
1. палеолит. сохти пешазқабилавӣ. Пайдоиши ҷамоати қабилавӣ 
 

Осори палеолити поин 
Замони пайдоиши нахустин одамонро дар сарзамини Осиёи Миёна ба 
таври яқин муайян кардан хеле душвор аст, зеро осори аз ҳама қадимаи ҳаёти 
онҳо боқӣ намондааст. Ба гумони баъзе олимон, гӯё Осиёи Миёна дар дохили 
минтақаи одамшавии маймун воқеъ гардида будааст1. ҳарчанд ин ақида 
маъмул ва мақбули умум маҳсуб ёфта наметавонад, бо вуҷуди ин кашфи 
қадимтарин ёдгориҳои ҳаёти одамиро дар ин сарзамин набояд берун аз имкон 
донист. 
Соли 1953 А.П. Окладников дар рӯди Унарчаи наздики дарёи Норини 
Қирғизистон аз девораи регии суфаи қадимаи плейстотсени миёна қайроқи 
калони дасти инсон расидаро, ки як тарафи он ба теғи дарози барҷастаи 
камонӣ монанд аст, пайдо намуд. Чунин олат дар илми бостоншиносӣ бо но- 
ми чоппер – олати қайроқсанг машҳур аст2. Пас аз чанд соли бозёфти ин ола- 
ти қадима дар маҳалҳои мухталифи Осиёи Миёна боз даҳ макони он кашф 
гардид3. Ин гуна олат дар бисёр ноҳияҳои Олами Куҳан ба хубӣ маълум буда, 
қадимтарин маданияти инсонӣ – маданияти қайроқсангро тавсиф менамояд4. 
Таҳлили типологӣ нишон медиҳад, ки олати қайроқсанги Осиёи Миёна бо 
маданияти ба истилоҳ суонии давраи палеолити ҳиндустон хеле шабоҳат до- 
рад5. Аз ин чунин бармеояд, ки ин ду кишвар дар давраи палеолити поин як 
роҳи умумии таърихиро тай кардааст. Чунон ки аз мадракҳои геологӣ маълум 
мешавад, аҳли маданияти қайроқсанг дар давраи пиряхҳои нахуст ва яхбан- 
дии рис, яъне дар давраи плейстотсени миёна, беш аз 200 ҳазор сол қабл аз ин 
зиндагӣ ба сар бурдаанд. Он вақтҳо чунин ҳайвонот, аз қабили ҷинсҳои 
қадимаи фил, асп, мамонт ва бизонҳои шохдароз, намудҳои гуногуни карка- 
дан вуҷуд доштаанд. Аз рӯи баъзе далелҳо, одам дар он замон хеле кам буда- 
аст. Олати навъи дигар дастколаҳои сангӣ, ки барои палеолити поини Европа 
бисёр характернок аст, фақат дар қисмати ғарби мамлакат  дар Туркманистон 
пайдо гардид. 
Баъзе олимон изҳори шубҳа мекарданд, ки Осиёи Миёна ин қадар барвақт 
маскани одам шуда будааст, зеро нишонаҳои зиндагии инсон дар ин маҳал 
аввало, ки хеле кам, дар баъзе ҷойҳо, алоҳида-алоҳида ёфт мешуданд ва сонӣ, 
аслан дар қабатҳои аз ҳама болоии заминҳои соҳили дарёҳо ба назар мераси- 
данд. Вале инак соли 1973 дар мағзи зардхоки Қаротоғи Ёвон ва сипас, дар 
ҳафт ҷои ҷануби Тоҷикистон дар мағзи хокҳое, ки дар чуқурии 50–65 метр 
воқеъ мебошанд, олоти сангӣ ба даст омад. ҳафриёти ду бошишгоҳ – бошиш- 
гоҳи Қаротоғи 1 ва Лоҳутӣ-1 нишон дод, ки дар ин ҷо нишонаҳои бошишгоҳи 
нав, осори маданияти то ба ҳол номаълуме ҳастанд, ки он «маданияти 
Қаротоғ» ном гирифт. Таърихи ин қабати археологӣ 200–150 ҳазор сол аст, ки 
инро бо мадракоти геологӣ муайян карда, баъд бо усули термолюминистсен- 
сия аниқ намуданд. Маданияти Қаротоғ аз ҷиҳати тавсифоти худ ба мадания- 
ти қайроқсанг мансуб аст ва аз маданияти суонии нимҷазираи ҳиндустон, ки 
дар боло номбар шуда буд, ягон фарқи казоӣ надорад. Баъди ин кашфиёт ҷои 

шубҳа нест, ки дар Тоҷикистон ва Осиёи Миёна сараввал тоифаҳое маскун 
шуданд, ки ба давраҳои маданияти қайроқсанг тааллуқ доштанд. 
 

Осори палеолити миёна 
Дар Осиёи Миёна аз марҳилаи баъди ҳаёти башари аввалия – палеолити 
миёна ёдгориҳои фаровон боқӣ мондааст. Ин замони нашъунамои маданияти 
мусте, замони мавҷудияти неандерталҳо буд, ки дар ҳудуди палеолити миёна 
ва боло аз онҳо инсони навъи имрӯза ташаккул ёфтааст. 
Дар ин давр қувваҳои истеҳсолкунандаи ҷамъият нисбат ба давраи палео- 
лити поин тезтар ба дигаргунӣ рӯ ниҳоданд: техникаи тайёр кардани олот 
зудтар такмил ёфт, шакли олатҳо нав ва вазифаи онҳо гуногун гардид. Ода- 
мон натанҳо нигоҳ доштани оташ, балки гирондани онро ёд гирифтанд. На- 
втарин усулҳои статистикӣ имкон медиҳад, ки дар ноҳияҳои мухталиф, аз 
ҷумла дар Осиёи Миёна чанд маҳалли маскуни асрисангии миёна, ки мумкин 
аст мавҷудияти ягон иттиҳодияи калони ҷамоатиро инъикос гардонанд, ош- 
кор карда шавад. 
Масканҳои саркушода ва ғори мустйе дар бисёр ҷойҳои Осиёи Миёна, чи 
дар қисмҳои кӯҳсор ва чи дар дашту воҳаҳо ёфт шуданд. Чунончи, ин қабил 
иқоматгоҳҳо дар Туркманистон – дар нимҷазираи Красноводск ва Кӯпетдоғи 
Марказӣ, ғорҳои қадима дар Ўзбекистон – дар наздикии Тошканд ва 
Самарқанд, масканҳои саркушодаи зиёд дар Тоҷикистон – дар Фарғонаи 
ғарбӣ, ноҳияи Ўротеппа, водиҳои ҳисор ва Вахш, ноҳияи Данғара ва ниҳоят, 
дар солҳои охир осори маданияти мустйе дар Қирғизистони шимолӣ низ 
кашф гардиданд. 
Мағоки Тешиктош дар Иттифоқи Советӣ ва хориҷа шӯҳрати зиёд пайдо 
намуд7. Вай дар наздикии шаҳри Тирмиз, дар воҳаи Тургондарё, дар кӯҳсори 
Бойсун воқеъ гардидааст. Дар ин мағок панҷ табақаи маскун, ки неандер- 
талҳои чандин бор ба манзили кӯҳнаи худ бозгашт намуда боқӣ гузоштаанд, 
мушоҳида шудааст. Аз ин ҷо қариб 3 ҳазор маснуоти сангӣ пайдо гардид, ки 
339-тои он олоти комия мебошад. Дар байни онҳо ду навъи олоти хеле 
маъмул – корд ва белчаи сангӣ мавҷуд аст. Корд ҳамчун олоти бурранда ва 
силоҳи шикорӣ хизмат мекард. Белчаро барои сохту пардохти дарахт, пӯст 
истифода менамуданд. Олатҳои дигар хеле каманд. Сайди асосии шикорчиёни 
тешиктошӣ бузи кӯҳии сибирӣ буд, ки дар кӯҳистони Осиёи Миёна бисёр ду- 
чор меомад. Ғайр аз ин гавазн, хирс, паланг ва дигар ҳайвонҳои хурдтарро 
низ шикор мекарданд. 
Тасодуфан пайдо шудани ҷасади одами аҳди мустйе – писарбачаи 8–9- 
сола воқеаи дорои аҳамияти ҷаҳонӣ гардид. Аз вақти ин бозёфт наздик чил 
сол гузашта бошад ҳам, бостоншиносон ба ёфтани дигар косаи сари одами 
неандертал муваффақ нашудаанд, ҳарчанд ки ҳоло дар мамлакати мо даҳҳо 
макони мустеӣ маълум аст. Дар гирди ҷасад (косаи сар ва баъзе устухонҳои 
скелети писарбача) шохҳои бузи кӯҳӣ ба шакли ҳалқа гузошта шудаанд, ки аз 
ин метавон бо нияти муайян ба хок супурда шудани онро тахмин кард. 
Коллексияи олоти сангии Тешиктош бо осори дигар мағораҳо пурратар 

гардид. Аз байни онҳо мағоки ба қарибӣ ёфташудаи Обираҳматро, ки дар ма- 
софаи 100 км дуртар аз Тошканд воқеъ аст, ном бурдан мумкин аст. Матери- 
алҳои ҳафриёти ин ёдгории хеле ҷолиб ҳанӯз муфассалан интишор наёфтааст. 
Аз ин мағок бештар аз 30 ҳазор маснуоти давраи мустйе пайдо шуд. 
Дар водии Сирдарё, дар байни Ленинобод ва Навкати Қайроққум бисёр 
материалҳои муҳим ба даст расид. Олоти ду марҳилаи давраи мустйе дар ин 
ноҳия бо бақияи суфаҳои қадимаи Сирдарё алоқаманд аст. Ин олатҳо дар 
регҳои обшустаи суфаҳо ҷамъ шудаанд. Дар ин ҷо ҳам ба мисли Тешиктош 
аксари олотро белча ва кордҳои сангӣ ташкил мекунанд, фақат фарқ дар ин 
аст, ки онҳо на аз оҳаксанги чахмоқии зудшикан, балки аз санги сахти сумоқ 
(порфирит) сохта шудаанд. ҳамаи ин ёдгориҳо мутааллиқи маданияти ба 
«истилоҳ леваллуаю 
мустйе» буда, бо ёдгориҳои давраи мустйеи шарқи Наздик шабоҳат доранд8. 
Вале дар ҷануби Тоҷикистон якчанд ёдгориҳои давраи мустйе пайдо шу- 
данд, ки тамоман хусусияти дигар дошта, бо тамаддуни ҳиндустон ва соири 
кишварҳои дар ҷанубу ғарби Тоҷикистон воқеъгардида наздиканд. Калонта- 
рин маҳалли ин навъи осори қадима Қаробӯра, воқеъ дар водии Вахш (назди- 
ки Ҷилликӯл) аз ҷониби В.А. Ранов тадқиқ шудааст. Вай аз силсилаи дун- 
гиҳои на он қадар баланди регӣ иборат аст, ки рӯи онҳоро ба ғафсии ду метр 
сангрезаҳо пӯшидаанд. Маснуоти қадима маҳз аз байни ҳамин сангрезаҳо ёфт 
шудаанд. Ҷолиби диққат аст, ки дар ин маҳал дар қатори олоти муқаррарии 
мустйе маснуоти махсуси сангӣ – олоти ҳақиқии қайроқсанг – чоппер ва чоп- 
пинг низ пайдо гардид, ки бо ҳамин қабил маснуоти давраҳои баъдинаи ма- 
данияти Суои ҳиндустон бисёр монанд аст. 
ҳафриёти майдончаи назди ғори Оғзикичики райони Данғара барои 
тадқиқи маданияти мустйе материали фаровон дод. Аз ин ҷо даҳҳо олатҳои 
гуногуни сангӣ, аз ҷумла, белчаву кордҳои гуногун ба даст омад, ки хеле хуб 
сохта шудаанд. Инчунин бисёр устухони ҳайвон низ ёфт шуд, ки неандерта- 
лиҳо сайд карда будаанд. Дар қатори устухони ҳайвонҳои маълуме, ки то ба 
ҳол вуҷуд доранд, устухони карки дарозпашм ва асп барин ҳайвонҳое низ ёфт 
шуданд, ки то ба рӯзҳои мо омада нарасидаанд. 
Қисми болоии табақаи маскуни (табақаи археологии) ин ҷо дар ҷои дигар 
вонамехӯрад ва иборат аз пораҳои ба лой часпидаи резаи устухони сан- 
гпуштҳои даштиву дигар ҳайвонҳо мебошад. Аксари устухонпораҳо 
сӯхтагианд ва ин далолат мекунад, ки мардуми Оғзикичик дар ҳамон давраҳо 
асосан гӯшти сангпуштро истеъмол мекардаанд9. 
Ба ин тариқа, аз давраи мустйе сар карда, дар маданияти асри сангии 
Осиёи Миёна мушобиҳати ду минтақаи бузурги палеолит – Осиёи шарқӣ ва 
Миёнаро метавон мушоҳида намуд. Чунин наздикии маданиятҳоро дертар, 
дар давраи неолит ҳам дидан мумкин аст10. Мутобиқи мадракҳои навтарин, 
синни осори асосии давраи мустйе дар Осиёи Миёна 50–40 ҳазор сол мебошад. 
 

Осори палеолити боло 
Тахминан 40–35 ҳазор сол пеш ташаккули навъи имрӯзаи башар Homo 

sapiӯns сурат мегирад.Дар ин давра асбобу олоти сангӣ босуръат такмил меёбад. 
Ба ивази се-чорнамуди асосии олатҳои замони мустйе асбобу абзорҳои гуногуни 
сангӣ бавуҷуд меоянд. Бо такмили асбобу олот ҳаҷми онҳо хурдтар ва василаҳои 
шикор низ беҳтар мегардад. 
Дар давраи палеолити боло ташаккули қабилаҳо шурӯъ мешавад: қавми 
модарӣ, ки аз гурӯҳи экзогамии одамони бо риштаҳои хешӣ ва умумияти на- 
саби модарӣ баҳампайваста фароҳам омада буданд, дар ҳамин давра ба 
дараҷаи рушду такомули худ мерасад. 
Палеолити болои Осиёи Миёна кам тадқиқ шудааст. Зоҳиран, баръакси 
давраи мустйе, шароити табиӣ на дар ҳамаи ноҳияҳои Осиёи Миёна барои 
зиндагонии одамони он давр мусоид буд. 
Муҳимтарин ёдгории палеолити боло қароргоҳи Самарқанд мебошад, ки 
дар даруни худи шаҳр воқеъ гардидааст. Дар байни ҳазорон маснуоти аз се 
табақаи маскунӣ бадастомада абзорҳои мухталиф, аз қабили белча, корд, ас- 
бобҳои тарошанда, буранда ва ғайра мавҷуданд. Соли 1964 аз ин ҷо ҷоғи 
одами палеолити боло ёфт шуд. Сардори ҳафриёт Д.Н. Лев чунин тахмин до- 
рад, ки одамони ин қароргоҳ дар манзилҳои аз гил ва қамиш сохташуда мези- 
стаанд. Ғанимати шикори онҳо асосан асп, хар, гови ваҳшӣ, шутур, оҳуи 
даштӣ, гӯсфанди ваҳшӣ ва гавазн будааст. 
Дигар ёдгории палеолити боло маҳаллест, ки бо номи «Хоҷағор» машҳур 
буда, дар водии хурди силсилакӯҳи Туркистон, дар наздикии деҳаи Чоркӯҳ 
воқеъ аст13. Ин ёдгорӣ ба охири палеолити боло тааллуқ дорад; эҳтимол мера- 
вад, ки одамон дар ин ҷо 15–12 ҳазор сол пеш аз ин, яъне дар аҳди кунунии 
геологӣ зиндагонӣ кардаанд. Табақаи маскуни ин ҷо маҳфуз намондааст, 
олатҳои аз санги чахмоқ сохташударо сел рӯфта бурдааст14. Вале ин ёдгорӣ аз 
ҷиҳати фаровонии анвои олоти чахмоқсанг, ки бо шакл ва сохту пардохти худ 
аз олоти бошишгоҳи Самарқанд фарқ мекунад, ҷолиби диққат аст. 
Солҳои 1969–1970 дар бошишгоҳи Шуғнов, ки дар болооби Яхсу воқеъ 
аст, чанд табақаи маскунӣ кашф шуд. Дар ин маҳал дар мағзи зардхоки ҷарии 
панҷоҳметраи соҳили дарё дар вусъати калони майдон 4 табақаи маскуни па- 
леолити боло кофта шуд. Синни табақаи қадимтарин, мувофиқи мадракоти 
геологию археологӣ 35–30 ҳазор сол ва синни табақаи навтарин, мувофиқи 
усули радиокарбонии муайян кардани сана, 1050 сол мебошад. Аз ду табақаи 
аз ҳама боло бештар аз ҳама олоти меҳнат ёфта шуд. Табақаҳои маскуни бо- 
шишгоҳи Шуғнов чунон ҷойгир шудаанд, ки ҷиҳати стратиграфии онҳо возеҳ 
ба назар мерасад ва ин ба археологҳо имкон медиҳад, ки инкишофи тадриҷии 
маданияти палеолити болои Тоҷикистонро равшан тасаввур намоянд. 
Ба мадракҳои дигар низ истинод намуда, мумкин аст гуфт, ки дар Осиёи 
Миёнаи аҳди палеолити боло ду анъанаи техникӣ мавҷудияти худро давом 
медод, ки яке бо палеолити Осиёи шарқӣ ва Сибир (қароргоҳи Самарқанд) ва 
дигаре бо палеолити Осиёи Пеш (Хоҷағор) алоқаманд буд. 
 

Тавсифи ҷамъияти палеолит 
Мо дар асоси материалҳои археологӣ инкишофи тадриҷии қувваҳои ис- 

теҳсолкунандаи ҷамъияти давраи палеолити Осиёи Миёнаро мавриди тадқиқ 
қарор додем. Аммо масъалаи такомули тадриҷии иҷтимоии ин ҷамъият 
ниҳоятдараҷа мураккаб аст. ҳатто қонуниятҳои асосии тараққиёти он дар 
асарҳои мутахассисони сотсиология низ ба таври мукаммал омӯхта нашуда- 
аст, мулоҳиза ва хулосаҳои пешниҳодшуда мавзӯи баҳсу мунозираҳои тунду- 
тез гардидаанд16. Масъалаи оид ба хусусиятҳои инкишофи ҷамъияти аҳди па- 
леолити Осиёи Миёна умуман ба миён гузошта нашудааст. 
Агар гӯем, ки ҷамъияти инсонӣ бисёртарин қисмати вақти худро дар 
марҳилаи асри санг гузаронидааст – ин сухани умумӣ хоҳад шуд. Дар ин мав- 
рид ҷоиз аст, ки барои возеҳтар ифода ёфтани матлаб қиёси борҳо истифода- 
шударо биёварем. Инак, шартан фарз кунем, ки тамоми ҳаёти ҷамъияти 
инсонӣ то Револютсияи Кабири Сотсиалистии Октябр ҳамагӣ як сол давом 
кардааст. Дар он сурат ба одам табдил шудани маймун дар аввали моҳи январ 
ба вуқӯъ пайваста, давраи ҳукмронии палеолит қариб тамоми солро то 25-уми 
моҳи декабр фаро мегирад ва тамоми таърихи ҷамъияти синфии Осиёи Миёна 
баҳузур дар ним соати охири пеш аз соли нав «ғунҷоиш» меёбад! 
Ташкилоти иҷтимоӣ дар палеолити поин хеле сода ва ибтидоӣ буд. Кол- 
лективҳои аз ҳама қадим ва нав ташаккулёфтаи одамонро Ф.Энгелс «гала» 
номидааст17. В.И.Ленин паи ҳам «галаи ибтидоӣ» ва «коммунаи ибтидоӣ»-ро 
номбар мекунад. 
Давраи галаи ибтидоӣ давраест, ки ҷамъияти инсонӣ ташаккул ёфта, асоси 
асосҳои он фароҳам меояд. Дар охири палеолити миёна ва боло ташкилоти 
қабилавии ҷамъият – коммунаҳои ибтидоӣ бо тартиби қавмию насабӣ 
пайдомешавад. Ин сохти қавмии модарӣ буд, ки зан дар он мавқеи хеле баландро 
ишғол мекард19. Муносибати оилавӣ дар доираи никоҳи гурӯҳӣ сурат мегирифт. 
Истеҳсолот коллективӣ бошад ҳам, вале дараҷаи қувваҳои истеҳсолкунанда 
ниҳоят паст буд. «Ин навъи ибтидоии истеҳсолоти кооперативӣ ё коллективӣ, 
албатта, на оқибати умумӣ кардани воситаҳои истеҳсолот, балки натиҷаи заифии 
шахсияти ҷудогона буд». Қувваҳои истеҳсолкунанда дар як ҷо намонда, ба 
оҳистагӣ такмил меёфт. Тараққиёти беш аз пеши қувваҳои истеҳсолкунанда ва 
ташкилоти ҷамъиятӣ боиси мураккабшавии шаклҳои маданияти инсонӣ 
мегардид. Бояд гуфт, ки ёд гирифтани тариқи ҳосил кардани оташ, сохтани 
манзилҳои оддӣ, ривоҷи шикори ҳайвоноти калон ва ба ин васила гузаштан ба 
зиндагонии муқимӣ – ҳамаи ин қадамҳои муҳими 
тараққиёти прогрессивии ҷамъияти инсониро нишон медиҳад. Чунон ки аз 
мадфани писарбачаи тешиктошӣ аён мегардад, дар ҳамон вақтҳо аввалин 
аломатҳои русуми дафн, нахустин падидаҳои дин ба зуҳур омада будаанд. 

 
2. МЕЗОЛИТ ВА НЕОЛИТ 

Замони мезолит ва неолитро одатан ба 10–15 ҳазор сол тахмин мекунанд. 
Лекин давоми ин давраи ҳаёти инсонӣ дар ҳар маҳал ҳар хел будааст. Дар 
асоси маълумот ва мадракҳои мавҷудаи археологӣ ба чунин хулоса омадан 
мумкин аст, ки аҳолии Осиёи Миёна дар ин давра хеле сершумор гардида, дар 
шароити сохти қабилавии модаршоҳӣ зиндагонӣ мекардаанд. Дар ин давра 

олоти истеҳсолот нисбатан мукаммал ва беҳтар мегардад. Усулҳои нави асбо- 
бу олотсозӣ: сайқал додан, парма ва арра кардан, ки дар гузашта аз онҳо ҳеҷ 
асаре набуд, ба таври васеъ паҳн мешаванд. Соҳаҳои нави хоҷагӣ, аз қабили 
кулолӣ, зироат ва чорводорӣ низ ба вуҷуд меоянд. Мувофиқи шароити табиӣ 
дар ноҳияҳои гуногуни Осиёи Миёна маконҳои шикорчиёни моҳигир, шикор- 
чиёни чорводор ё худ барзгарони ибтидоӣ пайдо мешаванд. 
 

Осори мезолит 
Осори давраи мезолит хусусан дар маҳалҳои соҳили Каспӣ ба таври му- 
фассал тадқиқ шудааст. Намунаи барҷастаи он бозёфти диққатангези 
А.П.Окладников - ғори Ҷабал мебошад. Маълумот ва мадракҳои аз ин ҷо ба- 
дастомада дар солҳои охир ба тавассути кашфи боз як махзани ёдгориҳои 
қадима – ғори Замзамчашма афзунтар гардид. Дар табақаҳои пуршумори 
маскуни ин ғорҳо ва дигар ёдгориҳои наздики Каспӣ даҳҳо ва садҳо асбобу 
абзори хурди сангичахмоқӣ боқӣ мондааст, ки аз байни онҳо, алалхусус, оло- 
ти шакли ҳандасӣ: қитъаи доира (сегмент), секунҷа, шакли мунҳариф (трапет- 
сия) ҷолиби диққат аст. Маълумот ва мадракҳои археологӣ шаҳодат ме- 
диҳанд, ки дар давраи мезолит ва оғози неолит дар баробари шикори ҳайво- 
нот сайди моҳӣ ва ғизоғундорӣ ривоҷ меёбад. Ёдгориҳои соҳили Каспӣ бо 
хосияти худ ба маданияти ҳамонвақтаи Осиёи Пеш қаробат доранд21. 
ҳангоми ковиши бошишгоҳи Тутқавул дар маҳалли сохтмони ГЭС-и Но- 
рак осори нодири мезолит ба даст омад. Дар ин ҷо дар қатори олоти маъмули 
мезолити Осиёи Пеш (кордҳои сангии якдама, сегментҳо ва ғ.) олоти дағал- 
таре низ ёфт шуд, ки онҳо мезолити ҳазораҳои ХIII–VII то милоди Тутқавулро 
бо маданияти давраҳои сонитари ҳисор марбут месозанд. Осори Дараи Шӯр 
ҳам маконан ва ҳам тавсифан ба маданияти номбурда наздик аст. Ин осор дар 
20 км шарқтари Тутқавул воқеъ мебошад. 
Дар бошишгоҳи Обикиик, ки дар ҷои аз қаторкӯҳи Рангинтоғ баромадани 
роҳи Душанбе – Қӯрғонтеппа ҷой гирифтааст, як силсила олоти аҷоиби мезо- 
лит ёфт шуд. 
Аммо осори дар Помир кашфшуда аз ин ёдгориҳо ба куллӣ фарқ мекунад. 
Дар ин ҷо, дар шароити фавқулоддаи кӯҳистон, дар иртифои мутлақи аз 3,5 
ҳазор то 4,2 ҳазор метр аз сатҳи баҳр, баландтарин дар ҷаҳон қароргоҳи ода- 
моне ёфт шуд, ки 95 ҳазор сол пеш зиндагӣ ба сар бурдаанд (ин сана ба воси- 
таи таҳқиқи физикии ангишти оташдони қароргоҳи Ошхона муайян гардидааст). 
Ин хосиятан маданияти дигарест, ки аз мезолити ғарбӣ ба куллӣ фарқ 
мекунад. Дар он асосан асбобу олоти дурушт, мисли белчаҳои аз санги қайроқ 
сохташуда, ба назар мерасанд, яъне дар ин ҷо бештар техникаи давраи палео- 
лит ҳукмфармо буда, аз олатҳои ҳандасӣ асаре ҳам дида намешавад. Он аслан 
қароргоҳи шикорчиён будааст, ки дар фасли тобистон ба ин маҳалли аз сайд 
фаровон кӯчида меомадаанд. Дар қароргоҳи Ошхона чор табақаи маскун 
кашф гардид, беш аз 10 ҳазор олат ҷамъ карда шуд23. 

Осори неолит 
Тахминан 9–7 ҳазор сол қабл аз ин асри нави санг оғоз ёфтааст. 
Дар Осиёи Миёна се умумияти мадании таърихиро, ки аз якдигар бо ша- 
роити зиндагӣ ва осори худ фарқ мекунанд, метавон аёнан мушоҳида намуд. 
Дар ҳамин марҳила дар ҳаёти ҷамъияти инсонӣ тағйироти таърихӣ рӯй ме- 
диҳад. Инсоният аз масраф ва захираи неъмат ба тавлид ва истеҳсоли он 
қадам мегузорад – ҷои шикор ва ғизоғундориро зироат ва чорводорӣ ишғол 
менамояд. Ин дигаргуниро гоҳо «инқилоби неолит» меноманд. Албатта, 
воқеан ин тавр нест, балки ин ном фақат шартист. 
Дар тӯли доманаи Копетдоғ он вақтҳо масканҳои аҳли маданияти Ҷайтун 
– қабилаҳое, ки аз тамоми қавму тоифаҳои сокини Иттифоқи Советӣ пештар 
ба зироат шурӯъ намудаанд, воқеъ гардида буданд. Онҳо дар деҳкадаҳои 
қабилавӣ, дар хонаҳои кулӯхӣ зиндагонӣ мекарданд. Чорводорӣ низ аз 
машғулиятҳои асосии онҳо ба шумор мерафт. Асбобу олоти деҳқонии онвақта 
аксаран аз досҳои содаи сангичахмоқӣ иборат буданд, ки онҳо 36,5 фоизи 
олатҳои тадқиқшударо ташкил менамоянд. Аз навъҳои зироат бештар гандум 
ва ҷав кошта мешуд. Дар қатори аслиҳаву абзори сангичахмоқӣ пораҳои зар- 
фи гилӣ ҳам пайдо гардиданд, ки аз мавҷудияти кулолӣ дар он замон гувоҳӣ 
медиҳанд. Зарфҳо дастӣ сохта, баъзан бо хатҳои ислимӣ ва нақшунигори 
тӯросо оро дода мешуданд. Ин ҳоло қадимтарин намунаи осори кулолии Оси- 
ёи Миёна мебошад. 
Ба санъати сафолиёти Ҷайтун хеле фаровон будани асбобҳои майдаи сангӣ 
хос аст. Дар ин ҷо пайкони тир ё найза мутлақо дучор нашуд. Аз афти кор, ас- 
боби меҳнат ва ҷанг аз сангҳои майда сохта шуда, баъд васл карда мешуд24. 
Дар ҳамон давраҳо барои сафолпазӣ кӯраву хумдонҳои махсус вуҷуд 
доштанд, гарчанде худи асбобҳои сафолӣ кам истеҳсол мешуд. 
Дар яке аз бошишгоҳҳои маданияти Ҷайтун – дар Чӯпонтеппа қабрҳое 
ёфт шуданд, ки хусусияти ба худ хос доранд ва ин хусусият дар давраҳои сонӣ 
ҳам ба назар мерасад ва он иборат аз ҳамин аст, ки қабр дар худи бошишгоҳ 
дар рӯи ҳавлӣ ё дар дохили хонаҳо канда мешуд. Дар байни бошишгоҳҳои ин 
маданият Пассочиқтеппа мақоми махсус дорад ва маҳз дар ҳамин ҷо биное 
ёфт шуд, ки, аз афти кор, бинои ҷамъиятӣ мебошад. Дар яке аз деворҳои ин 
бино бо ранги сиёҳу сурх сурати даррандагону чаррандагон ва нақши аҷоиб 
кашида шудааст25. Ин сурат яке аз қадимтарин суратҳои рӯидеворӣ дар СССР 
мебошад. 
Дар давраи неолит сокинони соҳилҳои камбориши ҷануби Туркманистон 
барои обёрӣ зоҳиран фақат дамиши обро истифода мебурданд. Барои ин мах- 
сус ҷӯйҳо меканданд ва палҳо месохтанд. Дар айни ҳол дар маҷрои мобайнии 
дарёву дарёчаҳо воқеъ будани баъзе бошишгоҳҳо шояд далели он бошад, ки 
оби он дарёву дарёчаҳо барои обёрии заминҳои лаби дарё истифода бурда 
мешуд. Чорводорӣ хеле равнақ ёфта бошад ҳам, ба туфайли шикор низ хеле 
гӯшт (дар Ҷайтун қариб 25%) ба даст оварда мешуд, ғайр аз ин пӯсту устухони 
чорво низ дар рӯзгор ба кор мерафт26. 
Дар макони ин маданият – Ҷайтун низ чандин муҷассамачаҳои гилии ҳай- 

вонот ва одамонро ёфтаанд. Ин муҷассамаҳо, ба ақидаи В.М.Массон, 
маъбадҳои қабилавӣ мебошад27. Замон ва таърихи мавҷудияти ёдгориҳои асо- 
сии маданияти Ҷайтун ҳазораи VI пеш аз милод аст. 
Қабилаҳое, ки ба умумияти дигар тааллуқ доштанд, дар дашту ҷулгаҳои 
Осиёи Миёна, хусусан дар воҳаи Бухоро ва канораҳои баҳри Арал ҳаёт ба сар 
мебурданд. Ёдгориҳои аз онҳо боқимондаро бо номи «маданияти Калтама- 
нор» ёд мекунанд. Вай асосан маданияти шикорчиён ва моҳидорон буда, бо 
ҳамин ҷиҳат аз маданияти пеш аз ин зикршуда тафовут дорад. Калтамано- 
риҳо, зоҳиран, дар марҳалаҳои охири тараққиёти худ ба ром кардани ҳайво- 
нот ва аз худ кардани зироати ибтидоӣ шурӯъ намудаанд. Санаи маъмули 
мавҷудияти ин умумияти қабилавӣ ҳазораи IV–III пеш аз милод аст. 
ҳамин тариқ, дар он замон инкишофи номавзуни маданиятҳои асри санг 
ба амал меояд. ҳафриёти Ҷонбозқалъаи 4, ки аз он ҷо боқимондаҳои манзили 
калони гирдашакли аз чӯбу қамиш сохташудаи ба ҷамоаи қабилавии иборат 
аз 100 нафар ва бештар аз он тааллуқдошта пайдо гардид, ҳаёти қабилаҳои 
калтаманорро хеле барҷаста тасвир менамояд. ҳамин навъ манзили боз ҳам 
калонтар дар қароргоҳи Ковати 7 ёфт шуд. 
Хусусияти маданияти Калтаманор аз олатҳои хурди сангичахмоқӣ ва ин- 
кишофи техникаи васла зоҳир мегардад. Санги чахмоқ аз кӯҳи Султонуиздоғ 
ба даст оварда мешуд. Дар ин ҷо кони санг ва устохонаи сохту пардохти оло- 
ти сангичахмоқӣ (Бурлӣ 3), ки ба давраи Калтаманор тааллуқ доштааст, пай- 
до гардид. ҳамчунин аз масканҳои қадима бисёр асбобҳои сафолӣ, аз ҷумла 
сафолҳои нақшунигорин ёфт шуданд28. 
Дар кӯҳистон ва маҳалҳои назди кӯҳсори Осиёи Миёна умумияти 
қабилавии севум – маданияти ҳисор макон ёфта буд. Ин воқеа ҳам «неолити 
кӯҳистон» аст, яъне давраест, ки бо шароити махсуси зиндагонии одамони 
даранишин тавсиф меёбад. Нахустин муҳаққиқи маданияти ҳисор А.П.Ок- 
ладников ҷиҳатҳои ниҳоят фарқкунандаи олатҳои сангии ин маданиятро, ки 
қисми асосии онҳоро асбобу абзори қайроқсангӣ ташкил додаанд, хотирни- 
шон намуда буд. Бозёфти чунин асбобу олот дар Осиёи Миёна мебошад. Ху- 
сусияти дигари ин маданият иборат аз он аст, ки дар байни ёдгориҳои он аз 
асбобҳои сафолӣ ҳеҷ як асаре дида намешавад. Ба ақидаи А.П.Окладников, 
аҳли маданияти ҳисор аввалин барзгарони вилоятҳои кӯҳистон буда, дар ба- 
робари зироат ва чорводорӣ шикор ҳам дар ҳаёти онҳо мавқеи худро нигоҳ 
медоштааст. Бозёфтҳои Тутқавул (соҳили чапи дарёи Вахш дар наздикии Но- 
рак), ки он ҷо дар масоҳати калоне макони бисёртабақа ва пуросори онвақта 
тадқиқ мешавад, таърихи пайдоиш ва ҷараёни инкишофи маданияти ҳисорро 
равшантар хоҳад намуд. 
Дар Тутқавул чор табақаи маскун (ду табақаи маданияти мезолити ҳазо- 
раи Х–VIII пеш аз милод ва ду табақаи мутааллиқ ба худи маданияти ҳисор) 
кашф гардид. Дар табақаҳои маданияти ҳисор боқимондаҳои оташдони ним- 
доираи аз санг чидашуда, иичунин «хоначаҳо»-и махсуси аз девораҳои 
чандқабатаи сангӣ биноёфта пайдо шуданд. Ин гуна суфачаҳо, ки зоҳиран 
ҳамчун бунёди манзилҳои сабукбори чӯбӣ хизмат мекардаанд, дар ҳафри- 

ётҳои Шарқи Наздик низ дарёб гардиданд»29. 
Дар байни бештар аз 40 ҳазор маснуоти асри санг, ки аз ҳафриёти 
Тутқавул ба даст омадааст, табарҳои хуби суфта, кордҳои тез, абзорҳои дас- 
тии хонагӣ: дарафш, парма, белча ва бисёр олатҳои сохту пардохти чӯб 
мавҷуданд. Аслиҳаи асосии шикорӣ аз найза ва синон иборат буд, ки ба дас- 
таҳои чӯбӣ ё устухонӣ теғ нишонда, бо мум ва ширеш маҳкам мекарданд. 
Қисмати асосии ёдгориҳои маданияти ҳисорро олатҳои калони санги 
қайроқӣ ташкил менамоянд. Асбобу олоти устухонӣ хеле кам ба назар мера- 
сад. Аз ҳафриёти ин ноҳия устухонҳо – аввалин осори антропологии аҳли ма- 
данияти ҳисор низ ёфт шуданд. Мувофиқи усули радиокарбӣ муайян карданд, ки 
табақаи болоии маскуни ҳисор 5150±140 сол пеш аз милод вуҷуд доштааст. 
Муқаррар кардани асосҳои иқтисодии марҳалаи тутқавулии маданияти 
ҳисор ниҳоятдараҷа душвор аст. Вале аз мадракҳои археологӣ чунин бармео- 
яд, ки он маскани шикорчиён ва ғундорандагони неъматҳои табиӣ набуда, 
балки одамони навакак ба шаклҳои истеҳсолкунандаи хоҷагӣ қадамгузошта 
мебошанд. Иқтисодиёти сокинони қадимаи Тутқавул бештар ба марҳалаи 
«пайдоиши зироат ва чорводорӣ» наздик аст. Як қатор нишона ва аломатҳо 
гувоҳӣ медиҳанд, ки чорводорӣ мавқеи асосӣ доштааст. Дар байни усту- 
хонҳои миқдоран ками ҳайвонот, ки аз табақаҳои маскунӣ берун оварда шу- 
даанд, устухони буз ва гӯсфанди хонагӣ ба назар мерасанд. 
ҳоло дар дасти мо баъзе далелҳое мавҷуданд, ки барои муайян кардани 
ҳудуди интишори маданияти ҳисор имкон медиҳанд. Ин навъ ёдгориҳо асо- 
сан воҳаҳои сарзамини имрӯзаи Тоҷикистонро фаро гирифтаанд. Ёдгориҳои 
мушобеҳи ин, ки дар дигар ноҳияҳои кӯҳистони Осиёи Миёна, аз ҷумла дар 
шимоли Тоҷикистон, Фарғона ва соҳилҳои Иссиқкӯл дучор меоянд, мутаас- 
сифона, то ҳол дуруст омӯхта нашудаанд. 
Таърихи мавҷудияти маданияти ҳисор ва санаҳои асосии осори он низ 
муайян карда шуд. Маълум гардид, ки ин маданият на камтар аз се ҳазор сол 
(ҳазораҳои VI–III пеш аз милод) давом кардааст. Ёдгориҳои давраи аввали ин 
маданият дар Тутқавул, давраи миёна дар Кӯи Бӯлёни Данғара ва ниҳоят дав- 
раи охири он дар Теппаи Ғозиёни ҳисор маҳфуз мондаанд30. 
Масъалаи гузаштан аз маданияти ҳисор ба фулуз ҳанӯз ба дараҷаи кофӣ 
тадқиқ нагардидааст. 
 

Қадимтарин тасвирҳои рӯи санг 
Тасвирҳои рӯи санг, ки барои дарк намудани тафаккури башари қадим ва 
тасаввуроти нисбат ба муҳит пайдокардаи ӯ кӯмак мерасонанд, мавриди 
таваҷҷӯҳи муҳаққиқони таърихи бостон қарор гирифтаанд. 
Дар бисёр ноҳияҳои Осиёи Миёна ҳазорон тасвирҳои дар сахраҳо канда- 
шуда мавҷуданд, ки машҳуртарини онҳо тасвирҳои Саймалитош дар 
Фарғона31 ва Лангаркишт дар Помири ғарбӣ мебошад32. Дар Тоҷикистон ҳам 
чандин маҳалли ин қабил ёдгориҳоро метавон ном бурд. Чунончи, дар қадди 
соҳили Зарафшон ва шохаҳои он33, дар силсилакӯҳи Қурама34 ва дигар 
маҳалҳо миқдори зиёди тасвирҳои рӯи санг пайдо гардидаанд. Дар Помир 



www.sattor.com 
 13 

тақрибан 50 маҳалли чунин ёдгорӣ қайд шудааст35. Аксари ин тасвирҳои рӯи 
санг ба даврони таърих ва қисман ба замони скифу сарматҳо тааллуқ дорад. 
Аз тадқиқи онҳо масъалаҳои хеле ҷолибе ба миён меоянд, ки эҳтимол, чанд 
насли донишмандон – археологҳо ва санъатшиносон ба ҳалли онҳо машғул 
хоҳанд шуд. 
Вале аз ҳама ҷолибтар қадимтарин тасвирҳои рӯи сахраҳо офаридаи ода- 
мони асри санг мебошад. Ин қабил тасвирҳо ҳамагӣ фақат дар якчанд 
нуқтаҳо дучор омадаанд. Онҳо чи аз ҷиҳати мавзӯъ ва чи аз ҷиҳати тарзи 
офариниши худ аз чунин осори ҳунарии давраҳои баъд фарқ мекунанд. Яке аз 
фарқҳои муҳими тасвирҳои қадима ин аст, ки онҳо бо ранг кашида шудаанд. 
Тасвирҳои хеле диққатангези Заравутсой (воқеъ дар Ўзбекистон) кайҳост, 
ки шӯҳрати ҷаҳонӣ пайдо кардаанд. Дар байни ин тасвирҳо хусусан саҳнаи 
шикори говони ваҳшӣ, ки шикорчиён рӯи худро бо або пӯшидаанд, ҷолиби 
таваҷҷӯҳ мебошад. Дар натиҷаи тадқиқоти солҳои охир маълум гардид, ки ин 
суратҳо ба давраҳои неолиту энеолит тааллуқ дошта, эҳтимол, баъзе қабатҳои 
қадимтари онҳо ба замони мезолит ҳам рафта мерасида бошанд36. 
Чунин ба назар мерасад, ки қадимтарин тасвири рӯи санг дар Осиёи Миё- 
на суратҳои мағораи Шахта мебошад, ки дар Помир кашф шудааст. Дар де- 
вори мағораи начандон калоне, ки дар баландии 4200м аз сатҳи баҳр воқеъ 
гардидааст, суратҳои ба ду ранг кашидашуда маҳфуз мондаанд. Тасвири ода- 
мони ба зери қаноти мурғон паноҳбурда, гурозҳо ва хирсҳо хеле хуб намоён 
аст. ҳайвонҳо дар лаҳзаи захмӣ шудан аз тири шикорчиён тасвир шудаанд. 
Бино ба сабки нигориши ин суратҳо, қазоват кардан мумкин аст, ки онҳо на- 
зар ба суратҳои Заравутсой қадимтаранд ва метавонанд ба давраҳои аввали 
неолит ё худ мезолит нисбат ёбанд37. 
Суратҳое, ки аз ду маҳалли дигари кӯҳистони Осиёи Миёна – дар наҳри 
Сариҷас38 ва Куртикисои наздики мағораи Шахта ёфт шудаанд, ба давраҳои 
баъдтар, ба аҳди охири неолит ё биринҷӣ тааллуқ доранд39. 
 

3. АСРИ БИРИНҶӢ 
Гузариш ба сохти қавмии падарӣ 

 
Асри биринҷӣ муҳимтарин давраи таърихи инсоният мебошад. Дар ин 
давра чи дар тараққиёти қувваҳои истеҳсолкунанда ва чи дар сохти иҷтимоии 
ҷамъият тағйироти ҷиддӣ ба вуқӯъ меояд: истихроҷ ва гудозиши маъдан ва 
сохтани асбобҳои фулузӣ шурӯъ гардида, олоти истеҳсолот такмил меёбад, 
дар киштукор обёрии сунъӣ ҷорӣ мешавад, қариб тамоми қабилаҳои Осиёи 
Миёна ба хоҷагии истеҳсолкунанда мегузаранд, тадриҷан масканҳои бузург 
ба вуҷуд меоянд; ниҳоят, дар охирҳои ин давра нобаробарии молумулкӣ ва 
иҷтимоӣ авҷ гирифта, заминаи дар оянда ба ҷамъияти синфӣ гузаштанро фа- 
роҳам меоварад. 
Ибтидои асри биринҷиро «энеолит» – «асри сангу мис» меноманд, зеро 
маҳз дар ҳамин вақт, баробари ҳифзи анвои зиёди олоти сангӣ, оҳиста-оҳиста 
асбоб ва маснуоти мисӣ ҳам пайдо ва паҳн мешаванд. Энеолит дар ҷануби 

Туркманистон ҳазораҳои IV–III пеш аз милодро дарбар гирифта, дар 
маҳалҳои дигар то ҳазораи II пеш аз милод давом намудааст. Асри биринҷӣ 
асосан аз охири ҳазораи III пеш аз милод оғоз ёфта, мавҷудияти худро то 
қарнҳои IХ–VIII пеш аз милод нигоҳ медорад. 
Дар аҳди биринҷӣ қабилаҳои Осиёи Миёна ба дараҷаи хеле баланди 
тараққиёти маданияти моддӣ ва маънавӣ расида, дар байни тамаддуни 
шаҳрҳои Шарқи Наздику Миёна ва ҳиндустон, аз як тараф, ва қабилаҳои По- 
волже, Қазоқистон, Сибир, Осиёи Марказӣ ва Хитой, аз тарафи дигар, ҳалқаи 
пайвандкунанда гардида буданд. Бо вуҷуди ин, дар осори олимони ғарб май- 
ли ошкоро кам карда нишон додани аҳамияти тамаддуни қадими мардуми 
Осиёи Миёна ба назар мерасад. ҳатто дар чунин як асари ҷиддӣ монанди 
«Таърихи инсоният. Тараққиёти маданият ва илм», ки ЮНЕСКО нашр кар- 
дааст, роҷеъ ба маданияти аҳди биринҷии ҷануби Туркманистон чунин су- 
ханҳо гуфта шудаанд: «Хусусияти умумии он нисбатан сода аст, ин маданияти 
ҷамъиятест, ки на дар ягон ҷараёнгоҳи прогресс, балки яқинан дар «халиҷи 
кӯчаке» умр ба сар бурдааст»40. Таҳқиқоти олимони советӣ ин гуна му- 
лоҳизаҳои беасоси нигилистонаро комилан рад мекунанд. Мадракҳои таърих 
гувоҳӣ медиҳанд, ки саҳми Осиёи Миёна дар маданияти асри биринҷии шарқ 
бағоят бузург аст, ба замми ин, қабилаҳои эронизабону ҳиндузабон ба киш- 
варҳои ҳамсояи ҳиндустон, Афғонистон ва Эрон маҳз аз Осиёи Миёна омада- 
анд. Ононе, ки аз ин қабилаҳо дар Осиёи Миёна монданд, як андоза тафовут 
пайдо карда, минбаъд аз ҳамқавмони ба Эрон ва ҳиндустон рафтаи худ ҷудо 
шуданд. Тараққиёти минбаъдаи маданияти Осиёи Миёна ниҳоятдараҷа 
бартарӣ доштани анъанаҳои давраи энеолитро нишон медиҳад. 
 

Қувваҳои истеҳсолкунанда 
Бо мурури асрҳо олоти истеҳсолот беш аз пеш такмил ёфта, техника 
тараққӣ намуд. Яке аз равияҳои ин тараққиёт ба пайдоиши фулузгудозӣ овар- 
да расонид. Илм дар ихтиёри худ мадракҳои аниқ ва дақиқи ба вуҷуд омадани 
металлургияи ибтидоиро надорад. Аввалҳо одамон фулузоти худрӯйро як на- 
въи махсуси санг пиндошта, бо ҳамон усуле, ки ба санги муқаррарӣ кор ме- 
фармуданд, сохту пардохт мекарданд. Тадриҷан онҳо пай бурданд, ки баъзе 
навъҳои санг дигаргун буда, хосияти ёзандагӣ доранд. Дертар, вақте ки инсон 
аз даруни хокистари сард дар натиҷаи тасодуфан гудохта шудани маъдансанг 
як порча мисро пайдо намуд, фикри аз маъдан хориҷ кардани мис, яъне гудо- 
зиши маъдани мис ба вуҷуд омад. Таҷрибаи сафолпазии кулолон дар кори 
омӯхтани фулузгудозӣ хеле кӯмак расонид. Ин қадамҳои аввали саноати фу- 
лузсозии ибтидоӣ бо машаққати зиёде гузошта шуда, чунон ки бостоншино- 
сон муайян кардаанд, чандин ҳазор сол тӯл кашидааст. 
Аммо олоти мисӣ, бинобар мулоим будани худ, он қадар самараи дилхоҳ 
дода натавонист. Он вақте, ки инсон ба мис қалъагӣ (гоҳо сурб, сурма ва мар- 
гимуш) ҳамроҳ карданро омӯхт, вазъият фавран тағйир ёфт, як навъи нави 
фулуз – биринҷӣ тавлид гардид, ки дар баробари як қатор бартариҳои 
технологӣ ба сабаби хеле сахт буданаш барои вусъат пайдо кардани таҳияи 

олоти фулузӣ имконият фароҳам овард. Вале дар айни замон асбобу аслиҳаи 
сангӣ низ ҳамоно мавҷудияти худро нигоҳ медошт. 
Ф.Энгелс навиштааст: «Муҳимтарини онҳо (фулузот.– Б.Ғ.) мис ва 
қалъагӣ, инчунин биринҷии аз ҳамбастагии онҳо ҳосилшуда ба шумор мераф- 
танд; биринҷӣ олоту аслиҳаи лозимаро ба вуҷуд овард, лекин олоти сангиро 
аз байн бурда натавонист; ба ин кор фақат қудрати оҳан мерасид, аммо ҳосил 
кардани оҳанро ҳоло намедонистанд»42. 
Дар Осиёи Миёна осори бисёр конҳои мис, ки дар асри биринҷӣ кашф 
гардида, мавриди истифодаи аҷдоди қадимаи мо қарор гирифта буданд, боқӣ 
мондаанд. Чунончи, дар Фарғона мисро аз кони Навкат, дар кӯҳистони 
Чатқолу Қурама истихроҷ мекарданд, ҳамчунин конҳое, ки дар Буконтоғ ва 
дигар маҳалҳои кӯҳсори Осиёи Миёна ёфт шуданд, аз ҳамин қабил манбаъҳои 
машҳури мис ба шумор мераванд. Тадриҷан хелҳои маъдане, ки дар гудозиш 
истифода мебурданд, зиёдтар гардид; аввалҳо фулузгудозони ибтидоӣ мисро 
фақат аз маъданҳои туршонидашуда гудохта ҳосил мекарданд, баъдтар тех- 
нологияи нисбатан мураккабтари аз маъданҳои хеле васеъ паҳншудаи сулфид 
ҳосил кардани мис азхуд карда шуд. Дар Осиёи Миёна қалъагӣ аз кони 
Қарнаб, воқеъ дар самти ҷанубии водии Зарафшон, истихроҷ карда мешуд43. 
Зироат ва чорводорӣ, ки дар аҳди гузашта пайдо шуда буд, дар асри 
биринҷӣ ба соҳаи асосии хоҷагӣ табдил ёфта, аҳамияти шикор камтар гардид. 
Дар ҷануби Туркманистон, ки дарёчаву ҷӯйбор бисёр аст, зироаткорон 
дар вақтҳои аввал аз обхезиҳо истифода карда, бештар дар заминҳои лойқа 
кишт мекарданд. Дар ҳазораи IV пеш аз милод дар ин ҷо нахустин иншооти 
обёрӣ пайдо гардид, ки дар тамоми Шарқи Пеш қадимтарин иншоот ба шу- 
мор меравад. Обанбори сунъии ғунҷоишаш 3,5 ҳазор метри мукааб, инчунин 
каналҳои обёрии андаке дертар (дар байни ҳазораҳои IV–III пеш аз милод) 
сохташуда кашф гардиданд, ки онҳо ба ҷӯю ҷӯйчаҳои зиёде тақсим шуда, 
қариб 150 гектар замини яке аз деҳкадаҳои ҷануби Туркманистонро обшор 
мекардаанд. Аввалҳо зироати асосиро ҷави дурадда ва гандуми нарми зира- 
дона ташкил мекард, вале сонитар, чунон ки бозёфтҳои бостонӣ шаҳодат ме- 
диҳанд, ғайр аз ҷаву гандум ҷавдор, нахӯд ва ангур низ ба қатори зироатҳои 
асосӣ дохил гардид. Пештар доси сангӣ ба кор бурда мешуд, баъдҳо ҷои онро 
доси мисӣ ва биринҷӣ гирифт. Яқинан метавон гуфт, ки дар айни тараққиёти 
аҳди биринҷӣ дар шудгор ва киштукор аз қувваи ҳайвонот низ истифода ме- 
бурданд. Рамаи чорпоён аксаран аз бузу гӯсфанд иборат буд. Аз ҳайвоноти 
корӣ, алалхусус аспу шутур нигоҳ дошта мешуд44. 
Пайдоиши зироати обӣ дар байни қавму қабилаҳои дигар вилоятҳои Оси- 
ёи Миёна нисбатан дертар, дар охирҳои аҳди биринҷӣ ба вуқӯъ омад. Маълу- 
мот ва мадракҳои баҳснопазире ҳастанд, ки дар ҳазораи II пеш аз милод дар 
Хоразм мавҷуд будани каналҳои обёриро тасдиқ менамоянд45. Аз эҳтимол дур 
нест, ки ин гуна каналҳо дар Фарғона ҳам буданд. Чорводорӣ дар хоҷагии ин 
вилоятҳо назар ба ҷануби Туркманистон ҳиссаи бештареро ташкил мекард. 
Дар баробари истихроҷи фулуз, пайдоиши фулузгудозӣ, зироат ва 
чорводорӣ дигар навъҳои истеҳсолот, аз ҷумла кулолӣ, таҳияи олоти сангӣ ва 

ғайра низ хеле тараққӣ карда буд. 
 

Вилоятҳои таърихию мадании Осиёи Миёна 
Сайри тараққиёти таърихии аҳди биринҷӣ дар қисматҳои мухталифи Оси- 
ёи Миёна яксон набуд. Дар ин бобат ду вилояти калонро метавон зикр кард: 
1) ҷанубу ғарбӣ (ҷануби Туркманистон); 2) шимолу шарқӣ (қисматҳои 
боқимондаи Осиёи Миёна). Маданияти ин вилоятҳо аз ҳам ҷиддан фарқ ме- 
намуд. Дар айни замон миёни онҳо робитаи қавӣ ва тӯлонӣ вуҷуд дошт46. 
Дар ҷануби Туркманистон маданияти муқимии зироатӣ, ки аз рӯи нахус- 
тин осори таҳқиқшуда «маданияти Анав» номида шудааст, ривоҷ ёфта буд. 
Нахустин ковишҳои Анав бо номи кишваршиноси рус А.В.Комаров 
алоқаманд аст. Баъдҳо экспедитсияи америкоӣ бо сардории Р. Помпелли ин 
ковишҳоро давом дод47. Бо ҳафриёти солҳои 1949-1950 дар Намозгоҳтеппа 
баамаловардаи Б.А.Литвинский тадқиқи илмии ёдгориҳои маданияти Анав 
шурӯъ гардид48. Сипас, ин корро Б.А.Куфтин идома дода, нақшаи 
табақабандии ин ёдгориҳоро пешниҳод намуд, ки то имрӯз аҳамияти худро 
гум накардааст49. В.М.Массон ва ҳамкорони ӯ дар натиҷаи ковишҳои чандин- 
сола материали фаровоне доир ба тамоми марҳалаҳои маданияти Анав ба 
даст оварданд. Ба ин васила В.М.Массон материалҳои оид ба таърихи 
қабилаҳои Анавро тадқиқ ва ҷамъбаст намуда, онҳоро бори аввал ба доираи 
васеи масъалаҳои таърихи Шарқи қадим дохил намуд50. 
Дар аввалҳои энеолит маскани одамон фақат аз як дар ва хона иборат 
буд. Баъдтар дар марҳалаҳои минбаъдаи тараққиёти энеолит атрофи онро ба 
мақсади мудофиа девор мекашанд; хонаҳои ҷамоатӣ низ сохта мешаванд, ки 
дар ҳар яке қӯшманқал гузошта шудааст. Тадриҷан тамоюли сохтани ман- 
зилҳои серхона пайдо мешавад. Дар охирҳои энеолит масканҳо боз ҳам ва- 
сеътар гардида, тақрибан ҳамаи онҳо аз манзилҳои серхона иборат мешаванд 
ва аз чанд манзили наздик як маҳаллаи иқоматӣ ба вуҷуд меояд. 
Зарфҳои сафолии пурнақшунигор аз ҷиҳатҳои махсуси маданияти ҷануби 
Туркманистони аҳди энеолит то охири аҳди биринҷӣ ба шумор меравад. 
Дар аҳди биринҷӣ масканҳои хурд ва миёна (ба масоҳати то 10 гектар) ва 
деҳкадаҳои хеле калони шаҳристонмонанд, аз қабили Намозгоҳтеппа, ки то 70 
гектар масоҳат дошт, мавҷуд буданд. 
Дар давоми мавҷудияти Намозгоҳтеппа, ки ҳанӯз дар аҳди энеолит пайдо 
шуда буд, табақаи маскунӣ ба ғафсии қариб 34 метр расидааст. Машғулияти 
асосии аҳолӣ ба тариқи пештара давом карда, вале анвои зироат бисёртар 
гардид. Дар хоҷагии қишлоқ олоти мисӣ ва биринҷӣ ба вуҷуд омад ва ҳамин 
қабил маснуот дар қатори асбобҳои сангӣ ба зиндагонии мардум низ беш аз 
пеш роҳ ёфт. Зоҳиран ин деҳкада аз якчанд манзилгоҳҳои калоне таркиб ёфта, 
дар ҳар яке аз онҳо ҷамоаи сероилае маскан намуда буд. Дар яке аз ин ман- 
зилгоҳҳо 27 хона (ҳамагӣ на камтар аз 50 хона буд), ки бо роҳравҳо ба якди- 
гар пайваст гардидаанд, пайдо карда шуд. Биноҳо ба намуди росткунҷа ва 
мураббаъ, баъзе шаклан нодуруст ҳам сохта шуда буданд. Девори хонаҳо аз 
хиштҳои калони росткунҷа бардошта шудаанд. Дар ин хонаҳо чанд хел оташ- 

када ва суфаҳо мавҷуд буданд. Деворҳоро ба хубӣ андова намуда, дар баъзе 
ҷоҳо гаҷкорӣ ҳам кардаанд. Аз баъзе мадракҳо маълум мешавад, ки як қисми 
хонаҳо боми гумбазшакл доштаанд. Ба ин тариқа, дар давраи энеолит ва 
биринҷӣ корҳои сохтмони меъморӣ дар маҳалҳои ҷануби Осиёи Миёна 
ниҳоятдараҷа тараққӣ мекунад. 
Саноати ҳунармандӣ низ хеле равнақ меёбад. Корхонаҳои мисгудозӣ ба 
вуҷуд омада, аз мӯҳрачаву сӯзан то ханҷарҳои мисӣ маснуоти гуногун ис- 
теҳсол мегардиданд. Аз санг ҳам нафақат аслиҳа ва олоти меҳнат, балки ҳар 
гуна асбобҳои зиндагӣ ва зарфҳои зебо сохта мешуданд. Маҳорати кулолҳо 
низ ба дараҷаи баланд мерасад. Онҳо аз кӯзачаву қадаҳҳои ниҳоят хурд то 
хумҳои хеле калон зарфҳои гуногун месохтанд. Зарфҳои бисёр нафис ва зебои 
таомхӯрӣ бо гулҳои рангоранг ороиш меёфтанд. Дар ин вақт саноати 
бофандагӣ ҳам бағоят пеш меравад. 
Нақшунигори зарфҳоеро, ки дар баробари нақшаҳои ҳандасӣ, суратҳои 
мор, парранда, буз ва ғайра кашида шудаанд, омӯхта, доир ба мафкураи 
аҳолии Намозгоҳтеппа баъзе маълумот ба даст овардан мумкин аст. Махсу- 
сан, расми бузи дар байни ду дарахт қароргирифта ниҳоят воқеӣ тасвир ёфта- 
аст. Муҷассамаҳои гилии хеле табиӣ баромадаи одам ва ҳайвонот низ ёфта 
шудаанд. Баъзе аз ин қабил суратҳо ҳанӯз вуҷуд доштани боқимондаҳои дав- 
раи модаршоҳиро нишон медиҳанд. Аз тасвироти маросимӣ амсилаи гилии 
хона ва чархи гилии аробаро ном бурдан мумкин аст. Дар назди девори хо- 
наҳо ва дар зери онҳо қабри одамон низ дучор меояд51. 
ҳафриёти муназзами ин бошишгоҳ имкон дод, ки тарҳи онро равшан та- 
саввур кунем. Дар мобайни шаҳр майдоне ёфт шуд, ки гирдогирдаш пур аз 
ҳавлӣ мебошад. Дар шарқи теппа иншооти динӣ ва дар шимол хумдонҳои 
зиёде воқеъ буданд. Биноҳои иқоматӣ ба се навъ тақсим мешаванд: 1. биноҳои 
бисёрхона, ки дар онҳо аъзои як ҷамоаи сероила зиндагӣ мекарданд; 2. би- 
ноҳои бисёрхонае, ки дар онҳо чанд хона алоҳида-алоҳида ҷудо карда шуда, 
ғайр аз ин анборча ва ҳавличаю ошхона низ дорад; 3. биноҳои калоне, ки 
тарҳи аниқи муқаррарӣ дошта, вусъати онҳо аз 70 то 80 м2 аст. Тахмин мера- 
вад, ки дар ин гуна биноҳо аъёну ашроф ва дар биноҳои ду навъи аввал намо- 
яндагони табақаҳои поёнтари ҷамъият зиндагӣ мекарданд. Дар қарибии би- 
ноҳои иқоматӣ дахмаҳои ҷамоатӣ воқеъ буданд; аз рӯи ҷиҳози дафн низ 
тақсимоти молумулкии ҷамъиятро равшан дидан мумкин аст52. 
Иншооти диние, ки дар давраи Намозгоҳи V ба вуҷуд омадааст, ҷолиби 
диққат аст,– ин иншоот дар теппае ҷой дорад, ки дар он чанд қабати 
қадимтари маскун ёфт шуданд. Теппа бо хишти хом рӯкаш шуда, дар болои 
он як иморати бурҷмонанде сохта будаанд, ки аз пеш қариб 21 метр бар дошт. 
Муҳаққиқон тахмин мекунанд, ки ин иморат зинадор буд – чор зинаи аввали 
он ёфт шуд. Беруни девори зинаи дигари иморат бо нақшҳои хиштихомии 
барҷастаи сезина оро дода шудааст. Ба ақидаи В.М.Массон, ин иморат зикку- 
ратҳои Шумерро хотиррасон менамояд. 
Шимолтари ин иншоот чанд бинои иқоматие буд, ки ба биноҳои навъи 3 
мансуб аст ва роҳбарони ҳафриёт онро «кохи коҳин» номидаанд. Дар 

ҷанубтари ин маҳалли иқомат дахмае воқеъ буд, ки он як долони дароз ва 
панҷ ҳуҷра дошт. Яке аз ин ҳуҷраҳо, ки, эҳтимол, ибодатхона бошад, хеле ма- 
териалҳои пурарзиш дод. Аз ҳамаи ҳуҷраҳо шаддаҳои лоҷувардӣ, фирӯзӣ, 
ақиқӣ ва тиллоӣ ёфт шуд. Алалхусус, ҳайкалчаҳои тиллоии сари гург ва бар- 
загов (ҳайкалчаи сари барзагов фирӯзанишон аст) ба аҳамияти махсус молик 
мебошад. Дар ин дахма умуман турбати зиёда аз 30 кас ёфт шуд, ки ҳамаи 
онҳо, аз афти кор, аъзои як оилаи калони ҷамоат буданд53. 
ҳафриёти Олтинтеппа ҷои маданию таърихии маданияти давраи 
мутараққии асри биринҷии Анавро муайян намуд ва аҳамияти он маҳз дар 
ҳамин аст. Ин маданият дар заминаи анъанаи маданияти маҳаллӣ ташаккул 
ёфта, баъд аз комёбиҳои тамаддуни мутараққии Байнаннаҳрайн фаровон 
баҳра бардошт ва бо тамаддуни Фаластин, Сурия ва Осиёи Хурд қаробат 
пайдо намуд54. 
Шомилони маданияти Анав дар давраи биринҷӣ ҳам аз гил бут месох- 
танд. Ин бутҳо аз ҳайкалчаҳои ҳаҷмдору умумисохти давраи энеолит фарқи 
калон доранд. Ин бутҳо муҷассамачаҳои асосан мусаттаҳи зан ва баъзан мард 
мебошанд, ки ба тани онҳо ороиши зиёде часпонда шудааст ва баъзан ин 
муҷассама танҳо як пораи гил аст, ки дар вақти мулоим будани он ба рӯяш 
тарҳи дарахтҳо ва дигар суратҳо сабт гардидааст55. Ба ақидаи муҳаққиқон, ин 
бутҳо таҷассуми он худову олиҳаҳое намебошанд, ки кайҳо маълум шуда бу- 
данд, балки инъикоси арвоҳи ҳамон ашёву ҳодисаҳоеанд, ки пеш аз пайдоиши 
худоҳои махсус вуҷуд доштанд56. 
Дигар деҳкадаи шаҳристонмонанд - Олтинтеппа, ки аз Намозгоҳтеппа 
хурдтар буда, ҳамагӣ масоҳати 46 гектарро ишғол мекард, осоре аз биноҳои 
азими шарқи қадим ва ҳунари мардуми он, мисли муҷассамаҳои бо хат ва 
аломатҳои рамзӣ ороишёфтаро то замони мо расонид57. 
Охирин марҳилаҳои асри биринҷӣ чи дар осори тамаддуни Намоз- 
гоҳтеппа ва чи дар дигар ёдгориҳои доманаи кӯҳи Купетдоғ ва воҳаи Марв 
нишонаҳои худро боқӣ гузоштааст. 
Тадқиқоти солҳои охир далолат мекунанд, ки ҳанӯз дар давраи Намозгоҳ 
V қисми сокинони доманаи кӯҳҳои Купетдоғ ба соҳилҳои резишгоҳи Мурғоб 
кӯчидан гирифтанд. Дар ин ҷо бисёр бошишгоҳҳои начандон калон (вусъати 
калонтарини онҳо 15 га) ёфт шудаанд, ки дар лаби маҷроҳои қадимии дарёҳо 
ҷой гирифтаанд. Ба маданияти Анав қаробат доштани онҳо равшан аст. 
Эҳтимол, сокинони ин ноҳия бо мардумони дашт хариду фурӯш мекарданд. 
Масалан, мумкин аст ба онҳо асбобҳои сафолӣ мефурӯхтанд. Дар ин бошиш- 
гоҳҳо ҳайкалчаҳои занон, мӯҳрҳои нақшини сангӣ, фулузӣ ва сафолӣ ба даст 
омадаанд, ки ба маданияти давраи Намозгоҳ V-и Анав хос аст. 
Баъдтар, дар миёнаҳои ҳазораи II то милод ба резишгоҳи Мурғоб аз до- 
манаи кӯҳҳо гурӯҳи дигари мардум кӯчида омаданд, ки маданияти моддии 
онҳо ба маданияти Намозгоҳ VI тааллуқ дорад. Айнан дар ҳамин давра дар 
бошишгоҳҳои Мурғоб ба сохтани қалъаҳое шурӯъ карданд, ки бурҷҳои мус- 
таҳкам доштанд58. Шубҳае нест, ки ин кор тақозои замона буд, зеро айнан 
ҳамин гуна қалъаҳо дар Афғонистони шимолӣ ва ӯзбекистони ҷанубӣ низ 

сохта шудаанд. 
Дар тамоми давраи мавҷудияти аҳди биринҷӣ Туркманистони ҷанубӣ 
мутараққитарин ва маданитарин вилояти Осиёи Миёна ба шумор мерафт. Ин 
вилоят «ба минтақаи паҳновари ҷамоати кишоварзии ибтидоӣ, ки ба тамад- 
дуни шаҳри шарқи қадим пайваста буд, дохил мешуд. Қабилаҳои Осиёи Миё- 
на, Эрон, Балуҷистон ва Афғонистон, ки дар миёнаи ду маркази бузурги та- 
маддуни бостонӣ – ҳиндустон ва Мовароуннаҳр воқеъ гардида буданд, дар 
пешрафти он роли муҳим бозиданд»59. Қабилаҳои ҷануби Туркманистони 
Осиёи Миёна баробари баҳра бурдан аз таъсири пурбаракати марказҳои 
шаҳрии хеле тараққикардаи шарқи қадим ва ҳамчунин тоифаҳои кишоварзии 
ҳамҷавори Эрон ва Афғонистон дар навбати худ ба онҳо низ таъсири муайяне 
расонидааст. Дар байни қабилаҳои ҷануби Туркманистон ва дувумин вилояти 
аҳди биринҷии Осиёи Миёна, ки ба сабаби дохил шуданашон ба қабилаҳои 
саҳронишини Евросиё номи «қабилаҳои доираи саҳро»-ро гирифтаанд, роби- 
таи ниҳоятдараҷа наздик ба вуҷуд омада, муттасил инкишоф меёфт ва дар 
пешрафти иқтисодию маънавии онҳо аҳамияти бағоят калоне дошт. Дар ни- 
маи дувуми ҳазораи II ва ибтидои ҳазораи I пеш аз милод гурӯҳҳои пуршумо- 
ри қабилаҳои саҳронишин аз шимол ба Туркманистони ҷанубӣ рӯ оварданд. 
Ба тавассути экспедитсияҳои С.П.Толстов ва ҳамкорони ӯ аз маҳалҳои на- 
зди баҳри Арал бисёр ёдгориҳои аҳди биринҷӣ пайдо шуд. Аксари ин ёдго- 
риҳо ба маданияти Тозабоғёб тааллуқ дорад. Тозабоғёбиҳо дар заминканҳо 
мезистаанд. Дар миёнаҷои хона оташдони калоне ва ба тӯли девор ӯра сохта 
шуда буданд. Аҳолӣ ба зироат ва обёрӣ машғул буда, чорводорӣ ҳам дар ҳаё- 
ти иқтисодӣ роли калон мебозид. Якчанд қабри одамони онвақта кофта, 
таҳқиқ карда шуд. Миқдори зиёди зарфҳои сафолии бо нақшҳои ҳаккокии 
ҳандасӣ ороишёфта дарёфт гардид. Чунон ки М.А.Итина исбот намуд, ин 
зарфҳои сафолӣ аз ҷиҳати ороиш ба сафололоти маданияти Андрони 
Қазоқистони ғарбӣ ва маданияти кандакории Поволже хеле шабоҳат дорад. 
Дар маҳалҳои назди баҳри Арал баробари маданияти Тозабоғёб мадания- 
ти дигаре, ки бо номи «Суюрғон» машҳур аст, низ паҳн гардида буд. Ба 
ақидаи муҳаққиқон, хусусияти ин маданиятро бештар аз рӯи робитаҳои он бо 
маданияти қабилаҳои ҷануб, яъне маданияти Анав метавон муайян намуд. 
Дар интиҳои аҳди биринҷӣ (охири ҳазораи II пеш аз милод ё худ асрҳои 
аввали ҳазораи I пеш аз милод) барои намояндагони ашрофи қабила дар ре- 
зишгоҳи Сирдарё, болои тали Тоғистон мақбараҳои калоне аз хишти хом ва 
сутунҳои чӯбӣ сохта шудаанд. Онҳо аз берун мудавваршакл (ба қутри то 15 
метр) ва аз дарун мураббаъшакл мебошанд. Деворҳои гилии онҳо ниҳоят ғафс 
буда, эҳтимол меравад, ки аз дарун бо як навъ қолин зинат ҳам медодаанд60. 
Дар охирҳои ҳазораи III ва нимаи аввали ҳазораи II пеш аз милод дар по- 
ёноби Зарафшон деҳоти қабилаҳое, ки бостоншиносон «замонбобиҳо» номи- 
даанд, вуҷуд дошт. Замонбобиҳо дар хоначаҳои қамишии бо каҳгил ловида- 
шуда зиндагӣ мекарданд. Онҳо заминҳои ҳангоми обхезӣ шодобшударо барои 
кишт истифода карда, ба зироат ва парвариши чорво, инчунин ба шикор ва 
моҳидорӣ машғул мешуданд. Олоти меҳнати онҳо аз кӯба, дос ва каланди 

сангӣ иборат буд. Сафололоти ин маданият, ки ба давраи охири маданияти 
Калтаманор дохил мешуд, ба андозаи зиёд таҳти таъсири маданияти Анав низ 
воқеъ гардида буд. Дар ин маҳал пораҳои сафололоти махсуси Анав ва зе- 
варҳои сангӣ ва биринҷии айнан ё қисман ба асбобҳои зинатии Туркманисто- 
ни ҷанубӣ монанд ёфт шуданд. Шояд замоне фавҷи муҳоҷирони 
ҷанубитуркистонӣ ба ин ҷо расида, бо авлоди калтаманориҳо зиндагии якҷоя 
ба сар бурда бошанд. ҳамчунин тахмин мекунанд, ки ин ҳамрангиро роби- 
таҳои мутақобилаи мадании (на ин ки ирқии) мардуми ин маҳал бо қабилаҳои 
зироаткори ҷануб ба вуҷуд овардааст. 
Дертар (аз миёнаҳои ҳазораи II пеш аз милод) дар воҳаи Зарафшон 
қабилаҳои аҳди биринҷии саҳроӣ паҳн мегарданд61. 
Қадимтарин ёдгориҳои аҳди биринҷӣ, ки дар Тоҷикистони ҷанубӣ ва 
марказӣ кашф шудаанд, маснуоти мису биринҷӣ, аз ҷумла табарҳои мисӣ ме- 
бошанд. Яке аз ин табарҳо аз деҳаи Ёрии райони Панҷакент, дигаре аз 
қишлоқи Шаршари райони Куйбишев ва севумӣ аз наздикии қишлоқи 
Арақчини Варзоб ёфт шудааст. Таърихи ҳамаи инҳоро охири ҳазораи III – 
аввали ҳазораи II пеш аз милод муайян кардаанд62. 
Як силсила ёдгориҳое, ки дар шимол ва ҷануби республика пайдо гарди- 
даанд, давраи тараққиёти аҳди биринҷиро тавсиф менамоянд. 
Дар соҳили рости Сирдарё, самти шарқии Ленинобод, дар маҳалли биё- 
бонии Қайроққум даҳҳо маскани давраи тараққӣ ва охирин марҳилаҳои аҳди 
биринҷӣ дарёфт ва таҳқиқ шудаанд. Аскари ин масканҳо хурд буда, аз 0,1 то 
3,0 гектар масоҳат доранд, вале дар байни онҳо масканҳои хеле калон ҳам 
ҳастанд, ки масоҳати қариб 10 гектарро ишғол намудаанд. ҳар як маскан аз 
якчанд нишемангоҳ иборат буд, ки дарозиаш ба 20 метр ва бараш ба 12–15 
метр мерасид. 
Қайроққумиҳо асосан машғули чорводорӣ будаанд. Аз ин рӯ, дар мас- 
канҳо устухони гӯсфанд, буз, гов ва асп ҷамъ шудааст. Ба таври фаровон 
мавҷуд будани ҳовану ос, ки барои ярма ва орд кардани ғалла хизмат мекар- 
данд, аз ривоҷ доштани зироат гувоҳӣ медиҳанд. 
Яке аз машғулиятҳои асосии қайроққумиҳо кори маъдан ва фулузгудозӣ 
буд. Дар масканҳои онон дажғолҳои аз гудозиши биринҷӣ боқӣ монда ва 
қолибҳои сангӣ барои рехтани метин ва табарҳои биринҷӣ ёфт шуданд. 
Сафололоти Қайроққум бо олоти сафолии Тозабоғёб шабоҳат дорад. 
Қайроққумиҳо барои ороиши зарфҳои сафолӣ қолибҳои махсуси мусаттаҳ ва 
дандонадорро кор мефармуданд. 
Дар худи Қайроққум, инчунин дар қишлоқи Даҳанаи райони Ашт дафн- 
гоҳҳои одамони аҳди биринҷӣ пайдо гардиданд. 
Қабилаҳои қайроққумӣ як қисмати гурӯҳи калони қабилаҳои аҳди 
биринҷии саҳроиро, ки он вақтҳо баъзе ноҳияҳои водии Фарғона ва Тошкан- 
дро ишғол намуда, дар ҳудуди ҳафтрӯд бо қабилаҳои андронии Қазоқистони 
ҷанубӣ пайваста буданд, ташкил мекарданд. Маданияти ин маҳалро «мада- 
нияти Қайроққум» меноманд. Қайроққумиҳо дар шимоли Тоҷикистон ғайр аз 
худи Қайроққум дар райони Шаҳристон низ сукунат доштанд. Осори мада- 

нияти моддии онҳо аз қабатҳои болоии мағораи Оқтанга ёфт шуд63. 
Дар водии Фарғона баробари маданияти Қайроққум маданияти тамоман 
дигар вуҷуд дошт, ки бо номи «Чуст» машҳур аст. Соҳибони маданияти Чуст 
бештар ба зироат машғул буданд. Сохтани олоти сафолии пурнақшунигор ба 
онҳо низ хос аст. 
Дар ҷануби Тоҷикистон (масалан, дар работи марказии совхози ба номи 
Киров, наздикии шаҳри Қӯрғонтеппа) осори маскани қабилаҳои аҳди 
биринҷии саҳроӣ пайдо гардид. Дар воҳаҳои поёноби наҳрҳои Қизилсу, Вахш 
ва Кофарниҳон, ки ба дарёи Панҷ мерезанд, қабристонҳои давраи охири аҳди 
биринҷӣ, яъне миёна ва нимаи дувуми ҳазораи II пеш аз милод ёфт шуданд. 
Сокинони боқимондаи онҳо зарфҳои сафолии хеле хуб месохтаанд, ки олоти 
охирин марҳилаҳои Анавро ба хотир меоранд. Равобити маҳалҳои ҷануб ва 
ғарбро ҳамчунин аз рӯи маснуоти биринҷии ин маданият метавон дарк намуд. 
Дар айни замон маросими дафн, сохти қабр, сӯзондани мурда ва ғайра бештар 
бо доираи маданияти саҳроӣ алоқа доштани онҳоро нишон медиҳад. Ин ма- 
даният аз рӯи маҳалли воқеъ шудани қабристонҳо ба худ ду ном: «Вашкент» 
ва «Вахш»-ро гирифтааст, ки муносибати онҳо ҳанӯз равшан нест64. Дар ма- 
софаи начандон дуртар аз ин ҷо, дар Сурхондарё масканҳои дорои сафололо- 
ти охири Анав пайдо карда шуданд. Чунон ки маълумот ва мадракҳои аз ҳаф- 
риёти Кучуктеппа (таҳқиқи Л.И.Албаум) ва Сафолтеппа (таҳқиқи А.Аскаров) 
бадастомада гувоҳӣ медиҳанд, дар охири ҳазораи III ва аввали ҳазораи II пеш 
аз милод дар вилоятҳои ҷануби шарқии Осиёи Миёна ҷамоатҳое ба вуҷуд 
меоянд, ки дорои хоҷагии тараққикардаи зироати ибтидоӣ буда, дар мас- 
канҳои мустаҳкам ва нишемангоҳҳои муназзаму зебо иқомат мекарданд (дар 
таги ин қабил хонаҳо мурдаҳоро дафн менамуданд). ҳунарҳои гуногун ба 
дараҷаи баланди тараққӣ расида буд. 
ҳафриёти Сафолтеппа65 хеле ҷолиби диққат аст. Бошишгоҳи Сафолтеппа 
далолат менамояд, ки дар ҳазораи II то милод дар шимол зироаткории 
мутараққӣ вуҷуд дошт. Сафолтеппа теппаи начандон калонест, ки қариб 3 
гектар вусъат дорад. Гирдогирди хонаҳои иқоматии ин бошишгоҳро се қатор 
деворҳои мудофиавӣ иҳота карда буданд. Биноҳои бошишгоҳ ҳама бисёрхона 
буда, чанд бино ба ҳам пайваста мешуд ва байни ин биноҳои пайваста кӯчаву 
тангкӯчаҳо воқеъ буданд. Тарҳи бошишгоҳ ниҳоят пухта ва аниқу дақиқ буда, 
аз эҳтимол дур нест, ки тамоми биноҳо аз рӯи нақшаи пешакӣ баробар сохта 
шуда буданд. Берун аз бошишгоҳ қабристон нест, зеро мурдагонро бевосита 
дар таги девори хонаҳо ва ё дар худи даруни хона мегӯрониданд. Баъзан 
ҷасади мурдагонро андаруни зарфҳо меёбанд. Дар аксари гӯри калонсолон 
зарфҳои сершумор ва инчунин дигар ашёи фулузӣ, сангӣ, чармӣ, чӯбӣ, оина, 
асбобҳои гуногун, яроқу аслиҳа, ашёи зинату зевар ва ғайра ёфт шуданд. Оло- 
ти Сафолтеппа ниҳоят хушсифат буда, олоти сафолии аҳди биринҷии 
мутараққии Анавро ба хотир меорад. 
Ин гуна зарфҳо ба қарибӣ дар райони Регари Тоҷикистон ёфт шуданд. 
Дар ин ҷо дахмаи гилии давраи биринҷӣ–Тандирйӯл кашф шуд66. Дар ин ҷо 
зиёда аз 20 қабр ёфт шуд, ки ҳамаи онҳо он қадар чуқур нестанд, баъзеи онҳо 

лаҳад ҳам доранд. Теппаи гӯрҳо бо тӯдаи сангпораҳо ишорат шудааст. Мур- 
даро дар гӯр паҳлунокӣ пойҳояшро қат карда мемондаанд. Аз ин гӯрҳо 
зарфҳои сершумор, шаддаҳои сангию биринҷӣ ёфт шуданд. Аз ду гӯр ҳайкал- 
чаи гилие ба даст омад, ки ҳамто надорад. Яке аз ин ҳайкалчаҳо нисбатан кам 
зарар дидааст ва баландии он қариб 37 см буда, марди ришдореро тасвир ме- 
кунад, ки пойҳояшро дароз карда нишастааст. 
Ба ақидаи Б.А.Литвинский, дар охири ҳазораи III ва аввали ҳазораи II 
пеш аз милод паҳншавии фаврии ойкуманҳои қабилаҳои Анав ба амал омада, 
дар маҳалҳои шарқӣ ва ҷануби шарқӣ маскан мекунанд. Дар ҷойҳои нав 
қисме аз онҳо тарзи зиндагии муқаррарии худро давом медиҳанд ва қисми 
дигар ба маҳзи созгор афтодани шароити маҳал тадриҷан ба чорводорӣ шуғл 
варзида, ба зиндагонии ниммуқимӣ рӯ меоваранд (қабристонҳои қадимаи 
ҷануби Тоҷикистон ана аз ҳаминҳо боқӣ мондаанд). Саҳронишинҳо ба урфу 
одат ва маданияти моддии онҳо таъсири калоне расонидаанд. 
 

Сохти ҷамъиятӣ 
Масъалаи сохти ҷамъиятии аҳди биринҷӣ мавриди баҳсу мунозираҳои бе- 
ниҳояти мутахассисон қарор гирифтааст. Роҷеъ ба ин масъала бисёр ақида ва 
фарзияҳои ба ҳам мухолиф мавҷуданд. 
Бештар мулоҳиза ва андешаҳое, ки дар сари таҳқиқи таърихи қабилаҳои 
маданияти Анав пайдо шудаанд, ҷолиби диққат мебошанд. Ба фикри 
В.М.Массон, ба вуҷуд омадани хонаҳои бисёрманзила ба пайдоиши ҷамоати 
сероила алоқаманд аст. Дар ҳудуди ҳазораҳои IV–III пеш аз милод ба оилаҳои 
падаршоҳӣ табдил ёфтани ҷамоатҳои сероилаи модаршоҳӣ ба вуқӯъ меояд. 
Ниҳоят, чунон ки классикони марксизм-ленинизм таълим медиҳанд, аз сохти 
модаршоҳӣ ба сохти падаршоҳӣ гузаштан сабабҳои иқтисодӣ дошта, хусусан 
бо тараққиёти чорводорӣ, ки кори мардон буд, марбут аст. «Тамоми 
маҳсулоти барзиёде, ки акнун касбу кор медод, ба дасти мард медаромад; зан 
дар истеъмоли ин маҳсулот иштирок мекард, аммо ба ягон ҳиссаи он соҳиб 
набуд. «Одами ёбоӣ», ҷанговар ва шикорчӣ, дар хона баъд аз зан мавқеи ду- 
вумро ишғол менамуд, чӯпони «ҳалимтар» бо сарвати худ калонгарӣ карда, ба 
ҷои якум гузашту занро ба мавқеи дувум фуровард... кори хонагии зан акнун 
назар ба касбу кори мард аҳамияташро гум кард»67. 
Дар охирҳои аҳди биринҷӣ тафриқаи мулкӣ ва иҷтимоӣ қувват мегирад. 
Мақбараҳои калоне мисли Тоғистон сохта мешаванд. ҳаёти шаҳриёнаи 
ибтидоӣ падид меояд. Оё ин маънии гузаштан ба ҷамъияти синфиро дошт ё 
на? ҳоло ба ин суол ҷавоби аниқ ёфтан душвор аст, вале ба ин ки аввалин па- 
дидаҳои он маҳз дар ҳамон давр ба зуҳур омада буданд, ҳеҷ шубҳае нест. 
 
 
 
 

4. ТАРКИБИ НАЖОДИИ АҲОЛИИ ОСИЁИ МИЁНА ДАР 
АҲДИ БИРИНҶӢ. МАСЪАЛАИ ОРИЁӢ. 

Умумияти ҳиндуэронӣ. Ориёиҳо 

 
Протсессҳои этникие, ки дар Осиёи Миёнаи аҳди биринҷӣ ба амал меома- 
данд, ҳам барои тараққиёти ояндаи худи ин сарзамин ва ҳам барои таърихи як 
қатор кишварҳои ҳамсоя, ки аз ҳиндустон то Аврупои ҷануби шарқӣ ма- 
соҳати бузургеро ишғол кардаанд, аҳамияти хеле калон доштанд. 
Мавҷуд набудани манбаъҳои хаттӣ ва ҳанӯз ба як маънӣ тавзеҳ наёфтани 
бозёфтҳои археологӣ боиси ба миён омадани душвориҳо дар таҳқиқи таърихи 
этникии Осиёи Миёнаи онвақта гардидааст. Бо вуҷуди ин, маълумоти аз оғози 
давраи таърих дар сарзамини Осиёи Миёна ва кишварҳои ҳамсоя сукунат 
доштани қавму тоифаҳои мухталиф ва ҳамчунин мадракҳои қиёсии таърихию 
забоншиносӣ дар баробари таҳқиқ ва ҷамъбасти материалҳои беш аз пеш аф- 
зояндаи археологӣ ба баровардани чанде аз хулосаҳои муҳим ва ба ҳақиқат 
наздик имкон медиҳанд. 
Нахустин сарчашмаҳои хаттии санавӣ, ки дар бораи Осиёи Миёна маълу- 
мот медиҳанд, дар асрҳои VII–VI пеш аз милод дар ин сарзамин сукунат дош- 
тани қавму тоифаҳои эронинажод – суғдиён, бохтариҳо, марғиёниҳо, хораз- 
миҳо, портҳо, қабилаҳои мухталифи сакоӣ ва ғайраро хотирнишон намуда- 
анд. 
ҳоло дар натиҷаи кофтуков ва бозёфтҳои ҷудогонаи археологӣ ба дасти 
олимон матнҳои ба чандин забонҳои эронӣ навишташуда расидаанд, ки ин 
забонҳо дар давраҳои қадим ва аввали асри миёна дар Осиёи Миёна ва 
ноҳияҳои сарҳадии он паҳн гардида буданд. Инҳо забонҳои бохтарӣ, суғдӣ, 
хоразмӣ ва хутану сакоӣ68 буданд, ки ба гурӯҳи забонҳои шарқиэронӣ дохил 
мешуданд. Забони портӣ ба гурӯҳи забонҳои ғарбиэронӣ дохил шавад ҳам, 
вале бештар таҳти таъсири забонҳои шарқиэронӣ қарор гирифта буд, низ аз 
ҳамин қабил забонҳои қадимии Осиёи Миёна ҳисоб меёфт69. Дар нимаи авва- 
ли ҳазораи якуми қабл аз милод дар яке аз вилоятҳои Осиёи Миёна ва атрофи 
он лаҳҷае мустаъмал буд, ки асоси забони китоби муқаддаси оини зардуштӣ – 
«Авесто» аз он фароҳам омадааст. 
Ба гурӯҳи забонҳои эронӣ забони форсӣ (ба се марҳилаи маълуми 
тараққиёти худ: форсии қадим, форсии миёна ва форсии нав), забонҳои 
тоҷикӣ, курдӣ, балуҷӣ ва дигар забонҳои ғарбиэронӣ, забонҳои афғонӣ (паш- 
ту), осетӣ, помирӣ ва як идда забону лаҳҷаҳои шарқиэронӣ дохил мешаванд. 
Забонҳои эронӣ ба гурӯҳи забонҳои ҳиндӣ ё худ ҳиндуориёӣ70, ки ғайр аз за- 
бону лаҳҷаҳои мустаъмали имрӯза лаҳҷаи ведӣ, санскрит ва палии дар 
матнҳои қадима боқимондаро дар бар мегирад, алоқаи хеле наздик доранд. 
Ин аст, ки забонҳои эронӣ, якҷоя бо забонҳои ҳиндуориёӣ шохаи 
ҳиндуэронӣ, ё худ ориёии оилаи забонҳои ҳиндуаврупоиро ташкил менамо- 
янд. Ба ин ҳамчунин забонҳои славянӣ, германӣ, келтӣ, романӣ, юнонӣ, 
арманӣ ва як қатор забонҳои дигар низ дохил мешаванд. Қаробати ҳамаи ин 
забонҳо, ки хусусан дар замонҳои қадим ва қисман имрӯз ҳам дар бисёр бобат 
мушоҳида мешавад, аз ҷиҳати асли пайдоиши худ ба як оила тааллуқ доштани 

онҳоро нишон медиҳад. 
Олимони ҳозиразамон маҳалли ташаккули ин оилаи забонҳоро ба ин ва ё 
он ноҳияи минтақаи байни ӯвропаи Марказӣ ва Балкан дар ғарб ва даштҳои 
паҳновари Евросиё дар шарқ нисбат додаанд. Албатта, дар ин маврид сухан 
аз замонҳои хеле қадим меравад. Баъдтар дар давраи ба худ шакли муайян 
гирифтани лаҳҷаҳо, ки пешгузаштаи бевоситаи забонҳои «таърихии» 
ҳиндуаврупоӣ (ба мисли юнонӣ, славянӣ, германӣ ва ғайра) ҳисоб меёбанд, 
қабилаҳои ба ин лаҳҷаҳо гапзананда дар хиттаи васеъ зиндагонӣ карда, вале 
бо ҳам робитаи бисёр наздик доштаанд. Тафовути гузаштагони қавму за- 
бонҳои ҳиндуориёӣ ва эронӣ аз пешгузаштагони дигар гурӯҳҳои забонҳои 
«таърихии» ҳиндуаврупоӣ дар он аст, ки онҳо дар марҳилаҳои аввал як гурӯҳи 
воҳиди забониро ташкил мекарданд71. 
Хешӣ ва қаробати гузаштагони тоифаҳои эронӣ ва ҳиндуориёиро, пеш аз 
ҳама, наздикии забонҳои онҳо нишон медиҳад. Омӯзиш ва муқоисаи забонҳои 
Осори он дар Туркистони шарқӣ ёфт шудааст; аз забонҳои ҳозираи эронӣ забони 
вахонӣ, ки ба гурӯҳи забонҳои помирӣ дохил мешавад, ба забони хутанӣ наздик 
аст; 
ниг.: Герценберг Л.Г., 1965, с. 31 ва мобаъд; ӣailӯy H.W.1968, р. 157–159. 
Доир ба мавқеи забони портӣ дар байни забонҳои эронӣ ва калимаҳои аз 
забонҳои 
шарқиэронии Осиёи Миёна ба он дохилшуда ниг: Hӯnning W.ӣ., 1958, s. 92–97. 
Истилоҳи «ҳиндуориёӣ» ба маънии ҳамон забонҳои ҳиндустон аст, ки аз забонҳои 
ғайриҳиндуаврупоии ин кишвар, аз қабили дравидӣ ва мунда фарқ мекунанд. 
71 Муқоиса кунед: Иванов В.В. ва Топоров В.Н., 1960, с. 12; Грантовский Э.А., 1970, 
с. 
гуногуни эронӣ ва ҳиндуориёӣ, алалхусус забонҳои авестоию форсии қадим, 
аз як тараф, ва ведию санскрит, аз тарафи дигар, метавонад ба таври равшан 
далолат кунад, ки забонҳои эронӣ ва ҳиндуориёй дар замонҳои кадим ҳам аз 
ҷиҳати сохти грамматикӣ ва ҳам аз ҷиҳати захираи асосии луғавӣ, то чӣ андо- 
за умумият доштаанд. Дар воқеъ, аз ин забонҳо ба тариқи намуна бисёр кали- 
мотеро овардан мумкин аст, ки дар сохт ва маъно тафовуте надошта, фақат бо 
баъзе хусусиятҳои фонетикии худ фарқ мекунанд. Масалан, об дар забонҳои 
эронии қадим ап, дар ҳиндии қадим ҳам ап; замин, мутобиқан буми ва бҳуми- 
бод – вата ва вата; тан – тану ва тану; даст – заста (ё даста) ва ҳаста; калима, 
овоз – ваҷаҳ ва вачас; ном – наман ва наман; либос –вастра ва вастра; падар – 
питар ва питар; бародар – братар ва бҳаратар; андар – антар; ду – два ва два; 
чаҳор – чатвар ва чатвар; панҷ – панча ва паньча, ҳафт – ҳапта ва сапта; ҳашт 
– ашта ва ҳашта; даҳ– даса ва даща, дувоздаҳ – двадаса ва двадаща; сад– сата 
ва щата ва ғайра. 
Аксари ин калимаҳо бо баъзе тағйироти фонетикӣ мавҷудияти худро дар 
забонҳои ҳозираи эронӣ низ давом медиҳанд. Чунончи, дар забони тоҷикӣ 
калимаҳои об, бод, тан, даст, ном, падар, бародар, андар, ду, чаҳор, панҷ, 
ҳафт, сад ва амсоли инҳо то имрӯз мустаъмал аст. 
Мутобиқати устувор ҳамчунин дар грамматика, дар системаи тасриф ба 

назар мерасад. Масалан, дар эронии қадим калимаи тану дар ҳолати фоилӣ 
(именительный падеж) шакли тануш, танум, танва ва ҳоказо. Дар эронии 
қадим барои тасрифи феъли бар (бурдан) чунин шаклҳои замони ҳозираи он 
вуҷуд дошт: шахси якуми танҳо – барамӣ, шахси дувуми танҳо – бараҳӣ, шах- 
си севуми танҳо – баратӣ ва ғайра; дар ҳиндии қадим барои тасрифи ҳамин 
феъл, яъне браҳ мутобиқан чунин шаклҳо мавҷуд буд: бҳарами, бҳараси, 
бҳарата ва ғайра72. 
Чунин далелҳо гувоҳӣ медиҳанд, ки забонҳои ҳиндӣ ва эронӣ аз як мабдаи 
забонӣ ба вуҷуд омада, асосҳои сохти грамматикӣ ва луғавии худро аз он ме- 
рос гирифтаанд. Инро ҳам бояд гуфт, ки забонҳои нави дар ҷараёни 
тараққиёти мустақил инкишоф ёфтаи эронӣ (ва ҳамчунин ҳиндуориёӣ), чи на- 
въе ки забоншиносон хотирнишон менамоянд, назар ба забонҳои қадими 
эронӣ ва ҳиндӣ аз якдигар тафовути бештар доранд. 
Дар миёни ҳиндуён ва эрониёни қадим аз ҷиҳати дину мазҳаб ва тасавву- 
роти ҳамосиву асотирӣ низ ҳамрангӣ ва шабоҳати зиёде мавҷуд будааст. Ин 
наздикӣ ҳатто дар хусусият, вазну оҳанг ва сохти луғавии чанде аз фиқраҳои 
ба мо расидаи «Авесто» ва «Вед» мушоҳида гардида, умумияти дар забон ва 
осори динию ҳамосӣ доштаи ин мардумонро нишон медиҳад. 
Таҳқиқи қиёсии оинҳои қадими эронӣ ва ведӣ ҳамгунӣ ва монандии та- 
саввуроти динии аҷдоди халқҳои эронӣ ва ҳиндуориёиро собит намуд. 
Маълум гардид, ки расму оин ва урфу одатҳои ин мардумон аз қадимулайём 
бо ҳам хеле наздик ва шабеҳ будаанд. Онҳо дар парастиши оташ, дар таҳияи 
нӯшобаи муқаддаси хавма (ба ҳиндӣ сома), дар эътиқод ба сухани ҳакимона 
ва сеҳромези мантра аз якдигар қариб ҳеҷ тафовуте надоштаанд. 
Исми бисёр худоҳо ва қаҳрамонҳо, ки эрониёну ҳиндуёни қадим ононро 
парастида ва дар китобҳои динию ҳамосӣ сутудаанд, дар ҳар ду забон як бу- 
дааст. Митра аз худоҳои асосии ҳам тоифаҳои қадимаи ведӣ ва ҳам эрониён 
ҳисоб меёфтааст. Худои боду чанг Вайу ва дигар худои бод Ватаро ҳар ду 
тоифа баробар мепарастидаанд. Подшоҳ ва қаҳрамони авестоӣ – Йима, писа- 
Мисолҳои мутобиқати байни забонҳои қадими эронӣ ва ҳиндӣ аз китоби 
Оранский ри қаҳрамони меҳрсон Виваҳвонт, бо қаҳрамони ведӣ – Йама, писари 
Вивасвонт мутобиқати комил дорад. 
Мафҳуми «арта» ба маънии «ҳақиқат» ва «адлу инсоф», ки аксари 
қавоиди муҳими динӣ ва умуман тасаввуроти васеътари мафкуравиро муайян 
мекард, барои ҳам эрониён ва ҳам ҳиндувон муштарак будааст. Ин мафҳум бо 
худо – бо асура Варунаи «Ригведӣ» ва Аҳура Маздои эрониён марбут аст (асу- 
ра мутобиқи аҳура аст, ки ҳар ду маънии «соҳиб» ва «ҳукмрон»-ро ифода ме- 
намоянд). 
Тасаввуроти онҳо дар бораи пайдоиши олам низ бо ҳам хеле наздик аст. 
Чунончи, дар навиштаҷоти қадимаи ҳиндувон ва эрониён доир ба се муҳити 
коинот – осмон, фазои байни замину осмон ва замин сухан ронда мешавад. 
Нишонаҳои ҳар як муҳит ва худоёни мансуб ба онҳо, аз қабили худоёни ос- 
монхудоёни боду бӯрону ҷанг ва худоёни нашву ҳосил дар байни ин тоифаҳо 
яксон будаанд. 

Муҳаққиқони таърихи тамаддуни ҳиндувон ва эрониён аз осори қадимаи 
динӣ ва адабии онҳо бисёр қиссаҳои ба якдигар монанди асотирӣ ва ҳамосиро 
кашф намудаанд. Ин навъ мушобиҳатҳоро дар дигар соҳаҳои маданияти 
маънавии эрониёну ҳиндуориёиҳои қадим низ метавон пайдо кард. 
Аз таҳлили қиссаҳои асотирии тоҷик маълум мегардад, ки дар онҳо бисёр 
падидаҳои тасаввуроти даврони умумияти ҳиндуориёӣ мавҷуданд. Инак, як- 
ду мисол барои тасдиқи ин иддао. Чунон ки М.С.Андреев менависад, асотири 
Падар –Осмон ва Модар – Замин, «ду волидаи бузург»-и «Ригведа» то ҳол дар 
тасаввуроти тоҷикон боқӣ мондааст. Аз ҷумла, дар Язғулом осмонро ҳоло 
ҳам дед – падар, заминро нан– модар меноманд. Ба фаслҳои мардона ва зано- 
на ҷудо кардани сол низ бо ҳамин алоқаманд аст. Фаслҳои солро низ бо ҳамин 
тасаввурот тақсим намудаанд. Чунончи, тирамоҳу зимистонро, ки айёми бо- 
ришот ва борваршавии замин аст, фаслҳои мардона ва баҳору тобистонро, ки 
дар ин айём табиат бор меорад, фаслҳои занона донистаанд. 
Дар «Ригведа» ҳам Замин ва Осмон ҳамчун Модар ва Падар, ҳамчун 
ҷуфти ҷудоинопазир тасвир мешавад. Падидаҳои чунин тасаввур ва 
эътиқодотро метавон дар осори қадимии юнониён ва дигар халқҳои Европа 
низ пайдо намуд. Аз ин рӯ, онҳоро нафақат ҳиндуэронӣ, балки ҳиндуаврупоӣ 
ҳам донистан мумкин аст. Силсилаи эътиқоди ба бузи кӯҳӣ алоқаманди 
тоҷикони кӯҳистон қариб бе ҳеҷ тафовут дар байни мардуми дардӣ машҳур 
аст. 
Дигар наздикӣ ва шабоҳатҳое, ки умумияти мерос ва анъанаҳоро дар 
риштаҳои иқтисодиёт ва тарзи зиндагӣ, дар ташкили ҷамъият ва сохти 
иҷтимоию сиёсӣ нишон медиҳанд, ҳамчунин аҳамияти калоне доранд. Аз 
маълумот ва мадракҳои қиёсӣ чунин бармеояд, ки тарзи зиндагии аҷдоди 
тоифаҳои ҳиндуориёӣ ва эронӣ ба ҳам монанд будааст. Онҳо як хел зиндаго- 
нии муқимӣ ва ниммуқимиро ба сар бурда, ба зироат ва чорводорӣ машғул 
будаанд. Бояд қайд кард, ки ҳарчанд чорводорӣ аз ҷиҳати аҳамияти худ 
мавқеи дараҷаи аввалро ишғол намуда, доштани чорво меъёри асосии сарват 
ва нашъунамо ҳисоб меёфт, ҳамоно зироат соҳаи доимии хоҷагии ориёиҳои 
қадим буд74. Бисёр калимоти ба забонҳои қадими эронӣ ва ҳиндӣ умумӣ мав- 
ҷуданд, ки номи ҳайвоноти хонагӣ, ғалла, олоти чорводорӣ ва киштукорро 
73 Андреев М.С., 1927, с. 77–78; Литвинский Б.А., 1964, с. 147–150. Қиёси эътиқоди 
оид ба Падар-Осмон ва Модар-Замин ниг. 
ифода менамоянд. Чунончи: гав ва гав – гов; аспа ва ашва – асп; уштра ва уш- 
тра – уштур; қаршӣ ва кршӣ – ҷӯяк ва шудгор; йава ва йава – ғалладона ва ғ. 
Дар «аҳди ориёӣ» аҷдоди тоифаҳои ҳиндӣ ва эронӣ аз металлургия ба 
хубӣ огоҳ будаанд. Дар забонҳои эронӣ ва ҳиндӣ як идда номҳои фулузот 
боқӣ мондаанд, ки ба ҳам наздиканд, аз қабили айах (эронӣ) ва айас (ҳиндӣ) – 
умуман фулуз ё худ мис, биринҷ, дертар оҳан; зараня ё дараня (эронӣ) ва хи- 
раня (ҳиндӣ)– тилло; аршата (эронӣ) ва раҷата (ҳиндӣ)- нуқра ва ғ. Бештарини 
олоти меҳнат (аз ҷумла, олоти фулузӣ (ва аслиҳаҷот) (мисли найза, камон ва 
ғ.), инчунин калимаҳое, ки онҳоро ифода мекунанд, барои ин ду тоифа яксо- 
нанд. Мадракҳое мавҷуданд, ки ҳанӯз дар «аҳди ориёӣ» аз тарафи ҳиндуэро- 

ниҳо истифода шудани дучархаҳои ҳарбӣ (бо эронӣ рата ва ба ҳиндӣ ратҳ), 
ҳамчунин дар байни ин тоифаҳо ба таври васеъ ривоҷ доштани асппарвариро 
собит менамоянд. Ин тоифаҳо дар созмони ҳарбӣ ва тарзу тариқи бурдани 
ҷанг ҳам аз якдигар фарқи казоӣ надоштаанд. 
Ташкилоти хонаводагӣ, қавмӣ ва қабилавии ҷамъият ба шабоҳати тамо- 
ми ҷузъиёти созмонҳои ҷудогона, урфу одат ва истилоҳоти мутобиқи онҳо 
(масалан, ба эронӣ вис ва ба ҳиндӣ виш – хонавода, деҳа, ҷамоа ва ғ.) барои 
ҳиндувон ва эрониён як хел буд. Муқоисаи анъана ва луғатҳои эронӣ ба ҳиндӣ 
яқинан гувоҳӣ медиҳанд, ки оилаву хонаводаҳои ориёӣ кайҳо дар асоси усули 
падаршоҳӣ ташаккул ёфта будаанд. Яке аз муҳимтарин гурӯҳҳои ташкилоти 
ҷамъияти ориёӣ гурӯҳи аз алоқаи хешутаборӣ (аз тарафи мард) ва аслу насаб 
фароҳамомада мебошад, ки аъзоёни як қатор оилаҳои ба ин хонадон 
тааллуқдоштаро муттаҳид намуда, ҳамроҳи дигар ҳамин қабил гурӯҳҳо ба 
воҳиди бузургтари ҷамъиятӣ– қавм (ё ҷамоа) ва қабила (ё иттиҳодияи ҷамоа) 
дохил мешуд. Дар эрониён ва ҳиндувони қадим аъзоёни гурӯҳи ақрабоӣ дорои 
як хел ҳуқуқ ва вазифаҳои молумулкӣ, мазҳабӣ ва ғ. буда, дар ҳудуди ин гурӯҳ 
принсипҳои умумии варосат амал мекард ва суннати ягонаи бахшиш ба аъзои 
болиғи гурӯҳ вуҷуд дошт. Дар ҳиндустон чунин гурӯҳро «готра» (ба ориёӣ 
гавтра) меномиданд; ин истилоҳ дар Эрон низ мустаъмал буд (ба форсии миё- 
на гӯҳр, гӯҳрак аз калимаи эронии қадим гавтра)75. 
Муносибатҳои иҷтимоӣ ниҳоятдараҷа мураккаб буданд. Гурӯҳҳои аҳолии 
ноқисулҳуқуқ ва мутеъ вуҷуд доштанд. 
Аҳолии озоди комилҳукуқ ба се гурӯҳ тақсим мешуд: коҳинҳо, ашрофи 
ҳарбӣ ва аҳли соҳибихтиёри ҷамоа, ки аз чорводорону барзгарон иборат бу- 
данд. Маълумоти роҷеъ ба чунин тақсимоти иҷтимоиро дар «Ригведа» ва 
ҳамчунин дар қадимтарин қисматҳои «Авесто» ва осори ҳамосии дигар 
қавмҳои эронӣ, аз ҷумла скифҳо ва осетинҳо метавон дучор омад. Ягонагии 
пайдоиши ин тартиботи ҷамъиятии ҳиндӣ ва эрониро мутобиқати комили 
тасаввуроти идеологие, ки ба ҳамон тақсимоти сегона алоқаманд аст, низ ни- 
шон медиҳад. Дар анъанаҳои қадимаи ҳам ҳиндӣ ва ҳам эронӣ ҳар яке аз ин 
гурӯҳҳои иҷтимоӣ бо яке аз табақаҳои коинот (чунончи, коҳинҳо бо осмон, 
ашрофи ҳарбӣ бо фазои байни замину осмон, яъне муҳити худои ҷанг ва аҳли 
ҷамоа бо замин ва муҳити нашву ҳосил) марбут гардида, дар айни замон ҳар 
яке ранги муайянеро (масалан, коҳинҳо ранги сафед, ашрофи ҳарбӣ ранги 
сурх ва ғайра) ба худ гирифтаанд. Шояд аз ҳамин сабаб бошад, ки номи ин 
гурӯҳҳои иҷтимоӣ бо ранг – ба ҳиндӣ варна ва ба эронӣ пиштра (ҳар ду ҳам 
маънии «ранг»-ро дорад) алоқа пайдо кардааст75а. 
Намояндагони ашрофи ҳарбии эронӣ ва ҳиндии аҳди қадим ҳамчун 
ҷанговарони дучархасавор тавсиф ёфтаанд. Инро номи авестоии ин гурӯҳ ра- 
тайштар – дучархагӣ, айнан «дар дучарха ростистода» низ собит менамояд. 
Калимаи ба ҳамин маънӣ мутобиқи ҳиндӣ ратхештҳа дар шумори варнҳо ба- 
рои ифодаи ин гурӯҳ баробари истилоҳи муқаррарии кшатрийа истифода ме- 
гардид. (Дар навиштаҷоти эронӣ ҳам ба ҳамин маънӣ гоҳо хшатря, хшатра ба 
кор бурда мешуд). Ин далелу мадракҳо дар баробари нишон додани истифо- 

даи васеи дучархаҳои ҷангӣ (ратха, ба эронӣ рата) барои баровардани баъзе 
хулосаҳои умумӣ роҷеъ ба ҷиҳатҳои иҷтимоию иқтисодӣ имкон медиҳанд. 
Худи мавҷудияти дучархаҳои ҷангӣ шоҳиди дар истифода будани олоти 
фулузӣ ва инкишофи касбу ҳунар буда, ҷанговарони дучархасавори касбӣ, дар 
воқеъ, вуҷуд доштани ашрофи ҳарбиро, ки қисман аз меҳнати ис- 
теҳсолкунанда озод буда, манбаи даромади ғайримеҳнатӣ доштанд, ба субут 
мерасонанд76. Ин ҳам мавҷуд будани гурӯҳи мутеи аҳолиро бори дигар тасдиқ 
менамояд. 
Дар сари қабилаҳои ориёӣ пешвоён ё худ «подшоҳон»-е меистоданд, ки аз 
байни ашрофи ҳарбӣ баромада буданд. Барои ишорати онҳо дар 
навиштаҷоти эронӣ ва ҳиндӣ истилоҳоти мухталиф, аз ҷумла калимаи эронии 
қадим хшай (ки калимаи «шоҳ» аз он баромадааст) ва калимаи ҳиндии қадим 
кшай (ҳукм рондан, ҳукмфармоӣ кардан) ба кор бурда мешуд. Калимаи эро- 
нии хшатра ва ҳиндии кшатра – ҳокимият, ҳукмронӣ, подшоҳӣ низ бо ин 
алоқа дорад. 
Тартиботи ҳокимияти ин қабил пешвоён, баъдтар подшоҳон, мисли баъзе 
дигар созмонҳои идоравии қабилаҳои ҳиндувон ва эрониёни қадим аз ҷиҳати 
пайдоиш ба «аҳди ориёӣ» рафта мерасад. 
Наздикӣ ва ягонагии аҷдоди қабилаҳои гуногуни эронии қадим аз номи 
умумии онҳо «орё» низ пайдост77. Ин ном чи дар матнҳои қадими эронӣ ва 
ҳиндӣ ва чи дар сарчашмаҳои дигар ба таври васеъ кор фармуда шудааст. 
«Эрон»-и имрӯза ҳам аз ҳамин ном, яъне аз шакли қадимаи «Арянам» («Киш- 
вари ориёно») ба вуҷуд омадааст. Калимаи ҳиндии «Аряварта» («Кишвари 
ориёно») – ҳиндустони шимолӣ ё як қисми он бо маркази байни наҳрҳои 
Ҷамна ва Ганга, яъне аз қадимтарин марказҳои ориёиҳои ҳиндустон); исти- 
лоҳи авестоии «Аирянам вайҷаҳ» («Паҳнои ориёно») – диёри афсонавии эро- 
ниён; номи як қатор қабила ва гурӯҳҳои қабилавии эронӣ: қабилаи мидии 
аризонтҳо (айнан «қабилаи ориён»), қабилаи сармати орӣ, иттиҳодияи 
қабилавии аллонҳо (номи аслии осетинҳо дар ҳамосаи қадимаи онҳо, ки аз 
калимаи эронии орёно аст)78 ва амсоли инҳо низ ба ҳамин ном нисбат пайдо 
кардаанд. 
ҳамин тариқа, мадракҳои забони ҳиндӣ ва эронӣ, ки аз як манбаи умумӣ 
пайдо шудани ин забонҳоро нишон медиҳанд, шабоҳат ва қаробати амиқ дар 
дину маданият, ташкилоти иҷтимоӣ ва сиёсӣ, хоҷагидорӣ ва тарзи зиндагии 
тоифаҳои эронӣ ва ҳиндӣ дар саргаҳи таърихи хаттии онҳо ва ниҳоят номи ас- 
лии ягонаи ҳар ду тоифа ба умумияти аҷдоди эрониён ва ҳиндувон дар «аҳди 
ориёӣ» далолат мекунанд. Пас, ваҳдати ҳиндуэронӣ нафақат як ҳодисаи забо- 
нӣ, балки ваҳдати воқеии таърихист, ки дар як давраи муайян ва дар як сарза- 
мин мавҷудияти худро нигоҳ доштааст. Дар ин давра ба тавассути тараққиёти 
хоҷагӣ ва иҷтимоӣ паҳншавии тоифаҳои ориёӣ ба дигар маҳалҳо шурӯъ шуда, 
боиси ба эрониён ва ҳиндуориёиҳо ҷудо шуда рафтани онҳо гардид. 
 

Роҳҳои кӯчиши тоифаҳои ҳиндуэронӣ 
ва комплексҳои археологии Осиёи Миёна 

Тоифаҳои ҳиндуэронӣ то замони аз ҳам ҷудо шудани худ дар куҷо сукунат 
доштанд, кай ва бо кадомин роҳҳо кӯчидан аз маҳалҳои аслии гузаштагони ин 
ва ё он тоифаҳои эронӣ ва ҳиндуориёӣ ба амал омад? Донишмандон ба ин су- 
олҳо ҷавобҳои мухталиф додаанд. Доир ба ин масъала дар илм ақидаҳои гу- 
ногун ба вуҷуд омадаанд79. Вале ақидаи нисбатан маъмул ва ба ҳақиқат наз- 
дик он аст, ки аҷдоди тоифаҳои мухталифи ҳиндуэронӣ то замони азҳамҷу- 
дошавӣ дар сарзамини Осиёи Миёна ва ноҳияҳои ҳамҳудуди он зиндагӣ ба сар 
бурда, сипас, як гурӯҳи ҳиндуориёӣ аз ин ҷо ба ҳиндустон кӯчидааст ва 
гурӯҳи дигар дар Осиёи Пеш маскан гирифта, тақрибан дар миёнаҳои ҳазораи 
II пеш аз милод осори нутқ ва маданияти худро боқӣ гузоштааст, ҳамчунин 
тоифаҳои эронӣ, аҷдоди мидиҳо, форсҳо ва ғайра ба самти Эрони ғарбӣ ҳара- 
кат карда, дар он ҷо сукунат ихтиёр намудаанд. Чунин нуқтаи назарро аксари 
муаррихон ва донишмандони забонҳои эронӣ тарафдорӣ мекунанд80. Дар 
байни бостоншиносони советӣ ҳам ин ақида бартарии комил дорад; онҳо ода- 
тан ориёиҳо ва эрониҳоро аҳли маданияти андронӣ ва ё даштии Осиёи Миё- 
наи аҳди биринҷӣ мешуморанд (А.Н.Бернштам, С.П.Толстов, М.А.Итина, 
Ю.А.Заднепровский, Е.Е.Кузмина, А.М.Манделштам ва диг.) Мутобиқи ди- 
гар нуқтаи назар, аҳолии зироаткори ҷанубу ғарбии Осиёи Миёна ва 
ноҳияҳои ҳамҷавори Эрон ва Афғонистон низ ҳанӯз аз ҳазораи III пеш аз ми- 
лод ва ё аз нимаи дувуми он ба қавми ориёӣ дохил мешуданд (С.П.Толстов, 
В.М.Массон, И.М.Дяконов, Ю.В.Ганковский ва диг.) 
Вале, дар баробари ин, ақидаҳои дигар ҳам мавҷуданд. Масалан, баъзеҳо 
чунин мепиндоранд, ки тоифаҳои эронӣ – аҷдоди мидиҳо, форсҳо ва дигар 
халқҳои ғарбиэронӣ на аз шарқ, яъне аз Осиёи Миёна, балки аз шимол, ба 
воситаи Кавказ ба сарзамини Эрон ворид гардидаанд (Г.Хюсинг, Ф.Кениг, 
Р.Гиршман, Э.А.Грантовский). Бар тибқи чунин мулоҳиза, онҳо изҳори ақида 
менамоянд, ки дар ҳазораи II пеш аз милод тоифаҳои эронӣ ё қисми онҳо дар 
ҷанубу шарқи Европа умр ба сар бурдаанд. Дар ин маврид ҳам мӯътақиданд, 
ки қисми дигари тоифаҳои эронӣ он вақтҳо дар Осиёи Миёна ва ноҳияҳои 
ҳамсояи шимолии он сукунат дошта, гузаштагони ҳиндуориёиҳо ба ҳиндус- 
тон аз Осиёи Миёна омадаанд. 
Таърихи масъалаи пайдоиши тоифаҳои эронӣ ва ориёӣ дар китоби 
Э.А.Грантовский муфассал баён шудааст (1970, боби I, с. 7–66; муқоиса шавад бо 
ишораҳои муфассали феҳрасти баъзе ақидаҳое, ки поинтар оварда хоҳанд шуд). 
Муқоиса кунед бо асарҳои В.Гейгер, Эд. Мейер, В.В. Бартолд, Э.Херцфельд, 
А.Кристенсен, Э.Бенвенист, Ҷ.Камерон, И.М.Дяконов, Г.А.Меликишвили, 
И.М.Оранский, И. Алиев, Р. Фрай ва дигарон. 
Аммо чанде аз олимони дигар ақидае доранд, ки гӯё тоифаҳои эронӣ аз 
тарафи Кавказ ба Эрон омада, сипас, аз ҳамин ҷо ба маҳалҳои ҷануби назди 
Урал ва дигар вилоятҳои Осиёи Миёна рафтаанд (Ф.Алтхайм, К.Йеттмар). 
Гурӯҳи ориёиҳои дар ҳазораи II пеш аз милод ба Осиёи Пеш роҳёфтаро 
ҳам аксар вақт аз Кавказ «мегузаронанд». Бо вуҷуди ин, ҳамон як ақида, ки 
дигар тоифаҳои ориёӣ, аҷдоди эрониҳо ва ҳиндуориёиҳо, то замони ба дигар 
кишварҳо кӯчиданашон, дар Осиёи Миёна ва маҳалҳои ҳамсояи он якҷоя ме- 

зистаанд, ғолибан таъкид меёбад81. Дар чунин ҳолат ба ҳиндустон рафтани 
аҷдоди ҳиндуориёиҳоро ба нимаи дувум ё асрҳои охири ҳазораи II пеш аз ми- 
лод нисбат медиҳанд, мутахассисон бошанд, санаи «Ригведа»-ро қарибии 
асрҳои ХII–Х пеш аз милод ҳисоб мекунанд82. 
Баъзе муҳаққиқон аз рӯи ақидаи бо роҳи Кавказ ба Осиёи Пеш рафтани 
ориёиҳо ба хулосае омадаанд, ки маҳз ҳаминҳо ниёгони ориёиҳои ҳиндустон 
мебошанд. Онҳо, пас аз он ки қарибиҳои асри ХII пеш аз милод аз вилоятҳои 
Осиёи Пеш танг карда бароварда шуданд, роҳи ҳиндустонро пеш гириф- 
танд83. Дар айни замон қазияе пешниҳод мешавад, ки мувофиқи он, маълумот 
ва мадракҳои археологӣ дар асрҳои охири ҳазораи II пеш аз милод, тақрибан 
асрҳои ХII–Х пеш аз милод аз Осиёи Пеш ва моварои Кавказ ба воситаи Эрон 
ба тарафи ҳиндустон ҳаракат кардани аҷдоди ориёиҳои ведиро гувоҳӣ ме- 
диҳанд. 
Боз як нуқтаи назари тамоман фарқкунанда ҳаст, ки дар асоси он ба ҳин- 
дустон сокин шудани тоифаҳои ориёӣ ба замонҳои қадимтарин, яъне ба ҳазо- 
раи III пеш аз милод рафта мерасад. Ин ақида бо таърихгузории пешинаи 
«Ригведа», ки онро ба давраҳои қабл аз ҳазораи II пеш аз милод нисбат дода- 
анд (ва ҳоло ҳам баъзе донишмандони ҳинд инро қабул доранд), марбут аст. 
Дар воқеъ, ин ёдгории қадимаи адабиёти динии ориёӣ дар ҳиндустон 
(тақрибан дар ҳудуди Панҷоб ва саргаҳи Ҷамнаву Ганга) ба вуҷуд омадааст. 
Ба муносибати дар водии ҳинд ва ноҳияҳои наздики он кашф гардидани ма- 
данияти Хараппа – Моҳенҷо-Доро, ки дар нимаи дувуми ҳазораи Ш ва асрҳои 
аввали ҳазораи II пеш аз милод вуҷуд доштааст, гумони баъзе олимон боз ҳам 
қавитар гардид, ки ориёиҳо ҳанӯз дар ҳамон вақтҳо ба ҳиндустон маскан 
кардаанд ва ин маданият аз онҳост.84 Илова бар ин, ҳатто чунин пиндоре ҳам 
ҳаст, ки гӯё «Ригведа» аз маданияти Хараппа қадимтар бошад85. 
ҳамин тариқа, чунон ки мебинем, дар бораи маҳалҳои аслии иқомати 
тоифаҳои ориёӣ, дар хусуси замон ва роҳҳои ба дигар кишварҳо кӯчидани 
онҳо нуқтаи назар ва ақидаҳои хеле гуногун пайдо шудаанд. Вале аз ин чунин 
барнамеояд, ки барои ҳалли муаммои ориён ягон асоси боварибахш набошад. 
Баръакс, маълумот ва мадракҳои илмии бадастомада ва натиҷаҳои тадқиқи 
объективонаи бисёр олимон имкон медиҳад, ки, аз як тараф, баъзе назарияҳои 
беасоси дар боло тавсифшударо рад кунем ва, аз тарафи дигар, як қатор фик- 
ру ақидаҳои комилан эътимодбахшро қабул ва эътироф намоем. ҳамчунин 
Ниг. ба асарҳои зикршудаи Т.Барроу, Р.Хаушилд ва дигарон. Р.Хаушилд, аз 
ҷумла, 
чунин ақида дорад, ки аҷдоди ҳиндуориёиҳо то ба ҳиндустон рафтани худ вақти 
дуру дарозе дар Осиёи Миёна ва ноҳияҳои ҳамҳудуди Афғонистон якҷоя бо 
ниёгони як қатор тоифаҳои эронӣ, аз он ҷумла «авестоиҳо» зиндагонӣ кардаанд. 
мадракҳое, ки солҳои охир ба даст омадаанд, аз ҷумла бозёфтҳои тозаи бос- 
тоншиносони советӣ дар Осиёи Миёна роҳи баъзе хулоса ва тахминҳои ба 
ҳақиқат наздиктарро низ мекушоянд. 
Фикри ҳанӯз дар ҳазораи III пеш аз милод сокини ҳиндустон гардидани 
ориёиҳо ва фарзияи ба онҳо тааллуқ доштани маданияти Хараппа тамоман 

асосе надорад. Наздикии бевоситаи забонҳои ҳиндуориёӣ ва эронӣ, умуман ба 
оилаи забонҳои ҳиндуаврупоӣ тааллуқ доштани гурӯҳи забонҳои ориёӣ, 
маълумоти роҷеъ ба алоқаҳои дуру дароз ва муттасили аҳли ин забонҳо ва як 
қатор мулоҳизаҳои дигар ҳама гуна тахмину гумонҳои хеле пештар, лоақал 
дар аввалҳои ҳазораи II пеш аз милод ба ҳиндустон маскан кардани тои- 
фаҳои эрониро аз байн мебаранд86. Он чӣ оид ба маданияти Хараппа бошад, 
вай зодаи асрҳои ХХIV–ХХIII пеш аз милод (ё миёнаҳои ҳазораи III пеш аз 
милод) аст. Ғайр аз ин, чунон ки мадракҳои илми бостоншиносӣ собит мена- 
моянд, маданияти Хараппа дар заминаи тараққиёти маданияти маҳаллии 
қадимтаре, ки дар нимаи аввал ва миёнаҳои ҳазораи III пеш аз милод дар во- 
дии ҳинд ва ноҳияҳои ҳамсояи он ҳукмфармо буд, ба вуҷуд омадааст87. Худи 
ҳамин ҳам далели он аст, ки офаринандагони маданияти Хараппа ба аҳолии 
пешазориёии ҳиндустон тааллуқ доранд. Илова бар ин, аз рӯи мулоҳизаи 
қонеъкунандаи як идда донишмандони имрӯза, аҳли маданияти Хараппа ба 
забони гурӯҳи дравидӣ ё ба забони ба он наздик гуфтугӯ мекардаанд. Зоҳи- 
ран, аҳолии пешазориёии водии ҳинд ва навоҳии ҳамсояи он ба ҳамин гурӯҳ 
дохил мешудаанд. Ин иддаоро таъсири зиёди забони дравидҳо ба забони ори- 
ёиҳои ҳиндустон, ки падидаҳои онро метавон дар «Ригведа» ҳам мушоҳида 
намуд, инчунин як силсила далелу мадракҳои дигар ба субут мерасонанд88. 
Дар вақти ҳозира халқҳое, ки ба забонҳои гурӯҳи дравидӣ гап мезананд, 
асосан дар ноҳияҳои ҷанубтари ҳиндустон зиндагонӣ мекунанд. Дар вило- 
ятҳое, ки дар самти ғарби ҳинд воқеанд, дар сарзамини кунунии Покистон ва 
ноҳияҳои ҳамсояи ҷануби Афғонистон ҳоло ҳам қавми брагӯи дравидизабон 
боқӣ мондааст89. Дар қарнҳои гузашта қавмҳои дравидизабони ин маҳалҳо 
хеле сершумор буданд, вале бо мурури замон тадриҷан бо тоифаву халқҳои 
ҳиндуориёӣ ва эронӣ омезиш ёфта, бо онҳо як шуда рафтанд. 
Бояд хотирнишон кард, ки ба ақидаи як гурӯҳи олимони советӣ, ки хат ва 
осори қадимаи маданияти Хараппаро бо кӯмаки техникаи муҳосиба таҳқиқ 
менамоянд, аз рӯи натиҷаҳои бадастомада қазоват кардан мумкин аст, ки за- 
бони ин навиштаҷот ориёӣ набуда, балки ба забони дравидӣ наздик аст ва, 
эҳтимол, ба ҳамин гурӯҳи забон (дар марҳилаҳои қадимтари он) тааллуқ дош- 
та бошад90. Ин қабил таҳқиқот дар хориҷа ҳам ба амал оварда мешавад ва 
Баъзе донишмандони ҳиндуаврупошинос, эроншинос ва ҳиндшинос, аз ҷумла Т. 
Барроу ва Р. Хаушилд чунин мешуморанд, ки гузаштагони тоифаҳои ҳиндуориёӣ 
дар Осиёи Миёна ҳамроҳи гузаштагони тоифаҳои эронӣ пас аз соли 2000 қабл аз 
ми- 
лод ҳам боз муддати зиёде зистаанд. Поинтар ниг. ба замоне, ки то он вақт 
мебоист алоқаи бевоситаи аҷдоди ҳиндуориёиҳо ва эрониҳо давом мекард. 
Бонгард-Левин Г.М. ва Ильин Г.Ф., 1969, с. 88–92; ба адабиёти дар он ҷо номбаршу- 
да назар кунед. Ба ақидаи забоншиносон, аз забони дравидии қадим ҷудо шудани 
гурӯҳе, ки забони 
ҳозираи брагӯӣ ба он тааллуқ дорад, на дертар аз ҳазораи IV–III қабл аз милод ба 
вуқӯъ омадааст (муқ.: Андронов М.С, 1965, с. 13–14). 
ҷолиб аст, ки ин муҳаққиқон низ роҷеъ ба забони навиштаҷоти маданияти 

Хараппа ҳамин як натиҷаро мебароранд91. 
Дар айни ҳол ақидаи аз ориёиҳо баромадани тоифаҳои ҳиндуориёӣ ҳам 
қобили қабул набуда, маълумот ва мадракҳои оид ба забон ва маданияти 
тақрибан миёнаҳои ҳазораи II пеш аз милод, ки дар сарчашмаҳои Осиёи Пеш 
мавҷуданд, ба ин маънӣ далолат намекунанд. 
Воқеан ҳам дертар як қатор олимон далелҳои забонӣ ва таърихиеро, ки ба 
тасдиқи ин иддао оварда мешуданд, рад карда, дар навбати худ исбот наму- 
данд, ки ориёиҳои Осиёи Пеш ҳеҷ гоҳ аҷдоди тоифаҳои ориёии ҳиндустон 
набуданд92. ҳамин тариқа, далелҳои археологӣ ҳам, ки гӯё дар асрҳои ХII–ХI 
пеш аз милод тоифаҳои ҳиндуориёӣ аз Осиёи Пеш ва моварои Кавказ ҳаракат 
карда бошанд, беасос баромаданд93. 
Он чӣ оид ба назарияи бо роҳи Кавказ ба Эрон омадани ниёгони мидиҳо, 
форсҳо ва дигар эрониёни ғарбӣ бошад, пас ин нуқтаи назар ҳам бо вуҷуди то 
имрӯз як қатор тарафдор доштанаш, асоснок дониста намешавад. Ба назари 
мо, дурусттараш ин аст, ки тоифаҳои эронӣ чи ба Эрон ва чи ба кишварҳои 
дигар аз Осиёи Миёна рафтаанд. Вале аз эҳтимол дур нест, ки онҳо нафақат 
бевосита аз Осиёи Миёна, балки ба воситаи Кавказ ҳам гузашта бошанд94. 
Вале дар ин ҳолат бояд ба назар дошт, ки зоҳиран ноҳияҳои Европаи ҷануби 
шарқӣ, ки баъзе қабилаҳои ғарбиэронӣ аз он ҷо ба Эрон омадаанд, мебоист 
давоми бевоситаи маҳалҳои эронинишини шарқӣ, аз ҷумла Осиёи Миёна бо- 
шанд. Чунин тахмин кардан ҳам мумкин аст, ки ин гурӯҳи қабилаҳои 
ғарбиэронӣ, агар дар воқеъ, ба воситаи Кавказ гузашта бошанд, қаблан аз 
тарафи шарқ ба ноҳияҳои шимоли баҳри Каспӣ омада, дар ин ҷо сукунат их- 
тиёр кардаанд95. Ин ҳамон роҳест, ки баъдтар скифҳо ба воситаи он ба сӯи 
ғарб ҳаракат намуданд. 
Лекин дар ҳар сурат фикру ақидаеро, ки гӯё тоифаҳои эронӣ ба Осиёи 
Миёна аз Эрон омада бошанд, ҳамчун фикру ақидаи тамоман нодуруст бояд 
аз эътибор соқит кард. Далелҳои тарафдорони ин ақида, албатта, ягон асосе 
надоранд96. Мадракҳои воқеӣ шаҳодат медиҳанд, ки тоифаҳои эронӣ дар охи- 
ри ҳазораи II ва ё дар ҳудуди ҳазораи II–I пеш аз милод ба Эрони ғарбӣ 
ҳиҷрат намуда, дар асрҳои аввали ҳазораи I пеш аз милод ба таври васеъ дар 
ин сарзамин паҳн гардидаанд97. Аммо дар Осиёи Миёна, чунон ки мадракҳои 
таърихию забонӣ ва археологӣ нишон медиҳанд, тоифаҳои эронӣ ба ҳар ҳол 
аллакай дар нимаи дувуми ҳазораи II ва ибтидои ҳазораи I пеш аз милод су- 
кунат доштанд. 
Аксари халқҳои имрӯзаи эронӣ: форсҳо, афғонҳо, курдҳо, балуҷиҳо ва ғ. 
дар фалоти Эрон ва сарзаминҳои ҳамсояи шарқӣ ва ғарбии он зиндагонӣ ме- 
кунанд. Вале дар ҳазораи II пеш аз милод дар Эрони ғарбӣ халқҳое мезистанд, 
Қиёси ин, масалан, ақидаи В. Бранденштайн аст, ки мувофиқи он тоифаҳои ориёӣ 
ва эронӣ дар замонҳои қадим сокини маҳалҳои шарқтари Урал ва Каспӣ буданд. 
Бранденштайн шурӯи ҳаракати тоифаҳои ғарбиэрониро, ки, ба қавли ӯ, аз Кавказ 
баЭрон убур кардаанд, аз вилоятҳои шимолу шарқии баҳри Каспӣ мансуб 
медонад.ки ба гурӯҳҳои дигари нажодӣ ва забонӣ (аломиҳо, лубубиҳо, касситҳо ва 
ғ.) тааллуқ доштанд. Дар асрҳои аввали ҳазораи I пеш аз милод дар Эрони 

ғарбӣ, ки ҳодисоти онзамонаи ин сарзамин дар осори хаттӣ тасвир ёфтаанд, 
ин гурӯҳҳои нажодӣ тадриҷан мавқеи худро ба тоифаҳои эронӣ дода, баъдтар 
бо онҳо омезиш пайдо карданд98. 
Дар замонҳои қадим маҳалли паҳншавии забонҳо ва тоифаҳои эронӣ на- 
зар ба асрҳои миёна ва давраи нав хеле васеътар буд. Вай сарзамини 
паҳновареро аз Европаи ҷануби шарқӣ то Туркистони шарқӣ ва аз назди Урал 
то ҷануби Эрон фаро мегирифт. 
Сарчашмаҳои Юнони Қадим аз шарқ ба Европаи ҷануби шарқӣ, ба 
маҳалҳои шимоли Кавказ ва баҳри Сиёҳ ҳаракат кардани як гурӯҳ қабилаҳои 
эронизабонро шаҳодат медиҳанд. Инҳо скифҳои дар асрҳои IХ–VIII пеш аз 
милод омада (ки баъдтар дар ҳудуди асрҳои VIII–VII пеш аз милод як қисми 
онҳо ба воситаи Кавказ ба Осиёи Пеш гузаштаанд) ва ҳамчунин тоифаҳои 
сармату алом буданд. Аҷдоди яке аз халқҳои кунунии эронинажод – осетинҳо, 
ки ҳоло дар Кавказ зиндагӣ мекунанд, маҳз тоифаҳои сарматӣ буданд. Ин 
тоифаҳо, бар тибқи шаҳодати манбаъҳои хаттӣ ва мадракҳои археологӣ, то 
замони ба самти ғарб ҳаракат кардани худ дар маҳалҳои шимоли баҳри 
Каспӣ, баҳри Арал ва моварои Урал иқомат доштанд. 
ҳамин тариқа, далелҳои таърихӣ ва археологӣ ба Европаи ҷануби шарқӣ 
аз ноҳияҳои шарқтари Волга ва Урал ҳаракат кардани тоифаҳои эрониро 
тасдиқ менамоянд. Зимнан тоифаҳои эронӣ дар ин ноҳияҳо қабл аз оғози 
ҳазораи I пеш аз милод сукунат доштаанд. 
Тоифаҳои эронӣ, аз ҷумла, аҷдоди аҳли забони хутану сакоӣ, ки ба тавас- 
сути матнҳои боқимонда шӯҳрат пайдо намудааст, ба Туркистони шарқӣ 
фақат аз Осиёи Миёна ва ё ноҳияҳои ҳамҷавори Қазоқистон метавонистанд 
биёянд. Дар асрҳои III–II пеш аз милод қисмати муҳими хоки Туркистони 
шарқиро тоифаҳои эронӣ, аксаран сакоиҳо ишғол карда будаанд. Манбаъҳои 
хаттии ондавраина роҷеъ ба ин маҳалҳо шаҳодат медиҳанд, ки тоифаҳои ном- 
бурда дар ин ҷо то асри III пеш аз милод (бо ҳамроҳии дигар тоифаи 
ҳиндуаврупоӣ– тахориҳо) иқомат доштаанд ва сипас, аз ҳамин вақт сар карда, 
ин сарзамин аз тарафи шимолу шарқ мавриди истилои тоифаҳои турку муғул 
қарор гирифтааст. 
Дар асрҳои VII–VI пеш аз милод, чунон ки тазаккур ёфт, сар то сари Оси- 
ёи Миёнаро комилан халқиятҳои эронӣ – бохтариҳо, хоразмиҳо, суғдиҳо, 
гурӯҳҳои сакоӣ ва ғайра ишғол мекарданд. Дар асоси ин халқиятҳо ва, қабл аз 
ҳама, бохтариҳо ва суғдиҳо дар марҳилаҳои аввали асри миёна халқи тоҷик 
ташаккул ёфт. 
То ҳамин давра тоифаҳои зироаткори эронӣ кайҳо дар маҳалҳои муайян 
маскан гирифта, вилоятҳои ҳамноми худро, чунончи: бохтариҳо Бохтарро, 
суғдиҳо Суғдро, хоразмиҳо Хоразмро, марғиёниҳо Марғиёнро, ориёиҳо 
Ориёро (ки қад-қади рӯди ҳарӣ сарзамини кунунии Афғонистонро дар бар 
гирифта, марказаш ҳирот буд), портиҳо Портро, ки қисмати шимолии он дар 
хоки Туркманистони ҷанубӣ ва қисмати ҷанубиаш дар ноҳияҳои сарҳадии 
Эрон воқеъ гардида буд, ба вуҷуд оварданд. Тараққиёти қабилаҳои бодияни- 
шини эронй, аз ҷумла сакоиҳо, чунон ки материалҳои археологӣ гувоҳӣ ме- 

98 Таърихи ин протсесс (бо баъзе тафовутҳои таъини вазни нисбии тоифаҳои 
эронизабон дар байни аҳолии Эрони ғарбии мансуб ба давраи мазкур) дар 
монографияҳои зерин мавриди таҳқиқи муфассал қарор гирифтааст: Дьяконов 
И.М., 1956; Алиев И., диҳанд, ҳамчунин ба давраи то асри VI пеш аз милоди 
таърихи Осиёи Миёна алоқаманд аст. 
Матнҳои «Авесто», ки қадимтарин қисматҳои онҳо асрҳои аввалини 
ҳазораи I пеш аз милод дар Осиёи Миёна ба вуҷуд омадаанд, хеле барвақттар 
аз асрҳои VII–VI пеш аз милод дар Осиёи Миёна иқомат доштани тоифаҳои 
эрониро тасдиқ менамоянд. Дар ин осори қадима вилоятҳои онвақтаи Осиёи 
Миёна, инчунин баъзе ноҳияҳои ҳамҳудуди онҳо, аз ҷумла Суғд, Марғиён, 
Хоразм, Ориё ва ғайра зикр ёфтаанд. 
«Авесто» ҳамчунин хотиротеро аз кишвари нимафсонавии Аирйанам 
ваеҷаҳ («Фарохнои Ориёно»), маҳалли қадимаи сукунати тоифаҳои эронӣ (ё 
умуман ориёӣ) дар худ маҳфуз доштааст. Як идда донишмандон, аз қабили 
И.Маркварт, Э.Бенвенист, А.Кристенсен, С.П.Толстов ва дигарон ин кишва- 
ри нимафсонавиро Хоразм донистаанд99. Аммо дар ин ҷо на Хоразмро, ки дар 
«Авесто» бо номи худ зикр шудааст, балки сарзамини паҳновари Осиёи Миё- 
на ва вилоятҳои ҳамҳудуди шимолии онро дар назар доштан дурусттар ва ба 
ҳақиқат наздиктар мебуд. Шарқшиноси машҳури рус К.А.Инострансев дар 
вақташ чунин мулоҳизаро ба миён гузошта буд ва ҳоло ҳам баъзе олимони 
советӣ ин нуқтаи назарро тарафдорӣ менамоянд100. 
Маълумот ва мадракҳои оид ба равобити муттасили забонҳои умуман 
ориёӣ (ва пас эронӣ) бо забонҳои фину угорӣ, ки дар илм ҷамъ оварда шуда- 
анд, гувоҳӣ медиҳанд, ки маҳалҳои иқомати тоифаҳои ориёӣ (ва пас эронӣ) 
масоҳати бузургеро дар шимол то минтақаи бешазори байни Поволже ва Си- 
бири ғарбӣ, яъне то ҷойҳое, ки имкони алоқа бо фину угориҳо мавҷуд бошад, 
дар бар мегирифт. ҳамчунин ба робитаи аз давраҳои «тоориёӣ» боқимондаи 
тоифаҳои ориёӣ ва шеваҳои онҳо бо ҳиндуаврупоиҳои дигар ишорат мешавад. 
Аз ин чунин бармеояд, ки ҳудуди маҳалҳои иқоматии тоифаҳои ориёӣ дар 
шимолу ғарб то ба даштҳои Европаи ҷануби шарқӣ мерасидааст. 
Дар баробари ин тахмин кардан мумкин аст, ки тоифаҳои эронӣ ва ё 
ориёии пешина дар дашту саҳроҳои воқеъ дар ҳудуди шимоли шарқӣ ва 
шарқии Осиёи Миёна низ маскан доштаанд. Инро мадракҳои оид ба аҳолии 
ин маҳалҳо дар давраҳои баъдина (аз миёнаҳои ҳазораи I пеш аз милод) ва 
маълумоти археологии роҷеъ ба аҳди қадимтари ин ҷойҳо низ тасдиқ менамо- 
янд. Тоифаҳои эронӣ дар Осиёи Миёна ва ноҳияҳои ҳамсояи шимоли он дар 
асрҳои охири ҳазораи II ва оғози ҳазораи I пеш аз милод иқомат мекардаанд. 
Чунон ки дидем, ин иддао аз тафсири материалҳои сарчашмаҳои хаттӣ ҳам 
собит мегардад. Аз ин бармеояд, ки ёдгориҳои археологии онвақтаи ин 
маҳалҳо ба тоифаҳои эронӣ тааллуқ дошта, ба маданияти доираи Андрон (ва 
ё яке аз намудҳои маданияти Андронӣ, Тозабоғёб, Қайроққум ва ғ.) мансу- 
банд. Вале дар миёнаҳои ҳазораи II ва аввалҳои ҳазораи I пеш аз милод мада- 
нияти аз рӯи хусусиятҳои археологӣ ва ҳамчунин аз рӯи симои антропологии 
аҳолии аврупоишакл ҳамгун ва ҳамранг дуртар ба тарафи шарқ, аз ҷумла ба 



www.sattor.com 
 35 

Туркистони шарқӣ, ки аз он ҷо ёдгориҳои сафолии навъи Андрониро пайдо 
кардаанд, низ паҳн гардиданд. Баъдтар, дар ҳазораи I пеш аз милод дар ин 
ноҳияҳо, аз ҷумла дар Олтой ва Туркистони шарқӣ қабилаҳои скифу сакоӣ 
маскан гирифтанд. Ғайр аз ин, ба туфайли пайдо шудани навиштаҷоти ҳазо- 
раи I милодӣ дар Туркистони шарқӣ ду забони ба ҳам хеши мансуб ба гурӯҳи 
дигар кашф гардид, ки дар илм бо номи «тахорӣ» машҳур буда, аҳли онро 
«тахориҳо» меноманд. 
Онҳо дар давраҳои пешина ҳатман ҳудуди нисбатан васеътарро, ки 
қисматҳои ғарбиро ҳам фаро мегирифт, ишғол менамуданд. Дар илм роҷеъ ба 
пайдоиши тахориҳо дар ин маҳалҳо фикру мулоҳизаҳои мухталиф 
мавҷуданд101. Аммо муҳимтараш ин аст, ки маълумот ва далелҳои забонӣ дар 
байни тахориҳои қадим ва тоифаҳои шарқиэронӣ вуҷуд доштани робитаҳои 
муайянеро нишон медиҳанд. 
Инак, чунин ба назар мерасад, ки қадимтарин маҳалли иқомат ва маркази 
асосии паҳншавии тоифаҳои эронӣ Осиёи Миёна ва ноҳияҳои ҳамҳудуди ши- 
моли он будаанд. Наздикӣ ва ягонагии пешгузаштагони тоифаҳои эронӣ ва 
ҳиндуориёиро ба эътибор гирифта, тахмин кардан мумкин аст, ки аҷдоди 
ҳиндуориёиҳо низ то ба ҳиндустон кӯчидани худ дар ҳамин маҳалҳо сукунат 
доштаанд. Мадракҳои археологӣ ва хусусан материалҳои наве, ки аз ҳафриёти 
Осиёи Миёна ба даст омадаанд, ин қазияро тасдиқ менамоянд. 
Чи навъе ки аз назар гузаронидем, дар Осиёи Миёна аз аҳди неолит сар 
карда, ду ноҳияи аз ҳам хеле фарқкунандаи хоҷагию маданӣ ба вуҷуд омада- 
анд. Дар қисмати ҷанубу ғарб, дар Туркманистони ҷанубӣ маданияти зироат- 
корон ривоҷ ёфта, дар охири ҳазораи III ва асрҳои аввали ҳазораи II пеш аз 
милод ба авҷи тараққиёти худ расидааст. Ин маданият бо муҳимтарин хусуси- 
ятҳои худ бо маданиятҳои Эрон ва ноҳияҳои ҳамҳудуди ҷанубӣ қаробат до- 
рад. Дар қисмати бештари Осиёи Миёна маданияте ҳукмфармост, ки бо мада- 
ниятҳои дар ноҳияҳои шимолӣ паҳнгардида шабеҳ ва ҳамранг аст. Ғолибан 
аҳолии ана ҳамин маҳалҳо ва, қабл аз ҳама, қабилаҳои саҳронишини асри 
биринҷӣ ба ориёиҳо ва эрониҳо нисбат дода мешаванд. 
Ақидаи дигаре ҳам ҳаст, ки дар асоси он, чунон ки дар боло тазаккур ёфт, 
ориёиҳо гӯё ҳамон зироаткорони маҳалҳои ҷануби ғарби Осиёи Миёна мебо- 
шанд, ки асари мавҷудияти онҳо то охирҳои ҳазораи III пеш аз милод низ 
пайдост. Ин нуқтаи назар қисман аз он сар задааст, ки як вақтҳо чи тоифаҳои 
зироаткори ҷанубу ғарби Осиёи Миёна ва чи қабилаҳои саҳронишин ҳама 
ориёӣ пиндошта мешуданд. Агар дар воқеъ ҳамин тавр мебуд, ин чунин маънӣ 
пайдо мекард, ки гурӯҳҳои мухталифи тоифаҳои ориёӣ дар шароити аз ҳам 
тамоман фарқкунандаи иқтисодӣ ва маданӣ зистаанд, ки маълумот ва мад- 
ракҳои мавҷудаи (ва қисман дар боло тавзеҳёфтаи) таъриху забоншиносӣ оид 
ба ориёиҳо ба ин комилан мухолиф аст102. Дар айни замон маълумоти роҷеъ 
ба симои хоҷагӣ ва иҷтимоию мадании аҷдоди ориёиҳои ҳиндӣ ва эронӣ бо 
мадракҳои маданияти мардуми саҳронишин ва чорводору зироаткори аҳди 
биринҷӣ мувофиқати комил пайдо намуда, вале гумон аст, ки бо мадракҳои 
маданияти зироаткорони ҷануби Туркманистон алоқае дошта бошанд103. 

Инро ҳам ба назар гирифтан зарур аст, ки маданиятҳои Туркманистони 
ҷанубӣ аз аҳди неолит то аввалҳои аҳди биринҷӣ ба доираи маданиятҳои зи- 
роатие, ки дар қисматҳои ҷанубтар, дар Эрон ва ноҳияҳои ҳамсоя – аз Осиёи 
Пеш то Афғонистону ҳиндустон паҳн гардидаанд, дохил мешаванд. Ин мада- 
ниятҳо аз ҷиҳатҳои хоҷагию иқтисодӣ ва маданӣ бо якдигар наздик ва ё ҳам- 
навъанд. Илми бостоншиносӣ далелҳои зиёде ҷамъ овардааст, ки дар он за- 
монҳо, алалхусус дар охирҳои энеолит ва аввалҳои биринҷӣ вуҷуд доштани 
Ниг. ҳамон ҷо: ба муқобили ба қавмҳои ҳиндуаврупоӣ тааллуқ доштани сокинони 
аслии ҷануби Туркманистон дар ҳазораи III–II қабл аз милод А.М.Мандельштам 
низ изҳори ақида намудааст: «Средняя Азия в эпоху камня и бронзы». с.255–256. 
алоқаи наздики байни зироаткорони Туркманистон ва маданиятҳои ҷанубии 
Эрон ва ноҳияҳои ҳамсояро нишон медиҳанд; роҷеъ ба наздикии маданияти 
маънавии онҳо низ далелҳо мавҷуданд; тахмин мекунанд, ки дар миёни 
аҳолии Туркманистони ҷанубӣ ва вилоятҳои ҳамҷавори Эрону Афғонистон ва 
мардуми муҳоҷири ин маҳалҳо муносибати хешутаборӣ ҳам вуҷуд дошта- 
аст. 
Ба ин тариқа, ҳам аз ҷиҳати умумияти симои хоҷагию маданӣ ва ҳам, 
эҳтимол, аз ҷиҳати ирқу нажод зироаткорони ҷануби Туркманистони аҳди 
энеолит ва аввали биринҷӣ бо аҳолии Эрон, Афғонистон ва ноҳияҳои ҳамсоя 
алоқаманд буданд. Аммо тоифаҳои ориёӣ, зоҳиран, он вақтҳо дар ин киш- 
варҳо буда наметавонистанд. Маълумот ва мадракҳои аниқе ҳастанд, ки дар 
ин вақт сокини ин сарзаминҳо будани аҳолии нажодан ва забонан дигарро 
собит менамоянд. Бар хилофи ин, маданиятҳои дигар қисмати бузургтари 
Осиёи Миёна аз ҷиҳатҳои хоҷагию иқтисодӣ ва маданӣ ҳамранг буда, бо ма- 
даниятҳои навоҳии шимолӣ, яъне бо маҳалҳое, ки аз рӯи маълумоти таъриху 
забоншиносӣ тоифаҳои ҳиндуэронӣ яқинан алоқаманд буданд, робитаи доимӣ 
доштанд. Инро ҳам ба эътибор гирифтан лозим аст, ки дар аввалҳои аҳди 
биринҷӣ алоқаи муайяни ниёгони ориёиҳо бо қабилаҳои ҳиндуаврупоии Ев- 
ропа бояд ҳанӯз вуҷуд дошта бошанд. 
Дар айни ҳол маълумоти бостоншиносӣ оид ба аҳолии маданияти 
саҳроии аҳди биринҷии Осиёи Миёна ва ноҳияҳои шимолӣ бо он чӣ, ки мо аз 
рӯи материалҳои муқоисавии таърихӣ ва забоншиносӣ медонем, комилан 
мутобиқанд. Дар байни тоифаҳои саҳронишини аҳди биринҷӣ чорводорӣ хеле 
таракқӣ карда, онҳо аз корҳои зироат ҳам ба хубӣ хабардор буданд. ҳамин 
«навъи хоҷагидорӣ (чорводорию зироаткорӣ бо имтиёзи парвариши чорво 
ҳамчун аломати рифоҳ ва сарват), чунон ки дида шуд, барои ориёиҳо ҳам хос 
буд. ҳам тоифаҳои ҳиндуэронӣ ва ҳам тоифаҳои саҳронишини аҳди биринҷӣ 
бештар ба асппарварӣ машғул мешуданд ва, аз ҳамин рӯ, асппарварӣ дар чор- 
водории онҳо мавқеи асосиро ишғол менамуд. Дараҷаи тараққиёти иҷтимоии 
онвақтаи аҳолии саҳронишин низ нисбатан баланд буд. Масалан, бостонши- 
носон дар асоси материалҳои қабристони он замон муқаррар намуданд, ки 
ҳанӯз дар ҳамон вақтҳо аҳолии саҳронишин зиндагонии хонаводагии падар- 
шоҳиро ба сар бурда, дар байни онҳо нобаробарии молумулкӣ ва иҷтимоӣ ба 
вуҷуд омада будааст105. Айнан ҳамин ҷиҳатҳо ба ҷамъияти ориёиҳо низ хос 

аст. Дар боло аз хусуси дараҷаи баланди тараққиёти металлургияи тоифаҳои 
ҳиндуэронӣ ҳанӯз дар аҳди ориёӣ сухан рафта буд. Инро аз мадракҳои архео- 
логии мансуб ба маданиятҳои саҳроии аҳди биринҷӣ ҳам метавон бори дигар 
мушоҳида намуд. Чунончи, мадракҳои аз ҳафриёти Қайроққум (воқеъ дар 
шимоли республика) бадастовардаи бостоншиносони Тоҷикистон, ки ба тав- 
ри васеъ ба роҳ гузошта шудани истеҳсоли маҳаллии маснуоти металлургиро 
нишон медиҳанд, дар ин бобат хеле ҷолиби диққатанд107. 
Маълумоти таъриху забоншиносие, ки дар давраи тараққиёти ниҳоят ва- 
сеи металлургия ва истифодаи олоти фулузӣ ҳанӯз ҳам якҷоя зистани аҷдоди 
ориёиҳои ҳиндӣ ва эрониро тасдиқ менамоянд, ҳамчунин барои муайян кар- 
Муқоиса кунед, масалан: Массон В.М., 1957 а; худи ӯ, 1964; Хлопин И.Н., 1966, с. 
125–128; «Средняя Азия в эпоху камня и бронзы», с. 167–169. 
дани замони иқомати якҷояи ниёгони тоифаҳои гуногуни ҳиндуэронӣ аҳамият 
доранд. Дар заминаи материалҳои археологии Осиёи Миёна ва ноҳияҳои ҳам- 
сояи шимолии он ин ҳолат асос медиҳад чунин тахмин кунем, ки аҷдоди ҳин- 
дуориёиҳо дар ҳудуди ватани қадимаи худ, ҳадди ақал, то асрҳои аввал ё худ, 
ҳатто то миёнаҳои ҳазораи II пеш аз милод ҳамроҳи ниёгони тоифаҳои эронӣ 
зиндагӣ ба сар бурдаанд. Оғози аз Осиёи Миёна ба тарафи ҷануб ҳаракат 
кардани тоифаҳои ориёӣ тақрибан ба ҳамин вақтҳо рост меояд. 
Зироаткорони ҷануби Туркманистони асри энеолит ва аввалҳои аҳди би- 
ринҷӣ, зоҳиран, ориёӣ буда наметавонистанд. Маданиятҳои шаҳристонӣ ва 
шаҳрии Эрони шимоли шарқӣ (ҳисори III ва ғ.), Афғонистони ҷанубӣ (Мун- 
диғоки IV), водии ҳинд бо ёдгориҳои давраи Моҳенҷо-Доро - Хараппа ва 
ғайра бо ҳамон сабабҳо ва якчанд сабабҳои дигар мисли маданияти ҷанубу 
ғарби Осиёи Миёна, балки аз он ҳам зиёдатар наметавонанд ориёӣ маҳсуб 
ёбанд. 
Бо вуҷуди ин, илми бостоншиносӣ дар ҳамаи ин маҳалҳо рӯй додани 
тағйироти ҷиддии таърихиро дар чаҳоряки дувуми ҳазораи II пеш аз милод 
қайд менамояд. Марказҳои пешина деҳкада ва шаҳрҳои тамом бесоҳиб ва бе- 
одам монда, ба харобазор табдил меёбанд. Дар бисёр ҷойҳо ба куллӣ дигар- 
гун шудани сафололот ва аз байн рафтани дастгоҳи қадимаи кулолӣ ба назар 
мерасад. Ин ҳолатро бештар бо паҳншавии қабилаҳои нав ва, аз рӯи баъзе 
пиндорҳо, маҳз тоифаҳои аз Осиёи Миёна ҳаракаткарда ва нажодан ориёӣ (ё 
ҳиндуаврупоӣ) вобаста менамоянд108. 
Дуруст аст, ки бо вуҷуди имконпазирии чунин ҳаракат, ҳанӯз мо далелҳои 
бевоситаи ба он ишоракунанда дар даст надорем. Метавон фарз кард, ки 
тағйироти номбурда мумкин аст бо сабабҳои дохилӣ ҳам рӯй дода109, барои 
вуруди тоифаҳои ориёӣ ба ин маҳалҳо заминаи мусоид фароҳам оварда бо- 
шад. 
ҳамон ақидаи хеле паҳншуда, ки гӯё маданияти Хараппа дар натиҷаи ба 
водии ҳинд сар даровардани тоифаҳои ориёӣ аз по афтода бошад, ба назар 
ҳатмӣ намерасад. Маълумоти мавҷуда дигар шарҳу тафсири аз ин ҳам ба 
эҳтимол наздиктарро, яъне пас аз чандин асри таназзули маданияти Хараппа 
ба водии ҳинд омадани тоифаҳои ориёиро ба миён мегузорад110. 

Вале қатъи назар аз ин мухолифатҳо, ҳамон ҳолати воқеӣ, ки дар сарза- 
мини Эрони шарқӣ, Туркманистони ҷанубӣ, Афғонистон ва ҳиндустони ғар- 
бӣ тағйироти номбурда дар таърихи маданиятҳои хеле пештар равнақдоштаи 
ин ҷойҳо тақрибан то асрҳои ХVIII–ХVII пеш аз милод ҳанӯз ба амал наома- 
да буд111, барои чунин тахмин кардан имкон медиҳад, ки то ҳамин вақт ҳара- 
кати пуравҷи тоифаҳои ориёӣ ба ин маҳалҳо шурӯъ нагардида буд. 
Дар хусуси фикру мулоҳизаҳои пешниҳодшуда нисбат ба маданияти деҳоти Турк- 
манистони ҷанубӣ ниг.: «Средняя Азия в эпоху камня и бронзы», с. 177; нисбат ба 
маданияти шаҳрҳои водии ҳинди замони Моҳенҷо-Доро–Хараппа ниг.: Бонгард- 
 (ниг.: ба феҳристи мукаммали ин асарҳо роҷеъ ба масъалаҳои мавриди баҳс 
додашу- 
да); тахминан чунин санаҳои ба ҳиндустон омадани ориёиҳо пешниҳод шудаанд: 
асрҳои ХIV–ХIII қабл аз милод ё худ боз ҳам васеътар – нимаи дувуми ҳазораи II 
қабл аз милод. 
Аз рӯи санагузории ҳамин ҳоло ба эҳтимол наздиктар маҷмӯи иморати 
Намозгоҳи 
V-ро дар ҷануби Туркманистон ба ҳудуди ҳазораи III–II ва сеяки аввали ҳазораи II 
қабл аз милод нисбат медиҳанд (ниг.: «Средняя Азия в эпоху камня н бронзы», 
Мадракҳои аниқтаре, ки дар бораи кӯчиши ин тоифаҳо маълумоти нисба- 
тан саҳеҳ медиҳанд, барои миёна ва нимаи дувуми ҳазораи II пеш аз милод 
мавҷуданд. Материалҳои фаровон ва мухталифи ба он вақтҳо алоқаманд, ки 
дар натиҷаи ковишҳои бостоншиносон ба даст омадаанд, ин давраро ҳамчун 
давраи ҳаракати пурвусъати қабилавӣ дар тамоми сарзамини Осиёи Миёна 
тавсиф менамоянд. Тоифаҳои саҳронишин ба ҳудуди минтақаи зироатии 
Туркманистони ҷанубӣ наздик мешаванд ва сипас, зоҳиран, ба он дохил шуда, 
масканҳои худро ба вуҷуд меоваранд. ҳоло мадракҳое мавҷуданд, ки то ҳуду- 
ди воҳаҳои қадимаи зироаткории ҷануби Туркманистон паҳн гардидани 
аҳолии саҳронишинро собит мекунанд, дар ин ҷойҳо сағонаҳои худи тои- 
фаҳои саҳронишин, ки бештар ба ноҳияҳои шимол хосанд, ёфт шудаанд112. 
Айнан дар ҳамон вақт ҳаракати тоифаҳои ориёӣ ба ҷониби Афғонистон 
ва ҳиндустон воқеъ мегардад. Дар ин бобат ҳафриёти сағонаҳои қадима дар 
Тоҷикистони ҷанубӣ дар водии дарёҳои Қизилсу, Вахш ва Кофарниҳон 
аҳамияти махсусе дорад. Материалҳои ин ҳафриёт шаҳодат медиҳанд, ки онҳо 
ба аҳолии аз ҷиҳати маданияти моддӣ ба тамаддуни Намозгоҳи VI ва бо хусу- 
сияти маросими дафн ба қабилаҳои доираи саҳро хеле монанд тааллуқ до- 
ранд. Симои антропологии соҳибони ин сағонаҳо ононро бо мардуми вило- 
ятҳои ҷанубӣ – аҳли маданияти сафололоти нақшунигорин наздик менамояд. 
Пайдоиши ин тоифаҳо ҳоло комилан муқаррар нагардидааст, дар роҳи муай- 
ян кардани усули пайдоиш ва маданияти онҳо кӯшишҳои гуногун ба амал 
омада ва фикру мулоҳизаҳои мухталиф баён ёфтаанд. Муҳаққиқон дар асоси 
тадқиқи маросими дафн ва якчанд хусусияти сағонаҳо чунин фикреро пеш 
гузоштанд, ки ин сағонаҳо ба тоифаҳои ориёӣ алоқа дошта, дар ин ҷо амали 
дафн ва баъзе дигар русумоти хоси ориёиҳои ведӣ ва ҳамчунин тоифаҳои 
шарқиэронӣ инъикоси худро пайдо намудааст113. 

Бозёфтҳои бостонии Тоҷикистони ҷанубӣ боз аз он сабаб ҳам диққати 
мутахассисонро бештар ба худ ҷалб менамоянд, ки бостоншиносони покисто- 
нию итолиёӣ дар вилояти Сват, воқеъ дар шимолу ғарби Покистони кунунӣ, 
ҳамин гуна сағонаҳои аз ҷиҳати сохт ва тариқи дафн ба онҳо наздикро кашф 
карданд. Санаи як гурӯҳи қадимтари ин сағонаҳо тақрибан ба нимаи дувуми 
ҳазораи II пеш аз милод рафта мерасад114. 
ҳамин тариқа, аз як тараф, барои ҳиндуориёӣ ҳисоб кардани тоифаҳои 
асри энеолит ва аввалҳои аҳди биринҷии Осиёи Миёна ҳеҷ як асосе нест, ам- 
мо, аз тарафи дигар, эҳтимоли қавӣ меравад, ки ҳиндуориёиҳо маҳз тоифаҳои 
саҳронишини (ва дар қисмати шимолу ғарби онҳо воқеъгардидаи) Осиёи 
Миёнаи нима ва охири аҳди биринҷӣ будаанд. Ба назари мо, фарзияи И. М. 
Дяконов оид ба протсесси паҳншавии забонҳои ҳиндуэронӣ дар байни тои- 
фаҳои зироаткори анавии Осиёи Миёна дар охирин марҳилаҳои тараққиёти 
онҳо, ки бо таъсири алоқаҳои гуногун ба саҳронишинон сурат гирифтааст, ба 
ҳақиқат наздик менамояд. Дар ҷараёни ин алоқаҳо умумиятҳои нажодие, ки 
с.151, 169); таърихи яке аз марказҳои асосии шимолу шарқи Эрони он замон – 
ҳисор тақрибан то асрҳои ХIХ-ХVIII қабл аз милод давом кардааст (ниг.: Dyson 
Қ.Н., 1965, р. 240-242); шаҳрҳои маданияти Хараппаи водии ҳинд тахминан то 
асрҳои ХVIII– ХVII/ХV1 қабл аз милод мавҷудияти худро нигоҳ доштаанд (ниг.: 
Бонгард-Левин Г.М., 1962; Бонгард - Левин Г.М. ва Ильин Г.Ф., 1969, с. 94-96, 114, 
125-126). бо номи ҳиндуэронӣ машҳуранд ва инчунин маданияти онҳо ба вуҷуд 
меоянд. Ин фарзия, ки онро дигар муҳаққиқон (масалан, Б.А.Литвинский) ҳам 
тақвият додаанд, материалҳои бадастомадаи археологиро беҳтар аз ҳама тав- 
зеҳ менамояд. Дар айни замон, ин фарзия як қатор ҷиҳатҳои суст ва ноқис ҳам 
дорад. Фақат ҷамъ оварда шудани далелу мадракҳои нав ба ҳалли қатъӣ ва 
ҳамаҷонибаи ин масъала имкон хоҳад дод. 
Дар баробари ин, мадракҳои зикршуда метавонанд ба ҳаракати тоифаҳои 
Осиёи Миёна дар миёнаҳо ва нимаи дувуми ҳазораи II пеш аз милод ба тара- 
фи ҷануб, аз ҷумла ба сарзамини ҳиндустон шаҳодат диҳанд. 
Албатта, ба тарафи ҷануб паҳн шудани тоифаҳои Осиёи Миёна баъдтар, 
ҳангоми дар ҳиндустон қарор гирифтани аҷдоди ҳиндуориёиҳо ҳам давом 
кардааст. 
Бостоншиносон чунин мепиндоранд, ки дар офаридани маҷмӯи мадания- 
ти Туркманистони ҷанубӣ, ки дар давраҳои пас аз Намозгоҳи VI вуҷуд дошт, 
тоифаҳои саҳронишини дар ин ҷойҳо паҳншуда ва ё ин маҳалҳоро дар оғози 
давраи мазкур (яъне тахминан дар ҳудуди ҳазораҳои II ва I пеш аз милод ё худ 
дар ибтидои ҳазораи I пеш аз милод) «забткарда» роли калоне бозидаанд115. 
Дар шарқтари Осиёи Миёна, дар Помир ҳам нақши ба самти ҷануб раво- 
нашавии тоифаҳое, ки аз байни аҳолии саҳронишин баромада, зоҳиран, ба ин 
ҷо бештар аз ноҳияҳои Фарғона ва вилоятҳои ҳамсояи он омадаанд, му- 
шоҳида мешавад. Аз ин насаб тоифаҳо дар Помир ҳанӯз дар аҳди биринҷӣ, 
дар охирҳои ҳазораи II ва ибтидои ҳазораи I пеш аз милод пайдо шудаанд. Аз 
асри VII пеш аз милод дар асоси материалҳои археологии Помир роҷеъ ба 
тоифаҳои гурӯҳи скифу сакоӣ сухани муайян гуфтан мумкин аст. Маълумоти 

археологӣ ҳамчунин то ҳудуди ҳиндустон ҳаракат кардани онҳоро ба таври 
мӯътамад собит менамояд116. 
Ин хулосаҳо бевосита ба маълумоти сарчашмаҳои хаттӣ ва далелҳои таъ- 
рихию забоншиносӣ, қатъи назар аз мадракҳои археологие, ки дар асрҳои 
VII-VI пеш аз милод ба навоҳии ҷануби Помир то наздикиҳои ҳудуди ҳин- 
дустон (қисман дар хоки он) ва маҳалҳои шарқии Афғонистон рафта ҷойгир 
шудани тоифаҳои эронии мансуб ба гурӯҳҳои сакоӣ ва ё ба онҳо наздик, аз он 
ҷумла, зоҳиран, аҷдоди афғонҳо ва мунҷонҳои имрӯзаро нишон медиҳанд, 
тасдиқ мегарданд117. 
ҳеҷ ҷои шубҳа нест, ки ин тоифаҳои гурӯҳи шарқиэронӣ аз шимол, аз сар- 
замини Осиёи Миёна баромада, ба сӯи кишварҳои ҷануб ҳаракат кардаанд. 
Инак, чунон ки дидем, ҳам маълумоти археологӣ ва ҳам далелҳои таъри- 
хию забоншиносӣ аз Осиёи Миёна ба тарафҳои ҷануб, ба ҳиндустон, 
Афғонистон ва зоҳиран, ба Эрон нуфуз кардани гурӯҳҳои мухталифи ориёӣ 
(аввалҳо аксаран ҳиндуориёӣ, баъдтар эронӣ)-ро исбот менамоянд. 
ҳамаи ин бори дигар тасдиқ мекунад, ки Осиёи Миёна бо ноҳияҳои 
ҳамҷавори худ қадимтарин маҳалли иқомати тоифаҳои ҳиндуэронӣ ва марка- 
зи асосии паҳншавии онҳо будааст. ҳамон тоифаҳои эроние, ки дар Осиёи 
Миёна мондаанд, ниёгони аҳолии аслии Осиёи Миёна аз оғози аҳди таърих то 
аввалҳои асри миёна ҳисоб меёбанд. 
Баъдҳо бар асоси халқиятҳои шарқиэронии Осиёи Миёна, пеш аз ҳама, 
бохтариҳо, суғдиён ва ба дараҷаи камтар дигар ҷузъҳои таркибии нажодӣ, 
халқи тоҷик ба вуҷуд омад. 
 

Боби дуввум  
Тоифаҳои шарқиэронии осиёи миёна дар оғози пайдоиши ҷамъияти синфии 

Ибтидоӣ (асри IХ - миёнаҳои асри VI пеш аз милод) 
 

1. материалҳои археологии асри аввали оҳан 
 

Металлургияи оҳан 
 
Материалҳои археологӣ бо қиёси баъзе мадракҳои забонӣ ва ҳамчунин 
сарчашмаҳои хаттии қадим, ки ба давраҳои баъдтар тааллуқ доранд, манза- 
раи ҳаёти ҷамъиятии Осиёи Миёнаи охири ҳазораи II – ибтидои ҳазораи I пеш 
аз милодро равшан месозанд. 
Дар ибтидои ҳазораи I пеш аз милод сокинони Осиёи Миёна аз маъдан 
истеҳсол кардани оҳанро ёд гирифта буданд. Ф.Энгелс аҳамияти оҳанро дар 
таърихи ҷамъияти инсонӣ муайян намуда, навиштааст: «Оҳан аз тамоми ашёи 
хоме, ки дар таърих роли револютсионӣ бозидааст, охирин ва муҳимтарин, то 
худи пайдо шудани картошка навтарин навъи ашёи хом буда, ба одам хизмат 
мекардагӣ шуд. Оҳан барои дар майдонҳои васеъ ривоҷ додани зироат ва ба 
мақсади киштукор тоза кардани бешаҳои паҳновар имконият фароҳам овард; 



www.sattor.com 
 41 

вай ба дасти ҳунарманд чунон асбоби сахт ва тезе дод, ки ҳеҷ як санг ва ҳеҷ як 
металли то он замон маълум ба вай муқобил истода наметавонист. ҳамаи 
инҳо якбора муяссар нашудаанд; аввалин оҳани ҳосилкардашуда бисёр вақтҳо 
аз биринҷӣ ҳам мулоимтар буд»1. 
Шиносоӣ бо усули аз маъдан истеҳсол намудани биринҷӣ ба инсон дар 
бобати бо протсесси металлургӣ ба даст овардани оҳан ёрӣ расонд. Оҳан дар 
кӯраҳои дошӣ, ки ҳарорати он то 1300–1400° мерасид, гудохта мешуд. М.С. 
Андреев дар солҳои бистуми асри ХХ ҳамин гуна кӯраҳоро, ки ҳанӯз мавриди 
истифода буданд, дар водии Ванҷ пайдо карда буд2. 
Барои инсони ибтидоӣ ба моддаи сахти ёзанда мубаддал гардидани як 
порча санги бешакл, яъне маъдан мӯъҷизаосо ва пурасрор менамуд. Ин боиси 
пайдоиши эҳтироми махсус нисбат ба оҳангару фулузсозон ва ҳар гуна биму 
ҳароси хурофотпарастона гардид. Дар миёни бисёр халқҳо ин навъ муносибат 
то вақтҳои охир давом карда омадаааст. Чунончи, аз ҷумла дар баъзе рай- 
онҳои Помир оҳангарон одами хеле мӯҳтарам ва корхонаи онҳо ҷои муқаддас 
дониста мешуд, мардум ба онҳо саҷда мекарданд ва пас аз ҷамъоварии ҳосил 
дар оҳангархона маросими қурбонӣ барпо мегардид. Дар баробари ин аз рӯи 
дигар эътиқодҳои динӣ оҳангарон фиристодаҳои шайтон ва иблис ҳисоб ме- 
1 К.Маркс ва Ф. Энгельс. Асарҳо, ҷилди 21, с. 163. 
2 Андреев М. С, 1926, с. 8-16.51 
ёфтанд ва дар истифодаи оҳан мамониатҳои гуногун гузошта мешуданд, ки ин 
асари ҳамон тарсу ваҳми хурофии одамон аз фулузот буд3. 
Олоти оҳанӣ хеле оҳиста паҳн мегардид. Аввалҳо оҳанро асосан ба 
мақсади зебу зинат кор мефармуданд. Сонӣ тадриҷан аз он асбобу аслиҳа 
месохтагӣ шуданд. Оҳанро ба моддаи ёзанда табдил дода, ба ин васила асбобу 
олот тайёр кардан аз сохтани олоти биринҷӣ дида чандин мартаба душвортар 
буд. Техникаи нав ба сустӣ азхуд карда мешуд. Аз ин рӯ, бартариҳои фулузи 
нав зуд ва якбора аён нагардид. Дар аввалин марҳилаҳои зуҳури асри оҳан 
дар Осиёи Миёна бештар асбобу аслиҳаи оҳану биринҷӣ, чунончи, ханҷарҳои 
теғааш оҳаниву дастааш (қисман ё тамоман) биринҷӣ сохта мешуданд. 
Дар Осиёи Миёна ғалабаи асри оҳан хеле барвақт ба амал омад. Баъзе 
кишварҳои дигар, масалан, Хитой дар ин бобат аз Осиёи Миёна чандин сад- 
солаҳо ақиб монда буданд. 
 

Масканҳо 
Ёдгориҳои асри аввали оҳан дар Осиёи Миёна назар ба ёдгориҳои пеши- 
ни асрҳои санг ва биринҷӣ ниҳоятдараҷа кам кашф ва таҳқиқ гардидаанд. 
Дар ҷануби Туркманистон баъзе масканҳои қадима, ки ҳаёти онҳо ҳанӯз 
аз аҳди энеолит шурӯъ гардида буд, мавҷудияти худро дар асри оҳан низ да- 
вом медоданд. Чунончи, дар худи Анав қабатҳои маскуни мансуб ба асри ав- 
вали оҳан кашф гардида, аз ин маснуоти оҳанӣ, аз ҷумла қадимтарин дар 
Осиёи Миёна досҳои оҳанӣ, пораи корд ва ғайра ёфт шудаанд4. 
Дар қисмати ҷанубу ғарби Туркманистон, дар он ҷое, ки фалоти 
Машҳади Мисриён воқеъ аст, масканҳои истеҳкомӣ ва беистеҳкоми мадания- 

ти дигаргунаи аз Анав фарқкунанда вуҷуд доштаанд. Баъзе аз онҳо ниҳоят 
калонанд, масалан, масоҳати маскани Иззатқулӣ ба 50 гектар мерасад. Хо- 
наҳо аз хиштҳои хеле калони дарозиаш 3/4-метра сохта шудаанд. 
Водии Машҳади Мисриён ба воситаи каналҳо аз дарёи Атрек шодоб ме- 
гардид. Зироат дар зиндагонии аҳли масканҳо мавқеи муҳимеро ишғол ме- 
кард. Ба ин нафақат шабакаи обёрӣ, балки фаровонии осҳо ва дастгоҳҳои яр- 
ма низ шаҳодат медиҳанд. Ба кор фармуда шудани досҳои оҳанӣ набояд 
шубҳа кард, вале, дар баробари ин, истифодаи досҳои қадимаи сангӣ ҳам, ки 
теғаи аз санги чақмоқ сохташудаи онҳо пайдо гардидаанд, ҳанӯз давом дошт. 
Дар масканҳо лӯндаҳои дажғоли оҳан ёфт шудаанд. Аз биринҷӣ яроқу ас- 
лиҳа, аз ҷумла шамшер ва пайкон сохта, бо чархи кулолӣ олоти сафолии хуш- 
сифат, вале бенақшу нигор тайёр мекардаанд5. 
Ниҳоят, гурӯҳи (аз ҷиҳати ҳудуд) савуми ёдгориҳо дар Туркманистони 
ҷануби шарқӣ, дар резишгоҳи Мурғоб, яъне дар Марғиёни охир кашф гарди- 
дааст. Калонтарин маскани ин ҷо Ёзтеппа мебошад, ки ба масофаи 34 км дур- 
тар дар тарафи шимоли ғарбии Байрамалӣ воқеъ аст. Ин маскан иборат аз 
қалъаи тақрибан ростгӯшае буда, дар саҳни он манзилҳо ҷой гирифтаанд. 
Масоҳати умумии Ёзтеппа дар ин вақт (вай баъдҳо низ вуҷуд дошт) 16 гектар 
будааст. Дар қалъа рӯи суфаи хиштии баландиаш ҳаштметра бинои калоне 
сохта шуда буд, ки чанд манзили дарозрӯя ва мураббаъшакл, аз ҷумла толори 
бузурги ростгӯшае дошт. Маълум гардид, ки ин қалъа аслан кӯшки пуршукӯҳе 
буда, ҳамчун қароргоҳи ҳокими ин маҳал хизмат мекардааст. 
Қисмати асосии бозёфтҳои маскани Ёзтеппаро сафололот ташкил мена- 
мояд. Олоти сафолии ин ҷо аз олоти сафолии Машҳади Мисриён бо он фарқ 
мекунад, ки вай бештар дастӣ сохта шудааст6. 
Асри аввали оҳан дар Тоҷикистони ҷанубӣ ва ӯзбекистони ҷанубӣ осори 
худро дар сурати масканҳои Кучуктеппа (вилояти Сурхондарё), Макони Мор 
(райони Фархори ҷанубии Тоҷикистон) ва баъзе бозёфтҳои дигар боқӣ гузош- 
тааст. 
Маскани Кучуктеппа дар дашти Музробод воқеъ гардидааст. Вай ҳанӯз 
дар айни авҷи тараққиёти аҳди биринҷӣ ба вуҷуд омада, мавҷудияти худро то 
худи миёнаи ҳазораи I пеш аз милод нигоҳ доштааст. Дар давраи мавриди 
баҳс дар ин маскан бинои байзашакли аз хиштҳои дарозрӯя сохташудае 
мавҷуд будааст (дар солҳои 1962–1964 ҳамагӣ 17 хона кофта тоза карда шуд). 
Ин бино бо девори мудофиавии мудаввар иҳота гардидааст. Аз ин ҷо 
қолабҳои рехтагарӣ, маснуоти биринҷӣ ва сангӣ, аз ҷумла досҳои сангӣ пайдо 
шуданд7. 
Бостоншиносони тоҷик дигар маскани онвақтаро дар поёноби Қизилсу, 
дар мавзеи Макони Мор кашф намуданд. Биноҳои ин маскан хароб гардида, 
фақат сафолоти фаровон ва инчунин баъзе маснуоти дигари марбут ба он за- 
мон боқӣ мондааст. 
Маснуоти ҷудогона ва маҷмӯи асбобу олоти асри аввали оҳан аз дигар 
ноҳияҳои республика низ ёфт шудаанд. Аз ҷумла, охирин маҷмӯи бозёфтҳои 
Қайроққум, баъзе сағонаҳои дар Помири шарқӣ пайдошударо ҳам ба ҳамон 

давра нисбат додан мумкин аст8. 
 

2. ҶАМЪИЯТИ ОСИЁИ МИЁНА ДАР АСРИ АВВАЛИ ОҲАН 
 

«Авесто» ҳамчун сарчашмаи таърихӣ 
 
«Авесто», ки аз маҷмӯи матнҳои пайравони оини зардуштӣ иборат аст, 
муҳимтарин маъхази оид ба таърихи қадимтарини Осиёи Миёна мебошад. 
ҳоло ғайр аз теъдоди андаке дар Эрон, зиёда аз 100 ҳазор зардуштиён дар 
ҳиндустон зиндагӣ менамоянд, ки ононро одатан «порсиён» меноманд. Пор- 
сиён натанҳо дини қадима, балки матнҳои қадимии диниро маҳфуз медоранд. 
Дар миёнаҳои асри ХVIII Анкетил Дюперрони франсавӣ, ки нисбат ба 
омӯзиши дину мазҳабҳои қадим шавқу рағбати махсусе дошт, ба ҳиндустон 
сафар намуд. Ӯ назди мӯбадони порсӣ маросими динӣ ва хондани матнҳои 
қадимиро (ба дараҷае ки мӯбадон балад буданд) омӯхт ва якчанд дастхатро 
харида гирифт. Ба ватан баргашта, баъдан ӯ тарҷумаи франсавии «Авесто»-ро 
бо мулҳақоти чанде аз матнҳои марбут ба он интишор дод9. Ба воситан ин 
корнамоии илмии ӯ маълумот дар бораи «Авесто» дастраси аҳли илми Европа 
гардид. Вале тарҷумаи Дюперрон хеле ноқис буд. Аксари порчаҳоро ӯ ноду- 
руст фаҳмида ва ё комилан нафаҳмида буд. 
Дар асри ХIХ ба сабаби инкишофи забоншиносии муқоисавӣ наздикии 
забони «Авесто» бо забонҳои қадимии хуб омӯхташуда ва аз рӯи бисёр ёдго- 
риҳо маълуми ҳиндӣ-ведоӣ (бо ин забон «Ригведа» ва ёдгориҳои қадими дига- 
ри ҳинд навишта шудаанд) ва санскрит исбот гардид. ҳамчунин пайдо шуда- 
ни мифтоҳи дувумин забони машҳури эронии қадим – форсии қадим, мутолиа 
ва баррасии минбаъдаи адабиёти зардуштии пасазавестоӣ ва истифодаи васеи 
маълумотҳои забоншиносии муқоисавии ҳиндуаврупоиро қайд кардан зарур 
аст. Омӯзиши забонҳои эронии миёна, аз он ҷумла забонҳои мурда (хоразмӣ, 
суғдӣ, хутану сакоӣ) ва зиндаи (забонҳои помирӣ) эронии шарқӣ низ аҳамияти 
бисёр калон дошт. ҳамаи ин кори тарҷумаи илмии «Авесто»-ро нисбатан 
осон намуд10. Вале ба ин нигоҳ накарда, тарҷумаи «Авесто» ҳанӯз мушкилоти 
зиёде дорад ва мӯътабартарин мутахассисон ҳам баъзе ҷойҳои муҳими «Аве- 
сто»-ро ба таври мухталиф тарҷума мекунанд11. 
Муддатҳои зиёде «Авесто» мисли дигар ёдгориҳои динӣ ва ҳамосии ҳиндӣ 
ва эронӣ ба таври шифоҳӣ, ки ягона шакли дақиқан маҳфуз мондан буд (ғайр 
аз баъзе тағйироти муайяне дар талаффуз), нақл карда мешуд. Ин тарзи нақл 
ва хониш боз муддати дуру дарозе, пас аз сабти хаттии «Авесто» ҳам, дар 
иҷрои ниёиш, таълим ва ғайра, инчунин дар маҳфуз мондани матни анъана- 
вии он аҳамияти умда дошт. 
То ба вуҷуд овардани алифбои авестоии ҳозиразамон (яъне алифбое, ки 
дастхатҳои то замони мо расидаи «Авесто» китобат шудаанд) матнҳои аве- 
стоие вуҷуд доштанд, ки бо алифбои дар асрҳои VI–V пеш милод дар Эрону 
Осиёи Миёна мустаъмали оромӣ таълиф ёфта буданд. Тибқи навиштаҷоти 
зардуштии давраи форсии миёна, ки доир ба бисёр масъалаҳои таърихи пе- 

шини зардуштия маълумоти дақиқе надошт, дар замони ҳахоманишиҳо 
маҷмӯи китобҳои «Авесто» мавҷуд буда, ҳангоми забти Искандари Мақдунӣ 
аз байн бурда шуд, баъдтар шоҳи ашконӣ -Валахш (яъне Вологес, одатан ӯро 
бо Вологеси I, ки дар асри I милодӣ ҳукмфармоӣ кардааст, айни як кас мешу- 
моранд) фармон дод, ки бақияи матнҳои авестоӣ ва он чӣ ба таври шифоҳӣ 
байни мӯбадон монда буд, ҷамъ оварда шавад12. Олимони имрӯза чунин 
маълумотро, яъне аслан вуҷуд доштани «Авесто»-и замони ҳахоманишиёнро 
беасос мешуморанд ва баъзеҳо, ҳатто ба мавҷудияти матни ашконии «Авесто» 
ҳам шубҳа доранд. Вале, зоҳиран «Авесто»-и хаттӣ дар нимаи дувуми давраи 
Порт (Парфия) ва яқинан дар оғози давраи сосонӣ вуҷуд дошт. Дар асоси 
баъзе мадракҳои асноди портҳо, ки аз Насо ёфт шудааст, И.М.Дяконов ва 
В.А.Лившитс тахмин доранд, ки дар шарқи давлати Порт дар асри I пеш аз 
милод матни хаттии «Авесто», ҳеҷ набошад, қисмати ҷудогонаи он, мавҷуд 
буд. 
Баъдтар «Авесто» бо алифбое, ки махсус барои навишти он ихтироъ шуда 
буд, китобат гардид. Ин алифбо дар заминаи хати паҳлавӣ (яъне ҳуруфи ки- 
тобҳои зардуштии форсии миёна), ки инкишофи яке аз намудҳои хати оро- 
миасос ҳисоб меёбад, ба вуҷуд омадааст. Вале алифбои авестоӣ хеле зиёдтар 
(бештар аз ду баробар) ҳуруф, аз ҷумла, 14 ҳарфи садонок дорад. Ин алифбои 
бо тамоми ҷузъиёташ коркардашуда имкон медод, ки матнҳои «Авесто» бо 
нигоҳ доштани тарзи талаффузи анъанавии гӯяндагони он аз давраи пайдои- 
10 Оранский И. М., 1960.11 Дар ин бобат махсусан муқоисаи тавзеҳи «Авесто», ки 
ба Х.Нюберг ва Э.Хертсфелд 
тааллуқ дорад, қобили ибрат аст: онҳо дар бисёр масъалаҳо нуқтаи назари ба 
якдигар тамоман муқобилро пеш меронанд (Nyӣӯқg Н.S., 1938; Hӯқzfӯld ӯ., 1947. 
Таҳлили мубоҳисавии ақидаҳои онҳо дар Hӯnning W.ӣ., 1951). 
12 Сипас, мувофиқи ҳамон навиштаҷот, матнҳои парокандаи авестоӣ дар аҳди 
Ардашери I ва Шопури I дар як ҷо ҷамъ карда шуданд (Widӯngқӯn G., 1965,s. 246–
247).13 Дьяконов И М., Лившиц В.А., 1966, с. 153–157.54 
ши ин ёдгорӣ хеле дақиқ ва саҳеҳ сабт гардад; ба замми ин чунин сабт бо як 
қатор хусусиятҳо (бештар марбут ба хусусиятҳои қадимаи лаҳҷавӣ) симои за- 
бони эронии қадимаро, ки ҳангоми пайдоиши матнҳои авестоӣ мустаъмал 
буд, пурра ва комилан инъикос менамояд. 
Алифбои авестоӣ зоҳиран дар асри VI, аниқтараш дар замони Хусрави I 
(531 – 579) ба вуҷуд оварда шудааст14. Матнҳои бозмондаи «Авесто», ки 
қадимтарини онҳо ба асрҳои ХIII ва ХIV тааллуқ доранд, ба ҳамин китобати 
давраи охири сосонӣ мансуб мебошанд. 
Китобати «Авесто» ба алифбои то замони мо расидааш аслан дар асоси 
нақли лафзии он сурат ёфтааст. Худи номи «Авесто» аз калимаи форсии миё- 
наи араstāk, баъдан аastāv – ба маънии «асос» (ва ё мувофиқи тафсироти ди- 
гар «гузориш», «дастур», «ниёиш» ва ғ.)15 аст, ки бевосита ба матни 
маҳфузмондаи «Авесто» нисбат дорад16. Замимаҳои он «Занд» (калимаи фор- 
сии миёнаи zand «дониш», «таълимот») номида мешуданд. Зоҳиран, матни 
хаттии «Авесто» (дар сабти алифбои кӯҳна ва шояд дар давраҳои аввали ки- 

тобати нав) ва ҳамчунин дигар иловаву тафсирҳои дастури авестоиро низ 
«Занд» мегуфтанд. Вале баъдтар номи «Занд» бештар ба тарҷума ва тафсири 
дар замони Сосониён анҷомгирифтаи «Авесто» (ҳамаи дастхатҳои қадимии 
«Авесто» дорои тарҷумаи таҳтуллафзӣ ба забони форсии миёна мебошанд) 
нисбат дода мешуд. 
Аз ҳамин ҷост, ки муддатҳои зиёде дар илми Европа номи нодурусти 
«Авесто» – «Занд-Авесто» ва номи забони авестоӣ дар шакли «забони зандӣ» 
ривоҷ дошт. 
«Авесто» дар зарфи мавҷудияти чандинасраи худ борҳо кодификатсия 
шудааст. Чунон ки сарчашмаҳо хабар медиҳанд, ҷамъоварӣ ва танзими 
қавонини «Авесто» дар замони Вологеси I Ашконӣ (зоҳиран, асри I милодӣ), 
Сосониёни аввалия (асри III), Шопури II (асри IV), ки таҳрири пураҳамияти 
китоби муқаддас зери роҳбарии Атурпати Меҳроспандом анҷом ёфт ва 
ниҳоят, пас аз ҳаракати маздакиён, дар аҳди Хусрави I (асри VI), ки аз «Аве- 
сто» баъзе матнҳои дар асрҳои IV – V вуҷуддошта партофта шуданд, ба вуқӯъ 
пайвастааст. 
Пас аз ин таҳрири охирин «Авесто» аз 21 китоб (наск) иборат буд, ки ном 
ва мазмуни мухтасари онҳо аз рӯи асари оид ба дини зардуштӣ дар асри IХ 
таълифкардаи Денкарт маълум аст (ин хулоса на аз рӯи матни авестоӣ, балки 
14 Аз рӯи нуқтаи назари дар асарҳои Г.Юнкер ва баъзе дигар олимон ифодашуда 
алифбои авестоӣ гӯё дар асри IV ташаккул ёфтааст. Вале, чунон ки ҳанӯз дар асри 
гузашта эроншиноси маъруфи рус акад. К.Залеман ва сипас, В.ҳеннинг, 
Г.Моргенстьерне, Г.Бейли собит намудаанд, алифбои авестоӣ на пештар аз асри VI 
ба вуҷуд омадааст 
(Неnning В., 1958, 52; ниг.: инчунин Периханян А.Г., 1966, с.108–109; ҳамон ҷо ниг.: 
феҳристи муфассали асарҳо). 
Ба таври васеъ дар байни зардуштиён паҳн гардидани нақли лафзии матнҳои 
муқаддас боиси он шуд, ки то давраҳои аввали асрҳои миёна қавмҳои 
ғайризардуштии муосири онҳо аксар вақт гумон мекарданд, пайравони 
зардуштия умуман китобҳои муқаддас надоранд. Сабаби аз замони истилои 
арабҳо дар кишварҳои исломӣ баръакси исавиён ва яҳудиён «аҳли китоби 
муқаддас» ҳисоб нашудани зардуштиён, ки ба вазъи расмии онон дар олами 
ислом нақши худро гузоштааст, эҳтимол, дар ҳамин бошад. Адабиёти зардуштӣ 
низ мавқеи анъанаи нақли лафзӣ, аз ҷумла, аҳамияти дар ҳифзи қоидаҳои 
муқаддаси «Авесто» доштаи онро бевосита таъкид менамояд  
аз рӯи тарҷумаи форсии миёнаи «Авесто» аст)17. «Авесто»-и то замони мо ра- 
сида чаҳоряк қисмати китобати давраи охири сосониро ташкил медиҳад. Ин, 
пеш аз ҳама, фаслҳоеро дар бар мегирад, ки барои тоату ибодат заруранд; 
ҷузъҳои мавҷудаи «Авесто», китобҳои «Ясно» ва ғайра низ мувофиқи ҳамин 
мақсад тартиб ёфтаанд. Аз ин китобҳо танҳо «Видевдат» комилан ба яке аз 
китобҳои «Авесто»-и қадим мутобиқат мекунад. 
«Авесто»-и имрӯза аз китобҳои «Ясно» – «назр», «ниёз», маҷмӯи матнҳои 
маросимӣ; «Яштҳо» («Яшт»– «ниёиш», «ситоиш»), сурудҳо дар васфи худоёни 
дини зардуштӣ; «Видевдат» – «қонун ба муқобили девон» (шакли баъдинаи 

нодурусташ «Вандидод»), дастурҳо дар бораи покизагӣ ҳангоми тоату ибодат 
(як қатор муқаррароти динӣ ва шаръӣ, порчаҳои асотири қадим, ҳамосӣ ва 
ғайраро дар бар мегирад); «Виспрат» – «ҳама родҳо» (номи баъдинаи каме 
носаҳеҳи он «Виспарад»), аз маҷмӯи дуо ва матнҳои ибодатӣ иборат аст. Ғайр 
аз ин, ба «Авесто» якчанд қисматҳои ҳаҷман хурд ва камаҳамият дохил меша- 
ванд. 
Аз 72 боби «Ясно» 17-тоашро «Готҳо» («Сурудҳо»-и пайғамбар Зардушт - 
асосгузори зардуштия), 7-бобро «Ясна ҳаптаҳатӣ» («Яснои ҳафтбоба»), ки аз 
ҷиҳати забон ва замони офариниш ба «Готҳо» наздик аст, ташкил менамоянд. 
Лаҳҷаи «Готҳо» ва «Яснои ҳафтбоба» нисбат ба ҷузъи дигари «Авесто», ки 
«Хурд-Авесто» ном гирифтааст, кӯҳнатар мебошад ва аз он бо хусусиятҳои 
лаҳҷавӣ фарқ мекунад. 
Баъзе муҳаққиқон (П.Тедеско, А.Мейе) забони авестоиро ба забонҳои 
эронии ғарбӣ нисбат додаанд, дигарон (мисли Х.Нюберг) онро аз гурӯҳи за- 
бонҳои шарқиэронӣ меҳисобанд. Ақидаҳои дигаре низ мавҷуданд, ки муво- 
фиқи онҳо ин забон дар байни забонҳои эронӣ мавқеи алоҳида (К.Гоффман) 
ва ё дар байни гурӯҳи забонҳои ғарбӣ ва шарқӣ мавқеи васатӣ дорад 
(В.ҳеннинг). Як қатор хусусияти алоҳидаи забони авестоӣ, аз ҷумла, лаҳҷаи 
«Готҳо» бо забонҳои шарқиэронӣ мувофиқат мекунанд. Дар «Хурд-Авесто» 
таъсири забонҳои эронӣ (аз он ҷумла, забонҳои ғарбӣ) дар минтақае, ки забо- 
ни авестоӣ ҳамчун забони муқаддас интишор ёфта буд, ҳис карда мешавад. 
Масъалаи замон ва макони пайдоиши ҷузъҳои «Авесто» то имрӯз аз бисёр 
ҷиҳат баҳснок аст. Мувофиқи анъанаи дини зардуштӣ, ки дар замони Сосони- 
ён тасдиқ ёфтааст, замони зиндагии Зардушт ва офарида шудани «Готҳо»-ро 
ба охири асри VII – нимаи аввали асри VI пеш аз милод нисбат медиҳанд. Ин 
ақидаро муҳаққиқоне тарафдоранд, ки анъанаи мазкурро комилан асоснок 
мсшуморанд. Вале баъзе олимон ба саҳеҳии он шак доранд; онон қайд меку- 
нанд, ки ин анъана дар давраи баъдтар тасдиқ ёфтааст ва эҳтимолан пайдои- 
ши он ҷанбаи ривоятӣ дорад. Дар замони ҳозира, ба ҳар ҳол, бо мушкилӣ ме- 
тавон ба эътимоднокии ин таърих бовар намуд, гарчанде имкон дорад, ки, 
дар ҳақиқат, Зардушт дар охири асри VII – оғози асри VI пеш аз милод зиста- 
аст. 
Мувофиқи ривоятҳои маъмули давраи сосонӣ ва баъдина, Зардушт дар 
Атропатена (Озарбойҷон) ва ё аз Роғи мидӣ (Райи асримиёнагии наздики 
Теҳрон) баромадааст. Вале ин маълумот ҳоло беэътимод шумурда шудааст; 
ҳақиқатан ҳам материалҳои «Хурд-Авесто» ба мавҷудияту ҳокимияти деринаи 
ҷамоаи пайравони Зардушт дар Роғ ишорат мекунанд; ин ҳолат, бешубҳа, аз 
он сабаб рӯй додааст, ки ноҳияи мазкур, ки дар қисмати шимоли шарқии Мод 
(Мидия) ҷой дошт, нахустин ноҳияе буд, ки таълимоти Зардушт аз шарқ ба он 
роҳ ёфт. 
Ривояти хеле қадима мавҷуд буд, ки тибқи он Зардушт гӯё дар Бохтар 
зистааст. Ин ривоят дар асари муаллифи юнонӣ Ктесий (охири асри V-оғози 
асри IV пеш аз милод) ифода ёфтааст19. Ба ин ривоят пайравӣ намуда, баъзе 
олимон (аз қабили Ҷ.Мултон) гумон кардаанд, ки «Готҳо» дар Бохтар офари- 

да шудаанд, ҳамчунин забони онҳоро дар давраи қадим авестоӣ ҳисобидаанд 
(дар асри ХIХ В. Гейгер ва дигарон ҳамин гуна ақида доштанд). Вале баъзе 
маълумотҳо ин ақидаро тасдиқ намекунанд, ёдгориҳои ба наздикӣ кашфгар- 
дидаи забони Бохтари давраи кушонӣ бошад, онро аз эҳтимол дур месозанд. 
Ж.Дармстетер, В.Ҷексон ва баъзе дигар олимон, баъдтар дар солҳои 30– 
40 асри ХХ Э.Хертсфелд ва муаллифони дигар, ки Зардуштро ҳамзамони 
ҳахоманишиёни нахустин, аз ҷумла, Дорои I шуморидаанд, фаъолияти ӯро ба 
шимоли ғарби Эрон нисбат медиҳанд. Вале, мувофиқи ақидаи маъмули замо- 
ни ҳозира, «Готҳо» то ба миён омадани давлати ҳахоманишӣ тартиб ёфтаанд 
ва аз сӯи пайдоиши худ ба Эрони ғарбӣ муносибат надоранд. 
Мувофиқи ақидаи муҳаққиқони ҳозиразамон, пеш аз ҳама, ба маълумоти 
географии худи «Авесто» истинод мекунанд, «Готҳо» ва қисматҳое, ки ба он 
аз ҷиҳати замон наздикӣ доранд, дар яке аз ноҳияҳои Осиёи Миёна ва ё 
минтақаҳои муҷовири шимоли ғарби Афғонистон ва шимоли шарқи Эрон 
офарида шудаанд. Дар ин бобат ақидаҳои мухталиф баён карда мешаванд. 
Масалан, баъзеҳо ба ноҳияи ҷараёнгоҳи миёна ва поёноби дарёи Аму ва ё ас- 
лан ба Хоразм ишора мекунанд (С.П.Толстов ва диг.); дар ин маврид нуқтаи 
назари қабулнамудаи И.Маркварт, Э.Бенвенист ва олимони дигар, ки мамла- 
кати асотирии Аирйанам Ваеҷаҳ «Фарохнои Ориёно» – ватани эрониён ва 
дини зардуштиро бо Хоразм айният медиҳанд, ба асос гирифта мешавад; ба 
ғайр аз ин ба ноҳияҳои байни дарёи Аму ва дарёи Сир, яъне ба Суғд ва ё 
ноҳияҳои ҳамсояи он (Х.Нюберг) ба сарҳадҳои скифу сакоиҳои осиёимиёнагӣ 
(В.И.Абаев) ва ноҳияҳои соҳили баҳри Арал ва поёноби дарёи Сир 
(Г.Виденгрен); ба Марв, Суғд ва Хоразм (Ж.Дюшен-Гюйимен) ва ғайра ишо- 
ратҳо кардаанд. 
Нуқтаи назаре (дар корҳои В.ҳеннинг, К.Барр, И.Гершевич, Р.Сеннер ва 
дигарон) ба таври васеъ паҳн гардидааст, ки мувофиқи он «Готҳо» дар ҳудуди 
конфедератсияи давлати Хоразм, ки пеш аз забткориҳои ҳахоманишиён 
мавҷуд буд, офарида шудаанд (дар ин маврид ба санаи анъанавии Зардушт, ки 
дар боло ба он ишора рафт, пайравӣ мешавад). Ба ин мавзеъ ноҳияҳои 
қисмати ҷануби Хоразм низ дохил мегарданд ва махсусан Марғиёну Ориё 
ҳамчун макони офарида шудани «Готҳо» шинохта мешаванд (В.ҳеннинг ва 
диг.; академик В.В.Струве аз рӯи асосҳои дигар ба Марғиён ҳамчун ватани 
дини зардуштӣ назар менамуд); ба қавли В.ҳеннинг, матнҳои авестоии 
баъдина имкон дорад дар Систон эҷод гардидаанд20. Вале қатъи назар аз ин 
ки оё чунин конфедератсияе бо сарварии Хоразм вуҷуд дошт (маълумоти му- 
аллифони қадим ба ин суол ҷавоби мусбат медиҳанд), далелҳои муайяне оид 
ба муносибати Зардушт ба он мавҷуд нестанд. 
Ба замми ин, муҳаққиқоне, ки ба «санаи анъанавии Зардушт» пайравӣ 
намуданро зарур намешуморанд ва ё аслан онро эътимоднок намедонанд, 
одатан офариниши «Готҳо»-ро ба замони басе қадимтар, яъне замони пеш аз 
ҳуҷуми ҳахоманишиҳо ба Осиёи Миёна нисбат медиҳанд. Масалан, 
И.М.Дяконов21 дараҷаи инкишофи ҷамъияти тасвирнамудаи «Готҳо»-ро ба 
назар гирифта, гумон менамояд, ки онҳо бояд пештар аз асри VI ва то нимаи 

дувуми асри VII пеш аз милод эҷод шуда бошанд. Эд. Мейер ва баъзе дониш- 
мандони дигар дар вақти худ, ҳатто имкони ба қарибиҳои соли 1000-ум ва ё 
ибтидои ҳазораи I пеш аз милод нисбат доданро ҳам изҳор карда буданд. Ва 
муаллифи яке аз охирин асарҳои бузурге оид ба дину мазҳабҳои эронӣ - 
Г.Виденгрен менависад, ки бо камоли боварӣ метавон замони зиндагии Зар- 
душтро ба давраи байни солҳои 1000–600 пеш аз милод, ҳеҷ набошад, ба дав- 
раи пеш аз пайдоиши давлати ҳахоманишӣ нисбат дод22. 
Ба ақидаи чанде олимон (аз он ҷумла, И.М.Дяконов, Г.Виденгрен ва диг.) 
«Авесто»-и аввала то миёнаи асри VI пеш аз милод дар шарқи Мидия, дар Роғ 
пазируфта шуд, аз он ҷо таълимоти он дар шакли тағйирёфта бошад ҳам, дар 
Эрони ғарбӣ паҳн гардид. Муҳаққиқони дигар интишори ғояҳои «Готҳо»-ро 
ба ғарб, ба замони ҳахоманишиҳои нахустин (замони Куруш ба қавли 
В.Хинтс, замони Дорои I ба қавли В.ҳеннинг, И.Гершевич ва ғ.) нисбат ме- 
диҳанд. 
Ба ҳамин тариқ, ба хулосае бояд омад, ки замони фаъолияти Зардушт ва 
офариниши «Готҳо» пештар аз охири асри VII - аввали асри VI пеш аз милод 
мансуб аст, вале маҳз ба ҳамин замон ва ё як-ду аср пештар муносибат дошта- 
ни онҳоро мо яқинан гуфта наметавонем. Доир ба макони пайдоиши «Готҳо», 
гарчанде ҳоло ягон ноҳияи муайянеро бо боварии қатъӣ ном бурдан мумкин 
нест, бо вуҷуди ин, метавон тасдиқ кард, ки он дар минтақаи Осиёи Миёна ва 
ё ноҳияи ҳамсарҳади он воқеъ буд. Дар ин бора ҳудуди географии худи «Аве- 
сто» ва маҷмӯи мамолики дар он номбаршуда шоҳиди мӯътамаде шуда мета- 
вонанд. 
Номгӯи нисбатан пурраи ин мамолик дар боби аввали «Видевдат» оварда 
шудааст. Дар ин ҷо дар силсилаи «беҳтарин кишвар ва мамлакатҳо»-и офари- 
даи Аҳурамаздо инҳо номбар мешаванд: Аирйанам Ваеҷаҳ, «Гава, макони 
суғдиён», «Моуруи ҳноҳияи Марв] тавоно, ростипараст», «Баҳди (Бохтар) зебо 
бо дирафшҳои афрошта», «Нисайа, ки байни Моуру ва Баҳди воқеъ аст», 
ҳарайва (ноҳияи ҳирот) ва ноҳияҳои дигар то мавзеъҳои ҳинд ва ҳарахвати 
(Арахозия) дар ҷануби шарқӣ, ҳайтуманта дар водии ҳилманд дар ҷануб, 
кишварҳои гургониён ва Роғ (дар шимоли шарқии Мидия) дар ғарб. ҳамин 
тавр, ҷаҳонбинии географии тартибдиҳандагони ин матни авестоӣ тақрибан 
тамоми ноҳияҳои асосии Осиёи Миёна ва минтақаҳои ҳамсарҳади он – 
Афғонистону Эрони шимоли шарқиро дар бар мегирад. Аслан, матни дар ин 
шакл то замони мо расида нисбат ба қисматҳои дигари «Авесто» ба давраи 
баъдтар, ба замоне дахл доранд, ки зардуштия ба таври васеъ паҳн шуда буд. 
Баъзеҳо ақида доранд, ки асоси ин матнро порчае ташкил мекард. ки дар он 
теъдоди камтари кишварҳо номбар шуда буданд. 
«Суруд дар васфи Митра» («Яшт»-и Х, «Меҳр Яшт»), ки дар ои ҳам 
номгӯи якчанд кишварҳо омадааст, ба давраҳои нисбатан қадимтаре муноси- 
бат дорад. Ин «Яшт» яке аз беҳтарин намунаҳои шеърияти авестоӣ (ва ё эро- 
нии қадим) мебошад. Дар ин ҷо, аз ҷумла тавсифоти пуробуранги кишварҳое, 
ки «сипаҳбадони мағлубнашавандаи онҳо корзорҳои беададе месохтанд, 
кӯҳҳои баланди пурчарогоҳ ба шахси парастори чорпоён хидмат мекарданд, 

кӯлҳои булӯрин ба масоҳати бузург паҳн шуда, дарёҳои васеи пуроб ба сӯи 
Ишкат ва Парут, ҳироту Марв, Ғави Суғд ва Хоразм равон буданд», дода 
шудааст23. 
Ба минтақаи дар ин порча тасвиршуда бояд ҳамчун ба минтақае назар 
кард, ки дар он аз ҳама пештар дини зардуштӣ паҳн гардид ва, ба ақидаи мо, 
дар яке аз ин кишварҳои номбурда ватани нахустин матнҳои авестоиро бояд 
ҷуст. Қайд кардан зарур аст, ки дар ин ҷо ноҳияҳое номбар мешаванд, ки бо 
Бохтар ҳамсояву ҳамсарҳад буданд ва ё қисман дар замони пеш аз ҳахомани- 
шиҳо ба таркиби он дохил мешуданд. Аз ин рӯ, Бохтар бо «дирафшҳои аф- 
рошта», чи тавре ки он дар «Видевдат» ёд мешавад, агар нахустин набошад, 
яке аз он кишварҳоест, ки дар манотиқи он дини зардуштӣ аввалин бор паҳн 
гардид. 
Дар матнҳои «Хурд-Авесто» муттаҳидшавии таълимоти Зардушт, ки аз 
тарафи пайравони ӯ инкишоф дода шуд, бо ғояву русумот ва образҳои ба 
таблиғоти аввалияи пайғамбар бегона, вале дар «Хурд-Авесто» инъикосёфта, 
мушоҳида мегардад. ҳатто «Яснои ҳафтбоба», ки ба ҳамон лаҳҷаи «Готҳо» 
тартиб ёфта буд, гузаштҳои зиёде бо оинҳои паҳншуда дорад. Як силсила су- 
рудҳои «Авесто» худоён ва персонажҳои асотириро (мисли Митра ва ҳавма) 
васф мекунанд, ки аз қадим боз ориёиён онҳоро ситоиш мекарданд, вале аз 
тарафи пайғамбар дар «Готҳо» рад гардидаанд. Ин натиҷаи созиш бо дину 
мазҳабҳои қабилавӣ буд, ки дар ҳудуди давлатҳои бузурги ҳахоманишӣ, Порт 
ва Сосониён паҳн гардида буданд ва дар замони мавҷудияти онҳо ҷузъҳои 
«Хурд-Авесто» эҷод гардида, тартиб ва таҳрир меёфтанд. Вале чунин дину 
оинҳо ва дастурҳои маросимӣ ба таври сохта тавассути ибораҳои «чунин гуфт 
Аҳура-Маздо ба Зардушт...» ва дигар василаҳои таҳрирӣ дар он аз номи Зар- 
душт оварда мешаванд. Ба истиснои ин фиқраҳои илова чанде порчаҳои 
«Хурд-Авесто», махсусан «Яштҳо», аз рӯи мундариҷаи худ нисбат ба замони 
мураттаб гардидани «Готҳо» қадимитаранд. 
ҳамин тавр, «Авесто» натанҳо доир ба дини зардуштӣ, балки доир ба 
баъзе оину мазҳабҳои эронии қадим ва русумоти қабилавие, ки ба замони 
умумияти ҳиндуаврупоӣ дахл доранд, маълумот медиҳад. Дар баробари ин 
«Авесто» муҳимтарин ёдгорӣ дар бобати омӯзиши айёми бостон, маданияту 
маишат, созмонҳои иҷтимоӣ ва сиёсии давр, ҳамчунин осори ҳамосии 
қабилаҳои эронии Осиёи Миёна ва Эрон мебошад. 
Ҷараёни махлутшавии таълимоти Зардушт бо дигар мазҳабҳои эронӣ дар 
миёнаи асри V пеш аз милод сурат ёфт. 
Замони офариниши «Яснои ҳафтбоба»-ро асри VI – оғози асри V пеш аз 
милод, иншои «Яштҳо»-и қадимитар (ва махсусан «Меҳр Яшт»)-ро даҳаҳои 
нахустини асри V пеш аз милод меҳисобанд24. Вале дар ин сурат, одатан, дар 
назар дошта мешавад, ки «Готҳо» дар оғоз ва ё нимаи аввали асри VI пеш аз 
милод мураттаб шудаанд. Вале эҳтимол дорад онҳо пештар эҷод шудаанд, аз 
ин рӯ, қисматҳои аз ҷиҳати замон пасоянди «Авесто», «Яснои ҳафтбоба» ва 
«Яштҳо»-и аввалинро метавон ба замони боз ҳам қадимтар нисбат дод ва 
онҳоро байни санаи аниқ муайян нагардидаи Зардушт ва миёнаи асри V пеш 

аз милод ҷой дод. Мураттаб кардани матнҳои дигари «Хурд-Авесто» аз замо- 
ни нишондодашуда пасонтар низ идома дошт, баъзе аз онҳо, эҳтимол, дар 
асрҳои якуми ҳазораи I милодӣ ташаккул ёфта бошанд. 
Чунон ки аз гуфтаҳои боло равшан мегардад, ҳангоми истифодаи «Аве- 
сто» ҳамчун маъхази таърихӣ бояд гуногунҷанбагии он, ки ифодакунандаи 
давраҳо ва ҳатто аҳдҳои мухталифи таърихӣ мебошанд, таъсири ақоиду та- 
саввуроти муҳаррирон ва тартибдиҳандагон ба матни то замони мо бозрасида 
ба назар гирифта шаванд. Дар ин ҳолат, ҳатто як фиқра чун ҳамбастаи 
маълумоти замонҳои мухталиф ба назар мерасад. 
Ба ҳамаи ин маҳдудиятҳо нигоҳ накарда, «Авесто» муҳимтарин ва ягона 
маъхазест барои равшан намудани таърихи қадимтарини эрониёни шарқӣ, 
яъне мардуми Осиёи Миёна, Афғонистон ва он қисмати Эрон, ки дар шафати 
Осиёи Миёна воқеъ гардидааст. 
 

Ҷамъияти Осиёи Миёна мувофиқи маълумоти «Авесто» 
Маҷмӯи нисбатан комилтари маълумоти «Авесто» дар масъалаи тавсифи 
ҷамъият асари В.Гейгер «Маданияти Эрони шарқӣ дар аҳди бостон» мебо- 
шад25. Дар муддати пас аз соли 1882 ин асар аз бисёр ҷиҳат кӯҳна шудааст, 
вале, мутаассифона, асаре ҳаммонанди он аз ҷиҳати дарбаргирии материал 
ҳоло ба миён наомадааст. Ба ғайр аз диди нави филологӣ-лингвистӣ дар чу- 
нин асар маълумоти «Авесто»-ро мумкин аст аз назари комёбиҳон нави 
археологӣ тадқиқ кард. Умед аст, ки эроншиносон ва бостоншиносони мо дар 
солҳои наздик чунин асари заруриро ба вуҷуд меоранд. 
Муҳаққиқон хусусияти ҷамъияти авестоиро тадқиқ намуда, чаҳорзина бу- 
дани онро қайд намудаанд. Дар «Яшт»-и Х, 115 оварда шудааст: «Сарвари 
динии хонадон нманйа; сарвари динии авлод – висйа; сарвари динии қабила - 
зантума; сарвари динии мамлакат - даҳйума: сарвари олии динӣ – «заратуш- 
тротэма» номида мешавад26. 
Ба ҳамин тариқ, оила нмана ном дошт. Сарвари чунин оилаи патриархалӣ 
кадхудо – нманопати, яъне «худованди хона» буд, зани калонӣ дар оила нма- 
нопатни – «кадбону» номида мешавад. Мавқеи зиёдро ишғол кардани зани 
калонӣ дар оилаи тоҷикон, махсусан сокинони маҳалҳои назди Помир, бо 
ҳукмронии ҳазорсолаи ислом нигоҳ накарда, то замони мо боқӣ мондааст. 
Материалҳои этнографие, ки дар мавзеъҳои гуногуни Помир ҷамъоварӣ шу- 
даанд, ба ин шаҳодат медиҳанд. 
Як далели дигар, вале ғайримустақиме оид ба роли баланди занон дар 
Осиёи Миёнаи қадим мавҷуд аст. Чунон ки маълум аст, дар замонҳои қадим 
ҳукмрони ноҳияҳои Осиёи Миёна – Уструшон ва Суғд лақаби «афшин» дош- 
танд27. Таҷзия ва таҳлили таърихию этимологии ин истилоҳро В.И.Абаев 
анҷом додааст. ӯ тафсирҳои кӯҳна ва дар ҳақиқат беасосро рад намуда, ин 
истилоҳро бо калимаи дар забони осетинӣ боқимондаи äfsin – «кадбону» 
муқоиса намуд28. Ба ақидаи В.И.Абаев занон – сарварони қабилаҳои сакоӣ- 
массагетӣ бояд ҳамин унвонро медоштанд. Аз онҳо ин истилоҳ баъдтар ба 
ноҳияҳои ҳамсояи Осиёи Миёна гузашта, нисбат ба мардони сарвар истифода 

шудааст29. Ба ҳамин тариқ, истилоҳе, ки дар байни осетинҳо маънии «кадбо- 
ну»-ро дошт, дар Осиёи Миёнаи қадим тадриҷан нисбат ба мардони ҳукмрон 
истифода гардид. 
Дар матнҳои авестоӣ калимаи «нманйа» аъзои оиларо ифода менамояд, 
дар баробари ин, чунон ки И.Гершевич исбот кардааст, истилоҳи мазкур эзи- 
ди нигаҳбони хонадонро низ ифода мекунад, ки мувофиқи тасаввуроти 
қадимии мардуми рус номи «парии хонагӣ»-ро гирифтааст. ҳамчунин эзидо- 
ни қабилавӣ мавҷуд буданд, ки онҳоро «висйа» меномиданд.30 Амали ин эзи- 
дон қисман бо амалиёти фравашиҳо – фариштаҳои нигаҳбон ва рӯҳи тамоми 
мавҷудот мутобиқ мебошад31. 
Ба ҳайъати оила узвҳои ноқисулҳуқуқ – вира, вайса ва парийатар низ до- 
хил мешуданд. Вира маънии «мард», «сарбоз»-ро дорад, вале маънии «ғулом»- 
ро низ метавонад ифода кунад. Масалан, дар «Яшт»-и Х, 28 оид ба Митра 
сухан меравад, ки вай ба он хонадоне, ки хайрхоҳ аст «галаву рама ва вираҳои 
зиёд», яъне ғуломонро тақдим медорад. Умуман, ҳангоме ки дар «Авесто» 
номбурд ва муқобилгузории чорпоён ва вира оварда мешавад, вира одатан 
ғуломро ифода мекунад. Вайса ва парийатар, тибқи баъзе матнҳо, ба ҳайъати 
оила ҳамчун узвҳои хурд дохил мешудаанд32. 
Иттиҳодияҳои нисбат ба оила калонтар аз риштаи падарӣ «нафа» ном 
доштанд. Онҳо соҳиби замини кишт, чарогоҳ ва дигар дороии дигари умумӣ 
буда, моликияти аъзои иттиҳодияро риштаҳои ҳамраъйӣ ва кафолат ба ҳам 
мепайваст. Ин гурӯҳҳо хеле бузург буданд ва наздики 100 марди комилҳуқуқ 
ба он дохил мешуд. Оид ба мавқеи чунин гурӯҳҳо, аз ҷумла, гилаи Зардушт 
шаҳодат медиҳад: «Бизоатмандон ва муттафиқон аз ман рӯ тофтанд, ҷамоа 
нисбат ба ман номеҳрубон аст, ҳамчунон ки шаҳриёрони дурӯғпарасти киш- 
варҳо номеҳрубонанд» («Ясно»-и 46, 1)33. 
Қабила («вис») аз якчанд гурӯҳҳои бизоатманд иборат буд, сардори 
қабила «виспати» ном дошт. «Вис» натанҳо қабила, балки маскани аҳли 
қабила – деҳро низ ифода мекунад. Дар аввал, зоҳиран, ин макони зист аз як- 
чанд хонадон иборат буд. Баъдтар вай батадриҷ хусусиятҳои ҷамоаи кишо- 
варзиро соҳиб шудааст34. 
Ҷавонон ҳангоми ба камол расидан (овони 15-солагӣ) маросими иртиқаро 
ба дин ва ҷамоа мегузаштанд. Дар маҷлиси гурӯҳи бизоатмандон ба онҳо ка- 
марбанд ва пироҳани муқаддас бахшида мешуд. Ба ин амал ҳамчун «таваллу- 
ди дувум»-и инсон назар мекарданд. Танҳо пас аз ин ҷавон узви комилҳуқуки 
ҷамоа мегардид, дар маросимҳои динӣ иштирок менамуд, ӯҳдадориҳо гириф- 
та ва ақди никоҳ баста метавонист. 
Аксари масъалаҳои хонаводаро шӯрои қабила, ки сарварони гурӯҳҳои би- 
зоатманд ба он дохил мешуданд, ҳал мекард. Шӯро масъалаҳои ҳаёти дохилӣ, 
истеҳсолӣ ва ҷамъиятии марбут ба анҷоми вазоифи динӣ ва ҳуқуқӣ, ғайр аз ин 
масъалаҳои муносибат бо қабилаҳои дигарро ҳал менамуд35. 
Мувофиқи матнҳои «Авесто», дар ҷамъияти онзамона тафриқаи 
иҷтимоию молумулкӣ хеле васеъ инкишоф ёфта буд. Дар боло мо ба ғуломон 
ишорат кардем. Дар қисматҳои мухталифи «Авесто» ба кадхудоён ва шахсоне 

ишора мешавад, ки галаву рамаи фаровонеро соҳибанд. Чорпо боигарии 
асосӣ ба ҳисоб мерафт, вале маълум аст, ки боигарии дороён натанҳо чорпо, 
балки замину сарватҳои дигар низ буд. 
Дар «Авесто» гурӯҳҳои «иҷтимоӣ-касбӣ» ба монанди рӯҳонӣ, сарбозу ду- 
чархасавор, деҳқони чорводор ва (як бор) ҳунарманд номбар мешаванд. Баъзе 
олимон ақида доранд, ки ин тақсимоти иҷтимоӣ ба давраи умумияти 
ҳиндуэронӣ дахл дорад ва аз ин сабаб қобили таваҷҷӯҳ нест; дигарон бошанд, 
ба таври асоснок мӯътақиданд, ки он инъикоскунандаи ҳақиқати (дар замони 
пайдоиши «Авесто» ва баъдтар) вуҷуддоштаи таърихӣ мебошад, аз ин рӯ, 
ҳангоми таҷдиди ҷамъияти «Авесто» бояд ба мадди назар дошта шавад36. 
Дар баробари мардуми оддӣ ҷамъият дорои «родмардон» ва «ашрофон» 
буд. Яке аз истилоҳот ба маънии «родмард», «ашроф»– «азата» («асилзода») 
аст. Аксаран вай сарвари виса (қабила) ва оилаи худ мебошад. Таҳлили 
таҷзияи комили этимология ва эволютсияи калимаи «азата»-ро Г.Бейли анҷом 
додааст. Дар забони форсии миёна – паҳлавӣ он маънои «зодаи хонадони 
шоҳ», «родмард», «озодасл»-ро дошт37. 
Аз ҳамин ҷо калимаҳои тоҷикии «озод» ва «озода» сар задааст, ки яке аз 
маъниҳои он «род», «наҷиб» аст. Истилоҳи дигари «Авесто» барои ифодаи 
«ашроф» «асна» мебошад38. 
Қабила – «занту», зоҳиран, мавқеи нисбатан хурдтарро ишғол менамуд. 
Дар баробари ин баъзе матнҳоро аз шӯрои «беҳтарин мардумон» иттилоъ ме- 
диҳанд. Истилоҳи ифодакунандаи ин гуна шӯроҳо «ҳанҷамана» буд, ки дар 
забони тоҷикӣ ба шакли «анҷуман» боқӣ мондааст. 
«Вилоят» ва «мамлакат», ки аз якчанд ноҳия иборат буд, дар «Авесто» 
«даҳйу» ном дорад. И.М.Дяконов дуруст қайд мекунад, ки «равшан кардани 
маънии ин истилоҳ мушкил аст». Аксаран дар қисматҳои қадимтарини «Аве- 
сто» «даҳйу» ба маънии ҳамон гуна «давлатчаҳое» буд, ки тибқи манбаъҳои 
ошурӣ, дар Мидия вуҷуд доштанд, яъне иттиҳодияҳои минтақавие будаанд, 
ки на ҳамчун давлат, балки ҳамчун ташкилотҳои бузурги қабилавӣ амал ме- 
карданд. В.А.Лившитс ҳаққонӣ хотиррасон мекунад, ки даҳйу «пеш аз ҳама, 
мафҳуми ҳудудӣ ва географист, ки дар он умумияти этникӣ хеле зиёд аст, вале 
он ҳоло дар таркиби давлати ташаккулёфта воҳиди маъмурӣ нест». 
Дар сари «даҳйу» «даҳйупатн» меистод. Аз шахсони дигаре, ки ҳокимият 
ба дасташон буд, «састар» («ҳукмрон», «ҳоким»)-ро ном бурдан мумкин аст, 
ки ҳукмаш ба ин ё он маҳал раво буд39. 
Дар «Авесто» барои ифодаи маънии иттиҳодияи ноҳияҳо истилоҳи 
«даҳйусасти»– «ҳокимият бар ноҳияҳо» мавҷуд аст. 
Сардори чунин иттиҳодия «даҳйупатии тамоми даҳйуҳо»–«ҳокими тамо- 
ми ноҳияҳо» буд; вай ҳуқуқи яккаҳокимиятӣ надошт, чунки ба ғайр аз ӯ 
«даҳйунам фратэмадато» – «шӯрои бузургон»-и иттиҳодияи ноҳияҳо низ 
фаъолият мекард. Зоҳиран, ҳокимияти «даҳйупати»-ҳо ва, ҳатто «ҳокими та- 
моми ноҳияҳо» маҳдуд буд ва шӯро бар ҳокимияти онҳо назорат мекард40. 
Таҳлили «Готҳо» аз ҷиҳати иҷтимоӣ-сиёсӣ (дар ин бобат корҳои 
В.И.Абаев ва И.М.Дяконов муҳиманд41) нишон медиҳад, ки онҳо инъикоску- 

нандаи ҳолату авзои ҷамъияте мебошанд, ки дар остона ва ё дар оғози офари- 
ниши давлат аст. 
Ҷамоаи дар «Готҳо» тасвиршуда аз тороҷгарӣ, тохтутози ваҳшиёнаи ҳам- 
соягон, ғорат шудани чорпоён ба дод омадааст. «Готҳо» ба зиндагии орому 
осоишта ва мавҷудияти маконҳои гул-гулшукуфон бо сарварии шоҳони «хуб», 
даъват мекунанд. ҳамаи ин тағйироти бузурги иҷтимоиро талаб мекард, ки 
ҷараёни онҳо дар он замон хеле тезутунд буд. Ин ҳолатро низ ба назар гириф- 
тан зарур аст, ки «дар давраи аввали ҷамъияти синфӣ мавқеи ҳалкунандаро 
дар байни синфи ҳукмрон ҳамеша аъёну ашрофи қабила – пешвоён ва рӯҳо- 
ниёне, ки дар заминаи сохти ҷамоати ибтидоӣ ба миён омада буданд, ишғол 
мекард. Аммо давлати муттаҳида танҳо анъанаҳои қабилавӣ ва ҳукмронии 
олигархиро, ки бо решаҳои маҳаллӣ ва ҷамоавии худ пурқувват буда ва аз ин 
ваҷҳ доимо ҷудоиталаб аст, аз миён бардошта, ба вуҷуд омада метавонад»42. 
Ба ҳамин тариқ, муносибатҳои иҷтимоӣ-сиёсии давраи мазкурро дар Оси- 
ёи Миёна ҳамчун муносибатҳои гузариш аз сохти ибтидоии ҷамоагӣ ба сохти 
ҷамъиятии синфӣ маънидод кардан мумкин аст. Ҷамоати қабилавӣ аз байн 
рафта, ҷамоати деҳот ба миён меомад. «Оилаи ҷудогона воҳиди хоҷагии 
ҷамъият шуда мемонад»43– гуфтааст Ф.Энгелс. Асоси ҷамоати деҳотро бар 
хилофи ҷамоати қабилавӣ, на муносибатҳои қабилавӣ, балки алоқаҳои хоҷагӣ 
ва территориявӣ ташкил мекарданд. Дар таърихи мардуми Осиёи Миёна 
ҷамоати деҳот роли калоне бозида, асрҳои аср пояндаву барқарор будааст. 
«Истибдоди шарқӣ ва ҳукмронии истилогарони бодиянишине, ки ҷои якди- 
гарро мегирифтанд, дар давоми ҳазорҳо сол бо ин ҷамоаҳои қадимӣ ягон коре 
карда натавонистанд»44,–қайд мекунад Энгелс дар «Анти-Дюринг». 
Дар дохили обшина тадриҷан нобаробарии молумулкӣ меафзуд. 
Ғуломдории патриархалӣ инкишоф меёфт. Дороён ва камбағалон пайдо ме- 
шуданд. Мавқеи сипаҳсолорон ҳамчун шахсони доиман соҳибмансаб баланд 
мегардид. Вале ҳокимияти онҳоро шӯрои куҳансолон ва маҷлиси қабилавӣ 
маҳдуд мекард. Зарурати иттиҳодияи қабилаҳо ба миён меомад. 
Чунон ки Ф.Энгелс қайд мекунад, лашкаркашиҳои ғоратгарона мавқеи 
сипаҳсолорон ва пешвоёнро боз ҳам баланд менамуд. Ҷанг бо мақсади 
ғоратгарӣ касбу кори доимӣ мегардад. Сипаҳсолори олӣ ва дастёрони вай 
аъёну ашрофи меросӣ шуда мемонданд, «демократияи табиии сохти ибтидоӣ 
ба аристократияи нафратовар» мубаддал мегардид45. 
Мутобиқи шароити мухталифи истеҳсолот дар минтақахои саҳроӣ ва во- 
диҳо дар оғози ҳазораи I пеш аз милод ду намуди хоҷагӣ – кӯчманчигӣ, 
чорводорӣ дар саҳро ва муқимнишинӣ, заминдорӣ дар воҳаву водиҳои сероб 
ташкил гардиданд. Ба ҳамин тариқ, аз давраҳои қадимтарин дар Осиёи Миёна 
ҳолате барқарор гардида буд, ки дар бораи он К. Маркс навиштааст: «Дар 
ҳамаи қабилаҳои шарқ аз сароғози таърих дар байни муқимӣ будани як қисми 
онҳо (қабилаҳо – Б.Ғ.) ва кӯчманчигии давом кардаистодаи қисми дигар та- 
носуби умумиеро дидан мумкин аст». 
 

Масъалаи ташаккули қадимтарин давлатҳо 

Таҳлили вазъи иҷтимоию иқтисодии Осиёи Миёна нишон медиҳад, ки 
мамлакат дар марҳилаи гузариш ба ҷамъияти синфӣ буд. Комилан табиист, 
ки дар баъзе аз ноҳияҳои мутараққии Осиёи Миёна аввалин давлатҳо ташкил 
меёфтанд ва, эҳтимол, инҳо ҳамон давлатҳое буданд, ки дар «Авесто» 
«даҳйусасти» номида шудаанд. 
Дар сарчашмаҳои таърихӣ оид ба ин давлатҳои нахустин маълумоти хеле 
кам ва дар бисёр мавридҳо нодурустеро дучор менамоем. 
Яке аз ин давлатҳо «Хоразми Бузург» буд. Геродот (III, 117) иттилоъ ме- 
диҳад: «Дар Осиё даште мавҷуд аст, ки атрофашро силсилаи кӯҳҳо ишғол 
кардаанд, дар ин қаторкӯҳҳо панҷ дара мавҷуд аст. Замоне ин дашт моли хо- 
размиён буд ва он дар ҳудуди хоки ҳамин хоразмиён, гиркониён, портҳо, са- 
рангҳо ва таманаиҳо ҷо гирифтааст. Аз кӯҳе, ки дар атрофи дашт ҷо дорад, 
дарёи бузурги Акес ҷорӣ аст. Аввалҳо дарё ба панҷ шохоб тақсим шуда, за- 
минҳои мардумони зикршударо обшор менамуд». Ин порча аз Геродот баҳси 
зиёдро ба миён овардааст; тафсироти мухталиф, аз ҷумла, комилан 
фантастикӣ дар ин бобат баён шудааст. ҳақиқатан ҳам дар ин ҷо душвориҳои 
зиёд пеш меоянд. Дар натиҷа В.В.Бартолд барин шахсе, ки беҳтарин донандаи 
географияи таърихии Осиёи Миёна аст, аз таҳлили конкрети ин иттилоот даст 
кашидааст47. 
Аксарияти олимон ба ин иттилоот таври дигар назар мекунанд. Аввалан, 
дарёи Акесро, ки Геродот аз он хабар медиҳад, қариб тамоми муҳаққиқон 
ҳамон дарёи Теҷен мешуморанд (Ба ақидаи мо, С.П.Толстов, ки бар хилофи 
шаҳодати бавосита ва бевоситаи манбаъҳо кӯшиш дорад, дарёи Акесро дар 
мавзеи Хоразми ҳозира ҷой бидиҳанд, ноҳақ аст48).Сониян, иттилооте, ки дар 
асарҳои дигар муаллифони қадим мавҷуд аст, ба назар гирифта мешавад. Му- 
аллифи юнонӣ Геготеи Милетӣ (наздики соли 500 пеш аз милод) аз Геродот 
пештар хоразмиҳоро ёд мекунад, ки қисман дар дашт ва қисман дар кӯҳҳо, 
дар шарқи Порт зиндагӣ мекарданд. Равшан аст, ки ин на Хоразми ҳозираза- 
мон, балки ноҳияест дар навоҳии ҳироту Марв49. ҳамаи инро ба назар ги- 
рифта, И.Маркварт дарёи Акесро натанҳо бо ҳарирӯди ҳозира – Теҷен айни- 
ят додааст, ки ба ин васила иттилооти Геродот воқеӣ ба назар мерасад, балки 
онро бо ривоятҳои эронии қадим оид ба Афросиёб, ки якчанд дарёҳоро ба 
кӯли ҳилманд гузаронидааст, муқоиса менамояд50. Вай ба будани иттиҳодияи 
калони қабилаҳои шарқиэронӣ – «Хоразми Бузург» ақидаи худро изҳор дошт. 
Тамоми қазияи географии дар боло овардашуда аз он шаҳодат медиҳад, 
ки маркази ин иттиҳодия дар Хоразми ҳозиразамон набуда, ҷанубтар – дар 
ноҳияи Марву ҳирот ҷо дошт. 
Сайри қавмҳо, ки боиси ташаккули чунин иттиҳодия гардидааст, масъа- 
лаи дигар аст. Дар ин бора ду назария мавҷуд аст: баъзеҳо исбот мекунанд, ки 
иттилооти Гекотей ва Геродот шоҳиди ҳаракати батадриҷи хоразмиҳо аз ши- 
мол ба ҷанубанд, дигарон, баръакс, мӯътақиданд, ки хоразмиҳо аз Эрон ба 
маҳалҳои назди Арал ҳаракат кардаанд. 
И.Маркварт назарияе пеш ронд, ки Аирйанам-Ваеҷаҳ, ки аслан маънии 
луғавиаш «Фарохнои Ориёно»51 аст, бо ҳамин «Хоразми Бузург» айният до- 

рад. Дар бораи он иттилоъ дода мешавад, ки наздики дарёи Дотйа (зоҳиран, 
дарёи Аму) воқеъ аст ва зимистони ин ҷо даҳ моҳ тӯл мекашад. Ин назария аз 
тарафи аксари муҳаққиқон пазируфта шудааст. 
Барои тасаввуроти бештар пайдо кардан оид ба «Хоразми Бузург» за- 
боншиносон, алалхусус В.Б.ҳеннинг, кори зиёде анҷом додаанд. Аз ҷумла, ӯ 
забони «Авесто»-ро бо он иттилооте, ки оид ба забони хоразмӣ мавҷуд аст, 
муқоиса кардааст. Моҳияти ақидаи В.Б.ҳеннинг дар он аст, ки ду лаҳҷаи асо- 
сии «Авесто»-ро ба гурӯҳи ғарбиэронӣ ва шарқиэронӣ нисбат додан мумкин 
нест, онҳо мавқеи мобайниро ишғол мекунанд. Аз рӯи ақидаи ӯ, ин ҳолат бо 
пешниҳоде, ки гӯё «Готҳо»–қадимтарин қисмати «Авесто» дар мавзеи Марву 
ҳирот ва матнҳои баъдии авестоӣ аксаран дар Систон офарида шудаанд, 
мутобиқ шуда метавонад. Хулосаи ӯ чунин аст: «Тадқиқи амиқтаре ҳам лозим 
нест барои он ки бигӯем, шаҳодати забоние, ки материалҳои хоразмӣ додааст, 
ҳақиқат будани конструксияи таърихии моро исбот мекунад, вале як чизро 
метавон гуфт: онҳо бо вай мутобиқат мекунанд»52. 
Ба ҳамин тариқ, гарчанде бисёр масъалаҳои марбут бо «Хоразми Бузург» 
норавшан бошанд ҳам, ба мавҷудияти чунин иттиҳодияи бузург шубҳа кардан 
маҳол аст. 
Дувумин давлати бузург салтанати Бохтари Қадим буд. Таърихнависи 
Юнони Қадим Ктесий ҳикоятеро дар бораи лашкаркашии шоҳи ошурӣ - Ни- 
но ба Бохтар маҳфуз доштааст. Дар он оид ба сернуфус будани Бохтар, зиёд 
будани шаҳрҳои калон, дар бораи пойтахти ин давлат - Бохтари истеҳкомдор, 
шоҳи Бохтар - Уксорт, ганҷинаҳои фаровони он хабар дода мешавад (Диодор, 
II, 5, 3). Чунон ки илми таърихшиносии ҳозиразамон исбот кардааст, лашкар- 
кашиҳои ошурӣ то Бохтар нарасидаанд53, аз ин рӯ, ҳикояти Ктесийро сохта- 
кории адабие мешуморанд, ки дар тақлид аз ҳикояти Геродот оид ба Лидияро 
гирифтани Куруш навишта шудааст54. 
Аксари олимон асли мундариҷаи ҳикояти Ктесийро рад намуда, дар ба- 
робари ин ақида доранд, ки он дар асоси ривоятҳои дар Эрон паҳншуда ба 
миён омадааст. Далели мавҷудияти Бохтари муқтадирро аз иттилои Геродот 
(1,153) дар бораи он ки дар сари роҳи Куруш баъд аз таслими Лидия «Бобул, 
мардуми Бохтар, сакоиҳо ва мисриён меистоданд», метавон дид. Пас, Бохтар 
бо давлатҳои бузурги Миср ва Бобул дар як қатор меистодааст. В. Гейгер низ 
мӯътақид буд, ки Бохтари Қадим аз ҷиҳати тавоноӣ аз ноҳияҳои ҳамсоя боло- 
тар буда, дар байни онҳо мавқеи хосеро ишғол менамуд55. 
Хоки ин иттиҳодия, зоҳиран, аз ҳудуди Бохтар васеътар буд. Тибқи баъзе 
маълумотҳо, ба ҳайъати он (мумкин аст на ҳама вақт) Марғиён ва Суғд дохил 
мешуданд. 
Шӯҳрати боигариҳои табиии Бохтар берун аз ҳудуди он то Осиёи Наздик 
расида буд. Махсусан, лоҷуварди бадахшонӣ баҳои баланде дошт. 
Дар минтақаҳои заминдории Осиёи Миёна ба ғайр аз хоразмиҳо 
(аниқтараш хорасмиҳо) ва бохтарҳо, ки дар боло ишора кардем, суғдиён, 
фарғониён, марғиён, портҳо мезистанд. Суғдиён дар водии дарёҳои Зарафшон 
ва Қашқадарё, фарғониён дар водии Фарғона, марғиён –дар воҳаи Марв, 

портҳо дар тарафи шимоли кӯҳҳои Купетдоғ умр ба сар мебурданд. Дар водӣ 
ва кӯҳҳо қабилаҳои бодиягарди сакоӣ қарор гирифта буданд. Сакоиҳо ба ду 
конфедератсия ҷудо мешуданд: сакоиҳои ҳумаварга («сакоиҳои ситояндаи 
ҳаума») ё амюргҳо – гурӯҳи ҷануби шарқии қабилаҳои сакоӣ (ки таърихан бо 
Бохтар ва ҳинд иртибот доштанд) ва сакоиҳои тиграхӯд («сакоиҳои 
қулоҳпӯш») ва ё ортокарибантиҳо – массагетҳо - гурӯҳи шимоли шарқӣ, ки бо 
Хоразм марбут буданд56. 
 

Зардуштия 
Дар боло ишора кардем, ки «Авесто» – маҷмӯи аносири аҷноси мухталиф 
ва дар замони гуногун ба вуҷуд омадааст. Кайҳост, ки муҳаққиқон доир ба 
таҷзияи ин аносир ва муайян намудани ҷанбаҳои қадимтарини дини эрониён 
кор мебаранд. Махсусан, дар ду даҳсолаи охир ин корҳо хеле пеш рафтанд57. 
И.Гершевич ба ҷои як номи умумии «зардуштия» се номро пешниҳод мекунад: 
«заратуштрианизм» (дини замони худи Зардушт, ҳамон тавре ки он дар 
«Готҳо» инъикос ёфтааст); «заратуштритсизм» (дине, ки дар матнҳои нисба- 
тан баъдинаи авестоӣ мунъакис гардидааст); «зороастрианизм» (оини замони 
сосонӣ)58. 
Дар байни қабилаҳои эронӣ дар ҳудуди ҳазораҳои II – I пеш аз милод ои- 
ну мазҳабҳои ҷудогонае мавҷуд буданд, ки баъдтар онҳо ба зардуштия дар 
шакли комилан инкишофёфтаи худ дохил гардиданд. Аксари онҳо ба давраи 
умумияти ҳиндуэронӣ ва баъзан ба умумияти ҳиндуаврупоӣ мерасиданд. Мах- 
сусан, ситоиши Митраро бояд ном бурд. Худоёне, ки эрониён мепарастиданд, 
Аҳура ном доштанд. Тадриҷан тасаввурот дар бораи худои ягона - Аҳура 
пайдо шуд, ки ӯро Маздо – «доно» меномиданд. 
Гарчанде баъзе олимон шубҳа доранд (ақидаи онҳо дар китоби мо 
«Таърихи халқи тоҷик» оварда шудааст), далели шахсияти ҳақиқии таърихӣ 
будани Зардуштро исботшуда шумурдан мумкин аст. ӯ мураттиби «Готҳо» 
аст ва дар онҳо шахсияти ӯ ҳамчун таблиғотчӣ, одами зинда ва мубориз ба 
таври равшан аён мегардад. Сонитар, дар «Хурд-Авесто» Зардушт ҳамчун 
персонажи асотирӣ пайдо мешавад. 
Номи Зардушт (шакли аврупоиаш Зороастр), бо эҳтимоли куллӣ, маънии 
«шутурбон»-ро дорад59. ӯ аз дудмони Спитама аст (аз ҳамин ҷост исми суғдии 
Спитамана, ки дар юнонӣ Спитамен шудааст). Падараш Поурушаспа ва мо- 
дараш Дуғдова ном доштанд. Зардушт ба табақаи мӯбадон мансуб буд. Вай 
шахси камбизоат буд, шикваҳояш маҳфуз мондааст, ки чорво ва тобеони кам 
дорад, ба ӯ даҳ байтал бо тойчаҳояш ва шутуре ҳамчун тӯҳфа ваъда шудааст. 
Зардушт зану фарзанд дошт. 
56 Масъалаи манзил гирифтани тоифаҳои сакоӣ хеле мураккаб аст. Ба ин ҷиҳат 
дар адабиёти илмӣ нуқтаи назарҳои мухталиф бисёранд. Мо яке аз онҳоро қабул 
мекунем (навтарин таҷрибаи баёни ин масъаларо ниг.: Грантовский Э.А., 1963; 
Литвинский Б.А., 1969). Заратуштра (Зардушт) шакли мифӣ аст, ки бо каме 
тағйирот дар Эрони Сосонӣ дар шакли Зардушт ривоҷ ёфтааст (шакли тоҷикии 
он ҳам ҳамин хел аст). Зароастр, ки дар забонҳои аврупоӣ истифода мегардад, 

зоҳиран ба тавассути забони юнонӣ ба шакли форсии қадим Заратуштра мерасад  
Зардушт дар «Готҳо» мегӯяд, ки ваҳйи дини халқро аз Аҳурамаздо ноил 
гардидааст (ба ҳамин монанд дар Қуръон низ аз гуфтугузор ва сӯҳбатҳои 
Муҳаммад бо Худо ва илҳом гирифтанаш сухан меравад). Дар оғози 
таблиғоти динии худ Зардушт ба муваффақият соҳиб нашуд ва маҷбур ба фи- 
рор гардида, дар охир дар шахси кави (шоҳзода, шоҳ) Виштосп ҳимоятгаре 
пайдо кард, ки худаш ва наздиконаш дини Зардуштро қабул карданд. Дар 
«Готҳо» ба ғайр аз ин чандин шахсон – наздикон ва хешони Зардушт номбар 
мешаванд. 
Таблиғоти Зардушт ба муқобили пешвоёни қабилавӣ (ва ё ашроф) ва 
мӯбадони дини пешин, ки қурбониҳои зиёди хунинро тарғиб мекарданд, ра- 
вона карда шуда буд. Ба таври одилона ва холисона шаклҳои пешқадами 
хоҷагидориро тарғиб намуда, ба муқобилат кардан ба задухӯрдҳои ҷангиву 
ғоратгарона, ки ягона мақсадашон ба тороҷ бурдани чорпоён буд, даъват на- 
муда, Зардушт тарафдори муқимнишинӣ ва барқарор намудани ҳокимияти 
пурзӯру зиндагии осоишта дар рӯи замин буд. Ситоиши эзидони қадимаро 
рад намуда, Зардушт ситояндаи худои ягона - Аҳурамаздо гардид. 
Аз байни хусусиятҳои асосии зардуштия, ки ба давраҳои мухталифи ин- 
кишофи он хос буданд, инҳоро ҷудо кардан мумкин аст: 1) дар шаклҳои авва- 
лини зардуштия тамоили монотеистӣ (яккахудоӣ), ки дар ибодат ба худои 
ягона - Аҳурамаздо (Урмузд, ҳурмузд) ифода ёфта буд, ба назар мерасад; 2) 
дуияте, ки аксаран онро ба ахлоқ ва одоб нисбат медиҳанд ва он аз 
муқобилгузории ду мабдаи доимии муҷаррад Некӣ ва Бадӣ ва ё Рост ва Дурӯғ 
таркиб ёфта буд, сарвари қувваҳои Некӣ (ростӣ, адолат, рӯшноӣ ва ғ.) - худои 
бузург - Аҳурамаздо, сарвари қувваҳои Бадӣ (дурӯғ, торикӣ ва ғ.) эзиди бад ва 
душман - Аҳраманйу (дар навишти авестоӣ – Ангро Майну, баъдан Аҳриман) 
мебошанд. Муборизаи ин ду қувва асоси пешрафти ҷаҳонро ташкил ме- 
диҳанд. Мутобиқ ба исми Аҳурамаздо зардуштияро баъзан маздаизм60 ва худи 
пайравони он худашонро маздаясноён (аз маздаясно «ситояндаи Маздо») ме- 
номанд. 
Қабилаҳои ориёӣ хеле барвақт, зоҳиран, дар давраи ҳиндуэронӣ дар бо- 
раи ду навъ худоҳо тасаввурот доштаанд: дайва (дар ҳиндӣ дева, баъдтар дар 
эронӣ дев шудааст) – худоҳои қадимии антропоморфии табиӣ буданд, ин ка- 
лима ба маънии умумии худо низ меояд (решаи ҳиндуаврупоӣ – дейво), дигар 
асура (дар эронӣ аҳура, маънии луғавиаш «сарвар», «худованд») – худоёне, ки 
сарвари олӣ ва сарварии махсусеро доир ба масоили ахлоқӣ ба ӯҳда доштанд. 
Мувофиқи анъанаи ҳинди қадим (дар сурудҳои баъдтар эҷодшудаи «Ригве- 
да»), асураҳо душмани мардум ҳисоб мешуданд, баъдтар дар ҳинд калимаи 
асураро танҳо барои ифодаи қувваҳои бадӣ истифода мекардагӣ шуданд, 
девҳо бошанд, ҳамчун худоён боқӣ монданд. Дар дини маздаясно ин табдилот 
баръакс анҷом гирифт: девҳо дар ин дин худоёни бадкирдор гаштанд61. Дар 
шумори девҳо «Авесто» Индра (яке худоёни маълуму машҳури ведоӣ) ва 
«Наҳатна» (дар ҳиндӣ Насатйа) ва дигаронро ном мебарад. Истилоҳи 
«аҳура», баръакс маънии «худо»-ро дар худ нигоҳ дошт. 

Баъзе муаллифони советӣ маздакияро маҳз як навъи ақоиди қадими эронии бо 
зардуштия марбути Осиёи Миёна номидаанд. Дар чунин маврид бояд Маздакияи 
Осиёи Миёна гуфт, то ки дарҳам-барҳамӣ ба миён наояд. Чунон ки дар манбаъҳои 
хаттӣ зикр шудааст, дар Осиёи Миёна то асрҳои миёна ва дар байни сокинони 
назди Помир ва яғнобиҳо то имрӯз, ҳатто тасаввуроти ҳамчун накӯкор на фақат ба 
ҷинси мард, балки ба ҷинси зан тааллуқ доштани ҷин маҳфуз мондааст. 
Аз байни худоёни дигар яке ҷудо гардид, ки худои оламу кайҳон, худо- 
ванди донову роздон ба ҳисоб мерафт. Аҳура дар якҷоягӣ бо сифати «Мазда» 
номи худои ягона Аҳурамаздоро (худованди бохирадро) ташкил мекунад. Ин 
тағйирот бевосита бо рафти гузариш ба дине, ки ҷанбаҳои ахлоқии зиёд дошт, 
марбут буд. Аҳурамаздо (монанди асураи ҳинди қадим Вауна) бо яке аз 
мафҳумҳои асосии динӣ бевосита алоқаманд аст, ки он арта (дар «Авесто»- 
аша) – ростӣ, шаҳриёрии хуб, адолат мебошад. Дар «Готҳо»-и Зардушт 
Аҳурамаздо натанҳо худои ягона аст: ӯ натанҳо худоёни дигарро раду инкор 
мекунад, балки ба ҷои онҳо амал менамояд. 
Дар соҳаи расму оин Зардушт қурбониҳои хунин ва истифодаи нӯшокии 
муқаддас - хаомаро (дар ҳиндӣ сома) рад мекард ва танҳо ситоиши оташро 
тарғиб менамуд. Оташ ҳамчун ифода ва ё рамзи адолати илоҳӣ – арта шинох- 
та мешуд. Ситоиши оташ ва оташкадаҳо баъдан яке аз хусусиятҳои хоси зар- 
душтия гардиданд. Манъи куштори чорпоён барои қурбонӣ бевосита бо маз- 
муну мундариҷаи иҷтимоии таълимоти Зардушт алоқаманд аст. 
Якҷоя бо тамоюли яккахудоӣ, ки ба сабаби худои ягона шинохта шудани 
Аҳурамаздо дар байни тоифаҳои эронӣ инкишоф меёфт, тасаввуроти 
дуалистӣ низ паҳн мегардид. Мувофиқи ин тасаввурот, тамоми чизҳои рӯи 
ҷаҳон – худоён, ҳаводиси табиат ва ҷамъият, ҳайвонот ва ғайра ба мабдаъҳои 
неку бад, ба ростӣ (арта) ва ё дурӯғ (драуга, шакли авестоиаш друг, друҷ) – 
таҷассуми беадолатӣ, бадӣ ва бадахлоқӣ мансубанд. Ин ақидаҳо дар таъли- 
моти Зардушт, ки монотеизм ва дуализмро фаро гирифта, тамоми тасаввуро- 
ти дуалистиро дар атрофи як зиддияти умумии ҷаҳонӣ ғун мекард, ҷамъбаст 
ва амиқтар шуда буданд. Дар зиддияти умумии ҷаҳонӣ роли ҳалкунандаро 
инсон мебозид. 
Роли инсон дар зардуштия аз рӯи консепсияи оид ба иродаи озод, ки дар 
«Готҳо»-и Зардушт асоснок шудааст, муайян мегардад. Инсон некӣ ва ё бади- 
ро худ интихоб менамояд ва амалиёти ӯ дар рафти муборизаи ҷаҳонии маб- 
даъҳои неку бад аҳамияти ҳалкунанда дорад. Роҳи некиро дини поки ба замин 
овардаи пайғамбар – Зардушт нишон медиҳад. Кӯшиши якҷояи тарафдорони 
он (ва ё пайравонаш) бояд дар охир ба пирӯзии некӣ бирасонад. Зардушт ба 
мардум ваъдаи расидани ҷаҳони наверо медод, ки дар он қувваҳои некӣ бар 
бадӣ пирӯз хоҳанд шуд. Пас аз озмоиш бо оташ онҳое, ки некиро интихоб на- 
мудаанд, ба олами адолат, ки Аҳурамаздо ба он асос гузоштааст, мерасанд. 
Мувофиқи таълимоти Зардушт пирӯзии қатъии қувваҳои некӣ дар ояндаи 
наздик бояд анҷом бипазирад. Вале баъдтар дар зардуштия қабул гардид, ки 
пас аз мавлуди Зардушт ва ба миён омадани оини ӯ, ки васоили мубориза бо 
бадӣ аст, то расидани раҳоибахш – Саошианта (ин истилоҳ дар «Готҳо» низ 

истифода шудааст), ки аз нутфаи Зардушт аст ва дар қаъри кӯл нигоҳ дошта 
мешавад, се ҳазор сол хоҳад гузашт. Маҳз пас аз расидани раҳоибахш бояд 
пирӯзии қатъии некӣ бар бадӣ анҷом ёбад. 
Вазифаи асосии инсон дар мусоидат ба некӣ ва дар муборизаи он бо бадӣ 
гузориши намоз ва иҷрои маросимҳо ҳисоб намеёфт. Дар оғози пайдоиши худ 
зардуштия ба ин ҷиҳати масъала қариб ҳеҷ аҳамияте намедод. Вазифаи асосӣ 
зиндагии одилонаи аз тарафи дини ҳақ муайянгардида ва «андешаи нек», 
«гуфтори нек», «кирдори нек» буданд, ки тавассути онҳо инсон бо бадӣ мубо- 
риза мекард. Зиёд кардани боигариҳои моддӣ (ки Аҳурамаздо ва ё Рӯҳи 
муқаддас барои инсон офаридааст), яъне машғул шудан бо чорводорӣ ва 
киштукор яке аз василаҳои мубориза бо қувваҳои бадӣ дониста мешуд62. 
Дар худи «Готҳо» дар баробари Аҳурамаздо ду рӯҳи ҳамзод мавҷуданд, 
ки якеашон тимсоли ростӣ ва дигаре таҷассуми дурӯғ мебошад. Дар қисмати 
«Яснои ҳафтбоба»-и «Авесто» мавзӯъҳои бисёрхудоӣ (политеистӣ) хеле зиё- 
данд. Дар ин ҷо натанҳо Аҳурамаздо ва тазоҳуроти ӯ, балки оташ, об, бод, 
замин, ҳаво, равони чорпоён ва ғайра ситоиш мешаванд63. 
Дар байни маҷмӯи худоҳои авестоӣ аз ҳама машҳур ва ситоишшаванда 
худои офтоб ва равшанӣ Митра – ҳимоятгари пурзӯри размкунандагон, бах- 
шандаи пирӯзӣ ва боз олиҳаи серҳосилӣ ва обҳои равон Ардвисура Анаҳито 
буданд. Дар маросими ибодат ба ин олиҳа хусусиятҳое маҳфуз монда буданд, 
ки ба давраи модаршоҳӣ мерасиданд64. 
Аз одобу русуми зардуштия расми гӯрондани мурдаҳо (ҳоло ҳам дар бай- 
ни порсиёни ҳинд маъмул аст) ҷиҳатҳои ба худ хосе дорад. Колбади мурда 
дар дахма гузошта мешавад ва гӯшташ тӯъмаи паррандагон мегардад. Усту- 
хонҳои ба ин тарз аз гӯшт тозакардашуда дар зарфҳои махсус – оссуарийҳо 
(устадонҳо) нигоҳ дошта мешаванд. Ин расм, ки шаклан аз зардуштия пештар 
ба вуҷуд омадааст, бо қоидаҳои асосиаш ба зардуштиён бор карда шуд ва ба- 
рои пайравони он ягона расми имконпазир гардид. Зиддияти байни зиндагӣ 
ва марг яке аз зиддиятҳои асосӣ дар системаи таълимоти дуалистии зардуш- 
тия ба шумор мерафт. Зиндагӣ неъмати бахшидаи мабдаи некӣ, марг бошад, 
бадии офаридаи Аҳриман буд. Тани пайрави дин, ки дар зиндагиаш ифодаи 
мабдаи нек буд, пас аз марг нопок, ифодаи мабдаи бадӣ мегардад. Дар баро- 
бари ин ситоиши оташ, замин, об қатъиян нопок кардани онҳоро манъ ме- 
кард. Аз ин рӯ, ба хок супурдан ва ё сӯзондани мурда расм набуд (гарчанде 
пеш аз ин сӯзондани мурда маъмул буд, ба ин худи калимаи «дахма», ки ода- 
тан онро ҳамчун «ҷои сӯзондан» маънидод менамоянд, ишорат мекунад)65. 
Таълимоти зардуштӣ шуғли деҳқонӣ ва чорводориро вазифаи муқаддас ва 
кори пуршуҷоат медонист ва пайравони худро ба ин амр водор менамуд. 
Дар фасли савуми «Видевдод» гуфта мешавад, ки макони хайру эҳсон ва 
шодиву хуррамӣ «ин ҳамон ҷост, ки бандагон барои худ маскан ва оташкада 
сохта, соҳиби зану фарзанд ва дорои рама бошанд. Он гоҳ ба ин макон хайру 
баракат рӯ оварда, ҳайвонот ва саг, зан ва кӯдак, оташ ва ҳама гуна нозу 
неъмат осуда ва эмин хоҳад буд... Ин ҳамон ҷост, ки бандагон бисёртар ғалла, 
алаф, наботот ва меваҳои хӯрданӣ мекоранд, замини хушкшударо шодоб ва 

замини хеле намро хушк мекунанд, ба миқдори хеле зиёд ҳайвоноти калон ва 
хурдро парвариш менамоянд... ва ин ҳайвонот поруҳои ниҳоят бисёре ме- 
диҳанд» (фиқраҳои 2-6). 
Дар ин ҷо барои гузаштан ба чорводорӣ ва зиндагии муқимӣ ва махсусан 
ба хоҷагии зироаткорӣ ошкоро даъват карда шудааст. 
Боз дар ҳамон фасл гуфта мешавад: «Он касе, ки бо дасти чапу рост ва 
росту чап заминро меронад ва мекорад, ба замин фоидаи бисёр меорад. Ин ба 
шавҳари дӯстдоре монанд аст, ки барои зани маҳбубаи дар бистари нарму 
музайян ба роҳат хобидааш фарзанд ва ё неъмати дигар мебахшад... Замин ба 
он кас хитоб мекунад: «Эй одаме, ки маро бо дасти чапу рост ва росту чап 
меронӣ ва кишт мекунӣ..., дар ҳақиқат, ман монда нашуда тавлид мекунам, 
ҳамеша ҳосили фаровон ва ҳама гуна хӯрокворӣ муҳайё месозам. Касе, ки 
ғалла мекорад, гӯё тухми некӣ мепошад» (фиқраҳои 25 – 26,31). 
Дар «Готҳо» ба чорводорӣ низ диққати калоне дода шудааст. Пайғамбар 
ба Аҳурамаздо рӯ оварда мегӯяд: «Ту ҳамоне ҳастӣ, ки... барои мо ин неъмати 
бузург – чорворо офаридӣ» (47,3). Мо дар ин ҷо бисёр порчаҳоеро дучор ме- 
кунем, ки дар бораи чорво, нигоҳубини чорво, муҳофизати чорво ва ҳимояи 
чорводорони бегуноҳ аз ҳуҷуми даррандагон сухан меравад. «Ситоиши 
Аҳурамаздо ва сер кардани чорворо мо аз ҳама афзал медонем» (35,7)66 
Маҳз дар қадимтарин қисми «Авесто» даъват ба меҳнати деҳқонӣ, инъи- 
коси тасаввурот ва афсонаҳои халқӣ ва ғайра дида мешавад. Вале «Авесто» 
дар сурати мукаммал, ҳамчун асари давраҳои хеле баъдина ба назар мерасад, 
давраҳое, ки таълимоти зардуштӣ муқаддас ва қонунӣ эълон гардида, ба дину 
оини давлатӣ, ки ҳокимияти подшоҳро парастида, ҳукмронии ашроф ва 
рӯҳониёнро бар оммаи меҳнаткаш раво медонист, табдил меёбад. 
Барои омӯхтани таърихи қадими аҷдоди халқи тоҷик маълумоти 
этнографӣ низ аҳамият дорад. Дар маишат ва тарзи зиндагии пешазреволют- 
сионии тоҷикон, махсусан тоҷикони кӯҳистон бисёр боқимондаҳои муносиба- 
ти ҷамоати ибтидоӣ маҳфуз монда буд. Чунончи, хонаҳои калони умумӣ дар 
деҳаҳои Дарвоз ва Қаротегин яке аз нишонаҳои он мебошад. Аз бисёр 
бақияҳои парастиши оташ аловхона, яъне ҷое, ки аҳолии мардинаи қишлоқ 
дар гирди оташ ҷамъ омада, зиёфат меоростанд, ниҳоят паҳн гардида буд. 
Дар санъати сафолсозӣ ва бинокорӣ бисёр хусусиятҳои қадима нигоҳ дошта 
шудаанд. Машҳуртарин гуфторҳои бостонии доир ба қаҳрамонӣ ривоятҳо 
дар васфи Рустам мебошад. Одатан тоҷики кӯҳистонӣ ба коре шурӯъ намуда, 
пеш аз ҳама, «Рустам, мадад кун!» мегӯяд. Тиру камон «камони Рустам» ном 
гирифтааст. Як қатор урфу одатҳо аз маҳфуз мондани бақияҳои давраи мо- 
даршоҳӣ шаҳодат медиҳад. Дар ҳунари кулолӣ ва санъати бинокорӣ бисёр 
ҷиҳатҳои анъанавии қадима боқӣ мондаанд. 

Фасли дуввум  
Аҷдоди тоҷикон дар давраи тараққиёти муносибатҳои ғуломдорӣ 

 
Боби якум 
Осиёи миёна дар ҳайати давлати Ҳахоманишиҳо. Таърихи сиёсии осиёи 
миёна дар асри VI - ибтидои асри v пеш аз милод 

 
Ба вуҷуд омадани давлати ҳахоманишиҳо 

 
Пайдоиши нахустин падидаҳои давлат дар Эрон ба асрҳои IХ-VII пеш аз 
милод тааллуқ дорад. Дар ин асрҳо аксари ноҳияҳои Эрони ғарбӣ ба ҳайъати 
давлатҳои Ошур ва Урарту дохил мешуд (вилоятҳое, ки баъдтар маркази сал- 
танати мидиҳо гардидаанд, дар таҳти тасарруфи давлати Ошур буданд; тои- 
фаҳои форсии ҷанубу ғарби Эрон, ки аввалҳо ба подшоҳии Аллом ва баъд ба 
ҳахоманишиҳо итоат мекарданд, тақрибан дар соли 640 пеш аз милод тобеия- 
ти худро нисбат ба Ошур эътироф намуданд). Дар асрҳои VIII–VII қисмати 
муҳими хоки шимолу ғарби Эрон дар зери идораи давлати подшоҳии Монӣ 
муттаҳид гардид. 
Тоифаҳои эронизабон дар марҳилаҳои аввали нуфузи худ ба Эронзамин 
(аз охири ҳазораи II – ибтидои ҳазораи I пеш аз милод) ҳанӯз ба ҳамон 
дараҷаи тараққиёти иҷтимоию сиёсӣ, ки таъсиси иттиҳодияе мисли давлат 
имкон медода бошад, нарасида буданд. Фақат баъдтар дар асоси ин тоифаҳо 
ва ба онҳо омехтани аҳолии маҳаллии як қатор вилоятҳои Эрон тамаркузи 
(консолидатсияи) унсурони эронизабон ба амал омада, дар натиҷаи инкишо- 
фи он дар чоряки дувуми асри VII пеш аз милод давлати подшоҳии Мидӣ 
таъсис меёбад, ки аввалҳо дар ҳудуди ноҳияи Экботан (ҳамадон) ва чанде аз 
вилоятҳои ҳамсоя қарор гирифта, пас аксарияти вилоятҳои Эрон (аз ҷумла, 
вилояти Форс), хоки давлатҳои Монӣ ва Урарту, як идда ноҳияҳои тобеи дав- 
лати Ошур, қисмати шарқии Осиёи Хурдро тасарруф намуд2; ҳудуди он дар 
шарқ то сарҳадди Осиёи Миёна расида буд. 
Дар миёнаҳои асри VI пеш аз милод ба ҷои давлати Мидӣ давлати ҳахо- 
манишиҳо ба вуҷуд меояд. Бо зуҳури давлати ҷаҳонии ҳахоманишиҳо ҳамон 
протсесҳои хоси давраи гузашта (асрҳои IХ-VI пеш аз милод), ки тамоюли ба 
як давлат муттаҳид кардани халқу кишварҳои мухталифи Шарқи бостониро 
(чунон ки давлатҳои Ошур, Урарту, Мидӣ ва Бобули Нав муттасил вусъат 
меёфтанд) ифода менамуд, ба анҷом расиданд. 
Бунёди давлати ҳахоманишиҳоро подшоҳи тоифаҳои форс Куруши II гу- 
зошт, ки пештар чун вассал ба салтанати Мидӣ тобеъ буд. ӯ дар натиҷаи му- 
боризаҳои сахт ва дуру дароз на фақат аз тобеият халос шуд, балки дар соли 
550 пеш аз милод давлати Мидиро тамоман торумор намуда, ба зери итоати 
худ даровард. Вай дар баробари унвони подшоҳи Форс унвони подшоҳи Ми- 
диро ҳам соҳиб шуд3. 
Куруши II ҷангҳои зиёде кардааст. ӯ аввал тамоми мулкҳои тобеи давла- 

ти Мидиро тасарруф намуд. Сипас, дар соли 547 ё 546 пеш аз милод давлати 
юнонии Осиёи Хурд – Лидияро, ки мамлакати пурсарвате буд, ба салтанати 
худ тобеъ кард4. 

 
Футуҳоти Куруши II дар Осиёи Миёна 

Натиҷаҳои давраи аввали фаъолияти Куруши II ин буд, ки давлати 
ҳахоманишӣ ба иқтидори бузурге соҳиб гардид, нуфуси мамлакат ва ман- 
баъҳои моддии он афзуд. ҳамаи ин барои амалӣ гардидани ниятҳои Куруш 
дар бобати ба вуҷуд овардани давлати паҳновари фарогирандаи тамоми Осиё 
шароит ва имконият муҳайё сохт. 
Пас аз фатҳи Лидия, ба қавли Геродот (I, 153), «дар сари роҳи Куруш 
кишвари Бобул, мардуми бохтар, сакоиҳо ва мисриён қарор гирифта буданд, 
ки дар набардҳои зидди онҳо ӯ мехост шахсан худаш сардорӣ кунад, аз ин рӯ, 
ба ҷанги зидди иониҳо сарлашкари дигареро фиристод». Чунин нақшаи Ку- 
руш тасодуфӣ набуд: аз афташ, ӯ дар бораи иқтидор ва омодагии ҳарбии 
халқҳои Осиёи Миёна вуқуфи комил дошт. Бинобар ин, ӯ дар ин сафарҳои 
ҷангӣ фармондиҳии қӯшунро, ҳатто ба наздиктарин сарлашкарони худ ҳам 
бовар карда супурда наметавонист. 
Мо дар бораи он ки истилои Осиёи Миёна чи гуна сурат гирифт, чизе ба 
яқин намедонем. Вале ҳаминаш маълум аст, ки истилогарон дар роҳи расидан 
ба ниятҳои худ бераҳмиҳои аз ҳад зиёде кардаанд. Чи навъе ки Геродот хабар 
медиҳад (I, 177), «Қисми зиёди аҳолии Осиёи поёнро Гарпаг ва Осиёи болоро 
худи Куруш, ки халқҳои онро паси ҳам, ба ҳеҷ яке раҳм накарда, ба асорат 
дучор мекард, аз дами теғ гузарониданд». Муаррихи Бобули асри III пеш аз 
милод Беросс ҳамчунин хабар медиҳад, ки Куруш танҳо пас аз мутеъ кардани 
тамоми Осиё ба Бобул лашкар кашид. ҳамаи ин далелҳо нақлу ривояти Ни- 
колаи Димишқиро («Таърих», 75) дар хусуси ин ки пас аз ғалабаи Куруши II 
бар давлати подшоҳии Мидӣ гӯё сатрапи Гиркон ба пои худ омада, изҳори 
итоат карда бошад ва «сипас, сатрапҳои портҳо, сакоиҳо, бохтариҳо ва соири 
халқҳо паси ҳам, яке пештар аз дигаре омада, дар назди ӯ ба замин зону зада 
бошанд», комилан рад мекунанд. ҳамаи ин гуфтаҳо иштибоҳи маҳз аст, зеро 
бохтариҳо ва сакоиҳо ба ҳайъати давлати Мидӣ намедаромаданд ва онҳоро 
тасхир кардани Куруш ҳоло дар пеш буд. Ин гуфтаҳо, зоҳиран, дар ҳаққи ди- 
гар вилоятҳо ҳам нодуруст аст. Дар ин бобат ахбори Трог дар нақли Юстин 
(1, 7, 2) ба ҳақиқат наздиктар аст: «Давлатҳое, ки пеш тобеи мидиҳо буданд, 
тағйири ҳокимиятро тағйироти вазъи худ пиндошта, аз Куруш ҷудо шуданд; 
ин барои Куруш баҳонае гардид, ки ба ҷангҳои сершумор оғоз намояд». 
Баъзе тафсилоти футуҳоти Куруши II дар Осиёи Миёна аз тарафи Ктесий 
(фиқраи 9/29) низ баён ёфтааст. ӯ хабар медиҳад, ки Куруш «бо бохтариҳо 
меҷангид, вале дар муҳориба бартарии ягон тараф аён нагардид». Фақат пас 
аз он ки бохтариҳо аз устувории вазъияти сиёсии дохили давлати 
ҳахоманишӣ огоҳ шуданд, «ихтиёран» ба Куруш сари итоат фуруд оварданд. 
Махсусан, маълумоти навиштаҷоти кӯҳи Бесутун5, ки бо амри Дорои I 
сабт шудааст, аҳамияти калоне дорад. Аз ин навиштаҷот роҷеъ ба ҳайъати 

давлати ҳахоманишӣ то замони ҷулуси Дорои I бисёр мадракҳои баҳснопазир 
ба даст овардан мумкин аст. Дар айни замон бояд дар назар дошт, ки дар фо- 
силаи байни вафоти Куруши II ва ба тахт нишастани Дорои I, яъне дар солҳои 
530-522 пеш аз милод ҳахоманишиҳо на ин ки ба тобеъ кардани вилоятҳои 
нави Осиёи Миёна, балки ба фатҳи Миср ва умури дохилии давлати худ 
машғул буданд6. Доро дар сутуни аввали навиштаҷоти мазкур: «Ин аст он 
кишварҳое, ки бо меҳрубонии Аҳуромаздо насиби ман гардидаанд» мегӯяд ва 
аз ҷумлаи ин кишварҳо Порт, Ориё, Хоразм, Бохтар, Суғд ва ҳамчунин вило- 
ятҳои ҷануби Афғонистон ва шимолу ғарби ҳиндустон: Қандаҳор, Сатагидия, 
Арахосия ва дар миёни ду вилояти аввал «Сака»-ро (эҳтимол, сакоиҳои 
ҳавмаварға дар назар дошта шуда бошад) ном мебарад. Дар сарчашмаҳои 
Юнони Қадим ахборе (Плиний, VI, 23) мавҷуд аст, ки Куруш Каписаро 
(муҳаққиқон одатан онро ба маҳалли Бағроми назди Кобул нисбат медиҳанд) 
хароб намуд7. 
Дар асоси хулосаи он далелу мадракҳои хеле кам, ки мо дар даст дорем, 
метавон тахмин кард, ки ба Куруши II фатҳи Порт, Бохтар, Хоразм, Суғд ва 
кадом як қисмати сакоиҳо, яқинан сакоиҳои ҳавмаварға, муяссар гардидааст8. 
То куҷоҳо тӯл кашидани ҳудуди давлати ҳахоманишӣ дар қисмати шимолу 
шарқ ба мо маълум нест. Як вақтҳо чанде аз муҳаққиқон ба баъзе сарчаш- 
маҳои баъдина, ки бунёди шаҳри Кирополро ба Куруш нисбат медоданд, ис- 
тинод намуда, то Фарғона расидани ҳудуди давлати ҳахоманиширо тасдиқ 
карданӣ мешуданд. Вале ин иддао дар асоси таҳқиқу таҳлили мадракҳои 
забонӣ то андозае аҳамияти худро аз даст дод. Чунин мулоҳизае баён ёфт, ки 
шаҳр, дар воқеъ, Куру-(ш)-ката ном дошта, қисми аввали калима мумкин аст 
номи қабила бошад ва юнониҳо ин калимаро каме дигар карда, Кирэсхата 
хондаанд9. 

Куруш ва Томирис. 
Шикасти қӯшуни ҳахоманишӣ 

Дар соли 539 пеш аз милод Куруши II Бобулро сарнагун карда ба қасди 
истилои Миср афтод. Аммо вазъияти сарҳади шимолу шарқии давлат, яъне 
Осиёи Миёна ӯро доимо ба ташвиш андохта, ба сафари Миср монеъ мешуд. 
Ниҳоят ӯ дубора ба сӯи Осиёи Миёна ҳаракат кард, то хавфи ақибгоҳи худро 
бартараф намояд. Куруш дар садади торумор кардани бодиянишинони 
муқтадири Осиёи Миёна худ дар сари қӯшун қарор гирифта, ба набарди зидди 
онҳо мерафт. 
Аксари муаллифони қадим роҷеъ ба ин ҷангҳои Куруш маълумот ме- 
диҳанд, аммо ҳар кадоми онҳо воқеаро ба таври худ баён менамоянд. Яке 
мегӯяд: Куруш аз дарёи Аракс убур карда, ба сарзамини массагетҳо дохил 
шуд, ки сарвари онҳо малика Томирис буд. Дигаре ҳам тақрибан ҳамин тавр 
нақл мекунад: Куруш бо скифҳо, ки дар сари онҳо Томирис меистод, ҷангҳо 
кард. Севумӣ чунин меоварад: Куруш бо дарбикҳо задухӯрд намуд. Ниҳоят, 
ривояти дигаре ҳаст, ки аз ҷангидани Куруш дар «даштҳои дайҳо» хабар ме- 
диҳад10. 
Геродот, Трог-Юстин ва дигар муаллифонро дар бораи ин ҷангҳои Ку- 

руш ва натиҷаи онҳо ҳикоятҳои муфассале ҳаст. Ба тариқи мисол аз ҳикояти 
Трог-Юстин мазмунан фиқраи зеринро меоварем: Куруш Осиёро тасхир ва 
тамоми Шарқро ба ҳокимияти худ мутеъ намуда, ба ҷанги зидди скифҳо рафт. 
Он вақт ҳукмрони скифҳо Томирис буд. Вай бо вуҷуди зан буданаш, бар хи- 
лофи чашмдошт, аз ҳамлаи душман наҳаросид. Томирис метавонист пеши 
роҳи убури қӯшуни душманро аз дарёи Окс бигирад, аммо вай ин тавр на- 
кард, ба гузаштани душман имкон дод. Зеро малика ба чунин мулоҳизае раси- 
да буд, ки дар ҳудуди давлати худ бо душман ҷанг кардан барояш осонтар 
аст, вале барои душман, ки дарё пеши роҳашро бастааст, гурехта ҷон ба сало- 
мат бурдан амри маҳол хоҳад шуд. Куруш қӯшуни худро аз дарё гузаронид ва 
чанд фарсах ба дарунтари мамлакати скифҳо даромада, дар ҷое таваққуф на- 
муд. Рӯзи дигар мисли ин ки аз тарс фирор мекарда бошад, дафъатан 
ӯрдугоҳро тарк кард ва гӯё аз саросемагӣ ба қадри фаровон май ва тамоми 
асбоби зиёфатро партофта рафт. Вақте ки инро ба малика гуфтанд, вай писа- 
ри ҳанӯз ҷавони худро бо сеяк ҳиссаи лашкари скифҳо барои таъқиби душман 
фиристод. Ҷавони кори ҳарбро наозмуда, ҳамин ки қадам ба ӯрдугоҳи душ- 
ман ниҳод, худро на дар майдони разм, балки дар саҳни базм дарёфт, душ- 
манро фаромӯш кард ва гузошт, ки сарбозони барбарии шаробнадида аз 
майхӯрӣ масти лояъқил шаванд ва май онҳоро пештар аз силоҳи адӯ ба 
мағлубият дучор гардонид. Чун Куруш аз ин ҳол воқиф шуд, шабонгаҳ пас 
гашт ва ин сарбозони масти афтода ва оҷизу нотавонро ҳамроҳи писари ма- 
лика сар аз тан ҷудо кард. Томирис ин қадар қӯшунро ва аз ҳама аламноктар 
ягона фарзанди дилбанди худро аз даст дода, тасаллои дили пурдарди худро 
на дар ашкҳои сӯзон, балки дар интиқоми ҷонситон дид ва мисли ҳамон тад- 
бири душмани маккор, ки ҳоло дар нишоти барори дирӯза кайфу сафо дорад, 
тадбир андешид. Вай чунон вонамуд кард, ки гӯё пас аз ин зарбаи сахт ба 
қувваи худ бовар надорад ва роҳи гурезро пеш гирифта, Курушро бо ҳила аз 
дунболи худ ба тангнои кӯҳ кашид, ки пешакӣ дар камарҳои он сарбозони 
худро ба камин нишонда буд. Томирис дар ин ҷо қӯшуни 200 000-нафараи 
форсро ҳамроҳи подшоҳашон маҳв намуд. ҳатто ягон пайке ё ҷондоре, ки 
форсҳоро аз ин шикасти даҳшатангез огоҳ мекарда бошад, боқӣ намонд. Ма- 
лика амр кард, ки сари буридаи Курушро ба машки бо хуни одамӣ пуркарда- 
шуда андозанд ва худ бо чунин суханон бераҳмии ӯро маҳкум намуд: «Инак 
сер шав аз хуне, ки ту ҳамеша ташнаи он будӣ ва ҳеҷ гоҳ аз он сер намешудӣ» 
(Юстин, I, 8, 1-13). 
ҳикояти Геродот (а, 205-214) боз ҳам муфассалтар аст. Аз он маълум ме- 
шавад, ки Куруш аввал ба воситаи фиристодагони махсуси Томирис ба мали- 
ка заношӯ шуданро пешниҳод карда будааст. «Лекин Томирис,– менависад 
Геродот,- на хостгори вай, балки хостгори салтанати массагетҳо будани Ку- 
рушро пай бурда, ин пешниҳодро рад намуд» (I, 205). Писари Томирисро 
«Спаргапис» меномиданд (I, 211) вай кушта нашуда, балки асир афтода, ху- 
дашро кушта будааст (I, 213). Доир ба муҳорибаи массагетҳо ва қӯшуни 
ҳахоманишӣ чунин нақл карда мешавад: «...Ин муҳориба аз тамоми заду- 
хӯрдҳое, ки барбариҳо иштирок доштаанд, шадидтар буд. Аз рӯи шунидам, 

вай ин тариқа рӯй додааст: аввал ҳарду қӯшун аз масофаи дуртар истода ба 
якдигар аз камон тир паррондаанд, сонӣ, вақте ки тири камон тамом шудааст, 
ба ҷанги тан ба тан гузашта, найзаву шамшерзанӣ кардаанд. Қӯшунҳо мудда- 
ти дуру дароз ба ҳам муқобил истода, ҳеҷ яке аз тарафҳо ба гурез рӯ наниҳо- 
дааст. Ниҳоят, массагетҳо ғалаба ба даст овардаанд. Бештарин қисмати қӯшу- 
ни форс дар майдони ҷанг нобуд гардида, худи Куруш ҳам кушта шудааст» 
(Геродот, I, 214). Страбон ба (ХI, 8, 5) ин ахбор чунин як маълумоти хеле му- 
ҳимро илова менамояд, ки дар вақти ин ҷанг душманони бодиянишини Куру- 
ши II (ӯ онҳоро сакоӣ меномад) қӯшуни ҳахоманиширо ду бор шикаст доданд. 
Масъалаи аниқ муайян кардани самти ҳаракати Куруши II ва маҳалли 
ҷангҳои ӯ хеле мураккаб аст. Баъзеҳо тахмин мекунанд, ки ин Сирдарё, Аму- 
дарё ва ё Узбой аст. Шояд маҳалли охирӣ ба ҳақиқат наздиктар бошад11. 
Аз тарафи массагетҳо шикаст хӯрдани Куруш дар охири июлу ибтидои 
августи соли 530 пеш аз милод воқеъ шудааст, ки ин ягона санаи яқинан 
муқарраршудаи таърихи халқҳои Осиёи Миёна мебошад12. 
Чунон ки М.М.Дяконов менависад: «Куруш яке аз барҷастатарин си- 
моҳои таърихи қадим буд»13. Ин, бешубҳа, ҳақ аст, зеро Куруш дар фаъолияти 
худ, ҳамчун ифодакунандаи бисёр тамоюлҳои пешқадами замони худ баромад 
мекард. Илова бар ин, захираҳои фаровони давлати паҳновари ҳахоманишӣ, 
кӣ тӯли он аз Осиёи Хурд то водии ҳинд кашида мешуд, дар ихтиёри ӯ буд. Ба 
ин ҳама нигоҳ накарда, ӯ дар мубориза бо бодиянишинони Осиёи Миёна на 
фақат ба шикасти сахт дучор шуд, балки худаш ҳам ҳалок гардид. Ин ҷо асли 
гап на дар ноомади кор ва на дар бахти ноустувор аст. Мардумоне, ки барои 
муҳофизати озодӣ ва истиқлолияти худ камар бастаанд, тамоми қувваи худро 
ба муқобили душман сафарбар менамоянд. Тимсоли чунин муборизаҳои 
қаҳрамонона чи дар таърихи халқҳои Осиёи Миёна ва чи умуман дар таърихи 
ҷаҳон бешумор аст. 
 

Шӯриши зидди Хахоманишиҳо дар аҳди Дорои I 
Ғалабаи бодиянишинони Осиёи Миёна бар Куруши II дар ҳалли тақдири 
давлати ҳахоманишӣ роли калоне бозид. Аз як тараф, бунёдгузори тавонои 
давлати ҳахоманишӣ кушта шуд, аз тарафи дигар, писар ва валиаҳди ӯ 
Камбуҷиё маҷбур гардид, ки сафари ҷангии кайҳо муқарраршудаи Мисрро 
мавқуф гузорад14. Дертар Камбуҷиё ба ҳар ҳол ба Миср лашкар кашида, ин 
мамлакатро ҳам ба таҳти тасарруфи ҳахоманишиҳо даровард. 
Дар соли 522 пеш аз милод ҳокимияти Эронро яке аз намояндаҳои суло- 
лаи ҳахоманишӣ Дорои I ба даст даровард (ӯ то соли 486 салтанат рондааст). 
Бесарусомониҳои хонадони подшоҳӣ ва муборизаҳои тоҷутахтталабӣ, ки дар 
муҳити бӯҳрони сиёсиву иҷтимоӣ ба вуқӯъ меомад, ба парешонии давлати 
ҳахоманишӣ ва сар задани ҷунбишҳои истиқлолиятхоҳонаи як қатор вилоятҳо 
оварда расонид. Дар навиштаҷоти машҳури кӯҳи Бесутун, ки Доро ба 
мақсади ҷовидон гардонидани корҳои худ сабт кардааст, аз хусуси фурӯ ни- 
шондани чунин ошӯбҳо ба таври муфассал нақл карда мешавад. 
Халқҳои Осиёи Миёна ҳам барои аз дӯш барандохтани юғи асорати 

ҳахоманишиҳо аз ин фурсат истифода намуданд. Порт, Марғиён ва мамлака- 
ти сакоиҳо сар бардоштанд (навиштаҷоти Бесутун, 6-8). Шӯриш махсусан дар 
Марғиён вусъати зиёд пайдо кард. Дорои I дар навиштаҷоти Бесутун (катибаи 
Бесутун, III, 10-12) дар ин бора чунин нақл мекунад: «Доро гӯяд: кишвари 
Марғиён ба ошӯб омад. Якеро бо номи Фради Марғиёнӣ сардор хонданд. 
Пас, ман як марди форсро бо номи Додоршиш, банда ва волии ман, ба Бохтар 
фиристода, ба ӯ гуфтам: «Бирав ва мағлуб соз лашкареро, ки худро на лашка- 
ри ман гӯяд». Сипас, Додоршиш бо қӯшун бирафт ва бар сари Марғиёниён 
битохт. Аҳуро-Маздо ба ман мададгор шуд. Бо марҳамати Аҳуро-Маздо 
қӯшуни ман лашкари ошӯбгаронро торумор намуд. Рӯзи 23-и моҳи ассиядия 
ҷанг оғоз шуд». Пас аз ин, Доро мегӯяд (навиштаҷоти Бесутун, III, 19-20) 
«кишвар мутеи ман гардид». 
Санаи ин навиштаҷот мутобиқи 10 декабри соли 522 пеш аз милод аст15 ва 
ин ҳам мисли санаи шикасти Куруш аз қадимтарин санаҳои аниқ муайянгар- 
дидаи таърихи СССР ба шумор меравад. 
Қӯшуни ҳахоманишӣ бо сардории волии Бохтар шӯришро бераҳмона 
пахш кард, дурусттараш ба хун ғарқ намуд. Тибқи ривояти бобулӣ ва нусхаи 
оромии навиштаҷоти Бесутун 55 ҳазор кушта ва 6,5 ё 7 ҳазор кас асир гирифта 
шуд16. Пешвои шӯришгарон Фрад аввал раҳоӣ ёфт, вале баъд аскарони 
ҳахоманишӣ ӯро ҳам дастгир карданд. Шӯришҳои Порт ва кишвари сакоиҳо 
низ бераҳмона фурӯ нишонда шуд. 
Дорои I дар соли савуми салтанати худ (соли 519/518 пеш аз милод) мах- 
сус ба муқобили сакоиҳои тиграхуд лашкар кашид (навиштаҷоти Бесутун, V, 
20-30). Дар муҳориба сакоиҳо шикаст хӯрданд. Қисме аз онҳо асир афтод. Дар 
миёни асирон пешвои сакоиҳо Скунҳа ҳам буд. Дорои I барои сакоиҳо пеш- 
вои дигар таъин намуд17. 
Муаллифи Юнони Қадим Полиен (ХII, 12) дар асоси ривоятҳои то ба ӯ 
расидаи сакоӣ роҷеъ ба як лавҳаи муборизаи диловаронаи сакоиҳо чунин 
нақл мекунад: Дорои I бо қӯшуни сершуморе ба муқобили онҳо равона шуд. 
Замоне ба ӯрдугоҳи ӯ саиси сакоӣ Шерак омад. Аъзои баданаш маъюб, рӯяш 
аз ҷароҳат баднамо, гӯшу биниаш бурида буд. Шерак арз кард, ки 
ҳамқавмонаш ҳамин тариқа ҷазояш доданд ва инак, ӯ ташнаи ниқор аст. ӯ 
роҳбаладиро ба зимма гирифта, ваъда кард, ки қӯшуни форсҳоро бо пай- 
раҳаҳои фақат ба худаш маълум якбора ба ақибгоҳи сакоиҳо мерасонад. Пас 
аз ҳафт рӯзи роҳи пурмашаққат аскарони форс ба биёбони хушку холӣ баро- 
мада монданд. Онҳоро хавфи ҳалокат таҳдид мекард. Форсҳо фиреб хӯрдани 
худро фаҳмиданд. Шерак, дар ҳолате ки душман ба сараш теғ мекашид, бо 
ифтихор ҷавоб дод: «Ман ғалабаро ба даст овардам, зеро барои аз сари ҳам- 
ватанони худам – сакоиҳо дур кардани фалокат форсҳоро аз гушнагиву 
15 Ба тадқиқи ин шӯриш асари махсуси В.В. Струве «Шӯриши Марғиён дар аҳди 
Дорои I» (Струве В.В., 1949) мавҷуд аст. 
ташнагӣ ба ҳалокат супурдам». Форсҳо сари саисро аз тан ҷудо карданд. Ин 
сафари ҷангии Дорои I, чи навъе ки аз гуфтаҳои Полиен бармеояд, 
бемуваффақият анҷом ёфт. 

2. ҶАМЪИЯТИ ОСИЁИ МИЁНА ДАР АСРҳОИ V-IV ПЕШ АЗ МИЛОД 

 
Осиёи Миёна дар ҳайъати давлати ҳахоманишӣ 

 
Мувофиқи маълумоти сарчашмаҳо, қисмати муҳими Осиёи Миёна дар 
ҳайъати давлати ҳахоманишӣ қарор гирифта буд. Дар навиштаҷоти Тахти 
Ҷамшед қайд шудааст, ки давлати ҳахоманишӣ аз сарзамини «сакоиҳои паси 
Суғд» то Кӯш (Эфиопия) масоҳати бузургеро ишғол мекард. Бо чунин ақида 
мумкин аст розӣ шуд, ки «сакоиҳои паси Суғд» ҳамон сакоиҳои он сӯи дарёи 
Сир мебошанд, яъне, онҳое, ки дар ҷараёнгоҳи боло ва қисман миёнаи ин да- 
рёи Осиёи Миёна зистаанд18. Хоразм, Суғд, Бохтар, Порт, аксари вилоятҳое, 
ки сакоиҳои бодиянишин сукунат доштанд,– ҳама дар овони нашъунамои 
давлати ҳахоманишӣ ба ҳайъати он дохил мешуданд. 
Бохтар то охирин лаҳзаҳои мавҷудияти давлати ҳахоманишӣ дар таҳти 
тасарруфи он буда, муҳимтарин маркази шарқии ин давлат ҳисоб меёфт. Ну- 
фуси зиёд ва имкониятҳои фаровони иқтисодию ҳарбии Бохтар ва вилоятҳои 
тобеи он мавқеи ин кишварро дар ҳаёти иқтисодӣ ва сиёсии тамоми қисмати 
шарқии давлати ҳахоманишӣ муайян мекард. Аҳамияти Бохтар дар мубори- 
заҳои сулолавӣ барои тахти шаҳаншоҳӣ низ хеле бузург буд. Зоҳиран, аъёну 
ашрофи бохтарӣ сиёсати ҷудоиталабиро ҷорӣ карда, дар айни замон, гоҳо 
тарафи ин ва ё он даъвогари тахтро мегирифтанд ва кӯшиш мекарданд, ки дар 
умури давлат баробари форсҳо мавқеи роҳбарикунанда дошта бошанд19. 
Тамоми давлати ҳахоманишӣ ба вилоятҳои молиётдиҳандаи ҳарбӣ, яъне 
сатрапиҳо тақсим гардида буд, ки онҳоро волиҳо (сатрапҳо) идора мекарданд. 
Чи навъе ки Геродот хабар медиҳад (III, 89-94), дар аҳди Дорои I (522-486 пеш 
аз милод) шумораи ин қабил вилоятҳо ба 20 мерасид. Волиҳо, ки бевосита ба 
подшоҳ итоат мекарданд, аксаран аз байни форсҳо таъин карда мешуданд. 
Вазифаи волӣ асосан аз ҷамъоварии андоз ва нигаҳдории қӯшун иборат буд20. 
Вай инчунин ҳақ дошт бо ҳамсоягони итоатнакарда муносибат намояд ва бо 
ризоияти подшоҳ метавонист, ҳатто бар зидди онҳо лашкар кашад. Мансаби 
волӣ бештар меросӣ буд. 
Боҷу хироҷғундорӣ аз муҳимтарин амалҳои дастгоҳи давлатӣ ҳисоб ме- 
шуд. Мувофиқи ислоҳоти дар соҳаи молиёт ҷорӣ намудаи Дорои I ҳар як ви- 
лоят мебоист андози солонаро бо пул адо кунад. 
Ғайр аз ин, ба тариқи молиёти ҷинсӣ, яъне маҳсулоти зироатӣ ё ки 
ҳунармандӣ андоз мепардохтанд. Илова бар ҳамаи ин, боҷҳои дохилӣ ва ан- 
дозҳои роҳ низ вуҷуд доштанд. Махсусан, бо сарбоз таъмин кардани қӯшуни 
ҳахоманишӣ барои аҳолӣ бори гароне буд. 
Чунон ки Р.Фрай менависад, сатрапҳо гӯё подшоҳчаҳое буданд, ки монанди 
ҳукума- 
ти марказӣ дарбор ва дастгоҳи идораи худро доштанд. 
Аҳолӣ аз ин қабил андозу хироҷҳои зиёд ба азобу кулфатҳои тоқатшикан 
дучор мегардид. Вай барои додани молиёт аксар вақт замини худро ба 

судхӯрҳо гарав мегузошт ва ё ҳатто фарзандони худро ба ғуломӣ мефурӯхт. 
Осиёи Миёна ба чор сатрапӣ тақсим шуда буд. Қабилаҳои кӯчманчии со- 
кини канораҳои баҳри Каспӣ, ба қавли Геродот, ба таркиби сатрапии ХI до- 
хил шуда, солона ба маблағи 200 таланти21 нуқраи бобулӣ хироҷ медоданд. 
Хоразм, Суғд ва Порт сатрапии ХVI буда, 300 талант андоз мепардохтанд. 
Бохтар сатрапии ХII ба шумор рафта, 360 талант андоз медод. Ниҳоят, са- 
коиҳо вилояти ХV-ро ташкил намуда, ба маблағи 250 талант хироҷ медоданд. 
Яке аз воситаҳое, ки ҳахоманишиҳо аз аҳолии Осиёи Миёна андозҳои 
иловагӣ мегирифтанд, бастани дарғот буд. Аҳолӣ аз беобӣ ба танг омада, 
маҷбур мешуд, ки барои кушодани дарғот хироҷи иловагӣ бидиҳад. Геродот 
(III, 117) дар ин бора менависад: «...Вақте ки онҳо беоб монданд, бо аёли худ 
ба Форс мераванд, дар назди дари қасри подшоҳ ҷамъ шуда, доду фиғон ме- 
бардоранд; подшоҳ аҳволи ин мӯҳтоҷонро дида, амр мекунад, ки дарғотҳоро 
кушода, обро ба сӯи дашт сар диҳанд. ҳамин ки замин аз об сер шуд, боз 
дарғотҳоро мебанданд ва бо амри подшоҳ дарғотҳои дигарро барои дигар 
мӯҳтоҷони об боз мекунанд. Аз рӯи ривоятҳо ба ман маълум аст, ки подшоҳ 
ғайр аз андозҳои муқаррарӣ ба ивази к у ш о д а н и д а р ғ о т ҳ о пули бисёр 
меситонад» (фосила аз ман.- Б. Ғ.). 
Муайян кардани ин ҷои дарғот, ки аз рӯи суханони Геродот дар дарёи 
Акес воқеъ гардида будааст, кори хеле душвор аст. Бар тибқи ақидаи аксари 
муҳаққиқон, ин дарғот дар дарёи Теҷен – ҳарируд аст, ки аҳёнан дарёи 
Мурғоб меноманд. Кӯшишҳои боз ҳам аниқтар муайян кардан ҳам ба назар 
мерасад22. 
Зоҳиран, дар аҳди ҳукмронии ҳахоманишиҳо иншоотҳои калони обёрӣ 
дар дасти (ва ё таҳти назорати) маъмурони ҳахоманишӣ қарор гирифта буда- 
анд. Вазъияти аҳолии меҳнатӣ дар давраи ҳукмронии ҳахоманишиҳо 
фавқулодда вазнин буд. Қабилаву халқҳои озодихоҳи Осиёи Миёна муттасил 
ба муқобили ҷавру зулми подшоҳони форс шӯриш мебардоштанд. 
ҳанӯз аз нимаи дувуми асри IV пеш аз милод хоразмиҳо давлати 
мустақили худро таъсис менамоянд. Дар ин вақт сакоиҳо ҳам аз тобеияти 
ҳахоманишиҳо берун меоянд. 
Давлати ҳахоманишӣ тазоҳури равшани давлати ҳарбии ашрофии 
ғуломдорӣ ба шумор мерафт, ки табақаҳои ҳукмрон ва соҳибимтиёзи он аз 
форсҳо ва қисман аз мидиҳо иборат буданд. Дар маҳалҳо, алалхусус дар вило- 
ятҳои аз марказ дури давлати ҳахоманишӣ ҳокимияти маъмурони «худӣ», 
яъне осиёимиёнагӣ хеле қавӣ буд: инак, ҳахоманишиҳо ва ашрофи маҳаллӣ 
якҷоя ба аҳолии сатрапиҳои Осиёи Миёна зулму ситам мекарданд. 
 

Сохти иҷтимоию иқтисодӣ, маданият ва дини Суғд, Хоразм ва Бохтар 
дар асрҳои VI–IV пеш аз милод 

Сохти ҷамъиятии халқҳои шарқиэронии Осиёи Миёна дар давраи ҳукмро- 
нии сулолаи ҳахоманишиҳо, чунон ки аз тадқиқи тамоми сарчашмаҳои 
мавҷуда маълум мегардад, аз сохти ҷамъиятии эрониёни ғарбӣ моҳиятан фарқ 
мекард. Агарчи дар Осиёи Миёна ҳам муносибатҳои ғуломдорӣ тараққӣ кар- 

да буд, асоси хоҷагиро меҳнати ғуломӣ ташкил намедод. Дар ин ҷо бақияҳои 
сохти авлодӣ бештар маҳфуз монда, ҷамоати рустоӣ мавқеи афзалиятноке 
дошт. Барқароршавии ҳукмронии ҳахоманишиҳо дар бобати тараққиёти 
минбаъдаи иҷтимоию иқтисодии Осиёи Миёна роли дутарафа бозӣ кард: аз як 
тараф, ба тезтар инкишоф ёфтани муносибатҳои ғуломдорӣ имконият дода 
бошад, аз тарафи дигар ба ниҳоят хароб ва заиф гардидани иқтисодиёт овар- 
да расонд. Сарватҳои бисёри он дар сурати боҷу хироҷ ва таҳвили молу ашё 
тороҷ мегардид, беҳтарин пешаварон барои кор кардан дар сохтмони қасрҳои 
подшоҳони ҳахоманишӣ аз ин мамлакат бурда мешуданд. 
Маълумоти археологие, ки аз кофтукови шаҳри кӯҳнаи Афросиёб 
(Самарқанди қадима) ба даст омадаанд ва инчунин ахбори муаллифони қадим 
барои тавсиф намудани вазъияти Суғд дар он давра, ҳарчанд ба тарзи хеле 
умумӣ бошад ҳам, имкон медиҳанд23. Дар ҳаёти Суғд махсусан зироаткорӣ, ки 
акнун дар он давра ба обёрӣ асос ёфта буд, мавқеи муҳиме ишғол мекард. До- 
ир ба ин ҷиҳати охирин марҳилаҳои даврае, ки мавриди таҳқиқи мо қарор 
гирифтааст, сарчашмаҳои хаттӣ шаҳодат медиҳанд. Страбон (ХI, II, 5) дар 
хусуси дарёи Политимент (Зарафшон) менависад: «Дарё ин маҳалро шодоб 
намуда (айнан – ташнагии ин мамлакатро шикаста.– Б.Ғ.) ба сарзамини биё- 
бону регзор мебарояд ва рег онро фурӯ мекашад». Эҳтимол меравад, ки дар 
ин ҷо ба рӯдхонаҳои сершумори суғдиён об дода, сипас, ба тарафи биёбон 
ҷорӣ гардидани Зарафшон дар назар дошта шудааст. 
Дар қатори масканҳои рустоӣ, ки сокинони онҳо ба зироаткорӣ ва 
чорводорӣ машғул буданд, масканҳои шаҳрӣ ҳам ба вуҷуд меоянд. Калонта- 
рини онҳо шаҳре буд, ки юнониҳо онро Мараканда ва мардуми маҳаллӣ Сма- 
раканда (Самарқанди ҳозира) меномиданд. Ин шаҳр то вақти истилои 
мақдуниҳо аз ду қисмат, яъне, аз арки бо хандақу девор иҳоташуда ва худи 
шаҳр, ки бештар аз 12-12,5 км тӯл дошт, иборат буд (Квинт Куртсий, VII, 6, 
10). Шаҳр аз кадом як наҳре «об мехӯрдааст» – дар ин ҷо, зоҳиран, наҳрчаи 
Сиёб (Сиёҳоб) дар назар дошта шудааст. 
Мувофиқи мадракҳои илми бостоншиносӣ, Самарқанди қадим (ё худ 
маркази он) дар ҷои харобаҳои шаҳри Афросиёб воқеъ гардида буд. Дар 
ҷараёни тадқиқи ин шаҳр нишонаҳои маскани асрҳои VI-IV пеш аз милод, ки 
дар қисмати шимолу ғарби Афросиёб вуҷуд дошта, тақрибан 50-70 гектарро 
ишғол мекардааст, пайдо карда шуд. Агар тамоми Афросиёбро умрону обод 
ҳисоб кунем, пас масоҳати он тахминан ба 200 гектар мерасад. Аз рӯи баъзе 
мадракҳо дар қисмати ҷануб маскани аввалин берун аз ҳудуди Афросиёб 
воқеъ гардида буд. Қалъаи шаҳри қадим мумкин аст дар ҷои қалъаи 
асримиёнагӣ воқеъ гардида бошад. 
Ба тӯли 12-12,5 км кашида шудани девори шаҳр, ки дар боло зикр гардид, 
муаммои сарбастаеро ба миён меорад. Дарозии девори канори Афросиёб 
қариб 5 км аст, аммо дар сарчашмаҳо девори 2,5 баробар аз он дарозтар 
ёдоварӣ мешавад. Ин тафриқа шояд аз он ҷиҳат сар зада бошад, ки шаҳри 
қадим метавонист на фақат дар ҳудуди Афросиёб, балки берун аз он ҳам ма- 
соҳати бузургтареро ишғол намояд. 

ҳангоми ҳафриёти Афросиёб дар табақаҳои ба ҳамон замон тааллуқ- 
дошта бақияи иморатҳои шаҳр (аз хишти хом ва гил), зарфҳои гирдаи бо чар- 
ху даст сохташуда, дегу дегчаҳои дуруштсохт, ҳамчунин белчаи оҳанӣ, доси 
оҳанин, оинаи биринҷӣ ва ғайра, ки дар бораи баъзе асбобу олот ва ашёи 
онвақта тасаввурот пайдо мекунанд, ёфт шудаанд. Мӯҳри сангӣ бо тасвири 
подшоҳ ва ё худоёни камондардаст низ ба ҳамон давра мансуб аст24. 
Ғайр аз ин, масканҳои шаҳрии аз Мараканда хурдтар ҳам мавҷуд буданд. 
Бозори онҳо махсусан ба воситаи маснуоти пешаварони моҳири суғдӣ 
диққати тоҷирони мамлакатҳои гуногунро ба худ мекашид. Шумораи зиёди 
пешаварон ба сохтани олоти фулузӣ, тайёр кардани зарфҳо, ба бофандагӣ ва 
ғайра машғул мешуданд. Агарчанде хоҷагӣ асосан хусусияти натуралӣ дошт, 
ба ҳар ҳол мубодила мавҷуд буд. Аъёну ашрофи Суғд бар аъзои оддии ҷамоат 
беш аз пеш нуфуз пайдо мекард. Суғдиҳо бештар оини зардуштиро мепарас- 
тиданд. Дар баробари ин дигар дину мазҳабҳои аз сохти авлодӣ меросмонда 
ҳам мавҷудияти худро нигаҳ медошт. 
Чи навъе ки тадқиқоти экспедитсияи Хоразм муқаррар намуд, дар Хораз- 
ми асрҳои VI-V пеш аз милод якчанд масканҳои калони истеҳкомноки 
аҳолинишин вуҷуд доштанд. Яке аз онҳо шаҳрчаи Гӯзалқир буд, ки намуди 
секунҷаро дошта, ба тӯли 1 км кашида мешуд. Муҳити берунаи ин шаҳрча 
саросар аз манзилҳои долонмонанде, ки бари онҳо аз 2,5 то 4 метр меомад, 
фароҳам гардида буд. Инҳо манзилҳои паноҳгоҳ буданд. Дар миёнаҷои шаҳр 
бинои хеле калон бо толорҳои фарох ва нақшҳои муназзам сохта шудааст. 
Шукӯҳу азамати ин бино дар пеши кулбаҳои ҳақири канораҳои шаҳрча як 
манзараи тазодеро ба назар мерасонид ва аз амиқтар гардидани тафриқаҳои 
иҷтимоӣ ва молумулкӣ гувоҳӣ медод. Дигар аз ёдгориҳои онвақтаи Хоразм - 
маскани Дингилҷӣ мебошад. Дар ин ҷо ҳавлии серманзилаи берунишаҳрӣ, ки 
зоҳиран иқоматгоҳи шахси сарватманде аз ашрофи маҳаллӣ будааст, бо та- 
моми ҷузъиёташ омӯхта шуд. Шаҳрчаи Кулолгар бо толорҳои сутундори худ 
ба охири даврае, ки мавриди таҳқиқи мо қарор гирифтааст, тааллуқ дорад25. 
Марғиён бо саҳроҳои ҳосилхези худ шӯҳрат пайдо карда буд. Мувофиқи 
гуфтаҳои Страбон (1, 10, 102) замини Марғиён «...токҳои хубе мерӯёнад. Нақл 
мекунанд, ки дар ин ҷо аксар вақт чунон танаҳои ток дучор меояд, ки танҳо 
дар оғӯши ду кас ҷой мегирад ва дарозии ҳар як сари ангур ба ду олчин мера- 
сид». Дар ин ҷо хеле барвақт, ҳанӯз дар давраи пеш аз ҳахоманишӣ, мас- 
канҳои бузурги шаҳрӣ пайдо шудаанд. Яке аз калонтарини онҳо дар ҷои 
Ғаюрқалъа – шаҳри қадимаи Марв воқеъ гардида буд. Қалъа дар болои суфаи 
хиштии хеле баланд сохта шудааст. Аз афташ, ин ҷо қароргоҳи ҳокими вилоят 
будааст. Он чи оид ба Ёзтеппа бошад, вай аҳамияти пештараи худро гум ме- 
кунад26. 
Шаҳрчаи Елкинтеппа, ки таҳқиқи он мавҷудияти системаи иншоот ва ис- 
теҳкомоти ҳарбиро нишон дод, дар шимоли Порт мавқеи муҳиме дошт27. 
Аз рӯи мушоҳидаҳои археологӣ, ҳанӯз дар ҳамон вақтҳо дар воҳаи Марв 
каналҳои калони обёрикунанда, ки яке аз онҳо аҳолии Ғаюрқалъа ва саҳроҳои 
атрофи онро аз об таъмин мекард, вуҷуд доштанд. Археологҳо дар ҷои харо- 

баҳои ин шаҳр бисёр чизҳои сафолӣ, муҷассамачаҳо ва дигар маснуот, аз 
ҷумла пайконҳои скифии аз биринҷӣ сохташударо дарёфт намудаанд. 
24 Тереножкин А.И., 1950 б, с. 153–156; Шишкин В.А., 1969, с. 148-149; Шишкина 
Г.В., 
1969 б, 1969, а; Филанович М.И., 1969, с. 206 ва мобаъд; Ғуломов Я.Г., 1969, с. 7; Ис- 
тория Самарканда, 1, 1969; Пьянков И.В., 1970. Муносибати нигилистона нисбат ба 
баробарии Мароқанд (Смараканд) ва Самарқанд (Пачос М. К., 1967) ба назари мо 
тамоман беасос менамояд. 
Дар Бохтар зироаткорӣ машғулияти асосии аҳолӣ ҳисоб мешуд. Квинт 
Куртсий менависад: «Табиати Бохтар гуногун аст: дар он ҷо токҳои ангур 
ҳосили пурбор ва ширин медиҳад; оби фаровон замини тафсонро шодоб ме- 
кунад; дар заминҳои ниҳоят ҳосилхез ғалла корида, боқимондаи он ба чаро- 
гоҳи гову гӯсфандон табдил дода шудааст, вале қисми зиёди замин дашти бе- 
самар мебошад». Плиний дар бораи дар Бохтар парвариш карда шудани рус- 
таниҳои ғалладонае, ки ҳар як донаи он аз ҷиҳати ҳаҷм бо хӯшаҳои 
муқаррарӣ баробар аст, хабар медиҳад. Зироат ҳам лалмӣ ва ҳам обӣ буд. Чу- 
нончи, дар асрҳои V-IV пеш аз милод аз Вахш канал кашида буданд, ки тах- 
минан ба шохаи ҳозираи Ҷӯйбори Боло мувофиқат мекард. Дар минтақаи 
обёрии ин канал қариб 50 км мураббаъ замин мавҷуд буд28. 
ҳафриёти Балх нишон дод, ки қадимтарин табақаҳои он ба охири нимаи 
аввали ҳазораи I пеш аз милод тааллуқ доранд29. М.М.Дяконов дар вақти 
кофтукови харобаҳои Қалъаи Мир дар поёноби дарёи Кофарниҳон (райони 
Қубодиёни РСС Тоҷикистон) доир ба маданияти Бохтари шимолӣ матери- 
алҳои ҷолиби диққат ба даст овард. Дар ин ҷо, яъне дар асосгоҳи маскане, ки 
то револютсия вуҷуд дошт (он вақтҳо ин ҷо маҳалли таваққуфи бекҳои 
Қубодиён буд), як силсила иқоматгоҳҳои хеле вайронгардидаи давраи қадими 
бохтарӣ пайдо карда, аз он ҳашт хонаи камбари аз хишти мураббаъ биноёфта 
кушода шуд. Девори берунии хонаҳо назар ба дигар деворҳо ғафстар буд. Дар 
ин ҷо бисёр зарфҳое, ки ба зарфҳои Самарқанд ва Марви қадима монандӣ 
доштанд, инчунин пайконҳои биринҷии марбут ба асрҳои VII-V пеш аз милод 
ва маснуоти оҳанӣ, аз қабили сӯзан, корд ва ғайра ёфт шуданд. Аз рӯи каш- 
фиёти археологӣ маълум мешавад, ки бошандагони ин деҳа ба касбу пешаи 
кулолӣ, бофандагӣ, оҳанолотсозӣ ва биринҷигудозӣ, инчунин ба корҳои 
хоҷагии қишлоқ – зироаткории обӣ ва чорводорӣ машғул буданд30. Дигар аз 
масканҳои асрҳои V-IV пеш аз милод маскани Булдонтеппа, ки дар водии 
Вахш, наздикии шаҳри Қӯрғонтеппа кофта ёфтаанд31. 
Аз рӯи чизҳое, ки ба таркиби ба истилоҳ «Дафинаи Амударё» дохил ме- 
шаванд, яъне аз рӯи маҷмаи миқдори зиёди ашёи заргарии асосан аз симу зар 
сохташуда (ҳамагӣ 180 адад, аввалҳо зиёдтар будааст) ва низ пулҳои тилло ва 
нуқра дар бораи дараҷаи тараққиёти пешаи санъатварӣ дар Бохтар фикру му- 
лоҳиза рондан мумкин аст. ҳамаи ин тиловорро дар соли 1877 тоҷирони бухо- 
роӣ аз бошандагони яке аз маҳалҳои райони Қубодиён харида ба ҳиндустон 
бурданд, ки баъдҳо ин бозёфтҳо ба дасти олимон афтод. Асли таърихи ба 
вуҷуд оварда шудани ин маҷмаи ашёи заргарӣ ҳанӯз маълум нест32. Доир ба 

вазъу ҳолати 
бозёфт ниг.: Зеймаль Т.И., Зеймаль Е.В., 1962. Баъзе олимони ғарб исбот мекунанд, 
ки дар он бисёр ашёи аз хориҷа оварда мавҷуд аст. Мо ақидае дорем, ки вай 
асосан 
аз маснуоти бохтарист. Он чи ки санъати Бохтар ва вилоятҳои ғарбии Эрон бисёр 
ҷиҳатҳои муштарак дошта, ба якдигар нуфуз кардаанд, гапи дигар аст ва ба ин ҳеч 
шубҳае нест. Воқеан, асари М.Далтон, ки аввалин бор соли 1905 ва бо баъзе 
тасҳеҳот 
соли 1926 чоп шуда буд, ҳоло дар қисмати тадқиқ тамоман кӯҳна шудааст. Акнун 
вақте расидааст, ки кашфиёти тозаи дар ҷанбаи санъати бостонии Эрон ва дигар 
кишварҳои шарқи хориҷӣ ва ҳамчунин Осиёи Миёна ба даст омадаро пурратар ба 
ҳисоб гирифта, ашёи хизонаи Амударё аз сари нав мавриди таҳқиқ қарор дода 
шавад. 
санъаткории бохтариёни қадим, ҳунари заргарии ҳайратафзои онҳо дар бисёр 
ашёи «Дафинаи Амударё» ба таври барҷаста муҷассам гардидааст. Чунончи, 
аробаи дучархаи ҷангии тиллоӣ, ҳайкалчаи нуқрагии одам, сафҳаи тиллоие, 
ки дар рӯи он сурати барҷастаи одам кашида шуда, либос ва аслиҳаҷоти ӯ бо 
тамоми ҷузъиёташ тасвир ёфтааст, бозубанди тилло, ки нӯгҳои он ба шакли 
сари буз зинат дода шудааст, муҷассамаи тиллоии гавазн ва бисёр чизҳои ди- 
гари моҳирона сохташуда ба гуфтаи боло далолат мекунанд. 
А. Каннингэм чунин мепиндошт, ки ин хазинаи хусусии кадом як хонаво- 
даи ашрофи бохтарист. Р.Гиршман фарзияе пеш ниҳод, ки дафинаи Амударё 
як қисми хазинаи маъбади машҳури дар Бохтар будаи Анаҳито аст, ки эҳти- 
мол, дар вақти ҳамлаи қӯшуни Искандари Мақдунӣ ва ё Салҷуқи I хароб гар- 
дида бошад. Ин фарзияро Р.Бэрнетт, ки зимнан санаи дертари анҷоми таҳни- 
шасти дафинаро (асри II пеш аз милод) пешниҳод кард, тарафдорӣ намуд33. 
Дар он вақтҳо дар қисмати шимолии Тоҷикистон ҳам як қатор шаҳрҳои 
калону хурд вуҷуд доштанд. Аз он ҷумла шаҳре буд, ки онро юнониҳо Киро- 
пол меномиданд (дар ноҳияи ӯротеппаи ҳозира). 
Дар сарзамини паҳноваре, ки тоифаҳои сакоӣ иқомат доштанд, низ ёдго- 
риҳои мухталиф мавҷуданд. Дар Помири шарқӣ қӯрғонҳои дафнгоҳ кашф 
гардиданд. Мурдаро ба қабрҳои на чандон чуқур кофташудаи лаҳаднок дафн 
мекарданд. Баъзан ҷасадҳои ҷуфт гӯркардашуда низ вомехӯранд. Дар ҳаф- 
труд қӯрғонҳои калони дорои хонаҳои чӯбин ва дар маҳалҳои назди Арал, 
байни дарёҳои Аму ва Сир мақбараҳои калони мураккабсохти аъёну ашрофи 
сакоӣ ёфт шудаанд. Дар худи ҳамин маҳалҳо масканҳоеро, ки эҳтимолан ба 
сакоиҳо нисбат медиҳанд, пайдо кардаанд. 
ҳафриёти қабристони сакоиҳо, ки дар поёноби Сирдарё воқеанд, имкон 
дод, ки дар бораи сохти иҷтимоии ҷамъиятии сакоиҳо баъзе мулоҳизаҳои 
муҳим пеш гузошта шавад. О.А.Вишневская қабристони ӯйгаракро тадқиқ 
намуда, диққати муҳаққиқонро ба ҳамин ҷалб намуд, ки хоктеппаи ин 
қабристонҳои равшан ба се гурӯҳ тақсим мешаванд ва зимнан дар ҳар се гурӯҳ 
тарзи ба ҳамон гурӯҳҳо хоси дафн ва асбобу ашёи ба ҳамон гурӯҳ хоси дохили 
қабрҳо ба назар мерасад. Масалан, дар қабрҳои гурӯҳи шарқӣ дар маросими 

дафн оташро бисёр кор мефармудаанд ва дар гӯри занҳо ҳатман тахтасанги 
ниёз мемондаанд, ки ин гуна тахтасанг дар қабрҳои дигар гурӯҳҳо ниҳоят кам 
вомехӯранд ва хеле дағал сохта шудаанд. Яроқу аслиҳа фақат дар қабристони 
гурӯҳи марказӣ гузошта шудаанд. Дастос фақат дар гӯрҳои қабристонҳои 
гурӯҳи ғарбӣ ва марказӣ ба назар мерасанд34. 
ҳамаи ин қонуниятҳо ба Е.Е.Кузмина имкон доданд сохти қабристони 
ӯйгаракро бо ҳамон қоидаи анъанавӣ, ки ҷамъияти халқҳои қадими эрониро 
ба се табақа тақсим менамояд, муқоиса кунад. Мувофиқи ин қоида, ҷамъият 
ба се гурӯҳ (ё худ, бо истилоҳи баъзе муҳаққиқон, ба се каста) тақсим меша- 
вад: ҷанговарон, коҳинон ва аҳли озоди ҷамоат. Қабрҳои гурӯҳи марказии 
ӯйгарак бояд аз они ҷанговарони савора бошад, қабрҳои гурӯҳи ғарбӣ, ки 
сохташон ҳам оддитар ва ашёи онҳо низ камтар аст, бояд аз они аҳли зироат- 
Тадқиқоти Р.Д.Бэрнетт (ӣaқnӯtt Қ.D., 1968) дар ин роҳ фақат як қадами хеле хурд 
ба шумор меравад. Бояд қайд кард, ки Р.Бэрнет дар санагузории худ, алалхусус, ба 
фикри В.В.Тарн дар бобати набудани тилло дар Бохтар такя мекунад. Аммо ин ба 
ҳақиқат рост намеояд, зеро осори конҳои тилло дар замини Бохтар боқист. 
кори ҷамоат ва косибон бошад; қабрҳои гурӯҳи шарқӣ ба онҳое тааллуқ до- 
ранд, ки вазифаи коҳиниро адо мекардаанд35. 
Тасдиқи ба ин се гурӯҳ тақсим шудани ҷамъияти сакоиҳоро, эҳтимол, аз 
асарҳои муаррихони антиқа дарёфта метавонем, ки онҳо мардумони ин 
ноҳияро ба қалам додаанд. Масалан, Плинии Калонӣ мардумони сокини 
ноҳияҳои шимолии Осиёи Миёнаро зикр карда, аз ҷумлаи онҳо котиерҳо ва 
эвхатҳоро ном мебарад (Pliny, VI, 19). Аз афти кор, ин номҳо номи ҳамон ка- 
тарҳо ва авхатҳо мебошад, ки мувофиқи маълумоти Геродот (IV, 6) номи ав- 
лоди скифҳои Европаро ифода менамояд ва ин скифҳо аз ду бародарони 
афсонавӣ, ки саравлоди тамоми скифҳо ба шумор мераванд, пайдо шуда бу- 
даанд (авлоди севуми скифҳо, ки аз бародари хурдӣ пайдо шуда будаанд, па- 
ралатҳо ном доштанд). ҳам этимологияи ин номҳо ва ҳам он атрибутҳое, ки 
ривояти скифҳо ба намояндагони он авлодҳо ва ба асосгузорони он авлодҳо 
нисбат медиҳанд, ба муҳаққиқон имкон доданд, ки ривояти ба авлодҳо тақсим 
шудани скифҳоро тасдиқи тақсимоти иҷтимоӣ, тақсимоти табақавие шумо- 
ранд, ки ба қоидаҳои анъанавии мазкури тақсимоти ҷамъиятии халқҳои 
қадими эронӣ мувофиқат дорад36. Умумияте, ки дар вақти скифҳои Европаро 
тасвир кардани Геродот ва қавмҳои ба онҳо наздики сакоии Осиёи Миёнаро 
тасвир кардани Плиний ба назар мерасад, ба мо имкон медиҳад даъво кунем, 
ки анъанаи ривояти скифҳо ҳам ба худи онҳо нисбат дораду ҳам ба сакоиҳо37. 
Ин даъвои моро тадқиқи сохти қабристони ӯйгарак ҳам тасдиқ мекунад. 
Худи ҳамин умумият ва, ҳеҷ набошад, қаробати скифҳои ноҳияҳои назди 
баҳри Сиёҳ ва сакоиҳои Осиёи Миёнаро аз рӯи он атрибутҳое ҳам дидан мум- 
кин аст, ки нишони рамзии намояндагони ин ё он гурӯҳи иҷтимоӣ мебошанд. 
Ба қавли Геродот (IV,5), ин нишонаҳои рамзӣ табарзин (нишони ҷанговарон), 
юғу омоч (нишони аҳли зироат) ва ҷом (нишони коҳинон) аст. Ин чизҳо 
мувофиқи ривояти скифҳо аз осмон афтида будаанд. Дигар муаррихи дунёи 
қадим Квинт Куртсий Руф (VII, 8,34) чанд ашёро ном мебарад, ки сакоиҳо 

онҳоро чун чизҳои худофиристода парастиш мекардаанд. Ин чизҳо найзаву 
тир барои дафъи душман, юғу омоч – барои баҳрабардорӣ аз замин ва ҷом 
барои адои ибодат будаанд. Маҳз ҳамин ҷиҳати масъала, яъне зикри барои 
кадом кор даркор будани ин чизҳо равшан нишон медиҳад, ки онҳо дар 
ҷамъияти сакоиҳо, пеш аз ҳама, нишони рамзии гурӯҳҳои гуногуни иҷтимоӣ 
буданд. Ба истиснои ба ҷои табарзин ном бурдани найзаву тир, ин нишонаҳои 
рамзии ҳам скифҳо ва ҳам сакоиҳо айнан якхелаанд38. 
Дар бораи сохти сиёсии ҷамъияти сакоиҳо мо маълумоти казоӣ надорем. 
Дар сари қабилаҳои сакоӣ шоҳ меистод. Полиен (VII,12) аз ҷанги сакоиҳову 
Доро сухан ронда, се шоҳи сакоиро ном мебарад. Мумкин аст онҳо шоҳони се 
қабилаи мустақили аз ҳам ҷудое бошанд, ки фақат дар вақти ҷанг муттаҳид 
шудаанд. Вале ин нуктаро дигар хел шарҳ додан ҳам мумкин аст. Геродот 
(IV,120) нақл мекунад, ки дар сари скифҳои ноҳияи назди баҳри Сиёҳ се под- 
шоҳ меистод ва яке аз онҳо подшоҳи асосӣ буд. Мувофиқи ривояти скифҳо ин 
тарзи якбора ҳукмронӣ кардани се шоҳ дар давраҳои афсонавии қадимтарин 
пайдо шуда будааст (Геродот, IV,7). Чи тавре мебинем, дар ин ҷо ҳам 
қаробати ривоятии скифҳои Европа ва сакоиҳои Осиёи Миёна равшан зоҳир 
шудааст. 
Эътиқоди диниву мазҳабии аҳолии Осиёи Миёна яксон ва якранг набуд. 
Дар вилоятҳо ҳазорӣ, дар байни аҳолии муқимӣ оини зардуштӣ паҳн гардида, 
кешҳои гуногуни маҳаллиро дарбар гирифта буд. Дар хусуси мазмуни воқеии 
тасаввуроти динии мардумони он замон ҳанӯз яқинан чизе гуфтан душвор аст. 
Эҳтимол меравад, баъзе тоифаҳои сакоӣ ҳам оини зардуштиро қабул карда, 
дар байни қавму тоифаҳои дигар ҳамон тасаввуроти диние, ки асоси он аз па- 
растиши яздони меҳр – Аҳуро-Маздо (ё худ Митра) фароҳам омада буд, 
ҳукмфармоӣ менамуд. 
Санъати сакоиҳо ва, пеш аз ҳама, сабки тасвири ҳайвон, ки дар он за- 
монҳо дар саросари даштҳои паҳновари Евросиё паҳн шуда буд, бо ақидаҳои 
динии сакоӣ алоқаи зич дорад. Вале масъалаи аҳамияти ин образҳо ҳоло ҳам 
масъалаи баҳснок мебошад. Ба ақидаи баъзе муҳаққиқон, ин образҳо инъико- 
си ақидаҳои хурофии сакоиҳост, ба қавли дигар муҳаққиқон, ин образҳои 
ҳайвонсимо тасвири худоҳои скифу сакоӣ мебошад. Ба ҳар ҳол, ин масъала 
ҳоло торик аст ва тадқиқи муфассалро тақозо дорад. «Дафинаи Амударё» ба- 
рои омӯзишу тадқиқи ақидаҳои динию хурофотии халқҳои қадими Осиёи 
Миёна аҳамияти калон дорад. Гуфтан мумкин, ки дар ин дафина беш аз ҳама 
анъанаи санъати бохтарҳо ва сакоиҳои кӯчманчӣ акс ёфтааст41. Вале, чи тавре 
ки дар боло ҳам инро қайд кардем, масъалаи тавзеҳи этникӣ ва мадании ин 
дафина ҳанӯз масъалаи басо баҳснок мебошад. 
Дар давлати ҳахоманишӣ ба истилоҳ тақвими хурдавестоӣ ҷорӣ шуда буд. 
Ин тақвим аслан ба тақвими шамсии Миср, ки ҳар сол аз 12 моҳи сирӯзӣ ва 
панҷ рӯзи илова фароҳам меомад, шабоҳат дошт. Моҳ ва рӯзҳои ин тақвим бо 
номи худоён ва шахсони асотирии мансуб ба оини Зардуштии «Хурд-Авесто», 
ки дар «Готҳо» зикр гардидаанд, инчунин бо номи дигар худоёни эронӣ (аз 
ҷумла, ононе, ки Зардушт яқинан мункир шудааст) тасмия ёфтаанд. Ин 

тақвим дар байни мардуми эронинажод ба таври васеъ паҳн гардида буд. Ёд- 
гориҳои хаттии марбут ба Суғд, Хоразм ва Порт дар замонҳои қадим ва иб- 
тидои асрҳои миёна дар сарзамини Осиёи Миёна мустаъмал будани онро 
шаҳодат медиҳанд. Тақвими форсии миёна ва тақвими аз он баромадаи фор- 
сии нав дар заминаи ҳамин тақвим ба вуҷуд омадааст (номи моҳҳои тақвими 
шамсии имрӯзаи Эрон аз номи худоёни «Хурд-Авесто» гирифта шудааст). 
Номи моҳҳои ин тақвими қадима дар ёдгориҳои хаттии баъзе дигар киш- 
варҳои Осиёи Наздик, аз ҷумла, дар Арманистон низ дучор меояд42. 
Он вақтҳо дар байни қавму тоифаҳои Осиёи Миёна достоне, ки дар «Аве- 
сто» ҳам инъикос ёфта буд, ривоҷ дошт. Тавассути ривояти Ктесий порчае аз 
қиссаи маликаи Заррина ва Стриангеи мидӣ маҳфуз мондааст. Дар он нақл 
карда мешавад, ки Заррина пас аз фавти шавҳараш подшоҳи сакоӣ ба Мармар 
ном ҳокими вилояти портҳо хонадор мешавад. Подшоҳи мулки Форс ба 
муқобили Мармар лашкар мекашад. Дар вақти муҳориба «Стриангей ном 
марди мидӣ як зани сакоиро аз асп фурӯ меандозад – занҳои сакоӣ воқеан ҳам 
савораи хуб буда, мардонавор меҷанганд. ӯ ба маҳзи дидани ин зани 
соҳибҷамол ва мисли гул шукуфон вайро зараре нарасонида, сар медиҳад». 
Пас аз чанд вақт худи Стриангей ба дасти шавҳари вай асир меафтад. Дар ди- 
ли Стриангей нисбат ба ин зани соҳибҷамол оташи ишқ шӯълавар мегардад 
ва зоҳиран чунин эҳсос дар дили зан ҳам пайдо мешавад. Вале шавҳари вай 
Стриангейро куштанист ва ҳеҷ як зорию таваллои зан ӯро аз ин қасд боздош- 
та наметавонад. Он гоҳ Заррина асиронро раҳо карда, бо кӯмаки онҳо 
шавҳарашро мекушад ва бо Стриангей «унсият меварзад» (Ктесий, фиқраҳои 
7 (26), 8а (27) ва ғ.). 
Ба ақидаи як қатор олимон, ин асаре аз достони сакоист, аммо баъзеҳо 
чунин тахмин доранд, ки он намунае аз офаридаҳои мидӣ аст. Ба назари мо, 
ақидаи аввалӣ саҳеҳтар менамояд. 
 

3. Осиёи миёна ва эрон дар аҳди салтанати Ҳахоманишиҳо 
 
Давлати бузурги ҳахоманишӣ, ки яке аз пуриқтидортарин империяҳои 
ҷаҳони аҳди қадим ҳисоб меёфт, мавҷудияти худро беш аз 200 сол нигоҳ дош- 
та, дар таърихи Шарқи бостонӣ мавқеи ба назар намоёне ишғол намуд. Соз- 
монҳои иқтисодию сиёсӣ ва анъанаҳои мадание, ки дар давраи ҳахоманишиҳо 
ба вуҷуд омада буданд, қарнҳо маҳфуз монда, дар давлати императории Ис- 
кандари Мақдунӣ, давлатҳои портҳо, сосониён ва халқҳои Осиёи Миёна низ 
давом карданд. 
Дар давраи ҳахоманишиҳо тағйироти муҳими иҷтимоӣ (тараққиёти муно- 
сибатҳои заминдорӣ, афзудани аҳамияти меҳнати ғуломон, фаъолияти 
тиҷоратхонаҳои Бобул ва ғ.) ба амал омада, низоми ягонаи давлатии пул ва 
тартиби пардохти молиёт дар асоси ба назар гирифтани имконоти иқтисодии 
кишварҳои дохили империя ҷорӣ гардид, усули идоравии ба сатрапиҳо (вило- 
ятҳо) тақсим кардани давлат бо аниқ муқаррар намудани ҳудуди онҳо ва кор- 
гузории аз як расмулхатти ягонаи умумидавлатӣ, яъне алифбои оромӣ исти- 

фодакунанда ба вуҷуд омад. ҳамчунин почтаи давлатӣ таъсис ёфта, роҳҳои 
нав сохта ва роҳҳои кӯҳнаи корвонгард таъмир карда шуд. Ғайр аз ин, 
қонунгузории умумидавлатӣ кор карда баромада, дар тамоми қаламрави сал- 
танати ҳахоманишиҳо ҷорӣ карда шуд. Дар айни замон қонунҳои пешинаи 
халқҳои гуногун қувваи худро нигоҳ медоштанд. 
Худ аз худ маълум аст, ки воқеияти таърихӣ хеле мураккаб буд. Ба сиёса- 
ти пешгирифтаи подшоҳони ҳахоманишӣ фақат дар қиёси салтанатҳои муста- 
бидаи қадимаи шарқ, ки зулму истибдоди онҳо назар ба аҳди ҳахоманишиҳо 
шадидтар буд, метавон баҳои нисбатан мусбат дод. Дар замони ҳукмронии 
онҳо низ зиндагӣ хуш ва ором набуд: муборизаҳои тунду тези синфӣ, 
шӯришҳои мардумони мутеъ пояҳои давлати ҳахоманиширо муттасил ба лар- 
за медароварданд. 
ҳахоманишиҳо, бар хилофи дигар подшоҳони пешинзамони Шарқи 
қадим, нисбат ба оину мазҳабҳои соири халқҳо хеле ботаҳаммул муносибат 
карда, ҳатто маъбаду калисоҳои кишварҳои мухталифро (ба мисли ибодатхо- 
наҳои Бобул ва Яҳудистон) дубора барқарор намуданд. Хусусан, асосгузори 
давлати ҳахоманишӣ Куруш шӯҳрати зиёде пайдо карда буд. Форсҳо ӯро 
ҷадди кабир, бобулиҳо расули худои Мардук, юнониҳо раҷули бузурги 
давлатӣ ва яҳудиён наҷотбахши худо Яҳве номидаанд. 
Дар замони ҳахоманишиҳо барои тиҷорати байнихалқӣ шароити мусоид 
фароҳам омада буд. Сайёҳон ва донишмандон метавонистанд ба кишварҳои 
тобеи давлати ҳахоманишӣ сафар кунанд. Бисёр намояндагони маъруфи ма- 
данияти Юнони Қадим (Гекатей, Геродот, Демокрит ва д.) он вақтҳо ба киш- 
варҳои машриқзамин саёҳат намуда, ҳамватанони худро бо комёбиҳои мада- 
нии халқҳои Шарқ шиносониданд. 
ҳамаи ин ба вусъати уфуқҳои маданияти тобеиёни давлати ҳахоманишӣ 
боис гардида, ба инкишофи алоқаи байни намояндагони халқҳои гуногун му- 
соидат намуд. 
Чунон ки маълум аст, Искандари Мақдунӣ нияти ба як ваҳдати маданию 
сиёсӣ муттаҳид кардани юнониён ва халқҳои Шарқро дар дил мепарварид ва 
ин орзуи худро бо кӯмаки сарбозони мақдунӣ ба амал овардан мехост, вале 
ҳар гоҳ ба муқовимати шадиди мардумон, аз ҷумла халқҳои Осиёи Миёна ду- 
чор мегардид. Албатта, роҳи осоишта ва мусолиматомез бештар манфиатра- 
сон ва самарабахштар буд ва ӯро ба ҳусули мақсад наздиктар менамуд. Бояд 
хотирнишон кард, ки оғози синтези мадании халқҳои гуногун ва ҷараёни ав- 
валин марҳилаҳои инкишофи он дар зарфи 200 соли қабл аз футӯҳоти Искан- 
дари Мақдунӣ ба вуқӯъ пайвастааст ва аз ин рӯ, тадбироти Искандар дар ин 
роҳ идомаи ҳамон сиёсати ҳахоманишиҳост. 
Дар замони ҳахоманишиҳо дар дохили ҳар як кишвари тобеи онҳо намо- 
яндагони халқҳои мухталиф ҳамроҳ зиндагӣ ва кор мекарданд. Чунончи, дар 
ҷазираи Элефантинаи назди сарҳади Нубия ва дар шаҳри Мемфиси Миср 
мисриён, форсҳо, юнониён, хоразмиҳо, бобулиён, оромиҳо, яҳудиён, фини- 
киҳо ва ғайра зиста, бо ҳам дар муомила буданд. Аксар вақт онҳо урфу 
одатҳои динии якдигарро пазируфта, на фақат ба худоёни худ, балки ба ху- 

доёни дигар ҳам саҷда меоварданд, ҳатто номҳои худро иваз намуда, номҳои 
дигаронро қабул мекарданд. Дар Ниппур ва дигар шаҳрҳои Бобул бобулиҳо, 
мисриҳо, кариҳо, лидиҳо, мидиҳо, яҳудиҳо, ҳиндуҳо, сакоиҳо, бохтариҳо, хо- 
размиҳо ва ғайра бо ҳам зиндагӣ ва кор мекарданд. Дар Шуш, Истахр ва 
шаҳрҳои дигар садҳо ва ҳазорҳо аҳли Миср, Бобул, Юнон ва ғайра зиндагӣ ба 
сар мебурданд. Ба ин шаҳрҳо аз ҳиндустон сар карда, то Миср намояндагони 
халқҳои гуногун доимо рафтуо менамуданд. Маданияти моддӣ ва маънавии 
халқҳои мухталиф ба ҳам омезиш ёфта, дар заминаи он тадриҷан маданияти 
давлати ҳахоманишӣ, ки бештар аз синтези донишҳои илмӣ, ҳунару санъат ва 
ақоиди мазҳабии бисёр кишварҳо иборат гардида буд, ба вуҷуд омад. Бисёр 
халқҳо, аз он ҷумла халқҳои Осиёи Миёна ҳам, ба ин маданият саҳми худро 
гузоштаанд. Дар давлати ҳахоманишиҳо, махсусан бохтариҳо, хоразмиҳо, 
суғдиҳо, портҳо, марвониҳо, сакоиҳо ва дигар халқҳои Осиёи Миёна роли бу- 
зурге бозидаанд. 
Бисёр ҷанговарони моҳир ва корозмуда дар қӯшуни ҳахоманишиҳо аз 
Осиёи Миёна буданд. Масалан, дар вақти ҷанги Юнону Форс, дар муҳорибаи 
Марафон дар қатори аскарони пиёдагарди форсҳо сарбозони савораи сакоӣ 
ҳам ширкат намуда, ҷанговарони дастаи марказии афиниҳоро ба ақибнишинӣ 
маҷбур карданд. Сакоиҳо ҳамчунин дар муҳорибаҳои назди Платей ва Фер- 
мопил мардонагӣ ва ҷасорати фавқулодда нишон доданд. Сарлашкари Форс 
Мардонӣ ба сафи қӯшуни яккачини худ, ки ба мақсади фатҳ кардани Юнон 
гирд оварда буд, дар қатори форсҳо ва мидиҳо бохтариҳо ва сакоиҳоро низ 
дохил намуд. Ҷанговарони сакоӣ дар ҳайъати қӯшунҳои киштигард дар 
муҳорибаҳо иштирок мекарданд. Онҳоро дар сафи қӯшунҳои Миср ҳам дидан 
мумкин буд. Сафҳаҳои сафолиеро, ки дар онҳо сарбозони сакоии кулоҳ бар 
сар тасвир ёфтаанд, аз Миср то Осиёи Миёна, дар ҳамаи шаҳрҳои давлати 
ҳахоманишӣ метавон пайдо кард. 
Дар шаҳри Ниппури Бобул ва атрофи он маҳаллаҳои калони 
муҳоҷирнишин ба вуҷуд омада буд, ки дар онҳо сарбозони сакоӣ истиқомат 
мекарданд. Чунин масканҳои сарбозони сакоӣ дар дигар шаҳрҳои Бобул низ 
мавҷуд буданд. Чунончи, дар санади аҳди Дорои I аз шаҳри Сиппар Сакиэт 
ном марди сакоӣ ёд шудааст. Намояндагони дигар халқҳои Осиёи Миёна ҳам 
дар кишварҳои мухталиф хидмати сарбози ҳахоманиширо адо мекарданд ва ё 
бо сабабҳои дигаре ба он ҷойҳо ҳиҷрат менамуданд. Марди хоразмӣ Дарғмон 
дар ҷазираи дурдасти Элефантина зиндагӣ ихтиёр карда, дар он ҷой соҳиби 
ҷоҳу ҷалол гардидааст. ҳаминро ҳам бояд қайд кард, ки дар санадҳои бобу- 
лии аҳди Дорои I занҳои қандаҳорӣ ва бохтарӣ, ки ба канизӣ фурӯхта шуда- 
анд, ёд карда мешаванд. Намояндагони Осиёи Миёна ба тарафҳои Осиёи 
Хурд ҳам мерафтаанд. 
Дар навбати худ аҳли кишварҳои ғарб ҳам ба Осиёи Миёна омада, суку- 
нат ихтиёр мекарданд. Дар аҳди Хишоёршоҳ (асри V пеш аз милод) бисёр ка- 
сон аз шаҳри юнонии Милет ба Осиёи Миёна муҳоҷират намуда, дар ин ҷо 
маскан гирифта буданд. Онҳо ба ду забон – ҳам ба забони маҳаллӣ ва ҳам ба 
юнонӣ гап мезаданд. Дар аҳди Дорои I аҳолии шаҳри Барк (Африқои 

шимолӣ) ба Бохтар кӯчонида шуда буданд. Ғайр аз ин, намояндагони идо- 
раҳои давлатии ҳахоманишӣ, аз ҷумла муншиҳои оромӣ дар Осиёи Миёна 
зиндагӣ мекарданд. 
ҳарчанд мансабҳои муҳими идораи давлат асосан дар дасти форсҳо буд, 
ҳахоманишиҳо намояндагони дигар халқҳоро низ барои ишғоли мансабҳои 
калон роҳ медоданд. Касони аз Осиёи Миёна баромада ҳам аксаран мақомҳои 
баландро дар идораи давлат соҳиб мешуданд. Чунончи, дар асри IV пеш аз 
милод Амминаспи портӣ ҳукмрони Миср гардида буд. 
Достони халқии эронӣ, ки аз фиқраҳои боқимондаи «Таърихи форс» ном 
асари табиби дарбори Ардашери II Ктесий ба мо маълум аст, аслан дар вило- 
ятҳои Осиёи Миёна, бештар дар маҳалҳои бохтариҳо ва сакоиҳо офарида шу- 
дааст. Баъдтар вай ба тарафҳои ғарб интишор ёфта, пас аз тағйироту иловаҳо 
асоси ҳамосаи миллии эрониро фароҳам овард. Бисёр сюжетҳои ин достон ба 
«Шоҳнома»-и Фирдавсӣ дохил гардидаанд. 
Оини Зардуштӣ, ки дар Осиёи Миёна ба зуҳур омада буд, дар замони 
ҳахоманишиҳо ба Эрон ва боз дуртар ба тарафҳои ғарб паҳн шуда, баъдҳо 
(то замони таҳти истилои арабҳо воқеъ гардидани Эрон ва Осиёи Миёна) 
мазҳаби давлатии эрониҳо қарор гирифт. ҳанӯз дар асри V пеш аз милод дар 
шаҳри Мемфиси Миср маъбади худои эронӣ Митра вуҷуд дошт. Дар давраи 
империяи Рим парастиши Митра дар бисёр мамлакатҳо расм гардида, то 
ҷазираҳои Британия расида буд. 
Мувофиқи маълумоти муаррихи бобулии асри III пеш аз милод Беросс, 
Ардашери II муҷассамаи олиҳа Анаҳиторо барои эҳтиром дар Бобул, Шуш, 
Экботан, Истахр, Бохтар, Димишқ ва Сардаҳ гузошт. 
Чунон ки аз навиштаҷоти хатти мехии бобулӣ ва папирусҳои оромӣ 
маълум мегардад, дар замони ҳахоманишиҳо муғҳои эронӣ ба Бобул ва Миср 
рафта, дар ин кишварҳо, зоҳиран, маросимҳои диниро ба ҷо меовардаанд, 
Донишмандони Юнони Қадим аз оини зардуштӣ ба таври куллӣ балад 
будаанд, ки роҷеъ ба он рисолаҳои махсус ҳам таълиф намудаанд. Масалан, 
Арасту дар бораи муғҳо асаре офаридааст, ки то давраи мо фақат баъзе пор- 
чаҳои он боқӣ мондаанд. ҳамчунин навиштаҳои Плутарх, Диогени Лаэртӣ ва 
дигарон доир ба дини зардуштӣ маълум аст. Муаррихи лидии асри V пеш аз 
милод Ксанф, муаррихи бобулӣ Беросс, файласуфи библӣ Филон ва бисёр до- 
нишмандони дигар низ ба забони юнонии қадим дар бораи зардуштия асар 
эҷод кардаанд. Оинномаҳои асосии зардуштӣ ба системаи фалсафаи юнониё- 
ни қадим таъсири муайяне расонидаанд. 
Устодон ва ҳунармандоне, ки дар қаламрави ҳахоманишиҳо кор мекар- 
данд, анъанаҳои мадании гузаштагони худ ва халқҳои ҳамсояро эҷодкорона 
давом ва такмил медоданд. 
ҳанӯз дар аҳди ҳахоманишиҳо дар сарзамини паҳноваре аз Сибир то на- 
воҳии шимолии лаби баҳри Сиёҳ ҳунари махсуси тоифаҳои скифӣ дар тасвири 
ҳайвонот («сабки скифии тасвири ҳайвонот») ба вуҷуд омада буд. Асарҳои 
санъати ин сабк дар замонҳои қадим ба дараҷае шӯҳрат дошт, ки баъзе 
наққошони 

юнонӣ аз онҳо истифода мебурданд. Санъати ҳахоманишӣ аз ҳамин 
«сабки скифии тасвири ҳайвонот», ки он вақтҳо дар байни аҳолии даштҳои 
Евросиё, аз ҷумла Осиёи Миёна ҳукмфармо буд, хеле баҳраманд гардидааст 
(асарҳои барҷастаи онро дар навоҳии назди Арал, ҳафтруд, Помир ва як қа- 
тор маҳалҳои Қазоқистон пайдо кардаанд). Осори санъати ҳахоманишиҳо, 
маснуоти косибону пешаварони ҳахоманишӣ на фақат ба Осиёи Миёна, балки 
дуртар ба тӯли даштҳо, то ба маҳалли иқомати савроматҳо роҳ ёфта, дар на- 
вбати худ ба маданият ва санъати онҳо таъсири худро мегузоштанд. 
Халқҳои Осиёи Миёна ва Эрон дар бобати либос ҳам умумият доштанд, 
хусусан либоси хоразмиҳо, бохтариҳо ва дигар халқҳои Осиёи Миёна хеле 
монанд буд, зимнан сакоиҳои тиграхуд бештар бо кулоҳи худ фарқ мекар- 
данд. Либоси онҳо аз нимтанаи тасмакалон ва шалвори кӯтоҳ иборат буд. 
Намояндагони халқҳои Осиёи Миёна дар нақшҳои барҷастаи Бесутун, Тахти 
Ҷамшед ва Нақши Рустам тасвир ёфтаанд, ки ин барои донистани хусуси- 
ятҳои антропологӣ ва этнографии ин халқҳо аҳамияти бағоят калон дорад. 
Ин ёдгориҳо нишон медиҳанд, ки либоси форсҳо ҳам айнан мисли либоси 
мардумони Осиёи Миёна будааст. 
Бозёфтҳои ҳафриёти қӯрғонҳои мансуб ба асрҳои VI-IV пеш аз милоди 
Олтой, ки ашёи аз пӯст, пашм ва намад сохташуда дар шароити яхбандии 
доимӣ ба хубӣ маҳфуз мондаанд, дар бораи алоқаҳои маданӣ ва тиҷоратии 
Эрони ҳахоманишӣ ва Осиёи Миёна шаҳодат медиҳанд. Порчаҳои матои 
пашмӣ ва гилеми пат, ки дар қӯрғони панҷуми Пазириқ ёфт шудаанд, хеле 
ҷолиби диққатанд. Онҳо аз дараҷаи баланди ҳунари бофандагӣ ва қолинсозии 
онвақта шаҳодат медиҳанд. Баъзеҳо чунин мепиндоранд, ки ин гилемро усто- 
дони форс ё мидӣ тайёр кардаанд, ба ақидаи дигарон вай моли ҳунармандони 
Осиёи Миёна аст. Эҳтимоли қавӣ меравад, ки ин гуна гилемҳо ҳам дар Эрон 
ва ҳам дар Осиёи Миёна тайёр карда мешуданд, зеро тариқи бофт, нақшу ни- 
гор ва сужети лавҳаҳои дар онҳо тасвиршуда барои бисёр халқҳои эронизабон 
хос ва умумист. 
Чунон ки аз бозёфтҳои бостоншиносон ва тасвироти нақшҳои барҷастаи 
ҳахоманишӣ ҳувайдост, дар навъҳои мухталифи яроқу аслиҳа ва тариқи овех- 
та гаштани он низ қаробат ва шабоҳати бештар ба назар мерасад. Дар ҳазо- 
раи I пеш аз милод дар Осиёи Миёна ва даштҳои Евросиё савораи вазнинси- 
лоҳи ҷавшанпӯш, кулоҳхуд бар сар ва баргустувон дар асп тимсоли марди 
мусаллаҳ гардида буд. Баъдтар ин навъи аслиҳаҷот дар Эрон ва Осиёи Пеш 
ҳам паҳн мешавад, ки мавҷудияти он дар ин маҳалҳо ба василаи санадҳои 
охири асри V пеш аз милод тасдиқ гардидааст. 
Ниҳоят, халқҳои Осиёи Миёна дар офариниши осори бошукӯҳи санъати 
ҳахоманишӣ ҳиссаи бузурги моддӣ гузоштанд. Тибқи навиштаҷоти Доро, 
барои сохтмони қасри Шуш аз Бохтар тилло, аз Суғд лоҷувард ва ақиқ, аз 
Хоразм фирӯза бурда шудааст. Ин маълумот, инчунин ахбори муаллифони 
қадим ва ҳафриёти бостоншиносӣ аз дараҷаи баланди тараққиёти кори 
маъдан дар Осиёи Миёна ва таъсири он ба пешрафти кори маъдан дар Эрон 
шаҳодат медиҳанд. Ногуфта намонад, ки лоҷуварди Осиёи Миёна дар ҳин- 

дустон, Бобул ва Миср ҳам мавриди истифода будааст. 
Ба ин тариқа, ба ҳайъати давлати ҳахоманишиҳо дохил шудани Осиёи 
Миёна уфуқи ҷуғрофӣ ва донишҳои илмии эрониёни ғарбӣ, юнониён ва дигар 
халқҳоро хеле вусъат дод. Дар навбати худ халқҳои Осиёи Миёна бисёр комё- 
биҳои форсҳо, мидиҳо ва дигар мардумонро азхуд намуданд. 
Вилоятҳои Осиёи Миёна нахустин бор бо хат пас аз дохил шудан ба 
ҳайъати давлати ҳахоманишӣ ошноӣ пайдо карданд. Ёфт шудани навиш- 
таҷоти оромӣ дар ҳудуди собиқ сатрапиҳои шарқии давлати ҳахоманишӣ 
(Таксил, Пули Дарунта ва Қандаҳор) бар он шаҳодат медиҳанд, ки ҳанӯз дар 
аҳди ҳахоманишиҳо забон ва хатти оромӣ ба музофотҳои саргаҳи ҳинд ва 
Осиёи Миёна нуфуз карда, дар расмияти идораҳои давлатии он ҷо истифода 
бурда мешудаанд. Дар аҳди ҳахоманишиҳо ба тадриҷ қолабҳои ба забонҳои 
эронӣ гардонидани истилоҳот ва муншаоти оромӣ ба вуҷуд омадаанд. 
Баъдҳо аз номаҳои идоравии оромии пас аз ҳахоманишиҳо чор системаи 
хатти идеографӣ: портӣ, форсӣ, суғдӣ ва хоразмӣ пайдо шуданд. Ин систе- 
маҳои хат дар Осиёи Миёна ва Эрон муддати чандин аср, то давраи истилои 
арабҳо мавҷудияти худро нигоҳ доштанд. 
Чунон ки таъйид гардида буд, дафинаи Амударё барои таҳқиқи ҳунар ва 
санъати Осиёи Миёна, аз ҷумла Бохтари миёнаҳои ҳазораи I пеш аз милод 
материали асосӣ медиҳад. Сиккаҳои давраҳои охири ин дафина мутобиқи со- 
ли 200-уми пеш аз милод буда, аксари ашёи он, бешубҳа, ба давраҳои 
қадимтар, яъне асри IV ва ҳатто асрҳои VI-V пеш аз милод мансубият дорад. 
Дар байни ганҷҳои дафинаи Амударё як миқдор ашёи воридотӣ ҳам 
мавҷуд аст, аммо қисмати муҳими ин дафинаро маснуоти маҳаллӣ ташкил 
менамояд. Устодони ин ҷо бо санъати дарбории Эрони ҳахоманишӣ, ки наму- 
наи барҷастаи он қасрҳои бошукӯҳи Истахр ва Шуш мебошад, шиносоӣ дош- 
танд. Саҳнаи шикори шер, ки дар рӯйбасти заррини наём тасвир шудааст, 
ҳамчунин сурати шер аз таъсири анъанаи мактаби устодони нақшҳои 
машҳури ошурӣ, ки яке аз мавзӯъҳои дӯстдоштаи онҳо шер шикор кардани 
подшоҳ буд, шаҳодат медиҳад. 
Санъати Бохтари Қадимро боз дигар як мактаби шоистатаре буд, ки онро 
бо санъати дунёи васеи тоифаҳои бодиянишин наздик менамуд. Тарзи хеле 
гӯёву фасеҳ, муассиру пурҷазаба, дар ҳаракати тез, ҳолат ва чарху печҳои 
ғайриоддӣ тасвир кардани ҳайвонот ҷиҳати хоси ин санъат аст. Нақши ин 
сабки тасвирро дар ашёи хизонаи Амударё ҳам метавон мушоҳида намуд. Чу- 
нончи, ҳайкалчаҳои гавазн, муҷассамаи нуқрагии буз дар вазъи ҷаҳиш, саҳнаи 
саворон ҳангоми шикори бузу харгӯш аз ҳамин қабиланд. Мувофиқи маълу- 
моти сарчашмаҳо, дар асри IV пеш аз милод бузургзодагони суғд майдонҳои 
шикори худро доштаанд ва, аз ин рӯ, табиист, ки саҳнаи шикор дар санъати 
Бохтари Қадим ин тариқа маъмул ва машҳур аст. Бинобар ин дар вақти 
омӯхтани санъати «сабки тасвири ҳайвонот» бояд мавқеи мактаби ҳунарии 
Бохтар ва дигар воҳаҳои иқоматиро ба назар гирифт. 
Дар замони ҳахоманишиҳо ба тавассути ривоҷи касбу ҳунар ва муноси- 
батҳои пулию молӣ тараққиёти босуръати шаҳрҳои Осиёи Миёна, ҳамчун 

марказҳои маъмурӣ ва ҳунармандӣ шурӯъ гардид. ҳаминро ҳам бояд хотир- 
нишон кард, ки халқҳои Осиёи Миёна дар давраи ҳахоманишиҳо аввалин бор 
бо пули танга ошно шуданд. Намунаҳои тангаи тилло ва дигар сиккаҳои сис- 
темаи пулии ҳахоманишӣ аз хоки Осиёи Миёна пайдо карда шуд. Дар замони 
ҳахоманишиҳо робитаҳои тиҷоратии Осиёи Миёна бо дигар кишварҳо беш аз 
пеш инкишоф ёфт, ки ба ин то Бохтар расидани роҳи корвонрави Эрону Бо- 
бул мусоидат менамуд. Дар ҳафриёти маҳалҳои Осиёи Миёна намунаҳои 
санъати Эрони ғарбӣ, Миср ва дигар мамлакатҳо ёфт шуданд. Дар байни 
онҳо маснуоти давраи ҳахоманишӣ низ мавҷуд аст, ки онҳоро пешаварони 
юнонӣ дар резишгоҳи Нил, дар шаҳри Навкратис сохтаанд. 
Ғайр аз ин, халқҳои Осиёи Миёна дар аҳди ҳахоманишӣ на фақат бо ма- 
данияти эрониёни ғарбӣ, балки ҳамчунин бо тамаддуни бостонии Аллом, Бо- 
бул, Миср ва дигар кишварҳо низ шиносоӣ пайдо карданд. 
ҳамин тариқа, ба ҳайъати давлати ҳахоманишӣ дохил шудани Осиёи 
Миёна барои тараққиёти маданият ва муассисаҳои давлатии ҳам худи ин сар- 
замин ва ҳам ҳамсояҳои ғарбии он аҳамияти хеле калон дошт. Он сарватҳои 
умумии маданӣ, ки дар он замон ба вуҷуд омада буданд, муддати чандин 
асрҳо давом карданд. 
Давлати бузурги ҳахоманишиҳо, ҳамчун яке аз пуриқтидортарин импе- 
рияҳои ҷаҳонии қадим беш аз 200 сол мавҷудияти худро нигоҳ дошт. Комё- 
биҳои соҳаи хоҷагӣ ва анъанаҳои сиёсӣ ва мадании он дар давраҳои баъдина, 
дар аҳди эллинизм ва мавҷудияти давлатҳои портҳо ва сосониён низ ҳамоно 
дар таърихи халқҳои Шарқ роли муҳим мебозиданд. 
Маълумоти сарчашмаҳои хаттӣ ва мадракҳои бостоншиносӣ дар бораи 
пешрафти муҳими соҳаи қувваҳои истеҳсолкунандаи давраи ҳахоманишӣ (чу- 
нончи, паҳн шудани олоти оҳан дар кишварҳои гуногун – аз Миср то Осиёи 
Миёна), тараққиёти зироат, обёрӣ ва ба таври васеъ азхуд кардани заминҳои 
нав, равнақи касбу ҳунар, вусъати шаҳру деҳот, ривоҷи тиҷорати дохилӣ ва 
байналхалқӣ шаҳодат медиҳанд. Маданият ва санъати давлати ҳахоманишӣ, 
ки тавассути амали мутақобили фаъолонаи анъанаҳои мадании қавмҳои мух- 
талиф ба вуҷуд омада буд, на фақат аз салтанати ҳахоманишиҳо зиёдатар умр 
дид, балки ба тараққиёти маданияти халқҳои гуногуни Шарқ ва Ғарб таъсири 
амиқе расонид. Ба ин тариқа, ваҳдати сиёсии давраи ҳахоманишии бисёр 
халқҳои Шарқ марҳилаи муҳими инкишофи иқтисодӣ ва мадании тамаддуни 
тамоми ҷаҳон гардид, ки роли қавму тоифаҳои Осиёи Миёна дар ин давра 
ниҳоятдараҷа бузург буд. 
Барқароршавӣ ва тамоми давраи мавҷудияти давлати ҳахоманишиҳо бо 
авҷ гирифтани муборизаҳои синфии оммаи халқ бар зидди истисморкунанда- 
гон алоқаманд гардидааст. Давлати ҳахоманишиҳо ҳам, мисли тамоми дигар 
империяҳо, бо ҷангҳои истилогарона ва фурӯ нишондани шӯришҳои қавму 
тоифаҳои гуногуни дохили мамлакат ба вуҷуд омада, вусъат пайдо кардааст. 
Вале дар баробари ин, чунон ки зикр гардид, ба миён омадани иттиҳодияи 
чандин кишварҳо ба тараққиёти тамаддуни Шарқ ва таҳкими робитаҳои 
мутақобили иқтисодию мадании бисёр халқҳо мусоидат намуд. 

БОБИ ДУВВУМ  
Муборизаи халқҳои осиёи миёна ба муқобили истилогарони юнону 

мақдунӣ Лашкаркашии Искандари Мақдунӣ ба шарқ 
 

Тараққии Мақдуния 
 

Дар аҳди салтанати Файлақуси II (359–336 пеш аз милод) иқтидори 
Мақдуния афзуда, марказиятнокӣ ва иттиҳоди он устувор мегардад, ки дар ин 
бобат барҳам додани майлҳои ҷудоихоҳии аъёну ашрофи мақдунӣ роли 
муҳим бозид. Файлақус дар ташкили қӯшун ҳам дигаргунӣ ба амал овард. Аз 
ҷумла, дар қӯшуни пиёдагард воҳидҳои ҷудогона – сафҳои зичро ҷорӣ кард. 
Хусусан кор карда баромадани усулҳои нави тактикӣ, ба ҳам алоқаманд на- 
мудани амалиёти навъҳои гуногуни қӯшун аҳамияти калон дошт. Ба 
Файлақус муяссар гардид, ки қисмати муҳими Юнонро ба таҳти тасарруфи 
худ дароварад. Соли 337 дар конгресси Коринф мавқеи ҳукмронии Мақдуния 
бар Юнон эътибори расмӣ пайдо намуд. ҳамон вақт ҷанги муқобили Форс 
эълон карда шуд. Соли 336 қӯшуни даҳҳазорнафараи Файлақус дар Осиёи 
Хурд ба муҳорибаи зидди форсҳо шурӯъ кард. Вале дар ҳамин вақт Файлақус 
аз дасти посбони шахсии худ кушта шуд. 
Писари бистсолаи ӯ Искандар ба сари ҳокимият омад, ки дар таърих бо 
номи Искандари Мақдунӣ ва дар ривоятҳои мардуми шарқ Искандари 
Зулқарнайн шӯҳрат ёфтааст. Пас аз ҳалокати Файлақус шаҳрҳои юнонӣ хос- 
танд дубора истиқлолияти худро соҳиб шаванд. Аммо Искандар ба зудӣ ин 
фикру хаёлро аз сари онҳо дур андохт. Маълум шуд, ки вай дар ҳокимият аз 
падараш ҳам бераҳмтар будааст. Дере нагузашта Искандар тамоми душмано- 
ни худро ба сари итоат овард. Энгелс қайд мекунад, ки «Файлақус ва Искан- 
дар ба нимҷазираи Эллин ваҳдати сиёсӣ бахшиданд»...1 
Искандар ба ҷанги зидди давлати ҳахоманишӣ тайёрии зӯр медид. Вай 
ҳам мисли падараш ба ташкил ва такмили қӯшун, хусусан аскарони савора 
бисёр аҳамият медод. Қӯшуни пиёдагарди зичсафи машҳури юнонӣ-мақдунӣ 
ҳам бо найзаҳои тезпайкон ва сипарҳои тирногузари худ мисли сангпушти 
зиреҳпӯши теғдор қувваи ҳамлаовари даҳшатангезе ба шумор мерафт. Ҷиҳати 
заифи он сустҳаракатӣ буд. Дар муҳорибаҳои Осиё қӯшунҳои пиёдагарди са- 
букбор ва тезрафтор роли калон мебозид. Ин қӯшун дорои манҷаниқҳои му- 
каммал, василаҳои хуби алоқа ва таъминот буд. 
Шикасти давлати ҳахоманишӣ Искандар ба тавассути хабарҳое, ки аз Форс 
мерасид, аз вазъияти ноустувори давлати ҳахоманишӣ ба хубӣ огоҳ гардида буд.2 
Подшоҳи ҳахоманишӣ Ардашери II Мнемон 115 писар дошт. Пас аз фав- 
ти ӯ дар соли 3583 пеш аз милод яке аз писаронаш, ки бо номи Ардашери III 
Ох машҳур аст, ба тахт нишаст. Ох, ки ҳанӯз дар вақти зиндагии падараш бо 
макру фиреб бародаронашро нобуд сохта буд, баробари нишастан ба тахти 
салтанат тамоми хешовандони худро сарфи назар аз синну ҷинс ба қатл расо- 

нид ва бо ҳамин дар таърих ҳамчун хунхортарин подшоҳи ҳахоманишӣ ном 
баровард. 
Солҳои аввали ҳукмронии ӯ бо ҷангҳои муттасили Осиёи Хурд гузашт. 
Сипас, ҷанги тӯлонӣ ва хунрезонаи Миср, ки аз итоати давлати ҳахоманишӣ 
сар кашида буд, оғоз ёфт. Агарчанде ин ҷанг дар соли 341 пеш аз милод тамом 
шуд, Мисри Поён (ҳамчунин Финиқия ва Кипр) ба тасарруфи империяи 
ҳахоманишӣ даромад, дар натиҷаи ҷангҳои пурдавом худи империя хеле заиф 
ва хароб гардид. Ардашери III ба мақсади як дараҷа таъмин кардани саботи 
давлат ба сатрапҳои Осиёи Хурд нигоҳ доштани қӯшуни кирояро манъ намуд. 
Ин тадбири муҳим буд, вале дар сари вақт ба амал наомад. Соли 338 Ардаше- 
ри III Ох бо амри хоҷасарой Боҳуй, ки он вақтҳо нуфузи хеле калон дошт, аз 
тарафи табиби худ заҳр дода кушта шуд4. 
Бесарусомоние, ки пас аз марги Ардашери III дар хонадони подшоҳӣ 
ҳукмфармо гардид, умеди душманони юнонии ҳахоманишиҳоро қавитар на- 
муд. Подшоҳи нави ҳахоманишӣ Арсас бозичаи дасти дарбориён гардида буд, 
ки ба онҳо Боҳуй сардорӣ мекард. Вақте ки Арсас раъйи худро гузарониданӣ 
шуд, хоҷасарои тавоно фармуд, ки ӯро низ заҳр дода нобуд созанд (Арсас 
камтар аз ду сол ҳукмронӣ кард); писарони ӯро ҳам ба қатл расониданд. Чун 
аз хонадони аслии ҳахоманишиҳо касе ҷон ба саломат набурда буд, 
хоҷасарои «подшоҳнишон» яке аз хешовандони дури Арсасро, ки ба таърих 
бо номи Дорои III Кудумон дохил шудааст, ба сари салтанат овард. Дере на- 
гузашта Боҳуй хост ин дастнишондаи худро ҳам ба ҳалокат расонад, вале 
подшоҳ аз қасди ӯ пай бурда, бо зӯр косаи заҳрро ба худаш нӯшонид. 
Низоъҳои дохили салтанатӣ ва табаддулотҳои дарборӣ ҳокимияти марка- 
зии давлати ҳахоманиширо бениҳоят суст карда, кӯшишҳои ҷудоихоҳии 
табақаи ҳукмрони музофотҳоро беш аз пеш қувват дод. Тараққии иқтисодии 
вилоятҳои ҷудогона, ки ба ҳайъати давлати ҳахоманишӣ дохил карда шуда 
буданд, ба чунин майлҳои истиқлолхоҳӣ мусоидат менамуд. ҳарчанд ки дар 
бораи сиёсати иҷтимоии давраҳои охири мавҷудияти ҳахоманишиҳо маълу- 
моти бевосита мавҷуд нест, нуфузи мутлақи аъёну ашрофи онвақтаро метавон 
яқинан тасаввур намуд. Сиёсати мувозанаи иҷтимоӣ, ки Дорои I эълон карда 
ва наздиктарин ворисони ӯ идома медоданд, дар вақтҳои охир дур партофта 
шуд. Базаи иҷтимоии ин сулола ниҳоятдараҷа маҳдуд гардид. Оммаи халқ бар 
зидди зулму тааддии ҳахоманишиҳо беист мубориза мебурданд; муттасил 
шӯру ошӯбҳо ба амал меомаданд. 
Мана дар чунин як вазъият байни давлатҳои Юнони мақдунӣ ва ҳахома- 
нишиҳо ҷанг сар шуд. Аз сар шудани амалиёти ҷанг дере нагузашта дар 
муҳорибаҳои назди наҳри Граник (маи с.334 пеш аз милод) ва шаҳри Иеса 
(тирамоҳи с.333 пеш аз милод) қӯшуни ҳахоманишиҳо ба зарбаи сахт дучор 
гардид ва Искандари Мақдунӣ Осиёи Хурд, Сурия, Фаластин, Финиқия ва 
Мисрро забт кард. Баҳори соли 331 лашкари юнону мақдунӣ ба қисмати мар- 
казии империяи ҳахоманишӣ ҳаракат намуд. 
1 октябри соли 331 пеш аз милод дар назди Гавгамела ном деҳаи шимоли 
шарқии Байнаннаҳрайн муҳорибаи шадиде рӯй дода, қӯшуни ҳахоманишӣ 

тамоман торумор гардид. Дорои III гурехт. Лашкари юнону мақдунӣ дар 
маркази давлати ҳахоманишӣ ғолибона роҳпаймоӣ карда, сипас, тақрибан бе 
ҳеҷ муқобилат Бобул, Шуш, Истахр ва Экботанро ишғол намуд ва ғанимати 
беҳадду ҳисобе ба даст даровард. 
Ҷанг бо ғалабаи комили Искандар анҷом ёфт, вале ӯ ба ин қаноат накар- 
да, аз паи дастгир кардани Дорои III афтод. Лашкари юнону мақдунӣ под- 
шоҳи ҳахоманиширо, ки ба самти шимолу шарқ фирор мекард, таъқиб намуд. 
Дар ҳамин вақт аъёну ашрофи бо Дорои III ҳамроҳикунанда бар зидди ӯ 
сӯиқасд ташкил карданд. Тарсуӣ ва беҷуръатии Дорои III ва аз истеъдоди 
ҷангӣ маҳрум будани ӯ ба ғалабаи душман хеле мусоидат намуд. Вай на он 
симое буд, ки дар гирди ӯ қувваҳои зиддимақдунӣ ҷамъ оянд. Дар ҳамин лаҳза 
сатрапи Бохтар Бесс, ки аз хешовандони худи Доро буд (Арриан, III, 21, 5), 
чун шахси муҷоҳид зуҳур карда, дар сари сӯиқасдкунандагон қарор гирифт. 
Дар натиҷаи исёни сардорони лашкар Дорои III ба зиндон партофта шуда, 
сипас ба қатл расид. Бесс худро бо номи салтанатии Ардашер подшоҳи ҳахо- 
манишиҳо эълон кард ва барои муқовимати зидди қӯшуни юнону мақдунӣ ба 
ҷамъ кардани қувва пардохт. 
 

Муҳорибаҳо дар дамгаҳи Осиёи Миёна 
Дар сарчашмаҳои хаттӣ роҷеъ ба чораҷӯиҳои Бесс баъзе маълумот мавҷуд 
аст. Аввалан, ӯ кӯшиш кард, ки ҷиҳати қонунии ҳокимияти худро таъмин на- 
мояд. Зуҳуроти чунин кӯшишҳои Бессро дар ахбори Диодор (ХVII, 74, 1-2) 
роҷеъ ба Бохтар метавон пай бурд: «Бесс ваъда дод, ки ба ҷанг сардорӣ меку- 
над ва мардум бовар карда, ӯро подшоҳ хостанд». Дар ин сарчашма ҳамчунин 
хотирнишон мешавад, ки Бесс «аскар ҷамъ кард ва аслиҳаи бисёр омода на- 
муд». 
Бесс муваффақ гардид, ки аз сатрапиҳои ҳамсоя, пеш аз ҳама Ориё (ви- 
лояти имрӯзаи ҳирот) ва инчунин аз мардумони бодиянишин барои 
тарафдорӣ ризоият гирад. Як навъ «Иттифоқи сатрапиҳо» ташкил ёфт. Аммо 
ба ӯ таъмини пуштибонии табақаҳои васеи аҳолӣ муяссар нагардид. Яке аз 
сабабҳои асосии ин ба худ ном ва унвони подшоҳи ҳахоманиширо гирифтани 
Бесс буд. Илова бар ин, ба ӯ фурсат кифоя намекард: аз тарафи ғарб лашкари 
юнону мақдунӣ бо суръат наздик меомад. 
Аввалин дафъа лашкари юнону мақдунӣ дар Ориё ба муқовамати сахт ду- 
чор гардид. Ба Искандари Мақдунӣ бештар аз як моҳ лозим омад, то 
муқовамати ориёиҳоро фурӯ нишонад. Дастаи сершумори савораи ориёӣ бо 
сардории Сатибарзан аз дасти Искандар раҳоӣ ёфта, ба қӯшуни Бесс ҳамроҳ 
шуд. 
Искандари Мақдунӣ вилоятҳои ҷанубии Афғонистонро, ки дар он ҷойҳо 
низ, зоҳиран, тарафдорони Бесс мавҷуд буданд, забт намуда, ба воситаи ағбаи 
ҳиндукуш роҳи шимолро пеш гирифт. ҳангоми ба даштҳои шимоли 
Афғонистон баромадани лашкари юнону мақдунӣ дар ихтиёри Бесс 7 ё 8 ҳа- 
зор бохтариҳои мусаллаҳ ва боз чанд даста сарбозони дигар буданд (Арриан, 
III, 28, 5; Квинт Куртсий, VII, 4, 20). Дуруст аст, ки Бесс ба мақсади нигоҳ 

доштани як қисми лашкари Искандар Сатибарзанро бо ду ҳазор аскари саво- 
ра ба Ориё фиристод ва дар он ҷо шӯриш сар зад, ки Искандарро маҷбур сохт 
барои фурӯ нишондани он қисмате аз қувваҳои ёрирасони худро равона ку- 
над. Бо вуҷуди ин нирӯи Искандар аз нирӯи Бесс хеле зиёд буд. Аз ин рӯ, Бесс 
ба тарафи шимол, ба Бохтари ин сӯи Амударё, яъне ба Осиёи Миёна ақиб ни- 
шаст. 
Дар таълифоти илмӣ роҷеъ ба моҳият ва оқибати амалҳои Бесс фикру ан- 
дешаҳои мухталиф баён ёфтаанд. Ба назари мо, ин амалиёт, сарфи назар аз 
кӯшишу ҳаракатҳои шахсии салтанатталабонаи худи Бесс, объективона 
аҳамияти прогрессивӣ дошт. Ба тавассути муборизае, ки бо сардории Бесс 
вусъат пайдо намуд, ҳамлаи лашкари юнону мақдунӣ ба Осиёи Миёна якчанд 
моҳ (ва шояд ним сол ҳам бошад) ба таъхир афтод, зеро аскарони Искандар 
дар натиҷаи муқовиматҳои сари роҳи ин сарзамин заифу беҳол гардида бу- 
данд. Муборизаи «иттифоқи сатрапиҳо» бар зидди лашкари истилокори юно- 
ну мақдунӣ муқаддимаи он муборизаи ҳақиқатан ҳам халқиест, ки баъдтар 
дар сарзамини Осиёи Миёна бо вусъати тамом ба амал омад.5 
 

2. Муборизаи халқҳои осиёи миёна бо қӯшуни юнону мақдунӣ 
 

Қувваҳои ҳарбӣ ва ҳунари ҷангии халқҳои осиёи миёна 
 
Халқҳои Осиёи Миёна бо кадомин қувваҳо муқобили Искандари 
Мақдунӣ муқовимат карданд? Бояд қайд кард, ки камбудии асосии қувваҳои 
мудофиавии Осиёи Миёна марказият надоштани онҳо буд. Дар даврае, ки 
мавриди баҳси мо қарор гирифтааст, фақат як қисми Осиёи Миёна ба 
қаламрави ҳахоманишиҳо дохил шуда ва он ҳам ба дараҷаи лозима устувор 
набуд; вилоятҳои боқимондаи ин сарзаминро ҳокимони соҳибихтиёр ва пеш- 
воёни қабилаҳо идора мекарданд. 
ҳунари аслиҳасозии Осиёи Миёна дар асри IV пеш аз милод хеле равнақ 
пайдо карда буд. Аскарони Осиёи Миёна аз аслиҳаҷоти ҳуҷум бештар ханҷар 
ва шамшерҳои оҳанӣ ва аҳёнан биринҷиро истифода мебурданд, ки дастаи 
онҳо аксаран бо нақшу нигори зебо оро дода мешуд. Ханҷарро ба паҳлӯи рост 
меовехтанд. Мардуми Осиёи Миёна ханҷарро карта меномиданд. Дар баро- 
бари ин, зоҳиран, истилоҳи акинок низ ба кор бурда мешуд. Шамшерҳо хеле 
калон буда, дарозиашон то 1,2 метр мерасид. Аксар вақт дар муҳориба та- 
барҳои ҷангӣ - сагарис ба кор медаромад. Баъзе намунаҳои ин қабил табарҳои 
ҷангии яктеға ва дутеға дар ҳафриёти гӯрхонаҳои қадимаи Помир ёфт шуда- 
анд. Геродот (1, 215) ва Страбон (ХI, 86) хабар медиҳанд, ки сеқираҳои масса- 
гетҳо мисӣ буданд. Найзаҳои дароз бо пайконҳои биринҷӣ ё оҳанӣ, ки аршти 
меномиданд, аз аслиҳаҷоти муҳим ба шумор мерафтанд. Беҳуда нест, ки Геро- 
дот (I, 215) массагетҳоро «найзадорон» номидааст. Он вақт гурз мавқеи чан- 
дон муҳим надошт. 
Ба сифати силоҳи дурзан бештар камон истифода мешуд. ҳанӯз дар миё- 
наҳои ҳазораи I пеш аз милод дар Осиёи Миёна камони мураккабсохти ба ис- 

тилоҳ навъи скифӣ мустаъмал буд. Ин навъи камон бо дурзанӣ ва нишонра- 
сии худ фарқ мекард. Дар манбаъҳо якчанд хели ин аслиҳа зикр шудааст. Ба- 
рои тайёр кардани камони бохтарӣ, ҳамчунин камонҳои суғдӣ, портӣ ва 
хоразмӣ найро ба кор мебурдаанд (Геродот, VII, 54, 66). Дар сарчашмаҳо са- 
коиҳо ва массагетҳои «камонандоз» ва «камонандозони савора» ёд шудаанд 
(Геродот, I, 215; Ксенофонт, «Киропедия», V, 3, 24; Арриан, III, 8, 3). Сарбо- 
зони Осиёи Миёна дар фалахмонпарронӣ ҳам хеле моҳир будаанд (Арриан, 
IV, 3, 3; Квинт Курций, VII, 6, 2, 22; Плутарх, «ҳаёти Искандар», ХV, 3). 
Сарбозон худро бо ҷавшан муҳофизат мекарданд. Квинт Куртсий (IV, 9, 
3) менависад, ки мардуми саҳронишини Осиёи Миёна «аз варақаи оҳан» ба- 
рои худ зиреҳ месохтанд. Бар тибқи маълумоти Арриан (III, 13, 4) сарбозони 
Осиёи Миёна дар вақти ҷанг худро бо зиреҳҳои фулузӣ «тамоман 
мепӯшониданд». Онҳо бар сар кулоҳхӯд доштанд, ҳамчунин сипарҳои гуно- 
гунҳаҷму гуногуншаклро барои муҳофизати худ истифода мекарданд. Ба 
қавли Геродот (1, 215), аспҳои массагетҳо ба василаи баргустувон муҳофизат 
карда мешуданд. Аз эҳтимол дур нест, ки умуман Осиёи Миёна ҷои тавлиди 
афзори муҳофизаи асп – баргустувон бошад. Ин ихтирои муҳими ҷангӣ сони- 
тар ба тарафи ғарб – ба Эрони ҳахоманишӣ, ба тарафи ҷануб – ба ҳиндустон, 
ба тарафи шарқ – ба Хитой паҳн гардид. Дар Осиёи Миёна дучархаҳои ҷангӣ 
ҳам мавҷуд буданд. 
Охирҳои асри биринҷӣ дар Осиёи Миёна ҳунари истеҳкомсозӣ ба вуҷуд 
меояд. То вақти тохтутози истилокорони юнону мақдунӣ шаҳрҳои ин сарза- 
мин иншоотҳои бузурги мустаҳкам доштанд. Илова ба истеҳкомоти умумӣ 
шаҳрҳои калонро бо қалъаҳои баланд иҳота карда, дар девори қалъа мано- 
раҳо нишонда, тиркашҳо сохта буданд. 
Дар Осиёи Миёна аз рӯи навъҳои қӯшун ба қисмҳо ҷудо кардани қувваҳои 
аскарӣ маъмул буд. ҳар яки ин қисмҳо алоҳида саф ороста, баъзан дар вақти 
ҳуҷум ба ҳам ҷафс мешуданд ва паси ҳам қарор гирифта, қувваи бузурги ҳам- 
лавареро ташкил медоданд. Дар баробари ин боз як усули тактикӣ – 
ақибнишинии стратегӣ мавҷуд буд: кӯшуни савора дар вақти ҳуҷум якбора 
ақиб рафта, аз самти дигар барқвор зарба мезад. Умуман, разми ҳуҷум бо 
фурӯ рехтани сели қӯшуни савора сар мешуд, ки мудофиакунандагон онро 
аввал аз дур бо тиру найза пешвоз гирифта, сонӣ, баъди тамоман наздик шу- 
дан ба ҳамлаи қатъӣ мегузаштанд ва ниҳоят тан ба тан ҷанг карда, душмани 
рӯ ба гурез ниҳодаро таъқиб менамуданд. Дар лаҳзаи ҳалкунанда қувваи 
эҳтиётӣ ба майдон дароварда мешуд. 
Сарчашмаҳои қадима ба ҳунари ҷангии сакоиҳо арзиши баланд додаанд, 
ки инро дар вақти ҷанги зидди Форс юнониҳо хеле хуб эҳсос намуда буданд. 
Баъдтар худи Искандари Мақдунӣ ҳам борҳо нахустин мартаба дар сари 
муҳорибаи назди Гавгамела, вақте ки аскарони савораи сакоиву бохтарӣ 
қӯшуни пешоҳанги Искандарро ба фирор маҷбур карданд, ба ин боварӣ ҳосил 
намуд (Арриан, III, 13). 
Муҳаққиқони кори ҳарбии халқҳои Осиёи Миёна ба чунин хулосаҳо ра- 
сидаанд: «1. Аслиҳаҷоти қӯшуни Осиёи Миёна ба дараҷаи нисбат ба замони 

худ баланд расида буд ва аз баъзе ҷиҳатҳо, ҳатто аз яроқу аслиҳаи қӯшуни 
юнону мақдунӣ ҳам бартарӣ дошт. 2. Қӯшунҳои Осиёи Миёна усулҳои гуно- 
гуни тактикии ҳуҷум ва мудофиаро ба кор мебурданд. 3. Ба тавассути ишти- 
рок дар ҷангҳои давлати ҳахоманишӣ бар зидди юнониҳо, аз ҷумла дар 
муҳорибаҳои зидди Искандари Мақдунӣ (берун аз ҳудуди Осиёи Миёна) сар- 
дорони қӯшунҳои Осиёи Миёна аз силоҳ ва усулҳои тактикии ҳам қӯшуни 
ҳахоманишӣ ва ҳам юнону мақдунӣ хеле хуб огоҳ буданд. 4. Иқтидори ҳарбии 
халқҳои Осиёи Миёна дар асрҳои VI-IV пеш аз милод бисёр баланд буд, ки ин 
дар муборизаи онҳо ба муқобили истилогарони аҷнабӣ омили муҳиме гар- 
дид»6. 
  

Амалиётҳои ҳарбӣ дар Мовароуннаҳр 
Арриан (III, 28, 9-10) воқеаро ба қарори зайл нақл мекунад: «Вақте ки ба 
Бесс наздик расидани Искандарро хабар доданд, ӯ аз дарёи Окс (Амударё– 
Б.Ғ.) убур намуд: киштиҳоеро, ки онҳо аз дарё гузашта буданд, сӯзонид ва худ 
ба сарзамини Суғд, ба Навтоқ рафт. Спитаман, Укборт бо савораҳои суғдӣ ва 
дойӣ аз Танаис гузашта, аз паси ӯ равон шуданд». Ин ҷо аввалин бор дар сар- 
чашмаҳо номи қаҳрамони муборизаи зиддимақдунӣ Спитаман зикр гардида- 
аст. 
Искандар дар зарфи панҷ рӯз қувваи аскари худро аз дарёи Аму гузаро- 
нид8. Воқеаҳое, ки сарчашмаҳо дар ин маврид баён кардаанд, ниҳоятдараҷа 
мубҳам ва пурихтилоф аст9. Бесс аз тарафи Спитаман ва дигар ҳамсафони худ 
ахз гардида, ба дасти Искандари Мақдунӣ супурда мешавад. Сабаби чунин 
рафтори ҳамроҳони Бесс маълум нест. Шояд дар ҳамин лаҳзаи мубориза аз 
худ аҷзу нотавонӣ зоҳир кардани Бесс ва ба ин нигоҳ накарда мавқеи 
роҳбариро ихтиёран ба каси дигар додан нахостанаш боиси маҷбуран аз миён 
бардоштани ӯ гардида бошад10. Вақте ки Искандар ба Бохтар бозгашт намуд, 
шӯрои саркардагони ҳарбии мақдунӣ ва амалдорони ба тарафи ӯ гузаштаи 
форсро даъват кард ва дар ин шӯро Бесс ҳамчун қотили шоҳи «қонунӣ» ва 
ғосиби унвони подшоҳӣ айбдор карда шуд. Искандар амр кард, ки бинӣ ва 
гӯшҳои Бессро бурида, ӯро ба ҳамин сурат ба Экботан бибаранд ва дар пеши 
назари мидиҳо ва форсҳо ба қатл расонанд. Бояд гуфт, ки Искандар қатли 
Бессро чун интиқом бар ивази ғасб намудани ҳокимияти шоҳ дониста, бо 
ҳамин мехост аъёну ашрофи форсро ба тарафи худ ҷалб намояд. 
Искандар пас аз ишғол кардани Навтоқ ба маркази Суғд Мароканд раво- 
на шуд ва онро забт кард11. Аз афташ, дар ноҳияи Мароканд, ба муқовимат 
дучор омад. Ба қавли Квинт Куртсий (VII, 6, 10), «Искандар дар шаҳр гарни- 
зон гузошт ва деҳоти атрофро сӯхта, ба харобазор табдил дод». Сипас, ӯ бо 
лашкари юнонӣ ба самти шимоли шарқӣ ҳаракат намуд. Лекин дар ин роҳ ба 
мушкилоти бузурге дучор гардид. Суғдиҳо ҳама чун як тан ба муқобили исти- 
локорони юнону мақдунӣ сар бардоштанд. Вақте ки масъалаи озодӣ ва 
истиқлолияти ватанашон ба миён омад, онҳо бо тамоми мардонагӣ барои му- 
дофиаи кишвари худ бар зидди истилогарони юнонӣ чунон мубориза бур- 
данд, ки ин мубориза дурахшонтарин саҳифаҳои таърихи қадимаи халқҳои 

Осиёи Миёнаро фароҳам овардааст. Яке аз аввалин намунаҳои ин мубориза 
бархӯрдани таҷовузкорони юнонӣ бо тоифаҳои суғди вилояти кӯҳистонии 
Уструшан мебошад, ки дар вақти аз кӯҳсори байни Мароканд ва Киропол 
гузашта истодани аскарони Искандар рӯй дода буд. 
Доир ба масъалаи ҳуҷуми Искандари Мақдунӣ ба Осиёи Миёна ва муборизаи 
халқ-ҳои 
ин сарзамин ба муқобили истилои юнону мақдунӣ тадқиқоти зиёде мавҷуд аст. 
Хусусан 
ниг.: Григорьев В.В., 1881; Тревер К.В., 1947; Zolling Th., 1875; Schwarz F., 1906. 
В.В.Григорьев дар асари худ «ҳуҷуми Искандари Бузург ба Туркистони ғарбӣ» ме- 
нависад, ки азми Бесс бо «рафтори ниҳоят буздилонаи ӯ» алоқаманд аст. 
Чанд даста аскарони юнонӣ барои мусодира кардани озуқа ва 
хӯроквории ҳайвонот ба тарафи қишлоқҳои Уструшан фиристода мешаванд. 
Аҳолии озодихоҳи ин маҳалҳо бар зидди бедодгариҳои истилогарон сар ме- 
бардоранд. Искандар аз ин аҳвол хабардор шуда, ба муқобили онҳо лашкар 
мекашад. Шӯришгарон бо фишори қӯшуни юнону мақдунӣ маҷбуран ба 
кӯҳсор фирор карда, дар он ҷо камин мегиранд12. Задухӯрд дар кӯҳсори сер- 
харсанги душворгузар ба амал меояд. Суғдиҳо то охирин қувваи худ 
муқобилат мекунанд ва чи навъе ки Арриан хабар медиҳад, аксари онҳо ба 
дасти душман афтоданро нахоста, худро нобуд месозанд. Ниҳоят, Искандар 
муқовимати суғдиёни кӯҳистонро бо машаққати зиёде фурӯ менишонад, вале 
дар натиҷаи ин лашкаркашӣ 22 ҳазор нафар аз халқи маҳаллӣ кушта мешавад. 
Лашкариёни юнону мақдунӣ ҳам талафоти зиёде медиҳанд. Худи Искандари 
Мақдунӣ сахт ярадор мешавад (Арриан, III, 30, 10-11). 
Искандар пас аз ин ваҳшонияте, ки нисбат ба суғдиёни Уструшан зоҳир 
намуд, ба сӯи Сирдарё равона гардид. Дар ин вақт дарёи Сир ҳудуди байни 
дашти бодиянишинон ва водиҳои зироатӣ ҳисоб мешуд: дар соҳили рости да- 
рё сакоиҳо зиндагӣ мекарданд ва дар тарафи чапи он як қатор шаҳрҳои кало- 
ну хурд воқеъ гардида буданд. Искандар ба лаби дарёи Сир омада қарор ги- 
рифт ва аз юнониёну мақдуниҳо дар ин шаҳрҳо гарнизон гузошт. Лекин дере 
нагузашта ба муқобили юнониён шӯриши халқи маҳаллӣ сар шуд ва ба зудӣ 
тамоми ҳафт шаҳри соҳили чапи Сирдарёро фаро гирифт. Дар дигар соҳили 
дарё сакоиҳо қувваҳои худро ҷамъ намуда, расидани фурсати мусоидро 
интизорӣ мекашиданд, ки аз дарё гузашта ба шӯришкунандагон ёрӣ расонанд. 
Дар худи ҳамин вақт дар Суғд ва Бохтар низ ошӯбҳои калоне ба амал меоянд. 
Искандар ба як вазъияти душвор дучор мешавад. Вай, пеш аз ҳама, қарор ме- 
диҳад, ки мавқеи худро дар соҳили дарёи Сир мустаҳкам намояд. Ба ин 
мақсад, ӯ дар муддати ду рӯз панҷ шаҳрчаи наздисоҳилиро ишғол намуда, бо 
аҳолии он ҷойҳо ваҳшиёна рафтор мекунад. Юнониён бо амри Искандар та- 
моми мардҳоро ба қатл расонида, зану бачаҳоро ба ғуломӣ мефурӯшанд (Ар- 
риан, IV, 2, 4). 
Аҳолии Киропол, ки маркази шӯриш ба шумор мерафт, ба муҳосираи 
юнониён сахт муқобилат нишон медиҳад. Худи Искандар маҷбур мешавад 
шахсан дар гирифтани шаҳр иштирок намояд. Ӯ як даста аскарро гирифта, бо 

маҷрои хушкшудаи рӯде, ки аз байни шаҳр мегузашт, ба даруни шаҳр медаро- 
яд ва дарвозаи онро барои дохил шудани қӯшуни худ боз мекунад. Дар 
кӯчаҳои шаҳр ҷангҳои хунин давом намуда, дар натиҷа 8 ҳазор нафар аз 
аҳолии маҳаллӣ кушта мешавад. Талафоти юнониён низ кам набуд. Дар ин 
муҳориба худи Искандар ва баъзе сарлашкарони бузурги ӯ захмдор меша- 
ванд. 
Пас аз муҳорибаи шадид ва ҳуҷуми қатъӣ охирин такягоҳи шӯришиён 
забт карда мешавад. Бо ин тариқа, шӯрише, ки ба муқобили истилокорони 
юнонӣ дар соҳилҳои дарёи Сир ба амал омада буд, хобонида шуд. Арриан 
мегӯяд, ки аз аҳолии ба шӯриш иштирокдоштаи ин ҳафт шаҳр як нафар ҳам 
боқӣ намонд – ҳамаи онҳо кушта ва ё ба ғуломӣ фурӯхта шуданд. 
Шӯриши солҳои 329–327 пеш аз милод 
Ба муборизаи баҳри истиқлолияти Суғд ва Бохтар сипаҳсолори маҳаллӣ 
Спитаман, ки яке аз симоҳои хеле барҷаста дар таърихи аҷдоди қадими халқи 
тоҷик буд, сарварӣ мекард. Дар соли 329 Спитаман бо қувваи зиёди аскар, ки 
ба он аҳолии осоишта низ ҳамроҳ шуда буданд, шаҳри Марокандро ишғол 
намуд. Бештарин қисми гарнизон кушта шуда, боқимондаи аскарони юнонӣ 
дар интизори расидани қувваҳои имдодӣ ба арки қалъа паноҳ бурданд. 
Искандар пас аз пахш кардани шӯриш дар Сирдарё барои кӯмаки 
муҳосирони қалъаи Мароканд 3 ҳазор нафар пиёданизом ва 800 нафар аскари 
савора фиристода, худ дар канори дарёи Сир (аз эҳтимол дур нест, ки дар 
байни Ленинобод ва Бекободи ҳозира ё худ дар ҳудуди шаҳри Ленинобод бо- 
шад) ба сохтмони қалъа-шаҳри Искандарияи Ақсо (Искандарияи Дур) машғул 
гардид13. Ба қавли Квинт Куртсий (VIII, 6, 25–27), «Искандар ба канори дарёи 
Танаис» (яъне Сирдарё – Б. Ғ.) баргашта, тамоми паҳноиро девор кашид ва 
қароргоҳи аскар сохт. Девор 60 стадий (10–11 км.– Б. Ғ.) дарозӣ дошт. Фар- 
муд, ки ин шаҳрро Искандария номанд. Бинокории шаҳр чунон ба зудӣ анҷом 
ёфт, ки рӯзи ҳафтдаҳуми сохтани истеҳком иморатҳои шаҳр ҳам буд шуданд... 
Ба ин шаҳри нав асиронро ҷой доданд». Ба гуфти Арриан (IV, 4, 1), дар муд- 
дати 20 рӯз атрофи шаҳр аз нав девор кашида шуд, Искандар «дар он ҷо сар- 
бозони кирояи юнонӣ, ҳамсоягони барбарии истиқомат ихтиёркарда ва ҳамаи 
аскарони ба хизмати ҳарбӣ ношоями мақдуниро сокин намуд». Юстин (ХII, 5, 
12) низ тасдиқ мекунад, ки сохтмон (аз афташ, сухан аз оғози корҳои асосии 
сохтмон меравад) 17 рӯз давом кард. Давродаври девори шаҳр 6000 «ҷуфт 
қадам», яъне қариб 9 км меомад14. Ба шаҳри навбунёд, аз рӯи қавли Юстин, 
сокинони дигар шаҳрҳоро кӯчонданд ва ҳамчунин аскарони аз боварӣ баро- 
мадаи Искандарро гузоштанд. Ин шаҳр мебоист нуқтаи муттакои истеҳкоми 
ҳудуди шимоли шарқии давлат мегардид. Корҳои Искандар, хусусан сохтмо- 
ни қалъашаҳр боиси хавотири сакоиҳои он сӯи Сирдарё гардид. «Подшоҳи 
скифҳо (яъне сакоиҳо.– Б.Ғ.), ки давлати ӯ сарзамини он тарафи Танаисро фа- 
ро гирифта буд, шаҳри дар соҳили дарё бунёдкардаи мақдуниҳоро юғе бар 
гардани худ ҳисоб менамуд»,– менависад Квинт Куртсий (III, 7, 1). Сакоиҳои 
бодиянишин аз он сӯи Сирдарё бо камонҳои худ юнониёнро тирборон мекар- 
данд. Искандар ба туфайли тирпаронӣ кардан аз манҷаниқҳо (асбобҳои 



www.sattor.com 
 90 

ҷангии сангандоз) онҳоро қадре ақиб ронд ва пас фавран бо амадҳо аз дарё 
гузашта, ба ҳуҷум сар кард ва скифҳоро маҷбур намуд, ки ба тарафи дашт 
ақибнишинӣ кунанд. Лекин кӯшиши тамоман торумор кардани скифҳо қариб 
ба ҳалокати аскарони юнонӣ анҷом ёфт. ҳарорати баланди ҳаво, набудани 
об, бероҳии биёбон ва дар чунин шароит ҳамлаҳои пайдарпаи сакоиҳои 
ҷанговар бо сардории бародари подшоҳашон (Квинт Курций, VII, 7, 1) исти- 
локоронро ба вазъияти тоқатфарсое дучор намуд. Аскарони юнонӣ гӯё ба са- 
баби бемории Искандар маҷбур шуданд аз таъқиб кардани сакоиҳо даст ка- 
шанд (Арриан, IV, 4, 8,9). 
13 Мулоҳизаҳои оид ба ҷои воқеъ шудани ин шаҳр, ки бар таҳқиқи сарчашмаҳо ва 
шиносоии ҳамаҷонибаи топографияи маҳал асос ёфтаанд, дар асари муаллифи 
ин сатрҳо «Таърихи халқи тоҷик» (нашри III, М., 1955) баён гардида буданд. 
Ақидае пеш ронда мешуд, ки Искандарияи Ақсо дар ҷои қалъаи Хуҷанд, дар 
маркази шаҳри Ленинобод воқеъ буд (Неъматов Н.Н., 1955, с.33–34). Бояд ба назар 
гирифт, ки ҳангоми ҳафриёти қалъа ҳоло фақат мадракҳои камаш 250–300 сол 
«ҷавонтар» аз аҳди Искандари Мақдунӣ дарёфт гардида буданд. 
14 Гуфтаҳои Квинт Куртсий ва Юстин дар бораи масоҳати Искандарияи Ақсо 
фақат дар сурати таври дигар шарҳ додани истилоҳи Юстин доир ба ифодаи 
андозаи дарозӣ мувофиқат кард. Вай ба ҷои «қадам», ки пеш тафсир кардаанд, 
«ҷуфт қадам» гуфта будааст, дар ин сурат доираи шаҳр ба 9 км баробар мешавад. 
 
Вақте ки қӯшуни юнону мақдунӣ дар такопӯи ишғол кардани Уструшан 
ва Фарғонаи ғарбӣ буд, оташи шӯру исён тамоми мамлакати Суғд ва як қисми 
Бохтарро фаро гирифт. Искандари Мақдунӣ миқёси шӯришро дарк накарда, 
ба кӯмаки гарнизони муҳосирашудаи Мароканд қӯшуни начандон калон 
(тақрибан 2500 нафар) фиристод. Вақте ки дастаи аскарони пештар фиристо- 
даи Искандар ба Мароканд наздик расид, Спитаман шаҳрро аз муҳосира озод 
намуда, зиракона ақиб нишаст. Аскарони юнонӣ ин аҳволро дида, суғдиёнро 
таъқиб карданд. Спитаман фурсати мусоид пайдо намуда, якбора пас гашт ва 
ба сари юнониён тохт. Арриан (IV, 5, 8) мегӯяд, ки юнониён «рӯ ба гурез 
ниҳода, ба як ҷазирачаи байни дарё (дарёи Зарафшон дар назар дошта меша- 
вад.– Б.Ғ.) паноҳ бурданд. Лекин дар ин ҷо скифҳо ва аскарони савораи Спи- 
таман онҳоро ба муҳосира гирифта, парронда маҳв карданд»15. 
Чунон ки муаррихи маъруфи Германияи ғарбӣ Ф.Алтхайм ба таври 
ҳаққонӣ менависад: «Спитаман ба коре муваффақ шуд, ки касе аз ӯҳдаи он 
баромада натавониста буд: ӯ дар муҳориба як қисми қӯшуни мақдуниро маҳв 
намуд»16. 
Спитаман, ки аз тарафи аҳолии маҳаллӣ ҳимоят медид, дубора гарнизони 
мақдуниро дар Мароканд муҳосира намуд. Вақте ки Искандар бо қувваҳои 
асосии худ ба Мароканд омад, Спитаман ҷанг накарда, аскарони худро боз ба 
тарафи саҳро ақиб кашид. Азбаски Искандар дар муҳорибаи бо скифҳои бо- 
диянишин кардаи худ дарси ибрат гирифта буд, дигар Спитаманро дар саҳро 
таъқиб накарда, бо ҷазои сахт додани аҳолии осоиштаи водии Зарафшон 
қаноат намуд. «ӯ фармон дод, ки қишлоқҳоро сӯзанд ва ҳамаи калонсолонро 

кушанд» (Квинт Курций, VII, 9, 22). 30 нафар суғдиёни маҳкуми марг чунон 
хунсардие нишон доданд, ки мақдуниҳо ангушти ҳайрат газиданд: онҳо су- 
рудхонон ба сӯи қатлгоҳ мерафтанд (Квинт Курций, VII, 10, 4). 
Талафоти лашкари юнонӣ ниҳоятдараҷа зиёд буд. Аз ин рӯ, Искандар бо 
саросемагӣ ба ҷангҳои баҳори соли 328 тадорукот медид. Ӯ зимистонро дар 
Бохтар гузаронида, бо пешвоёни сакоиҳо ва хоразмиҳо гуфтушунид намуд ва 
барои бо қувваҳои тоза пурра кардани лашкари худ машғул шуд. Дар ин вақт 
халқи қаҳрамони Суғд ҳам, бо вуҷуди додани талафоти зиёд, мутеъ шуданро 
ба хотир наоварда, дар таҳти роҳбарии Спитаман барои муҳорибаҳои 
навбатӣ омода мегардид. Спитаман як рӯз ҳам ба душман осоиш намедод. ӯ 
бо дастаҳои савораи «парвозкунанда»-и суғдиён ба сари истилогарон ҳуҷум 
оварда, ба онҳо зарбаҳои ҳалокатовар мезад. Чи навъе ки Арриан хабар ме- 
диҳад, «аксарияти суғдиҳо ба ҷоҳои мустаҳкам гурехта, ба волии таъинкардаи 
ӯ (Искандар.– Б.Ғ.) итоат намуданро намехостанд» (IV, 15, 7). Дар ҳақиқат, 
мамлакати тамоман толон ва харобгаштаи суғдиён боз аз сари нав ба 
муқобили таҷовузкорони аҷнабӣ қиём намуд. Искандар ба мақсади фурӯ ни- 
шондани шӯриш лашкари 20 ҳазорнафараи худро ба панҷ даста тақсим наму- 
да, аз як гӯша ба гӯшаи дигари Суғд ҳаракат кард ва ҳар як одами рӯ ба рӯ 
шударо аз дами теғ гузаронид. Чунон ки муаррихи Юнони Қадим Диодори 
Ситсилӣ (ХII) хабар медиҳад, «Искандар суғдиёни шӯришгарро таъқиб карда, 
аз онҳо беш аз 120 ҳазор нафарро ҳалок менамояд». Дар натиҷаи ин 
ҷазодиҳии мудҳиш ва хунхорӣ мамлакат ба дараҷае холӣ гардид, ки Искандар 
ба яке аз саркардаҳои ҳарбии худ супориш дод, то «ба ҷои Суғд дубора шаҳре 
Ба қавли Ф. Шварц, задухӯрд дар соҳили рости дарёи Зарафшон, дар ноҳияи 
Зиёуддин ба амал омадааст (Schwaқz F., 1906, s. 62–63), ба фикри Б.А.Литвинский 
дар қисми ғарбӣ (ИТН, I, с.530). 
таъсис намоянд» (Арриан, IV, 16, 3). Зоҳиран, дар ин маврид ба ҷои шаҳрҳои 
вайрон ва холишудаи суғдиҳо ба вуҷуд овардани шаҳрчаҳои ҳарбии юнонӣ, 
ки барои маъмурият ва лашкари юнону мақдунӣ ҳамчун такягоҳ хизмат ме- 
карданд, дар назар дошта мешуд17. 
Дар чунин вақте ки истилокорони юнонӣ Суғдро ба хун оғушта мекар- 
данд ва сарлашкари дар Бохтар гузоштаи Искандар барои дар итоат нигоҳ 
доштани мамлакат ва танбеҳ додани шӯришиён ҳар гуна чораҳо медид, Спи- 
таман бо 600 нафар аскари савораи худ ба ақибгоҳи Искандар, яъне ба Бохтар 
гузашта, бо тамоми ғайрат ва шуҷоат муборизаро бар зидди аскарони юнонӣ 
давом дод. Дар тирамоҳи соли 328 ӯ бо 3 ҳазор аскари савора боз ба пойтахти 
Суғд раҳсипор гардид. Спитаман пас аз ҷанги сахте, ки аз ду тараф бисёр 
одамон кушта шуданд, ба тарафи саҳро ақиб нишаст, вале дар он ҷо сардоро- 
ни баъзе қабилаҳои бодиянишин хоинона ба ӯ ҳуҷум намуда, сарашро аз тан 
ҷудо карданд ва чи навъе ки Арриан мегӯяд, «онро ба Искандар фиристоданд, 
то ки ба ин васила хавфу хатари ба сари худашон таҳдидкунандаро бартараф 
намоянд» (IV,17,7). 
ҳалокати Спитаман ҳеҷ гоҳ тамоман зафар ёфтани истилогарони аҷнабӣ 
ва комилан сари таслим фуруд овардани суғдиёнро ифода намекард. Вазъияти 

мамлакати Суғд мисли пештара барои таҷовузкорони юнонӣ хатарнок буд. 
Искандаре, ки қувваи давлати ҷаҳонии ҳахоманиширо ба осонӣ дарҳам ши- 
каста тавонист, ҳоло маҷбур гардид, ки зимистони соли 328/27-ро дар кишва- 
ри итоатнопазири Суғд гузаронад. 
Лекин Искандар аз тирамоҳи соли 328 пеш аз милод бо нияти дар дохили 
мамлакат пайдо кардани қувваҳои пуштибони мубориза бар зидди аҳолии 
шӯришгари Суғд сиёсати худро нисбат ба аъёну ашрофи маҳаллӣ ва коҳинони 
зардуштӣ ба куллӣ тағйир дод. Масалан, баҳори соли 327 пеш аз милод, ҳан- 
гоми ба даст даровардани якчанд истеҳкоми кӯҳистонии суғдиҳо, ки барои 
муҳофизаи «онҳо аз аъёну ашрофи суғдӣ – Уксорт, Сисимитр ва ҳуриён» 
роҳбарӣ мекарданд, Искандар ононро на фақат бубахшид, балки тамоми мо- 
лу мулкашонро ба ихтиёри худи онҳо гузошт. ӯ на танҳо ба он намояндагони 
аъёну ашрофи маҳаллӣ, ки ба вай кӯмак мерасониданд, инчунин, ҳатто ба 
ононе, ки дар муборизаи юнониён ва суғдиҳо бетараф меистоданд, ба тариқи 
ҷоиза пул медод ва молу мулки шӯришиёнро байни онҳо тақсим мекард. 
То чӣ андоза тағйир ёфтани равияи Искандар нисбат ба аъён ва ашрофи 
маҳаллӣ аз гуфтаҳои сарзанишомези Каллисфен ном таърихнигори дарбори ӯ, 
ки Арриан ба тариқи зайл нақл кардааст, аён мегардад: «Искандаро, агарчан- 
де мегӯянд, ки дар кишвари барбарӣ аз худ кардани ахлоқи барбарӣ лозим 
аст, бо вуҷуди ин, ман аз ту хоҳиш мекунам, Элладаро ба хотир ор, ки аз ба- 
рои вай ту ба ин сафари ҷангӣ иқдом намудӣ, то Осиёро мутеи Юнон кунӣ». 
Искандар бо табақаи фавқонии Суғд алоқаи хешутаборӣ ҳам пайдо меку- 
над. Вай духтари Уксорт Руксона (Рухшонак)-ро, ки асир афтода буд, ба занӣ 
гирифта, ақрабои ӯро ба тарафи худ ҷалб менамояд. Дар натиҷаи ин гуна сиё- 
сати Искандар аъёну ашрофи Суғд боварӣ ҳосил мекунанд, ки ӯ на ба 
муқобили онҳо, балки фақат бо халқ мубориза мебарад. Аз ин сабаб, онҳо бо 
вай ҳамдастӣ намуда, манфиати мамлакати худро ба душман мефурӯшанд. 
Чунончи, Сисимитр қӯшуни сершумореро ба ихтиёри Искандар дода, дар му- 
теъ намудани қабилаҳои сакоӣ ба ӯ мадад мекунад. 
17 ҳоло ин нуқтаи назар тавассути тадқиқи муфассали филологии И.В.Пьянков 
(Пьянков И.В., 1970, с.47-48) тасдиқ гардид. 
Рафтори Уксорт ҳам яке аз мисолҳои равшанест, ки нисбат ба манфиати 
халқи худ хиёнат кардани гурӯҳҳои ашрофияи маҳаллиро нишон медиҳад. ӯ 
пас аз он ки бо Искандар алоқаи хешӣ пайдо кард, дар роҳи ба асорат гириф- 
тор намудани кишвари худ бо тамоми қувват ба истилокорон кӯмак расонид. 
Баҳори соли 325 пеш аз милод, вақте ки аскарони дар Бохтар таваққуфкардаи 
юнонӣ бар зидди Искандар исён намуданд, Уксорт, ба ҷои аз ин фурсат исти- 
фода бурда ба муқобили истилогарон сар бардоштан, Искандарро аз ин воқеа 
хабардор кард. Искандар, ки он вақт дар ҳиндустон буд, баробари воқиф шу- 
дан аз ҳодиса фавран чорае ҷуста, исёнро фурӯ нишонд ва Уксортро волии 
музофоти Паропамис (воҳаи Кобул) таъин намуд. ҳангоме ки дар ин музофот 
ҳам бар зидди таҷовузкорони аҷнабӣ шӯриш сар зад, Уксорт бо ташаббуси 
худ онро хобонид ва шӯришгаронро ваҳшиёна ҷазо дод. 
ҳамин навъ, ба сабаби қувваи марказиятноки ҳарбӣ доштани истилоко- 

рон ва инчунин дар натиҷаи хиёнати аъёну ашрофи маҳаллӣ шӯриши 
қаҳрамононаи халқи Суғд пахш карда шуд. ҳамаи заминҳои шохаи рости да- 
рёи Омуро мақдуниҳо ишғол намуданд. Мувофиқи афсонае, Искандар гӯё то 
саргаҳи дарёи Зарафшон омада будааст, ки дар он ҷо вуҷуд доштани кӯле бо 
номи Искандар (Искандаркӯл) низ ба ин гувоҳӣ медиҳад. 
Дар даврае, ки Осиёи Миёна мавриди истилои Искандар қарор гирифта 
буд, фақат Хоразм тавонист истиқлолияти худро нигоҳ дорад. Арриан «нақл 
мекунад: вақте ки Искандар зимистони соли 329/28-ро дар Бохтар мегузаро- 
нид, шоҳи Хоразм Фарозмон бо 1500 савора ба зиёрати ӯ омада, бар зидди 
колхҳо ва амазонҳо муттафиқона амал карданро пешниҳод намуд» (IV,15,1-6). 
Аҷдоди тоҷикон ва дигар халқҳои Осиёи Миёна дар зарфи се сол 
истиқлолияти кишвари худро муҳофизат намуда, бо истилогароне, ки импе- 
рияи бузург ба вуҷуд оварда буданд, мубориза карданд. Агарчанде онҳо дар 
ин мубориза мағлуб шуданд, вале ба ҳар ҳол бо муқовимати диловаронаи худ 
ба Искандар чунон зарбае ворид оварданд, ки иқтидори ҷангии лашкари ӯ 
сахт заиф гардид. 
Шикасти давлати ҳахоманишӣ ва ба истилогарони юнону мақдунӣ тобеъ 
шудани Бохтар, Суғд ва соири кишварҳои Осиёи Миёна аҳволи вазнини ом- 
маи заҳматкаши ин мамлакатҳоро қадре ҳам беҳтар накард. Табақаи ашрофи- 
яи маҳаллӣ, ки дар шахсияти истилокорон такягоҳи мустаҳками худро пайдо 
карда буданд, чи барои афзудани сарвати худ ва чи ба манфиати истилогаро- 
ни аҷнабӣ аҳли меҳнатро боз ҳам сахттар истисмор мекарданд. Ин аст, ки дар 
тамоми давраи ҳукмронии истилокорони мақдунӣ халқҳои Осиёи Миёна бо 
нияти аз дӯш барандохтани бори гарони зулму тааддии аҷнабиён дам ба дам 
сар мебардоштанд. 
 

Инқирози империяи Искандари Мақдунӣ ва оқибати футуҳоти мақдуниҳо 
 

Искандар Бобулро пойтахти давлати нави худ қарор дод ва асосан ҳамон 
усули мамлакатдории давраи ҳахоманишиҳоро нигаҳ дошта, бо тамоми ҳас- 
тиаш барои ба даст овардани ягонагии давлат саъй намуд. Аз соли 324 пеш аз 
милод сар карда бохтариҳо, суғдиҳо ва дигар намояндагони халқҳои Осиёи 
Миёнаро низ бидуни тафриқагузорӣ бо юнониён ба сафи аскарӣ мегирифтагӣ 
шуданд. 30 ҳазор нафар ҷавононро аз фарзандони ашрофи маҳаллӣ ба тарзи 
мақдунӣ мусаллаҳ намуда, ба дастаҳои аскарони савора тақсим карданд. 
Аз рӯи маълумоти муаллифони қадим, Искандар бо мақсади ба вуҷуд 
овардани нуқтаҳои муттакои истилои юнону мақдунӣ дар Суғд ва Бохтар 8-12 
шаҳр бино карда, ба ҳар яке Искандария ном дод. Чунончи: Искандарияи 
Ақсо, Искандарияи Ориёӣ (ҳирот), Искандарияи лаби Ому (тахминан дар 
«ноҳияи Тирмиз ё Кӯлоб), Искандарияи Бохтар, Искандарияи Мароға (Бай- 
рамалии ҳозира). Дар ин шаҳрҳо то 20 ҳазор аскарони пиёданизом ва 3 ҳазор 
савора қарор гирифта буданд. 
Вале ҳамаи ин тадбироти Искандари Мақдунӣ империяи ӯро, ки аз ихти- 
лоти тасодуфии қабила ва халқҳои гуногун фароҳам омада буд, ба як давлати 

воҳид табдил дода натавонист. Ноустувории ин империя ҳамон лаҳза пас аз 
фавти Искандар (с.323 пеш аз милод) ошкор гардид. 
Бо расидани хабари вафоти Искандар шӯриши аҳолии мазлуми Осиё ба 
амал омад. Муаррихони қадим хабар медиҳанд, ки «барбариҳо» фавран пас аз 
марги фотеҳ шаҳри Искандарияи Марвониро, ки дар лаби наҳри Мурғоб со- 
хта шуда буд, хароб карданд. 
ҳокимият пас аз вафоти Искандар ба ихтиёри ҷонишинон – сарлашкаро- 
ни ӯ бимонд, ки онҳоро «диадохҳо» (ворисон) ва «эпигонҳо» (вориси ворисон) 
меномиданд. Сарлашкарон барои соҳиб шудан ба империя бо якдигар мубо- 
ризаҳои шадиде бурданд, вале ба ҳеҷ кадоме аз онҳо тамоман ба даст даро- 
вардани ҳокимияти олӣ муяссар нагардид. Пас аз муҳорибаи хунини ду 
гурӯҳи асосии диадохҳо дар наздикии Ипс (с.301 пеш аз милод) дар Фригияи 
Кабир, ки яке аз сахттарин ҷангҳои дунёи қадим ҳисоб меёфт, империяи Ис- 
кандар ба се давлати мустақил: Мақдунӣ, Миср ва Сурия (Селевкиҳо) ҷудо 
шуд. Ин давлатҳо дар таърих давлатҳои эллинӣ ном гирифтаанд. 
Муаррихони буржуазӣ сафарҳои ҷангии Искандари Мақдуниро ҳамчун 
ҳодисаи прогрессивӣ ба қалам дода, вале аз он амри воқеӣ, ки мақсади асосии 
лашкаркашиҳои Искандар маҳз ба таҳти тасарруфи Юнон даровардани киш- 
варҳои Шарқ, васеъ кардани доираи тиҷорат, истисмор намудани халқҳои 
Машриқзамин ва ба ғорат бурдани сарватҳои онҳо буд ва ҳамаи инҳо бо 
қатлиоми аҳолии маҳаллӣ анҷом мепазируфт, чашм пӯшидаанд. 
Таҳқиқи таърихи кишварҳои ба истилои қӯшунҳои юнонию мақдунӣ ду- 
чоршуда нишон медиҳад, ки юнониён ва мақдуниён баробари қадам гузоштан 
ба сарзамини забткардаашон усули бо аҳолии мутеъ муносибат кардан, чу- 
нончи: ба кор бурдани зӯрӣ, маҷбуриятҳои номаҳдуди аҳолӣ, ба нафъи худ 
истифода кардани одамони асирафтода бо роҳи фурӯхтан ва ба маҳалҳои ди- 
гар фиристодани онҳо ва амсоли инро, ки дар ҷараёни инкишофи ҷамъияти 
ғуломдории Юнон ба зуҳур омада буд, низ бо худ меоварданд18. 
Аксари муаррихони буржуазӣ таъсири маданияти Юнонро ба маданияти 
Шарқ (ки дар ҳақиқат ҳам хеле бузург буд) хотирнишон намуда, вале аз хусу- 
си комёбиҳои мадании халқҳои Шарқ, ҳатто лаб во накардаанд. Аммо 
ҳақиқат ин аст, ки маданияти ҳазорсолаи Шарқ ба маданияти Юнон ва дигар 
мамлакатҳои Ғарб таъсири бузург ва ҳамаҷониба расонидааст. 
Дар маданияти ба истилоҳ эллинӣ на ин ки эҷодиёти мадании «соф» 
юнонӣ, балки омезиши махсуси маданияти юнонӣ ва шарқӣ инъикоси худро 
пайдо намудааст ва дар бобати инкишофи ин маданият роли бузургеро 
халқҳои Осиёи Миёна бозӣ кардаанд. ҳафриёти археологӣ далелу мадракҳои 
тоза ба тозаеро меоранд, ки саҳми халқҳои шарқ, аз ҷумла мардумони Осиёи 
Миёнаро дар тараққиёти маданияти моддии ҷаҳони эллинӣ собит менамоянд. 
Баъзе принсипҳои асосии шаҳрсозӣ бо фикру тасаввуроте, ки дар шарқ хеле 
барвақттар аз давраи эллинӣ равнақ дошт, алоқаманд мебошад. 
Расму одатҳои мазҳабии мардумони Осиёи Миёна ва Эрон ба ақидаҳои 
динии юнониён ва римиҳо таъсири калоне бахшида, сипас ба тараққиёти дини 
насронӣ ҳам асароти худро гузоштааст. 

«Дар ин соҳа,– менависад В. Тарн,– Шарқ фотеҳи худро асир намуд; ин 
ҳаракат мумкин аст то аҳди масеҳӣ ба авҷи худ нарасида бошад, вале дар зар- 
фи тамоми давраи эллинӣ торафт боло мерафт»19. Таъсири Шарқи қадим дар 
адабиёт, санъат, фалсафа ва дигар риштаҳои илму фанни юнонӣ низ инъикоси 
худро пайдо намудааст. 
 

Боби севвум  
Юнону Бохтар ва порт дар асрҳои ‖|-‖ пеш аз милод 

Осиёи Миёна дар ҳайъати давлати Селевкиён 
 
Яке аз сарлашкарони Искандари Мақдунӣ - Селевк соли 312 пеш аз милод 
дар Бобулистон ба сифати сатрап мавқеъ ёфт. Минбаъд дар муддати нӯҳ сол 
вай тадриҷан ҳукми худро ба Ғарбу Шарқ, аз ҷумла, ба Эрон ва Осиёи Миёна 
вусъат дод. Ҷойҳое буд, ки вай бо роҳи дипломатӣ пеш мерафт, вале дар Оси- 
ёи Миёна ба муқобилати шадид дучор омад ва роҳи ҷангро пеш гирифт. Ба 
қавли Помпей Трог (Юстин, ХV, 4, 11), Селевки I «бар Бобулистон зафар ёф- 
та, қувваи худро афзуд ва Бохтарро тасхир намуд». Порт ва Суғдро ҳам зери 
даст кард (Аппиан, «Сурия», 55). Вале кӯшиши ҳиндустони шимолиро ғасб 
кардани Селевки I барор нагирифт. 
Муҳаққиқи эллинизм, муаррихи номии советӣ А.Б.Ранович навиштааст, 
ки «таърихи Селевкиён барои муаррихон мушкилоти фавқулодда дорад, зеро 
вазъияти маъхазҳои адабӣ ниҳоят бад аст»1. Ин нукта ба Осиёи Миёна низ 
пурра дахл дорад, зеро давраи дар ҳайъати Селевкиён будани он, яъне охири 
асри III ва миёнаи асри II пеш аз милод тақрибан номаълум аст. 
Азбаски давлати Селевки I ниҳоят васеъ буд ва ноҳияҳои Шарқ диққати 
доимиро тақозо дошт, вай соли 293 пеш аз милод писараш Антиохро дар 
шарқ волӣ таъин кард. Ҷолиби диққат аст, ки Антиох писари духтари Спита- 
ман Апама буд, аз ин рӯ, Осиёи Миёна барои Антиох кишвари аҷдоди ӯ ҳисоб 
мешуд. 
Мувофиқи баъзе маълумотҳои бевосита, дар Осиёи Миёна дар ибтидои 
асри III пеш аз милод зидди ҳукмронии Селевкиён исёнҳо шуда, дар айни ҳол 
ба мулкҳои осиёимиёнагии Селевкиён қабилаҳои кӯчманчӣ ҳамла карданд. 
Дар айни ин ошӯбҳо бисёр пойгоҳҳои давлати Селевкиён хароб гардиданд, 
масалан, Искандарияи Мароға ва Искандарияи Ақсо, ки ҳанӯз Искандари 
Мақдунӣ сохта буд, ба хок яксон шуданд. Минбаъд Селёвкиён ин шаҳрҳоро 
барқарор намуданд ва дар атрофи воҳаи Мароға деворе сохтанд, ки 250 км 
тӯл дошт. Сарлашкари Селевкиён Демодам зидди кӯчманчиён, ки дар он та- 
рафи дарёи Сир макон доштанд, лашкар кашид (Плиний, IV, 18, 49). Ба ту- 
файли як қатор тадбирҳои ҳарбию сиёсӣ ва дипломатӣ ба Антиох муяссар 
шуд, ки неҳзати зиддиселевкиёнро фурӯ нишонад.2 
Барои дарки сиёсати Селевк дар шарқ ва мавқеи волии ӯ Антиох материа- 
ли нумизматӣ3, ки Б.А.Литвинский ва В.М.Массон4 аз ин дидгоҳ таҳлил кар- 
даанд, маълумоти ҷолиби диққат медиҳад. Антиох дар замони шарикҳоким 

будани худ ба вазни сиккаи «ҳиндӣ» сиккае зад ва зимнан дар ин тангаҳо ҳам 
номи Селевки I ва ҳам номи писараш Антиох сабт шудаанд. Эҳтимол, ин 
кӯшише буд барои пойдор намудани соҳибихтиёрии Антиох. Ба ҳар ҳол, 
баъди вафоти падараш Антиох соли 280 пеш аз милод ҳокими тамоми давлати 
Селевкиён гардиду дигар ин гуна танга набаровард. 
Дар аҳди қариб бистсолаи (солҳои 280-261 то милод) Антиохи I дар ғарби 
мулки вай ҷангҳои бисёре мешуданд ва ӯ ба шарқи давлати худ, алалхусус, ба 
Осиёи Миёна кам аҳамият медод. Дар ин вақт ноҳияҳои Осиёи Миёна беш аз 
пеш қувват гирифта, дар ин ҷо зисту зиндагӣ ба тартиб меомад, хоҷагии 
қишлоқ, ҳунармандӣ ва тиҷорат равнақ меёфт. 
Осиёи Миёна аз марказҳои асосии мулки Селевкиён хеле дур бошад ҳам, 
дар айни ҳол қисми муҳими давлат ҳисоб мешуд. Селевкиён қад-қади роҳи 
тиҷоратие, ки аз Селевкияи соҳили Даҷла ба Бохтар мебурд, деҳу шаҳрҳои нав 
бунёд мекарданд ва таъбири ин факт фақат ҳамин аст, ки Селевкиён ба Осиёи 
Миёна ҳам аз ҷиҳати ҳарбию стратегӣ ва ҳам аз ҷиҳати иқтисодӣ ҳавасманд 
буданд5. 
Таркиби синфи ҳукмрон якранг набуд. Дар қатори юнониёни ҳоким аъёну 
ашрофи маҳаллӣ низ ба назар мерасиданд. Бешак, ҳокимияти Селевкиён дар 
Осиёи Миёна ба қувваи ҳарбӣ – ба аскароне, ки дар қароргоҳҳои ҳарбии юно- 
ниён– катойкияҳо меистоданд, такя дошт. Вале дар истисмори аҳолӣ истис- 
моргарони «худӣ», намояндагони синфи ҳукмрони Осиёи Миёна ҳам ширкат 
кардаанд. Муносибати синфи ҳукмрон ба давлати Селевкиён низ якхела на- 
буд; кашонда бурдани сарвати Осиёи Миёна ба хориҷа боиси норозигии он 
тоифаи синфи ҳукмрон мегардид, ки барои худ луқмаи калонтареро «канда» 
гирифтанӣ буданд. Аҳолии маҳаллӣ, ки дучори истисмори дутарафа буд, низ 
аз ҷон безор мешуд. 
Дар айни ҳол, чунин мулоҳизаро дуруст ҳисоб кардан лозим, ки «замони 
дар ҳайъати давлати Селевкиён будани Осиёи Миёна замони барқароркунии 
қувваҳои истеҳсолкунандаи аз таҷовузи юнониёну мақдуниён харобгардидаи 
мамлакат, замони дар муборизаи зидди Селевкиён ба вуҷуд омадани иттиҳоди 
бохтариён, суғдиён, портҳо ва дигар халқҳои Осиёи Миёна аст»6. 
Дар дохили давлати Селевкиён ҳам байни даъвогарони тахт доимо 
задухӯрд мешуд. Баъзе ворисон мекӯшиданд, ки ҷудо шаванд ва соҳибихтиёр 
бошанд. Дар натиҷа вазъият (алалхусус, дар ноҳияҳои канорӣ) ниҳоят ноусту- 
вор ва хавфнок мешуд. 
 

2. ДАВЛАТҲОИ ЮНОНУ БОХТАР ВА ПОРТ 
Пайдоиш ва таърихи давраҳои аввали Порт ва Юнону Бохтар 

 
Дар айни муборизаи байни ду бародарон (Селевки II ва Антиохи Гиеракс) 
барои соҳиб шудан ба тахт аз давлати Селевкиён портҳо ҷудо шуданд, ки ба 
онҳо Андрагор ном юноние сардорӣ мекард. Мувофиқи ривояти воқеанигори 
антиқа, ки рӯйдодҳои онвақтаи Осиёи Миёнаро муфассал баён кардааст, 
воқеа чунин ҷараён дошт: «Сипас, Диодот низ ҷудо шуд (аз селевкиён -Б.Ғ.), 

5 Ғқуе Қ.N., 1963, р. 140. Беҳтарин маҷмӯаи материалҳои маъхазҳои хаттӣ оид 6а 
бунё- 
ди шаҳрҳо дар шарқ. аз тарафи Искандари Мақдунӣ ва Селевкиён ин аст: 
Тsсhеrikowеr V., 1927. Аммо селевкиён шаҳрҳои навро дар Осиёи Миёна не, балки 
асосан дар ғарб месохтанд  
ки ҳокими ҳазор шаҳрҳои Бохтар буд ва фармуд ӯро подшоҳ хонанд; ба ибра- 
ти ӯ аз мақдуниён тамоми мардуми Шарқ ҷудо шуданд. Дар он давра Арсак 
ном одаме буд безот, вале бошуҷоат, ки одатан роҳзанӣ ва дуздӣ мекард. Шу- 
нид, ки Селевк (Селевки II.–Б.Ғ.) дар Осиё шикаст хӯрдааст, дигар аз подшоҳ 
боке накарда, ба портҳо бо дастаи роҳзанон дарафтод, бар ҳокими онҳо Анд- 
рагор ғолиб омад, ӯро ба қатл расонд ва ҳокимиятро бар халқ (портҳо) ба 
даст гирифт» (Юстин, ХII, I, 4-7). 
ҳатто дар ҳамин як порчаи хурди таърихи ибтидои Юнону Бохтар ва 
Порт хеле норавшаниҳо, алалхусус, норавшаниҳои хронологӣ ҷой дорад. 
Юнону Бохтар кай ҷудо шудааст? Аввалин муҳаққиқи ин масъала академики 
Россия Ф.Байер (соли 1738) ва пас аз ӯ бисёр дигар олимон матнҳои лозимаро 
муфассал таҳлил намуда, мудом таъкид мекунанд, ки дар ин матнҳо, аз ҷумла 
дар матни Юстин мухолифатҳои хронологӣ ҳаст7. Эҳтимоли комил аст, ки во- 
қеаҳои Диодот андаке пештар, тақрибан соли 256 пеш аз милод ба вуқӯъ ома- 
даанд, ҳол он ки воқеаҳои Аршак қарибиҳои соли 256 пеш аз милод шудаанд. 
Масъалаи дигари муҳимтар – масъалаи хусусияти он воқеаҳо аз ин ҳам 
мураккабтар аст. Дар ин бобат дар илми таърих ду ақида ҳаст. Ба ақидаи 
олимони Англия Г.Макдоналд ва В.Тарн дар Бохтар Селевкиён тангае сикка 
мезадаанд, ки дар он монограммаи (сарҳарфи) номи Диодот сабт шудааст ва 
ин далолат мекунад, ки иқтидор ва истиқлоли вориси мазкур ба тадриҷ меаф- 
зуд ва ниҳоят ҳақиқатан соҳибихтиёр гардид.8 Вале ба ақидаи олими ҳинду- 
стон А.Нарайн, ин гуна монограммаҳо одатан номи худи сиккахона ва ё худ 
номи маъмури сиккахонаро ифода мекунад. Агар ба таъкиди истиқлоли ин ё 
он ворис ҳоҷат бошад, дар танга номи пурраи ӯ сабт мешуд.9 Ғайр аз ин дигар 
ақидаҳо ҳам ҳастанд. Аниқаш ҳамин, ки алҳол маънои монограммаҳои тан- 
гаҳои юнонию бохтариро муайян кардан имкон надорад.10 Дар айни ҳол, 
ҷолиби диққат аст, ки дар як қатор тангаҳои давраи Селевкиён ба ҷои сурати 
подшоҳи Селевкиён сурати Диодот сабт шудааст. Рости гап, баъзе таърихчиён 
мегӯянд, ки ин на он Диодот аст, балки писари Диодот мебошад, вале ин 
даъво асоси ҷиддие надорад. 
Хулласи гап, маълумоти тангаҳо ба ақидаи Макдоналду Тарн асос шуда 
наметавонад. Ғайр аз ин ақидаи мазкур чунин ривояти бевосита ва аниқи Юс- 
тинро ба инобат намегирад, ки Диодот аз давлати Селевкиён «ҷудо шудааст», 
яъне зидди давлати марказӣ шӯриш бардошта, давлати худашро таъсис дода- 
аст. 
Ақидаи мо доир ба ин масъала, ки дар сарчашмаҳо ниҳоят ночиз акс ёф- 
тааст, дар «Таърихи халқи тоҷик» (с.1955) зикр шудааст. Гуфтан мумкин аст, 
ки дар Бохтар ворисони Селевкиён соҳиби қувваи тавонои ҳарбии юнонӣ бу- 
данд. Диодот ин қувваи ҳарбӣ ва аъёну ашрофи юнонишудаи маҳаллии Бох- 

тару Суғдро, ки низ аз Селевкиён ҷудо шудан мехостанд, истифода бурда ва 
ба онҳо такя карда, сарвари ҳаракате шуд, ки боиси аз Селевкиён ҷудо шуда- 
ни Бохтар гардид. Шакке нест, ки дар ин ҳаракат оммаи халқ низ ширкат 
дошт, ки зидди зулми дутарафа ва барои истиқлол мубориза мебурд11. 
Аниқ гуфтан мумкин нест, ки вусъати ин давлат чӣ қадар буд. Страбон (II, 
9,2) ҳикояте дорад, ки ривояти мазкурро қувват медиҳад. Ба қавли Страбон, 
волиёни юнонӣ (яъне дастнигору ҳамсафони Диодот) «пеш аз ҳама, Бохтарро 
ва тамоми мамлакати наздиктаринро ба исён таҳрик карданд». Аз ин аниқтар 
маълумоте дар даст надорем. Мумкин аст, ки ин Суғд бошад (баъзе 
муҳаққиқон чунин мепиндоранд), мумкин Ориёно ё Мароға бошад (ки ин ҳам 
аз эҳтимол дур нест). 
Таърихи давраи аввали давлати Юнону Бохтар ва таърихи мулки Порт ба 
ҳам печидаанд. Юстин рӯирост мегӯяд, ки Арсак аз шоҳи Бохтар Диодот «ме- 
тарсид» (II, 1, 4,8). Страбон низ ривояте меоварад, ки Арсак бохтарие буд 
«барои халос шудан аз қудрати рӯзафзуни Диодот ва ворисони вай дар Порт 
исён кард». 
Ба ҷои Диодоти I, ки аз афти кор, дер ҳукм нарондааст, писараш Диодот 
ба сари ҳокимият омад. Сиккашиносон ҳеҷ муайян карда наметавонистанд, ки 
тангаҳои расми Диодот доштагӣ кадомаш ба Диодоти I тааллуқ дораду кадо- 
маш ба Диодоти II.12 Аз дигар тараф, чи гуна пайдо шудани мулки Порт ҳам 
равшан не. Дар маъхазҳои антиқа роҷеъ ба давраҳои аввали таърихи Порт се 
ақида ҳаст. Ба қавли Н.Дибвойс, ки муаллифи беҳтарин асари тадқиқотии 
таърихи сиёсии Порт мебошад, «ба худи юнониён(-и қадим.–Б.Ғ.) ҳақиқати 
таърихии ин ақидаҳо комилан пӯшида буд».13 
Аз афти кор, дар миёнаҳои асри III пеш аз милод сатрапи Порт хостааст 
аз Селевкиён ҷудо шавад. Дар ҳамин давра аз Селевкиён Бохтар ҷудо шуда- 
аст. Маъхазҳо ривоят мекунанд, ки дар Порт ҳокимиятро Арсак ба даст ги- 
рифт. Ба қавли Страбон (ХI, 9,3; ХI, 9, 2), асли насаби вай аз кӯчманчиёни дах 
(ё худ парндахҳо) будааст; «баъзеҳо акси инро мегӯянд,– гапашро идома ме- 
диҳад Страбон– ва ӯро бохтарӣ мешуморанд, ки барои халос шудан аз 
қудрати рӯзафзуни Диодот ва ворисони вай дар Порт исён кард». Юстин ха- 
бар медиҳад, ки (ХI, I, 4, 6) Арсак шахси безот, вале бошуҷоат буд. Вай ба 
сатрапи Порт дарафтод, бар ӯ ғолиб омад «ва бар халқи Порт ҳукмрон шуд». 
Ақидаи севум (ки хеле муфассал аст) ба Арриан («Парфика», фиқраи 1) 
тааллуқ дорад. Ду бародар Аршак ва Тиридот аз сатрапи Селевкиён ҳақорат 
шунидаанд. Пас аз ин панҷ шарики худро ба ёрдам ҷеғ зада, таҳқиркунандаи 
худро куштаанд ва халқро ба шӯриш таҳрик кардаанд. 
Мо бо Дибвойс14 ҳамфикр ҳастем, вале бе маъхази иловагӣ муқаррар кар- 
дан душвор аст, ки кадоме аз ин ақидаҳо дуруст мебошанд15. 
«Аввал Арсак оҷиз буд, зеро мудом бо онҳое меҷангид, ки мулкашонро 
кашида гирифта буд...» (Страбон, ХI, 9, 2). Дере нагузашта Арсак ҳалок шуд. 
Минбаъд подшоҳони Порт аксаран бо номи аслии худ номбар нашуда, балки 
«арсакҳо» («аршакҳо») ва худи сулола «Арсакиён» («Аршакиён») номида шу- 
дааст, ки дар сарчашмаҳои шарқӣ бештар бо номи Ашкониён машҳур аст. 

Пас аз вафоти асосгузори сулола - Аршак бародари вай Тиридот ба сари 
ҳокимият омад16. «Дере нагузашта Арсак (яъне Тиридоти I.– Б.Ғ.) мулки Гир- 
Дар бораи пайдоиш ва таърихи давраи аввали Порт, ҳам дар мамлакати мо ва ҳам 
дар хориҷа бисёр муаррихон (А.Г.Бокщанин, Г.А.Кошеленко, М.Е.Массон, И.Воль- 
ский, Ж. ле Риде ва диг.) тадқиқот бурдаанд ва ҳозир машғули тадқиқот 
мебошанд, 
вале на хронология ва на моҳияти воқеаҳои миёнаҳои асри III пеш аз милод алҳол 
комилан равшан нестанд. 
16 Ба ҳамин тариқ, мо иддаои И.Волский (Wolski J., 1947, р. 222) ва пайрави ӯ Г.А. 
Ко- 
шеленкоро (Кошеленко Г.А., 1968, с. 64–65), ки Тиридотро шахси афсонавӣ  
конро низ тасхир кард. Ба ҳамин тарз, Арсак бар ду давлат сарвар шуда, лаш- 
кари бузурге ҷамъ овард, зеро ҳам аз Селевк ва ҳам аз шоҳи Бохтар Диодот 
бим дошт» (Юстин, ҶLI, 4, 8). 
Дар айни ҳол, ҳамин хеле муҳим аст, ки ҳар ду давлати навбунёд бо ҳам 
мухолифат меварзиданд. Аз афти кор, сараввал ҳар яки он иддао дошт, ки дар 
Осиёи Миёна ҳукмрон шавад. ҳокимони Порт дар аввал аз Диодоти I ба 
дараҷае меҳаросиданд, ки аз Селевкиён ин қадар ҳарос надоштанд. Вале 
баъди марги Диодоти I кор ранги дигар гирифт. Аз афти кор, ниятҳои 
таҷовузкоронаи Селевкиён, ки ба ҳар ду давлати соҳибихтиёри Осиёи Миёна 
таҳдид мекарданд, дар бобати дигар гаштани муносибати Порт ва Юнону 
Бохтар сабаби асосӣ шуданд. Баъди марги Диодоти I писараш Диодоти II бо 
Порт муоҳидаи сулҳ баст (Юстин, ХLI, 4, 8–9). Гап дар ин ки подшоҳи Селев- 
киён - Селевки II ба шарқ лашкар кашид, то ноҳияҳои Осиёи Миёнаро боз ба 
мулки худ ҳамроҳ кунад. Вале ин дафъа «дандонаш нагузашт». Портҳо, ки 
ақибгоҳи худро мустаҳкам карда буданд, ҳамлаи селевкиёнро рад намуданд. 
Рости гап, аввал Тиридоти I маҷбур шуд ба мулки апасиакҳои кӯчманчӣ, ки 
дар шимоли Порт мезистанд, ақиб нишинад, вале баъд баргашту Селевки II- 
ро торумор кард. 
Дар боло мо гуфтем, ки иттифоқи Порт ва Юнону Бохтар дар бобати сиё- 
сати хориҷӣ чӣ мақсад дошт. Эҳтимол, Диодоти II муоҳидаи мазкурро барои 
ҳамин баста бошад, ки мехост дар соҳаи сиёсати дохилӣ ҳам мавқеи худро 
пойдор намояд, зеро вазъият дар дохили мулки вай он қадар ҳам таърифӣ на- 
буд. 
Душмани Диодоти II Евтидем ном юнонии Осиёи Сағир, ки ба туфайли 
табаддулот ба сари ҳокимият омад, беш аз пеш мақоми намоёнро соҳиб ме- 
шуд. Тахмин мекунанд, ки вай бародари Диодот аст, вале ин аз эҳтимол дур 
мебошад. Чунин тахмин ба ҳақиқат наздиктар аст, ки вай пеш аз табаддулот 
дар давлати Юнону Бохтар мансаби баланде дошт, вале чӣ гуна мансаб, инаш 
маълум не. Баъзеҳо мегӯянд, ки вай сатрапи Суғд буд, дигарон сатрапи Ориё- 
но ё Мароға мегӯянд, вале ҳамаи ин иддао ягон асоси ҷиддие надорад. 
Полибий (Х, 34, 2–3) бо забони худи Евтидем чунин мегӯяд: «На ман ав- 
вал зидди подшоҳ хестам, баръакс ҳукмрони Бохтар барои ҳамин шудам, ки 
авлоди чанд хоинро қир кардам». Аз ин мебарояд, ки Евтидем авлоди Диодо- 

ти I, яъне худи Диодоти II ва бачагони ӯро ва, эҳтимол, авлоди дигар ҳамса- 
фони Диодоти 1-ро нобуд кардааст. 
В.Тарн мутмаин аст, ки табаддулоти Евтидемро «халқ дастгирӣ мекард, 
зеро иттифоқ (Диодоти II.– Б.Ғ.) бо Порт ба юнониёни Бохтар маъқул набуд» 
ва Евтидем ба манфиати Селевкиён амал мекард.17 В.Тарн дар асоси чунин 
тахмин сухан меронад, ки зани Евтидем духтари маликаи Селевкиён буд ва ба 
ин сабаб худро хешу ақрабои Селевкиён мешумурд. Вале ҳамаи ин тахминҳои 
беасос аст. 
Дар бораи ҷиҳатҳои ҳақиқии воқеаҳои минбаъдаи аҳди Евтидем маълу- 
мот ниҳоят кам аст. Тахмин кардан мумкин, ки вай Диодоти II-ро кушту бо 
худи ҳамин як кирдораш муносибатро бо Порт тезутунд кард. Аз эҳтимол дур 
нест, ки ин муносибати тезутунд боиси задухӯрдҳои мусаллаҳона ҳам гардид. 
Чи тавре ки аз баёни минбаъда равшан мешавад, дар аҳди Евтидем давлати 
Юнону Бохтар, дар ғарб Ориёно, Мароға ва эҳтимол, Аспион ва Туриваро 
гуфтаанд, қабул надорем. Маълумоти архиви Насо далолат мекунад, ки Тиридот 
вуҷуд дошт (Дьяконов И.М. ва Лившиц В.А., 1960, 7,с.20-21). 
аллакай дар бар мегирифт. Ба ҳамин тариқ, Евтидем дар Осиёи Миёна мулки 
зиёдеро соҳиб шуд. Маркази ин мулк ҳамоно Бохтар буд ва ба ҳайъати он 
Суғд ва мумкин аст, баъзе ноҳияҳои ҳамсоя дохил мешуданд. 
Муборизаи зидди истилокории Селевкиён 
Сипас, ахбори маъхазҳо моро ба даҳсолаҳои охири асри III пеш аз милод 
меоварад. Дар ин мобайн Порт давлати муқтадир гардид. Барои мустаҳкам 
кардани ҳокимияти худ Ашкониён баробари қувваи яроқ, инчунин аслиҳаи 
идеологиро ҳам кор мефармуданд. Дар тангаҳои онҳо дар паҳлӯи номи под- 
шоҳ унвони «tӯos», яъне «Худо» пайдо шуд, ки ин далели баробари Худо боло 
бардоштани шоҳ мебошад ва ин яке аз хусусиятҳои идеологияи сиёсии Шарқи 
қадим аст. Аршакиҳо барои исботи худодод будани ҳокимияти худ ҳангоми 
тоҷгузорӣ маросимоти оташпарастиро истифода мебурданд, ки аз он 
қадимтарин урфу одатҳои эронӣ бармеояд. 
Яке аз мавзӯъҳои маъмули расми рӯи тангаҳои портӣ расми мардест, ки 
дар ҷои нишастааш дасташро рост карда, камонро дошта истодааст. Ақидае 
ҳаст, ки ин гуна тасвир кардани камонро бояд як навъ инвеститура шуморид. 
Диққати муҳаққиқон инчунин ба ҳамин ҷиҳати масъала низ ҷалб карда шуд, 
ки мавзӯи расми рӯи тангаҳои Ашкониён ва расми рӯи зарфҳои нуқра, ки аз 
қӯрғони давраи скифҳо дар маҷрои миёнаи Дон дар наздикии Воронеж ёфта 
шуд, ба ҳамдигар хеле шабоҳат доранд19. Агар тавзеҳи ба қарибӣ пеш- 
ниҳодшудаи расми рӯи он зарфҳоро қабулкарда эътироф намоем, ки он расм 
тасвири ривояти скифии пайдоиши скифҳо ва шоҳони онҳо мебошаду дар ай- 
ни ҳол, инчунин манзараи инвеститураро ҳам инъикос менамояд, пас гуфтан 
мумкин, ки шабоҳати он ду расм исботи возеҳи расми рӯи тангаҳои портӣ ме- 
бошад. Зиёда аз ин, агар чунин маълумоти муаррихони антиқаро ба назар ги- 
рем, ки Ашкониён худ аз шимол ва кӯчманчӣ буданд, пас шояд чунин иддао 
ҳам карда тавонем, ки ҳам дар зарфи скифӣ ва ҳам дар тангаи ашконӣ ҳамон 
як чиз тасвир шудааст.20 

Тиридот ҳудуди Портро вусъат дода, ба он чанд ноҳияҳои Эронро ҳамроҳ 
кард, чанд қалъа сохт, шумораи лашкари худро афзуд. Вале тақрибан соли 211 
баъди 37 соли ҳукмронӣ вафот кард. Ба тахти салтанат писараш Артабони I 
нишаст. 
Дар ин солҳо мавқеи Селевкиён боз мустаҳкам шуд. Подшоҳи Селевкиён 
Антиохи III кӯшид, ки ҳукми худро ба тамоми мулкҳои пешинаи шарқии Се- 
левкиён ҷорӣ намояд, алалхусус, ки Тиридот барин лашкаркаши ботаҷрибаи 
кордон кайҳо фавтида буд. Мувофиқи маълумоти, зоҳиран, муболиғаомези 
Юстин (ХLI, 5, 7) Антиохи III бо лашкари сершумор–100 ҳазор пиёда ва 20 
ҳазор савора ба юриш баромад21. Портҳо мардона муқобилат мекарданд, вале 
душман зӯр буд ва онҳо маҷбуран ақиб нишастанд. Онҳо як қисми хоки худро 
аз даст доданд ва маҷбур шуданд, ки дар бораи иттифоқ бо Cелевкиён 
муоҳида банданд. 
Роҳ ба хоки давлати Юнону Бохтар кушода шуд. Рафти воқеаҳои мин- 
баъдаро Полибий ба қалам додааст. Дастаи пешгарди лашкари Евтидем, ки 
10 ҳазор савора дошт, ба лаби дарёи Арей (ҳарируд) оварда шуд. Вазифаи 
онҳо ҳамин буд, ки ба убури лашкари Селевкиён монеъ шаванд. Убургоҳро 
рӯзона дидбонӣ мекарданду шабона андаке аз дарё дуртар хайма зада қарор 
мегирифтанд ва, аз афти кор, дар канори дарё танҳо посбононро мегузош- 
танд. Антиохи III инро фаҳмида дар торикии шаб номаълум лашкари худро 
ба канори дарё оварду қарибиҳои субҳ қисми зиёди лашкари худро аз дарё 
гузаронд. Бохтариён хабари ҷосусони худро шунида ба тарафи дарё тохтанд. 
Антиохи III шахсан худаш дар сари лашкар истод. Лашкари савораи бохтари- 
ён ба се гурӯҳ тақсим шуда, ба сари Селевкиён фурӯ рехтанд ва аз ҳар ду тараф 
одами зиёде кушта шуд. Сарчашмаҳо қайд кардаанд, ки ҳуҷуми саворагони 
бохтарӣ хеле кироӣ буд. Полибий менависад, ки вақте гурӯҳи дувум ва севуми 
лашкари бохтариён ба ҳуҷум гузашт, Селевкиён «аз ин тазъиқи мудҳиши 
душман ба танг омаданд». Вале Антиохи III лашкари эҳтиётии худро ба кор 
андохту қисми асосии лашкари бохтариён дур монд. Дар натиҷа лашкари Се- 
левкиён ғолиб омад ва танҳо қисми ночизи саворагони бохтарӣ, ки душман 
онҳоро дунболагирӣ мекард, то ба қувваи асосии лашкар рафта расид, ки ба 
он худи Евтидем сардорӣ мекард. Евтидем маҷбур шуд, ки ба тарафи қалъаи 
Зариаспа – Бактарам ақиб нишинаду дар паси деворҳои мустаҳками он паноҳ 
барад (Полибий, Х,49, 1–15). 
Аз он матни то замони мо расидаи Полибий як пораи калонаш гум шуда- 
аст. Пас аз он анҷоми муҳосираи Бохтар тасвир шудааст. Байни душманон 
гуфтушуниди дурударозе оғоз ёфт. Евтидем, аз ҷумла, созиш карданро барои 
ҳамин ҳам хеле зарур мешумурд, ки «дар сарҳад... лашкари бешумори 
кӯчманчиён истодааст, ки барои ҳардуи мо хавф доранд ва агар он ҷоҳилон аз 
сарҳад гузаранд, мамлакат, бешак, истило мешавад». Аз навиштаҳои Поли- 
бий маълум мегардад, ки подшоҳи Селевкиён ҳам бесамарии муҳосираро ди- 
да, ба умеди чунон ҳалли масъала буд, ки мақбули тарафайн бошад. Гуфту- 
шунид хеле давом кард. Барои анҷоми он Евтидем ба қароргоҳи Антиохи III 
писараш Деметрийро фиристод. «Подшоҳ (Антиохи III –Б.Ғ.) ӯро хуш қабул 

кард ва дид, ки вай ҳам ба сурат ва ҳам ба сират шоистаи тахту тоҷ аст, бино- 
бар ин аввалан ваъда дод, ки яке аз духтарони худро ба вай никоҳ хоҳад кард 
ва сониян, розӣ шуд, ки ба унвони подшоҳии падараш кордор нахоҳад шуд. 
Дигар шартҳо дар созишномаи хаттӣ дарҷ ёфта, иттифоқи қасамӣ баста шуд. 
Антиох барои роҳ тӯшаи фаровон бардошта ва филҳои ҷангии Евтидемро бо 
худ гирифта, аз қароргоҳаш хест» (Полибий, ХI, 34, I– 11). Дар бораи дигар 
шартҳои созишнома маълумоти аниқе дар даст надорем. Фақат ҳаминаш 
маълум, ки Евтидем ба Антиохи III пешкаши бисёр, аз ҷумла, филҳои ҷангии 
худро дода, ба ҳар ҳол соҳибихтиёрии расмии Юнону Бохтарро нигоҳ дошта- 
аст. ҳамаи ин бо шарофати ҷасорату мардонагии муҳофизони Бохтар ба даст 
омад, зеро муҳосираи шадид ҳам умеди онҳоро аз ғалаба канда натавонист. 
Як ҷои ривояти Полибий ҷолиби диққат аст. Қисми зарбазани лашкари 
Евтидем саворагони Бохтар буданд – худи ҳамон 10 ҳазор аскарони савора 
буданд, ки аввалин зарбаи лашкари Селевкиёнро рад карданд ва қариб буд, 
ки худ ба ҳуҷум гузашта, ғолиб оянд. Ба ақидаи В.Тарн, сабаби бисёр будани 
аскарони савораи Бохтар ҳамин, ки ба туфайли кадом як тадбирҳои сиёсии 
Евтидем аъёну ашрофи Бохтар ба корҳои идораи давлат ҷалб шуда будаанд23. 
Вагарна, ҳатто тасаввур имкон надорад, ки ба саворагони Бохтар чунин супо- 
риши муҳимро додан мумкин буд, зиёда аз ин, агар иқрор накунем, ки аъёну 
ашрофи Бохтар ба дафъи ҳамлаи Селевкиён ҳақиқатан майл доштанд, мо 
шарҳ дода наметавонем, ки чаро онҳо дар ҷанг ин гуна амал карданд24. 
Антиохи III аз муҳосираи Бохтар даст кашида рӯ ба ҷануб рафт ва аз 
ҳиндукуш гузашта, ба ҳиндустон даромаду «дар он ҷо бо подшоҳи ҳиндуҳо 
Софагасен тарҳи дӯстӣ баст» (Полибий (ХI, 34, I–II) номи яке аз шоҳони суло- 
лаи Моравиён–Субҳагонасонро чунин ба қалам додааст). Антиохи III роҳи 
ҳиндустонро пеш гирифта, кӯшиш дошт як қисми хоки давлати Моравиёнро, 
ки дар он вақт хеле суст шуда буд, тасхир намояд, вале ин кӯшиши вай барор 
нагирифт. Дар айни ҳол, вай бо ин ҳаракати худ ба ҳокимони Юнону Бохтар 
гӯё ишора кард, ки минбаъд куҷоҳоро тасхир кардани онҳо мумкин аст. 
Равнақи давлати Юнону Бохтар 
Масоҳати давлати Юнону Бохтарро писари Евтидем Деметрий аз ҳисоби 
хоки ҳиндустон вусъат дод. Юстин (ХII, 6,4) Деметрийро «шоҳи ҳиндувон» 
меномад. Страбон (ХI, II, I) мегӯяд, ки ҳиндустонро Деметрий ва боз як под- 
шоҳи дигар Менандр тасхир карданд. Дар сафарномаи Исидори Харкасӣ Де- 
метрий ном шаҳре зикр шудааст, ки дар Арахозия воқеъ будааст. 
Тангаҳое, ки дар онҳо номи Деметрий сабт шудаанд, хеле гуногунанд. 
Дар ин тангаҳо подшоҳ гоҳо тоҷ бар сар ва гоҳ хӯд дар сар тасвир шудааст, ки 
ба сурати каллаи фил аст. Симои подшоҳ низ дар тангаҳо як хел нест. Хати 
баъзе тангаҳо юнонӣ, дигар тангаҳо юнонию ҳиндӣ (бо хати кҳарошти). Дар 
рӯи тангаҳое, ки дар атрофи сурати подшоҳ хатҳои юнонию ҳиндӣ доранд, 
чунин навишта шудааст: «Аз они подшоҳи мағлубнопазир Деметрий»25. Баъзе 
муҳаққиқон гуногун будани тангаҳоро дар назар дошта тахмин мекунанд, ки 
ду подшоҳ вуҷуд дошту номи ҳар ду Деметрий буд, вале баъзе муҳаққиқон 
инро қатъиян рад мекунанд. Алҳол ин масъаларо аниқ ҳал кардан мумкин не. 

Ба ҳар ҳол Деметрий (ё худ яке аз он ду подшоҳи ҳамном) аз ҳисоби ноҳияҳои 
ҷануб ҳудуди Юнону Бохтарро хеле васеъ кард. Ба ду забон сабт шудани 
навиштаҷот ва хӯди ба каллаи фил монандро фақат чунин шарҳ додан мум- 
кин, ки ба ҳайъати давлати Юнону Бохтар кадом як қисми Қандаҳори Қадим 
(Шимолу ғарби Покистони ҳозира) ҳамроҳ шудааст. 
Олими ҳиндустон А.Н.Лоҳурӣ дар асоси маъхазҳои ҳиндӣ ба хулосае 
меояд, ки Деметрий ба ҳиндустон дар аҳди Бриҳандратҳа (ӣқihandқatha) ном 
подшоҳи нотавоне дохил шудааст, ки худ аз сулолаи Моравиён буд ва ин 
тақрибан соли 185 пеш аз милод ба вуқӯъ омадааст. А.Н.Лоҳурӣ ба Р.Уэтхэйд 
пайравӣ намуда, тахмин мекунад, ки ин истилои пойдор не, балки як навъ 
юриши бардавоми ҳарбӣ, як навъ тохтутозе буд, ки дар рафти он лашкари 
юнониёну бохтарҳо ба дарунтари хоки давлати Моравиён дохил шуданд. Ин 
воқеа ба Шарқ таъсири зӯр расонд ва ба ин сабаб Деметрий соҳиби унвони 
«шоҳи ҳиндувон» гардид, ки мо инро аз гуфтаи Юстин медонем: «Натиҷаи 
бевоситаи ин тохтутоз казоӣ набуд, он танҳо ба таҷовузҳои минбаъдаи юно- 
ниён (юнону бохтарҳо.–Б.Ғ.) ва истило шудани шимолу ғарби ҳиндустон роҳ 
кушод». Ба ақидаи А.Н.Лоҳурӣ, Деметрий то ба Паталипутра расида, лашка- 
ри Бриҳандратҳаро торумор карду дере нагузашта ба Бохтар баргашт, зеро 
ӯро мубориза бо Евкратиди Кабир26 дар пеш буд. Ин таҳлили Лоҳурӣ, ки 
аниқу дақиқ буда, қариб тамоми ҷузъиёташ ба фактҳо асос ёфтааст, ба назари 
мо, хеле эътимодбахш мебошад. 
Дар он даврае, ки Деметрий ба тасхири ҳиндустон машғул буд, дар арсаи 
таърихи Юнону Бохтар дигар як шахси намоён – Евкратид пайдо шуд. Юстин 
чунин ривоят мекунад: «қариб дар як замон дар Порт - Митридот ва дар Бох- 
тар - Евкратид подшоҳ шуданд. ҳар ду мардони майдон буданд. Вале толеи 
портҳо тофт ва онҳо ба шарофати сарварии ин марди бузург ба авҷи қудрат 
расиданд. Бохтариён бошанд, гоҳ ба ину гоҳо ба он ба ҷангу ҷидол саргарм 
гардида, на фақат мулки худ, балки истиқлоли худро аз даст доданд; онҳо бо 
суғдҳо, арахотҳо, дрангаҳо, ориҳо ва ҳиндуҳо беист ҷанг карда, дар азоб мон- 
данд ва дар охир гӯё аз ҳол рафта, зердасти портҳое шуданд, ки нисбат ба 
онҳо заифтар буданд. Ба ҳар ҳол, Евкратид дар ҳамаи ин ҷангҳо ҷасорату ма- 
тонати беҳамтое нишон медод: масалан, вақте вай дар муҳосираи шоҳи ҳин- 
дуҳо Деметрий монда хеле суст шуда буд, бо сесад нафар лашкари худ паси 
ҳам шабохун зада, бар шаст ҳазор нафар душман ғолиб омад. Баъди 
муҳосираи панҷмоҳа вай ҳиндустонро мутеъ кард» (ХII, 6, 1–5). 
Страбон (ХV, 1, 3) ба «Таърихи Порт»-и Аполлодор истинод намуда, ме- 
нависад, ки подшоҳони Юнону Бохтар «нисбат ба мақдуниён, ҳатто қисми 
бештари ҳиндустонро тасхир карданд...» Дигар ровиён ривоят кардаанд, ки 
ба вай «9 қабила ва 5000 шаҳр тобеъ буд». Страбон (ХI, 9, 2) ривоят кардааст, 
ки портҳо хеле пештар аз Евкратид ва тарафдорони вай, инчунин як қисми 
Бохтарро истило намуданд ва скифҳоро дур андохтанд. Страбон (ХI, 11, 2) 
шаҳрҳои Бохтарро зикр карда, шаҳри Евкратидеяро ном мебарад, ки «ба ша- 
рафи собиқ ҳокими худ чунин ном доштааст» ва сипас илова мекунад, ки 
«портҳо аз дасти Евкратид сатрапиҳои Аспиён ва Туриваро кашида гириф- 

танд». 
Чунинанд маълумоти маъхазҳои таърихӣ. Ғайр аз ин бисёр тангаҳои Ев- 
кратид ҳастанд. Шумораи зиёди онҳо аз Осиёи Миёна ёфт шуданд. Масалан, 
дар вилояти Қашқадарё, назди Китоб хазинае ёфт шуд, ки қариб 100 дона 
тангаҳои Юнону Бохтарӣ дорад. Аксари ин тангаҳо тангаҳои давраи Евкра- 
тид мебошанд. Ин гуна тангаҳо, инчунин аз хоки Тоҷикистон, масалан, аз 
райони Панҷи вилояти Кӯлоб ва ғ. ёфт шудаанд. 
Бояд гуфт, ки дар рӯи он тангаҳо, ки расми Евкратид сабт гардидааст, 
«Подшоҳи аъзам Евкратидро» навишта шуда, дар қафои он расми ду кас ҳаст: 
як зани тоҷдор ва як марди бетоҷ ва инчунин хате ҳаст: «Гелиокла ва Лаоди- 
ка». ҳарфи «а», ки ба охири ин номҳо илҳоқ шуда, мансубияти онҳоро ифода 
менамояд, боиси шарҳу тавзеҳоти мухталифе гардид, ки мувофиқи онҳо хати 
тангаро ин тавр хондан даркор: «Подшоҳи аъзам Евкратидро (фарзандонаш) 
Гелиокл ва Лаодик», ё худ дар қафои танга писари Евкратид ва занаш тасвир 
шудаанд, ки малика будааст (барои ҳамин тоҷ доштааст ва ғ. ва ҳ.). Алҳол 
аксари олимон эътироф мекунанд, ки дар танга волидайни Евкратид, аз он 
ҷумла, модараш – малика тасвир шудаанд ва гӯё бо ҳамин «қонунӣ» будани 
амалиёти худ ва соҳиби тахт шудани худро таъкид карданӣ будааст.27 Ба фик- 
ри мо, маҳз чунин ақида қобили қабул мебошад ва аз гуфтаҳои сустбунёди В. 
Тарн, ки дар адабиёти советӣ таҳлил карда шудааст, даст кашидан даркор. 
Дар асоси маълумоти маъхазҳои хаттӣ ва тангаҳои мазкур тахмин кардан 
мумкин аст, ки дар аҳди Евкратиди Кабир28 воқсаҳо ба тартиби зайл ҷараён 
доштанд. 
Дар он замоне ки Деметрий дар ҳиндустон мегашт, дар Бохтар Евкратид 
ном яке аз намояндагони ашрофи юнонӣ исён бардошт, ки падараш Лаодик аз 
авлоди подшоҳон будааст. Ин воқеа айнан дар ҳамон вақте ба вуқӯъ омад, ки 
ба тахти Порт Митридоти I соҳиб шуд, яъне тахминан соли 171 пеш аз милод 
Евкратид ҳокимиятро ба ҳамин сабаб ҳам ба осонӣ ба даст овард, ки қисми 
асосии лашкари Юнону Бохтарро Деметрий ба ҳиндустон бурда буд. 
Евкратид ба тахт соҳиб шуда, унвони «Сотер», яъне «Наҷотбахш»-ро ги- 
рифт ва бо ҳамин гӯё таъкид мекард, ки вай Бохтарро аз Деметрий наҷот до- 
дааст. Деметрий ин хабарро шунида, барои фурӯ нишондани исён лашкари 
бисёре мефиристад, ки шумораи он аз шумораи лашкари Евкратид зиёд буд. 
Лашкари камшумори Евкратид ба муҳосира гирифта шуд ва гӯё ки илоҷи 
халосӣ надошт – охир шумораи муҳосирон фақат 60 ҳазор буд. Вале Евкратид 
аз парокандагии лашкари душман фоида бурда (дар ин бора дар маъхазҳо 
ишорате нест), беист ба душман ҳамла карда, бо дастаи 300-нафараи худ му- 
дом шабохун зада, шуҷоату ҷасорати бемисл нишон дод ва лашкари сершу- 
мори Деметрийро торумор кард. Сипас, ба тахт баромада, унвони «Подшоҳи 
аъзам Евкратид»-ро гирифт, сиккае зад, ки дар он расми падару модараш сабт 
шуда буд. Ба номи худи Евкратид дар Бохтар тангаи бисёре бароварда шуд, 
ки, аз афти кор, пас аз сари вай ҳам хеле вақт дар муомила буд. Минбаъд ҳам 
баъди суқути давлати Юнону Бохтар тақлидан ба ин тангаҳо хеле дигар тан- 
гаҳо бароварда шуд. 



www.sattor.com 
 105 

Евкратид дар Бохтар ҳокимияти худро тақвият дода, ба тасхири мулкҳои 
ҳиндустонии Деметрий шурӯъ намуд ва зимнан ҳудуди онҳоро ҳатто васеъ 
кард. Ақидае ҳаст, ки вай соҳиби 1000 шаҳр будааст. 
Вале гуфтан мумкин нест, ки дар аҳди Евкратид ҳама кор нуран ало нур 
буд. Аз ду музофоти ғарбии давлати Юнону Бохтар маҳрум шуд – онҳо ба 
дасти подшоҳи муқтадири Порт - Митридоти I гузаштанд, зимнан Митридоти 
I ким-чи хел ноҳияҳои сарҳадиро низ ишғол карда будааст29. 
Евкратид тасхири Ҳиндустони шимолиро анҷом дода, ба тарафи Бохтар 
раҳсипор шуд. Юстин (ХLI, 6, 5) менависад, ки «ҳангоми бозгашт аз юриш 
Евкратидро писараш кушт, ки ӯро андаке пештар ба худ шарики ҳукмронӣ 
карда буд. Писар падаркушии худро, гӯё ки на падараш, балки душманашро 
кушта бошад, ҳатто пинҳон ҳам намекард. Вай савораи аробаи ҷангӣ хуни 
падарашро зер карда гузашту фармуд, ки ҷасадро ба хок насупурда, партофта 
раванд». Ин анҷоми пурфоҷиаи кори Евкратид қарибиҳои соли 155 пеш аз 
милод ба вуқӯъ омадааст30. 
Муосир ва рақиби Евкратид подшоҳи Порт - Митридоти I (солҳои 171– 
138/7 пеш аз милод) дар бобати вусъати ҳудуди мулки худ хеле муваффақиятҳо 
ба даст овард. Вай зидди ҳокимони маҳаллӣ ва Селевкиён боисрор мубориза 
Нарайан мегӯяд, ки падаркуш Платон буд бурда, Эрони ғарбиро ишғол намуд, ки 
Мидия ва Байнаннаҳрайнро ба ҳудуди Порт дохил кард. Порт тадриҷан яке аз 
давлатҳои муқтадири ҷаҳон гардид. Вазъият дар Юнону Бохтар дигар буд. Аз 
нимаҳои асри II пеш аз милод 
давраи инқирози иқтидори сиёсии он расид.  
Ин давлати бузург, ки ноҳияҳои беканори Осиёи Миёна, Афғонистон ва 
ҳиндустонро дар бар мегирифт, пароканда мешуд. Баъзе волиён, ки аз авлоди 
Диодот, Евтидем ва Евкратид буданд ва баъзе ашрофи забардаст, ки ба хона- 
дони шоҳон тааллуқ надоштанд, ҳокимиятро ба даст мегирифтанду аз номи 
худ сикка мезаданд. Зоҳиран, дар нимаи дувуми асри II пеш аз милод дар Бох- 
тару Суғд волӣ Антимах ном шахсе будааст, ки унвони «Теос» («Худо») дош- 
тааст. Аз ҷумлаи шоҳони ҳиндустонӣ мавқеи Менандр намоёнтар аст, ки вай, 
аз афти кор, фавран баъди вафоти Евкратид31 мулкҳои дар ҳиндустон бударо 
ба даст даровардааст. Мувофиқи ривояти буддоиён, вай подшоҳи хирадманде 
буда, ба равнақу ривоҷи давлат мусоидат мекардааст. Тахмин меравад, ки 
ривояти маъхазҳои буддоӣ роҷеъ ба дини буддоро қабул кардани вай аз 
ҳақиқат дур нест. 
Аллакай дар охирҳои асри II пеш аз милод дар аҳди Евтидем иттиҳоди 
қабилаҳои кӯчманчӣ ба ноҳияҳои шимолии Юнону Бохтар бевосита таҳдид 
мекарданд. Дар нимаи дувуми асри II пеш аз милод бошад, олами 
кӯчманчиёни шимолии Осиёи Миёна гӯё як баҳри хурӯшоне буд, ки мавҷҳои 
он паси ҳам ба соҳилҳои Юнону Бохтар дарафтода, онро пахш мекарданд. Аз 
омадани ин тӯфон ҳатто онҳое, ки Селевкиёнро зери по карда буданд, яъне 
подшоҳони Порт, ворисони Митридоти I муқтадир ба ларза меомаданд. 

3. Сохти дохилӣ, иқтисодӣ ва маданияти Осиёи 
Миёна дар асрҳои iii-ii пеш аз милод 

 
Давлати юнону бохтар 

 
Ниҳоят кам будани маъхазҳои таърихӣ имкон намедиҳад, ки сохти 
давлатӣ ва ҷамъиятии Юнону Бохтар муфассал тавсиф карда шавад. Дар аҳди 
ҳокимони тавонотар давлат ба андозае соҳиби марказият буд ва дар ин бобат, 
аз афти кор, асосан ба тарзи давлати Селевкиён тақлид карда мешуд. Плутарх 
дар ҳаққи Селевк чунин латифа меорад, ки гӯё вай гуфта бошад: «Агар аксари 
мардум медонистанд, ки фақат барои навиштану хондани мактубҳои давлатӣ 
чӣ қадар машаққат кашидан даркор, тоҷҳо дар кӯчаҳо афтида мехобиданду 
касе ба онҳо нигоҳ ҳам намекард». Донандаи давраи эллинизм, муаррихи 
советӣ А.Б.Ранович менависад: «Мувофиқи маълумоте, ки аз катибаҳо ба даст 
омад, ҳукумати Селевкиён мукотибаи зиёде карда, амру фармонҳои гуногун 
тартиб дода, оид ба ҳалли муноқишаи байни шаҳрҳо қозиву ҳакамҳоро 
таъйин мекардааст, бошишгоҳҳои нав барпо менамудааст, бо дигар давлатҳо 
мукотибаи дипломатиро ҷорӣ намуда, байни шаҳрҳои худи мамлакат, бо 
шаҳрҳои Юнон, бо маъбадҳо ва дигар мазорҷойҳои умумиюнонӣ робитаи зич 
доштааст». 
Эҳтимол, идораи давлатии Юнону Бохтар мисли идораи давлатии Селев- 
киён мукаммал, муфассал ва мутамарказ набуд. Дар сари давлат подшоҳ меи- 
стод. Баъзан подшоҳ бо писараш баробар ҳукмронӣ мекард. Давлат ба сатра- 
пиҳо тақсим шуда буд. 
Аз «Милинда-Панха»33 аён шуд, ки дар салтанати Менандр, яъне дар 
ноҳияи ҳиндустонии Юнону Бохтар подшоҳ шаш ақрабо доштааст: сарлаш- 
кар, сарвазир, сарқозӣ, сардори хазина, чатрбардор ва шофбардор. Ғайр аз 
ин, «соҳиби деҳ» низ зикр мешавад («Милинда-Панха», IV, 1, 36). К. В. Тревер 
дуруст қайд мекунад, ки таҳлили ҳамаи ин истилоҳот ва муқоисаи маълумоти 
«Милинда-Панха» бо маълумоти дигар сарчашмаҳо метавонанд ба як андозаи 
муайян сохти иҷтимоии давлати Менандрро равшан намояд. Вале дар бораи 
Бохтар ва дигар ноҳияҳои ҳамҷавор маъхазҳо ин гуна маълумот наме- 
диҳанд». 
Лашкар низ мақоми намоён дошт, ки аз ҷумлаи ҳам юнониён ва ҳам 
аҳолии маҳаллӣ, аз ҷумла бохтариён, ҷамъ карда мешуд. Бохтариён лашкарро 
асосан бо қисмҳои савора таъмин мекарданд. Подшоҳ, аз афти кор, гвардияи 
шахсӣ низ дошт. Филҳои ҷангӣ қувваи зарбазани лашкарро афзун мекарданд. 
Дар бораи ташкили лашкари Юнону Бохтар баъзе маълумотҳо ба даст 
омаданд. Дар лашкар қисмҳои савора ва пиёдагард қисмҳои асосӣ буданд. 
Осори санъат ва сарчашмаҳои хаттӣ, ки дастраси мо шудаанд, шаҳодат ме- 
диҳанд, ки дар лашкари Бохтар филҳои ҷангӣ буданду дар болои онҳо 

ҷанговарони мусаллаҳ менишастанд. Аз афти кор, филҳои ҷангиро дар айни 
авҷи муҳориба ба кор меандохтанд. 
Юстин (ХLI, 4, 5) Диодотро «ҳокими ҳазор шаҳри Бохтар» номида буд. 
Страбон (ХV, 1,3) мегӯяд, ки ба Евкратид 1000 шаҳр тобеъ буд. Ин муалли- 
фон, зоҳиран, на хоки худи Бохтар, балки тамоми территорияи давлати Юно- 
ну Бохтарро, аз ҷумла ҳиндустони шимолиро низ дар назар доштанд ва дар 
зимни ин, рақами «1000» дар ин маврид на ба маънои аслии худ, балки чун 
муболиға омадааст. Дар айни ҳол, бояд дар назар дошт, ки ин муболиға асос 
ҳам дорад, яъне дар он давра дар Бохтар шаҳрҳо дар равнақу ривоҷ буданд. 
Шаҳрҳои бохтариён, инчунин суғдиёнро аз рӯи пайдоиш ба се гурӯҳ 
тақсим кардан мумкин. Ба гурӯҳи якум шаҳрҳое медароянд, ки пеш аз ҳахо- 
манишиҳо ва дар аҳди онҳо ба вуҷуд омадаанд. Ба ин қабил шаҳрҳо, аз ҷумла 
шаҳри Бохтар (Бактра)– пойтахт ва калонтарин шаҳри Бохтар мансуб аст, ки 
дар поёноби дарёи Кофарниҳон воқеъ буд (алҳол димнаи Қалъаи Мир); 
шаҳри дигар пойтахти Суғд – Мароканд ва ғ. Гурӯҳи дувуми шаҳрҳо дар за- 
мони истилои юнону мақдунӣ ё дар аҳди Селевкиён пайдо шуданд. Ба гурӯҳи 
севум шаҳрҳое мансубанд, ки дар давраи давлати Юнону Бохтар сохта шуда- 
анд. Дар байни шаҳрҳои гурӯҳи дувум ва севум шаҳрҳое буданд, ки Исканда- 
ри Мақдунӣ (мас. Искандарияи Ақсо) ё дигар волиёни Юнон (мас. дар Бохтар 
шаҳри Евкратидея) барпо карда буданд ва инчунин шаҳрҳое, ки бе дахолати 
ҳукумати подшоҳӣ худашон ба вуҷуд омадаанд. 
Дар бораи сохти дохилии ҳаёти шаҳрҳои Бохтар ва Суғд мо маълумоти 
казоӣ надорем. Вале кашфиётҳои минбаъдаи эпиграфӣ шояд далолат намо- 
янд, ки баъзе хусусиятҳои шаҳрҳои Порту Селевкиён, масалан, баъзе шаклҳои 
худидоракунии шаҳрҳо, дар ин маврид ҳам ҷой дошт. 
Дар «Милинда-Панха» шаҳри калоне тасвир шудааст, ки дар давраи 
Юнону Бохтар ё худ баъдтар вуҷуд доштааст. 
Дар он ҷо маълумоте ҳаст, ки дар асоси он гуфтан мумкин дар он давра 
косибӣ хеле ривоҷ ёфта буд. Масалан, дар шаҳре, ки дар «Милинда-Панха» 
зикр шудааст, оҳангарон, заргарон, мисгарон, кулолон, чармгарон, 
хаймадӯзон, шонатарошон, бофандаҳо, наддофон, сабадбофон, камонгарон, 
сангтарошон, заршӯён, ошпазҳо, ҳаммомчиҳо, қассобҳо, майфурӯшон, 
гулфурӯшон ва ғ. ва ҳ. буданд. «Милинда-Панха» қайд мекунад, ки дар байни 
сокинони шаҳр фурӯшандагони моҳут ва ҳар навъ озуқа низ бисёр буданд35. 
ҳамаи ин маълумот ба мо имкон медиҳад иддао намоем, ки ҳам касбу ҳунар 
ва ҳам савдо асосан дар дасти аҳолии маҳаллӣ будааст. 
Пойтахти Бохтар такягоҳи подшоҳони Юнону Бохтар буд. Барои ҳамла 
ба дигар мамлакатҳои ҳамсоя, алалхусус ба ҳиндустон, онҳо дар ҳамин шаҳр 
қувва ҷамъ мекарданд. 
Ҷои шаҳри Бактра маълум аст: шаҳр тақрибан бист километр дуртар аз 
шаҳри ҳозираи Афғонистон - Мазори Шариф воқеъ буд. Вале дар он ҷое, ки 
Бактра воқеъ буд, ба андак танаффус бошад ҳам зиндагӣ дар тамоми муддати 
асрҳои миёна давом мекард ва дар ин ҷо яке аз калонтарин шаҳрҳои онвақта– 
Балх вуҷуд дошт. Ба ин сабаб болои табақаҳои пештараро табақоти давраи 

сонӣ панаҳ кардаанд, ки ҳафриёти археологиро бениҳоят душвор мекунад. 
Маркази он Бактра, ки дар замони Юнону Бохтар вуҷуд дошт, димнаи ҳози- 
разамони Болоҳисор мебошад, ки тарҳи он доираи дарозрӯя буда, вусъаташ 
120 га аст. Муҳаққиқони Франсия Д. Шлюмберже ва М.Берра чи хел будани 
сохти деворҳои қалъаи Бактраро муқаррар карда тавонистанд. Ғафсии он де- 
ворҳо ҳайратангез аст. Гуфтан мумкин, ки ғафсии пояи ин деворҳо то ба 31 м 
мерасидааст. Деворҳо чанд қатор тиркашҳои пайконшакл доштанд. Ба ақидаи 
муҳаққиқон, аз эҳтимол берун нест, ки маҳз ҳамин деворҳо ба муҳофизони 
Бактра имкон доданд муҳосираи лашкари сершумори Антиохи III-ро рафъ 
намоянд. Аз афти кор, дар давраи Юнону Бохтар ҳудуди Бактра бо ҳамин як 
Болоҳисор маҳдуд набуд36. 
Солҳои 1964–1965 археологҳои Франсия ба ҳафриёти димнаи Ойхонум 
шурӯъ намуданд. Ойхонум дар хоки Афғонистон, дар лаби Панҷ айнан дар 
ҳамон ҷое, ки Кӯкчадарё ба он мерезад, воқеъ гардидааст. Тарҳи ин димнаи 
калон секунҷа буда, асоси дукилометраи он лаб-лаби Панҷ тӯл мекашад. Як 
паҳлӯи секунҷа (1,5 км) Кӯкчадарё аст. Қисми шимолу ғарбии димна, ки дар 
лаби Панҷ аст, андаке пасттар ва қисми ҷанубу шарқии он қадре баландтар 
мебошад. ҳафриёти Ойхонум натиҷаҳои муҳим дод. Аз ин ҷо пораҳои иншо- 
оти азиме ёфт шуд, ки хусусияти асосии он истифода шудани усули тарҳбандӣ 
ва қисмҳои бинокории эллинӣ мебошад. Биноҳо аз санг ва хишти хому пухта 
сохта шудаанд. Дар иморат сутуну болорҳои сангӣ дар болои деворҳои хом- 
хишт ҷой дода шудаанд. Қисмҳои сангии иморат аз рӯи усули коринф сохта 
шуда, ба меъёри эллинӣ айнан мувофиқат дорад. Аз ин ҷо ҳайкалҳои эллинӣ, 
сафолот, зевар, инчунин қабристони юнонӣ ва сангҳои рӯи қабрҳои юнонӣ ва 
ғ. ёфт шудаанд. 
Тамоми ин бозёфтҳо, аз ҷумла тангаҳо, далолат мекунанд, ки Ойхонум 
шаҳри асрҳои III–II пеш аз милоди Юнону Бохтар асту дар он унсурҳои 
маданияти юнону эллинӣ ва инчунии унсури хоси юнонии аҳолии маҳаллӣ 
афзалият дошт.37 Мо ҳоло номи ин шаҳрро, ки яке аз калонтарин шаҳрҳои юнонӣ 
буд, намедонем – шояд ин шаҳр ҳам яке аз ҳамон Искандарияҳо ва Антинохияҳо 
бошад, мумкин Евкратидея ҳамин шаҳр бошад. Вале ҳаминаш аниқ, ки ин шаҳр 
дар давраи селевкиёну юнону бохтариён, бешак, вуҷуд дошт ва яке 
аз марказҳои муҳими давлати Юнону Бохтар буд. 
Ҷолиби диққат аст, ки дар рӯбарӯи Ойхонум дар ин соҳили Панҷ дар 
ҳудуди райони Фархор археологҳо дигар осори муҳими давраи охири аҳди 
Юнону Бохтар – Саксонохурро кашф намуда тадқиқ карданд. Саксонохур аз 
маркази райони ҳозираи Фархор 7 км шимолтар воқеъ аст. Вусъати умумии 
димна 5 га. Дар рафти ҳафриёт дар ин ҷо маҳаллаи косибон, хумдонҳои 
кулолӣ ва инчунин иншооте ёфт шуд, ки қаср ва маъбадро дар бар гирифта- 
аст. Маркази ин иншоот ҳавлии калони (27,7х27,7 м) чоркунҷаест, ки аз се та- 
раф долон дорад. Дар як тарафи ҳавлӣ айвони барҳавои чорсутун будааст. 
Дар пешгаҳи айвон даре будааст, ки ба долон кушода мешудааст. Дар ду та- 
рафи айвон ду ҳуҷра будааст. Аққол набошад ҳам, ба ҳар ҳол, қариб рост 
рӯбарӯи айвон толори калони чоркунҷае будааст, ки шифти онро ду сутун 

бардошта меистодааст. Дар шафати толор боз як иморати чоргӯшаи 
дарозрӯяе будааст, ки он ҷо қурбонӣ мекардаанд. Толор ва ин қурбонҷо гир- 
догирд долон доштаанд, ки бо долони гирди ҳавлӣ пайваст мешудаанд. 
Ба қадди долони ғарбии ҳавлӣ ҳашт биное будааст, ки ба се гурӯҳи 
алоҳида тақсим шудаанд, хусусан гурӯҳи шимолии биноҳо ҷолиби диққат аст, 
ки дар мобайни онҳо як хонаи калони чоркунҷаи сутундор будааст. Маҳз аз 
ҳамин хона бисёр чизҳои қиматбаҳо, аз ҷумла себаргаи тиллоӣ ёфт шуд. 
Девори биноҳо ниҳоят ғафс аст, хонаҳои дарозрӯя ба бомҳои чоркунҷа ё 
росткунҷаи сутундор пӯшида шудаанд. Остонаи бисёр хонаҳои боҳашамат аз 
тахтасангҳои чортарош сохта шудааст. Айвон бо чандин сутунҳои сангӣ му- 
зайян будааст, ки пояҳои пурнақшу нигору мураккабсохти онҳо дар рӯи 
таҳкурсиҳои дуқабата, сангин меистоданд. Хусусан, бошаҳои сутунҳо, ки бо 
усули коринф сохта шуда будаанд, намуди ғароиб доштаанд. 
Аз афти кор, толори дусутунаи паси айвон ва бинои шафати он, ки 
меҳроби оташ он ҷо меистодааст, маркази ибодат буда, он ҳашт бинои дигар, 
ки ба се гурӯҳ тақсим шудаанд, толори қабул ва ибодатгоҳи қаср будааст. 
Санаи иморати ин иншоот асрҳои III–II пеш аз милод38. 
Дар территорияи Тоҷикистон дар замони Юнону Бохтар бисёр шаҳрҳои 
дигар низ будаанд. Масалан, яке аз онҳо димнаи Кайқубодшоҳ мебошад, ки 
дар қарибии посёлкаи ҳозиразамони Носири Хусрав воқеъ гардидааст. Тарҳи 
он росткунҷа (285х325 м) буда, деворҳои ғафс ва бурҷҳои чоркунҷа доштааст. 
Девор аз похса ва хишти хом сохта шуда, кунгурадор будааст. Аз худи шаҳр 
чанд биноҳои чоркунҷаву росткунҷаи сафедандова ёфт шудаанд. 
Кайқубодшоҳ арк надоштааст. 
Андаке дуртар аз ин димна боз як димнаи дигаре ҳаст, ки дар худи посёл- 
каи Носири Хусрав дар ҷои димнаи Қалъаи Мир воқеъ гардидааст. Аз ин ҷо 
ҳам устохонаи мисгарӣ ва бисёр ашёи рӯзгору тангаҳо ёфт шуданд.39 
Дар байни осори археологии Тоҷикистони ҷанубӣ Кӯҳнақалъаи қарибии 
Ворошиловобод мақоми махсус дорад. Ин димна аз Кайқубодшоҳ хурдтар 
буда, аз ду қисм иборат: қисми асосӣ, ки росткунҷа аст ва қисми дигар, ки 
шакли муайяне надошта, дар шафати он воқеъ аст. Ин димна дар ҷои аз 
ҷиҳати стратегӣ хеле қулай – дар лаби ҷарии канори Вахш истодааст. Дохили 
қалъа саросар иморат будааст, ки он аз биноҳои дарозрӯяи ба ҳам пайваста 
иборат буда, хонаҳои гуногуни калону хурди росткунҷа ва чоркунҷа дошта- 
аст. 
Аз ҳафриёт маълум шуд, ки сохтмони Кӯҳнақалъа ба охир нарасида буда- 
аст. Шояд сабаб ҳамин бошад, ки он дар поёни вуҷуди давлати Юнону Бохтар 
сохта мешуду ҳамлаи кӯчманчиён сохтмони онро қатъ кардааст. 
Кӯҳнақалъа ҳам мисли Кайқубодшоҳ имкон медиҳад, ки санъати 
қалъасозии Бохтари Қадим аниқ карда шавад. Бурҷҳои росткунҷае, ки ба 
ҳамдигар зич сохта мешуданд, иншооти муқтадири ҳарбӣ буданд. Нимасу- 
тунҳои махсус (пилястрҳо), ҳам девори бурҷҳо ва ҳам девори худи қалъаро 
мустаҳкамтар мекарданд. Қатори тиркашҳои бурҷ ва девори қалъа ҳам тир- 
кашҳои ҳақиқӣ ва ҳам тиркашҳои қалбакӣ дошт. Даромадгоҳи қалъа бо ин- 

шооти махсуси пеши дарвоза ва ё худ ба бурҷи баланд мустаҳкам карда ме- 
шуд. 
Маълум, ки Самарқанду Суғд аз истилои юнону мақдуниҳо хеле зарар 
кашид. Вале сарфи назар аз ин дар ноҳия зиндагӣ боз ба роҳ даромаду мин- 
баъд ҷон гирифт. Масалан, санъати кулолӣ хеле пеш рафт. Умуман, касбу 
косибӣ дар ин давра хеле равнақ ёфт. Ба бозорҳо дар қатори маҳсули косибо- 
ни маҳаллӣ маҳсули эллинҳои косиб ҳам дароварда мешуд. Аз ҳисоби якдигар 
бойшавии маданият ба амал меомад, ки ин ба баланд шудани дараҷа ва сифа- 
ти санъати маҳаллии косибӣ мусоидат намуд ва санъати маҳаллии косибӣ, дар 
навбати худ, ба касбу косибии тамоми шарқи эллинӣ таъсир расонд. Ин прот- 
сесс, масалан, аз кулолӣ ва бинокорӣ аён аст. 
Дар хоҷагии қишлоқ ҳам хеле комёбиҳо ба даст омад. Муаллифони атиқа 
аз шароити хеле қулайи обу ҳавои Бохтар бисёр ривоят кардаанд. Дар ин ҷо 
ғалладона мекоштаанд (зотан донаи зироати ин ҷо хеле калон-калон будааст), 
аз ҷумла, дар ин ҷо шолӣ нағз мешудааст, боғу токзорҳо будаанд, чорводорӣ 
равнақ доштааст. Шакке нест, ки ҳам дар Бохтар ва ҳам дар Суғд шабакаи 
калони каналҳои обёрӣ вуҷуд дошт. 
Дар фавқ ҳангоми тавсифи таърихи афкори сиёсӣ мо борҳо ба тангаҳо ис- 
тинод кардем. Алҳол мукаммалтарин ва бонизомтарин маълумотнома роҷеъ 
ба тангаҳои давраи Юнону Бохтар «Корпуси тангаҳои ҳиндуюнонӣ» мебо- 
шад, ки олими ҳиндустон А.Н.Лоҳурӣ41 тартиб додааст, вале гуфтан даркор, 
ки дар маълумотномаи мазкур материали музейҳои советӣ ва асарҳои дар ин 
бобат чопшудаи советӣ истифода нашудааст. Подшоҳони Юнону Бохтар аз 
тилло, нуқра, мис сикка мезаданд, ғайр аз ин сиккаҳое буданд, ки аз хӯлаи ми- 
су никел зада мешуданд. То ба замони мо бисёр тангаҳои нуқраи Юнону Бох- 
тар омада расидаанд. 
Дар рӯи тангаҳо одатан сурати шоҳ ва дар қафои он сурати ягон худо 
(Аполлон, Артемида, Афина, Деметра, Диоскура, Геката, Гелиос, Геракл, 
Зевс, Ника, Посейдон) нақш мешуд. А.Н.Лоҳурӣ менависад, ки ин худоҳои 
юнонӣ, «баъзан бо қиёфае тасвир меёфтанд, ки ба тавъамони шарқии онҳо хос 
буд». 
Дар аввалин тангаҳои Юнону Бохтар катиба фақат аз унвон ва номи шоҳ 
иборат буд. Евкратид аввалин касе буд, ки дар тангаҳо сифати  («ка- 
бир»)-ро сабт намуд. Антимох бошад, худро  («худо») номид. Дар аҳди 
Евкратид дар тангаҳо бори нахуст катибаи дузабона пайдо шуданд. Сурату 
хатҳои юнонӣ, ки одатан, дар қафои танга сабт мегардид, ба рӯи танга гуза- 
ронда шуда, дар қафои он бо хатти кхарошти тарҷумаи таҳтуллафзии пракри- 
тии онро сабт мекардагӣ шуданд. Зимнан, гуфтан лозим, ки катибаҳо ҳеҷ вақт 
ба ҳамдигар мувофиқат надоштанд. Дар тангаҳои мисии давраҳои сонии ду 
волиёни ҳиндуюнонӣ дигар хат – хати браҳмӣ42 истифода мешуд. 
Масъалаи миқёси вазни тангаҳои Юнону Бохтар мувофиқи ҳамон миқёси 
вазн аст, ки дар Юнон маъмул буда, атиқӣ ном дошт ва аз рӯи он воҳиди ваз- 
ни тилло ба 132 гран, яъне ба 8,2 г баробар буд. Масалан, чунинанд вазни 
тангаҳои тиллоии Диодоти I ва II, Евтидеми I ва Евкратид, ки статер ном 

доштанд. Вале тангаҳои Юнону Бохтар на ҳама вақт ба миқёси вазни атиқӣ 
мувофиқат мекарданд ва дигар миқёсҳои вазнӣ низ кор фармуда мешуд. Пай- 
доиши ин миқёсҳо ва самараи иқтисодии истифодаи онҳо мавриди мубоҳиса 
мебошад. 
Зиёд будани тангаҳои Юнону Бохтар далели раднопазири ривоҷи муоми- 
лоти мол аст. Мувофиқи маълумоти бозёфтҳои навтарини археологӣ 
тиҷорати байналхалқӣ, алалхусус тиҷорат бо олами эллинӣ хеле дар авҷ буда- 
аст. Дар айни ҳол, тангаҳо дар савдои дохилӣ ҳам истифода мешуданд. Ба ин 
маъхазҳои хаттӣ ҳам шаҳодат медиҳанд. Сайёҳони аҷнабӣ навиштаанд, ки 
«бохтариён дар савдо ҳамто надоранд». Дар Бактра бозори калон будааст.44 
Маълумот дар бораи маданияти маънавӣ ниҳоят ноқис аст. Вале ҳамин 
маълумоти ноқис ҳам далолат мекунад, ки Юнону Бохтар яке аз марказҳои 
мадании ҷаҳони онзамона буд. Дар сарзамини Бохтар маданияти мутараққии 
ба худ хоси маҳаллӣ вуҷуд дошт, ки он аз қаъри асрҳо ибтидо мегирифт. Ра- 
вобити тамаддуни Бохтар бо маданияти бойи ҳиндустон, бо маданияти юно- 
ниён ва бо маданияти шарқи эллинӣ самараи бузург дошт. 
Санъати Юнону Бохтар ба авҷи тараққиёт расида буд. Беҳтарин донандаи 
ин санъат К.В.Тревер дар бораи тангаҳои шоҳони Юнону Бохтар навишта 
буд: «Дар тангаҳои Юнону Бохтар сурати шоҳон бо маҳорати баланд сабт 
шудаанд. Мӯҳри онро санъаткорони забардасте кандаанд, ки дар акси ҳаҷман 
хурдакак чунон расми реалистона офаридаанд, ки на фақат хусусияти қиёфаи 
шахсро инъикос менамояд, балки бо воситаи ин ё он ҷузъиёти хурд феълу 
атвори ин ё он шахсро аён месозад». Ба қавли К.В.Тревер, дар шаҳрҳои Бох- 
тар асарҳои ҳайкалтароши машҳури Юнон Лисипп, ки муаллифи ҳайкалҳои 
маъмули Искандари Мақдунӣ мебошад, бояд вуҷуд дошта бошанд. Эҷодиёти 
ин санъаткор хеле реалистона аст. Санъати ҳайкалтароши асри III пеш аз ми- 
лоди эллинҳо дар зери таъсири Лисипп ва пайравони ӯ такмил меёфт ва ин 
нуктаро ба Бохтар ҳам нисбат додан мумкин аст. Ба ҳар ҳол, дар Ойхонум 
аллакай ҳайкалҳои эллинӣ ёфт шудаанд. Дар масъалаи расми тангаҳо бошад, 
мегӯяд К.В.Тревер гапашро давом дода, «эҳтимол, дар байни мӯҳрканҳо юно- 
ниён ҳам буданд, вале агар инро ба назар гирем, ки тангаҳои Юнону Бохтар 
нисбат ба тангаҳои онзамонаи юнонӣ сурати касро равшантару возеҳтар акс 
намуда, ҳам фикру андеша, ҳам шафқату меҳрубонӣ ва ҳам қуввату матонатро 
ифодаву инъикос карда метавонанд, мумкин аст мӯҳрро устои маҳаллӣ – 
юнонӣ ё бохтарие канда бошад, ки беҳтарин анъанаҳои Лисиппро аз худ на- 
мудааст». 
Мо инчунин аз осори аҷоиби торевтикаи Бохтар воқиф ҳастем. Девори 
биноҳо бо нақшу нигор, бо муқарнасу мунаббаткориҳои сангӣ, фулузӣ ва ғ. 
зинат дода мешуданд. 
Чи тавре дар боло қайд кардем, дар ин давра Бохтар бо олами эллинӣ ва 
бо ҳиндустон равобити пурсамари маданӣ дошт, ки ин дар ақоиди динӣ низ 
зоҳир гардидааст. Маҳз дар ҳамин давра дар Осиёи Миёна дини буддоӣ паҳн 
шуд. 
Вале ин чунин маъно надорад, ки зардуштия мавқеи худро аз даст дода 

бошад. Ба маркази Бохтар - шаҳри Бактра, ки дар он ҷо зардуштия хеле 
маъмул буд, аз ҳар гӯшаву канор зиёратчиёни сершумор ҷамъ меомаданд. Дар 
ин ҷо маъбади асосии оташпарастон - маъбади олиҳа Ардвисура Анаҳито 
мавҷуд буд. Дар ин маъбад ҳайкали Анаҳито меистод, ки дар сар тоҷи тилло 
ва дар бар либосе дошт, ки аз пӯсти 30 сагобӣ дӯхта буданд. Дар шаҳр маъба- 
ди дигари худоҳо низ буд. Аз афти кор, маъбади Саксонохур ҳам маъбади 
зардуштиён буд. 
Бешубҳа, дар Бохтар маъбадҳои юнонӣ ҳам вуҷуд доштанд, зеро дар бай- 
ни аҳолӣ юнониён бисёр ва худи ҳокимони давлатии Юнону Бохтар юнонӣ 
буданд. Далели ин иддао сурати худоҳои юнонист, ки дар қафои тангаҳо сабт 
мешуд (номи онҳоро андак болотар зикр кардем). Маъбаду ибодатхонаҳои 
юнонӣ дар Ойхонум ҳам ёфт шуданд. 
Инак, дар Юнону Бохтар динҳои гуногун вуҷуд доштанд, аз «Милинда- 
Панха» (1, 3) медонем, ки дар Шакала ном шаҳри ҳиндустон намояндагони 
ҳама гуна динҳоро эҳтиром мекарданд. Дар ин ҷо воизи ҳама гуна дин «нидои 
таҳсину табрик мешунидааст». Эҳтимол, дар Бохтар ҳам вазъият чунин буд. 
Дар айни ҳол, шакке нест, ки аксари аҳолии маҳаллӣ – бохтариҳо мисли пеш- 
тара ба зардуштия эътиқод доштанд. Мумкин аст юнониён ҳам ба таъсири он 
дучор мешуданд. 
Давлати Порт 
Агар бо санаҳои ин фасл маҳдуд нашавем ва материалҳои давраи сони- 
тарро ба назар гирем, маълумот дар бораи сохти дохилии давлати Порт нис- 
бат ба Юнону Бохтар бештар аст. Баъзе маълумотҳои муаллифони атиқа да- 
страси мо гардидаанд, ёдгориҳои эпиграфӣ бисёр маълумот медиҳанд ва ғ. 
Дар яке аз калонтарин марказҳои давлати Порт - Нисо (қарибии Ашхобод) 
архиви калони ҳуҷҷатҳои хаттӣ ёфт шуд, ки он аҳамияти махсус дорад. 
Дар давлати Порт ҳокимияти подшоҳро ду шӯро – шӯрои ашроф ва 
шӯрои коҳинон ба андозае маҳдуд мекарданд. Ба шӯрои ашроф ғайр аз намо- 
яндагони сулолаи ашконӣ, аз афти кор, намояндагони боз шаш хонаводаи 
ашроф дохил мешуданд. Подшоҳро аз байни хонадони ҳукмрони ҳамин ду 
шӯро интихоб карда, васияти подшоҳи марҳумро ҳам ба эътибор мегириф- 
танд. 
Ба ҳайъати Порт дигар давлатчаҳои тобеъ (масалан, Гиркония ва Саки- 
стон), ки волии онҳо баъзан ба номи худ сикка мезад (масалан, Алам ва Пер- 
сида), инчунин сатрапияҳо, ки нисбатан хурд буданд, бо сардории сатрап 
(ҳшаҳрап ё наҳводор) дохил мешуданд. Сатрапияҳо ба гипархияҳо ва гипар- 
хияҳо ба статмаҳо тақсим мешуданд. Марзбонҳо аз сатрапҳо болотар меисто- 
данд, зеро ба онҳо якчанд сатрапияҳо тобеъ буданд46. 
Ба туфайли тадқиқ ва кушодани рамзи архиви Насои кӯҳна И.М.Дяконов 
ва В.А.Лившитс барои муайян намудани тартиби маъмурияти маҳаллие, ки 
дар Порти шимолу шарқӣ амал мекард, материали пурқимат ба даст овар- 
данд. Дар маҳалҳо идораҳои сершабакаи маъмурӣ вуҷуд доштааст. Воҳиди 
хурдтарини маъмурӣ - диз, яъне деҳаи ҳисорӣ будааст, ки ба он дизпат 
сардорӣ мекард. Дизпат ба сатрап тобеъ буд. Солҳои 20-уми асри II пеш аз 

милод дар ин ноҳия Кофизод ном шахсе сатрап будааст. Номи сардори дастаи 
лашкари саворагон ҳам ба мо маълум – ӯро Тиридот меномидаанд, боз номи 
чанд «хазинадорон» ва «аспакӣ Сосон» то ба мо омада расидаанд. 
Дар ғун кардани хироҷу андоз ва андӯхтани маҳсулот як гурӯҳ амалдорон 
машғул будаанд. Масалан, барои кашондани шароб ба анбори подшоҳ, ки 
мадустон ном дошт, амалдороне мутасаддӣ буданд, ки унвонҳои зерин дош- 
танд: «шаробкаш», «мӯҳрдор», «котиб», «муҳосиб», «дастархончӣ». «Муғҳо» 
низ табақаи боимтиёз буданд ва Спосак ном муғ номбар шудааст, ки унвони 
атуршпат («омири оташ») доштааст47. Вазифаи амалдорони маҳаллӣ, пеш аз 
ҳама, ҳамин буд, ки аз мардум ҳар чӣ бештар хироҷу андоз ситонанд ва ӯро 
мутеъ нигоҳ доранд. 
ҳуҷҷатҳои архиви Насо далолат мекунанд, ки дар заминҳои ҳосилхези 
ҷануби Туркманистон «мулкҳое» вуҷуд доштаанд, ки аз «токзор» иборат бу- 
даанд. Моликияти замин чанд намуд дошт ва вобаста ба ҳар як намуди моли- 
кияти замин барои подшоҳ андоз мегирифтанд. Андози махсус, ки (қисман ба 
намуди мол ва қисман ба пули нақд) барои хомӯш нашудани оташи муқаддас 
ситонда мешуд, гуё як навъ ушри динӣ буд. 
Дар марказ, дар қалъаи Меҳрдодкирд (алҳол димнаи Насои кӯҳна) ан- 
борҳои бузурги шаробнигоҳдории шоҳ воқеъ буд. Ба ин ҷо шароб оварда, ба 
хумҳои калон мерехтанд ва ба ҳуҷҷати дахл менавиштанд. Барои навиштани 
ҳуҷҷат тани хумҳо истифода мешуд. Дар як пораи он гапҳои лозимаро навиш- 
та мемонданд (масалан, «турш шудагӣ», «ба хуми дигар рехта шудагӣ» ва ғ.) 
Дар ин ҳуҷҷатҳо миқдори шароб, номи токзору номи мулк, ному унвони ша- 
робкаш, санаи овардани шароб, навъи шароб ва ғ. нишон дода мешуд. Ин 
гуна ҳуҷҷатҳои муфассал дар давоми 70 сол тартиб дода мешуд. Ғайр аз ин 
ҳисоботи умумӣ, рӯйхатҳо ва барои шаробгирӣ талабномаҳо ёфт шудаанд.48 
То ба қарибӣ фақат шаҳрҳои Порти ғарбӣ, санъати шаҳрсозӣ ва мадания- 
ти он омӯхта шуда буд. Аз ҳуҷҷатҳои бадастомада маълум буд, ки шаҳрҳо, ба 
ҳар ҳол шаҳрҳои калон, органҳои худидоракунӣ доштанд, ба шаҳр як ноҳияи 
хоҷагии қишлоқ вобаста буд ва баъзе шаҳрҳо аз номи худ ҳатто сикка меза- 
данд. 
Ба шарофати ҳафриёти археологҳои советӣ бори нахуст шаҳру деҳаҳои 
Порти шимолу шарқӣ ҳам маълум шуданд. Масалан, дар ду димнаи ҳамша- 
фати Насо, ки дар деҳаи Боғир (қарибии Ашхобод) воқеъ аст, чандин сол 
ҳафриёт канда шуд. Димнаи Насои кӯҳна қуруқи подшоҳ будааст. Насои нав 
бошад, боқимондаи шаҳри Порт. 
Қалъаи Насои кӯҳна қасрҳои подшоҳ (аз ҷумла, иморатҳои хоҷагӣ) ибо- 
датгоҳҳо, бинои сарбозон ва манзили ашрофонро дар бар мегирад. Тарҳи 
қалъа панҷгӯша буда, дар атрофаш девори мустаҳкаме дошт, ки ғафсии пояи 
он ба 9 м мерасид. Дар гӯшаи ҷанубӣ гулдастаи азиме буд, ки вусъати болои 
он 35х35 м буд. Худи ҳамин гулдаста истеҳкоми мукаммал – яке аз қисмҳои 
асосии мудофиаи қалъа буд. Девору бурҷҳо аз похса ва хишти хом мебошанд. 
Тахмин мекунанд, ки ба қалъа фақат бо як роҳрави дарози моил (пандус), ки 
тактаки девори қалъа тӯл мекашид, даромадан мумкин буд. 

Дар миёнҷои қалъа толори ниҳоят бузурги чоркунҷае буд, ки 400 метри 
мураббаъ вусъат дошт. Дар мобайни толор чор сутуни хиштӣ меистод, ки та- 
наи ҳар яки онҳо гӯё аз чор нимасутун таркиб ёфта буд. Дар гирду атрофи 
девори толор қатори нимасутунҳо менамуд. Қабати дувуми девори толор низ 
нимасутунҳо дошту дар мобайни ҳар як ду нимасутун дар тоқчаҳо ҳайкалҳои 
калони (аз қади одам болотар) гилӣ меистоданд. Қабати дувуми девор бо ран- 
ги сурхи баланд андова карда шуда, нақшу нигори бисёр дорад ва зарҳалкорӣ 
карда шудааст. Фарши толор гаҷӣ, сақфаш тахтагин, дар мобайн равзан до- 
рад, ки ягона манбаи равшанӣ мебошад. ҳар касе, ки ба ин толор медаромад, 
сутунҳои босалобат гӯё ба фалак саркашида, муҷассамаҳои назаррабои ба дил 
ҳаросандозанда, шавкату шукӯҳи нақшунигору рангубори онро дида, моту 
мабҳут мешуд. Дар байни меъморон ва археологҳо мубоҳиса меравад, ки ин 
толор чӣ буд. Баъзеҳо мегӯянд, ки ин толори азим қабулгоҳи подшоҳони 
Порт мебошад, дигар гурӯҳ мутахассисон тарафдори чунин ақидаи ба ҳақиқат 
наздиктаре мебошанд, ки толори мазкур маъбади азими оташ аст, ки ба ёдбу- 
ди аҷдодони худогашта сохта шудааст, яъне як навъ осори меъмории динӣ 
мебошад. 
Дар Меҳрдодкирд ғайр аз ин ибодатгоҳ дигар иморатҳо, аз ҷумла, анбори 
калони шароб, ки зиёда аз ним миллион литр шароб мебурд ва хазинаи под- 
шоҳ ёфт шуд, ки он як бинои калони сарбастаест (60х60). Дар яке аз хонаҳо 
бисёр ашёи оҷӣ, асосан ритонҳо – ҷомҳои шохшакл ёфт шуданд. Лаби ри- 
тонҳо изорае дорад, ки дар он бо усули мунаббат лавҳаҳои Дионисий, худоҳо 
ва ғ. тасвир ёфтаанд. Поёнтари изораи аксари ритонҳо ба шакли муҷассамае 
сохта шудаанд. Инчунин ҳайкалҳои гилӣ (аз ҷумла, ҳайкалҳои гилии заран- 
дуд), биринҷӣ, мармарӣ ва нуқра ёфт шуданд–масалан, ҳайкалчаи нуқрагини 
зарандуди олиҳаи Порт, ҳайкалчаи нуқрагини Эрот ном бут, ки дастпонаҳои 
тиллоӣ дорад ва ғ. Осори портии Насо, ки ба қавли Г.А.Кошеленко, «тарки- 
боти узвии ду «мабдаъ» – мабдаи маҳаллӣ, мабдаи бисёрасраи анъанаҳои ма- 
дании халқҳои эронинажоди Шарқи Наздику Осиёи Миёна ва мабдаи эллинӣ 
мебошад». 
Дар байни бозёфтҳои Насои кӯҳна ҳуҷҷатҳои сершумори Порт, ки дар 
боло ном бурдем, мақоми махсус дорад. Ин ҳуҷҷатҳо асосан санадҳои андозу 
хироҷ буда, дар остраконҳо, яъне дар порчаҳои сафолӣ сабт шудаанд. 
Дар димнаи дигар – дар Насои нав боқимондаҳои маъбад ва сағонаҳо ёфт 
шуданд.50 
Архиви Насо имкон дод, ки на фақат тартиботи маъмурию андозгирӣ, 
балки инчунин маданияти маънавии шимолу шарқи Порт амиқтар дарк карда 
шавад. Худи ҳуҷҷатҳо бо хати оромӣ навишта шудаанд. Бояд хотирнишон 
намуд, ки хати оромӣ ҳанӯз дар девони ҳахоманишиҳо кор фармуда мешуд. 
М.М.Дяконов, И.М.Дяконов ва В.А.Лившитс рамзи ин хатро кушода истода, 
дар ибтидои кор диданд, ки як қисми калимаҳо оромию қисми дигар портӣ 
мебошанду зимнан худи ҳамон як мафҳум гоҳ бо калимаҳои оромӣ ва гоҳ бо 
портӣ шарҳ дода шудаанд. Синтаксиси ҳуҷҷатҳо на оромӣ, балки портӣ – ка- 
лимаҳои портӣ мувофиқи қоидаҳои грамматикаи забони оромӣ не, балки 

мувофиқи қоидаҳои грамматикаи забони портӣ навишта шудаанд. ҳамаи ин 
муҳаққиқонро ба ақидае водор сохт, ки дар он давра калимаҳои оромӣ фақат 
як навъ мифтоҳи махсус (гетерограмма) буданд, яъне ба оромӣ навишта шуда 
бошанд ҳам, ба оромӣ хонда намешуданд ва котиб маҷмӯи ин ё он ҳуруфотро 
дида, ин ё он калимаи портиро ба забон меоварду бас. Аз худ намудани чунин 
хат кори осон набуд. Пеш аз он ки талабаҳо ба ҳуҷҷатнависӣ ҳуқуқ пайдо ку- 
нанд, бояд дурудароз машқ мекарданд. Хатҳои машқ низ ёфт шудаанд, ки дар 
порчаҳои сафолӣ навишта шудаанд (дигар масолеҳи хатнависӣ – чарм чизи 
арзоне набуд, ки барои хатмашқкунӣ истифода шавад). 
Дар давлати Порт динҳои ниҳоят гуногун вуҷуд доштанд. Ғайр аз динҳои 
маҳаллӣ парастиши худои офтоб - Митра ва асосгузори сулола - Аршак дар 
ин ҷо мазҳабҳои юнонӣ, зардуштия, яҳудия ва баъдтар насрония мавҷуд бу- 
данд. Дини зардуштия мақоми асосӣ дошт. 
Дар ҳуҷҷатҳои Насо 200 ном зикр шудааст, ки ҳар яки он аз они зардуш- 
тии мутаассиб буданаш мумкин, бисёр номҳо соф зардуштӣ. Тақвим ҳам 
зардуштӣ буд. 
Дар боло Спосак ном муғеро ном бурда будем, ки унвони «омири оташ» 
доштааст, инчунин бисёр дигар муғҳои қаторӣ зикр шудаанд. Дар ҳуҷҷатҳо 
бисёр маъбадҳои беном, инчунин маъбадҳои Фраат ва Нанайя сабт гардида- 
анд. Эҳтимол меравад, ки хоҷагиҳои маъбадӣ низ буданд. Синкретизми дини 
Порт инчунин аз ҳамин ҳам зоҳир аст, ки ба зумраи худоёни Порт бисёр ху- 
доёни аҷнабӣ дохил карда шудаанд. 
Масалан, Нанайя худои қадимии Моҳ дар Байнаннаҳрайн буда, ҳанӯз аз 
давраҳои Шумер маълум аст. Баъд он ба Ошур роҳ ёфт, сипас ба Эрон, Арма- 
нистон, Сурия, Миср ва ҳатто ба Юнон гузашт. Дар ғарб бо баъзе худоён, ма- 
салан, бо олиҳа Артемидаи юнониён як шуда рафт. Нанайя (Анаҳито) баъдтар 
дар зумраи худоёни Кушон ва Суғд ба назар мерасад. Номи ин худо баъдҳо ба 
забони шуғнонӣ гузашт ва ҳоло ҳам дар ин забон «модар»-ро «нана» мегӯянд. 
Ба муносибати ҳуҷҷатҳои Насо масъалаи тақвими Порт пеш омад. Оғози 
тақвим солест, ки ба соли 247 пеш аз милод рост меояд. Дар ҳуҷҷатҳои Насо 
санаҳои мувофиқи тақвими зардуштӣ (ё худ ҷавонавестоӣ) дарҷ гардидаанд. 
Чи тавре ки маълум аст, тақвим дар Эрон аз нимаи дувуми асри V пеш аз ми- 
лод ҷорӣ шуда, ба тимсоли тақвими шамсии мисрӣ тартиб ёфтааст. Сол аз 365 
рӯз, 12 моҳ (ҳар яке 30 рӯзӣ) иборат буда, ба он боз панҷ рӯз илова мешуд. 
Номи рӯзу моҳҳои ин тақвим талаффузи портии номи худоёни зардуштӣ ме- 
бошад. 
Солноманависони асримиёнагии Эрон тамоми давраи бисёрасраи давлати 
Портро аз эътибор соқит сохта, онро ноҳақ чун давраи ҳокимияти мустабидаи 
пурҷаҳолат ба қалам додаанд. 
Вале ёди ин давра дар хотири халқ ба шакли аҷиб маҳфуз мондааст – ка- 
лимаи «паҳлавон» исми ом шуда, ибораи «ривояти паҳлавӣ», «суруди замони 
паҳлавӣ» маънои достону ривояти қадимаро гирифтааст. Номи адабиёти фор- 
сизабони асрҳои III–VII ҳам адабиёти паҳлавӣ шудааст. 
Оид ба ҳуҷҷатҳои Насо ниг.: Дьяконов И.М., Дьяконов М.М., Лившиц В.А., 1951 ва 

асарҳои дар фавқ зикршудаи И.М. Дьяконов ва В.А. Лившиц. Оид ба тавсифи уму- 
мии дини Порт дар асоси маъхазҳои хаттӣ ниг.: Ғnvala G. M, 1925. Оид ба 
парастиши 
Таърихи давлати Порт, ки ҳамагӣ 500 сол тӯл дорад, дар нимаи дувуми 
мавҷудияти худ асосан дар хоки Эрон ва Байнаннаҳрайн ҷараён гирифта, аз 
доираи таърихи аҷдоди халқҳои Осиёи Миёна қисман берун мемонад. 
Дигар ноҳияҳои Осиёи Миёна 
Яке аз муҳимтарин ноҳияҳои зироатии Осиёи Миёна – Фарғона мувофиқи 
маълумоти маъхазҳои охири асри II пеш аз милод дар давраи пешина ва дар 
давраи Юнону Бохтар соҳиби иқтисодиёти мутараққие буд. Рости гап, мо 
фақат дар асоси маълумоти охири асри II пеш аз милод чунин иддао карда 
метавонем, зеро осори асри III–II пеш аз милод алҳол аз хоки Фарғона ёфт 
нашудааст. 
Масъалаи дар ҳайъати давлати Юнону Бохтар будан ё набудани Фарғона 
ҳам масъалаи баҳснок аст. Дар асоси фақат як қайди Страбон (ХI, 11, 1) бисёр 
муҳаққиқон иддао доранд, ки Фарғона як қисми давлати Юнону Бохтар буд. 
Вале ин иддао далели мӯътабар надорад52. 
Дар Фарғона тангаҳои Евтидем, Деметрий ва сиккаи тақлидии Гелиокл 
ёфт шудаанд. Вале мумкин аст ин тангаҳо ва ҳам тангаи юнону бохтарӣ, ки 
дар Насои Порт ёфт шудааст, дар натиҷаи муомилоти савдо ба он ҷойҳо аф- 
тода бошад. 
Хоразм, ки аз истилои аҷнабиён камтар аз ҳама зарар дида буд, дар асри 
II пеш аз милод давлати соҳибихтиёри тавоно ҳисоб мешуд. Маъхазҳои хаттӣ 
дар ин бора маълумоте надодаанд, вале ин иддаоро осоре, ки экспедитсияи 
Хоразм кашф кардааст, бешак, ба исбот мерасонад. Баъзе аз ин кашфиётро аз 
назар мегузаронем. 
Ҷонбосқалъа росткунҷаи баробарпаҳлуест, ки дар атрофаш ду қабат де- 
вори мустаҳкам дорад. Даромадгоҳи қалъа, ки ба мудофиаи он махсус 
аҳамият медоданд, ба шакли долони морпечи панҷгардиша сохта шуда, ба 
замми ин деворҳои он тиркашҳои иловагӣ дошт. Азбаски девори қалъа бурҷ 
надошт, тиркашҳои гӯшаҳои девор бодбезаквор ҷойгир шуда, ғайр аз ин 
тоқчаҳои нимдоирае низ буданд, ки ҳар яке се тиркаш дошта, имкон медо- 
данд, ки таги девори қалъа тирборон карда шавад. Тиркашҳо ниҳоят чуқур 
буда, ғайр аз ин нова ҳам доранд, то ки тир кушодан осонтар шавад. Ана 
ҳамин новаҳо деворро чунин вонамуд мекунанд, ки гӯё сатҳи он саросар ним- 
сутун дошта бошад. 
Шумораи калони тиркашҳо касро ба ақидае меорад, ки ба мудофиаи 
қалъа тамоми аҳолии он сафарбар карда мешуд. Тамоми сохти қалъабандӣ аз 
нақшаи ягонае далолат мекунад, ки мақсади он мудофиаи воҳа аз ҳуҷуми 
кӯчманчиён буд. 
Ба ду тақсим будани шаҳр ҷолиби диққат аст. Кӯчаи калоне, ки шаҳрро ба 
ду тақсим мекунад, бо «Оташкада» – маркази парастиши оташи ҷовид интиҳо 
меёбад, ки он рӯбарӯи дарвозаи қалъа ҷой гирифтааст. Дар ҳар ду тарафи 
кӯча иморатҳои бузург сохта шудаанд, ки аз хонаҳои сершумори андозаашон 

қариб якхела иборат аст53. 
Яке аз иншоотҳои ҷолиби диққати Хоразм Қӯйқирилганқалъа мебошад. 
Бар хилофи қалъаҳои муқаррарии чоркунҷа ё росткунҷа Қӯйқирилганқалъа 
манори алоҳидаест, ки ғафсии он 42 м буда, бо девори тарҳаш доирашакли 
Дар ин бора ғайр аз асарҳои дар боло борҳо номбаршудаи В.Тарн, А.К. Нарайн 
боз 
бурҷдор иҳота шудааст (қутри ҳалқаи берунии девор 87,5 м). Манори марказӣ 
дуошёна буда, ду бор аз нав сохта шудааст. Дохили қалъа бо мурури замон 
пур аз иморат шуда будааст. 
Дар натиҷаи ҳафриёт ашёи гуногун, аз ҷумла, хумҳои бисёр ёфт шуданд. 
Дар рӯи зарфҳои пачақ (баклаг) нақши мунаббатшудаи баландсанъати гри- 
фонҳо, аспакиҳо, занон ва ғ. тасвир шудааст. ҳайкалчаҳои сершумори сафо- 
лию гаҷӣ бутҳои хоразмиро таҷассум менамоянд, инчунин суратҳои тасвири 
рӯзгор ҳам ба назар мерасанд. Баъзе ҳайкалчаҳо ниҳоят реалистона мебо- 
шанд. Чанд катиба ҳам ёфт шуд, ки ба асрҳои III–II пеш аз милод тааллуқ 
дошта, бо хати оромӣ навишта шудааст. Дар яке аз он номе зикр шудааст, ки 
асосаш «аспа» мебошад ва мазмунан савораро ифода мекунад. 
Дар Қӯйқирилганқалъа пораҳои даҳҳо устадонҳо (оссуарийҳо) ва бисёр 
ниқобҳои мотамӣ ба даст омаданд. Дар гирду атрофи қалъа ҳам бисёр уста- 
донҳо ёфт шудаанд. Онҳо қуттии чоркунҷаи гилӣ мебошанд ва дар сарпӯши 
худ ҳайкали одамиро доранд (баъзан андозаи ин ҳайкал баробари қади одам 
аст). 
Ба қавли муҳаққиқони Қӯйқирилганқалъа, «бинои марказӣ гӯё сағонае 
буда, аниқтараш, бо қоидаи мурдасӯзӣ алоқа дошт. Ин «бинои мурдагон» 
якҷоя бо ҷасади ягон ашроф ё ҳоким ё худ подшоҳи Хоразм сӯзонда шудааст. 
Хокистари ҷасад ва шояд хокистари онҳоеро, ки ба дунёи охират мушоият 
мекарданд, аз хонаи сӯхта бардошта, ба устадон андохта мондаанд. Баъд та- 
моми ин иморат маъбади калоне шуда, дар айни ҳол ба маркази парастиши 
ҷирмҳои осмонӣ ва мушоҳидаи астрономӣ табдил ёфт».55 
Ин нукта хеле аҷиб ва баҳсталаб аст, вале шубҳае нест, ки 
Қӯйқирилганқалъа осори барҷастаи маданияти Осиёи Миёна мебошад. 
Қабилаҳои кӯчманчӣ ва ниммуқимӣ дар минтақаи васеи дашт, 
доманакӯҳҳо ва марғзорҳои кӯҳистон сокин буданд. Дар ноҳияҳои назди Арал 
ва байни дарёҳои Аму ва Сир ин қабилаҳо дар зери таъсири маданияти Хо- 
разм монданд. Ва маҳз дар ин ҷо ба ҳаёти муқимӣ гузаштанд, ашрофи 
кӯчманчиён мулкҳои истеҳкомӣ доштанд. Қабилаҳои кӯчманчии сакоиҳо дар 
ноҳияҳои соҳили рости Сир, ки дар ҷараёни мобайни он воқеъ буданд, дар 
даштҳои ҷануби Қазоқистон, шимоли Қирғизистон, дар канораҳои водии 
Фарғона, қисман дар ноҳияҳои дохилии Фарғона ва дар Помири шарқӣ мас- 
кун мешуданд. Онҳо бо ноҳияҳои аслии муқиминишин робитаҳои мустаҳками 
иқтисодӣ, сиёсӣ ва маданӣ доштанд, дар айни ҳол, онҳо як қисми он баҳри 
беканори қабилаҳои кӯчманчӣ буданд, ки аз Муғулистон то даштҳои ҷануби 
Рус мавҷ мезад. 
Мо фақат тарҳи умумии таърихи асрҳои III–II пеш аз милоди Осиёи Миё- 

наро медонем ва он акнун як шакли муайян гирифта буд. Гап на танҳо дар он 
аст, ки ҳодисаҳои он давра чун лавҳаҳои ҷудо-ҷудо ва гусистаи як кинои аз- 
байнрафта дар пеши назари мо ҷилвагар мешаванду зимнан иртиботи саба- 
бии воқеаҳо, чун қоида, комилан номаълум аст. Таърихи сиёсии Юнону Бох- 
тар то ба ҳол барои мо торик ва мавҳум мебошад. Пеш бисёр кӯшиш карда 
мешуд, ки номҳои аз тангаҳо маълуми ҳокимони Юнону Бохтар «ба навъҳо» 
тақсим карда шавад. Шарқшиноси рус В.В.Григорйев расо 100 сол пеш ин 
кӯшишҳоро танқид карда, бо алам навишта буд, ки «бо ин найрангбозиҳо ил- 
ми таърих як қадам ҳам пеш намеравад»56. Дар ин сад соли охир шумораи 
тангаҳои ёфтшудаи Юнону Бохтарӣ хеле афзуд. Шарҳу тавзеҳоти нави таъри- 
хи Юнону Бохтар пайдо шуд, ки нисбат ба шарҳу тавзеҳоти сиккашиносони 
нимаи аввали асри ХIХ хеле ҷасурона буд. Вале ин ҷасорат, алалхусус 
ҷасорати В.В.Тарн, ба ягон факти аниқ муқарраршуда асос наёфтааст, балки 
асоси ин ҷасорат ҳамин, ки В.В.Тарн бе ҳеҷ далел байни ашхоси таърихӣ ро- 
битаву риштаҳои хешу ақрабоӣ кашида, аз рӯи расми тангаҳо онҳоро ба ҳам 
наздик мекунад ва маъхазҳоро бениҳоят озодона тавсиф менамояд. Ғояти 
субъективизми В.Тарн боиси он гардид, ки вай манзараи аз ҳақиқат дури 
таърихи Юнону Бохтарро ба вуҷуд овард. Мо ҳаргиз ният надорем, ки 
аҳамияти асари ин муаррихи барҷастаи англисро паст кунем. Ин асар аз му- 
шоҳида ва материалҳои пурқимат моломол аст. 
Мо фақат ҳаминро гуфтанӣ, ки ҳадде ҳасту аз он ҳад гузаштани таърих- 
шинос мумкин нест, зеро агар вай аз ин ҳад гузарад, на ин ки таърихшинос, 
балки қиссапардоз мешавад. В.В.Тарн маҳз ба ҳамин аҳвол афтодааст. 
Дар айни ҳол ба туфайли кашфиёти археологҳо ва нумизматҳо тавсифи 
иқтисодӣ ва мадании Юнону Бохтар як шакли ба таври лозима конкрет ва 
муайяне гирифтааст. 
Боз дар як масъала таваққуф кардан лозим меояд. Дар адабиёти ғарб рол 
ва аҳамияти маданияти эллину юнонӣ дар инкишофи Осиёи Миёна беҳад бо- 
лобардор карда мешавад. Баъзе олимон иддао мекунанд, ки кулли инкишофи 
иҷтимоию иқтисодии Осиёи Миёна дар давраи баъди истилои юнону мақдунӣ 
фақат натиҷаи таъсири юнониён аст ва шаҳрҳо, аз ҷумла, истеҳкомҳо фақат 
баъди омадани юнониён сохта шудаанд ва ғ. ва ҳоказо. 
Дар асарҳои олимони советӣ, аз ҷумла, дар асари муаллифи ин сатрҳо, ки 
пеш чоп шудаанд, ин ақида сахт танқид шудааст. Сабабгории узвии прот- 
сессҳои дохилии иҷтимоию иқтисодӣ – ин аст он қувваи асосие, ки инкишофи 
ҷамъияти Осиёи Миёнаро муайян мекард. Кашфиётҳои археологӣ дар айни 
ҳол муқаррар намуданд, ки бохтариҳо, хоразмиҳо, суғдиён ва дигар халқҳои 
Осиёи Миёна маданияти ба худ хос доштанд. 
Вале баъзеҳо ақидаҳои беасоси буржуазиро ҳаққонӣ танқид карда истода, 
ба ифрот роҳ медиҳанду аҳамият ва самараи робитаи иҷтимоию иқтисодӣ ва 
мадании байни олами юнону эллинӣ ва Осиёи Миёнаро дуруст акс наменамо- 
янд, дар Осиёи Миёна мавҷуд будани бошишгоҳҳои калони юнониро рад ме- 
кунанд. 
Юнониён ба Осиёи Миёна ҳамчун истилогар омаданд, вале баъдҳо юно- 

ниён на танҳо дар ҳайъати дастаҳои ҳарбӣ монданд. Дар байни юнониёне, ки 
дар Осиёи Миёна, Афғонистон ва шимоли ҳиндустон зиндагӣ мекарданд, ко- 
сибу савдогар, артисту ҳайкалтарош, духтуру машшоқ ва ғ. мавҷуд буданд. Ба 
муносибати робитаи зич бо олами эллинӣ инкишофи сохти ғуломдорӣ як та- 
кони зӯре гирифт. Шаҳрҳо аз таъсири шаҳру бошишгоҳҳои юнониён, ки дар 
Осиёи Миёна барпо шуда буданд, берун монда наметавонистанд. 
Таъсири юнониён ба маданияти маҳаллӣ, ҳам маданияти маънавию ҳам 
моддӣ, аз ин ҳам зӯртар буд. Фақат як мисол меорем: хати юнонӣ баъди исти- 
лои Искандари Мақдунӣ дар муддати ҳазор сол дар Бохтар навъи асосии хат 
буд. Дар санъати меъморӣ, ҳайкалтарошӣ, заргарӣ ва ғ. таъсири тарафайни 
маданияти эллинӣ ва маҳаллӣ ба назар мерасид. Самараи ин таъсири мута- 
қобила дар асрҳои минбаъда ҳам равнақу ривоҷ ёфтанд. Вале бар хилофи даъ- 
вои бисёр муҳаққиқони ғарб, дар ин ваҳдат маданияти Осиёи Миёна аъзои ко- 
милҳуқуқ ва ҳатто аъзои асосии пешбаранда буд. Забони юнониён, ки дар 
қатори аҳолии маҳаллӣ зиндагӣ мекарданд, батадриҷ бо забони мардуми таҳ- 
ҷоии мамлакат омехта мешуд. Маданияти онҳо низ соҳиби хусусияти 
синкретӣ мегардид. Муовизаи байналхалқии мол, кӯчи мардум дар натиҷаи 
савдо, ҷанг, муҳоҷират ва ғ. боиси он гардид, ки беҳтарин комёбиҳои мада- 
нияти маънавӣ ва моддии Осиёи Миёна дар ғарб васеъ интишор ёфт. Бинобар 
ҳамин маданияти эллинӣ зодаи бисёр халқҳо: эллинҳо, мардуми Шарқи 
Наздику Миёна, халқҳои Осиёи Миёна ва ҳиндустон мебошад. 
Боз як масъала: В.В.Тарн мегӯяд, ки Юнону Бохтар қисми олами эллинӣ, 
яке аз давлатҳои эллинӣ мебошад57. А.К.Нарайн ин ақидаро танқид карда, 
тамоми таърихи Юнону Бохтарро таърихи «ҳинду юнонӣ» меномаду мегӯяд: 
«Таърихи Юнону Бохтар як қисми таърихи ҳиндустон аст, на давлатҳои 
эллинӣ. Эллинҳо омаданд, диданд, вале ҳиндустон онҳоро тасхир намуд»58. 
ҳар ду ақида ҳам аз ҳақиқат дур аст. Албатта, таърихи Юнону Бохтарро 
берун аз доираи таърихи Селевкиён омӯхтан мумкин нест. Албатта, набояд 
шубҳа кард, ки нимаи дувуми таърихи Юнону Бохтар бо ҳиндустон иртибот 
дорад. Вале сарчашмаи таърихи давлати Юнону Бохтар дар Осиёи Миёна аст, 
он дар ҳамин ҷо пайдо шуд, дар ҳамин ҷо (дар Афғонистон ҳам) қувват ги- 
рифт. Маҳз ширкати унсурҳои бохтарию эллинӣ он қувваеро ба миён овар- 
данд, ки ҳиндустонро тасхир намуд. Пас, Юнону Бохтар, пеш аз ҳама, Осиёи 
Миёна ва Афғонистон аст, инчунин ҳиндустон ва олами эллинӣ. 
 

Боби чорум 
Осиёи Миёна дар давраи Кушониён, Порт, Юнону Бохтар ва Кӯчманчиён 

Ибтидои таърихи Йуҷиҳо 
 

Кӯчманчиён ва Порт 
 
Соли 138/7 ба тахти Порт Фарҳоди II нишаст. Худи Фарҳод ҳанӯз хурд 
буд ва давлатро модараш идора мекард. Амнияти мамлакат талаб мекард, ки 

подшоҳ дар шарқ бошад. Вале кор якбора ранги дигар гирифт – ба портҳо 
Селевкиён боз ҳуҷум карданд. Кори лашкари Селевкиён омад карду қисмҳои 
асосии ноҳияҳои ғарбии Порт, аз ҷумла, Бобулистонро тасхир намуданд, вале 
тантанаи Селевкиён тӯл накашид. Аҳолии шаҳрҳо аз ғорату истисмори бе- 
раҳмонаи душман ба дод омада, шӯриш бардоштанду ба гарнизони Селевкиён 
дарафтоданд. Фарҳод душманро торумор кард, подшоҳи Селевкиён ҳалок 
шуд (ё худашро кушт), духтари ӯро Фарҳод ба ҳарами худ овард. Ин охирин 
кӯшиши Селевкиён буд барои баргардонидани ноҳияҳои шарқӣ, ки замоне ба 
онҳо тааллуқ доштанд. Лашкари портҳо боз ба Бобулистон дохил шуда, ба- 
рои юриш ба Сурия тайёриро сар карданд1. 
Аз паси ин комёбиҳои гуворо ба сари подшоҳони Порт рӯзҳои сахт ома- 
данд. Дар ин бора Юстин батафсил ривоят мекунад (ХLII, 1, 1-3): «...Дар 
ҳамин вақт исёни скифҳо (қабилаҳои кӯчманчии Осиёи Миёна – сакоиҳоро 
Юстин чунин меномад) ӯро (яъне Фарҳоди II-ро.– Б.Ғ.) маҷбур кард, ки барои 
ҳимояи давлати худ аз роҳаш баргардад. Гап дар ин ки скифҳо дар ивази муз- 
ди муайян бояд ба портҳо ёрӣ расонда, зидди подшоҳи Сурия - Антиох 
меҷангиданд, вале фақат баъди тамом шудани ҷанг расида омаданд. Онҳоро 
сахт таъна заданд, ки вақти даркорӣ ёрӣ нарасонданд ва муздеро, ки бояд 
онҳо мегирифтанд, надоданд. Скифҳо ниҳоят дар ғазаб шуданд, ки ин қадар 
роҳро беҳуда тай намуданд ва талаб карданд, ки ё музди онҳоро диҳанд ё бар 
зидди ягон душмани дигар фиристанд. Вале Фарҳоди II талаби онҳоро ҳаво- 
баландона рад кард ва скифҳо ҷавоби радро барои худ таҳқир дониста, ба 
ғорати мулки Порт сар карданд. Бинобар ҳамин Фарҳод ба ҷанги зидди онҳо 
баромад...». 
Амалиётҳои ҷангӣ (дар соли 130 пеш аз милод) чунин сурат гирифт (Юс- 
тин, ХLII, 1, 4-5): «...Фарҳод ба ҷанг ҳамон лашкари юнониёнро бурд, ки дар 
муҳорибаи зидди Антиох асир гирифта буд ва то ба ҳол нисбат ба онҳо ҳаво- 
баландона ва бераҳмона муомила мекард... Бинобар ин вақте юнониён ди- 
данд, ки сафи портҳо андак суст шуд, зуд ба тарафи душман гузаштанд ва ки- 
не, ки барои асирии худ кайҳо дар дил мепарвариданд, ба амал бароварданду 
ҳам лашкари портҳо ва ҳам худи Фарҳодро аз дами теғ гузаронда, ғарқи хун 
сохтанд». 
Ба тахт амаки подшоҳи пештара - Ардавони II нишаст. «Скифҳо» бошанд, 
Портро батамом ғорат карда, ба даштҳои худ баргаштанд (Юстин, ХLII, 2, 1). 
Порти замоне ғаюру сарбаланд маҷбур шуд, ки ба онҳо боҷ диҳад (Иоанни 
Антиохӣ, порчаи 66). Вале Ардавон як бор кӯшид, ки аз ин тобеият раҳо ёбад. 
Вай зидди яке аз қабилаҳо, ки Юстин онҳоро тахорӣ меномад, ба ҷанг баро- 
мад, вале аз дасташ тир хӯрду дере нагузашта мурд. 
Ин воқеа тақрибан соли 123 пеш аз милод ба вуқӯъ омад. Ба тахти Порт 
писари Ардавон - Меҳрдоди II нишаста, унвони Кабирро гирифт. Фақат дар 
аҳди вай ба портҳо муяссар шуд, ки пеши роҳи қабилаҳои сакоиро гиранд ва 
ҳатто (ҳамааш набошад ҳам) ноҳияҳои скифҳо ишғолкардаро баргардонанд. 
Юстин мегӯяд (ХLII, 1,5): «Вай чанд бор зидди скифҳо бомуваффақият 
муҳориба кард ва қасоси он озореро гирифт, ки ба аҷдоди вай расонда бу- 

данд». Дар аҳди Меҳрдоди II (123-87 пеш аз милод) Порт чунон тавоно шуд, 
ки пеш аз ин ҳеҷ вақт ба чунин дараҷаи иқтидор нарасида буд. 
Масъалаи пайдоиши йуҷиҳо 
Ҷараёни воқеа дар Юнону Бохтар тамоман дигар буд. Барои фаҳмидани 
он ва фаҳмидани вазъияти умумии Осиёи Миёна ба воқеаҳое муроҷиат кардан 
даркор, ки дар шимолу шарқи хоки Осиёи Миёна ба вуқӯъ омадаанд ва дар 
маъхазҳои қадимии Хитой сабт шудаанд. ҳамсояи хуннҳое, ки дар хоки 
Муғулистон зиндагӣ мекарданд, йуҷӣ ном халқе буд. Аллакай дар нимаи ду- 
вуми асри III пеш аз милод йуҷиҳо хеле қувват гирифтанд ва ҳокими хуннҳо 
маҷбур гардид, ки писари худро ба онҳо гарав диҳад2. Вале баъд авзоъ дигар 
шуд. Шанюйи хуннҳо Маодун (ё Модэ) ҷамъияти хуннҳоро аз ҷиҳати ҳарбию 
маъмурӣ ба як тартиби муназзам дароварда, ин мардуми кӯчманчиро ба 
қувваи раднопазире табдил дод. 
Маодун ду бор ба Хитой ҳамла кард, императорҳои Хан аз номи вай ба 
ларза меомаданд. Соли 176 пеш аз милод яке аз сарлашкарони хуннҳо 
йуҷиҳоро шикаст дод3. Писари Маодун–Шанюй Лаошан соли 174 пеш аз ми- 
лод йуҷиҳоро торумор кард, ҳокими онҳоро кушта, аз косахонаи сари вай ба- 
рои худ ҷоми шароб сохт. Йуҷиҳои торуморшуда ба тарафи ғарб ба Турки- 
стони шарқӣ ва Осиёи Миёна кӯчиданд4. Вале дар ин ҷо мардуме зиндагӣ ме- 
карданд, ки хитоиҳо онҳоро «усунӣ» мегуфтанд ва ҳамин усуниҳо ба андозае 
худ зери таъсири хуннҳо буданд. Аз афти кор, бо таҳрики ҳамин хуннҳо усу- 
ниҳо ба ҷанги зидди йуҷиҳо бархостанд, вале шикаст хӯрданд. Баъд йуҷиҳо сэ 
ном қабилаҳоеро торумор карданд, ки онҳо рӯ ба ҷануб гурехтанд ва аз 
«қантара» (яъне ағбаҳои Помири ҷануби шарқӣ) гузашта, ба Гибин (яъне 
қисми шимолу ғарбии ҳиндустон) расиданд. Дар навбати худ усуниҳо қувват 
гирифта, йуҷиҳоро торумор карданд ва онҳо низ маҷбур шуданд рӯ ба тарафи 
Олими Европаи ғарбӣ Г.Халоун менависад, ки «санаи ҳар ду сафари 
йуҷиҳоро аниқ муайян кардан душвор аст». Олими Япония И.Кувабара тах- 
мин мекунад, ки йуҷиҳо ба шимоли Осиёи Миёна дар миёнаи солҳои 172-161 
пеш аз милод омада, дар миёнаи солҳои 139-129 пеш аз милод ба ҷануб, ба 
тарафи ноҳияи Аму гузашта рафтаанд ва ин гапҳои ӯ ба ҳақиқат наздиктар 
мебошанд6. Зимнан ба ноҳияи Самарқанди ҳозира онҳо дар миёнаи солҳои 
133-129 пеш аз милод расидаанд7. 
Йуҷиҳое, ки ба Осиёи Миёна омаданд, да-йуҷӣ, яъне «йуҷиҳои кабир (ка- 
лон)» ном доштанд. Йуҷиҳои дар Туркистони шарқӣ маскунро «йуҷиҳои 
сағир» мегуфтанд. 
Дар маъхазҳои атиқӣ ин воқеаҳо тамоман ба тарзи дигар тавсиф шудаанд. 
Бисёр гапҳоро онҳо умуман намедонистанд, зеро воқеаҳои гӯшаҳои дурдасти 
Осиё барои онҳо пӯшида буд. Страбон (ХI, 8, 2) менависад: «Аз ин 
кӯчманчиён махсусан онҳое машҳур гардиданд, ки аз юнониён Бохтарро ка- 
шида гирифтанд, яъне асиҳо, пасианҳо, тахориҳо ва сакараулҳо, ки аз ноҳияи 
соҳили дигари Яксарт кӯчида омаданд ва макони онҳо дар шафати сар- 
замини сакоиҳо ва инчунин хоки суғдиён ҷой дошт, ки дар дасти сакоиҳо 
буд». Дар муқаддимаи китоби ХLII-вуми Помпей Трог чунин иборае ҳаст: 

«Асиҳо – шоҳи тахориҳо ва аҷали сараукҳо», дар китоби ХLI дигар иборае 
ҳаст, ки аз ҷумла, чунин гапҳо дорад: «...Бохтар ва Суғдро сараукҳо ва аси- 
анҳо ном қабилаҳои скифҳо ишғол карданд». 
Буду шуди маълумот ҳамин – дигар гап нест. Ягон хел йуҷиҳо, ҳатто ном- 
бар нашудаанд. Дар айни ҳол, комилан равшан, ки ҳам маъхазҳои хитоӣ ва 
ҳам сарчашмаҳои ғарбӣ аз худи ҳамон як воқеаҳое сухан меронанд, ки боиси 
заволи Юнону Бохтар шуданд. Инак, дусад сол инҷониб, аз миёнаҳои асри 
ХVIII, ин ду гурӯҳ маъхазҳоро ба якдигар «мувофиқ» карданӣ мешаванд ва 
барои ин тамоми халқу қабилаҳое, ки дар он маъхазҳо зикр шудаанд, байни 
худ ва бо дигар номҳои этникӣ (ва географии) Осиёи Миёна муқоиса менамо- 
янд. Аммо то ба ҳол ягон ақидаи муайян нест. 
Кайҳо боз тахмин мекунанд, ки дар матни Страбон котибон хато карда- 
анд ва аслан «асиҳо, пасианҳо...» не, балки «асиҳо, ё пасианҳо» будааст, ки 
мувофиқи қоидаҳои китобат чунин саҳв аз эҳтимол дур нест. Агар чунин бо- 
шад, ин ду номи ҳамон як халқ аст. Халқе, ки Страбон «сакараулҳо» номида- 
аст, бешубҳа, айнан ҳамон «сараукҳо»-и Помпей Трог мебошад. Бисёр забон- 
шиносон ин ду номро муқоиса карда ва дигар маъхазҳоро истифода бурда, 
иддао мекунанд, ки номи дурусти он халқ «сакараукҳо» мебошад, ки аз кали- 
маи онҳо таҷдиднамудаи «сакаравака» (яъне «сакоиҳои тезҳаракат»)8 пайдо 
шудааст. 
Акнун ба маъхазҳои хитоӣ муроҷиат мекунем. Дар онҳо усуниҳо, сэ ва да- 
йуҷиҳо номбар шудаанд. Этноними «усуни» дар забони миёнаи хитоӣ бояд 
*Ғosғən ва дар забони қадимаи хитоӣ бояд *Oswən талаффуз мешуд. Аксар 
вақт чунин ақида ҳам изҳор мегардид, ки усуни ин ифодаи асиҳо ба хитоӣ аст, 
масалан, А.Н.Бернштам9 ин ақидаро қатъиян тарафдорӣ мекард. Дар ин ҷо 
ғайр аз шабоҳати садоӣ мувофиқати маъхазӣ низ ҷой дорад –мувофиқи 
маъхази хитоӣ усуниҳо йуҷиҳоро торумор карданд, мувофиқи Помпей Трог 
бошад, асиҳо шоҳони тахориҳо сакараукаҳоро аз байн бурданд. 
Вале асли масъала он қадар саҳл нест. Маъхазшиноси номӣ И.Маркварт 
имконпазирии чунин шабоҳатро сахт танқид карда буд.10 Г.Халоун ҳам 
ҳаққонӣ қайд мекунад, ки аз рӯи маъхазҳои хитоӣ усуниҳо дар худи ҳафтруд 
ва Тиёншон мондаанд ва ягон ишорате нест, ки онҳо ба ҷануби Осиёи Миёна 
ҳаракат кардаанд, ҳол он ки асиҳои муаллифони қадим яқинан ба ҷануб 
кӯчидаанд. Бинобар ҳамин вай муодилаи усуниҳо = асиҳоро «баҳснок»11 ме- 
номад. Бояд гуфт, ки ба ақидаи мутахассиси барҷастаи лингвистикаи таъри- 
хии Хитой Э.Пуллейблэнк муодилаи усуниҳо = асиҳо (ё асианҳо) аз нуқтаи 
назари таърихии лингвистӣ ҳам беасос аст12. Хуллас, иддаои як будани усу- 
ниҳову асиҳо (асианҳо), ки дар адабиёт, аз ҷумла, дар адабиёти махсус низ 
вомехӯрад, танҳо тахминест, ки асоси казоӣ надорад. 
Дар бобати сэ ҳаминро гуфтан даркор – дар даврае, ки аз он сухан мера- 
вад сэ бояд «сэк» талаффуз мешуд. Алҳол ҳама эътироф мекунанд, ки сэ ҳамон 
сакоиҳои маъхазҳои форсии қадим ва антиқӣ мебошанд. 
Бармегардем ба сари қаҳрамони асосии ин драмаи таърихӣ – ба сари 
йуҷиҳо. Дар бораи дар давраҳои қадим чӣ гуна талаффуз шудани ин ном дар 

байни синологҳо як фикри ягона нест. Пештар мегуфтанд, ки ин ном ngiŋt-tsiӯ 
ё ngiwât-tia талаффуз карда мешуду барои хитоиҳо got-ti, gғt-ti, gӯti барин 
номҳои аҷнабиро ифода менамуд13. Алҳол Пуллейблэнк исбот мекунад, ки ин 
тавзеҳ нисбат ба давраҳои сонӣ дуруст аст ва дар он давраҳое, ки йуҷиҳо ба 
доираи назари маъхазҳои хитоӣ афтиданд, номи хитоии онҳо Ywati барин 
ягон номеро бояд инъикос мекард14. 
ҳамаи ин нозукиҳои забонӣ аҳамияти калон дорад. Вобаста ба он ки но- 
ми «йуҷӣ» дар қадим чӣ гуна талаффуз карда мешуд, онҳоро ба ин ё он халқе, 
ки аз маъхазҳои антиқӣ маълум мебошанд, нисбат медиҳанд. 
Аз нимаи аввали асри ХIХ чуннн тахмине ҳам ҳаст, ки йуҷиҳо ин масса- 
гетҳо мебошанд. Аз олимони советӣ С.П.Толстов яке аз пешгузорандагони ин 
тахмин аст. 
С.П.Толстов чунин фарзияи О.Франкеро ба асос мегирифт, ки аз Осиёи 
Миёна ба шимолу шарқ кӯчидани як қисми массагетҳо факти баҳснопазир 
мебошад, ҳол он ки аслашро гирем, ин иддао ягон далели қатъӣ надорад. Чун 
дар он давра гӯё аниқ муқаррар шуда буд, ки «йуҷиҳои кабир» бояд дар қадим 
«гватҳои (ё гатҳои) кабир» талаффуз мешуданд, С.П.Толстов номи «масса- 
гетҳо»-ро «гетҳои кабир» таъбир намуд ва дар ҳамин асос даъво кард, ки 
йуҷиҳо худи ҳамон массагетҳо мебошанд15. Асоси ин даъво нуктаҳои ғалату 
беасос мебошанд. Бо вуҷуди ин, С.П.Толстов ба миён омадани дигар хел 
таъбиру тафсирро бидуни мулоҳиза имконнопазир донистааст. 
Дар «Таърихи халқи тоҷик» ақидаи тарафдорони муодилаи 
йуҷиҳо=массагетҳо муфассал зикр гардида, дар айни ҳол, қайд карда меша- 
вад, ки дар байни олимони советӣ, аз ҷумла, И.И.Умняков,16 муқобилони ин 
ақида ҳам ҳастанд. Дар омади гап гуфтан лозим, ки этимологияи дурусти ка- 
лимаи «массагетҳо» то ба ҳол муайян нашудааст. 
Пештар И.Маркварт, ҳозир Э.Пуллейблэнк чунин тафсирро ба ҳақиқат 
наздик мешуморанд, ки талаффузи қадимии йуҷиҳо (Ywati) номи қабилаи 
ятиҳо мебошад, ки Птолемей (VI, 2) онҳоро ҳамсояи тахориҳо гуфтааст17. 
Номи тахориҳоро бошад, баъзан бо номи сарзамини Даван алоқаманд 
мекунанд. Дар аҳди қадим ин ном ба хитоӣ бояд dá’iwan талаффуз карда ме- 
шуд, ки он, эҳтимол, номи маҳаллии *Тахwaқ (тахор)-ро18 ифода менамуд. Дар 
адабиёти таърихӣ чунин ақида мақоми мустаҳкам дорад, ки Даван Фарғона 
аст. Ягон асосе нест, ки ин ақида дигар карда шавад ва он ҳама ҷидду ҷаҳде, 
ки ҳам пештар ва ҳам ҳозир ба мақсади кашидани Даван (ба тарафи Помир, 
ба тарафи Туркистони Марказӣ) карда мешавад, мутлақо эътибор надоранд. 
Аз дигар тараф, ҳам муаллифони асрҳои IV ва ҳам муаллифони асрҳои 
минбаъда «йуҷиҳоро» мудом «тахор»19 тарҷума кардаанд, ки ин ақидаи ирти- 
бот доштани тахору йуҷиҳоро бори дигар тақвият медиҳад. 
Дар вақтҳои охир майли ба ҳамон гурӯҳҳои аҳолии Туркистони шарқӣ 
нисбат додани йуҷиҳо (ва тахорҳо) боз зӯр шуда истодааст. Аз авлоди асри- 
миёнагии онҳо дастнависҳое ба мо расидаанд, ки ба ду забон навишта шуда ва 
он забонҳоро шартан «тахорӣ» номидаанд. Ин забонҳо ҳиндуаврупоӣ бошанд 
ҳам, на ба забонҳои ҳиндӣ шабоҳат доранд ва на ба забонҳои эронӣ. Аз 

муҳаққиқони советӣ Ю.Н.Рерих ва В.В.Иванов20 моили ин ақидаанд. 
Олими Япония К.Еноки ҳамаи ин мушкилотро бо роҳи зерин бартараф 
карданӣ шудааст. Вай ҳаминро ба асос гирифтааст, ки маъхазҳои антиқӣ ва 
хитоӣ худи ҳамон як воқеаро не, балки ду воқеаи пайдарпай – ду марҳалаи 
истилои Бохтарро инъикос кардаанд, яъне давраҳои аввали истилоро 
маъхазҳои антиқӣ ва давраҳои минбаъдаи истилоро маъхазҳои хитоӣ тасвир 
кардаанд. Дар ин сурат ҳоҷат нест, ки йуҷиҳо ба ягон халқи дигар, ки дар 
маъхазҳои антиқӣ зикр шудаанд, нисбат дода шаванд. К.Еноки мисли 
Г.Халоун таклиф мекунад, ки йуҷиҳо скиф шумурда шаванд. Вай тахмин ме- 
кунад, ки шомилони маданияти Пазирик дар сарзамини йуҷиҳо зиндагӣ ме- 
карданд. «Ба ақидаи ман,– менависад К.Еноки,– йуҷиҳои асри севуми то ми- 
лод аз рӯи манзил ва иқтидори худ ба туркҳои асрҳои шашу ҳафт хеле монанд 
мебошанд ва он ҳодисае, ки чун кӯчи йуҷиҳо маълум аст, аслан кӯчи ин ё он 
гурӯҳи халқе аз ҷое ба ҷое не, балки васеъ шудани ҳудуди шарқӣ ва шимолии 
давлати йуҷиҳо буд».21 Бояд гуфт, ки ҷиҳати лингвистии муодилаи 
йуҷиҳо=скифҳоро Э. Пуллейблэнк сахт танқид кардааст, дигар ҷиҳатҳои ин 
нукта ҳам асоси мустаҳкам надоранд. 
Умуман, дар панҷоҳ соли охир ба туфайли тадқиқоти лингвистии олимо- 
ни мамлакатҳои гуногун, аз ҷумла олимони советӣ, ҳалли масъалаи йуҷиҳо 
такони зӯре дид. Хеле маълумот ба даст омад. Бисёр тахмину назарияҳои 
мутақобил ба миён омаданд. Вале тамоми ин хабару маълумоту факту му- 
шоҳидаҳо алҳол дар як манзараи муайян нағунҷида истодаанд. Аз афти кор, 
ин гуна манзараи муайян дар оянда ба вуҷуд оварда мешавад. 
Тамоми корҳои дар ин бобат шударо аз назар гузаронда бояд гуфт, ки дар 
ҳалли ин масъала аҳамияти мадракҳои археологӣ беш аз пеш афзуда истода- 
аст. 
Дар бобати роли муносибатҳои мутақобили хитоиҳою хуннҳою йуҷиҳо 
дар заволи Юнону Бохтар С.П.Толстов изҳори ақида мекунад, ки «...Умуман, 
аз тарафи «барбариҳо» истило шудани Бохтар ба сӯи ҷануб, зидди душманони 
анъанавии худ ҳаракат кардани қабилаҳо, пеш аз ҳама, ҳаракат кардани 
қабилаҳои назди Арал аст»22. Ба фикри мо ҳам, маҳз ҳодисаҳое, ки дар 
маҳалҳои дур аз Осиёи Миёна рӯй додаанд, ҳақиқатан, боиси он гардидаанд, 
ки ба ноҳияҳои шимолии Осиёи Миёна урдуи мутааддиди кӯчманчиён – 
йуҷиҳо зада даромаданд ва дар навбати худ дигар қабилаҳову халқҳои 
кӯчманчии Осиёи Миёнаро ба ҳаракат оварданд. ҳамин тариқ, гӯё реаксияи 
мусалсал ба амал омад. Вале реаксияи мазкур, метавонист фақат ба ҳамин 
шарт ин қадар бо шиддат ҷараён ёбад, ки агар ташбеҳи болоиро бори дигар 
кор фармоем – дар «деги» вазъият «массаи критикӣ» ба вуҷуд омада буд. 
ҳамлаи қатъӣ ба Юнону Бохтар 
Соли 206 пеш аз милод, даҳҳо сол қабл аз он, ки йуҷиҳо ба хоки Осиёи 
Миёна дохил шуданд, дар сарҳадҳои давлатии Юнону Бохтар аллакай ур- 
дуҳои сершумори кӯчманчиён меистоданд. Таназзули минбаъдаи давлати 
мазкур, аз афти кор, боиси мудом аз даст рафтани ноҳияҳои шимолии он гар- 
дид. Ба муносибати ҳаракатҳое, ки аз дахолати йуҷиҳо ба амал омаданд, ба 



www.sattor.com 
 125 

Юнону Бохтар ҳуҷуми қатъӣ сар шуд. Мо намедонем, ки ин воқеа ҳақиқатан 
чӣ гуна ҷараён дошт. Яке аз тахминҳои имконпазир (ки мисли тамоми дигар 
тахминҳо бисёр ҷойҳои суст дорад) чунин аст: сакоиҳо аз тазйиқи йуҷиҳо гу- 
рехта, аз гузаргоҳҳои кӯҳистони Туркистони шарқӣ ва Помир гузашта, ба 
ҳиндустони шимолу шарқӣ омаданд23. Сакараукҳое, ки дар маҷрои миёнаи 
Сир маскун буданд, Суғдро истило намуда, аз он ҷо ба воҳаи Марв дохил шу- 
данд ва ба ҷануб ба тарафи Сакистон (Систони ҳозира) ва ҳиндустони шимо- 
лу ғарбӣ ҳаракат карданд. Иттиҳодияи калони тоифаҳо аз атрофи Фарғона 
(тахорҳо?) ва аз ҳафтруд, инчунин дигар фавҷи кӯчманчиён аз назди Арал ба 
ҷануб – ба тарафи Бохтар раҳсипор шуданд. 
Сафири Хитой Чжан-Сян соли 128 пеш аз милод тавонистааст қайд кунад, 
ки йуҷиҳо Даҳя, яъне Бохтарро истило карданд, вале дар он вақт қароргоҳи 
сардори йуҷиҳо дар шимолтари Аму воқеъ буд24. Аз афти кор, дар 
марҳилаҳои аввал волиёни вилоятҳои Бохтар ба йуҷиҳо фақат итоати васса- 
лиро ба гардан гирифтаанд, вале сонитар, баъди ба ҷануб ҳаракат кардани 
лашкари йуҷиҳо маъмурияти йуҷиҳо низ таъсис ёфтааст. 
Эҳтимол, ҳақ ба ҷониби А.К.Нарайн аст, ки навишта буд: ба давлати 
Юнону Бохтар бо роҳҳои гуногуни амалиёт халқҳои гуногун дар вақтҳои гу- 
ногун ҳамла кардаанд25. Дар натиҷа Юнону Бохтар суқут ёфт. Дар охири асри 
II–нимаи аввали асри I охирин мулкҳои волиёни Юнону Бохтар истило гар- 
дида, барҳам дода шуданд. 
Ба ҳамин тариқ, бар хилофи Порт, ҳамлаи кӯчманчиён боиси тамоман за- 
вол ёфтани давлати Юнону Бохтар гардид. 
 

2. Осиёи миёна дар асрҳои ii-I Пеш аз милод 
 

Бохтар ва Суғд 
 
Аз тарафи йуҷиҳо истило шудани Бохтар боиси минбаъд пароканда ва 
ғайримутамарказ шудани он гардид. Вақтҳои аввал дар ҳар як шаҳр ва 
маҳалҳои атрофи он ҳоким менишаст. Ин тарзи идора аз замонҳои давлати 
Юнону Бохтар монда буд. Маъхазҳои хитоӣ хабар медиҳанд, ки дар ихтиёри 
ҳокими йуҷиҳо панҷ вилоят вуҷуд дошт. Баъди ба Даҳя – Бохтар кӯчидан «хо- 
наводаи йуҷиҳо ба панҷ хонаводаи ҳокимон тақсим шуд»26. Ин матн далолат 
мекунад, ки тақсимоти территориявии йуҷиҳо ба принсипи авлоду қабилавӣ 
асос ёфтааст ва ин принсип дар байни кӯчманчиёне, ки баъдҳо ҳам ба Осиёи 
Миёна омадаанд, бисёр дучор мешавад. 
Волиёни ин вилоятҳо унвоне доштанд, хитоиҳо онро бо калимаи «хи-хэу» 
(талаффузи қадимияш ŋhӯap-goh) ифода кардаанд. Қариб шакке нест, ки ин 
худи ҳамон унвон мебошад, ки баъдҳо дар тангаҳои Кушониён ба намуди 
уаvуgа ба назар мерасад ва сипас, ба туркҳо ба шакли «ябғу» гузаштааст. Ба 
ақидаи Г.Бейли, баромади унвони мазкур форсӣ ва маънояш бояд «сардор» 
бошад.27 
Тартиби реалии воқеаҳое, ки дар асрҳои II–I пеш аз милод ҷараён ёфта- 

анд, амалан маълум нестанд. Ягона маълумоте, ки мо дорем, аз тадқиқи мате- 
риалҳои нумизматӣ ва археологӣ ба даст омадаанд. 
Эҳтимол, баъди заволи давлати Юнону Бохтар ҳам, дар сарзамини Бох- 
тар обола ном пули майдае дар муомилот буд, ки рӯяш расми подшоҳи Юно- 
ну Бохтар - Евкратидро дошт. Тангаҳое, ки дар ҷануби Тоҷикистон ёфт шуда- 
анд, далолат мекунанд, ки ин тангаҳо дар замони йуҷиҳо ҳам, яъне дар охири 
асрҳои II-I пеш аз милод бароварда мешуданд. Зотан ин тангаҳо айнан ба на- 
муди тангаҳои худи Евкратид сикка зада мешуданду фақат навиштаҷоти онро 
андак дигар мекарданд. Тахмин меравад, ки аз ин хел тангаҳо чанд намуд ба- 
роварда шудааст (онҳо аз ҳисор ва Қубодиён ёфт шудаанд)28. 
Дигар тангаҳо низ хеле муҳиманд, ки ба намуди тангаҳои яке аз охирин 
подшоҳони Юнону Бохтар Гелиокл бароварда шудаанд. Баъзе аз ин тангаҳо 
ба тангаҳои Гелиокл қариб айнан монанд аст, дар баъзе дигари онҳо сурати 
асп ҳаст, ки дар тангаҳои Гелиокл набуд. Тангаҳои сурати аспдор тангаҳои 
давраи сонӣ мебошанд ва, аз афти кор, аз ягон дигаргуниҳои сиёсӣ ва шояд аз 
кӯшишҳои марказонии ҳокимият дар асри I пеш аз милод далолат менамоянд. 
Ин тангаҳо дар водиҳои Сурхандарёву ҳисор29 ва дар райони Фархори 
Тоҷикистон ёфт шудаанд. 
Дар Суғд ҳам ба тақлиди тангаҳои Юнону Бохтар сикка мезаданд. Вале 
чун намуна тетрадирҳамҳои Евтидем истифода мешуд. Як қисми ин тангаҳо 
ба нусхаи қадимии аслӣ монанданд. Эҳтимол, дар нимаи дувуми муддати 
мавҷудияти давлати Юнону Бохтар сикка зада мешуданд (ва дар муомила бу- 
данд), яъне дар ҳамон даврае, ки Суғд, мумкин аст, аз зери ҳокимияти Юнону 
Бохтар аллакай озод шуда буд. Дигар навъ тангаҳо, ки аз нусхаи аслӣ хеле 
фарқ доранд, эҳтимол, баъди суқути Юнону Бохтар сикка зада мешуданд. Ин 
тангаҳо, аз афти кор, ба воҳаи Бухоро тааллуқ доранд.30 
Ғайр аз ин дар Суғд (ва қисман дар Бохтар) дигар тангаҳо ҳам дар муо- 
милот буданд. Тангаҳое, ки дар паси он сурати камонгар сабт шудааст, 
ҷолиби диққат мебошанд; бо хатти юнонӣ номи шоҳи Селевкиён Антиох на- 
вишта шудаасту вале дар рӯи танга расми Антиох не, балки расми волии 
маҳаллӣ нақш ёфтааст. Ин гуна тангаҳо аз Тали Барзуи қарибии Самарқанд 
ва аз Панҷакент ёфт шудаанд. 
Тангаҳое, ки дар онҳо номи Гиркод сабт шудааст, хеле бисёранд ва хати 
онҳо қисман юнонӣ ва қисман суғдӣ мебошанд. Р.Гиршман таклиф мекунад, 
ки навиштаҷоти юнонии баъзе тангаҳо ин тавр хонда шавад: «ҳТангаи] Гир- 
код ҳписари] Ардетри сакараук». Дар сурати суғдӣ будани навиштаҷот номи 
мазкурро Артадр (ё Аратадр) ва сакараукро «сакараг» хондааст.31 Дар асоси 
ин тавр хондани навиштаҷоти тангаҳо Р.Гиршман иддао мекунад, ки Суғдро 
маҳз сакараукҳо ишғол кардаанд ва дар он маскан гирифтаанд ва зотан, аз 
ҳисоби сарвати ин вилояти бой иқтидори онҳо хеле афзудааст. Вале худи ин 
тавр хондани навиштаҷоти тангаҳо боиси шак аст. 
Дар поёноби Кофарниҳон (водии Бешкент) ва дар маҳалли Бобошоб (дар 
соҳили чапи Аму, дар байни истгоҳи Тошработ ва Муқрӣ) сағонаҳои калони 
кӯчманчиён кашф шудаанд. Онҳо андак дуртар аз воҳаҳои муқиминишини зи- 

роаткор, дар маҳалҳои нимбиёбон, вале дар қарибии чоҳу чашмаҳо воқеъ гар- 
дидаанд. Сағонаҳо берун аз ҳудуди заминҳои обӣ воқеъ гаштаанд. Ба ҳамин 
тариқ, мавқеи онҳо нисбат ба тамоми воҳаҳо гӯё як навъ мавқеи ҳукмрониро 
дорад. Аз дигар тараф, сағонаҳо дар мобайни убургоҳҳои Аму ҷой гирифта- 
анд. ҳамаи ин чунин нуктаро тақвият медиҳад, ки дар замони ба ноҳияҳои 
шимолии Бохтар кӯчидани одамон, шумораи зиёди мардум ба тарзи ҳаёти 
нимкӯчманчигӣ гузашта буданд. 
Аз сағонаҳое, ки дар водии Кофарниҳон тадқиқ шуданд, материали фаро- 
вон– аслиҳа (пайкон, ханҷар ва ғ.), асбоби зинат (аз ҷумла, тиллоӣ), сафолот 
ва ғ.32 ба даст омаданд. Аксари ин ашё, бешак, аз аҳолии маҳаллии муқимӣ 
гирифта шудааст, масалан, асбобҳои сафолии хоси бохтариҳо ва ғ. Ин дало- 
лат мекунад, ки ба туфайли таъсири мадании аҳолии маҳаллӣ бисёр унсурҳои 
маданияти Бохтар дар маишати кӯчманчиёни истисморгар бо суръату вусъат 
ҷорӣ гардид. ҳафриёт маълум кард, ки навомадаҳо мувофиқи намуди антро- 
пологии худ ба сокинони ноҳияҳои шимолии Осиёи Миёна – ба сакоиҳо ва 
усуниҳои ҳафтруду Назди Арал хеле қаробат доранд ва зимнан таъсири ан- 
тропологии муғулсимоҳо ҳам возеҳ ба назар мерасад.33 Вале эҳтимол дорад, 
ки ин ёдгории бегонагон не, балки ёдгории аҳолии кӯчманчии Бохтар бошад 
(фарзияи Б.А.Литвинский). 
Сағонаҳои кӯчманчиёни навомада дар Суғд ҳам тадқиқ шудаанд. Маса- 
лан, сағонаҳои Қӯймазор ва Лавандак аз ҳамин қабиланд34. Аҳамияти таъри- 
хию мадании ин сағонаҳо ба аҳамияти сағонаҳои Бохтар қариб баробар аст. 
Дар ин ҷо, яъне дар Суғд ҳам навомадаҳо аз маданияти аҳолии маҳаллии 
муқимӣ баҳравар шудаанд. 
 

Давлати қадимии Фарғона – Даван 
 
Дар маъхазҳои хитоии асрҳои II–I пеш аз милод Даван ном як кишвари 
васеи пурсарвати серодам тасвир шудааст. Аксарияти куллии муҳаққиқон – 
ҳам русҳо ва ҳам хориҷиён Даванро дар Фарғона ҷой медиҳанд. Муаммо дар 
ҳамин, ки баромади калимаи «Даван»-ро, ки ба калимаи «Фарғона» ҳеҷ 
монандӣ надорад, чӣ хел шарҳ додан мумкин бошад. Умуман, калимаи «Да- 
ван» то асри III пеш аз милод дучор меояд. Баъд номҳои «Бохан» ва «Полона» 
ба назар мерасанд ва зимнан ишорат меравад, ки ин ном муродифи «Даван»-и 
қадим аст. Шубҳае нест, ки Полона транскрипсияи хитоии калимаи Фарғона 
мебошад35. Дар бобати Даван бошад, чи тавре дар боло ҳам қайд кардем, чу- 
нин ақида пешниҳод шудааст, ки хитоиҳо зери номи Даван кишвареро дар 
назар доштанд, ки номи он бо номи тахорҳо (Тахwақ) алоқаманд аст. 
Мувофиқи маълумоте, ки дар охири асри II пеш аз милод аз Хитой даст- 
рас шудааст, аҳолии Фарғона 300 ҳазор нафар будааст. Вале дар он вақт 
рӯйхатгирии аҳолӣ набуд ва инчунин усулҳои тақрибан муайянкунии шумо- 
раи аҳолӣ низ вуҷуд надошт. Ба ин сабаб рақами мазкур маҳсули хаёли сайёҳ 
аст, на хабари аниқу дақиқ. Дар Даван бисёр шаҳру деҳаҳои калон будааст 
(сарчашмаҳо 70 номгӯйро додаанд). Шаҳри асосии Даван - Арши будааст. 

Ривоят мекунанд, ки «мардум чашмони чӯкида ва риши ғуллӣ доранд, дар 
тиҷорат моҳиранд... Занонро ҳурмат мекунанд. Зан чизе гӯяд, шавҳар ҳақ на- 
дорад, онро иҷро накунад»36. 
Даван чун мамлакате тасвир шудааст, ки хоҷагии қишлоқи мутараққӣ до- 
рад. Дар ин ҷо токзорҳои калон будааст. Шаробе мекашидаанд, ки даҳҳо сол 
нигоҳ медоштаанд. Юнучқа мекиштаанд (номашро алафи «му-су» гуфтаанд).37 
Хусусан, аспҳои Фарғона машҳур будаанд. Масалан, дар байни онҳо 
арғумоқҳое будаанд, ки ҳар як ашрофзодаи мамлакатҳои ҳамсоя орзу мекард, 
соҳиби чунин аспе шавад. Хитоиҳо, алалхусус, дар орзуи он аспҳои Фарғона 
буданд, ки «хун метаровиданд». Онҳо ин аспҳоро аспҳои илоҳӣ меномиданд 
ва итминон доштанд, ки савори ин гуна асп ба «абадистон» расидан мумкин 
аст. Хусусан, императори оли ханҳо Ву-ди, ки шабурӯз илоҷи ҷовид шуданро 
меҷуст, мудом орзу мекард, ки соҳиби чунин аспҳои хунтаровиш шавад. Ин 
аспҳои Фарғона дар Хитой, ҳатто мавриди парастиш шуданд. Кор ба дараҷае 
расид, ки шоирон дар ҳаққи ин аспҳо қасидаҳо гуфтанд. Лекин ин аспҳо ба 
қасида не, балки ба муолиҷа мӯҳтоҷ буданд, хун таровидани ин аспҳо, ки ба 
назари хитоиҳо қудрати илоҳӣ менамуд, аслан аз газидани кирму кана хуншор 
шудани пӯст буд. 
Императорҳои Хитой мекӯшиданд, ки Даванро тасхир намоянд. Халқи 
Даван ба муқобили истилогарон дар муддати солҳо ҷанги вазнини хунин 
бурд. Соли 104 пеш аз милод ба Даван 60 ҳазор лашкари савора фиристода 
шуда, илова бар он ба мадади онҳо, чӣ тавре сарчашмаи хитоӣ менависад, 
«даҳҳо ҳазор ҷанговарони ҷавони хитоӣ» дода шуд. Ин лашкари сершумор 
шикаст хӯрда, ба мақсад нарасид ва боқимондаи ночизи он қафо гашт. Баъди 
ин ба Даван бори дувум ҳуҷум карданд, ки дар он лашкари шастҳазорӣ ва 
даҳҳо ҳазор мададгорон ширкат доштанд. Фарғонагиҳо зери роҳбарии шоҳи 
худ Муғия зидди истилогарон фидокорона ҷангиданд. Гарчанде дар ин 
муҳориба бисёр фарғонагиҳо ҳалок шуданд ва худи Муғия бо роҳи хиёнат 
кушта шуд, истилогарон Даванро гирифта натавониста, маҷбур гардиданд, ки 
ақиб раванд. Барои таъмини идомаи сиёсате, ки Муғия мебурд, баъди вай до- 
дарашро ба тахт шинонданд.38 
Ба ҳамин тариқ, халқи Фарғона бо мадади дигар халқҳои ҳамсояи Осиёи 
Миёна истилои оли Ханҳоро рафъ кард ва истиқлоли худро нигоҳ дошт. 
Халқҳо ва ноҳияҳои шимолӣ 
Яке аз халқҳое, ки дар мушкилӣ дастгири фарғонагиҳо шуд, канғуйҳо бу- 
данд (талаффузи қадимиаш khan-kiah). Дар сарчашмаҳо Канғуй муфассал тас- 
вир шудааст. Аз як тараф Канғуй бо Даван, яъне Фарғона, ҳамсарҳад буд ва 
зоҳиран, ин сарҳад аз ҷанубу шарқ мегузашт. Дар ҷануб ҳудуди Канғуй бо 
мулки йуҷиҳо мепайваст. Дар шимолу ғарб сарзамини Канғуй то Ян-сай, яъне 
то хоки қабилаҳои сармату олони Назди Арал тӯл мекашид ва ин қабилаҳо 
тобеи Канғуй буданд.39 
Худи канғуйҳо киҳо буданд? Маркази сарзамини беканори онҳо дар куҷо 
буд? Ақидаи С.П.Толстов, ки мувофиқи он Канғуй ва Хоразм як чизанд, дар 
илми таърихшиносӣ хеле маъмул буд ва муддати дароз баҳснопазир дониста 

мешуд.40 Вале тадқиқи муфассали сарчашмаҳо ва натиҷаи тадқиқотҳои навта- 
рин нишон доданд, ки бисёр фактҳо муқобили ин ақида мебошанд. 
Чарогоҳи канғуйҳо, эҳтимол дар лаби Сир воқеъ буда, қароргоҳи ҳоки- 
мони онҳо дар қарибиҳои Тошканд ҷой дошт. Ба ҳамин тариқ, маркази 
Канғуй дар маҷрои миёнаи Сир буд. Аз ин ҷо маълум, ки чаро канғуйҳо ба 
мадади фарғонагиҳо омада, зидди хитоиҳо ҷангиданд. Хоразм бошад, дар як 
гӯшаи дурдасти сарзамине воқеъ буд, ки ба Канғуй итоат мекард. 
Нисбати этникии канғуйҳо мавриди баҳси олимон қарор гирифтааст. 
Ақидае ҳаст, ки онҳо турк мебошанд. Баъзеҳо исбот мекунанд, ки канғуйҳо аз 
мардумони тахоризабонанд. Вале дурусташ ҳамин, ки онҳо аз мардумони 
эронизабон буда, авлоду ворисони сакоиҳои Сир мебошанд. 
Сарчашмаҳо канғуйҳоро «аҳли кӯчӣ» номидаанд. Инчунин ривоят мера- 
вад, ки мувофиқи урфу одат Канғуй «айнан бо Янсай як аст». Вале дар Янсай 
«мардум андаруни чордевори кулӯхӣ зиндагӣ мекунанд». Дар ҳақиқат, дар 
территорияи Қанғуй манзилгоҳҳо хеле бисёр буданд».41 
Аз рӯи маъхазҳои хаттӣ маълум мешавад, ки Канғуй иттиҳоди тавонои 
давлатӣ буд. Дар айни авҷи тараққиёти худ дар асри I пеш аз милод 120 ҳаз. 
лашкар дошт. Канғуй сиёсати мустақилонаи хориҷиро пеш мебурд ва ба ҳам- 
сояҳои худ дар муборизаи онҳо зидди истилогарони аҷнабӣ мадад мерасонд. 
Дар замони осоишта ҳам Канғуй ба намояндагони оли Ханҳо равшан нишон 
медод, ки оли Ханҳоро заррае писанд намекунад ва онҳо маъюсона хабар ме- 
кашиданд, ки «Канғуй... сарбаланд ва саркаш аст».42 
Таърихи минбаъдаи Канғуй равшан нест. ҳанӯз дар соли 270 пеш аз ми- 
лод вай ба мамлакатҳои хориҷи Осиёи Миёна ҳайъатҳои сафорат мефири- 
стондааст. Баъдтар Канғуй тамоман аз қувват монда, ба ҳайъати давлати 
ҳайтолиён дохил мешавад. 
Тадқиқоти археологии маҷрои миёнаи Сир нишон дод, ки дар ин ҷо 
сағонаву бошишгоҳҳо бисёранд. Аввалин бошишгоҳе, ки тадқиқ шуд (аз та- 
рафи Г.В.Григорйев), бошишгоҳи Қавунчии назди Янгийӯл буд. Дар паҳлуи 
ин бошишгоҳ сағонаи Ҷуно воқеъ гардидааст. Археологҳо маданияти маҷрои 
миёнаи дарёи Сирро, ки дар асрҳои охири пеш аз милод ва асрҳои аввали ми- 
лод вуҷуд дошт, маданияти Қавунчию Ҷуно меноманд. Доираи ин маданият 
баъдҳо вусъат ёфта, то ба кӯҳҳои Қаромазор ва Самарқанд расид. Ана ҳамин 
маданият маҳз маданияти Канғуй мебошад. Мувофиқи пайдоиши худ ин ма- 
даният, бешак, маданияти маҳаллӣ аст. Аз рӯи мадракҳои бостоншиносӣ 
маълум шуд, ки дар байни бутҳои канғуйҳо Фарн ном буте низ будааст, ки ба 
қатори бутҳои дини зардуштӣ медарояд. Ин бут ҳофиз ва ҳомии ҳам ҳокимон 
ва ҳам парастори рӯзгору оилаву саломатӣ мебошад. Баъзан ин бут ба намуди 
гӯсфанд муҷассам карда мешуд. Маҳз ба ҳамин сабаб аҳли Канғуй дастаи 
зарфҳои худро ба шакли ягон ҳайвон – дар ин сурат, ба шакли гӯсфанд месох- 
танд (боқимондаҳои ин тасаввурот дар байни тоҷикон дар рӯзҳои мо ҳам ба 
назар мерасанд)43. 
Усун (талаффузи қадимиаш *O-swən) иттиҳоди калони қабилаҳоест дар 
шимолу шарқи Осиёи Миёна ва Туркистони шарқӣ. Мувофиқи ривояте 

усунҳои аввал дар Муғулистон сокин шуда, баъд ба ғарб кӯчидаанд. ҳокими 
усунҳо Кунмо ном дошт (кун-бағ «сардори қабилаҳо»). Ривоят ҳаст, ки усунҳо 
дар Муғулистон зиндагӣ мекардаанд ва кунмо Нан-доу-мии ҳокими онҳо бу- 
дааст. Баъдтар ба усунҳо йуҷиҳо ҳамла карданду Нан-доу-ми кушта шуд ва 
усунҳо ба хоки хуннҳо кӯчиданд, ки шояд хуннҳо онҳоро тарафгирӣ кунанд 
(мувофиқи як варианти дигар хуннҳо худашон сардори усунҳоро куштаанд). 
Аз Кунмои кушташуда як писарчаи навзод мондааст. Боре парастори ин пи- 
сарчаи навзод «кӯдакро парпеч карда, мобайни алафҳо монду худаш рафт, ки 
қути лоямуте пайдо кунад. Гашта омада дид, ки модагурге ба кӯдак сина ме- 
диҳад ва зоғе пораи гӯшт дар минқор болои онҳо чарх мезанад. Парастор 
пиндошт, ки ин кӯдак бут аст ва ӯро бо эҳтиёт бардошта, ба назди хуннҳо 
бурд. Ба шанюйи хуннҳо ин писарак писанд омад ва ӯро ба тарбият гирифт. 
Вақте кунмо ба балоғат расид, шанюй раияи падарашро ба ихтиёри вай дод 
ва сардори лашкар таъин кард. «Кунмо қувват гирифта, дар охири охирон ба 
йуҷиҳо, ки ба ғарб кӯчида буданд, ҳуҷум кард ва қасоси падарашро гирифта, 
онҳоро торумор намуд»44. 
«Усунҳо на ба зироат машғуланд ва на ба боғдорӣ, балки бо чорвои худ 
ба куҷое, ки алаф бисёру об бошад, кӯчманчигӣ мекунанд» – мегӯяд сарчаш- 
ма. Дар асри I пеш аз милод хитоиҳо тахмин кардаанд, ки шумораи усунҳо аз 
600 ҳазор беш аст. Ин кишвар яке аз зӯртарин кишварҳои Осиёи Миёна буду 
Хитой дар назди он тамаллуқ мекард. Мақоми намояндагони ашроф баланд 
буд. Ба сарватмандии онҳо ҳамин як маълумот далолат мекунад, ки ҳар яки 
онҳо чорвои бешумор, аз як худи асп 4-5 ҳазор сар доштанд. Писарони болиғи 
кунмо ҳар яке соҳиби мулки худ буд ва кунмо ҳақ надошт, ки корҳои давлати- 
ро танҳо худаш ҳал кунад. 
Кунмои нав аз тарафи «оқсаққолон» ба тахт бардошта мешуд45. 
Охирин маълумот дар бораи усунҳо дар ҳисоботи Дун-Дин ном сафире 
ҷой дорад, ки соли 435 ба пойтахти усунҳо «Шаҳри Водии сурх» омада буда- 
аст, дар ҳамон вақт аварҳо усунҳоро сахт ба танг меовардаанд, баъдҳо усунҳо, 
умуман, истиқлолияти сиёсии худро аз даст додаанд46. 
Дар Тяншон ва дар ҳафтруд бисёр сағонаҳои усунҳо кашф шудаанд47. 
Материале, ки аз ин кашфиёт ба даст омад, имкон дод таърих ва маданияти 
усунҳо аниқтар ва равшантар карда шавад. Фақат ҳаминро бояд қайд кард: 
сарчашмаҳои хаттӣ хабар медиҳанд, ки усунҳо аз шарқ омадаанд, вале ин ха- 
барро бечунучаро қабул кардан лозим не. Аз афти кор, ба Осиёи Миёна 
қабилаҳои нисбатан камшумор кӯчида омадаанд. Қисми асосии иттиҳоди 
қабилаҳое, ки дар таърих бо номи «усунҳо» маъмул аст, ин худи ҳамон аҳолии 
маҳаллии сакоӣ мебошанд, ки баъдҳо трансформатсия шудаанд. 
Маълум, ки усунҳо на фақат чорводорӣ мекарданд. Онҳо ҳунармандӣ ва 
зироатро ҳам медонистанд. Гуфтан мумкин, ки усунҳо ҳам, мисли сакоиҳо дар 
мавзеъҳои калони Туркистони шарқӣ маскун буданд. 

Порт. Ғалабаи Порт бар Рим 
 
Иқтидори Порт дар аҳди Меҳрдоди II ниҳоят афзуд. Баъд аз сари вай (со- 
ли 88/7 пеш аз милод) кори Порт аввал омад накард. Дар ҳамин вақт Рим дар 
шарқ сиёсати ниҳоят таҷовузкорона мебурд. ҳар ду тараф дарёи Фуротро 
хатти сарҳадди ду мамлакат муқаррар карданд. Вале амалиёти 
таҷовузкоронаи римиҳо ногузир портҳоро низ ба ҷангу ҷидол мекашид, алал- 
хусус, ки портҳо ҳам феълу хӯи тез доштанд. Аввалин задухӯрдҳо соли 65 пеш 
аз милод шуд ва римиҳо ғалабаи комил ба даст оварданд. 
Соли 54 пеш аз милод Рим ба юриши калони зидди Порт тайёрӣ дидан 
гирифт. Ба лашкари римиҳо Красс ном лашкаркаши машҳур сарварӣ мекард, 
вале Красс ҷои муҳорибаҳоро мутлақо намедонист ва бо тактикаи портҳо 
шинос набуд. Қисми асосии лашкари портҳо бо сардории шоҳ Ороди II ба 
Арманистон дохил шуданд ва умед доштанд, ки лашкари Красс ба ин ҷо мео- 
яд. Вале Красс ба водӣ баромада, ба тарафи Байнаннаҳрайн раҳсипор шуд ва 
зимнан ба ҳисоб нагирифт, ки лашкари савораи портҳо маҳз дар водӣ хавфи 
зиёд дорад. Лашкари римиҳо аз Фурот гузашт ва лашкари портҳо қасдан 
ақибнишиниро вонамуд карда, бо фиреб душманро аз паси худ ба масофаи 
роҳи се-чоррӯза ба як маҳалли дурдасти хилват овард. Сарлашкари портҳо 
Сурона ба муҳориба нағз тайёрӣ дид. Ғайр аз дастаҳои муқаррарии аскарони 
савора вай ҳазор катафрактарий, яъне саворагони зиреҳпӯш дошт. Вай 
пешакӣ тири бешумореро захира кард. 
9 майи соли 53 пеш аз милод дар қарибии шаҳри Карра портҳо ба лашка- 
ри римиҳо дарафтоданд. Пеш аз муҳориба садои мудҳиши нақораҳои ҷангии 
портҳо ба осмон печид. «Бо ин наъра ба дили римиҳо воҳима андохта,– мена- 
висад Плутарх (Марк Красс, 24),– портҳо ба якборагӣ чодар аз китф партоф- 
танд ва дар пеши назари римиҳо чун алангаи оташ ҷилвагар шуданд – хӯду 
зиреҳи онҳо аз фӯлоди Мароға буду дар офтоб рахшида, чашмҳоро мебурд, 
аспони онҳо ҳам зиреҳи мисӣ ва оҳанӣ доштанд. Худи Сурона пеш баромад, 
ки марде буд қавиҳайкал ва хушсурат. Портҳо тез сафи сирак кашида, аз дур 
қариб нишон нагирифта (римиҳо чунон зич меистоданд, ки кас хоҳад ҳам ти- 
раш хато намерафт), римиҳоро тирборон карданд ва камонҳои калони 
зеҳсахти худро бо тамоми қувват қат карда, тирҳои ҷоншикор раҳо менаму- 
данду зарбаҳои сахти кироӣ мезаданд. Дар чунин шароит ҳоли римиҳо табоҳ 
шуд...» 
Красс инро дида беҳтарин қисмҳои лашкари худро бо сардории писараш 
ба ҷанг даровард. Портҳо нохост қафо гурехтанд. Вақте ки дастаи римиҳо 
портҳоро таъқибкунон хеле дур рафтанд, портҳо якбора, худи римиҳоро 
иҳота карданду ҳамаро аз дами теғ гузаронданд. 
Лашкари римиён дар торикии шаб роҳи гурезро пеш гирифт, вале халос 
шуда натавонист. Дар ниҳояти кор аксари сарбозони римӣ кушта шуда, 
боқимондаашон асир афтиданд. Красс низ ҳалок шуд. Сари ӯро аз тан ҷудо 
карда, чун ғанимати ҷангӣ ба Ороди II оварда доданд48. 
Мувофиқи хабари баъзе маъхазҳо, римиёни асирро дар ноҳияи Марв мас- 

кун карданд. Дар ин ҷо легионерҳои Рим хонаву бачадор шуданд ва дар лаш- 
кари портҳо хизмат мекарданд (Горатсий, «Одаҳо», III, 5, 5). Як қисми онҳо, 
аз афти кор, ба тарафи шимолу шарқ рафта, дар ҳафтруд сокин шуданд49. Дар 
яке аз ҳуҷҷатҳои Нисо гуфта мешавад, ки аз сардорони тагма шароб қабул 
карда шуд ва зимнан номи он сардорон портӣ аст. «Тагма» бошад, калимаи 
юнонист, ки дар аҳди Рим маънои «легион»-ро дошт. 
И.М.Дяконов ва В.А.Лившитс тахмин мекунанд, ки дар ҳуҷҷати Нисо 
шаробе қайд шудааст, ки аз легионерҳои сокини Порти шарқӣ омадааст50. Ин 
тахмин ҷолиби диққат аст, вале онро баҳснопазир гуфтан мумкин не, зеро, 
эҳтимол, ин истилоҳот дар рафти робитаи порту римиҳо ба забони портӣ до- 
хил шуда бошад (шояд ин калима бевосита аз забони юнонӣ гирифта шуда 
бошад, ки он маънои «саф», «дастаи лашкар»-ро дошт). 
Дар аҳди подшоҳ Покор соли 40 пеш аз милод портҳо, ҳатто Сурия ва 
Фаластинро тасхир намуданд. Осиёи Сағир ба онҳо мутеъ шуд. Рости гап, 
Рим дере нагузашта ин ҷойҳоро боз кашида гирифт. Вале муҳимаш ин не – 
муҳимаш ҳамин, ки дар асри I пеш аз милод Порт душмани тавонои Рим буд 
ва лашкари портҳо борҳо лашкари римиёнро торумор кард. 
 

3. ДАВЛАТИ КУШОН 
 

Давраи аввали давлати Кушон 
 
Дар Осиёи Миёна ва инчунин дар ноҳияҳои ҷануби он – то худи хоки ши- 
молу ғарби Покистон бисёр вақт тангаҳое ёфт мешаванд, ки дар онҳо аз миён 
боло сурати марде тасвир шудаасту он мард дар сар пешонабанди подшоҳӣ – 
диадема дорад. Мӯи сари мард мавҷ зада, хеле дароз шудаанду ҳатто 
гӯшҳояшро панаҳ кардаанд. Сурати аз миён болои мард ба доирае гирифта 
шудааст, ки аз доначаҳои арзанмонанди пайваста таркиб ёфтааст. Дар қафои 
танга сурати саворае менамояд, ки ба тарафи рост рафта истодааст. Дар миё- 
ни савор горити дароз (ғилофи камон) ҳамоил мебошад. Дар пушти сари са- 
вор олиҳаи зафар – Ника дар парвоз аст. Маълум, ки асп қадам мезанад, зеро 
пои чапи пешашро бардошта истодааст. Савор болои зин озодона нишаста, 
ба тарафи нигаранда тоб хӯрдааст, ба ин сабаб тамоми танаш аз пеш баръало 
намоён буда, фақат сарашро андак гардондааст ва танҳо як бари рӯяш мена- 
мояд. Гарчанде танга ниҳоят хурд бошад ҳам, тамоми ҷузъиёти мӯйсару сару- 
либоси савор равшан намоён мебошад ва аз онҳо маълум, ки савор худи 
ҳамон подшоҳест, ки дар рӯи танга тасвир шудааст. Дар атрофи танга ба 
юнонӣ иборае сабт гардидааст, ки аз чор калима иборат мебошад. Маънои 
калимаи якум «ҳоким» аст ва дар ин маврид ҳамон калимаи юнонӣ истифода 
шудааст, ки аз калимаи «тиран» бармеояд ва дар он давра ин истилоҳро нис- 
бат ба ҳукмроне кор мефармуданд, ки мустақил набуд, яъне ҳокими олӣ на- 
буд. 
Калимаи дувумро аксар вақт «Герай» мехонанд ва онро номи хоси юнонӣ 
мегӯянд, ки аз номи олиҳаи Юнон - Гера пайдо шудааст. Баъзан дар адабиёт 

ин номро ба тарзи дигар ҳам мехонанд (масалан, «Миай» ҳам мехонанд). 
Хондани калимаи севум ҷои баҳс надорад ва он ҳамоно «кушон» аст, калимаи 
чорумро аз афти кор, «санаб» хондан даркор. Ба ақидаи Е.А.Давидович, уму- 
ман хати рӯи танга бояд ин хел хонда шавад: «ҳокими Герай кушони Санаб». 
Ба ақидаи муҳаққиқи ин тангаҳо нумизмат А.Н.Зограф, тангаҳои мазкур ба 
тангаҳои Евкратид шабоҳат доранд ва гуфтан мумкин, ки дар миёнаҳои асри I 
пеш аз милод сикка зада шудаанд51. 
Ганҷинаи тангаҳои калони нуқраи Герай дар маркази райони Вахш ёфт 
шуд, ки он дар илм аввалин ганҷинаи маълуми ин подшоҳ мебошад52. Ғайр аз 
ин Б.А.Литвинский чор дона тангаи хурди нуқраи Герайро аз димнаи Кушо- 
ниён–Теппаи Шоҳ ва як донаи онро дар Тирмиз ва як донаи дигарро аз 
Кайқубодшоҳ ёфт. Дар баробари дигар бозёфтҳо ин бозёфтҳо ба мо ҳақ ме- 
диҳанд иддао намоем, ки тангаҳои Герай дар Бохтар ва, эҳтимол, дар Бохтари 
шимолӣ сикка зада мешуданд. 
Маъхазҳои хаттӣ дар бораи касе, ки ин тангаҳоро сикка задааст, яъне дар 
бораи «ҳокими Герай» ягон маълумот намедиҳанд, ягона чизи маълуми ин 
подшоҳ калимаи «кушон» аст. Ва аз ҳамин калима равшан, ки шоҳи мазкур ба 
кадом сулола мансуб буд. 
Доир ба ин масъала Е.А.Давидович навиштааст, ки калимаи «кушон» пеш 
аз номи сулолаву давлат пайдо шуда, аз тарафи дигар халқҳо эътироф шудани 
онро ҷудо аз маълумоти роҷеъ ба йуҷиҳо дида баромадан кори ғалат аст. 
Аслашро гирем, дар маъхазҳои дар бораи панҷ қабила (ё қавми) йуҷиҳо 
маълумоти бевосита нест. Дар Хан-шу ва Хоу Хан-шу панҷ си-хоу (ябғу) зикр 
шудаанд. Ин ду маъхаз дар бораи панҷ си-хоу маълумот диҳад ҳам, маълумо- 
ти онҳо ба як андоза муфассал нест ва ҳатто ба назар гуногун ҳам менамояд, 
вале ҳар ду маъхаз баробар ба як андоза таҳрик менамоянд, ки ба ин муноси- 
бат ду масъалаи зеринро, ҳар якеро алоҳида-алоҳида, ба эътибор гирифтан 
зарур мебошад: 1) масъалаи нисбати панҷ мулку пойтахтҳои онҳо ва мақоми 
онҳо дар давлати Йуҷиҳои Кабир, 2) масъалаи этимологияи истилоҳи си-хоу 
ва минбаъд дигар шудани мазмуни он. 
Чжан Сян, ки тахминан дар солҳои 130-125 пеш аз милод (баъзе 
муҳаққиқон санаи аниқтареро пеш ниҳодаанд, вале ин санаҳои аниқ якчандто 
аст) ба мулки Йуҷиҳои Кабир сафар карда будааст, чунин вазъиятро ба қалам 
медиҳад; Йуҷиҳои Кабир вилояти Дахя (ҷануби Аму)-ро тасарруф намуда, худ 
дар шимоли Аму маскан гирифтанд ва дар ҳамон ноҳия кӯчманчигӣ мекар- 
данд. Ҷиҳати муҳими ин маълумот ҳамин аст, ки ҳангоми баёни сарҳади дав- 
лати Йуҷиҳои Кабир Дахя сарҳадди ҷанубии давлат номида шудааст. 
Панҷ мулк на дар ноҳияҳои кӯчманчигӣ зикр шудаасту на дар худи Дахя. 
Албатта, набудани зикри онҳо исботи набудани онҳо нест. Чжан Сян Дахяро 
бо чашмони худ дидааст ва маълумоти муфассали вай («Онҳо шоҳу волиёни 
кабир надоранд, вале дар ҳар як шаҳру деҳоти мустаҳками худ ҳокимеро ба 
тахт шинондаанд») ба нуктаи вуҷуд доштани панҷ ва ё камтар аз он мулк 
зинҳор мувофиқат намекунад. Он вазъияте, ки Чжан Сян тасвир кардааст, мо 
шартан марҳилаи якуми таърихи йуҷиҳо меномем, ки баъди аз тарафи онҳо 

тасарруф шудани ноҳияҳои ҳар ду соҳили Аму сар шуда буд. 
Дар маъхази дигар Хан-шу, ки тақрибан солҳои 80-уми солшумории мо 
таълиф шуда, воқеаҳои то соли 25-уми солшумории моро дар бар мегирад, 
тамоман вазъияти дигар тасвир шудааст: подшоҳи мамлакати Йуҷиҳои Кабир 
қароргоҳе дорад, ки дар яке аз шаҳрҳои воқеъ дар шимоли дарё ҷой гирифта- 
аст; сарҳадди ҷанубии мамлакат Дахя не, балки вилояти Гибин мебошад; худи 
йуҷиҳо дар аввал ҳамчун давлати кӯчманчӣ ташаккул ёфта буданд; панҷ си- 
хоу ҳаст, ки ба Йуҷиҳои Кабир итоат мекунанд. Пас, маълум мешавад, ки дар 
бобати ба маданият ва иқтисодиёти маҳаллӣ (ва эҳтимол, қисман ба ҳаёти 
муқимӣ) марбут шудани истилогарони кӯчманчӣ ва аниқтар ташаккул ёфтани 
худи давлати Йуҷиҳои Кабир хеле тағйирот ба амал омада будааст. Дар шаҳр 
вуҷуд доштани қароргоҳи подшоҳ, муқаррар шудани сарҳадди давлатӣ ва ба 
он дохил карда шудани Дахя, ки дар аввал фақат ба ном тасарруф шуда буд, 
ниҳоят умумию сатҳӣ бошад ҳам, ба ҳар ҳол зикри вуҷуд доштани шоҳони 
Йуҷиҳои Кабир ва панҷ мулки алоҳида, ки аз тарафи си-хуоҳои (ябғуҳои) 
ғайримустақил идора карда мешуданд – ҳамаи ин маълумотҳо фикри болоиро 
тасдиқ мекунанд. Маълум не, ки ин гуна вазъият кай оғоз ёфта буд ва чӣ 
қадар давом дошт, фақат ҳамин маълум, ки ин гуна вазъият пеш аз соли 25- 
уми солшумории мо вуҷуд дошт ва он дар таърихи йуҷиҳо марҳилаи наве ме- 
бошад, ки мо онро марҳилаи дувум меномем. Ба ақидаи Е.А.Давидович, 
ҷулуси Герай ба марҳилаи дувум, яъне ба асри I пеш аз милод ё худ ба ибти- 
дои асри I солшумории мо тааллуқ дорад53. 
Пас аз ин маъхазҳо хабар медиҳанд: «Баъди он ки сад сол ё андак бештар 
аз ин мурур кард, Гуйшуан Киотсзюкю дигар чор мулкро тасхир намуд ва 
худро подшоҳи Гуйшуан хонд. Зидди Анси ба ҷанг баромад. Гаофуро ишғол 
кард. Пуду ва Гибинро торумор намуд ва замини онҳоро забт кард. Киотсзю- 
кю 80 сол умр дид. Баъд аз сари вай писараш Янгаочжен ба тахт нишасту 
ҳиндустонро мутеъ намуд ва идораи онро ба яке аз сарлашкарони худ супурд. 
Аз ҳамон вақт сар карда, йуҷиҳо тавонотарин ва бойтарин хонавода шуданд. 
Мамлакатҳои ҳамсоя онро подшоҳи Гуйшуан меномиданд, вале дарбори Хи- 
той мисли пештара онро Йуҷии Кабир меномид»54. 
Гуйшуан (аниқтараш Kiwӯi-sian)55 транскрипсияи хитоии калимаи «ку- 
шон» мебошад, ки аз рӯи тангаҳо маълум аст. Инак, Герай аввалин ҳокими 
оли Кушон дар ҳамон даврае будааст, ки ин сулола акнун боло мерафт. Мум- 
кин аст вай аз ниёгони (падар ё бобои) ҳоким Киотсзюкю буд, ки дар тангаҳо 
номбар шудааст. 
Тангаҳои кушонӣ дар хоки Осиёи Миёна, Афғонистон, ҳиндустон бисёр 
ёфт шудаанд. Онҳо муҳимтарин сарчашмаи тадқиқи таърихи давлати Кушон 
мебошанд. Катибаҳои ҳиндӣ, ки номи шоҳони Кушонро ифода мекунанд, низ 
хеле муҳиманд. Ғайр аз маъхазҳои хитоӣ дар баъзе маъхазҳои таърихии ҳин- 
дустон ва Тибет дар бораи фаъолияти шоҳони Кушон камубеш маълумот ба 
назар мерасанд. Вале ҳамаи ин маълумот порча-порчаи ба ҳам новобаста бу- 
да, онҳоро ба ҳам муқоиса кардан душвор аст ва аксари онҳо ба ҳамдигар хи- 
лоф мебошанд. 

Масъалаи хронологияи Кушон 

 
Масъалаи хронологияи Кушон, ки олимон сад сол боз бо ҷӯшу хурӯш 
муҳокима мекунанд, ҳоло ҳам масъалаи дандоншикан аст. Ба назари аввал 
кор осон менамояд – катибаҳоеро, ки дар ҳиндустону Покистон ёфт шудаан- 
ду номи шоҳони Кушонро ифода менамоянд, ибтидои оли Кушон ҳисоб кар- 
дан даркору халос. Вале гап дар ин ки дар аксари ин катибаҳо сол ҳасту вале 
ишорате нест, ки он сол ба кадом эра нисбат дорад. Эҳтимол, санаи катибаҳо 
аз рӯи ду ва ё якчанд эра омада бошанд. Аниқ маълум, ки дар ҳиндустон як- 
чанд эра дар як вақт баробар истифода мешуд, масалан, эрае, ки аз нирвонаи 
Буддо сар мешуд, эраи Викрам – Vikқamaditya Samvat (с.57 то м) эраи Сака – 
Saka-kâla (соли 78 м) ва ғ. Аз рӯи тахмини олимон дар ҳиндустони Қадим 
солшуморӣ аз рӯи эраҳои аҷнабӣ: ҳам селевкӣ56, ҳам портӣ ва ғ. ба амал овар- 
да мешуд. Ғайр аз ин тахмин ҳаст, ки дар замони Кушониён санаи воқеаҳоро 
мувофиқи бисёр санаҳои дигар, масалан, санаи ба Бохтар дохил шудани 
йуҷиҳо, санаи ибтидои аҳди ин ё он ҳоким ва ғ. ҳисоб карданашон мумкин 
буд. Душвории кор боз ҳамин, ки дар ҳиндустони Қадим одате буд, ки 
рақамҳои садӣ ё ҳазории солҳоро наменавиштанду фақат рақамҳои даҳӣ ва 
якиро менавиштанд. 
Муҳаққиқи англис Э. Томас соли 1874 таклиф карда буд, ки барои 
муқаррар намудани эраи яке аз машҳуртарин шоҳони Кушон – Канишка эраи 
селевкиро (с. 312 пеш аз милод) ба асос гирифта, ба он рақамҳои садӣ, дар ин 
маврид, рақами «се» (садӣ)-ро илова кардан даркор. Дар ин сурат, агар бо- 
зёфтҳои навтарини хаттиро ба назар гирем, аҳди Канишка бояд дар соли 9 
пеш аз милод сар шавад. Мутахассиси машҳури археология ва нумизматикаи 
ҳиндустон А. Каннингэм дар байни эраи Викрам ва эраи Селевк ва ғ. мекала- 
вид. Д. Фергюссон ақидае пеш ниҳод, ки аҳди Канишка аз эраи Сака – соли 78 
пеш аз милод сар мешавад. Баъдтар А.Каннингэм ҳам ба ин розӣ шуд. Мин- 
54 Бичурин, II, с. 227-228. Тарҷумаи Э.Шаванн (Chavannӯs Е., 1907, р. 190-192) ва 
ҳам тарҷумаи Э.Пуллейблэнк бо тарҷумаи Бичурин амалан як аст. 
баъд ин сана дар адабиёт хеле маъмул гардид. Яке аз эпиграфистҳо ва 
муҳаққиқи мӯътабари забонҳои хутану сакоиҳо С.Конов, ки тамоми 
маъхазҳои ин масъаларо бодиққат аз назар гузарондааст, ба як қарори қатъӣ 
ҳеч омада натавонист. Вай чун ибтидои аҳди Канишка солҳои 128/129, 130, 
134, 138 пеш аз милодро пеш ниҳодааст. Вай нишондодҳои астрономии кати- 
баҳоро ба назар гирифта, ҳаракат кард, ки (бо ёрии астрономҳо) ин санаҳоро 
муайян кунад, вале ба як хулоса омада натавонист. Дар охири охирон гуфт, ки 
аҳди Канишка тақрибан соли 200 пеш аз милод сар шудааст. Худи ҳамин ка- 
лавишҳо ва ҷустуҷӯйҳои чунин як муҳаққиқи номдор нишон медиҳад, ки ҳал- 
ли ин масъала чӣ қадар душвор аст. Ғайр аз санаҳои мазкур бисёр дигар са- 
наҳо ҳам пешниҳод шудаанд. Масалан, Р.Гиршман таклиф кард, ки ибтидои 
аҳди Канишка соли 144 пеш аз милод ҳисоб карда шавад57. 
Соли 1902 мақолаҳои муҳаққиқи ҳинд Д.Р.Бҳандаркор нашр шуданд. ӯ 

катибаҳои ҳиндии бо Кушониён алоқамандро истифода бурда, дар заминаи 
таърихи ҳиндустон фактҳои таърихии Кушониёнро таҳлил намуд ва ба хуло- 
саи хориқулоддае омад. Моҳияти тарзи исботи вай чунин аст. Ба қавли вай, 
(ки инъикоси дараҷаи инкишофи ҳамонвақтаи илм буд), тартиби ба тахт ни- 
шастани шоҳони Кушон чунин буд: Куджула Кадфиз, Куджула Кара Кадфиз, 
подшоҳи беноме ва Вима Кадфиз. Катибаи Панҷтараро, ки санааш соли 192 
эраи номаълум асту аҳди яке аз шоҳони беноми Кушон мебошад, 
Д.Р.Бҳандаркор ба Куджула Кадфиз вобаста мекунад. Вай шартан шуморид, 
ки ин подшоҳи беном 3 сол пеш аз Куджула Кадфиз, яъне соли 123 эраи но- 
маълум ҳукм рондааст. Д.Р.Бҳандаркор фарз кард, ки ҳар яке аз он чор шоҳи 
мазкур бистсолӣ подшоҳӣ кардаанд, ҷамъ 80 сол мешавад ва дар ин сурат 
аҳди Вима Кадфиз бояд соли 200 эраи номаълум ба поён расад. Дар кати- 
баҳои дар ҳамон вақтҳо маълум, ки дар онҳо номҳои Канишка, Хувишка, Ва- 
судева буданд, санаи аз соли 5 то соли 98 эраи номаълум зикр шудааст. Ба 
ақидаи муҳаққиқ ин сана айнан ҳамон санаи матлуб асту фақат садиҳои он 
нест, пас аҳди ин шоҳон соли 205 эраи номаълум сар шуда, соли 298 эраи но- 
маълум ба охир расидааст. Вай таклиф карда буд, ки ибтидои ин эра ибтидои 
эраи сана ҳисоб карда шавад (ки он ҳам аз рӯи дигар маъхазҳо муайян карда 
мешавад) ва он соли 78 милодӣ мебошад. Дар натиҷаи ҳисобу китоби оддӣ 
чунин мебарояд, ки соли 205 эраи номаълум (яъне катибаи аввалини дар он 
вақт маълум) соли 283 милодӣ аст, ки он оғози аҳди Канишка мебошад. 
Бҳандаркор, инчунин, исбот карданӣ мешуд, ки маҳз ба шарти қабул шудани 
чунин тартиби хронологӣ таърихи Кушониён ба чорчӯбаи таърихи ҳиндустон 
айнан «мувофиқ» меояд58. 
Суст будани бисёр нуктаҳои ин фарзияро ба осонӣ дидан мумкин. Он тар- 
тибе, ки Бҳандаркор шоҳонро ба тахт мешинонад, хато будааст. Маҳз 
бистсолӣ ҳукм рондани ҳар як подшоҳ низ ҳеҷ як асос надорад (дар омади гап, 
аз рӯи маъхазҳои хитоӣ Куджула Кадфиз хеле тӯлонӣ ҳукмронӣ карданаш 
мумкин). 
ҳозир маълумоти зиёд гирд омадааст. Дар катибае, ки алҳол маълум аст, 
аз соли 200 то соли 299 эраи номаълум фосилае ҷой дорад. Дар катибаи соли 
187 (ё 184) Вима Кадфиз59 номбар мешавад. Мувофиқи маълумоти нумизматӣ 
Кадфиз баъди Канишка ба тахт нишастааст, вале катибае, ки дар он номи Ка- 
нишка аст, бо санаи соли якум (?) сар мешавад, баъд катибаи соли дувум ме- 
ояд ва, ҳамин тавр, то соли 23 давом мекунад. Аз ин рӯ, санаи аҳди шоҳон ин 
тавр мешавад: Васишка солҳои 24-48; Хувишка солҳои 28-60; Канишка солҳои 
11-41; Васудева солҳои 64 (ё 67) -98 уми эраи номаълум.60 ҳама гап дар сари 
ҳамин, ки муаллифони катибаи Канишка ва дигар шоҳони минбаъда маҳз 
эраро дар назар доштанд. 
Яке аз мумаййизони мӯътабари ин масъала, профессори голландӣ хонума 
Лохвизен де Леев тамоми материалҳои мавҷударо хеле дақиқона таҳлил на- 
муда, ба хулосае омад, ки «дар савияи ҳозираи дониш бояд эътироф намуд, ки 
соли якуми аҳди Канишка ба соли 200-уми эраи кӯҳна ё айнан баробар аст ё 
худ чанд сол сонитар мебошад». Дар асоси ақидаи «мувофиқат»-и эраҳо вай 



www.sattor.com 
 137 

соли 199 пеш аз милодро сароғоз ҳисоб кард. Дар ин сурат ибтидои аҳди Ка- 
нишка соли 78 милодӣ мешавад61. 
Баъзе дигар олимон ҳам дар асоси ин ё он маълумот ба ақидае омадаанд, 
ки соли 78 милодӣ ибтидои аҳди Канишка аст.62 
Таҳлили ниҳоят дақиқкоронаи палеографии олими покистонӣ А.Донӣ63 
имкон медиҳад хулосае бароварда шавад, ки палеографияи катибаҳо ба 
«мувофиқат»-и эраҳо хилоф нест, балки онро тасдиќ мекунад. 
Ин далели хеле мӯътабар бошад ҳам, вале ҳалкунанда не, зеро палеогра- 
фияи ҳиндї ба он дараҷа кор карда нашудааст, ки дар асоси он роҷеъ ба 
даҳсолаҳо бо итминон ҳукм баровардан мумкин бошад. 
Чи тавре дар боло гуфтем, дар масъалаи муайян кардани ибтидои аҳди 
Канишка дигар фикру ақидаҳо ҳам ҳастанд: соли 101 милодӣ (Нарайн), соли 
128/29 милодӣ (Д.Маршалл), соли 144 милодӣ (Р.Гиршман), қарибии соли 200 
(охирин ақидаи С.Конов), соли 235/36 (Р. Гёбл), соли 248 (Р.Маҷумдар). 
Ба қарибӣ олими советӣ Е.В.Зеймал ба фоидаи фарзияи Бҳандаркор да- 
лелҳои хеле муфассал овард, ки мувофиқи онҳо тамоми санаҳои аҳди шоҳони 
кушонӣ ҳаддалимкон сонитар мешаванд. 
Ғайр аз катибаҳое, ки дар ҳиндустону Покистон ёфт шудаанд, вай мате- 
риалҳои нумизматиро низ истифода бурдааст. Ҷадвали хронологияи нисбӣ, 
ки Е.В.Зеймал онро дар асоси ақидаҳои Бҳандаркор таҷдид намудааст, чунин 
аст (дар қавсайн рақамҳои садие оварда шудаанд, ки дар худи катиба нестанд) 64: 
Номи ҳокимон Соли катиба Соли милодӣ 
Куджула Кадфиз қарибии 100–160 178–238 
Вима Кадфиз қарибии 160–200 238–278 
Канишкаи I қарибии (2)00–(2)23 278–301 
Васишка қарибии (2)24–(2)28 302–306 
Хувишка қарибии (2)28–(2)60 306–338 
Зотан ақидае ҳаст, ки дар хондани ин ном саҳв рафтааст, ин одам на Вима Кадфиз, 
балки ягон волии Кушониён аст (Siқcaқ D.C, 1963, р.139). Ба ақидаи Рапсон, ин 
номи ҳокими маҳаллии кӯҳистон мебошад. 
Канишкаи II қарибии (2)41 319 
Васудева қарибии (2)64–(2)98 342–376 
Маълум, ки санаи ибтидои аҳди Куджула Кадфиз аз рӯи ақидаи 
Бҳандаркор гирифта шудааст. Соли 160 бошад, мутлақо шартист ва ба инти- 
хоби он шояд дарозии умри ин шоҳ таъсир расонда бошад, ки дар маъхазҳои 
хаттӣ қайд гардидааст. 
Ягона асосе, ки мувофиқи он муддати аҳди Вима Кадфиз муайян карда 
шуд, дар навиштаҷоти соли 184/187 зикр гардидани вай мебошад. Сабаби со- 
ли 160 будани ибтидои аҳди вай соли (мутлақо шартии) поёни аҳди пеш гу- 
заштаи вай Куджула Кадфиз аст. Поёни аҳди Вима Кадфиз барои ҳамин соли 
200 шудааст, ки аз соли 200 ё 201 (яъне соли 278 милодӣ) аҳди Канишкаи I сар 
мешавад. Асоси ин сана фақат фарзияи Бҳандаркор дар бораи «мувофиқат»-и 
ҳамаи ин санаҳо мебошад (баъди илова намудани садиҳои зикрнашуда). 
Ба ҳамин тариқ, схемаи Е.В.Зеймал таҷдидкардаи Бҳандаркор хеле 

бамантиқу бамаврид намояд ҳам, нуқси асосии он, яъне ба исбот нарасидани 
«мувофиқат»-и санаҳо (сарфи назар ба далелҳои палеографии А.Донӣ) барта- 
раф нашудааст65. Иддаои соли 78 (эраи сакоӣ) будани оғози хронологияи Ку- 
шониён ҳам баҳснок мебошад. 
Е.В.Зеймал ба тарафдории фарзияи Бҳандаркор боз чанд далелҳои 
муҳими иловагӣ овард. Вай дар баъзе ашхос ва ҷузъиёти тангаҳои кушонӣ 
тимсоли тангаҳои римиро дидааст. Масалан, дар тангаҳои кушонии Хувишка 
тимсоли тангаҳои давраҳои чоряки дувуми асри III ва даҳаи аввали асри IV- 
уми римиро мебинад. Азбаски ин хусусияти сиккаи Кушониён фақат баъди 
дар сиккаи римиҳо қабул шудан метавонист маъмул гардад, ба ин сабаб тан- 
гаҳои кушонии Хувишка бояд ба нимаи аввали асри IV ё IV/V ба давраҳои 
сонитар мансуб бошанд. Е.В.Зеймал ана ҳамин ҷиҳатро далели дурустии 
ақидае мешуморад, ки оғози эраи номаълум соли 78 мебошад ва дар ин сурат 
Хувишка бояд солҳои 306-338 эраи нав ҳ(78 + 228) –(78 + 260)] ҳукмронӣ ку- 
над. Дигар далели нумизматӣ, ки ба он Е.В.Зеймал такя мекунад, таърихи 
сиккаи Кушону Сосониён ва санаи заволи империяи Кушониён (солҳои 70-80- 
уми асри IV) мебошад, ки В.Г.Луконин пешниҳод кардааст (ин тангаҳо мисли 
тангаҳои Васудеваанд, аз ин рӯ, пас аз вай баромадаанд). Дар ин бобат, инчу- 
нин маъхазҳои эронӣ, хитоӣ ва ҳиндӣ мавриди истифода ва тафсир қарор ги- 
рифтаанд.66 
Фарзияи Бҳандаркор-Зеймал бо ин ҳама диққатҷалбкунандагии худ танҳо 
фарзия асту бас. Худи ҳамон як материалҳои нумизматӣ аз тарафи Р.Гёбл чу- 
нон тавзеҳ ёфтаанд, ки схемаи хронологии ӯро ба исбот мерасонанд, ҳол он ки 
санаҳои он аз схемаи дар боло зикркардаи мо қариб ним аср «калонтаранд»67. 
Гарчанде таърихи давлати Кушон дар сарзамини беканоре ҷараён ёфта, 
бо таърихи ханнҳои Хитой, Сосониёни Эрон ва давлатҳои ҳиндустон роби- 
таи зич дошта бошад ҳам, дар санаи воқеаҳои онҳо ягон мувофиқати 
баҳснопазир ба назар намерасад. Як мисол меоварем. 
65 Яке аз эпиграфистҳои машҳури ҳозира Д. Саркор (ҳиндустон) ақидаи дар эраи 
Канишка навишта нашудани садиҳо ва, умуман, ақидаи «мувофиқат»-и эраҳоро 
қатъиян инкор мекунад  
Мувофиқи сарчашмаи хитоӣ 5 январи соли 230 ба Хитой ҳайъати сафора- 
ти Po-t’iao шоҳи йуҷиҳо омадааст. ҳанӯз Э.Шаванн эътироф карда буд, ки 
эҳтимол, ин талаффузи хитоии номи Васудева бошад, вале аз имкон берун 
мешумурд, ки ин ҳамон подшоҳи Кушон - Васудева мебошад, ки пас аз Ка- 
нишка ва Хувишка ҳукмронӣ кардааст. 
Ба фикри Карлгрен, ба хитоӣ ин ном бояд *Pғâd’iӯғ талаффуз карда ша- 
вад. Одатан ҳарфи аввали р-и хитоӣ, ки дар номҳои хориҷӣ меояд, садои р ё ӣ- 
ро ифода мекунад. Дар ин маврид бошад, барои ифодаи ҳарфи υ истифода 
шудааст. П.Пело илоҷи корро дар ҳамин медид, ки ба матн тағйирот даро- 
вардан даркору ӣғâd’iӯғ хондан лозим. Вай ҳам эътироф мекард, ки ин ном бо 
Васудева алоқаманд аст, вале дар ин ақидааш устувор набуд ва дар ин шакке 
нест. Э.Пуллейблэнк чунин тағйиротро имконнопазир медонист ва ба чунин 
ақидае майл дошт, ки ин одам ба ҳар ҳол, ҳамон Васудева аст, гарчанде дар ин 

иддаои худ исрор намеварзад ва масъалае мегузорад, ки ин одам маҳз кадом 
Васудева бошад, зеро аз эҳтимол дур нест, ки ин ном дар байни авлоди 
шоҳони Кушон серистеъмол буд ва мумкин чандин кас чунин ном доштанд 68. 
Барои ҳалли ин масъалаи бениҳоят мураккаб муҳаққиқон ғайр аз матери- 
алҳои номбурда дигар мадракаву маълумот– бозёфтҳои якҷояи тангаҳои ку- 
шону римӣ дар хазинаҳо ва аз табақоти археологӣ, маълумоти сиккаи 
маҳаллии ҳиндӣ (ва шарқитуркистонӣ), материалҳои археологии осоре, ки дар 
онҳо танга ё катибаи кушонӣ ёфт шудаанд, асарҳои санъат, шаҳодати ному- 
каммали маъхазҳои ҳиндӣ ва тибетӣ ва ғ.-ро низ мавриди истифода қарор до- 
даанд. Вале ҳамаи инҳо ҳам имкон намедиҳанд, ки як хулосаи аниқ бароварда 
шавад. 
Солҳои 1913 ва 1960 дар Лондон дар масъалаи муайян намудани санаи 
аҳди Канишка симпозиум гузаронда шуд. Ин масъала дар Конференсияи 
байналхалқии роҷеъ ба таърих, археология ва маданияти Осиёи Марказӣ дар 
давраи Кушониён (Душанбе, 1968) хеле муфассал ва амиқ муҳокима карда 
шуд. Ва боз муҳаққиқон ба як қарори қатъӣ омада натавонистанд69. 
Ба фикри мо, миқдори материалҳои мавҷуда алҳол имкон намедиҳад, ки 
масъалаи дурустӣ ё нодурустии ин ё он схема, ҳатто ба таври пешакӣ ҳал кар- 
да шавад, барои ҳар як схема далелу бурҳони қотеъ ёфтан мумкин, ки 
мувофиқи он ибтидои аҳди Канишка ба ҳар як соли давраи аз нимаи дувуми 
асри III эраи нав рост омаданаш мумкин аст. Бинобар ин, шаҳодати бисёр 
катибаҳои ҳиндӣ, маъхазҳои хитоӣ ва ғарбиро, ки роҷеъ ба ин ё он воқеаи 
давлати Кушон аст, муаррихони ҳозиразамон ба аҳди ин ё он шоҳ мулҳақ на- 
муда, ба қавли хеле муносиби олими ҳинд Б.Н.Пурӣ, «онҳоро дар ҷазираҳои 
мутаҳаррики хронологияи Кушониён баста монданӣ мешаванд». Асари худи 
Б.Н.Пурӣ 70, ки маҷмӯи хеле муфиди материалҳо мебошад, дар айни ҳол рав- 
шан нишон медиҳад, ки барои ҳалли бисёр масъалаҳои таърихи Кушон дар 
дасти илм алҳол меъёрҳои объективӣ нестанд. 
 

Забти сарзаминҳо 
 
«ҳокими Гуйшуан Киотсзюкю» (ба қавли П.Пелйо, ин ном дар қадим 
шудааст, ҳамон Куджула Кадфиз мебошад, ки дар тангаҳои Кушониён номаш 
ба назар мерасад (ду қисми аввали номи хитоӣ «Кудзула» ва қисми охираш 
«Кадфиз»-ро ифода мекунад)71. Инак, мо медонем, ки вай бо Анси, яъне Порт 
ҷангида буд. Сипас, ривоят мешавад, ки ин ҳоким Гаофу (ё Каофу), яъне Ко- 
булро тасхир кардааст. Вале дар бораи ин мулк мо ҳаминро медонем, ки он 
пеш тобеи Анси будааст ва йуҷиҳо (Кушониён) фақат аввал Ансиро шикаст 
додаанду баъд Гаофуро ишғол кардаанд72 (Дар ин асос ба хулосае омадан 
мумкин, ки Кушониён дар ин давраи мавҷудияти худ бо худи Порт не, балки 
бо ҳокимони номустақили Порти шарқӣ задухӯрд карда, онҳоро торумор на- 
мудаанд). Баъд ба Пуду зарба зада шуд, ки дар қадим ӣ’ғok-d’ât талаффуз кар- 
да мешуд ва ба қавли И.Маркварт, эҳтимол, этноними пактиё мебошад (Геро- 
дот, IV, 44; VII, 67; Гекатей, фиқраи 178).73 

Масъалаи Гибин хеле мураккаб аст. Дар бобати муқаррар кардани ҷои он 
мо ҳамфикри олими Италия Л.Петеч мебошем, ки вай Гибинро дар қисми 
шимолу ғарбии ҳиндустон – дар ноҳияҳои Қандаҳор ва Панҷоби ғарбӣ ҷой 
додааст. 
Ба ҳамин тариқ, аллакай дар аҳди Куджула Кадфиз, ки онро ғолибан 
Кадфизи I меноманд, хоки давлати Кушон хеле васеъ шуд. Масоҳати давлат 
аз ҳудуди Бохтар берун рафта, бисёр дигар ноҳияҳо ва халқҳоро дар бар ги- 
рифт. 
Дар бораи аҳди Кадфизи I баъзе маълумотҳоро аз тангаҳо гирифтан мум- 
кин. Як силсила тангаҳо ба даст омаданд, ки дар рӯи онҳо расми яке аз охи- 
рин ҳокимони Юнону Бохтар - Гермей ва номи он сабт шудааст. Дар пушти 
танга ҳайкали Геракл тасвир шуда, чунин хат ҳаст: «Куджула Кадфиз, Ябғуи 
кушон, қавиимон». Ба ақидаи баъзе мухаққиқон (масалан, Д.Саркор, 
А.Симонетта, В.М.Массон) тангаҳои мазкур инъикоси авзое мебошад, ки дар 
айни ба кӯҳистони Афғонистони марказӣ ҳаракат кардани Кадфизи I ба вуҷуд 
омада буд ва Кадфизи I дар ин давра маҷбур буд, ки муваққатан сарвар буда- 
ни подшоҳчаи Юнону Бохтар - Гермейро эътироф намояд ва ба ҳамин сабаб 
дар тангаҳое, ки ҳар дуи онҳо сикка заданд, дар рӯяш расми Гермей ҳаст.76 
Вале дигар ақида ҳам ҳаст, ки ин сиккаи якҷояи Гермей ва Кадфизи I не, бал- 
ки сиккаи худи Кадфизи I аст, ки тақлидан ба тангаҳои қадима баровардаасту 
фақат номи худро илова намудааст. Ба фикри В.В.Тарн, сабаб ҳамин, ки ка- 
доме аз ниёгони Кадфизи I домод ё почои Гермей будааст ва ин тангаҳои 
якҷоя варосаттарошии Кадфизи I-ро ифода мекардаанд. Вале ин қаробати 
Гермей ва Кадфизи I исбот нашудааст. Дигар олимон (Рапсон, Бахофер, На- 
райн) низ ба ин тахмин зид не, балки онҳо нуктаҳои ба ҳақиқат наздиктари ин 
тахминро тарафдорӣ мекунанд, яъне Кадфизи I маҳз барои ҳамин дар сиккаи 
Гермей номи худро илова намуда, онро давом дод, ки ин тангаҳо дар маҳалҳо 
аз ҳама маъмултар буданд. Хулоса, барои муайян кардани шароити сиккаи ин 
тангаҳо алҳол имкон нест. 
Тадқиқи дигар тангаҳо, ки онҳоро худи Кадфизи I баровардааст, нишон 
медиҳад, ки унвони вай аз ябғу («сарвар») сар карда, то «подшоҳи аъзам» ва 
ҳатто то «шаҳаншоҳ» тадриҷан дигар шудааст. 
Аз афти кор, васеъ шудани масоҳати давлат ва пурзӯр шудани ҳокимият 
боиси зӯр шудани ғурури Кадфизи I гардиданд. Дар ҳақиқат ҳам, дар муддати 
ниҳояти тӯлонии ҳукмронии худ вай аз як ҳокимчаи вилояти хурдакак ба 
шаҳаншоҳе мубаддал шуд, ки ба вай мамлакатҳову халқҳои бисёр итоат ме- 
карданд. 
Ғайр аз маъхазҳои хаттӣ бисёр тангаҳое, ки дар шимолу ғарби ҳиндустон 
ёфт шуданд, шаҳодат медиҳанд, ки як қисми ин ноҳияро Кадфизи I ба мулки 
худ ҳамроҳ карда буд. Фақат дар димнаи Таксила (Сиркап) 2500 танга ёфт 
шуд. Дар Осиёи Миёна бошад, ин гуна тангаҳо кам вомехӯранд. Дар 
Тоҷикистон ин хел тангаҳо дар Шаҳринав, Душанбе, Қабодиён79, Хоруғ ва 
дар дигар ҷойҳо ёфт шудаанд. 
Тангаҳои Кадфизи I фақат аз мис будаанд. Ба фикри Е.В.Зеймал, 

қадимтарини ин тангаҳо ҳамон тангаҳое мебошанд, ки тақлидан ба тангаҳои 
Гермей бароварда шудаанд. Дар байни тангаҳои Кадфизи I тангаҳое ҳастанд, 
ки ба тангаҳои қадими императории Рим шабоҳат доранд.80 
Боз як гурӯҳи тангаҳо ҳастанд, ки дар онҳо номи подшоҳ несту фақат ун- 
вони вай – «шаҳаншоҳ, наҷотбахши аъзам» («сотер мегас») сабт гардидааст. 
Ин тангаҳо ҳам дар Осиёи Миёна хеле кам ёфт шудаанд; онҳо дар гӯшаҳои 
гуногуни Тоҷикистон ба назар мерасанд. Дар асоси якчанд маълумотҳо баъзе 
олимон (М.Е.Массон, Г.А.Пугаченкова, А.К.Нарайн) тахмин мекунанд, ки ин 
тангаҳои беномро Кадфизи I баровардааст.81 Ин фарзия хеле ҷолиби диққат 
бошад ҳам, бисёр муаммоҳои печдарпечи нумизматӣ дорад. А.Симонетта 
тахмин мекунад, ки подшоҳи ин тангаҳоро сикказада баробари Кадфизи II 
ҳукм меронду баъд Кадфизи II он подшоҳро дур кард.82 Борҳо чунин ақида 
ҳам изҳор гардид, ки тангаҳои ин подшоҳи беномро якчанд подшоҳ баровар- 
даанд, ки тақрибан дар як вақт ҳукмронӣ мекардаанд. Ба фикри Е.В.Зеймал, 
қадимтарини ин силсила тангаҳо ба давраи Кадфизи I мансуб буда, тангаҳои 
давраҳои сонитар андаке пеш аз тангаҳои Кадфизи II ё баробари онҳо баро- 
варда шудаанд.83 Ниҳоят, чунин ақида ҳам ҳаст, ки «сотер мегас» ба доираи 
ҳокимони олии давлати Кушон тааллуқ надошт, балки аз онҳо мартабааш 
пасттар буд  Göӣl Қ., Зеймаль Е. В., 1965, с. 6–7. Дар байни нумизматҳо ақидаи 
ягонае нест, ки тим- 
соли сурати (сари марде дар аверс) баъзе тангаҳои Кадфиз ба кадом тангаҳои 
римӣ тангаҳои Август, ё Тиберий, ё Клавдий ва ғ. алоқаманд аст. Ба фикри 
Розенфелд, суратҳои рӯи тангаҳои Кушониён чунон мавҳуму умумӣ мебошанд, ки 
онҳоро бо ин ё он оригинали римӣ аниқ муқоиса кардан мумкин нест (Қosӯnfiӯld 
J.M., 1967, р. 13) 81 Массон М. Е., 1950; Пугаченкова Г. А., 1966 а; ба фикри А. К. 
Нарайн (Naқain A.K., 1968, р. 8) ин тангаҳоро Кадфизи I дар нимаи дувуми аҳди 
худ баровардааст. Солномаи Хитой пас аз Киотсзюкю (яъне Кадфизи I) писари 
вай Янгаочженро (талаффузи қадимаи вай Iäm-kâғ-t iӯn) 85 зикр кардааст. Аз рӯи 
мадракаи тангаҳо ин одам Вима Кадфиз аст, ки унвони болохонадоре дошт – 
«шаҳаншоҳ, подшоҳи олам, наҷотбахш». Аз рӯи хатту мадракаи тангаҳо ва 
маълумоти солнома бисёр ноҳияҳои шимоли ҳиндустонро забт кардани ин 
подшоҳ ба ҳақиқат хилоф нест. Дар Матхура ҳайкали сангине ёфт шуд ва ода- 
тан, тахмин мекунанд, ки катибаи ин ҳайкал номи Вима Кадфизро ифода ме- 
кунад86. Дар Ладак бошад, дар маҳалли Калатсе (Кhalatsӯ) – катибае бо зикри 
номи вай ва санаи соли 187-ум (эрааш номаълум) ёфт шудааст. Ба фикри баъзе 
олимон, Кадфизи II тамоми шимоли ҳиндустон, аз ҷумла Кашмирро ҳам забт 
карда будааст (дар омади гап, Кашмирро забт кардани Кадфизи II боиси 
шубҳа мебошад). 
 

Ислоҳоти пулии Кадфизи II 
 
Кадфизи II дар сиёсати пул ислоҳоте ба амал оварда, тангаҳои тиллоро ба 
муомилот андохт. Одатан, чунин ақида маъмул буд, ки вазни тангаҳои тилло- 
ии Кадфизи II дар асоси меъёри вазни тангаҳои римӣ – «динариус ауреус» 

муқаррар шуда буд, вале гуфтан лозим, ки дар байни тангаҳои Кадфизи II 
динорҳои дучанда, динорҳои муқаррарӣ, нимдинориҳо ва чорякидинориҳо 
ҳам буданд (вазни як динор қариб 8 г). Аз охири асри ХIХ масъалае муҳокима 
мешуд, ки ин меъёри вазн ба меъёри вазни тангаҳои тиллоии римӣ, ки Август 
сикка мезаду вазни онҳо ҳам 8 г буд, чи қадар робита дорад. Дар саҳифаҳои 
адабиёти хориҷӣ ва русӣ дар ин асос борҳо даъво мешуд, ки вазни тангаҳои 
тиллоии худро Кадфизи II аз вазни тангаҳои Август гирифтааст ва зиёда аз 
ин, тангаҳои тиллоии Кадфизи II дар замоне баромадаанд, ки ба давраи аҳди 
Август хеле наздик мебошанд. Вале ҳаминаш маълум, ки Август соли 14 пеш 
аз милод мурдаасту тангаҳои аз ҳама сервазнтари вай хеле пештар – аз солҳои 
19 пеш аз милод сикка зада мешуданд. Баъд аз сари Август вазни тангаҳои 
тиллоии римӣ тадриҷан кам шуда, пас аз ислоҳоти соли 64 милодӣ 7,3 г 
муқаррар карда шуд. Лохвизен де Леев дар ин асос ба хулосае омад, ки Кад- 
физи II тангаҳои худро пеш аз ин ислоҳот, яъне пеш аз соли 64 милодӣ сикка 
мезадааст. 
Вале ба қарибӣ Д.Макдоуэлл нишон дод, ки ин масъала саҳли мумтанеъ 
аст. Аввалан, дар Рим тангаҳои сервазни тиллоӣ баъди сари Август ҳам сикка 
зада мешуданд ва ин кор то худи соли 97 милодӣ давом кард. Сониян, тан- 
гаҳои тиллоии вазнашон қариб ҳаштграммӣ дар аҳди Август фақат аз соли 19 
то соли 12 милодӣ бароварда мешуданд ва зимнан, баъдтар онҳо аз муомилот 
баромаданду дигар дар хазинаҳои мансуби нимаи якуми асри I милодӣ дучор 
намешаванд. Дар он вақт дар Рим фақат тангаҳое роиҷ буданд, ки вазни онҳо 
аз вазни тангаҳои Кадфизи II кам буд. Илова бар ин, (ҳар кадом схемаи хро- 
нологиро кор фармоем ҳам) мутлақо имкон надорад, ки аҳди Кадфизи II ба 
охири асри I пеш аз милод бурда шавад. 
На фақат мулоҳизаи мазкури Д.Макдоуэлл, балки чунин хулосаи вай ҳам 
ҷолиби диққат аст, ки навигариҳои Кадфизи II дар ин соҳа айнан нусхабардо- 
рии қонуну қоидаҳои Рим набуд ва буда ҳам наметавонист. ҳам дар Рим ва 
ҳам дар Кушон ин тангаҳои тиллоӣ сарвати андак набуд. Зотан, ин тангаҳо ба 
сабаби гуногунии вазни худ ба ҷои ҳамдигар роҳ намерафтанд, вале тоҷироне, 
ки бо муомилоти моли бисёр машғул буданд, ин тангаҳоро дар тиҷорати 
байналхалқӣ кор мефармуданд, зеро дар ин хели тиҷорат масъалаи муовиза 
душвор нест. Ба ақидаи ин муҳаққиқ, тангаҳои тиллоии Рим ва Кушон на он 
гуна тангаҳое буданд, ки «дар як ва ҳатто дар кишварҳои ҳамҷавор паҳлу ба 
паҳлу гардиш карда тавонанд»89. 
Вале сарфи назар аз ин, мо ба маълумоти фаровони роҷеъ ба равобити ти- 
ҷоратии империяи Риму ҳиндустон, аз ҷумла, давлати Кушон, ба бозёфтҳои 
сершумори тангаҳои Рим дар хоки ҳиндустон90, ба таъсири баҳснопазири 
усули сикказании римӣ ба тарзи сикказании кушонӣ чашм пӯшида наметаво- 
нем 91. Вале ҳамаи ин касро ба андешае водор менамояд, ки сабаби дар муо- 
милоти пулии Кушониён роиҷ шудани тангаҳои тилло эҳтиёҷоти тиҷорати 
байналхалқӣ буд ва дар бобати муқаррар шудани вазни тангаҳои тиллоии 
Кушониён таъсири меъёри тангаҳои Рим бошад ҳам, аммо гуфтан мумкин, 
дар ин бобат нусхабардорӣ ҷой надошт. 

Е.В.Зеймал таъкид кардааст, ки дар як давлати бекарони муқтадир мут- 
таҳид шудани мулкҳои парешону пароканда ва ба туфайли ҳамин хеле афзу- 
дани имконияти иқтисодиёти мамлакат яке аз заминаҳои асосии ислоҳоти 
мазкур гардиданд, ки дар айни он аз тангаҳои нуқра даст кашида, тангаҳои 
тиллоро ҷорӣ намуданд92. Ба фикри мо, ин даъвои Е.В.Зеймал, бешубҳа, ду- 
руст аст. 
«Маълум ки шоҳони давлати Кушониёни Кабир аз сикка задани тангаҳои 
нуқра тамоман даст кашида буданд,– менависад Е.А.Давидович,– вале ин 
масъала тадқиқоти махсусро тақозо дорад, аммо дар ин масъала ҳатман ду 
ҷиҳатро ба эътибор гирифтан лозим – аввал, тамом шудани нуқра дар конҳои 
нуқра ва сонӣ, барои эҳтиёҷи сиккахонаҳо ба қадри кофӣ ҷамъ нашудани 
нуқра. Аз афти кор, аз ҳама дурусташ ҳамин, ки таъсири ҳар ду омил ба назар 
гирифта шавад ва аҳамияти он омилҳо бо давраҳои гуногуни таърихӣ – бо 
шароити тағйирёбандаи сиёсӣ (давраҳои омадани йуҷиҳо, давраҳои вуҷуди 
панҷ мулки тобеъ, давраҳои вуҷуд доштани панҷ мулки мустақил, давлати 
Кушониёни Кабир; васеъ шудани ҳудуди мамлакат) ва иқтисодӣ (ҳатман 
равнақ ёфтани истеҳсолоти молӣ, ки хеле зиёд шудани миқдори пулро талаб 
мекард) вобаста карда шавад. 
Баъди суқути давлати Юнону Бохтар дар муддати мадид ислоҳоти пулии 
Кадфизи II як дигаргунии сифатие мебошад, ки ба туфайли, умуман, инкишоф 
ёфтан ва дигар гаштани шароити сиёсию иқтисодӣ ва ҷузъан равнақ ёфтан ва 
пеш рафтани сикказанӣ ва муомилоти пулӣ, ба амал омада буд»93. 
Канишка ва равнақи давлати Кушон 
Машҳуртарин шоҳи Кушон - Канишка мебошад. Таҳлили номи вай дар 
илм боиси мубоҳисаву мунозираи дурударозе гардид. Г.Бейли изҳори андеша 
кард, ки қисми аввали ин ном аз калимаи «kan» («хурд, ҷавон») баромадааст 
ва маънои тамоми калима «ҷавонтарин» ё «хурдтарин» аст94. В.Б.ҳеннинг ҳам 
ба ин фикр розӣ, вале бар хилофи Г.Бейли, вай ба суффикс маънои дигар 
дод95. В.В.Иванов таклиф кард, ки суффикс тахорӣ ва худи калима калимаи 
муштараки форсу тахорӣ шумурда шавад96. 
Агар маънои номи Канишка то ба ҳол аниқ муайян нашуда бошад, масъ- 
алаи муайян намудани санаи аҳди вай аз он ҳам мушкилтар аст. Зарофати 
фарзияву тахминҳои сершумор ҷои маълумоти аниқро гирифта наметавонад. 
Санаҳои ниҳоят мухталиф аз соли 78 сар карда, то соли 278 милодӣ пешниҳод 
шудаанд. Дар вақтҳои охир нумизматҳои ҳам советӣ ва ҳам хориҷӣ санаҳои 
сонитари (ё нисбатан сонитари) ибтидои аҳди Канишкаро дурусттар мегӯянд, 
вале дар омади гап, ин ақидаи онҳо боиси эътирози сахти муқобилони онҳо 
гардидааст. Аз афти кор, бозёфтҳои нав, алалхусус бозёфтҳои археологӣ ин 
масъаларо равшан хоҳанд кард, вале алҳол ин масъала ба кӯчаи равшанӣ ё 
муайянӣ наздик ҳам нашудааст. Инак, баробари санаи Канишка, санаҳои 
аҳди дигар шоҳони Кушон ҳам аз «асре ба асре чорхез мекунанд». 
Мувофиқи маълумоти мавҷуда аҳди Канишка камаш 23 сол давом дошта- 
аст. Дар аҳди вай вусъат ва тамаркузи минбаъдаи мулкҳои ҳиндустонии Ку- 
шон ба вуқӯъ пайваст: Панҷоб, Кашмир, Синд, Уттор Прадеш (дар шарқ то 

худи Банорас) дар таҳти ҳокимияти вай буд. Пойтахти давлат шаҳри Пуру- 
шапура (Пишовури ҳозира) қарор ёфт97. 
Сарзамини давлати Кушон дар аҳди Канишка бо як худи шимоли ҳинду- 
стон маҳдуд нашуда, қариб тамоми Афғонистон, бисёр ноҳияҳои Осиёи Миё- 
на ва Туркистони шарқиро дар бар мегирифт. 
Сюан-Сзан навишта буд: «Пештар, замоне ки Канишка подшоҳӣ мекард, 
шӯҳрати вай дар давлатҳои ҳамсоя паҳн шуд ва иқтидори ҳарбии ӯро ҳама 
эътироф менамуданд. Шоҳзодагоне, ки дар кишварҳои ғарбтари Хитой бу- 
данд, ба Канишка итоат доштанд ва ба ин подшоҳ гаравиҳои худро мефири- 
стонданд»98. 
Дар катибаи соли 262-уми милодии шоҳи Сосониён - Шопури I дар 
«Каъбаи Зардушт» гуфта мешавад, ки тӯли Кушоншаҳр то Пишовур (?), Кош 
(Қошғар ё Кеш – Шаҳрисабз), Суғд ва ҳудуди Чоч буд99. Ёдгориҳои археологӣ 
ва бозёфти тангаҳо имкон медиҳанд бо камоли итминон гӯем, ки ноҳияҳои 
ҷануби Тоҷикистони ҳозира (аз ҷумла, Помир) ва ӯзбекистон, инчунин водии 
Зарафшон, бешак, дар ҳайъати давлати Канишка буданд. Аз эҳтимол дур 
нест, ки дар давраи авҷи тараққиёти давлати Кушон Фарғона ҳам дар ҳайъати 
он, ё худ дар зери таъсири он буд, ин нуктаро дар ҳаққи ноҳияҳои маҷрои мо- 
байни дарёи Сир ҳам гуфтан мумкин аст. Дар ин бобат дар бораи Хоразм 
ягон гапи аниқ задан мумкин не: иддаои мавҷуд будани «Хоразми кушонӣ», 
ки дар адабиёт бисёр ба назар мерасад, алҳол асоси мустаҳкам надорад.100 
Дар бобати Туркистони шарқӣ бошад, ҳатто сарчашмаҳои ғаразомези 
хитоӣ эътироф менамоянд, ки ин мамлакат муддате дар ҳайъати давлати 
йуҷиҳо, яъне Кушониён буд. Аввал Кушониён ва Хитои ханнҳо робитаи дӯстӣ 
доштаанд. Вале баъдтар дарбори ханнҳо бо роҳи хиёнат ҳайъати сафорати 
Кушониёнро ба ҳабс мегирад. Дар натиҷа ҷангҳои бисёре мешавад. Дар 
ниҳояти кор, дар ибтидои асри II эраи нав ба Кушониён муяссар шуд ба тахти 
Сулэ (Қошғар) волии худро бардоранд101 ва ҳокимони ин мамлакат аз йуҷиҳо 
«метарсиданд»102. 
Дар натиҷаи мавҳумии хронологияи Кушониён алҳол маълум не, ки ин 
ҷангҳои Кушону Хитой дар аҳди Канишка шудаанд ё дар аҳди ниёгони вай.103 
Маъхазҳои ҳиндӣ, ҳам ишғоли Тарим ном вилояти Туркистони шарқӣ ва ҳам 
ғалаба дар ғарб бар портҳоро бо номи Канишка алоқаманд кардаанд.104 
ҳамаи ин далолат ба он дорад, ки Канишка тавонист на фақат хоки дав- 
лати худро вусъат диҳад, балки, аз афти кор, ба калонтарин давлатҳои ҳамсоя 
зарбаҳои сахт занад. 
Ривоятҳои буддоӣ номи Канишкаро бо дини буддоӣ сахт вобаста карда- 
анд. Мувофиқи ин ривоят Канишка ба дини буддоӣ гузашта, пайрави 
маҳкамэътиқоди ин дин шуд. Вай бинову иншоотҳои сершумори дини буддоӣ 
– ступаҳо, виҳорҳо ва ғайра сохт. Ривоят ҳаст, ки Анҷумани Севуми буддоӣ 
маҳз бо ташаббуси ӯ ҷамъ шудааст. 
Албатта, дар ин ривоятҳои буддоӣ иғроқу муҳобот бисёр аст, вале баъзе 
нуктаҳои он дар маъхазҳо ҳам зикр шудааст. Масалан, Берунӣ хабар медиҳад, 
ки Канишка дар Пишовур Каникчайтя ном маъбаде сохта будааст.105 

Бешак, асоси ҳама ривоят ягон ҳодисаву воқеаи реалӣ аст. Дар ин бобат, 
чунин факт ҷолиби диққат мебошад; яке аз ниёгони Канишка шоҳи Кушон 
Вима Кадфиз дар тангаҳои худ фақат як худои ҳиндуҳо–Шиваро тасвир ме- 
кард. Вале дар тангаҳои Канишка ва вориси вай Хувишка расми ин худо бо- 
шад ҳам, дар байни расмҳои сӣ худои дигар ҷои назарногире доранд.106 Дар 
байни ин худоҳо расми Буддо ва катибаи «Буддо» ва «Буддо Шакямуни» ҳас- 
танд. 
Дар тангаҳои Канишка дигар худоҳо, масалан, худоҳои антиқӣ ҳам тас- 
вир шудаанд. Дар байни ин худоҳо худоҳои кеши зардуштия – худои ғалаба ва 
бод Вэрэтрагна, Анаҳитои машҳур, худои офтоб ва ғалаба Митра, рамзи сар- 
ват ва ҳукми подшоҳӣ Фарро барин худоҳо ба назар мерасанд. Вале олимон 
ба як ақида наомадаанд, ки ин серхудоӣ инъикоси авзои ҳақиқии дини Кушо- 
ниён аст ё сабаби он мақсади сиёсӣ мебошад, яъне бо ҳамин роҳ табақаҳои 
гуногуни давлати беканори Кушонро дилгарм карданӣ буданд. Маҳз дар аҳди 
Канишка бори аввал дар тангаҳо ба забони бохтарӣ (на юнонӣ) навиштаҷоте 
пайдо шуд, ки бо намуди кушонии хатти юнонӣ иҷро шуда буд. Ин навигарии 
Канишка хеле бамаврид баромад, ки минбаъд ҳам дар тангаҳои кушонӣ исти- 
фода мешуд. 
Хулоса, дар аҳди Канишка дар соҳаи маданияти маънавӣ дигаргуниҳои 
калон ба вуқӯъ омад, дар баробари хеле озод будани дигар динҳо дини буддоӣ 
эътибори бештаре пайдо карда, ба он худи подшоҳ ҳам мӯътақид мешавад, 
забони бохтарӣ аҳамияти бештаре пайдо карда, аз афти кор, ба забони расмӣ 
(ё худ ба яке аз забонҳои расмӣ) мубаддал мегардад. 
Дар аҳди Канишка танга бисёр бароварда мешуд. ҳунармандӣ ва тиҷорат 
равнақ меёбад. Давлати Кушон ба авҷи иқтидори худ мерасад. Вале дар айни 
ҳол, таъсири дигар қувваҳои марказгурез зӯр мешавад, яъне бениҳоят гуногун 
будани мулкҳои ҳайъати давлати Кушон, муқобилати баъзе ҳокимон ва сиёса- 
ти таҷовузкоронаи давлати Сосониён, ки дар рӯи харобаҳои давлати Порт 
дар Эрон ба вуҷуд омада (соли 226 эраи мо), акнун қувват мегирифт, амнияти 
давлати Кушонро халалдор мекарданд. 
Таназзули давлати Кушон. Кушониён ва Сосониён 
Мувофиқи катибаҳои ҳиндӣ баъди Канишка ба тахт Васишка нишаст, ва- 
ле тангае бо номи ӯ нест, тангаҳое ҳастанд, ки дар онњо Хоэрко (аслан Хоэш- 
ко, зеро дар хатти бохтарӣ овози «ш» бо «р» ифода мешуд) зикр шудааст ва 
ӯро аз рӯи дар катиба чи гуна талаффуз шуданаш Хувишка107 мегӯянд. Вай 
зиёда аз сӣ сол ҳукмронӣ кардааст. Аз ҷумлаи дигар шахсоне, ки тӯлонӣ дар 
сари идораи давлат нишаста буданд, Васудеваро ном бурдан лозим. Дар аҳди 
Васудева аз расмҳои худоҳои бисёри рӯи тангаҳо боз фақат расми Шива ме- 
монад. Зимнан, чи тавре Е.В.Зеймал ҳам ба ин ишорат кардааст, дар тангаҳои 
Васудева (чунончи, дар тангаҳои Вима Кадфиз) расми Шива чунон кашида 
шудааст, ки ба навъҳои сонитари тасвироти вай хос буда, ба ҳамон фирқаи 
шиваизм мансуб аст, ки дигар хел динҳоро бо таассуби тамом мутлақо эъти- 
роф намекард.108 
Дар боло хотирнишон намудем, ки давлати Сосониёни Эрон қувват меги- 

рифт. Шоҳи Сосониён Шопури I (солҳои 242-272 э. н.) солҳои 40-уми асри III 
э. н. ба шарқ лашкар мекашад. Дар катибаи худ Шопур ва ворисони ӯ худро 
«шоҳони Сакистон, Туристон ва ҳиндустон то каронаи дарё» номидаанд.109 
Ба фикри В.Г.Луконин, ба Шопури I, дарвоқеъ, муяссар шудааст, ки аз 
афти кор, танҳо ноҳияҳои дурдасти собиқ давлати Порт, аз ҷумлаи Марв ва 
Сиистонро ба худ тобеъ намояд. 
Дар боло катибаи соли 262-уми «Каъбаи Зардушт»-ро роҷеъ ба Кушон- 
шаҳр зикр карда будем. Дар ин катиба пеш аз рӯйхати ноҳияҳо (аз ҷумлаи 
онҳо Кушоншаҳр) Шопури I мегӯяд, ки «ҳукмам равост» ва баъди рӯйхат 
бошад, илова мекунад: «ҳамаи онҳо боҷ медоданд ва итоат доштанд». Ақидае 
ҳаст, ки эҳтимол Кушоншаҳр худаш дар ҳайъати давлати Сосониён набошаду 
фақат боҷдеҳи он бошад110, вале одатан, чунин мешуморанд, ки Кушоншаҳр 
дар ҳайъати давлати Сосониён буд111. Кушоншаҳр чӣ қадар дар ҳайъати дав- 
лати Сосониён буд? 
Ин алҳол муаммои ҳалношуданӣ мебошад (шояд, ки ин ба шоҳони сосонӣ 
итоат доштани ҳокимони Кушон бошад). Хабари сарчашмаҳо ба якдигар 
мувофиқат надоранд ва ҳатто хилофи ҳамдигаранд. Аз як тараф, муаррихи 
араб Табарӣ менависад, ки нахуст аз Сосониён Ардашери I Марв, Балх, Хо- 
Дар бораи давраи ҳукмронии Хувишка маълумот кам аст, бинобар ин даъвои 
Б.Н.Пурӣ – «аҳди Хувишка, эҳтимол, давраи аз ҳама мутараққии таърихи Кушон 
мебошад» ягон асоси реалӣ надорад. 
Зеймаль Е.В., 1965, с. 14. Дар бораи авзои шиваизм дар давраи Кушониён ниг.: Pғқi 
размро «то ҳудуди ақсои Хуросон»112 забт кардааст. Одатан ин хабарро ду- 
руст мешуморанд ва танҳо баъзе олимон ба он шак доранд113. Агар фарз ку- 
нем, ки хабари Табарӣ дуруст аст ва асли маънои навиштаҷоти «Каъбаи Зар- 
душт» ҳамон мебошад, пас ба ин нуктаҳо як шаҳодате, ки аз маъхазҳои мона- 
вия бармеояд, хилоф мешавад. 
Асосгузори мазҳаби монавия Монӣ дар миёнаҳои солҳои 70-уми асри III 
ба шарқ Маар Уммо ном воизеро фиристода буд. Ин воиз аз Хуросон гузаш- 
та, ба ҳудуди Кушон расид, баъдтар ривоят ҳаст, ки ба Замба (Замм–шаҳр ва 
убургоҳест дар Амударё дар қарибии Каркии ҳозира) омадааст. Аз афти кор, 
охирин маҳалли саёҳати Маар Уммо–шаҳри Варучан (дар қарибии Балх) дар 
зери ҳокимияти шоҳони Кушон ё худ шояд дар зери ҳокимияти олии давлати 
Сосониён буд ё ба он итоат дошт.114 
Хулоса, ба Сосониён ба ҳар ҳол муяссар шудааст, ки ба Кушониён зарбаи 
сахт зананд ва қисми бисёри мулкҳои онҳоро кашида гиранд. Вале кай? 
Масъалаи санаи аз давлати Сосониён шикаст хӯрдани давлати Кушон бе 
ҳалли масъалаи муайян намудани санаи сосонукушонӣ ва кушонусосонӣ ном 
тангаҳо ҳал карда намешавад. Ба тадқиқи ин масъала А.Каннингэм, 
Э.ҳерсфелд, А.Бивар, В.Г.Луконин, Р.Гёбл барин муаррихон ва нумизматҳо 
машғул шудаанд. Як қисми ин тангаҳо мисли тангаҳои сосонӣ сикка зада ме- 
шуданд. Дар ин тангаҳо бо забони форсии миёна хат ҳаст. Ин тангаҳоро зар- 
робхонаҳои Марв ва ҳирот мебароварданд. Дигар хел тангаҳо мисли тан- 
гаҳои давраҳои охири давлатии Кушон бароварда мешуду дар онҳо номи Ва- 

судева буд. Хати ин тангаҳо ҳам ба забони форсии миёна, вале он бо ҳуруфоти 
кушонӣ навишта шудааст ва зимнан, дар баъзеи онҳо калимаи «Бахло» (яъне 
Балх) ҳаст. Ба тахмини Э.ҳерсфелд, ҳамаи тангаҳое, ки ба тангаҳои Кушони- 
ён шабоҳат доранд, дар Балх115 сикка зада мешуданд, ҳатто ҳамон тангаҳо, ки 
дар онҳо номи шаҳр нест, низ аз Балх мебаромаданд. Вале Бивар ин иддаоро 
ҳаққонӣ зери шак монда, ақидае изҳор намуд, ки зарробхонаи асосӣ дар 
қарибиҳои Кобул воқеъ буд. 
Дар яке аз тангаҳо чунин катибае ҳаст: «Мӯъмини Маздак, подшоҳи ҳур- 
музд, шаҳаншоҳи аъзам» ва илова бар ин номи зарробхонаи Марв зикр шуда- 
аст. Дар дигар тангаҳо номҳои Ардашер, Пирӯз, Вароҳран ба назар мерасад. 
Пештар баъзе олимон, аз ҷумла, Э.ҳерсфелд тахмин доштанд, ки фарз кардем 
ҳурмузди тангаҳои кушонусосонӣ ин ҳамон шаҳаншоҳи Эрон ҳурмузди II 
(солҳои 302–309) аст ва ғайраву ва ҳоказо. Дар натиҷаи таҳлили муфассали 
таърихӣ В.Г.Луконин ба чунин хулоса омад, ки ин тавр бевосита айният до- 
дан ғалат аст. Вай исбот мекунад, ки тангаҳои кушонусосонӣ (ва ҳам 
сосонукушонӣ)-ро шоҳзодагони Эрон (ки баъзе аз онҳо умуман шаҳаншоҳи 
Эрон нашудаанд) аз миёнаҳои асри IV то миёнаи асри У-уми милодӣ мебаро- 
варданд. 
Қабули ин нукта ба андозае тақвияти ақидаи санаҳои сонитари аҳди 
шоҳони Кушон ва заволи давлати Кушон аст, яъне ин сана на асри III, балки 
асри IV мешавад. Вале далелҳое ҳастанд, ки фарзияи В.Г.Луконинро рад ме- 
кунанд. Алҳол хулосаи қатъӣ баровардан мумкин нест. Заволи давлати Ку- 
шон кори якбора набуд, балки амале буд, ки дар муддати тӯлонӣ, бо таъсири 
сабабҳои берунӣ ва дохилӣ ба вуқӯъ мепайваст. 
Мо муносибати Кушониён ва давлати Сосониёнро дида баромадем. Вале 
давлати Кушон маҷбур буд, ки зидди чандин самт мубориза барад ва дар до- 
хили худи Кушониён ҳам ким-чи хел ҷойивазкунии қувваҳо ба амал меомада- 
аст. Аз ҷумла, дар ин бора солномаи хитоӣ далолат мекунад: «...Шоҳи дило- 
вари йуҷиҳо Сидоло бо лашкари худ аз кӯҳҳои баланд гузашта, ба ҳиндусто- 
ни шимолӣ ҳамла кард ва панҷ давлатро, ки шимолтари Гантоло (яъне 
Қандаҳор) воқеъ буданд, забт намуд».118 «Шоҳ Сидоло» номи хитоии Кидара 
ном ҳокими Кушониён аст, ки дар нимаи дувум ё аниқтараш дар охири асри 
IV дар қисми зиёди давлати пештараи Кушон ҳукми худро ҷорӣ карда буд. 
Дар айни ҳол, як қисми Осиёи Миёнаро қабилаҳои навомадаи хиёниҳо забт 
карданд. Ниҳоят ҳокимият ба дасти ҳайтолиён гузашт. Ҷангҳои доимии 
асрҳои IV–V аҳволи Осиёи Миёнаро ниҳоят табоҳ карданд. 
 

4. Шаҳрҳо ва Манзилҳои Осиёи Миёна дар Давраи Кушон 
 

Бохтари Шимолӣ 
 
Ба туфайли тадқиқотҳои муфассалу мунтазами археологии территорияи 
Осиёи Миёна, Афғонистон ва шимоли ҳиндустон имкон шуд, ки масъалаи як 
навъ тамаддуни шаҳрӣ будани империяи Кушонро пеш гузорем. Бағром ба- 

рин шаҳрҳои калони давраи Кушониён (дар наздикии шаҳри Кобул) – Капи- 
саи қадим119, Таксила (қарибии Равалпиндӣ) – Таккасила ё Такшашилаи ҳин- 
дустони Қадим120, Чорсада (шимолу шарқтари шаҳри Пишовур) – Пушкала- 
ватии қадим121 барин шаҳрҳои калон тадқиқ шудаанд. Экспедитсияи археоло- 
гии советию афғон яке аз калонтарин шаҳрҳои ҷануби Бохтар – Дилварзин- 
теппаро тадқиқ карда истодааст. Ин шаҳр қариб 36 га вусъат дошта, дар 40 км 
шимолу ғарбии шаҳри Балх воқеъ аст122. Экспедитсияҳои археологии советӣ 
дар Осиёи Миёна чандин шаҳру манзилҳои давраи Кушонро ҳафриёт карда- 
анд. Материал ба андозае калон аст, ки мо дар бораи баъзе осори тадқиқшуда 
интихобан мухтасар маълумот медиҳем. Яке аз шаҳрҳои калонтарини Бохтари 
шимолӣ дар давраи Кушон шаҳри Тирмиз буд. Шаҳр дар ин мавзеъ (дар 
қарибии шаҳри ҳозираи Тирмиз) дар муддати қариб ҳазорҳо сол вуҷуд дошт, 
бинобар ин болои табақаҳои археологии давраи Кушониёнро табақаҳои дав- 
раҳои сонӣ пӯшидаанд. Вусъати Тирмиз дар давраи Кушониён калон буд. Дар 
шаҳр марказҳои калони ибодат – маъбадҳои буддоии Қаротеппа ва Фаёзтеп- 
па ҷой доштанд. Дар шаҳр бисёр устохонаҳои ҳунармандӣ, аз ҷумла, 
дӯконҳои кулолӣ буданд. 
Тирмизи кушонӣ яке аз марказҳои истеҳсоли фулузот (ва аз афти кор, 
маркази саноати фулузӣ) буд, дар қабатҳои археологии давраи Кушониён би- 
сёр пораҳои шахшудамондаи маъдани гудохта ёфт шудаанд, ки дар рафти гу- 
дозиши ҳамонвақтаи маъдан пайдо мешуданд. Бинобар баъзе боқимондаҳои 
қисмҳои биноҳои сангин гуфтан мумкин, ки дар Тирмиз бисёр иншоотҳои 
калони меъморӣ вуҷуд доштанд. 
Ба туфайли тадқиқи саросари осори археологии ҷануби Тоҷикистон ва 
ҷануби ӯзбекистон имкон шуд, ки якчанд марказҳои шаҳрии воҳаҳои зироат- 
кор муқаррар карда шавад. Ин марказњо асосан дар минтақаҳое ҷой гирифта- 
анд, ки соҳиби шабакаи мустаҳками обёрӣ мебошанд ва дар гирду атрофи 
онҳо бисёр дигар манзилҳои хурди зироаткорӣ воқеъ гардидаанд. Дар водии 
Сурхондарё калонтарин марказҳои шаҳрӣ димнаҳои Дилварзинтеппа, Хайро- 
бодтеппа, Ҷондавлаттеппа123 ва Зартеппа124 буданд. 
Дилварзинтеппа, ки дар қарибии шаҳри Деҳнави ҳозира мебошад, димна- 
ест, ки қариб 28 га вусъат дорад ва аз рӯи масоҳат дар шимоли Бохтар баъди 
Тирмиз ҷои дувумро мегирад. Аз асрҳои III–II пеш аз милод сар карда, Дил- 
варзинтеппа маркази ноҳияи калони зироаткорӣ мегардад. Тарҳи аниқу 
дақиқи чоргӯшаи шаҳр, ки гирду атрофаш ҳисори мустаҳкаме дорад, далолат 
мекунад, ки он аз рӯи нақшаи пешакӣ сохта шуда буд. Аз биноҳои он қасрҳои 
ашроф ҷолиби диққат аст, ки толори азими сутундори ташрифот ва гирдо- 
гирд долон дорад, ки ба хонаҳои сершумори истиқоматӣ ва хоҷагӣ аз ин до- 
лон гузаштан мумкин буд. Дар яке аз ин хонаҳо кӯзачае ёфт шуд, ки пур аз 
чизҳои тиллоӣ мебошад. Дар маҳаллаҳои дигари шаҳр биноҳои оддитар ҳам 
муфассал тадқиқ карда шуданд. Алалхусус, гузари кулолон ҷолиби диққат 
аст, ки хумдонҳо асосан аз ҳамин ҷо кашф шудаанд125. 
Дар Зартеппа, ки аз афти кор, маркази қадимии обёрӣ будааст, ҳафриёти 
бинои калоне сар шуд, ки он дар маркази димна воқеъ мебошад ва зоҳиран ба 

қаср шабоҳат дорад126. 
Дар қарибии Шаҳринав ҳам як шаҳри калон буд, ки тӯли деворҳои он ба 7 
км ва вусъати умумии майдонаш ба 350 га мерасид. Аз ин ҷо ғайр аз тангаҳо, 
бошаҳои аҷоибе ёфт шудаанд, ки дар он тасвири сангии одамон ва ҳайвони 
афсонавӣ дида мешавад127. 
Шаҳри Кайқубодшоҳ (райони Шаҳртуз), ки ҳанӯз дар давраи Юнону 
Бохтар таъсис ёфта буд, дар давраи Кушониён низ вуҷуд дошт ва дар ноҳияи 
поёноби Кофарниҳон маркази калони минтақаи зироаткорӣ буд. Шаҳр де- 
ворҳои мустаҳками мудофиавӣ дошт, ки майдони чоркунҷаи (375х285 м) 
шаҳрро иҳота карда буд. Дар тарафи дарози ин чоркунҷа 9 бурҷ ва дар тара- 
фи кӯтоҳи он 7 бурҷ ба назар мерасид. Ғайр аз ин дар ҳар гӯша низ гулдастае 
буд. ҳамаи бурҷҳо чоркунҷаанд. ҳафриёти баъзе қисмҳои девор нишон дод, 
ки аз дарун, қад-қади девор, долоне тӯл мекашид ва он ба чанд қисм тақсим 
шуда буд. Пайваста ба долон хонаҳои чоркунҷа ҷой доштанд. Аз ин ҷо ашёи 
зиёде, аз ҷумла, сафолот, ҳайкалчаҳо, асбоби зебу зинат ба даст омад128. 
Аз Ёвони ҳозира 8 км дуртар дигар як шаҳри кушонӣ воқеъ буд. Вусъати 
ин шаҳр ба 40 га мерасид. Ин ҷо дунгие ҳаст, ки ба арк шабоҳат дорад. Пай- 
васта ба ин дунгӣ теппае ҳаст (баландиаш 8 м), вусъаташ 380–200 м мебошад. 
Тамоми ин майдонро девор печонида гирифтааст. Берун аз ин девор баъзе 
ҳавлиҳои алоҳида ва сағонаҳо воқеъ буданд. ҳафриёт асосан дар майдони арк 
ва инчунин дар дигар ҷойҳо гузаронда шуд. Қатори иморатҳо ёфт шуданд, ки 
хонаҳои на чандон калон буда, гурӯҳ-гурӯҳ қад-қади ду тарафи тангкӯча ё 
роҳрави сарбаста ҷой гирифтаанд. Дар давраҳои охир хонаҳо, эҳтимол, дуо- 
шёна буданд. Боқимондаҳои иморатҳои давраҳои пештар ҳам ёфт шуданд. 
Табақаи даҳметраи арк аз боқимондаҳои иморатҳои панҷ давра иборат ме- 
бошад ва зимнан, санаи табақаи аз ҳама поёни асри I-уми то милоду ҳудуди 
эраи нав ва санаи табақаи аз ҳама боло асрҳои IV–V эраи нав аст. 
Таҳаввулоти маданияти моддӣ, алалхусус, таҳаввулоти санъати кулолӣ рав- 
шан ба назар мерасад. Аз ин ҷо ашёи устухонӣ (масалан, сӯзанаки саракаш 
мунаққаш), зарфу ҷиҳози фулузӣ – ӯғурчаҳо, дастосҳо ва ғайра ёфт шуда- 
анд129. 
Мисоли деҳаи хурдакаки зироаткории давраи кушониён дар Бохтари 
шимолӣ манзилгоҳи Оққӯрғон мебошад, ки дар қарибии шаҳри ҳозираи Ше- 
рободи вилояти Сурхондарё воқеъ аст. Ин манзилгоҳи на он қадар калонест, 
ки масоҳаташ аз 0,5 га андаке зиёд мебошад ва иборат аз чанд биноҳои бисёр- 
хонаест, ки онҳо бо тангкӯчаҳо аз ҳам ҷудо карда шудаанд. Мувофиқи 
маълумоти археологӣ машғулияти асосии аҳолӣ зироаткорӣ, чорводорӣ ва 
майдакосибӣ буд130. ҳамин гуна манзилгоҳҳо дар райони Шаҳртузи РСС 
Тоҷикистон (Қабодиёни қадимӣ) – Теппаи Шоҳ131, Оқтеппаи II ва ғайра ҳаф- 
риёт шуда истодаанд. 
Яке аз машҳуртарин осори ин давра маҷмӯи Холчиён (қарибии Деҳнав) 
мебошад. Дар ин ҷо, дар Хонақоҳтеппа, масалан, бинои қасре (ё маъбаде) 
ҳаст. Пеши ин иморат ба намуди айвони Чорсутундори дарозиаш 16,5-метра 
сохта шудааст. Аз ин айвон ба воситаи се дар (як дари мобайнӣ ва ду дари 

паҳлуӣ) ба толоре даромадан мумкин, ки бараш хеле тӯлонӣ аст. Аз пешгаҳи 
толор даре кушода мешавад, ки ба хонаи дусутундор мебарад. Ғайр аз ин, хо- 
наву долонҳои иловагӣ ҳастанд. Деворҳои ин хонаҳо бо ҳайкалчаи ниҳоят 
зебои сафолӣ, ки композитсияҳои мукаммалро ташкил медиҳанд ва бо расмҳо 
оро ёфтаанд. Аз Хонақоҳқтеппа дигар хел иморатҳо, аз ҷумла, биноҳои дуо- 
шёна ёфт шудаанд. 
 

Суғд, Фарғона, Чоч, Хоразм 
 

Шаҳру манзилҳои давраи Кушониёни Суғд, Фарғона, Чоч нисбат ба 
шаҳру манзилҳои давраи Кушониёни Бохтари шимолӣ хеле камтар тадқиқ 
шудаанд. 
Калонтарин шаҳри он давра Самарқанд буд. Дар Суғд дигар манзилҳои 
хурдтар ҳам вуҷуд доштанд, ки аз ҷумлаи онҳо дизаки Тали Барзуро ном- 
бар кардан мумкин. Дар ноҳияи Фарғонаву Истаравшан, қарибии Бегобод димнаи 
Мунчоқтеппа, деҳае дар ҷои қалъаи Ленинобод, дар қарибии Ашт, 
Шӯробшат, Ҷинтеппа ва ғ. манзилҳо ҳастанд. Маданияти моддии манзилҳои 
Фарғона хусусияти ба худ хос дошт. Дар худи дохили Фарғона ҳам 
фарқиятҳои калон ба назар мерасад. 
Дар ноҳияи маҷрои мобайни Сирдарё дар хоки вилояти Фарғона ва атро- 
фи он маданияте ривоҷ меёбад, ки аз номи манзили Қавунчӣ ва сағонаи Ҷуно 
маданияти Қавунчию Ҷуно ном гирифтааст. Табақаҳои поёнии манзили 
Қавунчӣ ба асрҳои II–I пеш аз милод мансубанд ва он то миёнаҳои ҳазорсолаи I 
пеш аз милод вуҷуд дошт. Димнаҳои Мингариқ, Олимбойтеппа, Кеҳиттеппа, 
Оқтеппа ва Шавушқумтеппа133 ва ғ. ба ҳамин давра тааллуқ доранд. 
Дар Хоразм ҳам шаҳру манзилҳои бисёре буд. Аз ҳама муфассалтар 
шаҳре тадқиқ шудааст, ки ҳоло Тупроққалъа ном гирифтааст. Тарҳи шаҳр 
росткунҷа буда, атрофи он (500х350 м) аз хишти хом деворе дорад, ки дар он 
тиркашу бурҷҳо будаанд. Аз мобайни шаҳр кӯчаи танге мегузашту дар ду та- 
рафи он маҳаллаҳои калон ҷойгир буданд. 
Бинои асосии шаҳр қасри мӯҳташами себурҷае буд, ки он қароргоҳи оли 
шоҳони Хоразм ҳисоб мешуд. Ин қалъаи фатҳнопазир, ки ба баландии 25 м 
қад афрохта буд, намуди босалобате дошт. Миёнҷои қаср майдони фарохе 
(80х80 м) буд. Хонаҳо дуошёна буданд. Якчанд толорҳои калон, аз ҷумла, то- 
лори азиме - «Толори шоҳон» (вусъаташ 280 м2) ёфт шудаанд. 
Таг-таги девори «Толори шоҳон» қатор-қатор суфачаҳо сохта, онҳоро бо 
деворчаҳои паст аз ҳам ҷудо кардаанд. Дар ин суфачаҳо муҷассамаҳое гузош- 
та шудаанд, ки шоҳу малика ва аъёну ашрофи Хоразм ва инчунин худоҳоро 
тасвир менамоянд. Дар девор ва даруни тоқчаҳо суратҳои бениҳоят дилкаш 
кашида шудаанд. Дигар хонаву толорҳои қаср ҳам бо муҷассамаву ҳайкал- 
чаҳо ва бо нақшу нигор зинат ёфтаанд. Аз биноҳои хоҷагӣ ҳамон биноҳоеро 
ном бурдан лозим, ки гӯё як навъ «қӯрхонае» буданд. Инчунин боқимондаҳои 
архив134 ба даст омадаанд. 

5. Иқтисодиёти Осиёи Миёна дар Давраи Кушониён 
 

Хоҷагии Қишлоқ. Обёрӣ 
 
Тадқиқи муфассали археологии майдонҳои фарох нишон медиҳад, ки дар 
он давра тамоми ноҳияҳои асосии Осиёи Миёна барои зироат истифода ме- 
шуданд. Дар водиҳо бо киштукор (асосан киштукори обӣ) ва чорводорӣ 
машғул буданд. Алалхусус, ирригатсия ниҳоят ривоҷ ёфта буд. Дар Хоразм, 
дар водии Зарафшон ва дар дигар ҷойҳо каналҳои бисёре кофта шудаанд. Ка- 
налҳои қадимии давраи Кушониён дар хоки Тоҷикистон ҳам, масалан, дар 
водии Вахш ёфт шуданд. Барои обёрӣ на фақат оби дарё, балки оби чашмаҳо 
низ, ки дар он давра, бешак, хеле бисёр буданд, истифода мешуданд. Масалан, 
дар шимоли водии Вахш заминҳо асосан аз канали дарёи Вахш об мехӯрданд, 
вале якчанд манзилҳо, масалан, димнаи ҳалқаҷари қарибии посёлкаи Уялӣ аз 
дарё хеле боло ҷой гирифта буд, ки ҳозир ба заминҳои он ҷо фақат бо насос 
об мебароранд. Дар давраи Кушониён тамоми заминҳои ин манзилҳо аз оби 
чашмаҳои кӯҳӣ шодоб буданд. Дар айни ҳол, чунон ки дар водии Ёвон 
маъмул буд, дар ин ҷо ҳам лалмикорӣ мекарданд. Лалмикорӣ дар ноҳияҳои 
доманаи кӯҳҳо ва дар кӯҳистон низ расм буд. Дар давраи Кушониён саросари 
водии Зарафшони боло то Мастчоҳи ҳозира аз худ шуда буд135. 
Маълум, ки техникаи зироат бениҳоят содда буд. Фақат дар обёрӣ пешра- 
вии калон ба назар мерасад. ҳангоми ҳафриёти Тали Барзу позаи оҳанин ёфт 
шуд136. 
Аз асри I милодӣ осиё маъмул шудан гирифт. Қадимтарин дастосҳо аз 
сағонае дар кӯҳи Қаромазор ба дасти мо расидаанд. Аввал осиё хеле хурд буд, 
баъд калон шудан гирифт ва андозаи онҳо, алалхусус, дар асрҳои III–IV хеле 
калон шуда рафт. 
Маъхазҳои хаттӣ ва бозёфтҳои археологӣ шаҳодат медиҳанд, ки дар дав- 
раи Кушониён зироаткорони Осиёи Миёна тамоми анвои зироати дар асрҳои 
миёна ҳам маъмулро – зироати ғалла, техникӣ, ангуру мева ва алафу хошок 
кишт мекарданд ва парвариш менамуданд. Ниҳоят зиёд будани анвои зироат 
ҷолиби диққат аст. Масалан, дар асрҳои III–IV милодӣ дар Хоразм ҳам навъи 
махсуси шаробӣ ва ҳам хӯрокии ангур рӯёнда мешуд. Ба туфайли селексияи 
халқӣ, ки аз авлод ба авлод идома дошт, навъҳои серҳосили зироат пайдо шу- 
данд, ки ба шароити маҳал хеле мувофиқу муносиб буданд. Бесабаб нест, ки 
халқҳои кишварҳои ба Осиёи Миёна ҳамсоя бисёр анвои зироатро маҳз аз 
мардуми Осиёи Миёна ёд гирифтанд (масалан, хитоиҳо кишти юнучқа ва пар- 
вариши чормағзро аз халқҳои Осиёи Миёна ёд гирифтаанд). 
Дар водиҳои байникӯҳӣ, масалан, дар водии Фарғона барин ҷойҳо чорво- 
дории яйловӣ равнақ дошт ва ин гуна чорводорон ҳаёти нимкӯчманчигӣ ба 
сар мебурданд. Чорвои хушзоти Фарғона, алалхусус, аспҳои Фарғона мисли 
пешина боиси ҳасади ҳамсоягон буду дар хориҷи Фарғона бисёр ба фурӯш 
мерафт. 

Бинокорӣ ва ҳунармандӣ 
 
ҳангоми ҳафриёти археологӣ чунин намудҳои иморату иншоот ёфт шу- 
данд: 1) қасрҳо, 2) маъбадҳо, 3) биноҳои истиқоматӣ, 4) корхонаҳо, 5) ан- 
борҳо, 6) қалъаҳо, 7) иншооти обёрӣ ва ғ. Аксари ин иморату иншоот алоҳида 
набуда, балки пайваста бо дигар намудҳо бино ёфтаанд. Вазифа ва таъиноти 
ин ё он иморату иншоотро аниқ муқаррар кардан мумкин не, масалан, қасри 
Холчиён, эҳтимол, қаср не, балки маъбад бошад. 
Биноҳои ҷамъиятӣ одатан хеле мӯҳташам мебошанд. Қасру кохи ҳокимон 
ниҳоят калон буда, дар болои ягон баландӣ сохта мешуданд ва дар атрофи 
худ девори мустаҳкам доштанд. Толорҳои васеи шифтбаланд бо муҷассамаву 
ҳайкалҳо ва нақшу нигори зиёд зинат дода мешуданд. Девори биноҳо одатан 
хеле ғафс буд. 
Дар байни ибодатгоҳҳо бошад, баъзан маъбадҳои хурд ҳам дучор меша- 
ванд. Масалан, миёнҷои маъбади буддоии ҳайратон (дар қарибии Тирмиз) 
хеле танг аст. Вале ҳамин маъбад ҳам ороишоти аҷоибе дорад (арақаи 
машҳури ҳайратон). 
Сифати иморатҳои манзилгоҳҳои хурди зироаткорӣ он қадар баланд на- 
буд. Аксари ин иморатҳо хоначаҳои гилини амонат сохташудае мебошанд, 
онҳо ду-ду ё се-се ба ҳам пайваст шуда, дар атрофи ҳавличаҳои хурд гирд 
оварда шудаанд. 
Иморатҳои марказҳои калони шаҳрӣ бо санъати баланди бинокорӣ сохта 
шудаанд. Асоси ин санъат нақшаи ягонаи биносозӣ мебошад, вале, рости гап, 
ин нақша дар ҳар ҷо ҳар хел ба амал татбиқ карда мешуд. Вале умуман асоси 
ин нақша ҳамин буд, ки хонаҳои муҳими ташрифотӣ паи ҳам дар як қатор ҷой 
мегирифт, масалан, айвон - дар паси он даҳлез - дар паси даҳлез толор ва гир- 
догирди бино долон ва пайваста ба он хонаҳои гуногуни хоҷагию маишӣ. Ба 
осори гуногун хос будани як нақшаву усули умумии биносозӣ, аз афти кор, ба 
мо ҳақ медиҳад иддао кунем, ки усули махсуси меъмории бохтарӣ ташаккул 
ёфта буд ва он аз давраҳои токушонӣ бармеояд137. Дар айни ҳол, гуногун бу- 
дани сохту сифати биноҳо шаҳодат медиҳад, ки тақсимоти молумулкии 
ҷамъият вуҷуд дошт. 
Муҳандисони қалъасози Осиёи Миёна комёбиҳои калон ба даст оварда- 
анд. Деворҳои рахнанопазири қалъаҳо, ки онҳоро бурҷҳои овеза, садди му- 
раккаби таги дарвоза ва тиркашҳои сершумор боз ҳам мустаҳкамтар мекар- 
данд, санъати қалъасозии Осиёи Миёнаро ба дараҷаи беҳтарин санъати 
қалъасозии он давра боло бардошта буданд. Дар водиҳои Помири ғарбӣ 
Қаҳқаҳа ва Ямчун барин қалъаҳои азим сохтанд, ки дар сари роҳҳои асосӣ 
воқеъ буданд ва силсилаи истеҳкомҳои дарозмуддати ба ҳамдигар 
алоқамандро ташкил мекарданд138. 
Масолеҳи бинокорӣ гуногун буд. Барои деворзанӣ одатан похса ва хишти 
хомро истифода мебурданд (хишти хоме маъмул буд, ки андозаи паҳлӯҳои он 
аз 32 то 44 см меомад). Дар кӯҳистон барои деворзанӣ тахтасанг ҳам ба кор 
мерафт. Хишти пухта кам истифода мешуд. Дар Бохтар ба шарофати идома 



www.sattor.com 
 153 

доштани тарзу усулҳои бинокории эллинӣ ва мавҷуд будани масолеҳи лози- 
маи табиии бинокорӣ дар сохтмони қисмҳои асосии бино ва ороиши он масо- 
леҳи сангиро бисёр истеъмол мекарданд – пойсутунҳои сангини гирда, ки он- 
ро пойсутунҳои муқаррарӣ ҳам меноманд ва пойсутунҳои мураккабнақши 
гуногуншакли «антиқӣ»; танаҳои сангини сутунҳо, бошаҳои бағоят базебу 
шинами сангин, ки ба бошаҳои навъи коринфӣ тақлидан сохта шудаанд ва ин 
навъи бошаро инкишоф медиҳанд (масалан, дар бошае, ки дар Шаҳринав ёфт 
шуд, сурати инсон ва грифонҳо ҳаст)139; таҳкурсии сангини сутунҳои чорта- 
роши сангин, ки нимаи он дар мағзи девор мебошад, аз ҳамин қабиланд. Та- 
наи сутун ва болорро бисёр вақт аз чӯб ҳам мекарданд. Дар бомпӯшӣ сафол- 
пораҳо ҳам истифода мешуд. Усули бомпӯшӣ ҳам ду хел буд: усули сутун бар 
болор ва усули бесутуни гунбазӣ. Дар омади гап, бо усули бесутуни гумбазӣ 
фақат болои биноҳои начандон калон пӯшида мешуд. Сақфҳо бо усули 
қаламаи моил таҳия мегардиданд. 
ҳунармандӣ ҳам дар шаҳрҳои калон ва ҳам дар деҳаҳои хурд равнақу 
ривоҷ ёфта буд. Мо инро ба туфайли ёфт шудани ашёи сершумори маданияти 
моддӣ ва дӯкону устохонаҳои бисёр нағз медонем. Масалан, аз бисёр ҷойҳо 
осори дӯконҳои кулолӣ падид омаданд. Маълум, ки кулолон чанд хел кӯраву 
хумдон доштанд140. ҳайкалчаҳои сафолӣ ҳам дар ҳамин кӯраву хумдонҳо пух- 
та мешуданд. Дар натиҷаи ҳафриёт маснуоти сафолӣ хеле бисёр дастрас шу- 
дааст. Навъу намуди зарфҳо шумор надорад. Сифати зарфҳо, хусусан зарфҳои 
хӯрокхӯрӣ ва ҷомҳо бағоят баланд аст. Масалан, ҷомҳое, ки аз сағонаи 
Тӯпхона (дар ҳисор) ба даст омадаанд, ниҳоят нозуку нафис буда, ба дараҷаи 
олӣ сайқал дода шудаанд. Аз мобайн ду ҳазор сол гузаштаасту вале ҳоло ҳам 
кас ба онҳо нохун занад, мисли ҷомҳои булӯрин ҷарангос мезананд! Зарфҳои 
зиёфат нақшу нигори гуногуни муқарнасӣ доранд ва дастаи онҳо дар шаклу 
намуди пурпечутоби зебо сохта шудааст. Асбобу ашёи металлии рӯзгор ва 
зинат қариб дар ҳама ҷо истеҳсол карда мешуд. Зарфҳои биринҷӣ, шамъ- 
донҳо, оинаҳо, дастпонаҳо, гӯшвораҳо, ангуштаринҳои гуногунро мардум 
бисёр истифода мебурданд. Анвои ин қабил асбобу ашё сершумор ва сифати 
он баланд аст. Қолабҳои рехтагарие ба даст омаданд, ки бо воситаи онҳо ин 
асбобу ашё сохта мешуданд. 
Анвои ашёи шишагин ҳам хеле бисёр аст. Алалхусус, бисёр шадда ёфт 
шудааст ва дар байни онҳо шаддаҳои нақшини дурахшон ба даст омадаанд, 
ки ба сад ранг тобиш доранд, шаддаи нақшине ёфт шудааст, ки дар он тасви- 
ри одам ҳаст. Хусусан шаддаи дуқабатаи зарандуд намуди ҳайратангез дорад 
- дар мағзи он андак зарварақи ниҳоят тунук монда, баъд бо шишаи нафиси 
шаффоф рӯкаш кардаанд. 
Маснуоти корхонаҳои аслиҳасозӣ ҳам гуногун буд. Аслиҳаи дурзани он 
замона – камон дар ин давра хеле такмил ёфт. Дар ин давра камони махсусу 
мураккабе маъмул гардид, ки аз панҷ қисм иборат буда, бо пулакчаҳои 
устухонӣ ё шохӣ хотамкорӣ карда мешуд. Ватани ин гуна камон Осиёи Миёна 
мебошад ва он баъдтар дар Эрони сосонӣ паҳн шуд. Ба ин сабаб номи ин ка- 
монро, ки дар адабиёти ғарб «сосонӣ» шудааст, дуруст гуфтан мумкин не, чи 

тавре олимони советӣ таклиф кардаанд, номи дурусти ин камон «камони ку- 
шону сосонӣ» мебошад. Ин навъи камон аз Осиёи Миёна баромада, ба сар- 
матҳо гузашт ва аз он ҷо ба ғарб паҳн шуда, то худи Шотландия рафта расид, 
дар ҷануб дар Эрону ҳиндустон ва дар шарқ дар Хитой расм шуд141. ҳангоми 
ҳафриёти осори он давра дар Осиёи Миёна пулакчаҳои устухонию шохӣ ёфт 
шуданд, ки бо онҳо камонро хотамкорӣ мекарданд, аз баъзе ҷойҳо бошад, 
худи камон ё худ қисмҳои он ба даст омад, ки онҳоро ба осонӣ таъмир кардан 
мумкин аст. Тири ин камон аз чӯб ё аз най ва пайкони он аз оҳан буду чанд 
намуд дошт. Маъмултарин намуди пайкон пайкони оҳанине буд, ки се қирраи 
барҷаста дошт. Дар охирҳои ин давра пайконҳои оҳанине пайдо шуданд, ки 
шакли мураккаб доштанд142. 
Аскарон бо ханҷар ва шамшер мусаллаҳ буданд. Дар Осиёи Миёна, дар 
асрҳои якуми эраи нав, шамшерҳои дарози (то 1,2 м) калони дудамаи оҳанин 
истифода мешуданд, ки дастаи онҳо дарози миёнхамида буда, гулӯбанд на- 
доштанд. Аз дигар навъҳои аслиҳа найза, табарзин, фалахмон ва ғайраро ном 
бурдан мумкин аст. 
Барои бинокорӣ ва кори дӯкону устохонаҳо ашёи хом лозим буд. 
Истихроҷи маъданиёти гуногун дар давраи кушониён хеле афзуд. Аз таги за- 
мин маъданиёти гуногун143, масолеҳи бинокорӣ, сангҳои қиматбаҳо ва ғ. 
истихроҷ менамуданд. Як қисми маҳсулоти маъданӣ ва ҳунармандӣ барои 
фурӯш ба хориҷа мерафт. 
 

Савдои дохилӣ ва хориҷӣ 
 
Ба давраи Кушониён системаи мутараққии пулӣ, ниҳоят гуногун будани 
қимати тангаҳо ва хеле зиёд будани шумораи онҳо хос мебошад. ҳамаи ин 
Шубҳае нест, ки тилло хеле бисёр истихроҷ карда мешуд. Аз афти кор, зарробхо- 
наҳои Кушониёнро бо тилло асосан конҳои Осиёи Миёна таъмин мекарданд, 
дигар 
қисми лозимаи тиллоро аз Афғонистон, ҳиндустон ва бо роҳи тиҷорат аз дигар 
мамлакатҳо мегирифтанд; эҳтимол, тангаҳои тиллоии римиро ҳам об карда, аз он 
тангаҳои кушонӣ месохтанд. 
далолат мекунад, ки дар мамлакат истеҳсоли мол ва гардиши он дар амал буд. 
Ба ин муносибат чунин ҷиҳати масъала ҷолиби диққат аст, ки қисми зиёди 
тангаҳои кушонӣ тангаҳои мис буд. Ин нукта шаҳодати он аст, ки дар ҳаёти 
рӯзмарра муомилоти пул ҷараён дошт144. Дар баёни ҷанбаҳои таърихи давла- 
ти Кушон қайд шуда буд, ки тангаҳои Кушониён вобаста ба давраҳои гуногун 
хеле тағйир меёфтанд. Дар айни замон бояд гуфт, ки нумизматҳо то ба ҳол 
асосан танҳо ба масъалаҳои Кушониён ва тадқиқу таснифи тангаҳои Кушони- 
ён ва расму хати рӯи он тангаҳо ва ғ. машғул буданд. Ҷанбаи иҷтимоию 
иқтисодии ин масъала алҳол амалан тадқиқ нашудааст. 
Дар баробари савдои дохилӣ савдои хориҷӣ ҳам хеле равнақ меёбад. 
Плиний (ХII, 84) хабар медиҳад, ки аз ҳиндустон, Туркистони шарқӣ, аз Ара- 
бистон ба империяи Рим моли бисёр (ба арзиши 100 млн сестерсий) оварда 

шуд. Як қисми ин мол аз хоки давлати Кушон, аз ҷумла, аз Осиёи Миёна раф- 
тааст. Ба қавли Плиний (ХХХIV, 145), ба империяи Рим аз Сарика оҳан мео- 
варданд, ки қимати баланд дошт. М. Хвостов тахмин мекунад ки ба империяи 
Рим оҳани оддӣ не, балки маснуоти оҳанӣ бурда мешуд145. Гуфтан мумкин, ки 
ақаллан як қисми ин молҳо, аз ҷумлаи он маснуоти оҳанӣ, дар ҳақиқат, моли 
Осиёи Миёна буд. Дар давраҳои сонитар дар асрҳои миёна аз хоки Осиёи 
Миёна бисёр оҳан ва маснуоти оҳанӣ ба хориҷа ба фурӯш мерафт, ки инро 
географҳои асрҳои IХ–Х-уми араб ҳам борҳо қайд кардаанд. 
Мадраке ҳаст, ки тоҷирони Бохтар ба хоки империяи Рим масалан, ба яке 
аз марказҳои калонтарини тиҷорат – шаҳри Искандарияи Миср рафта буданд, 
аз дигар тараф, тоҷирони Рим ба Осиёи Миёна меомаданд146. 
Дар Осиёи Миёна маснуоти римӣ, инчунин тангаҳои римӣ147 ниҳоят бисёр 
ёфт шудаанд ва ин бозёфтҳо возеҳ исбот менамоянд, ки робитаи Рим ва Осиёи 
Миёна хеле амиқ ва пуравҷ буд. Ба Осиёи Миёна оварда шудани молҳои римӣ 
(аниқтараш баҳри миёназаминӣ) боиси он гардид, ки истеҳсоли ин гуна 
молҳоро дар Осиёи Миёна ҳам ба роҳ монданд148. 
Асарҳои санъати римӣ ба таҳаввулоти санъати Осиёи Миёна, аз ҷумла, ба 
ташаккули санъати Қандаҳор, ки дар шимолу ғарби ҳиндустон, дар 
Афғонистон ва аз афти кор, дар ҷануби Осиёи Миёна инкишоф ёфт, таъсири 
калон расонданд. 
Бо Хитой ҳам робитаи савдо буд. «Роҳи абрешим», ки бо воситаи он ба 
ғарб корвонҳои абрешим мерафт, аз Осиёи Миёна мегузашт149. Маълум, ки як 
қисми он абрешим дар худи Осиёи Миёна фурӯхта мешуд, бинобар ҳамин, 
агар ба гапи Флор (3, II) бовар кунем, аллакай дар миёнаҳои асри 1-уми пеш 
аз милод портҳо байрақҳои абрешимӣ доштанд. Ғайр аз абрешим аз Хитой ба 
Осиёи Миёна оинаҳои биринҷӣ, ашёи локӣ ва ғ. оварда мешуд. Аз Осиёи 
Миёна ҳам ба Хитой бисёр мол бурда мешуд. 
Ба ахбори бозёфтҳо ниг.: Ставитский Б. Я., 1964 в; Массон В. М., 1966 а 
Дар ин бобат намунаҳои санъати навантиқӣ ва асарҳои тақлидан ба онҳо 
таҳиягашта, ки дар Осиёи Миёна ёфт шудаанд, ҷолиби диққат мебошанд (Литвин- 
ский Б.А., Турсунов Н.О., 1971). 
Дар бораи беҳтарин тадқиқоти маъхазҳои хаттии роҷеъ ба ин маърӯзаҳо ниг: 
Дар китоби дувуми «Маҳабҳарата» - «Сабҳапарва», ки дар нимаи дувуми 
асри IV милодӣ таълиф шудааст, инъоме зикр гардидааст, ки ба подшоҳи 
пандиҳо Юдҳиштҳира (қароргоҳаш дар қарибии Деҳлии ҳозира будааст) на- 
мояндагони халқҳои гуногун пешкаш кардаанд ва дар байни ин халқҳо 
халқҳои Осиёи Миёна ҳам будаанд. Ин халқҳо ба подшоҳи мазкур, аз афти 
кор, ҳамон молеро пешкаш кардаанд, ки одатан ин гуна молҳоро барои 
фурӯш меоварданд. Шояд ба ҳамин сабаб аз кишвари Бахлӣ (яъне Бохтар) 
«кампалҳои пашмини хуштарҳу хушранги нарму мулоим», матои гуногун, 
пӯсти гӯсфанд, аслиҳа ва сангҳои қиматбаҳо овардаанд; «шакоиҳо» (сакоиҳо), 
«тукҳарҳо» (тахорҳо), «канкиҳо» (канғуйҳо) аспҳоеро инъом кардаанд, ки 
«метавонистаанд роҳи дуру дарозеро тай намоянд» («Маҳабҳарата», 11, 47). 
Мадракҳои археологӣ далолат мекунанд, ки бо қабилаҳои сарматҳои наз- 

ди Урал ва соҳилҳои Волга ҳам робитаи савдоӣ вуҷуд дошт. Аз сарзамини 
онҳо ҳамон роҳи савдо мегузашт, ки Осиёи Миёнаро бо Кавказ ва ноҳияҳои 
соҳили баҳри Сиёҳ мепайваст. 
Дар боло қайд кардем, ки бохтариҳо то Искандарияи Миср рафта буда- 
анд, Суғдиён низ дар ҷойҳои аз ҳудуди Суғд ниҳоят дур марказҳои калони 
савдо таъсис карда буданд. Дар Дунхуан (Туркистони шарқӣ) катибаҳои асри 
IV пеш аз милод ба даст омадаанд, ки ба забони суғдӣ навишта шудаанд. Дар 
яке аз катибаҳо гуфта мешавад, ки дар Друан 100 нафар самарқандии озод (ё 
худ асилзода) ҳастанд. В.В.ҳеннинг бо асоси комил тахмин мекунад, ки шу- 
мораи суғдиҳо (бо ғуломон ва аҳли хонаводаашон) дар ин шаҳр бояд камаш 
ҳазор нафар бошад. Дар баъзе мактубҳо дар бораи молҳо, нархҳо ва ғ. 
маълумот ҳаст. Суғдиёне, ки дар Туркистони шарқӣ зиндагонӣ мекарданд, бо 
хешу ақрабои дар Самарқанд будаи худ робитаи зич доштанд151. 
 

6. Маданият ва дини осиёи миёнаи Кушонӣ 
 

Осори Хаттӣ 
 
Дар давраи Кушониён дар соҳаи маданияти маънавии халқҳои Осиёи 
Миёна дигаргуниҳои ҷиддӣ рӯй доданд. Ин давраи пури ҳодисаҳои ниҳоят 
мураккабу аксаран мухталиф, давраи ба ҳам омехтани тамоилу ҳодисаҳои 
гуногун буд152. 
ҳанӯз дар асрҳои IV-II пеш аз милод дар Осиёи Миёна дар асоси хати 
оромӣ хатҳои маҳаллӣ ба вуҷуд меоянд. 
Қадимтарин осори хаттии суғдӣ катибаи рӯи тангаҳои ибтидои эраи мо 
аст. Пас аз ин «Мактубҳои қадимии суғдӣ» меоянд. Дар ин мактуб аломатҳо 
алоҳидаву хоно навишта шудаанд, бо ҳамдигар пайваст намебошанд. Ин на- 
муди хат аз асли худ, яъне аз хати оромӣ фарқи калон надорад. Дар айни ҳол, 
ба ақидаи В.А.Лившитс, ин мактубҳо далолат мекунанд, ки аллакай дар 
ҳамон замонҳо «нормаҳои асосии забони хаттии суғдӣ ташаккул ёфтаанд ва 
ҳеч набошад, то асри Х пойдор монданд». 
В.Б.ҳеннинг исбот кардааст, ки «Мактубҳои қадимии суғдӣ» ба солҳои 
312–313-уми милодӣ мансуб буда, нафақат ҳуҷҷати муҳими таърихӣ, балки 
Дар бораи нашри ин ҳуҷҷатҳо, ки бо номи «Мактубҳои қадимии суғдӣ» 
маълуманд, 
намунаи насри мукотибот мебошад153. Дар ин мактубҳо корубори одамони он 
давра бо як самимияти ошкоро тасвир ёфтааст. ҳамлаи хуннҳо, айёми пуриз- 
тироби маҳаллаҳои суғдиён, тарсу ваҳм, қаҳру ғазаб ва ишқу муҳаббат – та- 
моми эҳсосоти одамӣ дар ин мактубҳо бе рангубори бадеӣ хеле ҳаққонӣ инъ- 
икос шудааст. 
Мактуби Меванча (маънои ин ном «палангча» ё «гурбача» буд) ном 
суғдидухтаре, ки ба модараш ба Самарқанд фиристода будааст, пур аз дарду 
аламу ҳасрат мебошад. Нанидод ном васии Меванча ӯро бар хилофи 
хоҳишаш ба занӣ гирифтанӣ шудааст ва инак, Меванча менависад: «Беҳтараш 

ба саг ё хук мерасаму ба Нанидод не» (тарҷумаи В.А.Лившитс). Муддате гу- 
зашту Меванча боз ба модараш мактуб менависад. Меванча нафақат ба На- 
нидод расидааст, балки дар бораи шавҳараш бо ишқу муҳаббат ва ҳурмату 
эҳтиром гап мезанад. Рости гап, ин гуна анҷоми кор дар адабиёти ҷаҳон 
борҳо тасвир шудааст! 
Дар Сурхкӯтал (ҷанубтари Қундуз) чанд навиштаҷоте ёфт шуд, ки бо на- 
муди кушонии алифбои юнонӣ иҷро шудааст. Забони катиба шарқиэронӣ бу- 
дааст, ки пештар амалан маълум набуд. Ин ҷиҳат кушодани рамзи катибаро, 
ки бо ин кор А.Марик, Э.Бенвенист, В.ҳеннинг, И.Гершевич, Я.ҳарматта, 
Ҷ.ҳумбах ва дигарон машғул буданд, хеле душвор гардонд. Яке аз катибаҳо 
аз 25 сатр иборат аст. То ба ҳол як тарҷумаи мукаммали он нест, зиёда аз ин, 
муҳаққиқон дар шарҳи муҳимтарин нуктаҳои матн ҳамфикр нестанд, масалан, 
то ба ҳол як ақида нест, ки дар матн кӣ меъмори маъбад аст ё худ тахминан 
киро меъмори маъбад гуфтан мумкин аст. Яке аз тарҷумаҳои эҳтимолии он 
матнро В.А.Лившитс пешниҳод кардааст: «Ин маъбад ҳки ном дорад Каниш- 
каи Музаффар эъзози ҷаноби подшоҳ аст Канишкаро. Инак, баъди итмоми 
ҳиморати маъбад андаруни он ҳмаъбад зарфҳои об буданд, ки хушкиданд ва 
маъбад бе об монд. Ва аз тамуз хушкӣ омад ва худоҳо аз хонаи ҳмаъбади худ 
гирифта шуданд – ҳам суратҳо ҳхудоҳо] ва ҳам ҳайкалҳо ҳхудоҳо. Ва маъбад 
хилват шуд, то даме ки соли 31-уми ҳукмронӣ, моҳи найсон ба маъбад волӣ 
Ноқанзоқ омад, ки буд маҳбуби подшоҳ, дӯсти наздики подшоҳ, некфарҷом 
ҳ«писари худо», некуғайрат накӯкор, накӯҳиммат ва накӯхислат нисбат ба 
ҳама махлуқот. Ва ӯ маъбадро девор кашид, чоҳ канд, об баровард, бо санг 
ҳчоҳро рӯкаш кард, то бошандагони маъбад ба об мӯҳтоҷ нашаванд ҳё 
«маъбад ба оби тоза мӯҳтоҷ нашавад» ва то ки дар айни хушкӣ, ки аз тамуз 
аст, худоҳо аз хонаҳои худ дур нараванд ва маъбад хилват нашавад. Дар бо- 
лои чоҳ обкаше сохт ва ҳавзе дуруст кард. Ба шарофати ин чоҳ, ба шарофа- 
ти ин обкаш маъбад шодоб шуд. Ва ин чоҳ ва ин ҳдар ин ҷо калимае ҳаст, ки 
тахминан ба маънои «тиреза», «бурҷ» меояд] амали ҳаргумон, Бурзмеҳр пи- 
сари Кузгашка, Астилҳансиг ва Ноқанзоқ аст волиёни фармонбардори под- 
шоҳ. Ва навишт инро Ёвмон бо Меҳримон, Бурзмеҳр – пуҳри Амихромон»154. 
Забони ин навиштаҷот забонест, байни забони пашту ва забонҳои поми- 
рии мунҷонӣ ва ядғу, аз як тараф, ва забонҳои суғдию хоразмию портӣ, аз та- 
рафи дигар. Маҳз ба туфайли заковату фазилати эроншиноси шаҳир 
В.В.ҳеннинг муқаррар шудааст, ки забони ин навиштаҷот забони бохтарӣ 
мебошад155 ва то вақтҳои охир забони мутлақо номаълуме буд (навиштаҷоти 
рӯи тангаҳо, геммаҳо ва сафолоти Кушониён ба сабаби ниҳоят мухтасар бу- 
дани худ имкон намедоданд, ки забони он муайян шавад). Забони бохтарӣ аз 
рӯи сохти грамматикии худ нисбат ба дигар забонҳои шарқиэронӣ аз забони 
аслии қадимӣ хеле пештар рафта буд156. 
Ба ақидаи забоншиносон, дар катибаи Сурхкӯтал ва инчунин дар кати- 
баҳои ҳиндии давраи Кушониён баъзе истилоҳоти нахустини шеваи сакоии 
забони кушонӣ маҳфуз мондаанд. Аз афти кор, Кушониён дар кишвари Бох- 
тар бо бохтариён омехта шуданд ва бохтариён ба андозае онҳоро ассимилят- 

сия карданд ва ба ҳар ҳол Кушониён дар нутқи хаттии худ, рости гап, бароба- 
ри дигар калимаҳои иқтибосии забонҳои эронию ҳиндӣ, калимаҳои забони 
бохтариро ҳам кор мефармуданд. Дар навиштаҷоти рӯи тангаҳои кушонӣ 
маҳз ҳамин хат ва маҳз ҳамин забони бохтарӣ ба назар мерасад. 
Барои иншо, ҳеҷ набошад, аз давраҳои Канишка ҳуруфоти юнонӣ исти- 
фода мешуд. Ба 24 ҳуруфоти юнонӣ боз як ҳарф илова карда шуд, вале дар 
амал шумораи камтари ҳарфҳо истеъмол мегардид. Аломатҳои ҳуруфоти 
кушонӣ ё худ аниқтараш бохтарӣ аксаран қиррадору чоркунҷаву кулӯла ме- 
бошанд. Баъдтар намуди нимакурсив пайдо шуд157. 
Ба ҳамин тариқ, баъди забонҳои суғдӣ, портӣ ва хоразмӣ илм аз забони 
бохтарӣ ҳам воқиф шуд. Катибаи калони Сурхкӯтал дар айни ҳол аввалин 
осори хаттии забони бохтарӣ мебошад. Мувофиқи жанри худ он ба 
навиштаҷоти ҳахоманишиҳо ё Сосониён ҳамгун аст. Вале бар хилофи кати- 
баи шоҳон дар катибаи Сурхкӯтал қариб ки мадҳу сано нест. Агар онро ба 
матни навиштаҷоти Доро, ки аз Шӯш (DSf)158 ба даст омада, он ҳам ба 
бинокорӣ бахшида шудааст, муқоиса намоем, ин ҷиҳати катибаи Сурхкӯтал 
махсусан аёнтар мешавад – қариб сеяки матни Доро ҳамду санои ҳурмузд ва 
подшоҳ аст, матни Сурхкӯтал бошад, фақат аз кор сухан меронаду беҳуда гап- 
ро кашол намедиҳад. Дар матн воқеаҳо ба тартиб зикр шуда, сабаби онҳо низ 
нишон дода шудааст. Ин матн гуфтан мумкин, як навъ солномаи воқеаҳо, як 
навъ намунаи матни маъмурӣ мебошад. 
Дар ҷануби Осиёи Миёна ҳам бисёр катибаҳои бохтарӣ ёфт шудаанд (ва- 
ле, рости гап, онҳо калон нестанд). Масалан, аз худи Душанбе хуми гӯр ёфта 
шуд, ки як калима хат дорад, аз Даштиҷум як зангӯлачаи биринҷӣ ба даст ра- 
сид, ки хате иборат аз 17 аломат дорад (аз афти кор, ин ҳарфҳои алоҳидаи бе- 
робитаанд, ки устои бесавод кандааст). Дар Тирмиз аз дайри Қаротеппа чанд 
хати бохтарии рӯи сафолпораҳо ёфт шуд, ки дар байни онҳо хатҳои дузабона 
(билингваҳо) ҳам ҳастанд; хат дар девор харошида навишта шудааст. 
Дар Хоразм аз Тупроққалъа осори хати хоразмӣ ёфт шуд, ки тадқиқи он 
давом дорад. 
Дар димнаи Дилбарҷин (соҳили чапи Аму) бисёр навиштаҷоти бохтарӣ ба 
даст омад, вале, мутаассифона, онҳо хеле зарар дидаанд. Ба ақидаи 
муҳаққиқе, ки онҳоро нашр карда буд, ин навиштаҷот бо хати шикастаи 
тезнависӣ иншо шуда, гӯё матни зери суратҳои рӯи девор будаанд, яъне гӯё 
маънои расми деворро ифода мекардаанд. Мувофиқи хусусияти палеографӣ 
навиштаҷот тахминан ба асрҳои III–IV дахл дорад. Аз худи ҳамин ҷо чанд 
острак ва пораҳои мармари хатдор ёфт шуд. 
Ақоиди мазҳабии давраи Кушониён ниҳоят печдарпеч ва муракккаб аст. 
Қисми асосии аҳолии Осиёи Миёна мисли пештара зардуштияро мепарастид. 
Масалан, суғдиҳо бино бар номи онҳо (зиёда аз 20), ки дар «Мактубҳои 
қадимии суғдӣ» дучор мешаванд, асосан ба зардуштия имон доштаанд. Ин 
номҳо аз номи худоҳои қадимтарини Эрон бармеоянд, ки онҳо ба қатори ху- 
доҳои зардуштии Осиёи Миёна даромада буданд. Дар айни ҳол бояд гуфт, ки 
зардуштияи «суғдӣ» хусусияти ба худ хос дошт. Гуфтан лозим, ки дар байни 

худоҳои суғдӣ ҷои аз ҳама баландро олиҳа Нана(и)160 мегирад. Муаллифи 
мактуби № 2 ва он самарқандие, ки бояд ин мактубро мегирифт, дар таркиби 
номи худ калимаи «нана(и)» доранд. Ин номи олиҳаест аз Байнаннаҳрайн, ки 
дар он ҷо ҳанӯз дар давраи шумерҳо маълум буд. Баъд аз он ҷо ба Ошур ва 
сонитар ба Эрон гузашт ва дар давраи Рим дар ғарб аз Мисру Юнон сар кар- 
да, дар шарқ то Порт, Кушон ва Суғд паҳн шуд. Эҳтимол, дар Осиёи Миёна 
парастиши Нана(и)161 бо парастиши Анаҳито пайваст буд. 
Аз афти кор, суғдиёни Туркистони шарқӣ ва худи Суғд маъбадҳое дош- 
танд, ки онҳоро «вағн»162 меномиданд ва обидони ин вағнҳо – «вағнпатҳо» 
дар ҷамъияти Суғд соҳиби мақоми намоён буданд. 
Аз таҳлили суратҳои худоёни рӯи тангаҳои кушонӣ ҳам дар бораи зар- 
душтияи бохтарӣ мадраке гирифтан мумкин аст. Дар ин ҷо бисёр номи худоён 
ҳастанд, ки ба шакли хоси бохтарӣ навишта шудаанд: Оромоздо – ҳурмузд, 
Миҳро – Митра, Мао -Маҳо (худои Моҳ), Фарро - Фарна (худои фаровонӣ, 
бахти шоҳ, тақдир), Орлагно–Вэрэтрағна (худои ғалаба), Нана - Нанаи (худои 
ҳосил) ва ғ.163. Худоёне ҳастанд, ки фақат номи хоси маҳаллии бохтарӣ доранд 
- масалан, Охшо ё Оахшо. Шубҳае нест, ки ин калима аз калимаи эронии 
қадим «вахшу» бармеояд. Ба авестоӣ «вахш»–«гапи гуфта» (истилоҳи 
техникӣ) буда, дар суғдӣ ба маънои «логос» меояд. Дар забонҳои миёнаи 
эронӣ ин калима «рӯҳ»-еро ифода мекунад, ки баъзан бо «оби ҷорӣ» 
алоқаманд мебошад164. Дар маъхазҳои ҳиндӣ «вахшу» гуфта Амударё дар на- 
зар дошта шудааст, ки онро юнониён бо номи Оксус165 медонистанд. Дар сан- 
ги кандакории музеи Калкатта чунин дуо нақш шудааст: «Вахш худои яккаву 
ягона»166. 
Тасаввуроти худо будани «Вахш» дар Осиёи Миёна то асрҳои миёна пой- 
дор монд. Дар ибтидои асри ХI Берунӣ хабар медиҳад, ки хоразмиён 
«вахшҳангом» ном иде доранд ва илова мекунад: «Вахш номи малакест нози- 
ри дарё, аз ҷумла, рӯди Ҷайҳун»167. Дар давраи сонитари асрҳои миёна ва дар 
рӯзҳои мо номи қадимии Амударё фақат дар як шохоби Панҷи Амударё, яъне 
фақат дар номи дарёи Вахш боқӣ монд. Вале худи ҳамин далели он аст, ки 
маҳз дар ҳамин ҷо, маҳз дар ҷануби Тоҷикистон имон ба рӯҳи парастори оби 
наҳрҳо Оашхо махсусан пойдор мондааст. 
Новус ном як навъ гурҳои рӯизаминӣ, ки дар ҷануби Тоҷикистон ёфт шу- 
даанд, ба аниқ шудани тасаввуроти мо оид ба зардуштияи бохтарҳо хеле му- 
соидат менамояд. 
Маъбади Сурхкӯтал, ки онро экспедитсияи франсавиҳо дар Афғонистон 
кашф кардаанд, дар бораи маъбади бохтариҳо тасаввуроти равшан медиҳад. 
Маъбади асосӣ дар болои теппа, дар рӯи суфаи баланде, ки аз хишт бардошта, 
атрофашро бо тахтасангу тиргакҳои сангин устувор карда буданд, ҷой гириф- 
та буд. Аз поён то дарвозаи маъбад зинаи васеи сеқисма мебурд. Худи маъбад 
росткунҷа (35х27м) буда, девори пеши он назар ба девори ақибаш васеътар 
менамуд ва дар миёнҷо хонаи чоркунҷа ва дар ду паҳлу ва дар пешгаҳ долоне 
дошт. Маъбад аз пеш се дарвоза дошт – дарвозаи асосӣ ба хонаи чоркунҷа ва 
ду дари паҳлуӣ рӯ ба долонҳо кушода мешуд. Дар маркази хонаи мобайнӣ 

суфаи чоркунҷаи сангине буд, ки дар чор гӯшааш чор сутун дошт. Дар пушти 
суфа зинаи се поғундадоре воқеъ буд. Девори ин хона бо сутунҳои чортарош 
оро дода шуда буд. 
Атрофи маъбад мисли девори қалъа девори мустаҳкам ва дар пеши ин де- 
ворҳо бурҷҳои росткунҷа вуҷуд дошт. Аз дарун ба қадди ин девор айвони 
раддасутун воқеъ буду дар девори ин айвон тоқчаҳое кандаанд, ки замоне ан- 
даруни онҳо ҳайкалҳои сернақшунигори сафолӣ меистодаанд (аксари онҳо 
хок шудаанд). Баъдтар дар майдони байни таги суфа ва девори қалъамонанди 
атрофи маъбад ва инчунин берун аз ин девор боз ду маъбади хурдтаре сохта- 
анд, ки онҳо ҳам дар миёнҷо хонаи чоркунҷа ва гирдогирди он (вале аз чор 
тараф) долон доштаанд. Дар хонаи мобайнии яке аз ин маъбадҳои хурд суфаи 
зинадори хиштихомие буд. Гӯша ва мобайни ин сутунҳо дар андоваи гилии 
девор сурати паррандаҳо кашида шуда буд. Дар болои ин суфаи хиштихомӣ 
оташдони пури хокистари тоза ба назар расид. Ин оташдон меҳроби оташ 
будааст. Вале рости гап, меҳроби оташ исботи он нест, ки маъбад маҳз ку- 
ништ, яъне маъбади оташ буд. Ақидае изҳор шуд, ки маъбад маъбади оли 
шоҳон аст. Муҳаққиқи ин маъбад Д.Шлюмберже ақидае дорад, ки маъбад 
метавонист ду вазифаро якбора иҷро кунад, яъне ҳам маъбади оли шоҳон бо- 
шаду ҳам куништ ва маъбади Сурхкӯталро «куништи шоҳони кушонӣ» мено- 
мад168. 
Дар яке аз катибаҳои Сурхкӯтал калимаи «Бағолағғо» яъне «меҳроб» 
ҳаст, ки зоҳиран маъбад чунин ном дошт: алҳол ноҳия ва деҳе, ки дар қарибии 
ин маъбад вуҷуд доранд, номи ҳамон маъбадро гирифтаанд ва Бағлон ном 
доранд169. 
Дар баробари зардуштия дигар динҳо ҳам паҳн мешаванд. Чи тавре 
маълум аст, дар Осиёи Миёнаи кушонӣ дини буддоӣ паҳн шуда буд. Аз 
эҳтимол дур нест, ки мадраки дини буддоӣ чандин аср пеш аз ин, шояд дар 
давраи ҳахоманишиҳо, ба Осиёи Миёна расида бошад, вале санаҳои дақиқи 
дар Осиёи Миёна паҳн шудани дини буддоӣ ба давраҳои хеле сонитар мансуб 
аст. Дини буддоӣ ба Осиёи Миёна аз Афғонистон омад. Мувофиқи мадракоти 
мавҷуда дини буддоӣ аз чанд самт (ду самти он аниқ): аз самти ғарб ба Марв 
(ба ноҳияҳои шарқии Порт) ва аз самти шарқ ба Тирмиз (ба Бохтар) сар даро- 
вардааст. 
Солномаи сейлонӣ хабар медиҳад, ки дар чоряки якуми асри пеш аз ми- 
лод ба яке аз идҳои дини буддоӣ Маҳадева ном ҳакиме омадааст. Гумони 
ғолиб, ки ин ҳаким аз худи Порт не, балки аз ягон гӯшаи дурдасти он омада- 
аст, зеро дере нагузашта, баъди ин воқеа дини буддоӣ дар ноҳияи Марв реша 
меронад. Мадракоте ҳаст, ки соли 148 ба Лаоян Ан-Ши-гао ном ҳакиме ома- 
да, матнҳои дини буддоиро ба забони хитоӣ тарҷума кардааст ва бинобар но- 
маш аз кишвари Ан - яъне Порт мешудааст. Маҳз ба шарофати ин ҳаким ва 
шогирдони вай Хитой бо дини буддоӣ шинос шуд. Зиёда аз ин, Ан-Ши-гао 
олими забардасте буд ва хитоиҳо дар бораи инкишофи илми халқҳои Осиёи 
Миёна аз вай маълумоти зиёде гирифтанд170. 
Роҷеъ ба Бохтар дар даст маълумоти фаровон дорем. Номи воизи 

машҳури дини буддоӣ Гҳошак ба мо маълум, ки аслан аз Тахористон будааст. 
Зодгоҳи фақеҳи дини буддоӣ Дҳармамитра Тирмиз аст. Воизони дини буддоӣ 
то ба Чоч расида, дар он ҷо ҳам маъбадҳо сохтаанд. 
Дар Осиёи Миёна мактаби буддоии Вайбҳашика интишор дошт, ки дар 
таълимоти он бисёр нуктаҳои материалистӣ ба назар мерасад ва назарияи 
дарки онҳо унсурҳои диалектика дошт. Ф.Энгелс навишта буд: «Маҳз барои 
ин ки заминаи пешакии тафаккури диалектикӣ тадқиқи табиати худи 
мафҳумот мебошад, он танҳо барои инсон имконпазир аст ва ҳамон ҳам бо- 
шад, фақат дар савияи нисбатан баланди тараққиёти вай (буддоиҳо ва юнони- 
ён) ва он хеле сонитар, дар давраҳои фалсафаи навтарин ба камоли инкишофи 
худ мерасад...»171. 
Чандин маъбадҳои буддоӣ маълуманд. Масалан, дар ҳайратон дар 
қарибии Тирмиз дайри буддоии асрҳои I–II милодӣ қисман ҳафриёт карда 
шуд. Маркази дайр маъбад аст, ки бинои чоркунҷае буда, дар миёнҷои он су- 
фаи росткунҷа барои гузоштани ашёи муқаддас сохта шудааст ва аз ғайри ин 
даҳлезе ҳаст, ки арақаи сангини он расмҳои аҷоиб дорад. Дайр ғайр аз ин 
чандин биноҳои истиқоматӣ ва маъмуриро соҳиб будааст172. Дар худи Тирмиз 
дар Қаротеппа маъбади мағокии буддоӣ ҳафриёт шуда истодааст (ин гуна 
маъбадҳо дар ҳиндустон бисёр будаанд). Аз ҷумла, дар ин ҷо чандин маҷмӯи 
ибодатгоҳҳо кофта ёфта шуд, ки ҳар яке аз маъбади мағокии дорои чор доло- 
ни сақфашон гунбазӣ ва ҳавлии берун иборат аст, ки дар он иморати лозимаи 
ибодат сохта шудаанд. Осори расмҳои рӯи девор ва пораҳои ҳайкалҳои гаҷӣ 
ва сангин ба даст омадаанд173. Андаке дуртар аз Қаротеппа археолог Л.И. 
Албаум Фаёзтеппа ном маҷмӯи ибодатгоҳи буддоиро ҳафриёт мекунад, ки он 
расму сурат ва ҳайкалҳои ниҳоят хушнамои дилкаш дорад. Ин қатори долону 
хонақоҳу мазору ибодатхонаҳоест, ки ба биноҳои дайрӣ ва хоҷагӣ ҷудо меша- 
ванд. ҳамаи онҳо ба шакли ҳарфи «П» ҷойгир шудаанд ва алоҳида аз инҳо 
дар як тараф ступа воқеъ мебошаду ба ақидаи муҳаққиқ, ин манзилгоҳ 
тақрибан дар ибтидои солшумории мо пайдо шуда, дар асрҳои I–III ба марка- 
зи калони динӣ табдил ёфта, якҷоя бо дайри мағоки Қаротеппа обидаи яго- 
наеро ташкил медод ва зимнан дар ин ансамбл маҳз Файёзтеппа ҷои аввалро 
ишғол мекард174. 
Дар худи Тирмиз ҳам як ступаи буддоӣ ҳаст, ки ҳозир онро «Бурҷи 
Зӯрмола» меноманд. Дар паҳлуи Дилварҷинтеппа маъбади буддоӣ кашф шу- 
дааст, ки ба давраи Кушониён тааллуқ дорад. ҳайкалҳое, ки дар ин ҷо ёфт 
шудаанд, дорои аҳамияти махсусанд, зеро онҳо таҷассуми ашхоси динӣ ва 
дунявии буддоиён мебошанд. 
Инчунин баъзе бозёфтҳои ашёи марбут ба дини буддоӣ, ки дар манзил- 
гоҳҳои хурди зироаткори Бохтари шимолӣ ба даст омадаанд, далолат мена- 
моянд, ки буддоия дар байни бохтариёни қадим хеле васеъ паҳн шуда буд175. 
Ин гуна бозёфтҳо шаҳодат медиҳанд, ки буддоия танҳо дини табақаи муайяни 
ҷамъият набуда, балки дар байни оммаи васеи мардум ҳам реша давонда 
буд. 
Аз ҳиндустон ба Бохтари кушонӣ боз як дини дигар – ҳиндуя сар даро- 



www.sattor.com 
 162 

вард. Тасвири Шива дар аҳди Вима Кадфиз пайдо шуда буд. Тасвири Шива 
дар тангаҳои давраҳои сонитари шоҳони кушонӣ то худи аҳди Васудева 
вомехӯранд. ҳангоми ҳафриёти ибодатхонаи Дилварҷинтеппа лавҳаи калони 
мусаввар ба даст омад, ки дар он Шива ва Парватии савори гови муқаддас - 
Нанди тасвир ёфтааст. Ин бозёфт, аз афти кор, далели он аст, ки дар Бохтар 
(ба ҳар ҳол дар ноҳияҳои дар тарафи чапи дарё будаи он) пайравони мазҳаби 
Шива вуҷуд доштаанд. 
Дини насронӣ ба Осиёи Миёна аллакай дар асрҳои II–III милодӣ дохил 
мешавад ва Берунӣ ҳам хабар медиҳад, ки тақрибан баъди 200 соли вафоти 
асосгузори ин дин онро рӯҳоние ба Марв овардааст177. Агар дар дасти мо дар 
бораи паҳншавии дини насронӣ дар кишвари Кушониён маълумоти 
маъхазҳои суриёнӣ (ибтидои асри III милодӣ) ва арманӣ (асри IV милодӣ) на- 
мебуд, ахбори болоиро танҳо ривоят ҳисоб кардан мумкин буд. 
Дар Осиёи Миёна пайравони боз як мазҳаби дигар – мазҳаби монавия 
пайдо мешаванд, ки дар таърихи ҳаёти маънавии Осиёи Миёна мақоми намо- 
ён дорад. Дар ин бобат муфассалтар таваққуф мекунем. Асосгузори ин мазҳаб 
Монӣ соли 216 дар Бобулистон, дар қарибии Ктесифон, дар оилаи ашрофе ба 
дунё омадааст. Подшоҳи сосонӣ иҷозат дод, ки мазҳаби нав тарғиб карда ша- 
вад, вале дар ниҳояти кор Мониро ба зиндон андохтанд ва ӯ дар он ҷо вафот 
кард (соли 276–277 милодӣ), худи таълимоти Монӣ ва монавиён дар Эрон ду- 
чори таъқиботи мудҳиши бераҳмона гардиданд. 
Мувофиқи маслаки монавия дар ибтидо на замин будаасту на осмон ва 
фақат ду мабдаъ –Равшанӣ (некӣ) ва Торикӣ (бадӣ) вуҷуд доштааст. Дар 
зиндагӣ ин ҳарду мабдаъ ба ҳам омехтаанд ва инсон бояд майли камолот кар- 
да, мадад расонад, ки некӣ бар бадӣ ғолиб ояд. Таълимоти Монӣ, аз як тараф, 
унсурҳои асосии зардуштия ва аз тарафи дигар, баъзе хусусиятҳои дини 
насронӣ ва ба андозае дини буддоиро ҳам дар бар мегирифт. Вале ин таъли- 
мот дар ҳама ҷо як хел набуда, дар баъзе ҷараёнҳои монавия падидаҳои эъти- 
рози иҷтимоӣ равшан ба назар мерасанд. Масалан, чунин шиори монавиён 
маълум аст: «Касе, ки бой буд, қашшоқ мешавад, гадоӣ мекунад, азоби абад 
насиби ӯ мегардад». 
175 Литвинский Б.А., 1976; Пидаев Ш.Р., с.192–193. 
176 Дар масъалаи эътиқоди динӣ муросокор будани мардуми он давраро мо дар 
мисоли мардуми димнаи на он қадар калони Теппаи Шоҳ мебинем. Аз худи шаҳр 
дар хонае ҷои ибодат ёфт шуд, ки пораҳои ҳайкалчаҳои динии гилӣ ва гаҷӣ дорад 
ва он ба дини буддоия марбут мебошад (Литвинский Б.Н. 1976, с.75–76). Дар айни 
ҳол, тадқиқи қабристони он манзилгоҳ аниқ муқаррар кард, ки мурдагон бо 
маросими дини зардуштӣ гӯронда мешуданд (Литвинский Б.А., 1976, с.83). 
Маҳз ҳамин гуна шиорҳо, инчунин тарғиби идеали некӯахлоқӣ, ваъдаи 
«биҳишти олам» ба мазҳаби монавия оммаи меҳнаткашон ва намояндагони 
табақаҳои миёнаи ҷамъиятро ҷалб карданд. Монавиён дар айни ҳол ташкило- 
ти тавоноеро таъсис намуданд. ҳамаи ин, ҳам дарбори Сосониён ва ҳам арко- 
ни дини зардуштиро ба воҳима наандохта наметавонист. 
ҳанӯз дар давраи ҳаёти Монӣ ва баъди вафоти вай дере нагузашта мона- 

вия аз ҳудуди Эрон берун меравад. Дар Осиёи Миёна бар хилофи шиори 
болоӣ тарғиботи монавия асосан дар байни аъёну ашроф бурда мешуду вале 
баъдтар оммаи васеи аҳолиро фаро гирифт. Яке аз воизони номии монавия 
дар Осиёи Миёна Маар Уммо буд. Баъди ин монавия ба Туркистони шарқӣ ва 
аз он ҷо сонитар ба Хитой гузашт. Дар Осиёи Миёна ва дар Туркистони 
шарқӣ монавия бисёр ҷиҳатҳои дини буддоиро азхуд намуда, баъзе ғояҳои он 
ва қисман истилоҳоти онро қабул кард. Монавиён дар тарғиби дини худ санъ- 
ат, аз ҷумла, санъати тасвириро хеле хуб истифода мебурданд ва китобҳои 
динии онҳо мусаввараҳои назаррабое доранд. Бинобар ҳамин дар адабиёти 
форс-тоҷик ва дар фарҳангҳои қадимии тафсирии забони тоҷикӣ номи Монӣ 
синоними рассоми забардаст аст178. 
Дар давраи Кушониён ҳар халқ ба худ хос маросими дафн дошт. 
Гӯрҳои давраи Кушониён (ба ном –«навъи III Б»), ки онҳоро М. М. Дяко- 
нов дар гӯристони Тӯпхона (ҳисор) ёфтааст, хеле ҷолиби диққат мебошанд. 
Ин гӯрҳои хокианд, ки бо хишти хом рӯкаш шудаанд, баъзан сағонаҳое ме- 
бошанд, ки аз хишти хом сохта шудаанд. Дар лаҳади ин гӯрҳо зарфҳои пури 
хӯроки охират ҳаст. ҳамаи ин зарфҳо зарфҳои хушсифати кулолӣ мебошанд. 
Шакли аксари онҳо ҷоммонанду муносибтарҳи зебо мебошад. Ҷолиби диққат 
аст, ки дар ин гӯрҳо мутлақо аслиҳа нест. Баъзан дар даҳон ё синаи мурда 
тангае мемондаанд ва ин тангаҳо ба тангаҳои Евкратид монанд буда, ба асри 
I пеш аз милод, яъне ба давраҳои баъди суқути давлати Юнону Бохтар нисбат 
доранд. 
Дар гӯри занҳо асбоби зинатии тиллоӣ (гӯшвораҳо), оҳанин (ангуштта- 
рин, сагакҳои либос), сангину шишагин (шадда), биринҷӣ (оина, дастпона, 
ангуштарин) ёфт шудаанд. Аксари ин ашёи ороиш бо ашёи ороиши сарматҳои 
соҳилҳои Каспий ва баҳри Сиёҳ ҳамгунӣ дорад. Аҷоибаш ҳамин, ки дар байни 
бозёфтҳо каҳрабое ёфт шуд, ки фақат дар баҳри Балтик ҳаст ва каури ном 
гӯшмоҳие ба даст омад, ки фақат дар уқёнуси ҳинд мешавад. 
Берун аз гӯрҳо тангаи бисёре ёфт шуд, ки якеи онҳо азони Канишка ме- 
бошад, ғайр аз ин, чанд осиё, пораи дастос ва як чанд кордҳои оҳанин ба даст 
омадаанд179. 
ҳангоми ҳафриёти М.М.Дяконов ва ҳафриёти минбаъдаи 
Б.А.Литвинский дигар намуди дафн низ пайдо шуд – бо ин усул мурдаро дар 
тобутҳои калони сафолӣ мегӯрондаанд (ин тарзи дафн дар байни портҳо 
маъмул буд ва аз афти кор, аз онҳо иқтибос шудааст). Дар хоки Душанбе мур- 
даҳое ёфт шуданд, ки дар тобутҳои сангин ва дар хумҳо дафн гардидаанд. Дар 
димнаи Кӯҳнақалъа (водии Вахш) мурдаҳоро дар дахмаҳо мегӯрониданд. Аз 
асри II пеш аз милод Хоразм ва баъд дар дигар ноҳияҳои Осиёи Миёна оссуа- 
Дар бораи монавияи Осиёи Миёна ниг.: Беленицкий А.М., 1954; Assmғssӯn J., 1965; 
рийҳо, яъне устухондонҳои сафолӣ (баъзан сангин) ба ҳукми таомул медаро- 
янд, ки ба онҳо устухони мурдаро андохта мемондаанд180. 
Кашф ва тадқиқи қабристони димнаи Теппаи Шоҳ (дар поёноби Кофар- 
ниҳон), ки мурдагони он дар асоси маросими дини зардуштӣ гӯронда шуда- 
анд, хеле аҳамияти калон дорад. Аз ин ҷо чанд новусе ёфт шуд, ки тарҳи му- 

раккабе доранд. Яке аз онҳо (новуси 1) як хона дорад. Айвони новус аз ду та- 
раф сангпӯш буда, инчунин бо остонаи сангӣ мустаҳкам карда шудааст. Аз ин 
айвон ба даруни худи новус роҳ ҳаст. Даруни новус ҳуҷраи чоркунҷаест, ки 
андозааш 3,16х4,80м мебошад. Гирдогирди таги девор суфача дорад, ки бари 
он 0,95–1,00 м ва баландиаш 0,42 м аст. Таги ҳуҷра, суфаҳо ва деворҳо тунукак 
бо гаҷ андова карда шудаанд. Худи новус дар болои таҳкурсии нимметра 
сохта шудааст. Рӯи суфа ва ҳуҷра пур аз устухони одамӣ аст, ки бетартибона 
хобиданд ва дар байни устухонҳо бисёр ашёи маданияти моддӣ (зарфҳо, асбо- 
би зинат, оинаи биринҷӣ, ҳайкалчаҳои сафолӣ ва ғ.) ба назар мерасад. Инчу- 
нин тангаҳои мисии Канишка ва Васудева ёфт шудаанд. 
Новуси дигар (новуси 2,) ки дар болои таҳкурсии чоркунҷаи на чандон 
баланд сохта шудааст, тарҳи мураккабтаре дорад. Баъди дари даромад долоне 
сар мешавад, ки тамоми новусро ба ду қисми баробар тақсим мекунад. Дар ин 
долон рӯбарӯи ҳамдигар чор ҳуҷра ҳаст, ки андозаи онҳо 2,2х2,1 м ва 2,1х2,3м 
мебошад (фақат ду ҳуҷра безарар мондааст, ду ҳуҷраи дигар қисман вайрон 
шудааст). Даруни ҳуҷраҳову долон аз чанд қабат устухони одамӣ пур аст, ус- 
тухони баъзе мурдагон пароканда нашуда, дар ҷои аслии худ мебошанд. Уму- 
ман аз ин новус 51 косахонаи сар баромад. Агар ба назар гирем, ки новус хеле 
вайрон шудааст, пас шумораи дар ин ҷо гӯршудаҳо хеле зиёдтар будааст. Аз 
афти кор, ба андозаи пур шудани ҳуҷраҳо даҳони онҳоро мебастаанд, баъди 
пур шудани долон дари асосиро ҳам гӯр кардаанд ва бо ҳамин ин новусро ди- 
гар кор нафармудаанд. Аз ин новус ҳам бисёр ашёи маданияти моддӣ – бисёр 
асбоби зинат (шаддаҳои сангию шишагин, ангуштаринҳо, дастпонаҳо, 
гӯшворҳо ва ғ.), асбобҳои сафолӣ, бути гаҷӣ ёфт шуд. Боқимондаҳои матое, 
ки аз ин ҷо дастрас гардид, хеле ҷолиби диққат мебошанд. Яке аз тангаҳои аз 
ин ҷо ёфтшуда (тангаи нуқраи Герай) дар даҳони мурдае буда, онро аз қабати 
лое ёфтанд, ки ба коми мурда часпида монда будааст. Тамоми тангаҳои ёфт- 
шуда аҳамияти калон доранд, зеро далолат мекунанд, ки новус ба муддати 
ниҳоят дароз истифода мешуд – аз ин ҷо тангаҳои нуқрагини тақлидан ба тан- 
гаҳои нуқрагини Евкратид сикказадашуда, тангаҳои мисини Вима Кадфиз, 
Канишка, Хувишка, тангаҳои тақлиди тангаҳои Васудева ба даст омаданд181. 
Аҳамияти ҳафриёти қабристони Теппаи Шоҳ ниҳоят калон аст. Ғайр аз 
ин ки ин новусҳо қадимтарин гӯрҳои Бохтар мебошанд (санаи онҳоро асри I 
пеш аз милод, III–IV милодӣ гуфтан лозим), боз онҳо шаҳодат медиҳанд, ки 
дар Бохтар маросими дафни зардуштӣ паҳн шуда буд ва он хусусиятҳои ба 
худ хос дошт. Инчунин тавсифи антропологии мурдагон ҳам ҷолиби диққат 
мебошад182. Дар солҳои охир айнан ҳамин гуна қабристонҳо дар дигар ноҳияи 
Бохтари шимолӣ – дар водии Сурхондарё, дар қарибии димнаи 
Дилварҷинтеппа ва деҳаи Бандихон ёфт шуданд. 
Аҳолии кӯчманчӣ, нимкӯчманчӣ ва як қисми аҳолии муқимӣ мурдаҳои 
худро дар хоктеппаҳои баланд гӯр мекарданд. Шумораи зиёди ин гуна хок- 
теппаҳо дар поёноби Кофарниҳон, дар райони Исфара ва дар территорияи 
Ўзбекистону Тоҷикистон ҳафриёт шудаанд. 

Санъат 
 
Давраи Кушониён давраи авҷи инкишофи санъати қадимии Осиёи Миёна 
мебошад. Мо аз равнақу ривоҷи шаклҳои монументалии санъат (рассомӣ, 
муҷассамасозӣ, мунаббаткорӣ), намудҳои хурдтари он (ҳайкалчасозӣ аз сафо- 
лот) ва аз равнақи санъати амалӣ (заргарӣ ва ғ.) воқиф ҳастем. Мо алҳол дар 
даст материали фаровон дорем, вале ба туфайли ҳафриёти археологӣ андӯхти 
он чунон суръатро соҳиб аст, ки ҳама гуна тавсифи қабл аз интишор кӯҳна 
шуданаш мумкин аст. Маҳз дар санъат заковату фазилати устоёни Осиёи 
Миёна равшан ҷилвагар мешавад, дар айни ҳол, муносибат бо дигар мамла- 
катҳои ҳамсоя возеҳ ба назар мерасад. Аҳамияти осори санъати Осиёи Миёна 
берун аз ҳудуди Осиёи Миёна ҳам мақом дорад, яъне имкон медиҳад, ки 
муҳимтарин ҷиҳату ҷанбаҳои маданияти бадеии шарқ аз дидгоҳи нав тафсиру 
тавзеҳ дода шавад. Масалан, ин нукта ба санъате низ дахл дорад, ки «санъати 
Қандаҳор» ном гирифтааст. Қандаҳор номи қадимии кишварест, ки миёнҷои 
он водии Пишовур буд ва дигар ноҳияҳои ҳамсояро дар бар мегирифт. 
Маҳз дар ҳамин ҷо бисёр осори ба худ хоси санъат ёфт шудааст, ки асосан 
аз ҳайкали сангин (ва гаҷӣ) ва нақшҳои кандакорӣ иборат мебошад. Бинобар 
номи қадимии сарзамин намуди санъат «гандҳарӣ» ном гирифт, гарчанде 
асарҳои бо ин услуб офаридашудаи санъат хеле васеъ интишор ёфта буданду 
дар саросари хоки шимолу ғарби ҳиндустон, дар Афғонистон ва дар ҷануби 
Осиёи Миёна дучор меоянд. Санъати гандҳарӣ таркиби ҳайратангези анъа- 
наҳои санъати маҳаллӣ ва эллинурумӣ мебошад. Вале масъалаҳои пайдоиш, 
таҳаввулот ва хронологияи санъати гандҳарӣ то ҳол ақидаҳои ниҳоят мухта- 
лиф ва аксар ба ҳамдигар хилофро ба миён меоварад ва боиси пайдоиши на- 
зарияву фарзияҳои мутааддид мегардад. Яке аз олимон таърихи тадқиқи 
санъати гандҳариро бо заковати тамом ба «ҳарбгоҳе» ташбеҳ додааст, ки «дар 
он ақидаҳои сершумори археологҳо бисмил шудаанд ва ин ҳарбгоҳ аз 
ҷавшану зиреҳҳои кафидаю дарида, яъне дидҳои аз даҳон монда ва аз шикас- 
тапораҳои яроқу аслиҳа, яъне аз фарзияҳои радшуда моломол аст. ҳол он ки 
масъалаҳои ҳалталаб шумор надоранд ва онҳо бемуҳобот ҷидду ҷаҳди оли- 
монро густохона рафъ менамоянд ва чунон ба назар мерасанд, ки ҳалли онҳо 
мутлақо мумкин нест»183. 
Асоси тадқиқи санъати гандҳарӣ дар асарҳои олими франсавӣ А.Фуше, ки 
дар тадқиқи санъат ва археологияи ҳиндустону Афғонистон хизмати шоён 
кардааст, гузошта шудааст. Ман хонандаро ба асарҳои вай184 ва ба асарҳои 
Д.Маршалл, Б.Роулэнд, А.А.Кумарасвами, И.Лохвизен де Леев, Г. Инголт ва 
дигарон ҳавола карда, ҳаминро қайд кардан мехостам, ки нисбатан ба қарибӣ 
олими франсавӣ Д.Шлюмберже фарзияи диққатангезе пеш ниҳод. Вай ба 
натиҷаҳои кашфиётҳои навтарини археологияи Осиёи хориҷӣ такя намуда, 
исрор мекунад, ки дар ташаккули санъати қандаҳорӣ «унсури юнону эронӣ» 
(аз ҷумла, юнону бохтарӣ) мақоми калон дорад185. Кашфиётҳои археологияи 
Осиёи Миёна бошад, барои исботи мавҷудияти санъати хоси бохтарӣ мадраки 
фаровон доданд. ҳайкалу расмҳои дилкаши Холчиён, нақшунигори назарра- 

бои Бохтар бояд дар ҳалли масъалаҳои пайдоиши санъати Бохтар ба назар 
гирифта шаванд. 
Дар баробари санъати Бохтар дар он давра Суғд, Хоразм ва Порт ҳам 
мактабҳои бадеии хоси худро ба вуҷуд меоранд. 
 
 

Боби панҷум 
Сохти иҷтимоию иқтисодии осиёи миёнаи қадим 

 
Историографияи масъалаҳои форматсияи иҷтимоию иқтисодии 

ғуломдории осиёи миёнаи қадим 
 
Нотавонии илми буржуазӣ, алалхусус ҳангоми чун як чизи том омӯхтани 
таърихи иҷтимоию иқтисодии Осиёи Миёна ва Шарқ маълум шуд. Муарри- 
хони буржуазӣ барои шарҳу тафсири ин масъалаҳо усулеро пеш гирифтаанд, 
ки ба методологияи ғайриилмӣ асос ёфтааст ва манзараи ҳақиқии таърихиро 
таҳриф менамояд. Бар хилофи муаррихони буржуазӣ муаррихони советӣ ал- 
лакай аз солҳои 20-ум ва аввали солҳои 30-юм сар карда, дар ягона мавқеи 
дурусту ҳақиқатан илмӣ – дар мавқеи марксизм - ленинизм истода, ба тавзеҳи 
конкретии форматсияҳои иҷтимоию иқтисодии шарқ шурӯъ намуданд. 
Ин тадқиқотро новобаста ба дигар масъалаҳо, ҷудо аз он муборизаи ша- 
диди идеологӣ, ки илми мо зидди идеологҳои империалистии Европаи ғарбӣ 
ва Америка бурда истодааст, тасаввур кардан мумкин не. Ин идеологҳо (рӯй- 
рост ё худ пардапӯшкунон) исбот карданӣ мешаванд, ки халқҳои Шарқ аз 
азал қафомонда мебошанд ва дар Шарқ тараққиёти ҷамъиятӣ гуфтанӣ чизе 
набуд. Иддаои «карахтии» тараққиёти ҷамъиятӣ дар Шарқ бо чунин як даъво 
«тақвият» дода мешуд, ки аз давраҳои таъсиси аввалин давлатҳои Миср ва 
Байнаннаҳрайн то рӯзҳои мо дар Шарқ муносибатҳои феодалӣ вуҷуд дош- 
танд. 
Асари доҳиёнаи В.И.Ленин «Дар бораи давлат», ки соли 1929 нашр шуд, 
дар кори аз нуқтаи назари марксистӣ муайян кардани таърихи иҷтимоию 
иқтисодӣ роли калон бозид. Дар ин асар навишта шудааст: «Тараққии тамоми 
ҷамъиятҳои инсонӣ дар давоми ҳазорҳо сол беистисно дар ҳамаи мамлакатҳо 
ба мо қонунияти умумӣ, дурустӣ, мунтазамии ин тараққиётро ба ин тариқа 
нишон медиҳад, ки дар аввал мо ҷамъияти бесинф - ҷамъияти аввалини 
патриархалӣ, ҷамъияти ибтидоиро мебинем, ки дар он ҷамъият аристократҳо 
набуданд, баъд ҷамъияти ба ғуломӣ асосёфта, ҷамъияти ғуломдориро меби- 
нем. Ин роҳро тамоми Европаи мадании замони ҳозира тай кардааст – 
ғуломдорӣ 2 ҳазор сол пеш аз ин комилан ҳукмрон буд. Ин роҳро аксарияти 
бузурги халқҳои қитъаҳои дигари олам ҳам тай кардааст»1. 
Тадқиқи марксистии масъалаи форматсияҳои иҷтимоию иқтисодии Шарқ 
дар солҳои 20 – 30-юм акнун оғоз меёфт. Яке аз мушкилиҳои он солҳо ҳамин 
буд, ки аксарияти насли калонсоли шарқшиносон, ки соҳиби дониши фактҳои 

конкрет буданд, дар соҳаи идеологияи марксистӣ ҳанӯз тайёрии казоӣ надош- 
танд. Дар ин бобат нутқи яке аз барҷастатарин намояндагони «насли калон- 
сол» академик С.Ф.Олденбург, ки дар маҷлиси фавқулоддаи АФ СССР июни 
1 В. И. Ленин. Асарҳо, ҷилди 29, с. 508.178 
соли 1931 эрод карда буд, ниҳоят ба мавриду муносиб шуд. О.Ф.Олденбург 
гуфта буд: «Мо халқҳо ва мамлакатҳоро ба халқу мамлакатҳои Шарқу Ғарб, 
халқу мамлакатҳои ба ҳамдигар муқобил ва ҳар якеро ба тарзи худ 
омӯхташаванда ҷудо намекунем, зеро Шарқ бо ҳуқуқи баробар бо Ғарб ба 
Иттифоқи мо дохил шуд ва мо Ғарбро бо кадом методологияи марксистӣ 
меомӯхта бошем, Шарқро ҳам бо ҳамон методология тадқиқ мекунем. Чи тав- 
ре дар Ғарб муборизаи синфӣ равад, дар Шарқ ҳам чунин мубориза давом 
дорад. Дар Шарқ ҳам худи ҳамон форматсияҳо ба вуҷуд омадаанд, ки дар 
таърихи ғарб ҳастанд. Ин нуктаҳои асосии шарқшиносии мо мебошад»2. Ана 
ҳамин тавр шоҳроҳи инкишофи шарқшиносии советӣ, ки ба таҳкурсии мазбу- 
ти марксизм - ленинизм асос дорад, муқаррар карда шуд. Хуллас, диди 
марксистӣ ба таърихи халқҳои Шарқ тамоман хилофи он ҷараёни реаксионии 
илми буржуазӣ мебошад, ки мабдаву сиришти он чунин суханони маддоҳи 
империализми Британия Киплинг аст: «Бидонед, ки Шарқ Шарқ асту Ғарб 
Ғарб ва то рӯзи арасот онҳо бо ҳам як нахоҳанд шуд!» 
В.В.Струве маъхазҳои таърихи Миср ва Байнаннаҳрайни Қадимро марк- 
систона тавзеҳ дода ва онҳоро бо диққати тамом тадқиқ намуда, дар ибтидои 
солҳои 30-юм ба чунин хулосае омад, ки давлатҳои Шарқи қадим ҷамъиятҳои 
навъи ниҳоят соддатарини ғуломдорӣ буданд3. Соли 1933 вай дар маърӯзаи 
махсуси худ, ки барои Академияи давлатии таърихи маданияти моддӣ тайёр 
карда буд, ин ақидаи худро изҳор намуд ва он дере нагузашта аз чоп ҳам ба- 
ромад4. Ғояти ҷасорат будани гуфтаҳои вай роҷеъ ба мавҷуд будани формат- 
сияи иҷтимоию иқтисодии ғуломдории Шарқ, ба ин дараҷа конкрет ва наво- 
варона масъала гузоштани вай ва дар айни ҳол баъзе камбудиҳои ақидаҳои 
вай, яъне аз ҳад зиёд баланд бардоштани роли ғуломон ва баҳои лозима надо- 
дан ба аҳли ҷамоат боиси он гардид, ки баъзе олимони машҳур ба тавзеҳоти 
В.В.Струве зид баромаданд. Дигар олимон нуктаи дар Шарқ вуҷуд доштани 
форматсияи ғуломдориро қабул карда, онро инкишоф доданд5. 
Дар худи ҳамон соли 1933 С.П.Толстов дар пленуми Академияи мадания- 
ти моддӣ, ки ба масъалаҳои пайдоиш ва тараққии феодализм бахшида шуда 
буд, дар мавзӯи «Генезиси феодализм дар ҷамъиятҳои кӯчманчии чорводор»6 
маърӯза кард. Вай бисёр нуктаҳоеро асоснок намуд, ки баъдтар ба дурдо- 
наҳои ганҷинаи илми таърихшиносии советӣ мубаддал гардиданд, масалан, 
яке аз онҳо нуктаи робитаи зич доштани кӯчманчиён ва зироаткорони муқимӣ 
мебошад ва ғ. 
Дар айни ҳол, вай фарзияе пеш ниҳод, ки кӯчманчиёни Осиёи Миёна (аз 
хуннҳо сар карда) аз асри II пеш аз милод то худи асрҳои VIII–IХ давраи ин- 
кишофи ғуломдориро аз сар гузаронданд ва зимнан «дар инкишофи 
ҷамъиятҳое, ки дар онҳо чорводории кӯчӣ афзалият дошт, давраи 
ғуломдорие, ки ба форматсияҳои антиқии баҳри Миёназамин ҳамгун буд, дар 

як шакли ба худ хос демократияи ҳарбии ғуломдорӣ вусъат меёфт»7. Ин фар- 
зияи вай ба тафсил асоснок ва конкрет таҳлил нашуда буд ва иддаои 
С.П.Толстов аз он сабаб ҳам рахнапазир ҳисоб мешуд, ки баъзе нуктаҳои он 
ғалат буд (масалан, чунин иддао, ки дар байни туркманҳо дар асри ХIХ сохти 
ғуломдорӣ вуҷуд дошт ва ғ.). Вале умуман ақидаи С.П.Толстов, ки нисбат ба 
Шарқ таълимоти марксистии форматсияҳои иҷтимоию иқтисодиро конкрет 
татбиқ менамуд, хеле судбахш баромад. Аз ин ақида мантиқан бармеомад, ки 
нафақат халқҳои кӯчманчии Осиёи Миёна, балки халқҳои муқимии ба онҳо 
зич робита дошта ҳам марҳалаи тараққиёти ғуломдориро аз сар гузаронда- 
анд. 
Гузориши нави масъала боиси эътирози сахти як қатор олимон гардид. 
Масалан, А.Н.Бернштам дар пленуми соли 1933 тарафдори чунин ақида шуд, 
ки «қисми зиёди Осиё (Осиёи Миёнаро ҳам вай ба ин ҷо ҳамроҳ мекард.– Б. 
Ғ.) форматсияи ғуломдориро аз сар нагузаронда аз коммунизми ибтидоӣ ба 
ҷамъияти феодалӣ гузаштааст»8. 
Ду сол сонитар, соли 1935 М. Е. Массон даъво кард, ки дар давраи баъди 
асри VIII милодӣ дар Осиёи Миёна аллакай «заволи муносибатҳои кӯҳнаи 
феодалӣ» сар шуда буд9. 
Вале чунин нукта, ки халқҳои Осиёи Миёна давраи ғуломдориро аз сар 
гузарондаанд, тадриҷан ба саҳифаҳои нашрияҳои илмии оммавӣ10 ва махсус 
роҳ меёбад11. 
Соли 1938 С. Толстов бори нахуст сохти ғуломдории Осиёи Миёнаи 
қадимро муфассал тафсир дод. Нуктаҳои асосии он тафсир инҳоанд: 
Аъёну ашрофи суғдиён дар арафаи истилои арабҳо хосияти «ғуломдорӣ 
ва сардорони қабилаву авлод»-ро мепазируфтанд. 
ҳокимияти он ба «дастаҳои мусаллаҳи ғуломони чақир... ва ба лашкари 
боимтиёзи савораи ҷавонони ашрофзода», ки маъхазҳои арабию форсӣ ва 
хитоӣ аз онҳо ривоят менамоянд, такя мекард. Ин намуди ташкили дастаҳои 
ҳарбӣ дар давраи портҳо ҳам расм буд. 
Тамаддуни қадими воҳаҳои Осиёи Миёна симои хоси «шаҳрӣ» дошт. 
Кӯчманчиён ва зироаткорон бо ҳамдигар робитаи зич доштанд. 
Ғуломдорӣ дар байни аҳолии муқимӣ ва кӯчманчӣ маъмул буд. Ба ин мад- 
раки маъхазҳои хитоӣ ва «мактубҳои қадимии суғдӣ» бевосита далолат меку- 
нанд. Ба ин худи дар ҳайъати давлати ҳахоманишиҳо будани Осиёи Миёна ва 
бевосита моддаи оид ба ғуломдории айбномаи Сосониён шоҳид аст. Гӯрҳои 
оддии давраи усуниҳо, ки ба тартиби муқаррарӣ қатор-қатор нестанд, аз афти 
кор, гӯрҳои ғуломоне мебошанд, ки ба усуниҳо тааллуқ доштанд (ақидаи ди- 
гар – «ғуломони дар манзиле сокиншуда ва аъёну ашрофи усуниҳо»). 
«Мадракоти археологӣ далолат мекунанд, ки дар сохтмони шабакаи обё- 
рии Осиёи Миёна меҳнати ғуломон васеъ истифода бурда мешуд... Анҷом до- 
дани ин гуна сохтмон бо қувваи деҳқонон ва бо воситаҳои техникӣ, ки дар 
ихтиёри суғду хоразмиёни қадим буд, он қадар қувваи кориро аз хоҷагии 
қишлоқ кашида мегирифт, ки ин соҳаи хоҷагӣ ба ҳеҷ ваҷҳ мӯътадил кор карда 
наметавонист. Суханони машҳури Ф.Энгелсро андак дигар хел таъбир дода 

гуфтан мумкин, ки агар ғуломдорӣ намебуд, маданияти баланди обёрии Шарқ 
ба вуҷуд намеомад». 
 «Пас аз он ки Осиёи Миёна ба доираи назари осори хаттӣ афтод, боз дар 
муддати чандин асрҳо боқимондаҳои сохти ибтидоии ҷамъиятӣ пойдор мон- 
данд ва фақат аз асрҳои якуми ҳазораи якум сар карда, аввалин дигаргуниҳои 
калони сохти ҷамъиятии халқҳои Осиёи Миёна ба назар мерасанд, ки онҳо 
Осиёи Миёнаро тадриҷан ба доираи системаи ғуломдории Шарқ мекаши- 
данд». 
«Бӯҳрони умумии олами ғуломдорӣ, ки империяи Римро вожгун сохта, 
давлати Хитои қадимро ба завол расонд, ба сари Осиёи Миёна ҳам омадааст. 
Давлати Кушон дар асри V дар зери зарбаи қабилаҳои барбарӣ, ки дар асри 
IV дар Хитой ва дар асрҳои IV-V дар Европа бо номи гуннҳо маълум буданд, 
ба хок яксон гашт»12. 
Ин нуктаҳои С.П.Толстов, ба ғайр аз ду нуктаи аввал, асосан13 аз тарафи 
аксари олимони советӣ маъқул дониста шуд ва дар таълифи марксистии 
таърихи қадими Осиёи Миёна роли муҳим бозид (ду нуктаи аввал барои 
ҳамин қабул нашуд, ки иддао дошт, гӯё дар Осиёи Миёна давраи ғуломдорӣ 
то худи асрҳои VII-VIII давом карда бошад. ҳол он ки ин фикр ғалат аст). 
Баъдҳо С.П.Толстов борҳо ба сари масъалаи сохти иҷтимоии иқтисодии 
Осиёи Миёнаи Қадим14 баргашта, ҳаракат кард, ки асосан бо мадади мадраки 
таърихи шабакаи обёрии Хоразм нуктаи дар ин ноҳия вуҷуд доштани сохти 
ғуломдориро исбот кунад. Дар хоҷагии қишлоқ, аз ҷумла дар обёрӣ истифода 
шудани меҳнати ғуломон аз эҳтимол дур нест. Вале чунин иддаои 
С.П.Толстов, ки аҳолии озод дар сохтмони шабакаи обёрӣ ширкат надошт ва 
каналҳои қадима «бо қувваи ғуломони сершумори дар дигар намудҳои 
зироаткорӣ машғул набуда сохта шудаанд»15, ба назари мо он қадар 
баҳснопазир нест16. Аз рӯи ҳисобу китоби С.П.Толстов фақат дар сохтмони 
канали биступанҷкилометраи Ҷонбосқалъа мардони ноҳияи атрофи канал, 
агар соле 20 рӯзӣ кор мекарданд, 15 – 25 соли онҳо сарф мешуд. Ба фикри 
С.П.Толстов, ин кор ҳеҷ мумкин не, аз ин рӯ, ин каналҳоро шумораи зиёди 
ғуломон сохтаанд. Ин мулоҳизаҳо ба ду гумон асос ёфтаанд: каналҳои калон 
ниҳоят тез сохта мешуданд; аҳолии зироаткори воҳа метавонист дар сохтмони 
канал соле ҳамагӣ 20 рӯз кор кунад. 
Вале каналҳои калон, эҳтимол, дар зарфи чандин солҳо (дар баъзе мав- 
ридҳо дар зарфи даҳҳо солҳо), умуман шабакаи обёрӣ дар зарфи садҳо сол 
сохта мешуданд. Аз дигар тараф, хусусияти хоҷагии қишлоқи Осиёи Миёна 
(аз ҷумла, Хоразм) имкон медод, ки аҳолии зироаткор дар сохтмон ва тоза 
кардани ҷӯю анҳор соле ду ва ҳатто се моҳ машғул шавад17. Пас, худи ҳамон 
канали Ҷонбосқалъа (агар чунин маълумоти С.П.Толстов ва Б.В.Андрианов- 
ро ба назар гирем, ки шумораи мардони қобили кор тақрибан 1000 кас мебо- 
шад) мумкин буд бо қувваи аҳолии ноҳияи канал дар зарфи чор ё панҷ сол 
сохта шавад18. Ниҳоят, беандоза соддаву камсамар будани техникаи хоҷагии 
қишлоқ аз киштукор кашида гирифтани «шумораи зиёди» коркунон ва фақат 
дар каналканӣ истифода бурдани онҳоро ба як кори бефоида ва ҳатто зарар- 

нок табдил медод. Онҳоро бо воситаи зиндагӣ таъмин кардан бар дӯши 
аҳолии зироаткор бори гароне мешуд. Дар ҳамон дараҷаи техникаи хоҷагии 
қишлоқ, ки дар Хоразми охири асри ХIХ вуҷуд дошт, як коркун метавонист 
(агар чорвои корӣ дошта бошад) дар як сол дар андак майдон киштукор ку- 
над19. Дар давраҳои қадим бошад, сифати техникаи хоҷагии қишлоқ боз ҳам 
пасттар буд. Пас, имкон ва зарурати васеъ намудани майдони кишт ба шумо- 
раи коркуноне, ки бевосита дар киштукор шуғл доштанд, сахт вобаста буд.20 
Маълум, ки дар асри ХIХ ва ибтидои асри ХХ миқдори ҳосили гандум аз 
ҳар як гектари замини обӣ 15-20 сентнер буд21. Аз ин миқдор 1,5–2 сентнераш- 
ро барои тухмӣ мегирифтанд. Як қисми ҳосилро (ба ҳар ҳол, камаш 1/3 қисми 
онро, ки ин қоида дар асрҳои миёна маъмул буд) деҳқон хироҷ ё андоз ме- 
дод22. Дар дасти деҳқон ҳамагӣ 8–11с ғалла мемонд. Дар давраи қадим бошад, 
ин рақамҳо аз ин хеле камтар буданд. Агар ин рақамҳоро 50 фоиз кам карда, 
онро дуруст ҳисоб кунем (албатта, фақат фикран) дар дасти деҳқон ҳамагӣ 4– 
5,5с ғалла мемонд: ин миқдор ғалла соле ба ду ва агар бисёр гирем, ба се кас 
базӯр мерасад. Агар ба назар гирем, ки дар киштукор ба коркуни асосӣ аҳли 
хонаи вай ҳам кӯмак мекарданд, пас оилаи деққони Хоразми Қадим шиками 
худро бо азоб сер мекарду маҷбурӣ андоз медод. 
Дар асоси мулоҳизаҳои болоӣ чунин тахмин ҷоиз аст, ки дар сохтмони 
ирригатсионӣ ва дар мавсимҳои лозима тоза кардани ҷӯю анҳор одатан (гар- 
чанде баъзе истисноҳо ҳам маълуманд) тамоми коркунони хоҷагии қишлоқ ва 
аз ҷумла, ғуломон низ иштирок мекарданд. Б.А.Литвинский хеле дуруст на- 
виштааст, ки: «Ба сохтмони каналҳои нав худи давлат манфиатдор буд, зеро 
барои истифода аз об ва заминҳои обӣ андоз мегирифт. Бинобар ҳамин аҳли 
деҳот, аз афти кор, маҷбуран ба каналковӣ сафарбар мешуданд. Ин кор, 
эҳтимол, зери роҳбарӣ ва назорати намояндагони ҳукумат иҷро мешуд».23 
Худи ҳамин муҳаққиқ чун шабеҳ ба Ошур ишорат мекунад, ки дар он ҷо 
бинокорӣ чун амри умум маъмул буд ва дар он худи подшоҳ ҳам, ҳамчун на- 
мояндаи ҷамоат (албатта, фақат ба тарзи рамзӣ) иштирок мекунад.24 
Боқимондаҳои ин расму таомули қадим дар Хева то асри ХIХ пойдор буд. 
ҳар сол дар вақти тоза кардани ҷӯйбор, баъди маросими пурдабдаба, худи 
Дар воқеъ, агар ба назар гирем, ки барои анҷом додани канал 760 ҳаз. м3 хокро 
кандан даркор (Андрианов Б.В., 1969, с. 128) ва як коркун метавонист дар як рӯз 2,5 
м3 хок канад, ба осонӣ ҳисоб кардан мумкин, ки канал дар панҷ сол буд мешуд. 
Вале дар ҳуҷҷатҳои папирусии Мисри Эллинӣ мадраке ҳаст, ки дар сохтмони 
канал як коркун бояд дар як рӯз 3,5 м3 хок канад (Крюгер Е.В., 1935, с. 28), агар 
маҳсули кори каналканҳоро ба ин миқдор наздик ҳисоб кунем, пас сохтмони 
канал дар зарфи се сол анҷом меёфт. 
Аз рӯи ҳисоби С.П.Толстов, дар атрофи канали Ҷонбосқалъа андак камтар аз 4-5 
ҳазор кас иқомат доштаанд ва аз ҷумлаи онҳо 1–1,5 ҳазор кас мардони қобили кор 
будаанд (ин миқдор аз будаш шояд андак зиёд шуда бошад – Андрианов Б.В., 
1969, с. 127). Агар фарз кунем, ки ҳамаи онҳо машғули киштукор буданд, дар ин 
сурат ҳам майдони начандон калонро киштукор карда метавонистанд. 
Аҳамияти иҷтимоӣ ва агар ин таъбир ҷоиз бошад – «мартабаи» каналко- 

вон дар Шарқи қадим чунон баланд буд, ки масалан, дар асотири шумерӣ ху- 
ди худоён ҷӯй мекобанд, каланд мезананд ва хокро ба сабад андохта, пушто- 
ракунон берун мебароранд.26 
Дар Мисри Птолемей каналковию дарғотсозӣ бо мадади аҳолии 
маҳаллии мутеъ анҷом дода шуда, давлат онҳоро ба ин кор иҷборӣ сафарбар 
менамуд. Умуман таомул ҳамин буд, ки дар ин кор бояд ҳама иштирок ку- 
нанд, вале намояндагони табақаҳои болоии ҷамъият андози муайяне медо- 
данду ба кор намебаромаданд. Касони ба каналковӣ сафарбаршударо давлат 
бо каланду сабади хоккашонӣ таъмин мекард ва онҳо баъди анҷоми кор бояд 
каланду сабадро гашта медоданд.27 
Дар Шарқ манфиати оддии иқтисодӣ тақозо мекард, ки тамоми аҳли 
деҳот дар каналковӣ иштирок кунанд. Ин гуна корҳои мураккаб бе идораву 
танзими давлат анҷом ёфта наметавонист ва чи тавре К. Маркс дар асари худ 
«ҳукмронии Британия дар ҳиндустон» навиштааст: 
«Шароити обу ҳаво ва хусусияти хок... системаи обёрии сунъиро, ки бо 
ёрии каналҳо ва иншооти ирригатсионӣ ба амал бароварда мешавад, асоси 
зироаткории шарқ гардонидаанд... Он функсияи иқтисодӣ, ки ҳамаи ҳуку- 
матҳои Осиё маҷбуран ба ҷо меоварданд, яъне функсияи ташкили корҳои 
ҷамъиятӣ аз ҳамин система ба миён меомад. Чунин системаи ба таври сунъӣ 
баланд бардоштани ҳосилхезии замин, системае, ки ба ҳукумати марказӣ во- 
баста буда, дар сурати бо корҳои ирригатсионӣ ва хушккунии заминҳо 
бепарвоӣ кардани ин ҳукумат фавран ба таназзул меафтод, сабаби чунин фак- 
те мебошад, ки территорияҳои бисёр калоне, ки як замонҳо хеле обод бу- 
данд... ҳоло ба биёбони беҳосилу беодам мубаддал шудаанд...»28 
Муаррихони советӣ дар солҳои 40 – 60-ум нуктаи дар таърихи Осиёи 
Миёна инкишоф ёфтани сохти ғуломдориро аниқ ва амиқ намуда, масъалаҳои 
таърихи сиёсӣ, тараққиёти қувваҳои истеҳсолкунанда, муомилоти пулӣ, мада- 
ният ва дигар ҷиҳатҳои ин сохтро муфассал тадқиқ намуданд. Ғайр аз ин 
кӯшиш карданд, ки хусусияти сохти ғуломдории Осиёи Миёнаро муайян на- 
моянд ва марҳалаҳои тараққиёти онро муқаррар кунанд.29 Хуллас, дар илми 
советӣ чунин ақида пойдор шуд, ки дар Осиёи Миёнаи қадим сохти 
ғуломдорӣ ҳукмрон буд.30 
Тадқиқи маҷмӯи материалҳои таърихӣ касро ба чунин ақида водор меку- 
над, ки сохти ғуломдории Осиёи Миёна баъзе хусусиятҳои муҳим дошт. ҳанӯз 
дар нашри якуми «Таърихи халқи тоҷик» (М., 1949) баъзе хусусиятҳои прин- 
сипиалии сохти ҷамъиятии Осиёи Миёнаи қадим таъкидан баён шуда буд. Ин 
ақида дар нашрҳои минбаъдаи ин асар инкишоф дода шуд ва хеле аниқтар 
гардид. 
Дар ҷилди I асари коллективонаи «Таърихи халқи тоҷик» (М., 1963) 
ҳамон материалҳое, ки дар солҳои 60-ум оид ба Осиёи Миёнаи қадим дар их- 
тиёри илм буд, таҳлил карда шуда, бо мадраки таърихии иҷтимоию 
иқтисодии мамлакатҳои ҳамҷавори Шарқ муқоиса карда шуданд. Ин 
тадқиқоти аз ҳама пурратару ботартибтар дар ҳалли ин масъала, инчунин 
қадаме ба пеш буд. 

Дар болои мубоҳиса оид ба «тарзи осиёии истеҳсолот» махсус таваққуф 
кардан даркор. 
Дар охирҳои солҳои 20-ум ва аввали солҳои 30-юм дар илми советии 
таърих оид ба «тарзи осиёии истеҳсолот» мубоҳисаи калон ба вуқӯъ омад. Ин 
мубоҳиса дар миёнаҳои солҳои 60-ум боз авҷ гирифт ва зимнан ба мубоҳисаи 
дувум баромади олимони марксисти хориҷа31 ибтидо гузошт. Дар ин мавзӯъ 
дар журналҳои илмӣ бисёр мақолаҳо чоп шуданд, маҷмӯаҳо ва асарҳои 
алоҳида интишор гардиданд.32 
Истилоҳи «тарзи осиёии истеҳсолот» дар асарҳои асосгузорони марксизм 
дучор меояд. Вале дар ибтидои солҳои 80-уми асри Х1Х вақте К.Маркс ва 
Ф.Энгелс бевосита ба масъалаҳои таърихи қадим машғул шуданд, диди онҳо 
ба ин масъала тағйир ёфт. Дар асари Ф.Энгелс «Пайдоиши оила, моликияти 
хусусӣ ва давлат» (с.1884) ба ҷои «тарзи осиёии истеҳсолот» сохти ибтидоӣ ва 
баъди ин сохти ғуломдорӣ омадааст. Соли 1887 Ф.Энгелс навишта буд: 
«Дар даврони қадими осиёӣ ва классикӣ ғуломдорӣ шакли асосии зулми 
синфӣ буд, яъне на он қадар замини оммаҳо мусодира карда мешуд, балки 
бештар шахсияти онҳо аз они худ карда мешуд... Дар асрҳои миёна аз замин 
озод кардани халқ не, балки, баръакс, ба замин вобаста намудани вай манбаи 
истисмори феодалӣ буд»33. 
В.И.Ленин дар асари махсуси худ «Дар бораи давлат»34, ки ба формат- 
сияҳои иҷтимоию иқтисодӣ бахшида шудааст, ҳар як форматсияро муфассал 
тавсиф дода, ба ҷои ҳамдигар бо тартиб омадани онҳоро баён кардааст, вале 
В.И.Ленин истилоҳи «тарзи осиёии истеҳсолот»-ро ҳатто ном намебарад ва 
фақат дар матни иқтибосҳое зикр мекунад, ки аз асарҳои дахлдори К.Маркс 
гирифтааст. Мо ҳамфикри он олимони советӣ ҳастем, ки ба ақидаи онҳо 
К.Маркс ва Ф.Энгелс бо мурури вақт аз тасаввурот оид ба ким чи хел «тарзи 
осиёии истеҳсолот» даст кашидаанд. Кӯшишҳои В.И.Ленинро ҳам тарафдори 
«тарзи осиёии истеҳсолот» карда нишон додан низ ҳеҷ як асос надорад. 
Дар айни ҳол, дар рафти мубоҳисаи охирин маълум шуд, ки мазмуни 
форматсияи ғуломдориро бештар ҳартарафа ва васеътар муайян кардан зарур 
аст. Чунин ақида ҳаст, ки сохти ғуломдорӣ гӯё чунон ҷамъияте бошад, ки дар 
он аксарияти (ва ҳатто қисми асосии) истеҳсолкунандагони бевосита бояд 
ғуломон бошанд - ҳол он ки ин ақида мутлақо беасос ва догматикӣ аст. 
Воқеан таърих аз ин гуна ҷамъиятҳо хабар надорад ва ҳама вақт ғуломон 
қисми камтари аҳолиро ташкил медоданд. Худи авзои ғуломон ниҳоят гуно- 
Баъзе асарҳои ин олимон дар матбуоти мо чоп шудаанд («Народы Азии и 
Африки», 1965, № 1). «Ҷиҳатҳои умумӣ ва хусусии инкишофи таърихии 
мамлакатҳои Шарқ. Материалҳои 
мубоҳиса оид ба форматсияҳои ҷамъиятии шарқ (Тарзи осиёии истеҳсолот)», М., 
гун шуданаш мумкин буд. Билохир, он ҷамъияте, ки мо ҷамъияти ғуломдорӣ 
меномем, аслан гуногунуклад буд.35 ҳамаи инро дар вақти дида баромадани сохти 
ҷамъиятии Осиёи Миёнаи қадим ба назар нагирифтан мумкин нест. 

2. Тасаввуроти ҳозиразамон дар бораи сохти иҷтимоию иқтисодии  

осиёи миёнаи қадим 
 

Тақсимоти иҷтимоӣ ва молумулкӣ 
 
Аллакай дар охири ҳазораи III ва аввали ҳазораи II пеш аз милод дар 
Туркманистони ҷанубӣ тақсимоти молумулкӣ равшан ба назар мерасад. Дар 
Теппаҳисор ном осори эронӣ, ки ба ҳамин давраҳо тааллуқ дорад, қабрҳои 
ниҳоят бои сардорон ёфт шудааст. Дар Туркманистони ҷанубӣ ин гуна 
қабрҳои боён нестанд, вале дар қатори гӯрҳои муқаррарӣ гӯрҳое ҳастанд, ки 
фарқи калон доранд. Масалан, чунин аст қабри коҳинае, ки бо ангуштарини 
тилло ва шаддаи зебо гӯронда шудааст (дар Олтинтеппа). Паҳн шудани мӯҳр 
ҳам аз инкишофи тақсимоти молумулкӣ ва иҷтимоӣ далолат мекунад. Ёфт 
шудани хазинаҳо нишони он аст, ки сарватандӯзӣ аз тарафи намояндагони 
баъзе хонаводаҳо сар шудааст.36 Сохтмони қасру коху маъбад барин биноҳо 
аз мавҷудияти ҷамъияте шаҳодат медиҳад, ки аз афти кор, аллакай ба синфҳо 
тақсим шудааст. 
Тақсимоти молумулкӣ ва иҷтимоӣ дар ҷануби Осиёи Миёна, аниқтараш 
дар Туркманистони ҷанубӣ нисбат ба дигар ноҳияҳои ҳамсоя хеле барвақттар 
оғоз ёфтааст. Сабаби ин гуна «барвақтии» инкишофи Туркманистони ҷанубӣ 
гуногун мебошад. Аз ҷумла, яке аз сабабҳо ҳамин, ки дар Туркманистони 
ҷанубӣ барои зироати обии қадимӣ шароити аз ҳама қулайтар (дар Осиёи 
Миёна) фароҳам омадааст. Аз дигар тараф, Туркманистони ҷанубӣ дар боба- 
ти робита бо дигар тамаддунҳои шаҳрии Шарқ авзои муносибтаре дошт. 
Инкишофи ҷамъияти синфӣ дар Туркманистони ҷанубӣ аввал мунтазам 
боло рафта, вале дар мобайн ва дар нимаи дувуми ҳазораи II пеш аз милод 
суст шудан гирифт. Ин ҳолат беихтиёр шимоли ҳиндустонро ба хаёл меова- 
рад. Дар бораи хусусияти дигаргуниҳои иҷтимоӣ, ки дар он давраҳо дар 
ҷамъияти Туркманистони ҷанубӣ ба вуқӯъ меомаданд, фақат тахминан гап 
задан мумкин аст. Шакке нест, ки аллакай дар оянда дар он давра тақсимоти 
калони иҷтимоӣ ва молумулкӣ вуҷуд дошт. Инчунин мавҷудияти дизҳо (ман- 
зилҳои мустаҳками аркдор) низ ҷолиби диққат аст, ки онҳо дар охири ҳазораи 
II ва аввали ҳазораи I нафақат дар Туркманистон, балки дар Бохтар низ 
маълум буданд. Чунин суханони Ф.Энгелсро пурра ба онҳо нисбат додан 
мумкин аст: «Беҳуда нест, ки дар атрофи шаҳрҳои нави мустаҳкамгардида 
деворҳои даҳшатовар қомат рост кардаанд: дар хандақҳои зери ин деворҳо 
гӯри абгори сохти авлодӣ намоён шуда меистад; бурҷҳои онҳо бошанд, то ба 
тамаддун расидаанд».37 
Дар нимаи аввали ҳазораи I пеш аз милод тақсимоти молумулкӣ, иҷтимоӣ 
ва пайдоиши синфҳо бо қувваи нав авҷ мегирад. Ҷиҳати нави ин падида 
ҳамин, ки он акнун тамоми ноҳияҳои асосии Осиёи Миёнаро фаро мегирад. 
Инъикоси онро дар «Авесто» ва ҳатто дар қисмҳои қадимтарини он дидан 
мумкин аст. Ба ақидаи муаллифони «Авесто», сарват, пеш аз ҳама, чорво ме- 

бошад. Паҳлавони таҳамтан Хумо соҳиби «галаҳои хуб» будааст; «ҳавлиҳое» 
зикр шудаанд, ки «аз чорво бой будаанд». Ба худи Зардушт шахсе даҳ модиё- 
ни тойчадор ва як шутурро инъом карданӣ шудааст ва чи тавре В.И.Лившитс 
ҳаққонӣ қайд мекунад: «ба гумон, ки ин одам зироаткори оддӣ бошад».38 
Дар бораи сохти иҷтимоии Осиёи Миёна дар миёна ва нимаи дувуми 
ҳазораи I пеш аз милод маълумот ниҳоят кам аст. Фақат баъзе ишораҳо оид 
ба тақсимоти иҷтимоӣ ба назар мерасаду бас. Масалан, дар байни бохтариҳо 
ва суғдиён «наҷибтаринҳое» (noӣilissimi) будаанд, ки бо «наҷобати», худ аз 
дигарон фарқ доштаанд (Квинт Куртсий, VII, 10, 4; Арриан, VII, 6. 3). Дар 
Осиёи Миёна ғуломдорӣ ҳам расм будааст. Масалан, дар сарчашмаҳо ривояте 
ҳаст, ки сокинони ноҳияи ғарбии давлати ҳахоманишиҳоро «ғулом гардонда» 
ба Осиёи Миёна кӯчонда овардаанд. Ана ҳамин тавр сокинони Барка ном 
шаҳри юнониёнро (воқеъ дар шимоли Африка) дар Бохтар муқимӣ кардаанд 
(Геродот, IV, 204). Форсҳо юнониёни ионии шӯришбардоштаро метарсонанд, 
ки худашонро ғулом карда, духтарони онҳоро ба Бохтар муҳоҷир хоҳанд кард 
(Геродот, VI, 9). Аз афти кор, ғуломонеро, ки аз ноҳияҳои ғарбии давлати 
ҳахоманишиҳо меоварданд, одатан дар Бохтар маскун мекарданд. Вале ин 
ғуломон ғуломони подшоҳ буданд. Дар бораи ғуломони хусусии ин давра 
маълумот камтар аст. Масалан, танҳо як хабар ҳаст, ки (ҳамон ҳам комилан 
аниқ не) Спитамани суғдӣ ғулом (sӯқvғs) доштааст (Квинт Куртсий, VIII, 3, 9). 
Дар айни замон дар маъхазҳо ишорат меравад, ки дар ташкили иҷтимоии 
аҳолии ондавраи Осиёи Миёна падидаҳои сохти авлоду қабилавӣ ба назар 
мерасанд. Шояд ба ҳамин сабаб аҳолии яке аз шаҳрҳои шимоли Суғд қабила ё 
авлоди (gӯns) момакон номида шудаанд (Квинт Куртсий, VII, 6, 17). 
Аъёну ашрофи Суғд ва Бохтар дар замони Искандари Мақдунӣ соҳиби 
сарвати азим буд. Бевосита набошад ҳам, ба ин, масалан, кирдори ҳуриён 
ном шахсе далолат мекунад, ки тамоми лашкари мақдуниёнро дар муддати ду 
моҳ бо хӯрокворӣ таъмин карда тавонистааст (Арриан, IV, 21, 10). Портии 
машҳур аз авлоди Сурен, ки Крассро торумор карда буд, ба қавли Плутарх 
(«ҳаёти Красс», 21), «одаме будааст бағоят нодир, ҳам дар сарват ва ҳам дар 
наҷобат ва ҳам дар шӯҳрат нафси сонӣ баъди шоҳ... Бидуни тӯша, ки бори 
ҳазор шутур будааст ва бидуни дусад ароба канизак ба сафар намебаромада- 
аст. ҳазор паҳлавони зиреҳпӯш ва аз ин беш сарбозони мусаллаҳ ӯро мушоият 
мекардаанд, тамоми нӯкару саворагону ғуломони вай аз даҳ ҳазор меафзуда- 
аст». Мусофире қайд кардааст, ки дар Даван «ҳавлиҳои пурсарват» ва «ка- 
лоншавандаҳо» ҳастанд; бойҳо захираи фаровони шароб доштаанд. Бойҳои 
усуниҳои кӯчманчӣ галаҳое доштаанд, ки ҳар яке 4–5 ҳазор сар будааст. 
Таркиби ҷамъияти Осиёи Миёна дар охири ҳазораи I пеш аз милод ва ибтидои 
ҳазораи I милодӣ Дар тангаҳои Юнону Бохтар ва давраҳои баъдтар ва инчунин 
дар тангаҳои Кушониён чунин унвони юнонӣ ё худ шарқиэронии сардори давлат 
сабт гардидаанд – «волӣ», «шоҳ», «шаҳаншоҳ». Дар як мӯҳри ҳиндӣ ба хатти 
кушонӣ номе зикр шуда, баъди он унвони он шахс – «вазурк фрамалар»39 ома- 
дааст. Дар Эрони сосонӣ ҳам сардори маъмуриятро «вазург фрамадар» ме- 
гуфтаанд, ки гӯё як навъ сарвазир буд. Ба ин мансаб фақат муқаррабони шоҳ ё 

худ намояндагони авлодҳои машҳур соҳиб шуда метавонистанд.40 Вале бояд 
дар назар дошт, ки дар Осиёи Миёна маънои ин унвон дигар буданаш ҳам 
мумкин, зеро дар матнҳои мансуб ба давраҳои аввали асри миёнаи Суғд фар- 
мондор «маъмури хоҷагии дарбор» буд.41 Аммо аз эҳтимол дур нест, ки дар 
замони Кушониён унвони мазкур унвони маъмури олии (ё яке аз унвонҳои 
олии) давлат буд. 
Дар Эрмитажи давлатӣ42 ва дар Музеи Британия43 мӯҳрҳое ҳастанд, ки 
дар онҳо унвони «ҳазорахт» сабт шудааст ва он ҳамчун ҳазорпати Сосониён 
мебошад.44 Санаи ин мӯҳрҳо муайян нест, эҳтимол, онҳо ба давраҳои баъди 
Кушониён мансуб бошанд. Дар бораи ҷои таҳияи онҳо ҳам ягон гапи муайян 
задан мумкин не, вале мо метавонем барои исботи дар асрҳои III-IV милодӣ 
дар Бохтар мавҷуд будани идораи мукаммали давлатӣ онҳоро чун далели 
иловагӣ ба кор барем. Дар катибаи Сурхкӯтал гуфта шудааст, ки унвони 
Ноқанзоқ «каралраг» буд. Ба ақидаи В.Б.ҳеннинг ин бо унвони сосонӣ «ка- 
норанг» (яъне сарҳадбон) як асту соҳиби ин унвон волии ноҳияи шарқӣ (яъне 
ноҳияи ба Осиёи Миёна ҳамсарҳади) давлати Сосониён буд. Вазифаи ин волӣ 
асосан ҳарбӣ буд, на гражданӣ. Баъд ин унвон дар Осиёи Миёна хеле паҳн 
шуд, масалан, дар ибтидои асрҳои миёна намояндагони оли Самарқанд чунин 
унвон доштанд. 
Дар мӯҳре, ки дар Эрмитажи давлатӣ маҳфуз аст, В.Б.ҳеннинг калимаи 
«асбаропат»-ро хонд. Қисми аввали калима калимаи забони форсии миёна 
«асбар», яъне «савор» мебошад. Қисми дувуми калима аз «пат»-и забони 
қадимаи форсӣ аст, ки ба маънои «соҳиб» меояд. Хуллас, аниқаш ҳамин, ки ин 
калима ном не, балки унвон буда ва маънои он «сардори саворон аст»46. 
Дар яке аз геммаҳои кушонӣ номи соҳиби гемма «Харбалан» (яъне «Хар- 
савор») сабт шудааст. В.А.Лившитс ишорат кардааст, ки ин ном дар ду кати- 
баи ҳиндӣ, ки аз Сарнатҳа (қарибии Банорас) ёфт шудааст, дучор мешавад ва 
зимнан яке аз катибаҳо сана дорад ва он ба соли севуми ҳукмронии Канишка 
рост меояд. Дар ин катиба дар бораи иморати ибодатгоҳи буддоӣ хабар дода 
шуда, дар байни донаторҳо ду «сатрап» –Wanaspaқa ва Khaқapallano зикр меша- 
вад. Шахси дувум талаффузи номи ҳиндии касест, ки дар гемма сабт гардида- 
аст, Vanaspaқa бошад, аз Wanaspaқ-и бохтарӣ бармеояд ва маънояш «зафардод» 
аст. Дар дувумин катибаи мазкур Khaқapallano «сатрапи аъзам» номида шуда- 
аст». Аз тадқиқи Порт маълум буд, ки идораи маъмурӣ - вилоятӣ ва маҳаллӣ 
ниҳоят маъмул буду барои пахш намудани истеҳсолкунандагони бевосита 
хизмат мекард. 
Инак, ду қутб: дар як тараф, ашроф, ки дар даст ҳокимияту сарвати беан- 
дозаро нигоҳ медошт ва дар тарафи дигар, ононе, ки ин сарватро ба вуҷуд 
овардаанд. Дар бораи таркиби аҳли меҳнат (агар маҳз аз Осиёи Миёна сухан 
равад) дигар маълумоти муфассалтаре нест. Дар маъхазҳои то ба мо расида 
хабаре нест, ки қасрҳоро кӣ месохт, қалъаву истеҳкомҳоро кӣ барпо менамуд, 
кӣ дар устохонаҳои шаҳр кор мекард ва аҳолии деҳот аз киҳо иборат буд. 
Шакке нест, ки дар Осиёи Миёна ғуломон48 ҳам буданду аҳолии мазлуму му- 
теъ ҳам. 

Бояд қайд кард, ки (дар асоси исботи забоншиносон) барои ифодаи 
ғуломи давраи падаршоҳӣ ҳиндуевропоиён ҳанӯз дар давраи биринҷӣ исти- 
лоҳе доштанд, пас онҳо дар ҳамон замонҳо аз ғуломдории падаршоҳӣ воқиф 
будаанд. Дар давраи «Авесто» ҳам ғуломону одамони мутеъ вуҷуд доштаанд. 
Агар давраҳои сонитарро гирем, дар бораи ғуломони Суғд, Порт маълумоте 
ҳаст, дар бораи ғуломоне низ сухан меравад, ки аз Бохтар ва эҳтимол, аз 
Фарғона мешудаанд. Дар «Мактубҳои қадимаи суғдӣ» ва дигар осори хаттии 
суғдиён истилоҳоти «вандак» («банда», «ғулом») ва «дайя» («чӯрӣ») дучор 
мешавад. Дар никоҳхати суғдиён (аввали асри VIII милодӣ) чор тоифаи мар- 
думони мутеъ зикр шудааст. Дар байни онҳо ғуломони дар боло зикршуда 
вандакҳо, ғуломони ба ҷои пули қарз гирифташуда нипакҳо ва шахсони асир 
афтода ғуломшуда - ванакҳо номбар шудаанд. Дар айбномаи Сосониён, ки 
дар асри V милодӣ таълиф шудааст, ду тоифа ғуломон – бандакҳо (яъне уму- 
ман ғуломон) ва анашҳракҳо (яъне шахсони асир афтода ғуломшуда) ба назар 
мерасанд.49 Дар ду катибаи рӯи устухондонҳои Тӯққалъа (Хоразм), ки санаи 
онҳо дар як вақт аст, истилоҳи «хуноник» пайдо шуд. Мувофиқи баъзе мадра- 
кот дар Хоразм истилоҳи «хун» маънои асири ғарибро доштааст. 
Барои ҳалли масъалаи сохти иҷтимоию иқтисодӣ хуҷҷатҳои Тупроққалъа 
аҳамияти махсус доранд (асрҳои II–III милодӣ). Ин рӯйхати аҳли хонавода- 
ҳост, аниқтараш, рӯйхати мардони оила, яъне рӯйхати тоифаи агнатӣ мебо- 
шад. Масалан, дар ҳуҷҷати № 8 гуфта мешавад, ки тоифа аз 21 кас иборат, аз 
ҷумла, 4 шахси озод (соҳибхона, ду писари калонаш ва домодаш). Ғуломон 
бошанд (ё худ хизматгорон) 17 нафар, зимнан 12 нафари онҳо ғулом (ё хиз- 
матгори) худи соҳибхона, 2 нафарашон аз они занаш, 2 нафари дигар аз они 
писаронаш ва 1 ғулом аз они писари канизи соҳибхона50. То нашри пурраи 
ҳуҷҷатҳои мазкур аз тафсири таърихии он беҳтараш худдорӣ кардан даркор. 
Вале бори дигар таъкид мекунем, ки меҳнати ғуломон на ягона буду ва на, аз 
афти кор, афзалияте дошт. Ин гап, аз ҷумла ба хоҷагии қишлоқ ҳам дахл до- 
рад. 
ҳиндушинос - марксисти машҳур Валтер Рубен (РДГ) ақида дорад, ки дар 
ҳиндустон шумораи ғуломон хеле зиёд буд, вале бевосита дар истеҳсолот (ҳам 
дар хоҷагии қишлоқ ва ҳам дар ҳунармандӣ) онҳо мақоми баланд надоштанд, 
зеро самараи меҳнатии онҳо зиёд набуд.51. Вазъият нафақат дар ҳиндустон 
чунин буд, балки чи тавре олимони советӣ нишон доданд, дар аксари мамла- 
катҳои дунёи қадим, ки дар он ҷо истеҳсолоти молӣ тараққӣ накарда буд, чу- 
нин вазъиятро дидан имкон дошт. И.М.Дяконов менависад: «...Фақат Ко- 
ринф, Афина ё Рим (ҳам Рими республикаи сонӣ ва ҳам Рими империяи аввал) 
барин ҷамъиятҳо, яъне фақат баъзе ҷамъиятҳои дунёи қадим, ҷамъиятҳое, ки 
Маълумоти маъхазҳо дар бораи ғуломони Осиёи Миёна дар ҷилди I «Таърихи 
халқи тоҷик» (М., 1963) ҷамъ ва таҳлил карда шудааст. 
дар онҳо ғолибан истеҳсолоти молӣ равнақ дошт, дар инкишофи пуравҷи 
ғуломдории ғайридавлатии миқёсан хеле калон мисол шуда метавонад.»52 
Ба фикри мо ҳам, дар Осиёи Миёна меҳнати ғуломон, аз ҷумла меҳнати 
ғуломон дар истеҳсолоти хоҷагии қишлоқ роли ғайриасосӣ, аниқтараш, роли 

дувумдараҷаро мебозид. 
Ба ин муносибат бояд таъкид кард, ки мувофиқи шаҳодати баъзе мадра- 
коти бевосита ва бисёр мадракоти бавосита дар Осиёи Миёнаи қадим, чунон- 
чи, умуман дар Шарқи қадим53 ҷамоат мақоми ниҳоят баланде дошт. 
Ҷамоатҳои хонаводагии падаршоҳӣ ва ҷамоатҳои ҳамсоягон, ки онҳоро мут- 
таҳид менамуданд, ҳамон таҳкурсие буд, ки бар он ҷамъияти қадим пойдор 
меистод. Ин ҷамъият, бо таъбири И.М.Дяконов, пеш аз ҳама, ташкилоти ода- 
мони озоду ғуломдорони баробарҳуқуқ буд.54 
Дар Суғди давраҳои аввали асрҳои миёна (ва аз афти кор, аз ин ҳам пеш- 
тар) ҷамоат (наф) аз ашроф (озоткорон), савдогарон (ҳавокорон) ва 
деҳқонони озоди ҷамоату ҳунармандон (корикорон)55 иборат буд. Умуман аз 
давраҳои «Авесто» сар карда дар забони эронӣ муқобилгузории шахсони аз 
ҷиҳати иҷтимоӣ боло ба шахсони аз ҷиҳати иҷтимоӣ паст ба назар мерасад. 
Шахсони аз ҷиҳати иҷтимоӣ болоро «озод» меномиданд.56 Ба онҳо шахсони 
мутеъ, пеш аз ҳама, ғуломон муқобил меистоданд. Ба қавли Ф.Энгелс, «ис- 
тибдоди шарқӣ ба моликияти умумӣ асос ёфта буд».57 
Гарчанде дар сохти иҷтимоию иқтисодӣ муносибатҳои ғуломдорӣ мақоми 
муҳим доштанд ва чуноне ки бисёр муҳаққиқон нисбат ба Шарқ инро раво 
медонанд, ҷамъиятро умуман ҷамъияти ғуломдорӣ номидан мумкин аст, вале 
ба ақидаи мо, дар Осиёи Миёна дар истеҳсолот дар тамоми муддати давраи 
қадим аҳли ҷамоат роли пешбаранда доштанд ва ин, алалхусус, дар ис- 
теҳсолоти хоҷагии қишлоқ аён аст. Ин замоне буд, ки дар деҳот ҷамоати 
қишлоқ ҳукмронӣ мекард.58 
Хусусияти ҷамоатӣ доштани зироаткорӣ протсесси аз хоҷагии натуралӣ 
ба хоҷагии молӣ гузаштанро хеле суст кард, зеро маълум аст, ки «ҳар қадар 
таназзули тарзи ҷамоатии зиндагонӣ бештар бошад, ба мол табдил ёфтани 
маҳсулот... ҳамон қадар зиёдтар мешавад».59 
Чи тавре дар бобҳои болоӣ нишон додем, дар Осиёи Миёна ҳаёти шаҳрӣ 
барвақт оғоз ёфта, бо бисёр мамлакатҳо робитаи савдо баста шуд, вале хусу- 
сияти натуралии хоҷагӣ мисли пештара мақоми асосӣ дошт. Агарчи ба ту- 
файли ин савдои дохилӣ ва муомилоти пул чандон чуқур паҳн нашуда бошанд 
ҳам, онҳо дар ҳар ҳол «барои ба системаи ғуломдорӣ, ки ба истеҳсоли арзиши 
изофа нигаронида шудааст, табдил ёфтани системаи патриархалии ғуломӣ, ки 
Дар бораи таърихи ин истилоҳот ниг.: ӣailӯy Н.W., 1932. р. 952–954. Дар бораи 
«озода»-ҳои матнҳои хутанусакоӣ ниг.: Ваilеу Н. W., 1960. р. 45. Дар бораи 
истифодаи ин истилоҳот дар ҳуҷҷатҳои ҳиндӣ, ки ба кҳароштӣ (Туркистони 
шарқӣ) навишта шудаанд, ба истеҳсоли васоили бевоситаи зиндагӣ нигаронида 
шудааст»60, мусоидат карданд.Дар ноҳияҳои кӯҳӣ ва даштии Осиёи Миёна 
инчунин воҳиди тақсимнашудаи ҳунармандӣ байни шаҳру деҳот вуҷуди худро 
идома медод. 
Дар ин ҷойҳо ҳунармандӣ аз зироаткорӣ ҳанӯз қатъиян ҷудо нашуда буд. 
ҳамзистӣ ва ҳамкории зичи ноҳияҳои зироаткор ва олами қабилаҳои 
кӯчманчӣ дар тӯли бисёр асрҳо ва ҳазораҳо ҳодисаи хоси тараққиёти таъри- 
хии Осиёи Миёна ва бисёр дигар мамлакатҳои Шарқ буд.61 

Яке аз вазифаҳои истибдоди шарқӣ бо мақсади ғорати кишварҳои дигар 
ва ғасби заминҳои бекарон доимо ҷанг кардан буд. 
Инчунин бояд қайд кард, ки тараққиёти хоҷагӣ ниҳоят нобаробар буд ва, 
аз ин рӯ, дар инкишофи муносибатҳои ғуломдорӣ дар вилоятҳои гуногуни 
Осиёи Миёна низ нобаробарӣ ба назар мерасад. Аз ҷиҳати иқтисодӣ ноҳияҳои 
пешқадам воҳаҳои Суғд, Хоразм, Бохтар (Тахористон), Фарғона ва Хуросон 
буданд. Воҳаҳои нисбатан маҳдуди кӯҳистони доманаи Помир, Бадахшон, 
Кӯҳистон ва ғ. андак қафо мемонданд. Ноҳияҳои ҳафтрӯд, назди Арал, 
соҳили Каспий ва ноҳияҳои Қазоқистони ҳозира гӯшаҳои қафомондаи дур- 
даст ҳисоб мешуданд. Воҳаҳои Чоч ва Истаравшан як навъ районҳои гӯё 
буферӣ буданд. Дар хоҷагии чорводории даштҳо ва дар хоҷагиҳои маҳдуди 
кӯҳистон сохти авлодӣ хеле вақт боқӣ монд. Дар ноҳияҳо муносибатҳои 
ғуломдорӣ тезтар инкишоф меёфтанд. Умуман бояд қайд кард, ки дар Осиёи 
Миёна муносибатҳои ғуломдорӣ он қадар амиқ нашуданд, ки дар олами 
антиқа шуда буданд. 
Зиддияти асосии беш аз пеш тезутундшавандаи синфӣ дар байни ду тараф 
ба назар мерасад, аз як тараф, ашрофи беш аз пеш бойшавандаи ҳарбиёну 
ғуломдорону коҳинон, ки соҳиби ғуломони бисёру заминҳои беканор ва кор- 
вонҳои бешумор буданд ва, аз тарафи дигар, аҳли оддии ҷамоат, ки гирифто- 
ри шаклҳои гуногуни асорати сарватдорон буданд. 
ҳокимияти давлатӣ дар дасти ашрофу коҳинон бо сарварии мустабиду 
лашкари вай буд – ҳамаи онҳо дар дӯши халқ менишастанд. Табақаи ҳукмрон 
ба ҳокимияти муқтадири марказӣ такя карда, ғуломон ва аҳли ҷамоатро ис- 
тисмор менамуд. 
К.Маркс ҳатто дар бораи Рим барин мамлакати классикии ғуломдории 
антиқӣ навишта буд: «... дар Рими қадим муборизаи синфӣ фақат дар дохили 
ақаллияти имтиёзнок, дар байни боёни озод ва камбағалони озод ба амал ме- 
омад ва ҳол он ки оммаи бузурги истеҳсолкунандаи аҳолӣ, яъне ғуломон, ба- 
рои ин муборизон танҳо пояи сусте шуда хизмат мекарду бас»62. 
Алалхусус, дар Осиёи Миёна, ки оммаи асосии истеҳсолкунандаи он аҳли 
озоди ҷамоат буд, зиддиятҳои асосии синфӣ, ки ба онҳо маъхазҳои қадим но- 
равшану нимғурма ишорат мекунанд, маҳз дар байни ашроф ва камбағалони 
озоди ҷамоат ҷой дошт. 
Чунин аст мухтасаран манзараи протсессҳои иҷтимоӣ, ки аз асри VII пеш 
аз милод то худи асри III–IV милодӣ ба амал омаданд. Дар бобати ташаккули 
халқҳои Осиёи Миёна ҳаминро гуфтан даркор, ки дар ин давра ба ҷои роби- 
таи авлодӣ ва баробари ин робитаҳо беш аз пеш робитаҳои маҳаллӣ мус- 
таҳкам мешаванд. Ҷамоатҳои деҳот аллакай ба андозае иттифоқҳои ноҳиявӣ 
ҳам буданд. Ғайр аз иттиҳоди муқаррарии қабилаҳои ҳамсоя, инчунин прот- 
сессҳои омезиши онҳо, ташаккули халқиятҳо ба назар мерасад. 
Аммо дар он шароити таърихӣ, чунон ки Энгелс дар бораи Юнони 
антиқӣ таъкид карда буд, протсесси ташаккул ёфтани халқҳо танҳо боиси 
барпо шудани иттифоқи қабилаҳое мегардид, ки қисман бо ҳамдигар 
алоқаманд буданду бас. Он вақт барои ташаккули халқи ягонаи калон ҳанӯз 

замина набуд.63 Ин нуктаи Ф.Энгелсро мисоли Осиёи Миёна ҳам тасдиқ меку- 
над. Дар ин давра дар бораи халқи муттаҳиди Суғд ё Хоразм сухан рондан 
ғалат аст. Дар он замон танҳо марказҳои маҳаллӣ, халқҳои гуногуни камшу- 
мори Суғд, Хоразм, Балх, Хуросон ва дигар вилоятҳо буданду бас. 
 
 
 

Фасли севвум  
Пайдоиши муносибатҳои феодалӣ дар Осиёи Миёна 

 

Боби якум 
Тоифаҳо ва халқиятҳои осиёи миёна дар асрҳои |V-V| милодӣ 

 
Давлати Сосониён 

 
Дар ибтидои асри III милодӣ дар натиҷаи ҷангҳои дурударози пур- 
таҳлукаи зидди римиҳо ва низову хархашаҳои дохилӣ давлати Порт завол 
ёфт. Зиддияти синфии байни ашрофу ғуломдор ва аҳли ҷамоату ғуломон як- 
бора тезутунд шуда рафт; дар дасти ашроф бисёр заминҳои киштбоб ҷамъ 
омад. 
Барои барпо намудани идораи давлат чунон мубориза авҷ гирифт, ки он 
тавонист, ҳам истеҳсолкунандагони бевоситаро дар итоат нигоҳ дорад ва ҳам 
ба афзудани иқтидору сарвати ашроф мусоидат намояд: ашрофони Форс бо 
коҳинони зардуштия ҳамдастӣ карда, дар ин мубориза мақоми намоёнро 
соҳиб шуданд. 
Дар аввали соли 220 милодӣ ҳукмрони вилояти Истахр (дар Форс) Арда- 
шери I Бобакони Сосонӣ1 ҳокими тамоми Форс гардид. Соли 224 Ардашери I 
лашкари охирин намояндаи Оли Ашкониён Ардавони 1-ро торумор намуда, 
ҳокимиятро ба даст гирифт ва давлате таъсис дод, ки дар тамоми сарзамини 
Эрон вусъат дошт. 
Ба ҷои портҳо омадани Сосониёнро табдили муқаррарии подшоҳон гуф- 
тан ғалат аст. Оли Портҳо, ки «дар задухeрдҳои зидди Рим суст гашта, дар 
банди зиддиятҳои мураккаби иҷтимоӣ монда, дар байни Ғарби ғуломдорӣ ва 
Шарқи ҷамоатию авлодӣ мекалавид, ба инкишофи муносибатҳои нави 
ҷамъиятӣ таҳрик дода натавонист. Ин корро давлати Сосониён кард»2. 
Давлати Сосониён зиёда аз 400 сол (224 ё 226–651) вуҷуд дошт. Дар аҳди 
Сосониён чунин ҷиҳатҳо ҷолиби диққат аст. Якум, тақрибан аз асри IV 
милодӣ дар давлати Сосониён муносибатҳои феодалӣ босуръат инкишоф меё- 
бад. Дувум, бар хилофи қувваҳои марказгурези волию ҳокимони алоҳидаи 
баъзе ноҳияҳо мақоми ҳокимияти марказӣ дар Эрон баланд мешавад, бинобар 
ҳамин Ф.Энгелс давлати Сосониёнро «подшоҳии... батартиб» номида буд3. 
Севум, таъсири коҳинони зардуштия ниҳоят баланд мешавад, дини зардуштӣ 
ба дараҷаи дини давлатӣ мерасад ва ба Ардашери I чунин ҳикматро нисбат 

медиҳанд: «Тахт пояи меҳроб асту меҳроб пояи тахт». 
Дар аҳди писар ва вориси Ардашер шоҳ Шопури I (солҳои 242–272) Сосо- 
ниён лашкари римиҳоро торумор карданд, дар як муҳориба як императори 
Рим кушта шуду дар муҳорибаи дигар боз як императори Рим асир афтод. 
Давлати Сосониён дар аҳди Шопури II (солҳои 309-379) хеле қувват гирифта, 
дар шарқу ғарб дар чандин муҳорибаҳо ғолиб омад ва шаҳрҳо таъсис намуд. 
Шоҳ Яздигурди I (солҳои 399-420) кeшид, ки ба насрониён такя карда, ҳуқуқи 
ашроф ва коҳинони зардуштиро маҳдуд намояд; бояд гуфт ки дар давлати 
Сосониён насрониён бисёр буданд. 
Тартиботи бераҳмонаи давлати Сосониён боиси эътирози сахти халқҳо, аз 
ҷумла, боиси эътирози сахти халқҳои ноҳияҳои тасхиргаштаи Осиёи Миёна ва 
Моварои Кавказ шуд. Шeриши ин ноҳияҳо, таҷовузи кeчманчиён давлати 
Сосониёнро ба ларза меовард ва шоҳу шоҳзодагони сосонӣ ба асирӣ меафти- 
данд ё гарави кeчманчиёни Осиёи Миёна мешуданд ва яке аз ин гуна шоҳон 
Пирeз (солҳои 459–484) аст. Дар Эрон неҳзати иҷтимоӣ низ ҷой дошт, ки яке 
аз онҳо неҳзати маздакия мебошад ва дар айни он дар зери зарбаҳои тавонои 
халқ қариб буд, ки давлати Сосониён вожгун шавад. 
Давлати Сосониён дар аҳди Хусрави I Анeшервон (солҳои 531–579) ба 
авҷи иқтидори худ расид. Хусрави I ҷангу ҷидоли бисёре карда, ҳатто Ямани 
Арабистонро тасхир намуд ва аз ғайри ин чанд ислоҳоти ҳарбӣ гузаронд, ки 
онҳо муносибатҳои навбунёди феодалиро мустаҳкам карданд ва ба инкишофи 
минбаъдаи он мусоидат намуданд. Ислоҳоти соҳаи андоз, ҳарбӣ ва маъмурии 
Хусрави I аҳамияти калон дошт. Ин ислоҳот ғайр аз ин ҳокимияти марказиро 
ҳам тақвият дод. 
Шоҳони сосонӣ кeшиданд, ки воҳаҳои Осиёи Миёнаро ба давлати худ 
ҳамроҳ кунанд ва ин кeшиши онҳо барабас нарафт. Дар миёнаҳои асри V 
онҳо ноҳияҳои Осиёи Миёнаро аз даст медиҳанд ва ин ҷойҳо ба дасти 
кeчманчиён мегузарад. Вале андаке сонитар ноҳияҳои Туркманистони ҷанубӣ 
боз ба тасарруфи Сосониён медарояд. Давлати Сосониён дар миёнаи асри VII 
милод аз зарбаи арабҳо суқут ёфт. 
 

Кидориён 
 
Мадраки асосӣ роҷеъ ба Кидориён дар ахбори маъхазҳои зерин ҳастанд. 
Дар солномаи Бэй-ши ривоят мешавад, ки ҳокими йуҷиҳо аз ҳамлаи жожҳо 
хавф бурда, дарбори худро ба шаҳри Боло кeчонд. «Пас аз ин подшоҳи дило- 
вари йуҷиҳо Сидоло аз кeҳҳои баланд убур карду ба шимоли ҳиндустон ҳам- 
лавар шуд ва шимолтар аз Гантоло панҷ давлатро зери даст овард». Баъди ин 
солнома воқеаҳои соли 424-ро нақл мекунад. Аз дигар ривояти Бэй-ши 
маълум мешавад, ки Сидоло ба ноҳияҳои йуҷиҳои сағир ҳам ҳукмфармо буда- 
аст, вале сонӣ «хуннҳо eро пеш кардаанд ва e ба ғарб рафтаасту» ҳукуматро 
ба дасти писараш додааст.4 
Чанд навъ тангаҳо ҳастанд, ки дар рeи онҳо ба браҳмӣ «Кидара Кушона 
ша» навишта шудааст. ҳуруфоти танга далолат мекунад, ки он дар ким-кадом 

ноҳияи ҷануб, дар паси ҳиндукуш бароварда шудааст ва мувофиқи маълумо- 
ти нумизматӣ ба давраи солҳои 390–430 нисбат дорад. А.Бивар ин тангаҳоро 
таҳлил намуда, ба хулосае омад, ки ин гуна тангаҳоро паси ҳам камаш ду 
ҳоким сикка мезаданд.5 К.Еноки исбот мекунад, ки Кидориён тақрибан дар 
солҳои 412–437 Тахористон ва Қандаҳорро тасарруф карда буданд.6 
Дар маъхазҳои ғарб (Приски Понӣ) гуфта мешавад, ки «гуннҳое, ки 
онҳоро кидориён меноманд», солҳои 456 ва дар солҳои минбаъда зидди Эрони 
сосонӣ мубориза бурдаанд. Дар зери санаи соли 456 Приски Понӣ (19) хабар 
медиҳад, ки шоҳи «портӣ» (яъне сосонӣ) зидди гунну кидориён меҷангид. Ху- 
ди ҳамон маъхаз зери санаи соли 464 менависад, ки ҳукумати Сосониён чунин 
иддаое дошт: «Римиён (Византия–Б.Ғ.) eҳдадор шуданд, ки агар форсҳо зидди 
гунну кидориён ном тоифае ба ҷанг дароянд, ёрии пулӣ хоҳанд расонд, зеро 
агар дасти форсҳо боло шавад, барои римиён суд ҳамин мешуд, ки гуннҳоро 
(кидориёнро) рухсат намешуд ба сарзамини Рим дароянд» (Приски Понӣ, 25). 
Маълум, ки Сидолои маъхазҳои Хитой (талаффузи қадимиаш (kiwo-tâ-lâ)7 
ва Кидораи рeи тангаҳо худи ҳамон як ном аст. Ба ҳар ҳол, дар бораи дигар 
ҷиҳатҳои масъала алҳол бо итминон ягон гапи муайян зада намешавад. Агар 
ба маъхази Хитой бовар кунем, мо ҳам гуфта метавонем, ки кидориён хеши 
кушониён ва ҳатто як ҷузъи кушониён буданд, вале ин иддаоро дигар 
маъхазҳо тасдиқ намекунанд. Масъалаи муносибати кидориёни ба ҳиндустон 
рафта ва он кидориёне, ки ба қавли Приск, зидди Сосониён ҷангидаанд, 
мутлақо норавшан аст. Чанд фарзияи зарифона пешниҳод шудааст, мувофиқи 
яке аз ин фарзияҳо кидориёну хиёниён қариб як тоифаанд ва азбаски хиёниён 
ба ном тобеи шоҳи кидориён буданд, бинобар ин онҳоро ҳам «кидориён»8 ме- 
номиданд. Маълумоте ҳаст, ки Кидориён ҳанeз соли 477 аз Гандҳара ба Хи- 
той ҳайъати сафорат фиристодаанд.9 
 

Хиёниён 
 
Соли 346/47 шоҳи Сосониён Шопури II дар сарҳади шарқии давлати худ 
меистод, зеро ба он ҷо, ба қавли Аммиан Марселлин (16, 9, 4), «хиёниёну ав- 
санҳо», ки худ «еусан» мегуфтаанд, ҳуҷум карданӣ будаанд. И. Маркварт10 
ақидае пеш ниҳод, ки дар калимаи «еусан» як ҳарф ғалат рафта ва онро «ку- 
сан» яъне кушон хондан даркор. Агар ин гуна ислоҳро эътироф кунем (бисёр 
муҳаққиқон инро раво мешуморанд), пас хиёниён бо кушониён (бо кидориён 
ҳам?) ҳамгун ва ҳатто якҷоя мешаванд. Баъди ин (17, 5, 1) Аммиан Марселлин 
нақл мекунад, ки ба Шопур муяссар шудааст бо халқҳои дурдаст–«хиёниён ва 
гелонҳо» муоҳада бандад. 
Соли 359 дар асоси муоҳада хиёниён дар ҳайъати лашкари Шопури II дар 
қарибии шаҳри Сурия–Умеда ба ҷанг медароянд. Сардори лашкари хиёниён 
Грумбат ном «марде будааст тоза ба тахт нишаста ва синнаш аз миёна боло 
нарафта, вале чеҳра пур аз чину ожанг гашта ва дар сиёсат заковати комил 
дошта ва аз зафарҳои бешумор шeҳрат ёфта. ҳамроҳи вай писараш низ буда- 
аст ҷавоне барно, вале дар коргоҳ ҳалок гашта» (Аммиан Марселлин, 18, 6, 

20, 19, 1, 7–11). 
Дар охири солҳои 60-ум ва миёнаи солҳои 70-ум Шопури II ду бор ба сари 
«кушониён», ки пойтахти онҳо дар Балх будааст, лашкар кашидааст. Тафси- 
лоти ин муҳорибаҳоро муаррихи арман Фавст Бузанд ба қалам додааст. Бори 
аввал «шоҳи кушониён» Шопури II шахсан худаш дар сари лашкар будааст, 
вале ин ба форсҳо мадад накардааст. «Лашкари кушониён лашкари форсҳоро 
торумор кард, бисёр форсҳоро аз дами теғ гузаронд»,– менависад муаррихи 
арман. Бори дувум Шопури II ба нияти ниқор лашкар кашид, вале ин дафъа 
ҳам ҳоли форсҳо табоҳ шуд.11 
Маълум, ки дар ин маврид дар зери номи «кушониён» ким-чи хел дигар як 
тоифа – кидориён, хиёниён ё худ, эҳтимол, ҳар дуи онҳо дар назар дошта шу- 
дааст. 
Дар катибаи Самадрагупта, ки дар сутуни Оллоҳобод нақш ёфтааст, ав- 
вал «дайвапутра-шахи-шаханушахи-шака-марунда» зикр гардида, баъд арзи 
аҳолии Сарандеб барои ҷазираҳо забт шудааст ва дар аризаи худ мардуми ин 
ҷазираҳо ба Самадрагупта изҳори итоат намуда, ба вай занҳо ва духтаронро 
пешкаш мекунанд ва аз вай ярлиқе металабанд, ки аз рeи он ба шарти эъти- 
роф намудани ҳукмронии Самадрагупта мамлакати худро худашон идора 
карда тавонанд. Муҳаққиқони ин катиба унвонеро, ки дар боло дар нохунак 
оварда шуд, ҳар хел тавзеҳ медиҳанду ҳар як олим (мувофиқи салоҳдиди ху- 
даш) онро ба ҷузъҳо тақсим мекунад. Дар байни ин тавзеҳот тавзеҳи олими 
ҳинд Будҳа Пракаш ба назар дурусттар менамояд. Ба ақидаи вай тамоми ибо- 
раи «дайвапура-шахи-шаханушахи» як истилоҳи том буда, кадом як аз под- 
шоҳони барҷастаи миёнаи асрҳои IV-уми Кушониёнро дар назар дорад (санаи 
катиба ҳам ба санаи ин давра мувофиқ аст). 
Ба фикри дигар муаррих А. С. Алтекар, дар катибаи Оллоҳобод Кидара12 
зикр шудааст ва ин фикр ҳам ҷолиби диққат мебошад. Дар ин маврид дар 
байни ахбори Фавст Бузанд роҷеъ ба «шоҳи кабири Кушониён»13 ва унвони 
катибаи ҳиндӣ, ки дар он аз «шоҳаншоҳи» улвӣ сухан меравад, иртиботе пай- 
до мешавад. Вале ба доираи маъхазҳо дохил кардани ин катиба ҳам тамоми 
авзоъро қобили идрок карда наметавонад, масалан, маълум не, ки муносибати 
байни кирдориён ва хиёниён чӣ гуна буд. 
Вале шояд маъхазҳои хитоиро ба инобат гирифтан даркор бошад? То 
вақтҳои охир ақидае вуҷуд дошт, ки онҳо дар бораи хиёниён маълумот наме- 
диҳанд. Алҳол олими японӣ К. Еноки исбот мекунад, ки ахбори маъхазҳои 
хитоӣ роҷеъ ба Судэро тасхир кардани «хуннҳо» ва чунин ривоят, ки онҳо 
«ҳокими Судэро кушта, заминҳои вайро забт намуданд» (ва зимнан ҳоким 
Хунн насли чорумин пас аз он воқеаҳо будааст), ба Суғд нисбат дорад ва дар 
ин ҷо зери номи «хуннҳо» аслан хиёниён маҳфуз мебошанд.14 Вале тамоми он 
чизе, ки аз ин ахбор гирифтан мумкин аст, танҳо зикри ҳамин воқеа, ки 
Суғдро дар ким-кадом давра хиёниён забт карда будаанд ва таҳлили санаҳо 
(ахбор ба соли 437 дахл дорад) нишон медиҳад, ки онҳо, эҳтимол, Суғдро қабл 
аз пайдо шудани худ дар ҷануби Осиёи Миёна забт кардаанд, яъне аз Суғд 
гузашта рафтаанд. 

Бояд қайд кард, ки дар маъхазҳо хиёниёну кидориён байни худ омехта 
мешаванду вале байни маълумотҳо дар бораи хиёниён ва ҳайтолиён ҳад гу- 
зоштан аз ин ҳам мушкилтар аст. Ин гап ба воқеаҳои нимаи аввал ва миёнаи 
асри V нисбат дорад. Муаррихони араб Табарӣ ва Диноварӣ хабар медиҳанд, 
ки ба тахти Сосониён Варахрони V Баҳроми Гeр (солҳои 420–437) нишасту 
дере нагузашта ба Хуросон ҳоқони «туркон» дарафтод ва мамлакатро ба 
Бар хилофи ин Д.Аллан ақида дорад, ки сухан аз на- 
мояндагони гуногуни «халқҳои сакоӣ ва кушонӣ» меравад ва ноҳияи сукунати 
онҳо 
аз сарҳадҳои ҳиндустон то Амударё тeл мекашид (Аllan J., 1914, р. ХХ–ХХVIII). 
ғорат бурд. Баҳроми Гeр вонамуд, ки ба Озарбойҷон меравад, вале худаш бо 
эҳтиёти тамом пинҳонӣ ба «туркҳо» наздик омад, ки онҳо дар қарибии Марв 
хайма зада, бепарвоёна дам мегирифтанд. Инак, сарбозони Баҳроми Гeр 
наъраи мудҳише кашиданду «туркҳо» рe ба гурез ниҳоданд. Баҳроми Гeр 
хоқони «турк»-ҳоро кушт, зани eро ба даст овард ва лашкари eро то худи 
Амударё таъқиб намуд ва дар назди Омул аз дарё убур карду ба «туркҳо» на- 
здик шуда буд, ки онҳо арзи итоат намуданд ва илтимос карданд, ки байни 
онҳо ва худаш сарҳаде муқаррар кунад ва онҳо аз ин сарҳад нахоҳанд гузашт. 
Баҳром маҳаллеро, ки ба хоки «туркҳо» хеле амиқ мерафт, интихоб намуд. 
Фармуд, ки дар он ҷо бурҷе бардоранд ва ин ҷоро сарҳад таъин кард» – мена- 
висад Диноварӣ. 
Табарӣ менависад, ки дар байни туркҳо ва ноҳияҳое, ки бо «кишвари 
туркҳо» ҳамсарҳад буд, сарҳад муқаррар карда шуд. Вай муфассал номбар 
мекунад, ки Баҳроми Гeр чӣ ғанимате ба даст оварда буд. Вале муҳимаш 
ҳамин ки вай волии Хуросонро таъин мекунад ва мегeяд, ки қароргоҳи вай 
дар Балх буд15. Пас сарфи назар ба ғалаба вазъияти сарҳади шарқӣ назорати 
доимиро тақозо дошт. Шояд гуфтаи Фирдавсӣ роҷеъ ба он ки пас аз шикасти 
«туркҳо» ашрофи Чағониёну Хатлону Балху Бухоро маҷбур буд ба Эрон 
хироҷ диҳад, ба ҳамин воқеа алоқа дошта бошад. 
Дар бораи кадом «туркҳо» сухан мерафта бошад? Шакке нест, ки худи ин 
ном анахронизм аст. И.Маркварт ба ду ҷиҳат диққат дод – аввалан, дар як 
достони паҳлавӣ («Ёдгори Зарирон») аз разми шоҳи Эрон Виштосп ва шоҳи 
хиёниён Арҷосп сухан меравад ва зимнан корзор дар даштҳои ноҳияи Марв 
будааст. Баъди ғалаба Виштосп ба Балх бармегардад. ҳамаи ин тафсилоти 
муҳорибаҳои Баҳроми Гeрро ба ёд меоварад. Дувум, валиаҳди Хуросон ба 
унвони «марзбони кушон» (яъне «сарҳадбони кушон») соҳиб мешавад.16 
И.Маркварт дар асоси ҳамин ба хулосае меояд, ки Баҳроми Гeр, дар ҳақиқат, 
ба хиёниён ҷангида буд ва ин хулосаи вай боварибахш аст.17 
Чаро унвони валиаҳди Балх «марзбони кушон» буд? Ин ду сабаб дошта- 
наш мумкин. Якум, ба қавли Табарӣ, Баҳроми I Гeр як қисми хоки ҳиндус- 
тонро, ки дар он маҳалҳо мулки Кушониён вуҷуд дошт, ба мамлакати худ 
ҳамроҳ карданӣ буд ва инак, унвони мазкур гeё як навъ намоиши сиёсӣ ҳам 
буд. Дигар сабаб ҳамин: дар Эрон гумон доштанд (ё медонистанд), ки байни 
хиёниёни навомада ва Кушониёни аз қадим маълум ким-чӣ хел алоқае ҳаст. 

Сабаби дувумро ҳамин як далел ҳам тақвият медиҳад. Дар аҳди Яздгурди II 
(солҳои 438–457) зидди кeчманчиёни шимол ҷанг идома дошт. Иштирокчӣ ва 
ҳамасри ин ҷанг муаррихи арман Егише Вардапет хабар медиҳад, ки шоҳи 
Сосониён «ногаҳон ба кишвари хиёниён тохт, ки онҳоро Кушониён ҳам 
мегeянд ва ду сол ҳарб зад, вале натавонист онҳоро ба итоат дарорад»18. Хул- 
лас, ду маъхазе, ки бо ҳам мутлақо вобаста нестанд, хиёниёнро бо кушониён 
алоқаманд кардаанд. Ин исботи ақидаест, ки хиёниёнро аз кушониён ҷудо 
кардан нашояд. 
Яздгурди II ҳатто маҷбур шудааст, ки қароргоҳи худро ба шимол 
кeчонад. Авзои пуртаҳлука дар ин ҷо зиёда аз даҳ сол тeл кашид. Худи ҳамон 
муаррихи арман Егише Вардапет менависад, ки соли 450 «Яздгурд лашкари 
бешумор гирд оварда, раҳсипор шуд ва ба кишвари ҳайтолиён расид. Шоҳи 
кушониён инро дида, ҷуръати ҳарб наёфт ва рe ба гeшаҳои дастнораси биёбон 
фирор кард». Баъди ин Яздгурди II сарзамини Кушониёнро ба ғорат бурд, 
бисёр шаҳрҳо, асирон ва сарватро ғанимат гирифт. К.В.Тревер дар асоси ибо- 
раи «кишвари ҳайтолиён»-и ин матн хулосае мебарорад, ки ҳайтолиён дар ин 
давра «аз афти кор, ҳанeз бар кушониён ҳукмфармо набуданд»19. Вале мо ба 
ин фикри К. В. Тревер розӣ не, баръакс, ба фикри мо, матни мазкур далели он 
аст, ки ҳайтолиён бар хиёниён ҳукмфармо шудаанд ва тамоми хоки («кишва- 
ри») онҳо аз они ҳайтолиён ҳисоб мешуд, вале онҳо ҳанeз дар ҷангҳои зидди 
Эрон иштирок намекарданд. 
 

Ҳайтолиён 
 
Инак, дар ахбори муаррихи арман, ки ба соли 450 нисбат дорад, «кишва- 
ри ҳайтолиён» номбар шудааст. Егише Вардапет хабар медиҳад, ки солҳои 
453–454 Яздгурди II боз ба шоҳи Кушониён дарафтоданӣ шуд, вале шоҳи Ку- 
шониён ин нияти eро пешакӣ фаҳмиду ба форсҳо зарбаи мудҳише зад ва бисёр 
ҷойҳои Эронро ба хок яксон намуду ба ғорат бурд20. 
Е.Е.Неразик дар асоси таҳлили матн чунин ақидаи ба фикри мо ҳам 
қобили қабулро изҳор намуд, ки юриши Яздгурди II нисбат ба юришҳои пеш- 
тараи вай ба ноҳияҳои шарқтар нигаронида шуда буд, эҳтимол, муҳориба на 
бо хиёниён, балки акнун бо ҳайтолиён рeй дода бошад.21 Гуфтан мумкин, ки 
ин аввалин задухeрди ҳарбии Эрони сосонӣ бо ҳайтолиён буд ва сосониён аз 
ҳамин задухeрдҳо бояд фаҳмида бошанд, ки душмани нав – душмани ниҳоят 
пурзeри тавоно пеш омада истодааст. Вале ҳамаи ин ҳоло аввали кор буд. 
Иттиҳодияи нав дар солҳои 50-уми асри V ба дараҷае қувват гирифт, ки 
ба дигар мамлакатҳо ҳайъатҳои сафорат мефиристодагӣ шуд; соли 456 ба Хи- 
той ҳайъати сафорати ҳайтолиён меояд22. Агар ба ин дараҷа тез қувват гириф- 
тани иттиҳодияи ҳайтолиёнро дар назар дошта бошем, равшан мешавад, ки 
«гунну кидориён» дар охири солҳои 50- 60-уми асри V беҳуда ба ҳайтолиён 
тазъйиқ наоварда будаанд. 
Дар аҳди Пирeз (солҳои 459–484) муборизаи зидди ҳайтолиён ба авҷи худ 
расид. Аз хабари муаррихони араб маълум мешавад, ки Пирeз бо дастгирии 

аҳолии «Тахористон ва атрофи он» ҷулус кардааст. Вай «иқтидори ҳайтоли- 
ёнро афзуд ва ба мукофоти мадади онҳо ваъда дод, ки ба сарҳади онҳо дахл 
нахоҳад кард». Вале Табарӣ ривоят мекунад, ки «сипас, Пирeз ба сари тоифае 
лашкар кашид, ки Тахористонро соҳиб буданд ва худро ҳайтолӣ мехонданд». 
Пирeз бо лашкари худ то ба таги ҳамон бурҷе расид, ки Баҳроми Гeр сохта 
буд. Баъди ин Табарӣ як ривояти афсонамонандеро меоварад, ки Пирeз чӣ 
илоҷе ёфта, ваъдахилоф набудани худро нишон доданӣ шудааст (гап аз он 
ваъдае меравад, ки Пирeз ба шоҳи ҳайтолиён Хушнавоз дода буд ва мувофиқи 
он бояд аз сарҳадди ҳайтолиён намегузашт: Маълум, ки сарҳади ҳайтолиён 
ҳамон бурҷ буд ва инак, «Пирeз ба таги он бурҷ расиду фармуд, ки 50 фил ва 
300 паҳлавонро бар он илҳоқ созанд ва филону паҳлавонон бурҷро пеш мека- 
шиданду Пирeз аз паси он меомад ва бо ҳамин илоҷ ваъдаеро, ки ба Хушна- 
воз дода буд, гeё вайрон намекард». Дар ин муҳорибаи зидди ҳайтолиён 
Пирeз ва бисёре аз лашкари вай ба хандақҳое, ки махсус дар сари роҳ канда 
шуда, рeи онҳоро номаълум пeшонда, ноаён карда буданд, афтиданду кушта 
шуданд. ҳайтолиён тамоми Хуросонро тасхир намуданд23. Диноварӣ менави- 
сад, ки номи шоҳи «туркҳо» яъне ҳайтолиён Хушнавоз буд. Вай ҳам мисли 
Табарӣ менависад, ки хандақҳои чуқур канда, рeи онҳоро ноаён пeшида мон- 
да буданд. Худи подшоҳ ва бисёр аскарони вай ба ин хандақ афтиданд ва ба 
қавли муаррих, «ба адам рафтанд». Вақте Пирeз ба ин хандақ афтида банд 
мешавад, eро бо санг зада мекушанд ва тамоми қароргоҳи вай, духтараш, 
мeбади пираш, занҳояш ва сарваташ ба дасти ҳайтолиён меафтад24. Дар бораи 
ин хандақи рeпeши пуроб дар маъхази византӣ ҳам маълумоте ҳаст (Проко- 
пий Кесарский, I, 4). 
Ин воқеа на фақат дар сарчашмаҳои арабӣ, балки инчунин дар сарчаш- 
маҳои суриёнӣ, византӣ ва арманӣ ҳам тасвир шудаанд. Баъзе ҷиҳатҳои масъ- 
аларо хотирнишон мекунем. Пирeз зидди ҳайтолиён се бор ҷангидааст. Ҷанги 
якум бо ҳамин анҷом ёфт, ки вай асир афтоду вале шоҳи Византия пули бисёре 
дода, ҷони вайро харида, аз асорат озод кард. Пас аз муддате боз ҷангро сар 
мекунаду боз асир меафтад. Аз афти кор, маҳз дар вақти бори дувум асир шу- 
данаш ваъда додааст, ки дигар аз сарҳади ҳайтолиён нахоҳад гузашт ва ба 
замми ин бояд товони ниҳоят калон – 30 хачир танга медод. Пирeз дар асорат 
истода фармуд, ки товонро ба ҳайтолиён биёваранд, аммо хазинаи дар ҷангҳо 
холишуда ин миқдор пул надошту фақат як қисми онро дод. Вале Пирeз писа- 
рашро ба гарав монда, ба ҳар ҳол, аз асорат раҳо ёфт. Агар ба хабари Приски 
Понӣ бовар кунем (1,27), Пируз ҳайтолиёнро фиреб додааст ва ин ба ҷанги 
севум баҳона шудааст. Гап дар ин, ки Пирeз ба «гуннҳо» таклиф кардааст, ки 
муоҳидаи сулҳ банданд ва чун гарави софу покии нияти худ ба подшоҳи 
«гуннҳо» духтареро ба занӣ додаасту гуфтааст, ки ин духтар ба вай хоҳар ме- 
шавад. Духтар ба дарбори шоҳи «гуннҳо» меояду қаллобии Пирeзро фош ме- 
кунад ва мегeяд, ки вай хоҳари Пирeз не, балки канизи вай аст. Шоҳи 
«гуннҳо» Кунҳо аз ин найранги Пирeз бениҳоят музтар шуда, ба нияти қасос 
аз Пирeз илтимос мекунад, ки ба ихтиёри вай муаллимони илми ҳарб фирис- 
тонад, зеро вай лашкари калон дораду аммо сарлашкарони пуртаҷриба надо- 

рад. Вақте ин муаллимон ба ихтиёри подшоҳи ҳайтолиён омаданд (Пирeз 300 
эронии наҷибро фиристода буд), ҳайтолиён як қисми онҳоро гeшу биниву за- 
23 Шмидт А. Э, 1958, с. 448–449; Nöldeke Th., 1879. s. 115–132. 
24 Altheim Ғ., 1960, с. 51-52; муаллифони арабу форсзабон номи ин подшоҳро 
Хушнавоз 
(Фирдавсӣ) ё Ахушунвор (Табарӣ) гуфтаанд (Maқqғaқt J., 1901, s.60; Лившиц В.А., 
1969, с.67). Ақидае ҳаст, ки ин ном аз забони эронӣ бармеояд ва аслан *ахsоndақ 
«ҳукмдор» ё *ахsоnwақ («ҳоким») аст. (Maenchen-Helfen O. J., 1959, р. 230). Мумкин 
аст, ки ин ном не, балки унвон бошад. 
бон бурида, сар доданду боқимондаро куштанд.25 Инак, боз ҷанг сар шуд, ки 
ин ҷанги севум буд ва дар ин ҷанг Пирeз бешарафона ҳалок шуд26. 
Ин шикасти мудҳиш аҳолии Эронро ба воҳима андохт. Ба қавли сарчаш- 
мае дар Эрон, «ҳатто дар айёми амонӣ касе набуд, ки ҷасурона ва нотарсона 
ба ҳайтолӣ нигарад ва агар номи ҳайтолиро шунавад, ҳатто ба ларза меомад». 
Зиёда аз ин, як форси наҷиб ба шароите, ки дар Эрон баъди Пирeзро то- 
румор кардани ҳайтолиён ба вуҷуд омада буд, чунин баҳо додааст: «Пирeз 
меҳани ин қадар аъзаму ин қадар мустақили моро чунон бандаи ҳайтолиён 
сохт, ки то мулки ориён (Эрон –Б.Ғ.) вуҷуд дорад, аз ин бандагии пурғусса 
раҳоӣ намеёбад»27 
Дар «Баҳман-Яшт», ки ба забони форсии давраҳои миёна таълиф шуда- 
аст, порчае ба назар мерасад, ки зотан бо воқеаҳои солҳои 80-уми асри IV ир- 
тибот дорад. Г. Бейли ин фиқраро ба тариқи зайл овардааст: «Бад-ин минвол, 
ин тоифа, ки худ зодаи Ғазаб ҳастанд, садҳо, ҳазорон ва ҳазорон ҳазор мар- 
думро тeъмаи теғ сохтанд. Ин девҳои фатиламeй ялаву алами бешумори худ- 
ро бардошта, ҳамла оварданд. Онҳо Эрони маро поймол карданд, ки он 
маҳсули дастранҷи ҳурмуз аст, онҳо саросар ҳуҷум карданд, онҳо, ки туркону 
хиёниёни сурхи адe ҳастанд ва алами онҳо сарозер аст».28 
Эрони сосонӣ, ки борҳо ба таги пои вай императорҳои мағрури Рим сар 
мондаанд, дар охирҳои асри V фақат аз номи кeчманчиёни бадҳайбати Осиёи 
Миёна ҳайтолиён ба ларза меомаду ба онҳо боҷ медод29. 
Мо хотирнишон карда будем, ки (дар байни солҳои 467–470 ва 480) ҳай- 
толиён Суғдро ишғол карданд. Баъди ин онҳо ба тасхири мулкҳои Туркисто- 
ни шарқӣ шурeъ намуданд. Онҳо соли 479 ноҳияи Турфон, солҳои 490–497 
Урумчӣ, байни солҳои 497 ва 509 Қарошараро30 забт карданд. Аз қувват ва 
нуфузи ҳайтолиён дар Туркистони шарқӣ чунин воқеа шаҳодат медиҳад. Соли 
522 волии яке аз мавзеъҳои ноҳияи Хара-Хото, ки аслан худаш аз жожҳо бу- 
дааст, зидди хитоиҳо исён мекунаду баъд ба назди ҳайтолиён гурехта меояд ва 
аз онҳо барои рафъи душманони худ мадад мепурсад.31 
Дар бораи ин воқеаҳо ниг.: Пигулевская Н.В, 1941, с. 56-59. Приски Понӣ Кунҳоро 
шоҳи гуннукидориён меномад. Дар катибае номи ин шоҳ Гунҳоз аст (Altheim Ғ., 
1959, 
I, s.32). Ин маъхазро ҳар гуна тавзеҳ додан мумкин. Эҳтимол, хабари Приски Понӣ 
ба худи кидориён дахл дошта бошад, ки онҳо якҷоя бо ҳайтолиён ба Эрон ҳу-ҷум 
мекарданд. Соли 468 аз Византия хабар расид, ки «форсҳо бар гунну кидориён 

ғолиб омадаанд ва шаҳри онҳо Валаамро муҳосира намудаанд» (Приски Понӣ, 35) 
ва ин хабарро ба Византия ҳайъати сафорати форсҳо бурда будааст. Гумон 
меравад, ки Валаам қароргоҳи кeчиест дар ким-куҷои ҷанубу ғарби Туркманистон. 
Аммо инро дигар хел тавзеҳ додан ҳам мумкин – масалан, Приски Понӣ ҳамаи 
гуннҳои Осиёи Миёнаро «кидориён» ва Балхро Валаам меномиду дар ривояте, ки 
роҷеъ ба кидориён дошт, мадракоти оид ба кeчманчиёни гуногуни Осиёи Миёна 
ба ҳам омезиш ёфта буд. 
26 Феофани Византӣ менависад: «Шоҳи ҳайтолиён ҳайтол, ки номи тоифа аз eст, 
Пирeзро мағлуб сохту форсҳо ин ҷойҳоро аз даст доданд (тарҷумаи русии пурраи 
ин матнро ниг.: «Византийские историки», 1960, с. 493). Эҳтимол, номе, ки Феофан 
меорад, маҳсули этимологияи халқӣ бошад. 
Агар ба назар гирем, ки Хутану Кошғар ҳам ба ҳайъати давлати ҳайто- 
лиён даромадаанд (эҳтимол, дар охири асри V), пас гуфтан мумкин, ки дар 
ибтидои асри VI ҳайтолиён ба тамоми Туркистони шарқӣ соҳибӣ мекарданд. 
Солномаҳои хитоӣ номгeи мулкҳоеро додаанд, ки ба ҳайъати давлати 
ҳайтолиён дохил шуданд. Муқоисаи ин ахбор бо сарчашмаҳои давраҳои со- 
нитари арабу форс имкон медиҳад, ба хулосае оем, ки давлати ҳайтолиён 
қисми асосии Осиёи Миёнаро дар бар мегирифт ва зоҳиран (инро ҳанeз И. 
Маркварт ҳам қайд карда буд) қисми муҳимтарини мулки онҳо Тахористон 
буд. Ғайр аз ин, ҳайтолиён дар ҷануб ҳам чанд ҷойҳоро забт карданд. Маса- 
лан, онҳо дар нимаи дувуми асри V Қандаҳор32 ва андаке баъдтар баъзе мав- 
зеъҳои шимоли ҳиндустонро тасхир намуданд. 
Афсeс, ки таърихи осиёимиёнагии ҳайтолиён чӣ қадар мавҳуму пардапeш 
аст. Дар маъхазҳои ҳиндӣ ҳайтолиёнро «хуно» (hūna) гуфтаанд. Мувофиқи 
мадраке охирин волии аъзами оли гуптҳо Скандагупта (санаи аҳдаш тақрибан 
солҳои 435–467, мувофиқи маъхази дигар аз солҳои 455–456 тахминан то со- 
ли 470) маҷбур шудааст, ки аз онҳо худро дифоъ кунад ва тавонистааст 
онҳоро мағлуб созад.35 Гумон меравад, ки ин аввалин тохтутозҳои ҳайтолиён 
буд ва онҳо то ин дам аллакай Қандаҳорро дар итоати худ доштанд. 
Барои тавзеҳи давраҳои минбаъда дар дасти мо мадракоти сарчашмаҳои 
гуногун, аз ҷумла, солномаву навиштаҷоти ҳиндӣ, ривояти сайёҳони Хитой ва 
дигар мамлакатҳо ҳаст, ки маълумоти онҳо аксаран ба якдигар хилоф мебо- 
шад, ба ин сабаб тафсири онҳо низ чандин тобиш дораду ҳар олиме ақидаи 
худро роҷеъ ба онҳо ба тарзи худ баён кардааст. Дар солҳои охирини асри V 
ва даҳсолаи аввали асри VI дар сари хуноёни ҳинд Тарумана ном шоҳе меис- 
тод, ки дар яке аз катибаҳои ҳиндӣ дар ҳаққи вай гуфта шудааст: «Номдор 
Тарумана, подшоҳи беандоза машҳури олам». Валиаҳди e писараш Миҳи- 
рақул шуд, ки дар бораи вай хеле баъдтар Сюан-сзан навишта буд, ки вай ба 
тамоми ҳиндустон ҳукмронӣ мекард ва «бе истисно тамоми музофотҳои ҳам- 
сояро ба худ тобеъ намуд». Аз афти кор, дар аҳди Миҳирақул мулки ҳайтоли- 
ён дар шимоли ҳиндустон, ҳақиқатан, ҳаддалимкон васеъ буд. Вале бисёр 
иқдомоти вай, алалхусус, буддоиёнро таъқиб кардани вай тамоми аҳолии 
ҳиндустонро бар зидди вай хезонд. Миҳирақул дар ҷанги зидди волии гуптҳо 
Яшодҳарман шикаст хeрд ва сонитар дар Кашмир ҳокимиятро ба даст ги- 

рифт. 
Дар миёнаҳои асри VI қисми асосии шимоли ҳиндустон аз ҳукми «хуно» – 
ҳайтолиён раҳоӣ ёфт. Сабаби ин (дар ин бобат ақидаи олими ҳинд Р. 
Маҷумдар мутлақо дуруст аст) на шикастҳое мебошанд, ки сарварони «хуно- 
ён»-и ҳинд ба онҳо дучор омаданд, балки дар ибтидои солҳои 60-уми асри VI 
ҳалокатбор торумор шудани ҳайтолиёни Осиёи Миёна мебошад36. Дар 
натиҷаи ин қадар зарбаи мудҳиш хeрдани ҳайтолиёни Осиёи Миёна ҳайто- 
лиёни ҳинд аз ақибгоҳе, ки дар Осиёи Миёна доштанд, маҳрум шуданд ва ди- 
гар на қувваи нав гирифта тавонистанду на имдоди тоза ва маҳз ба туфайли 
ҳамин ба суқут расиданд, ки ин боз як мисоли робитаи зичи байниҳамдигарии 
32 Ба ақидаи Еноки К., ин воқеа дар байни солҳои 477 ва 520 ба вуқeъ омадааст 
(Enoki 
К., 1959, р. 27), вале дар оғози ин фосила рeй додани воқеаи мазкур бояд ба 
ҳақиқат наздик бошад. 
таърихи ҳиндустон ва Осиёи Миёна мебошад. Гарчанде дар ҳиндустон 
ҷамоатҳои ҳайтолиён ва ҳатто вилоятҳои ҳайтолиён боз хеле вақт вуҷуд дош- 
танд, вале акнун «хуно» – ҳайтолиён дар таърихи ҳиндустон дигар мақоми 
намоёнро соҳиб набуданд.37 
Дар баёни таърихи сиёсӣ материали нумизматӣ дидаву дониста амалан 
истифода бурда нашуд. Асари чорҷилдаи Р.Гёбл «ҳуҷҷатҳо оид ба таърихи 
хуноёни эронӣ дар Бохтару ҳиндустон»38 муфассалтарин тадқиқотест дар бо- 
раи тангаҳои кидориёну ҳайтолиён. Ин асар, ки таҳкурсии мукаммали 
ҳуҷҷатӣ дорад, ба тадқиқи илмии нумизматикаи ҳайтолиён асос мегузорад. Р. 
Гёбл тамоми он материали беандоза фаровонро ба 297 эмиссия, яъне сиккаи 
тангаҳо тақсим кардааст. Вай инчунин тартиби таснифи тангаҳоро ҳам тағйир 
додааст. Бисёр хатҳои рeи тангаҳо ба тарзи нав хонда шудаанд, хулосаҳои 
ниҳоят пурмасъулу муҳими таърихӣ изҳор гардидаанд. Мо меҳнати 
пурмашаққату дурударози муфиди ин олимро ба қадри лозима тақдир наму- 
да, дар айни ҳол бояд гeем, ки муҳимтарин асарҳои таърихӣ-нумизматии оли- 
мони советӣ аз доираи назари вай берун мондааст ва мо алҳол аз истифодаи 
хулосаҳои умумитаърихии вай худдорӣ менамоем, зеро асоси ин хулосаҳо 
ғолибан тарзи нави хондани хатти рeи танга мебошад, ки бисёр ҷиҳатҳои он 
баҳснок буда, ба тафтиши лингвистони эроншинос эҳтиёҷ дорад. Мутаасси- 
фона, пас аз нашри асари Р. Гёбл (ва инчунин асари қабл аз ин чопшудаи Р. 
Гиршман ва диг.) ҳам масъалаи ҳамчун мадраки мукаммали таърихӣ истифо- 
да бурдани тангаҳои ҳайтолиён ҳал нашуда монд; ҳалли ин масъала кори оян- 
да аст. 
Хуллас, ҳайтолиён давлати ниҳоят калоне ба вуҷуд оварданд, ки андозаи 
он аз андозаи давлати Кушониён ҳам калонтар буду вале чӣ қадар калон бо- 
шад, ҳамон қадар сусту ноустувор буд. Аммо сарфи назар ба ин ҳайтолиён дар 
таърихи Осиёи Миёна ва бисёр мамлакатҳои Шарқ роли муҳим бозиданд. 
Маҳз онҳо тавонистанд дар Шарқ на фақат пеши роҳи урдуи Сосониёни 
Эронро гиранд, балки ба шоҳони кушонӣ зарбаи ҳалокатбор зананд. Парча- 
ми дастаҳои ҳайтолиён дар дашту саҳрои Эрон ҷавлон мезад, ба шоҳони ҳай- 

толиён вобаста буд, ки ин ё он одам дар Эрон шаҳаншоҳ мешавад ё не ва дар 
вақташ бурда супурдани боҷ яке аз вазифаҳои муҳими бисёр ҳукуматҳои Эрон 
буд. 
Халқҳои Моварои Кавказ, ки дар зери асорати Сосониён буданд, низ қо- 
мат афрохтанду зидди зулми Сосониён алангаи муборизаро боло хезонданд. 
Дар солҳои 483–484 дар Иберия, Арманистон ва Албанияи Кавказ шeълаи 
шeриш ба осмон мепечад. Шeришгарон аз ҳайтолиён шикаст хeрдани Пирeз 
ва суст шудани иқтидори Сосониёнро истифода бурданд.39 Ана ҳамин тавр, 
муборизаи халқҳои мазлуми Моварои Кавказ бо равнақи халқи Осиёи Миё- 
на– ҳайтолиён ба ҳам печида рафт. Ниҳоят, ҳайтолиён дар этногенези ҳинду- 
стон, Афғонистон ва, алалхусус, Осиёи Миёна роли муҳим бозиданд. 
 

2. Масъалаҳои таърихи этникӣ. муборизаи синфӣ 
 

Масъалаи пайдоиши хиёниён ва ҳайтолиён 
 
Нависандаи суриёнии аввали асри VI Яшу Стилат менависад, ки: «хиёни- 
ён, ки худ гунн ҳастанд».40 Вале ин даъворо бечунучаро қабул кардан лозим 
не. Дар назари муаллифони онзамонаи ғарб тамоми кeчманчиёни Осиёи Миё- 
на сарфи назар аз номи аслии онҳо, «гуннҳо» ё «гуннҳои сафед» буданд. 
Баъзе муҳаққиқони имрeза хиёниёнро бо «хиёаона»41 ном тоифае, ки дар 
«Авесто» зикр шудааст, алоқаманд мекунанд. Онҳо душмани зардуштиён, 
душмани шоҳи одил Вишто будаанд, ки ҳомии Зардушт мебошад. Бар вифоқи 
матни «Авесто», онҳо «бадраг» ва «бадкеш» мебошанду аз афти кор, аз 
ҷумлаи кeчманчиёнанд. Ф.Алтхайм, ҳатто таъбири «Авесто» – теғахeду 
теғасипар»-ро, ки дар як матни мавҳуме омадааст («Яшт», ХIХ, 30), бо номи 
сакоиёни теғахeд алоқаманд мекунад ва дар ҳамин асос ба хулосае меояд, ки: 
«Пас, хиёаона баробари яке аз қабилаҳои сакоӣ байни Оксус ва Яксарт падид 
меоянд».42 Эроншиноси номӣ Бейли43 ин масъаларо мавриди тадқиқи муфас- 
сал қарор дода, ақидае изҳор мекунад, ки ин қабила, дар ҳақиқат, вуҷуд дошт 
ва бесабаб не, ки номаш дар «Авесто» мондааст. Вале, рости гап, то чи андоза 
мураккабу печдарпеч будани ин масъаларо Г.Бейли нағз мефаҳмад. Ба ақидаи 
вай, аввалҳо («дар давраҳои Виштосп») ин қабила дар ноҳияи Оксус макон 
дошт. Лекин баъд онҳо чи шуданд – оё ба шимолу шарқ кeчида рафтанду 
баъдтар боз ба ҷануб гашта омаданд ва ё дар ҷои худ монда, ба ҳеҷ куҷо на- 
рафтанд ва ғайраву ва ҳоказо ва онҳо бо «хуннҳо» чи муносибате доштанд ва 
мабодо дар номи худи ҳамин «хуннҳо» решаи калимаи қадимии «хиёаона» 
намонда бошад ва ғайра ва ҳоказо – ҷавоби ин саволҳоро Г.Бейли намедо- 
над.44 
Дар ҳақиқат, дар савияи ҳозираи дониш мо на ба ин саволҳо ҷавоб ёфта 
метавонему ва на ба як қарори қатъии асоснок омада метавонем, ки «хиёаона» 
ба хиёниёни таърихӣ чи муносибату чи алоқае доштанд. Гап дар ин ки, агар 
ба таъбири хеле дақиқона изҳоркардаи Г.Бейли аниқ пайравӣ намоем, мо ҳам 
бояд эътироф кунем, ки ким-чи хел як иттиҳодияи муқтадири қабилаҳо вуҷуд 

дошт ва онҳо душмани зардуштиён буданд ва дар «Яштҳо» зикр гардидаанду 
баъд якбора аз пеши назари сарчашмаҳои таърихӣ ғайб задаанд. Менчен- 
Хелфен менависад, ки «дар тамоми ин муддат онҳо дар куҷоҳо пинҳон шуда 
мегаштанд. Инро касе намедонад», фарзияи ба шимолу шарқ кeчида рафтани 
онҳо – «мутлақо қобили эҳтимол нест» ва ба қавли Моргенстерне, «аслашро 
гиред, онҳо умуман вуҷуд надоштанд»45. 
Инак, ду ақидае, ки комилан хилофи якдигар мебошанд. Дар «давраҳои 
Виштосп»– дар асри VI пеш аз милод қабилаҳои «хиёаона» аслан вуҷуд дош- 
танд ё не? Маркварт дар ин бобат андешаҳои боасос изҳор мекунад. ҳанeз 
дар ибтидои асри ХХ вай ҳамон зарбаҳои ҳалокатбори хиёниёну ҳайтолиён- 
ро, ки ба Эрони сосонӣ зада буданд, таҳлил намуда, навишта буд: «Ин тоифа 
ба эрониён чунон зeр асар кардааст, ки ҳатто номи онҳо ба «Авесто» роҳ ёф- 
та, аз он ҷо номи аслии душманони ҳомии Зардушт – Коваи Виштоспро тамо- 
ман зудуда партофтааст».46 Э.Херcфелд47 ва Р.Гиршман48 ҳам ба ин фикр розӣ 
ҳастанд. 
Инак, решаи хиёниёнро дар давраҳои пеш аз ҳахоманишиҳо ё дар давраи 
ҳахоманишиҳо ё дар давраҳои баъди ҳахоманишиҳо, яъне вобаста ба он, ки 
санаи «Яшт»-и нeҳум чӣ гуна мешавад, ҷустуҷe кардан ҳарчанд кори дилкашу 
қулай намояд ҳам, вале аз афти кор, ба иҷрои он асос надорем. Эҳтимол, ҳақ 
ба ҷониби ҳамон олимоне мебошад, ки иддао доранд, ин ном дар «Авесто» 
хеле сонитар пайдо шудааст. Вале дар ин сурат ҳам, масъала ҷолиби диққат 
аст, яъне ин ном акнун на далели барвақт ба вуҷуд омадани ин тоифа, балки 
инъикоси авзои сиёсии давраҳои хеле сонитар хоҳад шуд. Дар айни ҳол, ин 
ном нишон медиҳад, ки умуман масъалаи пайдоиши хиёниён то чи андоза 
масъалаи дандоншикани мураккабу печдарпеч мебошад. 
Номи шоҳи хиёниён Грумбат, мумкин гуфт, аз забони эронӣ омадааст ва 
маънои он «Пуштибонаш Баҳром»49 мебошад. Аммиан Марселлин менависад, 
ки писари Грумбат «ҷавоне буд хеле болотар ва зеботар аз ҳамсолони худ» 
(Аммиан Марселлин, 19, I, 7). Азбаски худи ҳамин муаллиф афти гуннҳоро 
«безеб» ва намуди онҳоро «бадҳайбату дилнокаш» гуфтааст, мо метавонем 
пайрави он муҳаққиқоне бошем, ки ин тавр мегeянд – ин ҷавон аз хиёниён аст 
ва модоме нависандаи ғарб ҳусни eро таъриф карда бошад, пас вай ба гуннҳо 
қаробате надоштааст.50 
Алалхусус, тасвири маросими дафни хиёниён ниҳоят муҳим аст. Аз рeи 
нақли Аммиан Марселлин (19, I, 10–11; 19, 2, 1) ҷасади шоҳзодаро, ки дар ҷанг 
кушта шуда буд, бо сару либосу асбобу аслиҳаи ҷангӣ орову торо дода, дар 
миёнҷои суфаи васеи баланд монданд, дар атрофи он даҳ тобуте чиданд, ки 
андаруни ҳар яки он ҳайкали мурдае буд ва ҳайкалҳо чунон моҳирона сохта 
шуда буданд, ки аз мурдаи ҳақиқӣ фарқ надоштанд. Дар муддати даҳ рeз мар- 
дум даста ба даста ва хайма ба хайма тақсим шуда, зиёфат мехeрданд, ба мур- 
даи шоҳзода азо гирифта, марсияҳои махсус мехонданд. Занон бошанд, лоба- 
кунону навҳакашон ин орзуву умеди халқро ба охират гусел мекарданд...». 
Баъд мурдаро сeзонданду устухони онро дар зарфи нуқрагине андохтанд, то 
ин ки васияти ҷавонро ба иҷро расонда, турбати eро дар ватанаш ба хок су- 

поранд». 
Дар адабиёти илмӣ ишорат ҳаст, ки унсурҳои ин тарзи дафн дар Хоразм 
ҳангоми ҳафриёти димнаҳои Кенгқалъа ва Кeҳнааёз падид омадаанд. Дар ин 
ҷо суфаи баланди васеъ ёфт шуд, ки дар болои он замоне гулхани калоне 
афрeхта будаанд ва дар атрофи гулхан устухони одамӣ ёфт шудааст. Дар 
паҳлeи устухон пораи рeи ҳайкали гилии одам ба даст омад, ки ранг дода шу- 
да аст (дар Кенгқалъа), ғайр аз ин дар дахмаи Кeҳнааёз пораи муҷассамаи ги- 
лии одам ёфт шуд (аниқтараш дасти ҳайкал, ки бо усули ба қолиби оҳанин 
печондани латтаи гаҷолуд сохта шудааст). Ин бозёфт ва дигар мушоҳидаҳо 
ба аксари олимони советӣ имкон доданд, тахмин кунанд, ки ватани хиёниён 
соҳилҳои Арал аст52 ва ин тахмин ба ҳақиқат хеле наздик аст. Вале фаромeш 
набояд кард, ки баъзе унсурҳои маросими дафн, ки ба маросими дафни хиёни- 
ён шабоҳат дорад, дар дигар ҷойҳои Осиёи Миёна ҳам ёфт шудаанд. 
Мувофиқи хабари солномаҳои хитоӣ дар Ши (ноҳияи Тошканд) биное буда- 
аст, ки дар миёнҷо суфаи баланд доштааст. ҳар сол дар ин бино маросими азо 
мешудааст: дар суфаи баланд «... зарфи тиллоро мегузоранд, ки андаруни он 
хокистари ҷасади волидайни волӣ ҳаст, баъд он зарфро дар гирди тахт мегар- 
донанд ва гулу мева мепошанд ва волию ашрофро гeшти қурбонӣ ме- 
диҳанд» 
Дар Фарғона, дар ноҳияҳои маҷрои мобайни Сирдарё ва дар соҳилҳои 
Арал ҳамроҳи мурда ба гeр бутҳои хурди гаҷӣ мегузоштаанд.54 
Хуллас, аз диди нависандаи асри VI Сурия бемалол даст кашидан мумкин 
бошад ҳам, вале бар хилофи вай ягон назарияи мукаммали пайдоиши хиёни- 
ёнро пеш гузоштан аз имкон берун аст. Фақат ҳаминро аниқ гуфтан мумкин, 
ки хиёниён, пеш аз ҳама, қабилаҳои эронизабони Осиёи Миёна буданд. 
Дар бораи пайдоиш ва шароити этникии ҳайтолиён маълумоти хеле зиёд 
ҳаст, вале афсeс, ки аз ин суде нест, зеро аксари маълумотҳо хилофи якдига- 
ранд. Прокопий Кесарский, ки ҳайтолиёнро «гуннҳои сафед» номидааст, ме- 
нависад: «Гарчанде ҳайтолиён аз тоифаи гуннҳоянд ва (чунин) ном доранд, 
вале бо он гуннҳое, ки мо медонем, ҳеҷ иртиботу муносибате надоранд, зеро 
кишвари онҳо ҳамҳудуди гуннҳо намебошад ва онҳо дар қарибии гуннҳо со- 
кин нестанд... онҳо мисли дигар тоифаи гуннҳо кeчманчигӣ намекунанд ва аз 
давраҳои қадим дар заминҳои ҳосилхез ба тарзи муқимӣ сукунат доранд. Дар 
байни тамоми гуннҳо онҳо ягона тоифае мебошанд, ки пeсти баданашон са- 
фед аст ва симои зебои дилкаш доранд ва мисли дигар гуннҳо ким-чи хел 
ваҳшиёна зиндагӣ намекунанд ва дар итоати як подшоҳ мебошанд, давлати 
қонунӣ доранд ва дар муносибати байни худ ва ҳамсоягони худ беҳтар аз ру- 
миёну форсҳо адолатро риоя менамоянд».55 
Ба ҳамин тариқ, Прокопий Кесарский ҳайтолиёнро аз гуннҳо аниқ ҷудо 
мекунад. Вай на фақат халқҳои гуногун будани онҳоро таъкид менамояд, бал- 
ки гуногун будани онҳоро батафсил асоснок ҳам мекунад. Албатта, ба чунин 
маълумоти муфассал ва асосноки як сарчашмаи мeътабар баҳои лозима надо- 
дан нодуруст аст. Вале дар айни ҳол, гуфтан лозим, ки аз ин хабар дар бораи 
пайдоиши ҳайтолиён ҳеҷ гуна маълумот гирифта наметавонем. 

Дар сарчашмаҳои хитоӣ оид ба пайдоиши ҳайтолиён чандин ақида буда, 
байни онҳо мувофиқате нест. Маълумоти маъхазҳои хитоиро ба намудҳои 
зерин тақсим кардан мумкин: 
а) ҳайтолиён яке аз тоифаҳои йуҷиҳо; б) ҳайтолиён шохаи қабилаҳои го- 
гюйҳои турк; в) ҳайтолиён аз қабилаҳои чеши (Турфон) бармеоянд; г) ҳайто- 
лиён авлоди Канғeй. Яке аз қадимтарин муаллифони Хитой дар бораи пай- 
доиши ҳайтолиён навиштааст: «Мадракоти кишварҳои дуродур ва халқҳои ба 
забони хориҷӣ гапзананда, ки роҷеъ ба давраҳои бениҳоят қадим мебошанд, 
нодуруст фаҳмида шудаанд ва таҳриф гардидаанд. Пас, мо намедонем, ки ас- 
ли воқеа чӣ гуна буд. Бо ин роҳ ҳалли масъалаи пайдоиши ҳайтолиён имкон 
надорад».56 Олими ҳозиразамони Япония К.Еноки ҳамаи ин ақидаҳоро му- 
фассал ва бо камоли кордонӣ тадқиқ намуда, маҷбур шуд ба ҳамон хулосаи 
болоӣ ояд – яъне муаллифони Хитой пайдоиши ҳақиқии ҳайтолиёнро намедо- 
нистанд ва ақидаи онҳо одатан «китобӣ» буда, аз ҳаво гирифта шудаанд.57 
Олимони Европаи ғарбӣ асосан ақидаҳои гуногуни маъхазҳои хитоиро 
дар назар дошта, дар бораи нисбати этникии ҳайтолиён назарияҳои бисёре 
пеш ниҳоданд. Баъзеи онҳо ҳайтолиёнро авлоди йуҷиҳо мегeянд, ба ақидаи 
баъзеҳо ҳайтолиён аз гуннҳо пайдо шуда будаанд, севумиҳо мегeянд, ки ҳай- 
толиён қабилаҳои қадимии турк ё муғул мебошанд; мувофиқи ақидае ҳайто- 
лиён аз тоифаи мардумони эронизабон бармеоянд. Ба қавли баъзе муҳаққиқон 
ҳайтолиён хиёниён не, балки тамоман як тоифаи дигар, дигарон бошанд, 
мегeянд, ки ҳайтолиёну хиёниён як тоифаанд ва худ ҳайтолиён синфи ҳукмро- 
ни хиёниён мебошанд.58 
Материалҳои мавҷударо аз назар гузаронем. Лингвистҳо кайҳо боз 
машғули таҳлили ному истилоҳоте мебошанд, ки ба ҳайтолиён алоқаманданд. 
Дар сарчашмаҳои гуногун ҳайтолиён, ғайр аз номи «гуннҳои сафед», боз 
номҳои бисёре доранд (ки худи ҳамин боиси мушкилоти калон аст). Дар 
маъхазҳои суриёнӣ номи онҳо абдол ё эпталит; дар маъхазҳои юнонизабон 
абдел ё эфталит, дар маъхазҳои арманӣ ҳаптал, идал ва тетал; дар забони 
миёнаи форсӣ ефтол ва ҳефтол, дар забони арабӣ ҳайтал ва яфтал; дар забони 
тоҷикию форсӣ ҳетал ва ҳайтал, дар маъхазҳои хитоӣ е-да59 (талаффузи 
қадимиаш *iep-tât) ва е-диен (талаффузи қадимиаш *iep-t’ien)60. Ғайр аз ин бояд 
гуфт, ки дар маъхазҳои паҳлавию зардуштӣ онҳоро хиёниён, дар ҳиндӣ хуно 
номидаанду маъхазҳои арабӣ онҳоро бо туркҳо ва маъхазҳои арманӣ бо ку- 
шониён омехта кардаанд. 
Ф.Алтхайм кeшиш дорад, ки баромади калимаи ҳайтолиро ба решаи 
туркӣ алоқаманд кунад, ки он ба маънои «кардан»61 меояд, вале ин зeри 
беҳуда асту асосе надорад. Боз як ақидае ҳаст, ки ҳайтол аз калимаи форсии 
«ҳафт» баромадааст62. 
ҳанeз дар асри Х Балъамӣ навишта буд: «haytila ҷамъи haital аст ва дар 
Бухоро зeрмардро гeянд. Ба забони Бухоро hatail қувват аст ва haital муарраби 
он мебошад»63. 
Дар ҳақиқат, дар забони шарқиэронии хутанусакоӣ калимаи ба ин монанд 
маънои «ҷасуру диловар» дорад64. 

Аз хатти рeи тангаҳои ҳайтолиён оид ба масъалаҳои ба мо дахлдор 
маълумоти зеринро гирифтан мумкин. ҳайтолиён худро хион мегуфтаанд 
(дар тангаҳо OIONA ), пас онҳо яке аз шохаҳои хиёниён будаанд. Аз рeи хатти 
тангаҳо маълум шуд, ки забони расмии онҳо дар мулкҳои тахористонии худ 
бохтарӣ будааст. Дар рeи тангаҳо, бешак, унвонҳои бохтарӣ сабт гардида- 
анд. 
Инчунин дар масъалаи ба ду тақсим будани ҳайтолиён низ таваққуф кар- 
дан лозим. Ин масъаларо дар адабиёти ҳозира Г.Бейли хеле дақиқ ва муфас- 
сал тадқиқ намудааст. Мабдаи мулоҳизаҳои вай матнҳои паҳлавӣ буданд. Дар 
«Ҷомоспнома» (96) дар бораи муҳорибаи Эрону «хиёниёни сафед» ривояте 
ҳаст. Баъд дар охир муждае меояд, ки «Шомилони касофат, Девону Хиёниён, 
мисли он ки сармо барг аз бун канад, аз беху бун канда шуданд»66. Дар 
«Баҳман-Яшт» бошад, баръакс, аз шикасти Сосониён гап меравад. 
«Давлату ҳокимият насиби омиён гардид ва онҳо хиёнӣ буданду турк, 
ҳайтолӣ буданду таббатӣ, кeҳистонӣ буданду хитоӣ, суғдӣ буданду византӣ, 
хиёнии сурх буданду хиёнии сафед, вале эронӣ набуданд. Омиён подшоҳи 
Эрон шуданд, подшоҳи меҳани ман шуданд».67 
Инак, агар дар матни аввал фақат сафедхиёниён ба назар расад, дар мат- 
ни дувум ҳам хиёнӣ (пеш аз туркҳо), ҳам сурххиёниён (қирмизхиёниён) ва ҳам 
сафедхиёниён ҳастанд. Ба ақидаи шореҳи «Баҳман-Яшт», номи сурххиёниён аз 
сурх будани кулоҳ, зиреҳу ҷавшан ва байрақи онҳо бармеояд. Дар маъхазҳои 
ҳиндӣ ҳам, ба сурх (ё худ тира) хуноён ва сафедхуноён ишорат ҳаст (хотирни- 
шон менамоем, ки дар маъхазҳои ҳиндӣ хуно ин номи ҳайтолиён аст). Ниҳоят, 
дар достоне, ки асри VII ба забони хутанусакоӣ таълиф шудааст, халқе ном 
бурда мешавад, ки тарҷумаи номи онҳо сурхкулоҳон аст. Ба ақидаи Г.Бейли, 
ин тоифа сурххиёниён мебошанд. Ба ин муносибат мадракоти маъхазҳои 
ғарбро низ мавриди истифода қарор додан лозим, зеро онҳо ҳам номи 
гуннҳои сафедро бисёр овардаанд (ниг. масалан, Прокопи Кесарский, I, 3). 
Дар айни ҳол, муаллифони византӣ дар бораи ким-чи хел кармихионҳо сухан 
рондаанд. Ба фикри Г.Бейли, ин ҳам он қирмизхиёниён мебошад, ки дар 
матнҳои паҳлавӣ ном бурда мешавад.68 
Мо дар бораи ин ду тоифаи ҳайтолиён қариб, ки чизеро намедонем – на- 
медонем, ки онҳо ду тоифа буданду дар як иттиҳоди қабила дохил мешуданд, 
ё худ дар дохили як қабилаи том як навъ табақае буданд, ки аз ҷиҳати 
этноантропологӣ фарқ доштанд. Ҷолиби диққат аст, ки дар суратҳои рeи де- 
вори Афросиёб (дар Самарқанд), ки ба қарибӣ кашф шудаанд, омади ҳайъати 
сафорат тасвир шудаасту ду сафир, пеш аз ҳама, аз ҷиҳати ранги рeи худ фарқ 
мекунанд: яке «сурхрeй», дигаре «сафедрeй». Ба ақидаи В.А.Лившитс мумкин 
аст ин суратро далели мавҷудияти «сурххиёниён»-у «сафедхиёниён» ҳисоб ку- 
нем.69 
ҳуруфоти ҳайтолиён идомаи бевоситаи ҳуруфоти кушонӣ (бохтарӣ) буда, 
вале нисбат ба ҳуруфоти кушониён андак моилтар навишта мешавад. Маҳз 
дар бораи ҳуруфоти ҳайтолиён Сюан-сзан навиштааст: «Забони онҳо аз забо- 
ни дигар мамлакатҳо андак фарқ дорад. Шумораи ҳуруфоти асосии онҳо бис- 

Феофани Византӣ (порчаи 2) дар бораи «кармихионҳо» 
сухан ронда, менависад, ки дар шарқтари Танаис туркҳое ҳастанд, ки дар қадим 
онҳоро массагет меномиданд, ба забони форсҳо номи ин туркҳо кармихионҳо аст. 
Э. Шаванн, ки дигар маъхазҳои византиро ҳам муфассал тадқиқ кардааст, тахмин 
мекунад, ки гап аз тоифаи жожҳо меравад (Chavannes E., 1903, р. 229–239). Вале ин 
фарзия алҳол қобили қабул нест. 
ту панҷто ва онҳо ин ҳарфҳоро таркиб дода, ҳама гуна мафҳумотро ифода 
мекунанд. Аз чап ба рост менависанду мехонанд. Осори адабии онҳо 
тадриҷан меафзояд ва шумораи ин осор аз шумораи осори мардуми Су-ли 
(Суғд) зиёд шудааст».70 
Вале амалан аз ин «осори адабӣ» ниҳоят кам боқӣ мондааст. Аз ҷумлаи 
ин осор пораҳои дастнависе, ки дар Тоҷикистони шарқӣ ёфт шудааст, ба хат- 
ти ҳайтолӣ мебошад.71 Зоҳиран, баъзеи онҳо ба асрҳои VII-VIII нисбат до- 
ранд, вале то ба ҳол ягон матни пурраи маънодоре хонда нашудааст. Баъзе 
забоншиносон забони он матнҳоро сакоӣ ва баъзеи дигар бохтарӣ мегeянд. 
Дар шимолу ғарби Покистон дар водии дарёи Точи се катибае ёфт шуд, 
ки дар санг канда шудааст – дар санги якум матни арабию санскрит, дар санги 
дувум матни бохтарию санскрит ва дар санги севум, ки аз ду пора иборат аст, 
матни бохтарӣ ва ду сатр хатти арабӣ ҳаст. Хатти бохтарӣ бо усули шикастаи 
моил сабт гардидааст. Як варианти транслитератсия ва тарҷумаи он пеш- 
ниҳод шудааст.72 Тарҷумаи чопшудаи ин матн хомакӣ буда, танҳо кeшишест 
дар тарҷумаи он. Санаи он ҳам ба давраҳои хеле сонитар, аз афти кор, ба асри 
IХ милодӣ нисбат дорад. 
Дар Осиёи Миёна аз ҷумлаи осори бадастомадаи хатти ҳайтолӣ катибаи 
рeи сафолпораест, ки дар Зангтеппа падид омад ва дар он ҳамагӣ як қисми 
шаш сатр боқӣ мондааст,73 осори дигари хатти ҳайтолӣ катибаи графитии 
Қаротеппа ва инчунин ду сатри хатти шикастаи моили бохтарии Афросиёб 
мебошад, ки мувофиқи далолати катибаи суғдии паҳлуи он намунаи хатти 
расмии ҳайтолӣ будааст74, боз як осори хатти ҳайтолӣ катибаи сурати девори 
димнаи Кофирқалъаи Колхозобод мебошад, ки дуруст маҳфуз намондааст. 
Усули хондани катибаи тангаву геммаҳои ҳайтолиён низ аз бисёр ҷиҳат 
баҳснок аст. Одатан ин катибаҳоро дар асоси этимологияи эронӣ тафсиру 
тавзеҳ додан мумкин ва худи ҳамин далолат ба он дорад, ки забони ҳайтолиён 
шарқиэронӣ буд.75 Тарафдорони ақидаи гуннутуркӣ будани ҳайтолиён инро 
дар назар дошта, сабаби дар забони ҳайтолиён мавҷуд будани калимаҳои бе- 
шак форсиро алҳол чунин шарҳ медиҳанд, ки забони ҳайтолиён аслан туркӣ (ё 
муғулӣ) буду баъди эрониёнро тасхир кардан аз забони аҳолии эронии му- 
теъгардонидашуда баъзе калимаҳо ба забони ҳайтолӣ дохил шудааст. Аз оли- 
мони ҳозира ин ақидаро, масалан Ф.Алтхайм ва Э.Пуллейблэнк76 тарафдорӣ 
мекунанд. Ишоратҳои мухтасаре, ки оид ба забони ҳайтолиён дар маъхазҳои 
хитоӣ ҳаст, инчунин хеле гуногун маънидод карда мешаванд. 
Амалан ягон далели ҷиддие нест, ки забони ҳайтолиёнро туркӣ (ё муғулӣ) 
гeем, ин забон, бешакку шубҳа, забони шарқиэронӣ буд. Вале фақат минбаъд 
дастрас гардидани осори он, таҳқиқу тадқиқи амиқу муфассали забоншиносон 

имкон медиҳад, ки бисёр ҷиҳатҳои асосии алҳол норавшани ин масъала рав- 
шан карда шавад, тавсифи осори хаттии ҳайтолиён муқаррар ва муносибати 
онҳо бо халқиятҳои ҳайтолӣ муайян карда шавад. 
Дар масъалаи макони пайдоиши ҳайтолиён ҳам таваққуф кардан лозим. 
Ин халқи пурасрор, ки дар таърихи Осиёи Миёна, Эрон, Афғонистон, ҳинду- 
стон ва Туркистони шарқӣ ин қадар мақоми намоён дошт, аз куҷо пайдо шуда 
бошад? Дар ин масъала ҳам аз маълумоту мадракоти аниқ дида, назария беш- 
тар аст. Муҳаққиқон, гоҳ ин ва гоҳ он маълумоти маъхазҳои хитоиро ба эъти- 
бор гирифта, макони пайдоиши ҳайтолиёнро, гоҳ дар Олтой, гоҳ дар Турки- 
стони шарқӣ ва гоҳ дар ягон мавзеи дигар ҷой медиҳанд. 
Назарияи аз Бадахшон будани ҳайтолиён наву тоза аст. ҳанeз соли 1951 
А.Н.Бернштам дар бораи этногенез ва ташаккули давлатдории ҳайтолиён 
муҳокима ронда, ба ду маркази пайдоиши онҳо ба мавзеи миёна ва поёни 
Сирдарё, аз як тараф ва аз тарафи дигар, ба болооби ҳавзаи Амударё ишорат 
карда буд.77 
Солҳои 1955–1959 ин ақидаи А.Н.Бернштам дар тадқиқоти олими Япония 
К.Еноки асоснок карда шуд. К.Еноки на фақат тамоми материалҳои 
мавҷударо аз дидгоҳи танқидӣ таҳлил намуд, балки аз маъхазҳои хитоӣ мад- 
ракҳои тоза овард. Хулосаҳои К.Еноки чунин аст: а) зодгоҳи аслии ҳайтолиён 
қарибии ҳудуди шарқии Бадахшон аст; б) дар маданияти онҳо баъзе унсурҳои 
эронӣ ҷой дорад.78 Л.И.Гумилев79 ҳам ақидаи аз Бадахшон будани ҳайтолиён- 
ро тарафдорӣ мекунад, вале ба назарияи К. Еноки ягон далелу исботи нав зам 
накардааст. ҳаминро бояд гуфт, ки ин фарзия ҳам, дар ниҳояти кор, ба 
маъхазҳои хитоӣ такя мекунад, аниқтараш, ба ҳамон ривояти Сюан-сзан асос 
ёфтааст, ки Гимотоло (шакли санскритишудаи калимаи «ҳайтолӣ» ё ягон то- 
биши дигари он) ном кишвари бадахшоние вуҷуд дораду подшоҳи он бисёр 
кишварҳоро тасхир кардааст.80 Вале Е.Е.Неразик ишорат кардааст, ки ин ри- 
воят ба ривояти тохтутозҳои йуҷиҳо ҳам нисбат доштанаш мумкин, модоме 
чунин бошад, ин ривоят далел шуда наметавонад, ки интишори ҳукми ҳайто- 
лиён аз Бадахшон оғоз ёфта буд. Е.Е.Неразик дигар ҷойҳои сусти ақидаи 
К.Енокиро81 ҳам нишон додааст ва қайдҳои танқидии eро қобили қабул гуф- 
тан мумкин. Вале ҳамаи ин аҳамияти асари К.Енокиро паст карда наметаво- 
над, алалхусус, дар соҳаи маъхазшиносӣ аҳамияти он ниҳоят баланд аст. Ба- 
рои исботи фарзияи аз Бадахшон будани ҳайтолиён далелҳои нав82 даркор ва 
онҳо шояд ба туфайли ҳафриётҳои археологӣ дастрас мегарданд.83 
Дар адабиёти тореволютсионии рус К.И. Инострансев диққати 
муҳаққиқонро ба он ҷалб карда буд, ки сағонаҳои сангин – муғхонаҳо ба 
ҳамон сағонаҳои ҳайтолиён, ки аз рeи маъхазҳои хаттӣ маълуманд, хеле ша- 
боҳат доранд.84 Б.А.Литвинский муғхона ва дигар хелҳои сағона, аз ҷумла, 
гeрҳои хокиеро, ки дар онҳо мурда дар тобутҳои чeбин гeронида мешуданд 
(мувофиқи хабари маъхазҳои хитоӣ ин маросим дар байни ҳайтолиён ҳам 
расм будааст) ва инчунин баъзе дигар маълумоту мадракотро омeхта, ба чу- 
нин хулоса омад, ки дар ташаккули қабилаҳои ҳайтолӣ қабилаҳои сокини 
маҳалҳои доманакeҳии ноҳияи Фарғона аҳамияти махсус доштанд, зеро ин 

тарзи дафн маҳз дар байни ҳамин қабилаҳо маъмул буд. 
Дар адабиёти таърихии советӣ оид ба пайдоиши ҳайтолиён боз як ақида 
ҳаст. Ба ақидаи С.П.Толстов, онҳо сокини соҳилҳои Арал мебошанд. Дар 
баёни охирин варианти ин назарияи худ вай навишта буд: «Гумон меравад, ки 
дар асрҳои IV–V резишгоҳи дарёҳои Аму ва Сир маркази «давлати барбарии» 
хиёниёну ҳайтолиён буд, ки дар заминаи қабилаҳои қадимии сакоию масса- 
гетҳо ташаккул ёфта буданд ва чи тавре дар боло қайд кардем, дар таркиби ин 
қабила бисёр унсурҳои гунну туркҳои шарқӣ ба назар мерасид».85 Мадракоте, 
ки дар боло овардем, нишон медиҳанд, ки соҳилҳои Арал бар хилофи иддаои 
С.П. Толстов ҳеҷ вақт маркази давлати хиёниён ё ҳайтолиён набуд. Дар бораи 
аз соҳили Арал будани ҳайтолиён ҳам маълумот ниҳоят кам аст. 
Аз нуқтаи назари танқидӣ дида баромадани фарзияҳои мавҷуда моро ба 
гумоне водор менамояд, ки имконияти дар вақти ҳозира, қатъиян он тараф 
истад, ҳатто ба андозае эҳтимолан муайян намудани макони ташаккули ҳай- 
толиён ниҳоят кам аст. Масъалаи нисбати этникии ҳайтолиён, гуфтан мумкин 
равшантар аст – яъне ҳайтолиён дар заминаи кадом як қабилаҳои забонашон 
шарқиэронии Осиёи Миёна ба вуҷуд омадаанду дар таркиби онҳо унсурҳои 
этникии туркҳо мавҷуд мебошанд. 
  

Ҷамъияти Ҳайтолиён 
 
Прокопий Кесарский дар бораи «гуннҳои сафед» – ҳайтолиён гап зада, 
навишта буд, ки онҳо «аз қадим» муқимӣ мебошанд, «ба як подшоҳ итоат ме- 
кунанд» ва «давлати қонунӣ» доранд. Менандр аз номи ҳайъати сафорати 
туркҳо ривоят мекунад, ки ҳайтолиён «мардумони шаҳрианд»; ба қавли вай 
туркҳо ҳайтолиёнро шикаст дода, ҳокими шаҳрҳои онҳо шудаанд (Менандр, 
порчаи 18).86 Феофани Византӣ (порчаи 3) мегeяд, ки ҳайтолиён форсҳоро 
мағлуб сохта, ба шаҳру бандарҳои форсҳо соҳиб шуданд. Вале маъхазҳои Хи- 
той тамоман гапи дигар мезананд. Мувофиқи хабари онҳо, е-да, яъне ҳайто- 
лиён «шаҳр надоранд ва дар ҷойҳои серобу алаф, дар хонаҳои сиёҳ зиндагӣ 
мекунанд». Сон Юн ном сайёҳ менависад, ки е-да, яъне ҳайтолиён қалъа на- 
доранд ва кeчманчигӣ мекунанд87. ҳар дуи ин ривояти мухолиф дар нақли 
Сюан-сзан оид ба Гимотоло оварда шудааст. Сокинони ин маҳал, яъне ҳайто- 
лиён дар чодарҳои пeстакӣ зиндагӣ доштанду кeчманчигӣ мекарданд. Дар 
айни ҳол, хабар дода мешавад, ки дар гузашта онҳо бисёр мамлакатҳоро забт 
намудаанд ва дар «бисёр қалъаву дизҳо ҳукмронӣ кардаанд».88 Ба ҳамин 
тариқ, муаллифони ғарб, эҳтимол, барои ҳамин ҳайтолиёнро мардумони 
шаҳрӣ мегуфтаанд, ки онҳо соҳиби шаҳрҳо буданд ва дар давраҳои сонӣ аъё- 
ну ашрофи ҳайтолиён дар шаҳрҳо маскун мешуданд. 
Ҷамъияти ҳайтолиён аз ҷиҳати молу мулк равшану аниқ тақсим шуда буд. 
Масалан, дар ин бора мо аз тасвири маросими дафни онҳо воқиф гардидем. 
Солномаи Лян-шу89 хабар медиҳад, ки мурдаро дар тобутҳои оддии чeбин 
мегeрониданд, дар баробари ин дар солномаи Бэй-ши (ё Вэй-шу) чунин на- 
вишта шудааст: «Мурдаи боёнро дар сағонаҳои сангин дафн мекунанд, мур- 

даи камбағалонро ба чуқуриҳои кeҳна мепартоянд»90. Сарулибоси аъёну аш- 
роф хеле бокарру фарр буд. Сон Юн сарулибоси бойзанҳоро тасвир карда ме- 
нависад: «Сарулибоси бойҳову камбағалон фарқи калон дорад»91. Ҷазои 
дуздӣ ниҳоят сахт буд: «Барои дуздии чизе, ки андозааш маълум нест, сар ме- 
заданд; товони чизи дуздиро даҳ карат зиёдтар додан даркор буд»92. Аз ин 
мадракот маълум мешавад, ки ҷамъияти ҳайтолиён ҷамъияти синфӣ ҳисоб 
мешуд ва аз ҷиҳати молу мулк аниқу равшан тақсим шуда буд. Онҳо соҳиби 
давлат буданд. Лашкари ҳайтолиён хеле тавоно буд. Аслиҳаи онҳо гурз буд93, 
ба ақидаи хитоиён, онҳо камонкашҳои забардаст будаанд, ба фикри муалли- 
фони давраҳои сонӣ, аслиҳаи асосии онҳо шамшер будааст.94 
Усули амалиёти ҷангие, ки ҳайтолиён кор мефармуданд, касро ба ақидае 
водор менамояд, ки лашкари онҳо асосан аз саворагон иборат буд. Дар ин 
масъала мо бо Ф.Алтхайм ҳамфикр ҳастем95 ва ақидаи Л.Н. Гумилевро зинҳор 
қабул надорем.96 
Дар байни ҳайтолиён полиандрия (яъне сершавҳарӣ) расм буд: «барода- 
рон як зани умумӣ доранд, зани шавҳараш бе бародар, яъне зани якто шавҳар 
дошта кулоҳи якгeша мепeшад; зани сершавҳар кулоҳе мепeшад, ки чанд 
шавҳар дошта бошад, ҳамон қадар гeша дорад; дар либос ҳам мувофиқи шу- 
мораи шавҳар пeпак дeхта мешавад».97 Дар бораи ин урфу одат, ки баробари 
полигамия (яъне серзанӣ) дар байни волиён маъмул буд, бисёр маъхазҳои 
хитоӣ хабар медиҳанд.98 Полиандрия, ки боқимондаи никоҳи гурeҳӣ мебо- 
шад, дар рeзҳои мо дар Тибет ва дар гирду атрофи наздики он вуҷуд дорад.99 
Мувофиқи хабари маъхазҳо ҳайтолиён дини буддоиро не, балки худоёни 
худро, масалан, худои оташро мепарастидаанд. ҳар саҳар онҳо аз хаймаи худ 
баромада, намоз мехондаанд. Эҳтимол, онҳо офтобро ҳам парастиш мекар- 
данд.100 Вале дар ҷамъияти ҳайтолиён дину оини халқҳое, ки онҳоро мутеъ 
менамудаанд, масалан, дини буддоӣ, тадриҷан реша давондан гирифт. Мад- 
раке ҳаст, ки дар байни ҳайтолиён дини насронӣ ҳам маъмул будааст. 
 

Неҳзати Маздак 
 
Дар ҳудуди асрҳои V–VI дар Эрони Кайқубодшоҳ (солҳои 488–531) бар 
зидди муносибатҳои феодалӣ, ки нав ташаккул меёфт, баромадҳои тавонои 
оммаи халқ ба вуқeъ омад.101 Ба ин неҳзат шахсе сардорӣ мекард, ки дар 
Тадқиқоти муфассалтарини маъхазшиносӣ: (Chқistensen А., 1925. Дар китоби 
олиҷаноби шарқшиноси Чехословакия О. Клима (Klima O., 1957) маъхазҳо ниҳоят 
дақиқона таҳлил шудаанд, баъзе дидҳо аз дигар тавзеҳу таъвил ёфтаанд ва 
рeйхати 
муфассали адабиёти мавҷуда зикр гардидааст. Аз ҷумлаи тадқиқоти олимони 
советӣ 
муҳимтаринаш асарҳои Пигулевская Н.В. (1948, 1956). Очерки ниҳоят муфиду мух- 
тасар: Дяконов М.М., 1961, с. 303-309, 410-412. 
таърих бо номи Маздак102 машҳур аст. Мисли тамоми дигар неҳзатҳои халқии 
он давра эътирози аҳли ҷамоат зидди зулму истибдод ба худ шакли диниро 

гирифт. Асосгузори ин неҳзати динӣ Зардушт ибни Хурроӣ ном шахсе буд. 
Баъзеҳо санаи ҳаёти eро ба охири асри III ва аввали асри IV нисбат медиҳанд, 
вале санаи ба ҳақиқат наздиктари санаи ҳаёти вай бояд нимаи дувуми асри V 
бошад. Аз номи ин одам таълимоти динӣ ҳам ба худ номи «зардуштакан»-ро 
гирифт. Маздак шогирд ва пайрави ин одам буд.103 
Маздак ташвиқ мекард, ки ҳама одамон ҳуқуқи баробар доранд ва ноба- 
робариро барҳам додан лозим, замину сарвати бойҳоро кашида гирифтан 
даркор. Ба қавли Табарӣ, ки ба тарҷумаи солномаҳои давраҳои забони миё- 
наи форсӣ такя мекунад, Маздак ва пайравони вай тарғиб мекардаанд, ки ху- 
до «неъмати оламро барои ҳамин офарид, ки мардум онро байни худ аз рeи 
инсоф тақсим кунанд, вале мардум дар ин кор ноинсофӣ карданд». Пайравони 
Маздак мегeянд, ки онҳо моли дороро кашида мегиранду ба нодор медиҳанд, 
зеро агар касеро бештар зану пулу мол бошад, ин чунин маъно надорад, ки 
фақат вай ба ҳамаи он чизҳо ҳақ дорад.104 Ё худ, чи тавре муаррихи араб ме- 
нависад, Маздак таълим медод, ки «Молу мулки бойҳоро кашида гирифта, ба 
камбағалон додан даркор, то ин ки молу мулки онҳо баробар шавад».105 
Одамкушӣ ва ҳатто куштани чорво, ба ақидаи маздакиён, гуноҳи азим 
аст. Мувофиқи таълимоти Маздак, фақат дар роҳи ғалабаи некӣ ва дар мубо- 
ризаи зидди бадӣ одамкушӣ ва хунрезӣ раво аст. Талаби одилона тақсим кар- 
дани неъматҳои моддӣ ва талаби барҳам додани нобаробарӣ мусоидат намуд, 
ки таълимоти Маздак, пеш аз ҳама, дар байни зироаткорони ҷамоат паҳн ша- 
вад. 
Фирдавсии бузург дар «Шоҳнома» аз номи Маздак гуфтааст: 
Ҳамегуфт ҳар к-у тавонгар бувад,  
Тиҳидаст бо у баробар бувад.  
Набояд, ки бошад касе барфузуд, 
Тавонгар бувад тору дарвеш пуд. 
Ҷаҳон рост бояд, ки бошад ба чиз, 
Фузунӣ ҳаром асту нохуб низ.106 
 
Тарғиби Маздак муваффақияти азим пайдо кард. Ба қавли Табарӣ, мар- 
думи авом аз ин фурсат истифода карда, ба Маздак ва пайравонаш ҳамроҳ 
шуд ва бо онҳо ваҳдат намуд. Ба қавли Берунӣ, «мардуми мутааддид пайрави 
e шуданд». 102 Алтхайм ва Р. Штил исбот мекунанд, ки Маздак аз Хоразм ва ё худ 
аз ягон мамлакати ба он ҳамсоя аст (Altheim Ғ. ғnd Steihl Қ., 1953) вале О.Клима 
(Klima О., 1957, с. 154–165) нишон дод, ки ин ақида қобили қабул нест. Инчунин ба 
он маълумоти баъзе маъхазҳо бовар кардан лозим нест, ки гeё Маздак аз Нисо, ё 
худ аз дигар як шаҳри Хуросон мешудааст.Ҷои таваллуди Маздак аниқ маълум 
нест, шояд он Байнаннаҳрайн ё соҳили чапи Даҷла бошад. Зиёда аз ин, ақидае 
ҳаст, ки Маздак номи одам не, балки унвони сардори фирқа ё худ унвони умуман 
мeътақид (аслаш «маздак» ё «маздик») мебошад. 
Klima О., 1957. Тафсири муфассали таъриху таълимоти неҳзати Маздак аз доираи 
мавзeи мо берун аст, мо фақат баъзе нуктаҳои онро хотирнишон намуда, 
хонандаро 

ба асарҳон махсуси бахшида ба таърихи Эрони сосонӣ ҳавола мекунем. 
Неҳзати маздакиён дар пойтахти Эрон боиси он шуд, ки издиҳоми гушна- 
гон анборҳои ғаллаи ашрофу бойҳоро тороҷ карданд. Дар як муддати кeтоҳ 
шeриш саросари мамлакатро фаро гирифт. Маздак молу мулки бойҳоро ка- 
шида мегирифту дар байни камбағалон тақсим мекард. Бисёр заминдорони 
калони Эрон кушта шуданд; бисёрии онҳо ба мамлакатҳои ҳамсоя гурехтанд. 
Кайқубодшоҳ аз ҷони худ тарсида ва бо роҳи суст кардани мавқеи ҳоки- 
мони маҳаллӣ ва намояндагони калонтарини аъёну ашроф ҳокимияти марка- 
зиро пурқувват карданӣ шуда, худро пайрави таълимоти Маздак эълон намуд. 
Сабаби ин кирдори Кайқубодшоҳро муаррихон ҳар хел шарҳ медиҳанд. 
А.Гутшмид ва Т.Нёлдеке дар асоси ишорати бевоситаи муаррихони асри миё- 
на чунин ақидаро пеш ниҳоданд: Кайқубодшоҳ барои ҳамин зидди неҳзати 
маздакиён набаромад, ки умед дошт, онро ба роҳи барояш фоиданок равона 
мекунад, яъне дар муборизаи зидди аъёну ашроф ва рeҳониён, ки бо онҳо 
якҷоя буданд, воситае пайдо кунанд.108 Аксарияти олимони имрeза чунин 
ақида доранд.109 Аммо А.Кристенсен баръакс, чунин мешуморад, ки 
Кайқубодшоҳ аз таҳи дил ба маздакиён ҳамроҳ шуда, пайрави собитқадами 
онҳо гардид. Ба фикри аксари олимони советӣ гапи А. Кристенсен дуруст не. 
Сабаби ин кирдори Кайқубодшоҳ ғаразу тамаъи сиёсӣ буд, на ҳусни таваҷҷeҳ 
нисбат ба маздакиён ва на хайрхоҳӣ нисбат ба маздакиён ва на хайрхоҳӣ нис- 
бат ба халқ. 
Аъёну ашроф Кайқубодро аз тахт фуроварда, ба зиндон андохтанд (соли 
496) ва ба тахт бародари eро шинонданд, ки мақсаду мароми аъёну ашрофро 
ба амал барорад. Вале ба Кайқубод муяссар шуд, ки аз зиндон гурезад ва зим- 
нан аз зиндон гурехта, рост ба назди ҳайтолиён рафт, зеро подшоҳи ҳайтолиён 
почои Кайқубодшоҳ буд. Қайқубод ба назди почояш рафта, хоҳари eро ба 
занӣ гирифт. Яшу Стилат ин воқеаро чунин ба қалам додааст: «Кайқубодшоҳ 
домоди подшоҳ шуда, хеле қомат афрохту ҳар рeз ба зорию тавалло даромад, 
ки ба вай лашкар диҳад, то ки рафта аъёну ашрофро аз дами теғ гузаронад ва 
боз соҳиби мамлакати худ шавад. Ва падарарeсаш лашкари сершуморе ба вай 
дод ва Кайқубодшоҳ бо ин лашкар ба сарҳади Эрон расида буд, ки бародараш 
инро шунида гурехт ва Кайқубодшоҳ ба мурод расид ва ашрофро қир 
кард».111 Хуллас, соли 499 Кайқубодшоҳи I бо ёрии лашкари ҳайтолиён боз 
ҷулус мекунад ва ба ҳамон қисми аъёну ашроф, ки зидди вай буданд, ҷазои 
сахт медиҳад. 
Баъди бо ёрии ҳайтолиён боз ба тахт нишастани Кайқубодшоҳ муносиба- 
ти вай ба маздакиён тадриҷан дигар шудан гирифт, вай аввал ниҳонӣ, баъд 
рeйрост пайравони Маздакро чунон таъқиб кардан гирифт, ки гeё онҳо душ- 
С.П.Толстов чунин ақидаро пеш ниҳод: Қайқубодшоҳро дар ҷавонӣ падараш 
Пирeз 
чун гаравӣ ба дарбори шоҳи ҳайтолиён дода буд. Дар асоси ин воқеа, ки дар сар- 
чашмаҳо қайд шудааст, С.П.Толстов ба хулосае меояд, ки сабаби бо маздакиён со- 
зиш кардани Кайқубодшоҳ «ошно будани вай бо тартиботи ҳайтолиён аст, яъне 
анъанаҳои чамоатию авлодии сохти ҷамъияти ҳайтолиён бо шиорҳои меҳнатии 



www.sattor.com 
 200 

маздакиён мувофиқат дошт ва Кайқубодшоҳ, эҳтимол, гумон дошт, ки бо роҳи ба 
амал баровардани ин шиорҳо давлати ҷавони барбарии «гуннҳои сафед»-ро чун 
намунаи ибрат дар назар дошта, империяи Сосониёнро, ки торафт суст мешуд, 
боз мустаҳкам кардан мумкин аст» (Толстов С.П., 1948 б, с. 216). Вале ҳайтолиён 
ҳаргиз дар давраи сохти ибтидоии ҷамоатӣ набуданд, дар ҷамъияти онҳо 
тақсимоти равшани молумулкӣ ва иҷтимоӣ вуҷуд дошт. 
мани қаттоли вай бошанд. Дар солҳои 528 ва 529 Кайқубодшоҳ бо роҳи фире- 
бу қаллобӣ аввал Маздак, баъд роҳбарони неҳзатро ба қатл расонд. Дар саро- 
сари мамлакат куштори ваҳшиёнаи маздакиён сар шуд. 
Муҳимтарин сабаби шикасти маздакия ҳамин, ки он зидди муносибатҳои 
феодалӣ буд, ки дар ҳамон давра зинаи лозимаи тараққиёт ҳисоб мешуд, аммо 
шиори маздакиён, ки барқарор намудани баробарии ҷамоатиро талаб мекард, 
дар ҳамон шароит бозгашт ба қафо буд, бозгашт ба он шаклҳои сохти 
ҷамоативу авлодӣ буд, ки кайҳо аз дарун гандида, ҳаққи вуҷудро гум карда 
буд. 
Вале шeриши Маздак ба таври объективона хусусияти прогрессивӣ дошт, 
зеро халқро ба муборизаи зидди зулму истисмор бархезонд. Таълимоти Маз- 
дак ба табақаҳои нодори ҷамъият таъсири бузург расонд ва саросари Осиёи 
Миёна, ки дар ин ҷо ҳам ташаккули муносибатҳои феодалӣ оғоз ёфта буд, 
паҳн шуд. 
Аз шикасти неҳзати Маздак дере нагузашта, писари Кайқубодшоҳ Хисра- 
ви Анeшервон (солҳои 531-579), ки душмани ашаддии Маздаку маздакиён 
буд, дар Эрон чанд ислоҳот гузаронду бо ҳамин муносибатҳои феодалиро хе- 
ле мустаҳкам кард. 
 

Боби дувум 
Халқҳои осиёи миёна дар асри VI – ибтидои асри VIII 

Воқеаҳои асосии таърихи сиёсӣ. Муборизаи синфӣ 
 

Хоқонии турк ва нуфузи ҳокимияти он дар Осиёи Миёна 
 
Дар асри VI хеле дур аз ҳудуди Осиёи Миёна дар Олтой зери унвони 
«Хоқонии турк» (солҳои 551-744) иттиҳоди давлатие пайдо шуд, ки дар таъри- 
хи Осиёи Миёна роли муҳим бозид. Туркҳо дар сарчашмаҳо бо номҳои гуно- 
гун маълуманд, вале бояд гуфт, ки ин номҳо ба ҳамдигар хеле айният доранд. 
Хитоиҳо онҳоро «тутсзюе» мегуфтаанд (гумон меравад, ки талаффузи 
қадимии он tiғet kiwat буд ва ин худи ҳамон тюркют мебошад, ки он номи 
туркҳо дар забони жожҳои муғулзабон аст. Мувофиқи катибаҳо худи туркҳо 
худро тюрк мегуфтанд, суғдиёну форсҳо онҳоро «турк» меномиданд. Роҷеъ ба 
этимологияи ин калима олимони гуногун ақидаҳои гуногун доранд1. 
ҳокими туркҳо Бумон аввал теле ном қабилаеро мутеъ сохта, қувват ги- 
рифту баъд зидди иттиҳоди қабилаҳои жожҳо, ки то ин дам бар туркҳо 
ҳукмронӣ мекарданд, ба ҷанг даромад ва дар Муғулистону Олтой давлати 
пурқувват таъсис дод. Вусъати минбаъдаи ин давлат дар давраи яке аз ва- 

лиаҳдҳои Бумонхоқон Мeҳон (солҳои 553-572) хеле авҷ гирифт. Ба лашкаре, 
ки сeи ғарб раҳсипор гардид, бародари Мeҳон Истам сарварӣ мекард. Соли 
555 вай ба «Дарёи ғарбӣ» расид (эҳтимол, баҳри Арал бошад). Катибаи кало- 
ни Кeлтегин хабар медиҳад, ки «онҳо (яъне, Мeҳону Истам – Б.Ғ.) халқи худ- 
ро то таги Темурқапиқ маскун намуданд»2. Темурқапиқ («Дарвозаи оҳанин») 
номи асримиёнагии убургоҳи кeҳиест, ки аз Суғд ба Тахористон мебурду ху- 
даш дар кeҳҳои Бойсун воқеъ буд. Дастаҳои пешгарди лашкари туркҳо ба 
сарҳади Эрон мерасанд, дар ғарб то худи баҳри Сиёҳ рафта, Босфори 
Қиммериро ишғол мекунанд. Империяи бениҳоят калони кeчманчиён пайдо 
мешавад, ки аз худи Корея то соҳилҳои баҳри Сиёҳ масоҳати азимеро фаро 
мегирифт. Хитой амалан вассали туркҳо шуд ва ҳар сол товони ниҳоят калон 
медоду бо ҳамин ҷонашро халос мекард. Дар назди ин «фавқулдавлат»-и 
туркҳо дигар ду давлати калонтарини он давра - Эрон ва Византия ба ҳарос 
меомаданд. 
Вале иттиҳод насиби ин давлати бузурги туркҳо нашуд. Ҷангҳои бай- 
ниҳамдигарӣ авҷ гирифтанд ва дар ибтидои асри VII (солҳои 600–603) хоқонӣ 
ба ду қисм – ба Хоқонии шарқии туркҳо ва ба Хоқонии ғарбии туркҳо тақсим 
шуд (Осиёи Миёна дар ҳайъати Хоқонии ғарбии туркҳо монд). Солҳои 630– 
682 Хоқонии шарқии туркҳо тамоман аз қувват рафт ва амалан дигар вуҷуд 
ҳам надошт. Дар охири асри VII дар муборизаи зидди Хитой Хоқонии дувуми 
шарқии туркҳо таъсис ёфта, зуд қувват мегирад. Ин давлат, алалхусус, дар 
аҳди Моҷо ё худ Қапаганхоқон (солҳои 691–716) хеле пурқувват мешавад. Боз 
ливои туркҳо дар таги девори қалъаи Пекин ба ҷавлон меояд ва боз лашкари 
Қапаганхоқон ҳуҷумкунон аз дарёи Хуанхэ мегузарад. Туркҳо дар саросари 
шимоли Хитой ҳукмронӣ мекарданд, даҳҳо, садҳо ҳазор сокинони онро ме- 
куштанд ё ба даштҳо гирифта мебурданд, сарвати беандозае ғорат мекарданд. 
Рe ба ғарб ба Осиёи Миёна ҳам тохтутози худро оғоз менамуданд. 
Дар охири асри VII ва миёнаи асри VIII арабҳо ноҳияҳои асосии Осиёи 
Миёнаро ишғол намуда, ҳукмронии сиёсии туркҳоро дар ин кишвар аз байн 
бардоштанд. 
 

Туркҳо Ва Ҳайтолиён 
 
ҳанeз вақте ки туркҳо ба Осиёи Миёна сар медароварданд, бояд ба ҳай- 
толиён дучор меомаданд. Вақте Хоқонии турк ба нияти тасхири Осиёи Миёна 
афтод, задухeрд ногузир гардид. 
Вазъияти ҳайтолиён барои ҳамин ҳам мушкил буд, ки онҳо дар байни ду 
оташ монданд, ки яке туркҳо буданду дигаре Эрони сосонӣ. Эрон маҳз дар 
ҳамин давра, яъне дар аҳди Хусрави Анeшервон (солҳои 531–579) комилан 
ташаккул ёфта, иқтидори он хеле афзуд ва ба ҳайтолиён дигар боҷ ҳам наме- 
дод.3 
ҳанeз дар солҳои 50-уми асри VI дар шимоли Осиёи Миёна туркҳо ба 
ҳайтолиён дучор омаданд. Аз афти кор, ҳайтолиён, ҳатто гумон накардаанд, 
ки бо чи гуна душмани тавоно рeбарe шудаанд. Сардори ҳайтолиён, ҳатто ба 

ҳуҷум гузашта, туркҳоро пеш карданӣ шуд, вале Қотулф ном вазираш eро аз 
ин кор боздошту гуфт, ки қуввати ҳайтолиён дар хоки худашон фузунтар аст 
(Менандр, порчаи 10). Ҷанг (аз афти кор, бо баъзе танаффус) хеле тeл кашид. 
Сарвари туркҳо Силзибул аварҳоро тарсонд, ки баъди торумор кардани ҳай- 
толиён дигар душманони худро ҳам ба хок яксон хоҳад кард (Менандр, пор- 
чаи 10). 
Хусрави Анeшервон бо туркҳо гуфтушунид мекунаду мақсад аз он таъси- 
си иттифоқе буд, ки бояд ҳайтолиёнро барҳам медод. ҳамаи ин воқеаҳоро 
Фирдавсӣ хеле муфассал ба қалам додааст: 
Зи Балху зи Шукнону Омeю Зам, 
Силеҳу сипаҳ хосту ганҷу дирам. 
Зи Хатлону аз Тирмизу Висагирд, 
Зи ҳар сe сипаҳ андаровард гирд. 
Дар ин мобайн Ғотифар лашкар ҷамъ кард. Аз Балх, Шуғнон, Хатлон, 
Вашгирд ё Висагирд (ноҳияи Тоҷикистони ҷанубӣ), Тирмиз, Омул, Зам лаш- 
кари бисёре омада, дар атрофи Бухоро ҷой гирифт. Муҳорибаи асосӣ дар 
қарибии Бухоро шуд. 
Бухоро пур аз гурзу кeпол буд, 
Ки лашгаргаҳи шоҳи ҳайтол буд, 
Бишуд Ғотифар бо сипоҳе чу кeҳ, 
Зи ҳайтол гирд оваридӣ гурeҳ, 
Ба ҷанг андаромад зи ҳар сe сипоҳ 
Зи тангӣ бубастанд бар бод роҳ. 
ҳикояти Табарӣ ҳам дар ин бора аниқу мухтасару мeҷаз аст: «Тавонота- 
рину муқтадиртарини туркҳо Санҷибу буд, ки аз лашкари бешумори шоҳи 
ҳайтолиён В. р. з. наҳаросида, ба ҷанг даромад. В. р. з. ва лашкари eро нобуд 
сохт, сарвату мулки eро ғасб кард, ба ҷуз он ҷойҳое, ки пештар Хусрави I та- 
сарруф карда буд6. 
Инак, ҳар ду тараф мекeшид, ки аввалин шуда ба ҳайтолиён зарба занад 
ва амалан ҳайтолиён бар зидди ду душмани муқтадир танҳо меҷангиданд. 
Дар масъалаи номҳо бошад, Синҷибуи муаррихони араб, бешак, ҳамон Син- 
зибули маъхазҳои византӣ мебошад.7 Т.Нёлдеке таклиф мекунад, ки номи 
подшоҳи ҳайтолиён Варз8 хонда шавад (вале ин аниқ не). Агар ин таклифро 
қабул кунем, пас ин калимаи форсиест, ки маънояш «гуроз» мебошад. Баъзе 
волиёни шарқиэронӣ, масалан, волиёни Марв, ҳирот, Гарҷистон, Нисо чунин 
унвон («вараз») доштанд9. Маънои ин номро дигар хел шарҳ додан ҳам мум- 
кин – эҳтимол, ки маънои он «баланд» бошад (ниг.: қz– варзи суғдӣ). 
Ба ақидаи Э.Шаванн, ки ин маъхазҳоро хеле муфассал тадқиқ кардааст, 
туркҳо ҳайтолиёнро дар ким-куҷои мобайни солҳои 663 ва 567 торумор кар- 
даанд,10 вале мувофиқи тахмини А.М.Манделштам, ин сана ба ибтидои он 
фосила наздиктар мебошад, яъне мумкин аст, соли 563 бошад11; Г.Моравчик 
бошад, мегeяд, ки ин санаро умуман «қарибиҳои соли 560»12 гуфтан даркор. 
Дар ин ҷанги шадид, ки, аз афти кор, масоҳати зиёди Осиёи Миёнаро фа- 
ро гирифт, пеш аз ҳама, сокинони шаҳру деҳот зарар диданд. 

Байни иттифоқчиён низоъ афтоду аз ҳам ҷудо шуданд ва ҳар яке мехост, 
ки аз шароити мавҷуда, аз афти кор, ҳаддалимкон фоида барад. Ба қавли 
Табарӣ, таҷовузро туркҳо сар карда, талаб намудаанд Эрон ҳамон боҷеро, ки 
замоне ба ҳайтолиён медод, акнун ба онҳо диҳад. Диноварӣ, баръакс, хабар 
медиҳад, ки Хусрави Анeшервон то Бухорову Кешу Насаф расидани туркҳоро 
шунида, бо сардории валиаҳди худ зидди онҳо лашкар мефиристад, вале 
туркҳо аз ҷанг рe тофта, ақиб мегурезанд ва тамоми ин ноҳияҳо ба дасти Со- 
сониён мемонад. ҳанeз Т.Нёлдеке ишорат карда буд, ки ин хабари Диноварӣ 
ба дигар маъхазҳо мувофиқат намекунад ва, дар ҳақиқат, ин ноҳияҳои марка- 
зи Мовароуннаҳр дар дасти туркҳо буд,13 вале шубҳае нест, ки ба ҳар ҳол бай- 
ни иттифоқчиён носозие ба вуҷуд омада буд. 
Низои байни Сосониёну туркҳо ба фоидаи ҳайтолиён буд. Ҷанубитарин 
ноҳияҳои Осиёи Миёна, аз ҷумла территорияи ҳозираи ҷануби Тоҷикистон, 
Eзбекистон ва Туркманистон дар тасарруфи Эрони сосонӣ ва ноҳияҳои 
шимолӣ дар ихтиёри туркҳо монд. Байни онҳо сарҳади муайян набуд ва баъзе 
маҳалҳои (ҳатто ноҳияҳои) мобайнӣ маҷбур мешуданд, ки якбора ба ду тараф 
боҷ диҳанд. ҳайтолиёни водии Зарафшон ба туркҳо боҷ медоданд (Менандр, 
порчаи 18). ҳайтолиёни ҷанубии Осиёи Миёна, аз афти кор, муддате 
мустақилона ҳаёт ба сар бурданд. Вале, мувофиқи ривояти Масъудӣ, Хусрави 
Анeшервон, зоҳиран, баҳонае ёфта, ба ноҳияҳои паси «дарёи Балх», яъне 
Амударё лашкар дароварда, то ба Хатлон расид, шоҳи ҳайтолиён (ки номаш 
Хушнавоз будааст ва шояд ин ном не, балки унвон бошад) кушта шуд ва Хус- 
рав мулки eро ба мамлакати худ ҳамроҳ кард.14 
Ана ҳамин тавр, давлати ҳайтолиён вуҷуди худро қатъ карду аз забони 
маъхазҳо гуфтан мумкин, ки «сипас, тукуесҳо (яъне туркҳо– Б.Ғ.) мулки е- 
даро (яъне ҳайтолиёнро– Б.Ғ.) ба ғорат бурданд ва ба авлодҳо қирон 
омад...» 
 

Низои туркҳо ва Сосониён. 
Иқтисодиёт ва сиёсат 

 
ҳамин ки давлати ҳайтолиён барҳам дода шуд, байни собиқ иттифоқчиён 
низоъ хест. Дере нагузашта алангаи низоъ боло меравад ва акнун сабаб на 
манманиҳои сиёсии тарафайн, балки зиддияти манфиатҳои иқтисодии онҳо 
буд. 
Мо медонем, ки дар давраи Кушониён аз Осиёи Миёна роҳҳои тиҷорат, аз 
ҷумла, «роҳи абрешим» мегузашт, ки Осиёи Марказӣ ва Римро ба ҳам мепай- 
васт. Баъдтар кирмакдорӣ ва шоҳибофӣ дар худи Осиёи Миёна ривоҷ меёбад. 
Дар ғарб истеҳсоли шоҳӣ умуман вуҷуд надошт, бинобар ҳамин ҳам империяи 
Византия ва ҳам Рим фақат нигарони шоҳие буданд, ки аз Осиёи Марказӣ ва 
Миёна оварда мешуд ва зимнан, дар ин савдо савдогарони форс миёнҷигӣ ме- 
карданд. Византиҳо чанд бор кeшиданд, ки бевосита аз ҳиндустон шоҳӣ ги- 
ранду дар ин кор ба форсҳо мeҳтоҷ набошанд, вале кeшишҳо бар абас рафт, 
зеро Эрон ба ин кор зид буд. Форсҳо аз миёнҷигии худ пули ниҳоят калон ме- 

гирифтанд, бинобар ҳамин онҳо, аз як тараф, намемонданд, ки Византия бе- 
восита бо фурeшандагони абрешим робита дошта бошад ва, аз тарафи дигар, 
чӣ қадар хоҳанд, ҳамон қадар нархи молро боло мебардоштанд. ҳукумати 
Византия, ки нархи абрешимро ба тартиб андохтанӣ буд, ба ҳеҷ кор муваффақ 
нашуд. Дар миёнаҳои асри VI тухми кирмак ба Византия ҳам оварда шуд16, 
вале барои тараққии саноати шоҳӣ вақти тeлоние лозим буд. 
Суғдиён, ки худашон шоҳибофӣ мекарданду бо абрешимфурeшон бевоси- 
та алоқа доштанд, дар барори савдои Осиёи Миёнаву Византия беш аз ҳама 
манфиатдор буданд. Роҳи қулайтарини савдо аз Эрон мегузашт. Вале маҳз дар 
ҳамин ҷо манфиати савдогарони форс ва суғд ба ҳам дучор омад. 
Дар айёми муносибатҳои мeътадил ва, эҳтимол, ҳатто ҳамкории байни 
туркҳову Эрон бо ташаббуси суғдиён қарор дода шуд, ки ба Эрон ҳайъати 
сафорат фиристода, маслиҳат кардан лозим омад, ки оё шоҳиро аз хоки Эрон 
гузаронда, ба Византия ба фурeш бурдан ё худ ақаллан ба худи савдогарони 
форс шоҳӣ оварда, фурeхтан имкон дорад ё не. Сардори сафорат Монияҳ ном 
«сарвар»-и суғдиён будааст. Менандр (порчаи 18), инчунин хабар медиҳад, ки 
хоқони турк ба суғдиён иҷозат додааст «худашон ҳайъати сафорат фиристо- 
нанд». Ин факт далели ҳамин аст, ки туркҳо Суғдро ҳамчун давлат нест на- 
карда, фақат ба худ мутеъ намуданд. Ин кор, бешубҳа, инъикоси вазъияти 
сиёсии реалии Осиёи Миёна мебошад. Мо дар ин масъала ақидаи Н.В. Пигу- 
левскаяро17 пурра тарафдорӣ мекунем ва Л.Н. Гумилёв18, ки eро танқид кар- 
дааст, ҳеҷ асосе надорад. Вале Л.Н. Гумилёв ҳам мисли ҳамаи дигар муҳаққиқон19 
дар як бобат ҳақ аст, корро тавре тасаввур кардан лозим не, ки чи тав- 
ре Н.В. Пигулевская менависад, «туркҳо ба муомилоти васеи тиҷоратӣ рағбат 
надоштанд». Аслан гирем, ашрофи туркҳо хеле «пухта» шуда буд ва нағз ме- 
фаҳмид, ки муомилоти васеи тиҷоратии байналхалқӣ, алалхусус, фурeши 
шоҳӣ чӣ манфиате дорад. Маҳз ба ҳамин сабаб ташаббуси суғдиён ба хоқони 
турк маъқул шуд. 
ҳайъати сафорати Монияҳ ҳеҷ кор карда натавонист: пас аз нею нестону 
кашолакориҳои зиёд Хусрави Анeшервон ҳамин баҳонаро ёфт, ки ба Эрон 
омадани туркҳо мувофиқи мақсад нест, бинобар ҳамин тамоми таклифҳои 
ҳайъати сафоратро рад кард. Алалхусус, яке аз вазирони шоҳ– Катулф ном 
ҳайтолӣ ба суғдиён сахт муқобилат кард. Ин ҳамон Катулфе мебошад, ки 
баъди ҳайтолиёнро торумор кардани туркҳо дар Эрон паноҳ ёфта буд. Бо 
маслиҳати ин вазир шоҳ тамоми абрешими суғдиёнро хариду баъд дар пеши 
чашми онҳо ҳамаашро сeхта партофт. Н.В.Пигулевская дуруст менависад, ки 
«бо кирдори худ форсҳо маълум карданд, ки ба моли суғдиён мeҳтоҷ нестанд, 
зеро ин абрешим аз туркҳо омадааст.»20 
Хоқон инро шунида, қарор дод, ки ин сафар аз номи худаш сафорат фи- 
ристонад ва ба ҳайъати он фақат туркҳоро дохил кард. Маълум, ки сафорати 
якум тамоман нобарор баромад, вале сарфи назар ба ин, хоқон исроркорона 
сафорати дувумро ирсол менамояд ва ҳамаи ин далолат мекунад, ки дар таги 
ин коса нимкоса, яъне тақозои сиёсати «олӣ» ниҳон мебошад. Аз афти кор, 
туркҳо фаҳмиданӣ буданд, ки Эрони сосонӣ бо онҳо тинҷу осуда зиндагонӣ 

карданӣ ё худ ба ҷанг тайёрӣ дидан даркор. Рад шудани таклифи сафорати 
якумро чунин шарҳ додан мумкин буд, ки форсҳо бо давлати мутеъ гуфтушу- 
нид кардан нахостанд. Вале шоҳи Эрон ба хоқони тавоно, ки ба қарибӣ 
иттифоқчии e буд, чӣ ҷавоб медода бошад? Ҷавоби шоҳи Эрон басо равшан 
буд: аз тамоми ҳайъати сафорат фақат якчанд кас гашта омад, дигарон дар 
Эрон кушта шуданд, гарчанде форсҳо худро сафед карда бошанд ҳам, маълум 
буд, ки ба аксари сафирон заҳр дода куштаанд. ҳамаи ин муносибати туркҳо 
ва Эронро хеле тезутунд кард. ҳар ду тараф фаҳмиданд, ки ба ҷанг тайёрӣ 
дидан даркор, зеро ҷанг дар ҳар лаҳза сар шуданаш мумкин буд. 
Ба ин сабаб ҳукумати хоқон хост, ки бо душмани азалии давлати Сосони- 
ён – империяи Византия робитаи сиёсӣ бандад. Агар чунин робита баста ша- 
вад, масъалаи фурeши шоҳӣ ҳам худ ба худ ҳал мешуд, ҳол он ки ин масъала 
ашрофи Суғдро (ва ҳам туркҳоро) хеле ба ташвиш меоварду аз анҷоми неки 
17Пигулевская Н.В., 1951, саҳ 203. 
18 Гумилев Л.Н. (1967 а, с. 46) гумон дорад, ки сабаби ҳайъати сафоратро 
фиристодани 
маҳз суғдиён танҳо ҳамин, ки «онҳо гуфтушунидро ба зимма гирифтанду боварӣ 
доштанд, ки ин вазифаро нисбат ба бегҳои тюркют, ки дар дипломатия таҷрибае 
надоштанд, беҳтар анҷом хоҳанд дод». Вале агар хоқон аз маҳорати дипломатии 
ҳамқабилаҳои худ дилаш пур набошад, дигар илоҷе ёфтанаш мумкин буд, 
масалан, метавонист ба ҳайъати сафорат ду-се суғдии дипломатро дохил кунаду 
сафирашро аз номи худ фиристонад. Дар воқеъ бошад, бо розигии хоқон ҳайъати 
сафоратро маҳз суғдиҳо фиристодаанд. 
он нишоне ҳам набуд. Сардори ҳайъати сафорате, ки бояд ба Византия ме- 
рафт, боз ҳамон Монияҳ таъин шуд. Вай дар даст мактубҳои лозима ва аз 
инъому пешкашҳо «бисёр шоҳивории қиматбаҳо дошт». Маълум, ки ин сафо- 
рат аз хоки Эрон гузашта наметавонист, инак, роҳи дигар интихоб шуд – са- 
форат қад-қади соҳили шимолии баҳри Каспий мерафту аз Кавказ гузашта, ба 
Византия мерасид. 
ҳайъати сафорат ба Византия омада, инъому пешкашҳо ва мактуберо ба 
императори Византия супурд, ки ба ақидаи худи византиҳо «бо саводи суғдӣ» 
(эҳтимол, бо хати суғдӣ бошад) навишта шуда буд. Муоҳидаи ҳарбие баста 
шуд, ки муқобили Эрон буд. Худи ҳамон соли 568 сафорат ба ватан баргашт 
ва зимнан ҳамроҳи онҳо ҳайъати сафорати ҷавобии византиҳо омад, ки дар 
сари он Зимарх ном шахсе меистод. Иттифоқи ҳарбию сиёсии туркҳову Ви- 
зантия аз ҳамон вақт сар карда, арзи вуҷуд намуд, алалхусус, ки аз паси ин 
ҳайъати сафорат боз чандин сафар ба Византия рафта омад21. 
Маъхазҳо хабар медиҳанд, ки соли 581 бар зидди туркҳо Хутан, Форс ва 
ҳайтолиён22 шeриш бардоштанд. Вале аниқ не, ки ин кадом ҳайтолиён бо- 
шад. Ба гумон аст, ки маъхазҳо аз Хутану Форс сухан ронда, балвои хурдеро 
дар назар дошта бошанд, аз афти кор, ин шeриши калоне буд. Эҳтимол, дар 
ҳамин солҳо, яъне пас аз вафоти Хусрави Анeшервон (соли 579) дере нагузаш- 
та, туркҳо вазъияти пурталотуму пуртаҳлукаи Эронро ба ҳисоб гирифта, хос- 
таанд, ки давлати буферии ҳайтолиёнро ба мулки худ ҳамроҳ кунанд, ки ин 

давлат дар Тахористон вуҷуд дошту, аз афти кор, дар охири солҳои 70 ва ав- 
вали солҳои 80-уми асри VI мустақил шуда буд23. Вале дар ҷангҳои ҷануб 
туркҳо якбора ҳам ба лашкари ҳайтолиён ва ҳам ба лашкари Эрон дучор 
омаданд. Мувофиқи хабару ривоятҳо маълум мешавад, ки ғалабаи туркҳо 
пурра набудааст – ба онҳо фақат ҳайтолиёни соҳили рости Тахористон мутеъ 
шудаанду ҳайтолиёни соҳили чап мисли пештара мустақил мондаанд. 
Якчанд сол гузашт, инак соли 588 туркҳо бо сардории Совашоҳ ба ҳудуди 
давлати Сосониён зада даромаданд. Зидди онҳо сарлашкари забардасти Эрон 
– Баҳроми Чeбина мебарояд. Ин мард ҳам дар зиндагӣ ва ҳам баъди вафоташ 
ниҳоят машҳур буд. Дар адабиёти паҳлавонӣ қиссае вуҷуд дошт, ки корубори 
eро ситоиш мекард, дар маъхазҳои ба он давраҳо наздик номи вай хеле бисёр 
зикр шудааст. Вале ҳамаи онҳо то ба рeзҳои мо нарасидаанд, мадракоти 
онҳоро Фирдавсӣ ва муаррихони араб истифода бурдаанд. Вале маҳз чунин 
будани ҷараёни воқеаҳо набояд боиси шубҳа бошад. Лашкари туркҳо 
ҳуҷумкунон аз Амударё гузашта, тамоми Тахористонро ишғол мекунаду ба 
ғарб рафта, то ба ҳирот мерасад. Дар муҳорибае Баҳроми Чeбина бо дастаи 
яккачини лашкари худ ба қароргоҳи сарлашкари туркҳо зада медарояд. 
Мувофиқи ривояти Диноварӣ, «сипас, шоҳи туркон аспашро талабид, савор 
шуд ва ба арса баромад ба рeбарeи Баҳром; Баҳром тире аз камон зад, ки 
туркро ба хок яксон намуд ва туркҳо гурехтанд».24 Баъди ин «Пармуда» (аз 
рeи дигар маъхазҳо «Елтегин») ном писари волии кушташудаи туркҳо лашка- 
ри нав ҷамъ карда, ба он қисмҳои лашкари пештараро ҳам дохил мекунад. 
Таҳлили муфассалтарину мeътабартарини муносибати туркҳо ва Византияро дар 
асарҳои Н.В.Пигулевская ёфтан мумкин; аз асарҳои навтарини олимони хориҷа 
доир ба ин масъала (бо таҳлили маъхазҳои византӣ ва феҳристи мукаммал) ниг. 
Дар бораи ҷараёни минбаъдаи воқеа ду ривоят ҳаст –мувофиқи як ривоят, 
форсҳо аз Аму гузашта, бори дувум туркҳоро шикаст додаанд; мувофиқи ри- 
вояти дувум, дар соҳили Аму дар қарибии Тирмиз тарафайн сулҳ бастаанд.25 
Дар баробари ин ду хабар боз як ривоят ҳаст, ки ба епископи арман ва 
муаллифи китобҳои пурбаҳои таърихи Себеос тааллуқ дорад. Ривояти вай 
хусусан ба ҳамин сабаб ҷолиби диққат ва мeътабар мебошад, ки Себеос дар 
ҷавониаш дар боргоҳи Сосониён зиндагӣ кардааст ва нақли ин воқеаҳоро шу- 
нида будааст. Ба қавли Себеос, Баҳроми Чeбина «лашкари теталиёнро (яъне 
ҳайтолиёнро.-Б.Ғ.) шикаст дод, Балхро гирифт ва тамоми кишвари Кушони- 
ёнро то он тарафи дарёе, ки онро «Ваҳруд» (яъне Амударё.-Б.F.) мегуфтаанд, 
ишғол намуд... Баҳром дар ин вақт бо шоҳи аъзами маскутҳо меҷангид, ки 
онҳо дар он тарафи наҳри калон сукунат доштанд ва Баҳром лашкари бешу- 
мори онҳоро қир кард, худи шоҳро кушт ва хазинаи ин давлатро ба ғорат 
бурд». Ин ривоят, ки дар адабиёти махсус борҳо муҳокима шудааст (хусусан 
И.Маркварт муфассал тадқиқ кардааст), ба ҳамин сабаб бениҳоят муҳим ме- 
бошад, ки зидди Эрони сосонӣ ҳамроҳи ҳайтолиёни шимоли Афғонистон ба- 
ромадани туркҳоро равшан нишон медиҳад. 
Дар ибтидои асри VII дар солҳои 616–617 Эрони сосонӣ бори дигар 
мекeшад, ки ҳайтолиён ва ҳомии онҳо – туркҳоро шикаст диҳад. Лашкарка- 

ши Эрон – Симбат Багратунӣ ба ноҳияҳои соҳили рости Тахористон ду бор 
тохтутоз мекунад. Дар ин ноҳияҳо якчанд мулки ҳайтолиён воқеъ буд, ки ба 
волии Балх итоат доштанду дар зери ҳокимияти туркҳо буданд. Аз рeи хабари 
Себеос ҳайтолиён дар он солҳо дар ҳирот, Бодхез, Толиқон ва Балх зиндагӣ 
мекардаанд. Гарчанде сарлашкари Эрон дар чандин муҳорибаҳо ғолиб омада, 
ғанимати бисёре ба даст оварда бошад ҳам,27 аз афти кор, маълум, ки ин 
ноҳияҳо дигар ба ҳукумати Сосониён итоат намекарданд ва туркҳо дере нагу- 
зашта аз он ҷойҳо дастаҳои лашкари форсҳоро дур ронданд. 
Муносибати хоқони турк ва ҳокимони маҳаллӣ. 
 

Синтези Осиёи Миёнаву Турк 
 
Аввалҳо сиёсати туркҳо, ки Осиёи Миёнаро ишғол карда буданд, аз сиё- 
сати ҳайтолиён фарқи казоӣ надошт,28 яъне онҳо ба ҳокимони маҳаллӣ андоз 
муқаррар карданд, сулолаҳои пештара боқӣ монданд ва қоидаву қонунҳое, ки 
дар ин ё он маҳал вуҷуд доштанд, тағйир наёфтанд. Маълум, ки агар хавфи 
ҷанг пеш ояд, онҳо бояд ҳокими худро дастгирӣ мекарданд. Вале тадриҷан 
вазъият дигар мешавад. Туркҳо дар Осиёи Миёна тартиби идораи маъмуриро 
аз худ намуданд ва акнун дар гeшае истода, бепарвоёна нигоҳ карда намени- 
шастанду балки тадриҷан ба бинокорони фаъоли ҳаёти Осиёи Миёна табдил 
меёфтанд. Аъёну ашрофи ҳариси турк беш аз пеш дар андеша мемонд, ки чаро 
фақат як қисми сарвати аз халқ ситондашударо мегирифтаасту ҳамаашро не? 
Дар бораи маъхазҳо ниг. С.П.Толстов сиёсати волиёни туркро дар Осиёи Миёна ба 
сиёсати ҳайтолиён муқо- 
бил мегузорад, ки ин ақидаи вай ғалат аст. Асоси гапи вай ҳамин ки «ҳайтолиён ба 
дастгирии оммаи халқ, ки зидди унсурҳои доимоафзояндаи феодалӣ мубориза 
мебурданд, такя менамуданд» (Толстов С.П., 1948 а, с.278). Вале ин даъво асоси 
ҷиддие надорад. 
Инак, соли 605 туркҳо волии ноҳияи Чочро кушта, ба ҷои вай «Дола» ном 
туркро шинонданд.29 
Дар аҳди «Туншаху» ном хоқон, ки дар хоқонии ғарбии турк ҳукмронӣ 
мекард, соли 618 ислоҳоте эълон гардид, ки, мувофиқи он, хоқони мазкур та- 
моми ҳокимони маҳаллиро волиёни худ хонда, ба ҳамаи онҳо унвонҳои лози- 
ма дод. Барои назорат ба кори онҳо вай намояндагони худро низ таъин кард, 
ки онҳо ҳам бояд андоз меғундоштанд.30 Оё хоқон ин ислоҳоти худро ба амал 
баровард ё не? Ба ҳар ҳол, ин кeшише буд дар роҳи таъсиси ягон хел иттиҳоди 
давлатӣ дар заминаи мулкҳои ҷудо-ҷудои мустақил. Дар дасти Туншаху 
(солҳои 618–630) қувваи пурзeри ҳарбӣ барин як воситаи ниҳоят ҷиддии реалӣ 
буд. Мувофиқи ривояти маъхазҳо, худи вай «далеру дурандеш буду дар ҳама 
гуна муҳориба ғолиб мебаромад»31. Дар натиҷа дар аҳди вай бисёр ҳокимони 
маркази Осиёи Миёна сари итоат фуруд оварданд. Дар баробари зeрӣ вай зо- 
риро ҳам кор мефармуд. Масалан, яке аз тавонотарин ҳокимони Самарқандро 
ба худ домод кард.32 Вақте лашкаркаши Эрон – Симбат Багратунӣ ба ҳайто- 
лиён дарафтод, Туншаху ба мадади онҳо омад ва баъди он ки худи Багратунӣ 

ба Эрон бозгашт, дастаи туркҳо аз дарё гузашта, гарнизони эрониёнро дур 
ронданд. Тамоми Тахористон аз панҷаи Сосониён озод карда шуд. Таъбири 
маъхаз, ки Туншаху «Форсро гирифт» гуфтааст, ба ҳамин маъно мебошад. 
Дар худи ҳамин ҷои маъхаз гуфта шудааст, ки Туншаху «Гибинро гирифт»,33 
яъне ҷануби Афғонистонро гирифт ва ба ҳамин тариқ, тамоми шимолу ғарби 
Покистони ҳозира ба тасарруфи туркҳо афтод ва ё ҳеҷ набошад, ба туркҳо 
мутеъ гардид.34 
Баъди вафоти Туншаху (соли 630) вазъияти Хоқонии ғарбии турк ноусту- 
вор мешавад. Исёну ошeбҳо, низоъву хархашаҳои байни аъёну ашроф ба сари 
ноҳияҳои зироаткори Осиёи Миёна ҳам фалокату касофати зиёде овард – 
тороҷу ғорату тохтутозҳо авҷ гирифт. Масалан, волии Фарғона кушта шуду 
дар шимоли Фарғона волиёни турк ба сари ҳукумат омаданд. 
Сабабҳои дохиливу хориҷии сиёсӣ Хоқонии ғарбии туркро аввал аз дарун 
шалақ карда, баъд онро тамоман барҳам заданд. Дар айни ҳол бояд қайд 
кард, ки тоифаҳои туркҳо ба воҳаҳо сар дароварданд; қисми онҳо муқимӣ со- 
кин шуданд; қисми дигари онҳо дар воҳаҳои канорӣ машғули чорводорӣ гар- 
диданд; туркҳо дар шаҳрҳо ҳам сокин буданд; ба аксари вилоятҳо волиёни 
турк ё худ туркнажод ҳанeз ҳукмронӣ мекарданд. 
Саҳми туркҳо ба хусусияти ҳунармандии Осиёи Миёна кам нест. 
Мувофиқи мадракоти археологӣ, ҳанeз то ба Осиёи Миёна омадани туркҳо 
ҳунармандӣ хеле ривоҷ ёфта будааст. Ашёи металлӣ, алалхусус ашёи заргарии 
онҳо, яроқу аслиҳаи онҳо, асбоби зебу зинати онҳо бағоят хушсифат ва хуш- 
сохт буд. Зери таъсири торевтикаи туркҳо дар заминаи намунаҳои маҳаллӣ 
баъзе навъҳои махсуси сафололоти Суғду Фарғона, масалан, машрабаҳои 
олиҷаноби сафолӣ35 ва инчунин тасмаҳои аҷоиби қуроқ ва ғ. пайдо мешаванд. 
Дар асрҳои VII-VIII унсури туркӣ дар таркиби ҷамъияти Осиёи Миёна хеле 
такмил ёфта, аз ҳисоби аслиҳаву тарзу усулҳои илми ҳарбии туркҳо бой ме- 
шавад. Таъсири туркҳо ба ҷанбаҳои гуногуни маишат низ хеле калон аст ва 
дар асарҳои санъати тасвирии ондавра симои туркӣ бисёр ба назар мерасад. 
Таъсири байниҳамдигарии назму эпоси халқии турк ва назму эпоси 
халқиятҳои муқимии Осиёи Миёна самараи зиёде овард36. Туркҳое, ки ба Оси- 
ёи Миёна омада монданд, дар ҳаёти динии мардумони кишвар ва дар офари- 
ниши сарватҳои маданӣ фаъолона ширкат варзиданд ва баробари мардуми 
маҳаллӣ офаридгори ҳақиқии он сарвати маданӣ шуданд, ки насибаи тамоми 
халқҳои Осиёи Миёна мебошад. Аллакай дар ҳамон даврае, ки мавриди наза- 
ри мо шудааст, таркибан пайвастшавии урфу одат, дину оин ва маросиму ма- 
данияти халқҳои эронизабону туркизабони Осиёи Миёна оғоз ёфта, бо суръа- 
ти тамом идома меёфт. 

 
Неҳзати Абрeй 

 
Аҳволи аҳли меҳнат ниҳоят вазнин буд.37 Ба ин муносибат маълумоти 
неҳзати Абрeй ниҳоят муҳим аст. Ин маълумот аз як боби асари Абдурраҳмон 
Муҳаммади Нишопурӣ (асри ХI) – «Хазината-л-улум» («Хазинаи илмҳо») ба 

назар мерасад, ки онро Наршахӣ дар таҳрирҳои охирини «Таърихи Бухоро» 
ба китоби худ зам карда буд. Ба қавли Наршахӣ, Нишопурӣ навиштааст, ки 
мардум дар ноҳияи Бухоро аз давраҳои қадимтарин сокин будаанд: «Ва мар- 
думон аз ҳар ҷониб омаданд ва он ҷо хуррамӣ гирифт. Ва мардумон аз ҷониби 
Туркистон омадандӣ ва бад-ин вилоят об ва дарахтон бисёр будӣ ва шикор 
бисёр будӣ. Он мардумонро ин вилоят хуш омад. Ин ҷо мақом карданд. Ва ба 
рeзгор мардум гирд омаданд ва иморатҳо карданд. Ва мардум бисёр шуданд 
ва якеро баргузиданд ва амир карданд. Ва номи e Абрeй буд ва ҳанeз ин шаҳр 
набуд». Подшоҳ худ дар Пойкент истиқомат дошта, шаҳрро «Қалъаи Дабусӣ» 
номиданд. «Ва чун рeзгоре баромад, Абрeй бузург шуд ва зулм пеш гирифт, 
бад-ин ноҳият, чунон ки мардум беш сабр натавонистанд кард. Деҳқонон ва 
тавонгарон аз ин вилоят бигрехтанд ва ба Туркистон ва Тироз шаҳре бино 
карданд. Ва он шаҳрро «Хамук» ном карданд, аз баҳри он ки деҳқони бузург, 
ки раиси он тоифа, ки аз он ҷо рафта буд, вайро «Хамук» ном буд... Пас он 
мардум, ки ба Бухоро монда буданд, ба наздики меҳтарони худ кас фиристо- 
данд ва фарёд хостанд аз ҷабри Абрeй. Он меҳтарон ва деҳқонон ба наздикии 
подшоҳи туркон рафтанд ва номи он подшоҳ Қарочурин Турк буд...» E писа- 
ри худ – Шери Кишварро бо лашкари зиёд равон кард. Шери Кишвар ба Бу- 
хоро омада, дар Пойкент Абрeйро дастгир кард. E «бифармуд, то як ҷуволеро 
бузург аз кабти сурх пур карданд ва Абрeйро дар он ҷувол карданд, то би- 
мурд». Баъд аз ин Шери Кишвар ҳокими вилояти Бухоро шуд ва ба гурезагон 
фармон кард, ки ба ҷойҳои худ баргарданд, чун «ҳар кӣ тавонгар буд ва 
деҳқони бузург буд, гурехта буд ва дарвешон ва фақирон монда буданд. Чун 
36 Бертельс Е.Э., 1960, с. 84–87; Стеблева И.В., 1965, с. 65–68. 
37 Л.Н. Гумилев менависад: «Деҳқонону тоҷирони Суғд аз хонҳои хоқонии ғарбии 
тюркют (турк– Б.Ғ.) ин қадар некӣ диданд, ки худашон такягоҳи мустаҳками тахт 
шуданд». Баъд дар бораи дар асри VII равнақу ривоҷ ёфтан иқтисодиёту 
маданияти Осиёи Миёна сухан ронда, ба чунин хулоса меояд: «вале тамоми ин 
беҳбудӣ натиҷаи ба хони тюркют итоат доштани Суғд мебошад» (Гумилев Л.Н., 
1967 а, с.152). Ин хулосаҳо (алалхусус, хулосаи дувум) ғояти хориқа мебошад, зеро 
ба фактҳо мутлақо хилоф аст. Л.Н. Гумилев аз мадракоти сарчашмаҳои таърихӣ 
дур меравад ва бар замми ин фаромeш мекунад, ки ҳодисаҳои таърихиро фақат аз 
нуқтаи назари муборизаи синфӣ таҳлил кардан даркор. 
он қавм бозомаданд, он қавм, ки бечора монда буданд, хидматгорони он қавм 
шуданд. Ва дар миёни он қавм деҳқони бузург буд, он деҳқонро «Бухорхудот» 
гуфтандӣ, аз баҳри он ки деҳқонзодаи қадим буд ва зиёъ бештар eро буд. Ва 
ағлаби ин мардумон кадеварон ва хидматгорони e буданд».38 
Олимон ин ривоятро борҳо тадқиқу таҳқиқ карданд. Аввал ақидае пайдо 
шуд, ки ривоят афсонаи оддӣ аст ва дар он, эҳтимол, дарёи Зарафшон ташхис 
дода шудааст ва ё худ инъикоси ривоятҳои ниҳоят қадимтарини маскуншавии 
водии Зарафшон мебошад. 
Э.Захау ва К.Инострансев, ки машҳуртарин донандагони таърихи қади- 
мии Осиёи Миёна мебошанд, ривояти мазкурро маҳз ҳамин тавр маънидод 
мекунанд. И.Маркварт бори аввал дар як қатор асарҳои худ39 ақидаеро пеш 

ниҳод, ки дар ин ривоят воқеаҳои реалии таърихӣ инъикос шудаанд. Зиёда аз 
ин, вай исбот мекунад, ки дар ин ривоят сухан аз муборизае меравад, ки турк- 
ҳову ҳайтолиён барои Суғд мебурданд, яъне сухан аз воқеаҳои солҳои 60-уми 
асри VI меравад. Дар асоси чандин муқоисаҳо вай тахмин мекунад, ки Абрeй 
бояд яке аз шоҳони охирини ҳайтолиён бошад (дар омади гап, вай шакли 
«Абрез»-и ин номро қабул кардааст, дар яке аз дастнависҳо дучор мешавад). 
С.П.Толстов ҳам фарзияи аҷиберо пеш ниҳод. Ба ақидаи вай, ин воқеаҳо 
дар охири солҳои 80-уми асри VI рeй додаанд ва ба низову хархашаи дохили 
хоқонии турк нисбат доранд, ки дар натиҷаи он туркҳо ба воҳаи Бухоро ба 
тарзи оммавӣ муҳоҷир шуда буданд. Вай таклиф мекунад, ки ашхоси ривояти 
Нишопурӣ бо ашхоси реалии хоқонӣ, ки дар ҳамон давраҳо амал мекарданд, 
муқоиса карда шавад.40 Вале ҳам дар фарзияи С.П.Толстов ва ҳам дар тахми- 
ни И.Маркварт ҷойҳои суст ҳастанд ва фарзияи вай ҳарчанд ҷолиби диққат 
бошад ҳам, алҳол дурустии он исбот нашудааст. Аз эҳтимол дур не, ки ин 
воқеаҳо андаке сонитар, яъне дар солҳои 90-ум рeй додаанд41. 
Ба он тавсифе, ки С.П.Толстов ба ҷараёни ҳодисаҳо додааст, розӣ шудан 
аз имкон берун мебошад, вале дар айни ҳол вай дуруст хулоса мебарорад, ки 
ин неҳзат хусусияти аёни иҷтимоӣ дошт. Дар ин мубориза ва умуман дар ҳама 
гуна мубориза нисбати этникӣ ҷиҳати ҳалкунанда нест. Муҳоҷирони оддии 
турк, ки дар ин кишвар сокин буданд ё сокин мешуданд, ҳамдаму ҳамрози 
суғдиёни камбағал буданд. Ва баръакс, аъёну ашрофи Суғд бо аъёну ашрофи 
туркҳо аз як гиребон сар мебардоштанд. Ба ҳамин тариқ, мувофиқи ривояти 
Нишопурӣ ва як қатор дигар мадракот гуфтан мумкин, ки Осиёи Миёна арсаи 
муборизаи шадиди синфӣ буд ва сабаби ин мубориза ҳамин буд, ки деҳқонон 
мекeшиданд ба гардани аҳли озоди ҷамоат юғи истисмор андозанд. 
 

2. ТАХОРИСТОН ДАР АСРИ VI – ИБТИДОИ АСРИ VIII 
Маълумоти сарчашмаҳо дар бораи вазъияти Тахористон 

дар асри VI – ибтидои асри VIII 
 
Номи «Тахористон» бори аввал дар як асари тарҷумавии соли 383 зикр 
мешавад. Маъхазҳои хитоӣ ин мамлакатро «Тухоло» номидаанд. 
Тахористон ноҳияҳои ҳозираи ҷануби Тоҷикистон, вилояти Сурхандарёи 
РСС Eзбекистон ва ноҳияи шимоли Афғонистонро дар бар мегирифт. Аслан, 
Тахористони ибтидои асрҳои миёна аз ҷиҳати масоҳат ба Бохтари қадим хеле 
шабоҳат дошт. 
Таърихи сиёсии Тахористони асрҳои VI–VII ниҳоят пурғалаён буд. Дав- 
лати буферии ҳайтолиён, муборизаи зидди туркҳо ва ҳукмронии минбаъдаи 
онҳо, исёну шeриш ва ҷангу ҷидолҳои дохилӣ таърихи Тахористонро басо 
мураккабу печдарпеч кардаанд. Лозим ба таъкид аст, ки ҷараёни зоҳирии 
таърихи Тахористон ба мо каму беш маълум аст, вале дарвоқеъ, он чизе ки мо 
медонем, гeё танҳо сарлавҳаҳои китоби Тахористон мебошанд - мо хабар на- 
дорем, ки мазмуну мундариҷаи зери он ё ин сарлавҳа чӣ гуна буд, дар ин ё он 
ноҳияҳо чӣ гуна воқеаҳо ба вуқeъ омаданд ва сабаб ҳамин ки дар маъхазҳо 

маълумот дар бораи ин таърих хеле кам аст. Бозёфтҳои нумизматӣ андаке 
маълумот доданашон мумкин – ҳангоми ҳафриёти Аҷинатеппа ва Кофир- 
қалъа бисёр тангаҳои тахористонӣ ба даст омаданд, вале онҳо то ба ҳол тад- 
қиқ нашудаанд. 
Доир ба Тахористон чанд маълумоти маъхазҳоро зикр мекунем. Сон Юн 
ном сайёҳе ба Бо-хо (Вахон) омада будааст (соли 519). Вай менависад, ки 
кeҳҳои ин ҷо осмонбeс ва дараҳояш бетаг асту подшоҳи ин мулк дар шаҳре 
иқомат дорад, ки худаш бино кардааст. Сарулибоси мардум ниҳоят базебу 
шинам ва аксари он аз чарм. Иқлими кишвар беҳад хунук буда, мардуми оддӣ 
дар ғорҳо зиндагӣ мекунанд. Хусусан бeронҳои барфӣ зиёд мешудааст. Дар 
ҷануби мамлакат кeҳҳои пурбарфи баланд воқеъ будаанд. 
Сон Юн роҳашро давом дода, ба кишвари е-да – ҳайтолиён расид, ки он 
Бадахшони ҳозира аст. Дар бораи кишвари ҳайтолиён менависад, ки ин сар- 
замини обод асту аз пеши ҳар як хона ҷeйборе гузашта, тамоми сарзаминро 
шодоб менамояд (эҳтимол, ин рeдҳои кeҳӣ ва каналҳои обёрӣ бошанд). Либо- 
си камбағалон аз пeст аст, вале боён либосҳои аҷоиб дeхта, бокарруфар 
мепeшанд (масалан, либоси маликаи ҳайтолиён фаши дарозе дошт, ки онро 
аз қафо канизони махсуси барои ҳамин кор таъиншуда бардошта мегаштанд). 
Дар ин кишвар қолинҳои беандоза калон ҳастанд (масалан, чунин қолинҳо 
дар боргоҳи шоҳи ҳайтолиён будааст). Сангҳои қимматбаҳо шумор надошта- 
анд,44 аспу шутур ҳам бисёр будааст. Пойтахти кишвар шаҳри Бадияи45 мебо- 
шад (шояд ин ном талаффузи нодурусти Бадахшон бошад). Дар маъхази соли 
590-ум вилояти Бодочан зикр шудааст, ки ин, бешубҳа, Бадахшон мебошад.46 
Мадракоти солномаи Оли Суйшу ба ибтидои асри VII нисбат дорад. Вай 
низ аз Тухоло, яъне Тахористон ривоят мекунад, ки мардуми он бо ҳайтолиён 
«аралаш» будааст. Инчунин аз «сад ҳазор сарбозони қобили ҷанг» сухан ме- 
равад. Дар бораи полиандрия ҳам маълумот ҳаст.47 
Сайёҳи асри VII Союан-сзан (қарибии солҳои 639–645) умуман Тахори- 
стонро тасвир карда, дар бораи бисёр мулкҳои вилояти он хабар медиҳад ва 
андозаи масоҳати ин мулкҳо ва шаҳрҳоро меоварад. Вай аз шимол омада, аз 
Дарвозаи оҳанин (аз кeҳҳои Бойсун) гузашта, ба Тухоло – Тахористон раси- 
дааст. Ба қавли вай, арзи Тахористон нисбат ба тeлаш се баробар зиёдтар бу- 
дааст. «Наҳри аъзам (дар ин ҷо номи ҳамонвақтаи хитоии Амударё оварда 
шудааст) сарзаминро ба самти ғарб бурида гузаштааст». Ба гуфти Сюанс-зан, 
ба оли шоҳони Тахористон кайҳо қирон омада буд, бинобар ин якчанд ҳоки- 
мон дар маҳалҳои алоҳида зeран ба сари ҳукумат баромаданд. Сарзамин аз 
рeи сарҳадҳои табиӣ ба 27 мулк тақсим буду ҳамаи онҳо ба туркҳо итоат 
дошт. Иқлим ба назари сайёҳ басо нарму серрутубат намудааст. Сарулибоси 
мардум асосан пахтагӣ ва баъзан пашмӣ буд. Забони онҳо аз забони халқҳои 
ҳамсоя хеле фарқ дошт. Дар хатти онҳо асосан 25 ҳарф буд (ин хитоӣ, ки ба 
хатти иероглифӣ одат карда буд, тамоман моту мабҳут мондааст, ки бо роҳи 
таркиби ҳамин 25 ҳарф тамоми ашёву мафҳумотро ифода кардан мумкин бу- 
дааст). Тахориён аз чап ба рост менавиштаанду мехондаанд. Адабиёти онҳо 
бой буда, нисбат ба тамоми адабиёти мавҷудаи Суғд бештар буд. Дар тиҷорат 

тилло ва нуқраро истифода мебурдаанд. Тангаҳои онҳо аз тангаҳои мамла- 
катҳои ҳамсоя фарқ дошт.48 
Сипас, Сюан-сзан хеле мухтасар мулкҳоеро тасвир мекунад, ки дар ҳайъа- 
ти Тахористон буданд. Аз ҷумлаи онҳо Да-ми (Тирмиз) ва Чи-о-ян-на (яъне 
Чағониён вилояте, ки шимолу шарқи водии ҳисорро дарбар мегирифт) зикр 
шудааст. Масоҳати пойтахти Чағониён нисбат ба пойтахти Тирмиз ду баро- 
бар хурдтар будааст. Инчунин Шу-ман, яъне Шумон ном бурда мешавад, ки 
дар асрҳои миёна ноҳияҳои марказӣ ва шарқии водии ҳисор чунин ном дошт 
ва аз афти кор, дар асри VII масоҳати бештареро фаро мегирифту ба ҷануб то 
ба Кофарниҳон тeл мекашид. Махсусан қайд карда мешавад, ки шоҳи Шумон 
турк буд. Шумон бо Сзюй-хэ-ян-на (Қабодиён) ҳамсарҳад ва пойтахти он 
(номаш зикр нашудааст) тақрибан баробари пойтахти Чағониён буд. Дар 
шарқи Қабодиён вилояти Хо-ша (Вахш) ҷой дошт. Тeли ин вилоят нисбат ба 
арзаш дуним баробар зиёдтар буд. Пойтахти он аз пойтахти Тирмиз монданӣ 
надошт. Шарқтари Вахш мулки Кэ-до-ло (талаффузи қадимаш Kғet-tғet Хут- 
тал (Хатлон)49 ҷойгир буд, дар шарқ ин мулк бо кeҳҳои Сунлин (Помир) ҳам- 
сарҳад аст ва он кишварест, ки нисбат ба тамоми мулкҳои мазкур калонтар 
мебошад. Пойтахти он баробари пойтахти Тирмиз буд.50 Ба муносибати Хат- 
лон боз дар бораи ду вилояти дигар гап задан даркор. Яке аз онҳоро Сю-ан- 
сзан О-ли-ни меномад ва он дар ҳар ду соҳили Панҷ ҷойгир буду шаҳри асо- 
сиаш хеле калон ҳисоб мешуд. Вилояти дигар По-ли-хо аст ва он ҳам мисли О- 
ли-ни дар сарзамини Тухоло ҷой дошт. Шаҳри асосии ин вилоят ҳам хеле ка- 
лон буд.51 С.Бил По-ли-хоро ҳамон Фархор мегeяд, ки дар харитаи Вуд қайд 
шудааст (атрофи Кeкчӣ)52. Маркварт ҳам ин гапро баҳснопазир мешуморад53. 
А.М.Беленитский исбот кард, ки И.Маркварт ғалат рафтааст ва хулосаи ду- 
руст баровард, ки гап дар бораи Фархоре меравад, ки дар соҳили рости Панҷ 
воқеъ аст (ҳозира райони Фархори Тоҷикистон). Дар масъалаи О-ли-ни 
ҳаминро гуфтан лозим, ки ин бешубҳа, Архони муаллифони асри миёна ме- 
бошад ва дар ҳамон давраҳо дар соҳили рост ҷой дошт.54 Ғайр аз ин, мулкҳои 
Сзюй-ми-то (Қумод, ки дар ким-куҷои ноҳияи Қаротегину Дарвозу Ванҷ 
воқеъ буд), Ши-си-ни (Шуғнон), Бодочуанна (талаффузи қадимааш pғat-
d'aktsitang- 
nā (Бадахшон) ва Домоситеди (Вахон) номбар мешавад. Пойтахти До- 
моситеди Хунтодо55 буд. Гуфта мешавад, ки иқлими ин маҳал ниҳоят сахт аст. 
Масалан, дар бораи Домоситеди56 навиштаанд, ки замини онро кeҳҳои пасту 
баланд чок кардааcту сатҳи он регзор ва санглох мебошад. Дар ин маҳал тун- 
дбодҳои сарди ҷонситон бо қувваи даҳшатоваре мевазидаанд. Ба қавли Сюан- 
юзан, дар Вахон андак гандуму лeбиё мекиштанд. Вай аспҳои ҷойдориро би- 
сёр таъриф мекунад – онҳо хурд бошанд ҳам, бағоят пуртоқат буданд ва ма- 
софаҳои зиёдро тай карда метавонистанд. Либоси мардум пашмӣ буд. 
Дар айни тасвири Шуғнон гуфта мешавад, ки дар ин ҷо гандум, лeбиё ва 
ҳатто камтар шолӣ мекоранд. Либоси шуғнониён аз чарм ва пашм буд. Хати 
ин ҷо ба хати тахориён монанд бошад ҳам, вале забони шуғнониён аз онҳо 
фарқ доштааст.57 

Сюан-сзан пойтахти Тахористон По-хо (Балх)-ро тасвир мекунад, ки он 
қалъаи дастнораси нисбатан камодаме буд; ғайр аз ин вай дигар ноҳияҳоеро, 
ки дар соҳили чапи Тахористон (дар хоки ҳозираи шимоли Афғонистон)58 ҷой 
доштанд, тасвир мекунад. 
Мувофиқи мадраки таърихи Тан – маъхази нимаи дувуми асри VII ва ав- 
вали асри VIII тахориён ҳамроҳи ҳайтолиён зиндагӣ мекарданд ва ҳаёти 
муқимӣ ба сар мебурданд59. Дар Шуғнон қароргоҳи шоҳ аввал шаҳри Куҳон 
буд, сонитар вай дар водиҳои гуногуни байни кeҳҳо зиндагӣ мекардагӣ шуд. 
Тарҷумаи Н.Я.Бичурин чунин аст.60 Э.Шаванн матни мазкурро дигар хел 
фаҳмидааст: «Аввал пойтахт дар шаҳри Куҳон буд, сипас (мардум) дар да- 
раҳои кeҳӣ маскун шуданд». Дар панҷ водии калон панҷ волии соҳибихтиёр 
менишасту ҳамаи онҳоро якҷоя «панҷ шин» меномиданд. Мувофиқи хабари 
маъхаз, зироаткорӣ вуҷуд надоштааст. 
Дар бораи ин муқоисаҳо ниг.: Мандельштам А. М., 1957, с. 109 ва мобаъд. 
Номи «Домоситеди» тобиши санскритӣ дорад ва И.Маркварт ҳам диққати 
муҳаққиқонро ба ин ҷалб намуда, тахмин карда буд, ки Домоситеди таъбири 
истилоҳи санскритии Dhaқmasthiti, яъне «манзили ақоиди ҳбуддоӣ]» мебошад. 
Вале И.Маркварт фикрашро давом дода менависад, ки ба гумон аст дайрҳои 
хилвати буддоии Вахон бо ин дабдаба пойгоҳи дини буддоӣ ном гирифта бошанд. 
Эҳтимол, ин ном яке аз синонимҳои санскритию буддоии номи маҳаллии Вахон 
мебошад. Дар бобати Вахон таърихи Тан фақат гапҳои Сюан-сзанро такрор меку- 
над, масалан, ин таърих ҳам мегeяд, ки чашми мардуми ин ҷо кабуд аст ва ғ. 
Вале бар хилофи Сюан-сзан маъхаз номи қароргоҳро дигар гуфтааст ва он 
Сайгашэн мебошаду аз шимолтари ин шаҳр дарёи Уху (Панҷ) мегузаштааст61. 
И.Маркварт талаффузи қадимии ин номро дар назар дошта, тахмин кард, ки 
ин шаҳр бояд Ишкошим62 бошад, пас дар ҳамон давраҳо пойтахти Шуғнон 
дар соҳили чапи дарё воқеъ будааст. Э.Шаванн63 ва дигар олимон ба ин фикр 
розианд. Ва он фикр, дар ҳақиқат, тамоман дуруст менамояд. 
Инчунин тасвири Хатлон ҳаст, ки дар он давраҳо вилояти калоне буд. 
Пойтахти он Се-чу-кан ном дошт ва он қароргоҳи подшоҳ ҳисоб мешуд. 
Мамлакат аз аспҳои олиҷаноб ва палангҳои зардмeй эҳтимол, шер ё бабр бо- 
шад, бой буд. Дар охир хабар дода мешавад, ки дар ин вилоят чор кeҳи намак 
ҳаст64 ва дар ҳақиқат, ҳоло ҳам дар қарибии Восеъ Хeҷа Мeъмин ном кeҳи 
калони намак ҳаст. 
Хой Чао ном дигар дарвеши буддоӣ, ки соли 726 ба Осиёи Миёна омада 
будааст, дар бораи Тахористон чунин маълумот медиҳад. Мамлакатро арабҳо 
забт намуданд. Подшоҳ аз онҳо гурехта, дар Бадахшон паноҳ бурдааст. Забо- 
ни мардум аз забони дигар мамлакатҳо фарқи калон дорад ва андаке ба забо- 
ни Каписа монанд аст. Барои сарулибос пашмина ва газворҳои пахтагиро ис- 
тифода мебаранд. Дар сарзамин шумораи шутуру гeсфанд, хачиру асп ва ма- 
соҳати пахтазору токзор зиёд аст. Хeроки маъмули мардум аз хамир мебошад. 
Мардон сару ришу мeйлаби худро метарошанд, занон баръакс, мeйҳои дароз 
доранд. Подшоҳ, аъёну ашроф ва мардум пайрави тариқати хиноёнии 
мазҳаби буддоӣ мебошанд, дайру роҳибон зиёданд65. Дар Тахористон даҳ, 

панҷ, се ё ду бародар як зани умумӣ доранд66 – ин ахбор далели ҳамин, ки дар 
ин ноҳияҳо полиандрия расм будааст, ки он бо сукунати ҳайтолиён алоқаманд 
мебошад. 
Дар Хатлон (Хой Чао ин кишварро ҳам чунон тасвир кардааст, ки аксари 
нуктаҳои он ба тасвири умумии Тахористон қариб як аст) низ подшоҳ аз 
туркҳо буду нимаи мардум ху, яъне ҷойдорӣ, нимаи дигараш туркҳо. Мамла- 
кат дар дасти арабҳо мебошад. Як қисми мардум ба забони тахорӣ, қисми ди- 
гар ба туркӣ ва боз як қисм ба шеваи маҳаллӣ гап мезананд. Дар Хатлон шу- 
тур, хачир, гeсфанд, асп, гов, хар ҳаст; пахта мекоранд, ток мепарваранд, газ- 
вори пашмин мебофанд. Сарулибоси мардум аз газвори пахтагин ҳам меша- 
вад, бисёриҳо пeстин мепeшанд. Сару рeи мардон тарошида, занон кокулда- 
роз. Подшоҳ, аъёну ашроф ва мардум пайрави тариқати хиноёнии мазҳаби 
буддоӣ мебошанд, дайру роҳибон бисёранд. 
Дар Вахон подшоҳ заиф асту ба арабон дастнигар ва ҳар сол ба онҳо ба 
тариқи боҷ шоҳӣ медиҳад. Вахониён дар водиҳои кeҳӣ дар кулбаҳои тангу 
торик ва дар ғорҳо зиндагӣ мекунанд. Аксари мардум қашшоқ аст. Пeстину 
чакман мепeшанд, сарулибоси подшоҳ шоҳию пахтагин. Забони мардум аз 
забони мардуми ноҳияҳои ҳамсоя фарқ дорад. Фақат нони танeрӣ ва хeроки 
хамирӣ мехeранд. Ин сарзамин бениҳоят хунук аст, нисбат ба дигар ҷойҳо 
хеле хунуктар. Дар кeҳҳо ягон гиёҳу набот нест. Гeсфанду гов (зоти резаи 
ҷойдорӣ) ва аспу хачир ҳаст. Дар бораи эътиқоди мардум айнан ҳамон 
гапҳоеро мегeяд, ки дар ҳаққи мардуми Хатлон гуфта буд. 
Сайёҳ инчунин дар бораи «Нeҳ мулки Шигинон» (Шуғнон) хабар ме- 
диҳад. Дар яке он малике бо лашкари худ меистод. Малики Шуғнон ба шоҳи 
Вахон тобеъ аст. Иқлими мамлакат бениҳоят хунук буда, худи он дар мобайни 
кeҳҳои пурбарф ҷой дорад. Гeсфанд, асп, гов ва хар ҳаст. Шоҳ ва аъёну аш- 
роф либосҳои пахтагин доранд, пeстин мепeшанд; мардуми оддӣ аз пeстак 
либос медeзанд ва гоҳо чакман мепeшанд. Забони онҳо аз забони мардуми 
атроф фарқ дорад. Дар Шигинон оини Буддо расм нест. Инчунин ривоят ме- 
кунанд, ки шоҳ барои тороҷи корвони тоҷирон дастаҳои махсус мефиристо- 
дааст. 
 

Таърихи сиёсӣ 
 
Мо дар боло нақл карда будем, ки дар аҳди Туншаху (вафоташ соли 630) 
хоқонии ғарбии турк Тахористонро забт намуд. Сюан-сзан, ки андаке баъди 
ин воқеаҳо ба ин ҷойҳо омадааст, волии туркҳоро дид.68 Мувофиқи хабари 
маъхазҳои арабию форсӣ волии ин ҷо унвони ҷабeя ё ҷабғeяро дошт, ки он 
ябғу69 аст. Таърихи мулкҳои ҳайъати Тахористонро маъхазҳо беандоза мухта- 
сар баён мекунанд. 
Яке аз мулкҳои пуриқтидори Тахористон Хатлон буд.70 Дар ин мулк, ба 
ҳар ҳол дар ҳудуди асрҳои VII–VIII, оли маҳаллие ҳукм мерондааст ва яке аз 
намояндагони он шоҳи Хатлон буд, ки номашро Табарӣ Ассабол71 гуфтааст. 
Шояд ин ном муарраби ҳамон номи туркиест, ки дар дигар маъхазҳо Шаболо 

омадааст.72 Хой Чао, ки дар аҳди Ассабол ба Осиёи Миёна сафар карда буд, 
рeйрост менависад, ки шоҳи Хатлон аслан аз туркҳо буд.73 Ассабол аз охири 
асри VII то ибтидои солҳои 30-юми асри VIII Хатлонро идора мекард. 
Маъхазҳои араб eро малик меноманд. Варосати тахт тартиби махсус дошт. 
Табарӣ аз забони Ассабол мегeяд, ки тартиби варосати тахтро риоя кардан 
зарур будааст.74 
Аз афти кор, вай аслан турк (ё туркшуда) бошад ҳам, намояндагони он 
унвони эронӣ – «Хатлоншоҳ» ё «Шери Хатлон»-ро доштанд, дар маъхазҳои 
арабӣ онҳо одатан малик номида мешаванд.75 Дар айни ҳол онҳо мутеи ҳоки- 
мони умумитахористонӣ буданд. Дар як зиёфати волии араб - Қутайба ибни 
Муслим ҳокими умумитахорис- тонӣ ва чанд ҳокимони мартабаашон пасттар, 
аз ҷумла, Ассабол иштирок доштанд. Ин ҳокимон ҳокими умумитахористо- 
ниро дида гуфтаанд: «Агарчанде вай душмани ман аст, вале меҳтар аз ман. 
Вай малик асту ман бандаи вай». 
Маъхазҳои аввали асри VIII хабар медиҳанд, ки подшоҳи Хатлон 50 ҳазор 
лашкар таҳия карда метавонад (мисли ҳокимони Шумон, Қубодиён, Шуғнон, 
Вахон барин мулкҳо) , 
Таърихи подшоҳони минбаъдаи Хатлонро И.Маркварт ва алалхусус, му- 
фассал А.М.Беленитский ва О.И.Смирнова тадкиқ кардаанд.78 Ба зикри ба- 
тафсили ҷузъиёти таърихи оли Хатлон ҳоҷат нест, зеро то ба ҳол мадракоти 
маъхазҳои гуногунзабон ба ҳам мувофиқ карда нашудаанд. 
Дар бораи таърихи дигар мулкҳо ҳам маълумот ҳаст. Катибаи дар боло 
зикршудаи Афросиёб, ки ба Самарқанд омадани ҳайъати сафоратро хабар 
медиҳад, хеле ҷолиби диққат мебошад. Сафир мегeяд, ки аз Тeронтош – 
«шоҳи Чағониён» омадааст. Муҳаққиқи суратҳои рeи девори Афросиёб 
В.А.Лившитс тахмин мекунад, ки ин тасвирот на сурати ҳуҷҷатии таърихи 
расмии шоҳони Суғд, балки инъикоси сюжети фолклорӣ мебошад. Модоме 
чунин бошад, катиба он гуна маъхазе нест, ки воқеаро аниқ тасвир намояд. 
Вале ҳамин ҳам бошад, аз ин катиба шамоли он воқеаҳои реалие меояд, ки 
эҳтимол, дар нимаи дувуми асри VII ба вуқeъ омада буданд. 
Пас аз он ки мо ин ақидаи худро изҳор намудем, муҳаққиқи суратҳои Аф- 
росиёб Л.И.Албаум онро гарму ҷeшон тарафдорӣ кард. Вай ба нашри русии 
китоби мо истинод карда, чунин навишт: «Баъди аниқ шудани катибаҳо ва 
пурра ҳафриёт шудани толор мо ба чунин хулоса омадем, ки мавзeи суратҳо 
воқеаҳои муайяни таърихиро инъикос менамоянд. В.А.Лившитс ҳам баъдтар 
ба чунин хулоса омад».79 
Маъхазҳо ишорат мекунанд, ки ҳайтолиён Чағониёнро соҳиб буданд80. 
Дар ибтидои асри VIII, аниқтараш, соли 719 малики Чағониён Тиши Якчаш- 
ма буд ва маъхазҳои арабӣ мегeянд, ки худи ҳамин одам дар айни ҳол ябғуи 
Тахористон буд81. Аҷоибаш ҳамин, ки ин ном, бешак, эронӣ аст ва дар забони 
бохтарӣ ситораи Сириус чунин ном дошт82. Унвони маликҳои Чағониён 
«Чағонхудот» буд 83. 
Гуфтан мумкин не, ки Тахористон умуман давлати мутамарказ буд, зеро 
дар сари ҳар як мулк ё ҳоким ё малике менишаст ва аниқтараш Тахористонро 

иттиҳоди давлатҳои қариб соҳибихтиёр номидан дурусттар мебуд. Аз дараҷаи 
соҳибихтиёрии онҳо ҳамин низ шаҳодат медиҳад, ки онҳо ҳам ба мамлакатҳои 
ҳамсоя ва ҳам ба мамлакатҳои дуртарин ҳайъати сафорат мефиристоданд. 
Дар бораи сохти дохилии ин давлатҳо амалан ягон маълумот нест. Дар 
қиёси Суғд тахмин кардан мумкин, ки дар Тахористон ҳам идораи мукаммали 
маъмурӣ вуҷуд дошт. Дар катибаи суғдии Афросиёб унвони сафири Чағониён 
«дабирпат» (дабири котибон) навишта шудааст. Вале аз эҳтимол дур нест, ки 
сафир, дар ҳақиқат, соҳиби мансаби баландтар, масалан, соҳиби мансаби 
вазирӣ бошад. 
 

Обёрӣ. Хоҷагии қишлоқ 
 
Аз афти кор, аксарияти мардуми Тахористон машғули зироат буд. Дар 
ривояти Сон Юн (ниг. ба боло) ба вуҷуди обёрӣ ишорате ҳаст. Албатта, дар 
водӣ шабакаи мукаммали обёрӣ буд: дар ноҳияҳои баландтар лалмикорӣ ме- 
карданд. Ҳафриёти археологӣ имкон доданд тасаввур шавад, ки дар таҳияи 
шабакаи обёрӣ чӣ қадар меҳнати зиёд сарф мешудааст. Мувофиқи кашфиёти 
Т.И.Зеймал, дар давраҳои қадим ва дар асрҳои миёна чор канали магистралӣ 
кофта шудааст, ки аз Вахш об мегирифтанд. Дар замоне, ки мавриди диди 
мост, канали Кофир аҳамияти махсус дошт. 
Боқимондаи ин канал дар соҳили чапи Вахш, 2,5 км ғарбтари посёлкаи 
ҳозираи Калининобод, падид омад. Канал аз Вахш сар шуда, то як масофаи 
муайян оби худро ба ҷое тақсим накарда ҷорӣ мешуду то ба деҳаи Мардот 
мерасид (заминҳои совхози ба номи Кирови райони Қeрғонтеппа) ва аз он ҷо 
таг-таги теппаҳои канории водӣ ба ҷануб тоб мехeрд. Дар ин ҷо маҷмeи ёдго- 
риҳо (иборат аз 16 объект) ёфт шуд. Маркази ин маҷмeи ёдгориҳо димнаи 
Чоргултеппа мебошад, ки дар ибтидои асрҳои миёна шаҳри қалъабанди мус- 
таҳкаме буд ва андаке дуртар аз он дайри буддоии Аҷинатеппа ҷой дошт. Ка- 
нал боз ҷанубтар рафта аз паҳлуи фалоти Оқғозӣ гузашта меравад. Аз ин ҳам 
ҷанубтар канал ба пасту баландии маҳал мутобиқ шуда, ба ғарб тоб мехeраду 
ба тарафи теппаи Қизилтумшуқ ҷорӣ мешавад. Дар ин ҷо боқимондаи бо- 
шишгоҳҳои калон ёфт шуд, ки дар ибтидои асрҳои миёна вуҷуд дошт. Балан- 
дии девораҳои канал 1,5–2 м, бари маҷроаш то 6 м, махсусан намуди канал, ки 
дар 4–5 км ҷанубу ғарбтари Бешкаппа зоҳир аст, ҳайратангез мебошад. Дар 
ин маҳал канал бояд аз пастхамӣ мегузашт. Инак, бинокорон дар ин пастхамӣ 
аввал дарғоти азиме бардоштанду баъд аз болои он канал гузаронданд. Ба- 
ландии ин дарғот қариб 8 м, бари таҳкурсии он то 50 м ва бари маҷрои канал, 
ки аз болои он мегузашт, 13–15 м буд. Ҳатто дар айёми мо ин гуна иншоот 
касро моту мабҳут мекунад. Баъди ин канал боз ба ҷануб ҷорӣ шуда, замини 
бисёр маҳалҳоро шодоб менамуду то ба атрофи райони Қумсангири ҳозира 
мерасид ва ба ҳамин тариқ, қисми асосии водии Вахшро бурида мегузашт. 
Ду хусусияти ин каналро махсус таъкид кардан даркор: якум, канал аз 
ҷойҳои болотари доманаи теппаҳо мегузашт ва нисбат ба сатҳи водӣ болотар 
меистоду имкон медод, ки оби канал бо ҷeйборҳо ба тарафи дилхоҳ худаш 

ҷорӣ шуда равад. Дувум, бинокорони қадим роҳи каналро чунон муайян кар- 
даанд, ки боварии кас намеояд. Роҳи канали ҳозира, ки инженеру иррига- 
торҳои баландихтисос бо ёрии аэрофотосуратгирӣ ва асбобу афзори ниҳоят 
дақиқкору мукаммалтарини ҳозиразамони геодезӣ муайян кардаанд, аз рeи 
самти худ ба самти роҳи канали кадима қариб ё комилан мувофиқ меояд.85 
Ба ҳамин тариқ, ҳанeз дар давраҳои қадим барои муайян кардани самти 
дурусти Кофирканал барин иншоотҳои мураккаби калон тарзу усулҳои мах- 
сусу пурсамари кор вуҷуд дошт. 
Киштукор бо асбобу афзори ниҳоят содда анҷом дода мешуд. Заминро бо 
омочи позадор меронданд ва дар Аҷинатеппа позаи оҳанӣ ёфт шудааст. Дигар 
аслиҳаи зироаткорӣ белу каланд буд. Пораи доси оҳанин дар Мунҷиктеппа ба 
даст омад (райони Шаҳртуз). Гандумро дар дастос ва ҳованҳо орд мекарданд 
ва бисёр ҳовану дастосҳои хурду калон ёфт шуданд (ҳангоми ҳафриёти 
археологӣ дар поёноби Кофарниҳон, дар водии Вахшу Сурхондарё). Чунончи, 
дар дигар ҷойҳои Осиёи Миёна дар ин ҷо ҳам осиёб бояд бисёр бошад. 
Дар бораи анвои зироат мо мадраки муфассал дорем. Дар даштҳо ғалла 
мекиштанд, лeбиё мекориданд. Махсус таъкид карда мешавад, ки сифати пах- 
таи ин ҷо хеле хуб аст (дар омади гап, эҳтимол дар ин маврид сифат ба газ- 
ворҳои пахта нисбат дошта бошад). Дар ин сарзамин токзор бисёр буд, як 
миқдор шолӣ ҳам корида мешуд.86 
Ривоят ҳаст, ки соли 677 ябғуи турк ангури навъи махсуси донаҳояш да- 
роз-дарози чилликмонанд фиристода буд87 (шояд аз Тахористон бошад?). Аз 
Тахористон, инчунин бисёр гиёҳҳои нодири доруӣ меоварданд.88 
Мадракоти археологӣ маълумоти маъхазҳои хаттиро тасдиқ менамоянд. 
Бисёр будани ҳовану дастос далолат мекунад, ки вазни қиёсии кишти ғалла 
хеле зиёд буд. Дар Балаликтеппа (дар қарибии деҳаи Анҳори вилояти Сур- 
хондарёи РСС Eзбекистон) мавиз ёфт шуд. Ғайр аз ин дар ин ҷо донаҳои ган- 
дум, арзан, мош, донакҳои шафтолу, зардолу, олу, тухми ангур, харбуза, тар- 
буз, пeстлохи чормағз, писта, бодом, ғeза ба даст омад.89 
Аспҳои Тахористон хеле машҳур буд. Аз афти кор, якчанд зоти асп буд – 
аспҳои резаҷусса, вале ниҳоят пурбардошти кeҳӣ, ки масофаҳои зиёдро тай 
карда метавонистанд, инчунин зоти аспҳое, ки махсус барои ҷойҳои ҳамвор 
мувофиқ буданд. Дар бораи асп достонҳо мегуфтанд; ҳатто ба як навъ аспҳои 
осмонӣ эътиқод ҳам буд ва ин аспҳо саравлоди ҳамаи аспҳое будаанд, ки дар 
айёми ровиён вуҷуд доштанд. 
Ғайр аз асп шутурҳо ҳам номбар шудаанд. Барои боркашӣ хачиру аспу90 
харро истифода мебурданд. Дар сарзамин подаҳои сершумори гову рамаҳои 
гeсфандон буд, ки ба ин на фақат бевосита худи Хой Чао ишорат кардааст, 
балки ахбори зиёди сарчашмаҳо оид ба сару либоси пашмӣ ва қолинҳои 
пашмӣ далели ин аст. 
 

Ҳунармандӣ Ва Тиҷорат 
 
Дар Тахористон конковӣ хеле ривоҷ дошт. Аз рeи хабари сайёҳон ва 

маълумоти содироти ин ё он мол91 мо медонем, ки дар ин сарзамин сангҳои 
қиматбаҳо ва аз афти кор, пеш аз ҳама, лаъли машҳури Бадахшон, инчунин 
лоҷувард ва дигар хел сангҳои нимқиматбаҳо ва қиматбаҳо истихроҷ мешуд. 
Сон Юн навиштааст, ки дар Тахористон сангҳои қиматбаҳо шумор надорад. 
Санги та-пао истихроҷ мешуд, ки онро ақиқи сeхта92 тарҷума мекунанд, вале 
Шефер дуруст мегeяд, ки ин ақиқи сeхта не, балки «корнелиан» ном сангест ва 
аз ин санг ашёи зиёд низ сохта мешуд. Инчунин намак ҳам истеҳсол мекар- 
данд93. Аз намаксанг баъзе асбобу анҷом месохтанд. Масалан, дар Балалик- 
теппа ҳайкалчаи шутур ба даст омад, ки аз як пора намаксанги гулобӣ таро- 
шида шудааст. Намак, эҳтимол, чизи муқаддас ҳам ҳисоб мешуд, ба ҳар ҳол, 
нисбат ба Эрони сосонӣ дар ин бобат ҷои шубҳа нест, зеро дар маросими 
қасами ботантанаи шоҳони сосонӣ намак чун рамзи садоқат кор фармуда ме- 
шуд. Л.И.Албаум қайд кардааст, ки мувофиқи хабари сарчашмаҳои хаттӣ дар 
маслаки халқҳои Осиёи Миёна, аз ҷумла, ҳайтолиён намак, эҳтимол, чун як 
чизи рамзӣ эътибор дошт.94 
Гарчанде мадракоти бевосита набошад ҳам, дар асоси маҷмeи маълу- 
мотҳо роҷеъ ба Тахористон гуфтан мумкин, ки дар ин ҷо аз тилло сар карда95 
(барои сохтани ашёи заргарӣ, зинату ороиши ҳайкалу муҷассамаҳо ва ғ.), то 
оҳан (барои сохтани асбобу анҷоми меҳнату рeзгор, яроқу аслиҳа, зиреҳу 
ҷавшан) маъданиёти гуногун истихроҷ мешуд. Маълум, ки корхонаву устохо- 
наҳои гуногуни оҳангарӣ дар амал буданд. Дар он айёми пур аз ҷангу 
ҷидолҳои нотамоми беохир дар ҳунармандӣ яроқу аслиҳасозӣ мақоми муҳим 
дошт ва истеҳсоли он хеле равнақу ривоҷ ёфта буд. Аз маъхазҳои хаттӣ воқиф 
мешавем, ки дар асрҳои V–VII аҳли Тахористон бо камон, найза, жeпин, гурз 
ва шамшер мусаллаҳ будаанд. Тани сарбозонро «зиреҳи балхӣ» ном зиреҳи 
баландсифати бофта муҳофизат мекардааст. 
Материалҳои археологӣ ва иконографӣ имкон медиҳад, ки ин маълумот 
каму беш тафсил дода шавад. Тахориёни ҷанговар ғайр аз камони муқаррарӣ 
камони мураккаб доштанд.96 Тиру камон пайкони вазнини оҳанини сепарра 
дошту баъзан неши он ба ду тақсим мешуд. Инчунин пайконҳои калони се- 
паррае низ буданд, ки дар нeги найза шинонда мешуданд.97 Аз рeи расми та- 
хористонии деворҳо маълум, ки мардон дар камар ханҷаре ҳамоил кардаанд. 
Ғилофи ханҷар баъзан бо пулакчаҳои тиллоӣ хотамкорӣ шудааст. Аъёну аш- 
роф низ шамшер гирифта мегаштанд, вале чӣ гуна будани он маълум нест. 
Дар маишати аъёну ашроф ҷому қадаҳҳои тиллоию нуқра бисёр истифода 
мешуд. Шакли ин ҷому қадаҳҳо бағоят нафису нозук буда, баъзеи онҳо пояи 
дарозу борики пурнақшу нигори серпечутоб ё таги суфтаву сайқалии хурде 
доштанд ва танаи худи он ҷому қадаҳҳо пур аз рахҳои амудӣ мебошад 
(қадаҳҳои рах-рах ном гирифтани онҳо аз ҳамин ҷост), лаби онҳоро бошад, 
ҳошияву лаблeлаҳои мудаввар зинат медод. Шакли баъзеи онҳо ниҳоят му- 
раккаб мешуду нақшҳои кандакории зиёде дошт. 
Дар гардани одамоне, ки дар рeи девори Балаликтеппа тасвир шудаанд, 
шаддаҳое менамоянд, ки аз тангаҳо таркиб ёфтаанд, дар дасти онҳо дастпона 
ва дар ангуштон ангуштаринҳо ба назар мерасанд. Дар гeши одамони рeи 

сурати девори Балаликтеппа ва дар гeши аъёну ашрофи Аҷинатеппа 
гeшвораҳои мураккаб ҳаст. Археологҳо дар айни ҳафриёт ангуштаринҳои 
оҳанин ё хотамкоришуда, дастпонаҳо ва дигар ашёи зебу ороиш меёбанд.98 
Инчунин асбобҳои хеле дилкашу хушнамои мисин ҳам буданд – масалан, ин 
гуна машрабаҳои мисин дар Балаликтеппа ёфт шудааст ва дар рeи онҳо 
нақшҳои басо реалистонаи филҳо менамояд.99 
Мо инчунин аз маҳсулоти ниҳоят хушсифату олиҷаноби заргарони Тахо- 
ристон воқиф ҳастем. Масалан, дар нимаи дувуми асри VII онҳо «аз ақиқи 
сeхта (ё худ аз корнелиан) ба шакли дарахт ду қандил сохтаанд, ки баландии 
ҳар яки онҳо қариб 1 м буд». 
Дар Тахористон шишагарӣ хеле равнақ дошт. Ба ин даъво ҳамин як воқеа 
далел аст, ки шишагарони Осиёи Миёна ба хитоиён тайёр кардани шишаи 
рангаро ёд доданд (дар Хитой шишагарӣ дар давраҳои қадим пайдо шуда 
бошад ҳам, дараҷаи тараққиёти он хеле паст буд). Солномаи хитоӣ хабар ме- 
диҳад, ки соли 424 аз кишвари йуҷиҳои кабир, яъне аз Тахористон ба Хитой 
тоҷирону ҳунармандон омаданд. Онҳо гуфтанд, ки «аз санг шиша сохта мета- 
вонанд ва барои ин аз кeҳ маъдан оварданд ва дар пойтахт онро гудохтанд. 
Баъди гудохтани он маъдан шишае пайдо шуд, ки аз шишаи мамлакатҳои 
ғарб хеле беҳтар буд» (шишаи мамлакатҳои ғарб гуфта, эҳтимол, шишае дар 
назар дошта шудааст, ки аз Сурия ва Искандария оварда мешуд ва беҳтарин 
шишаи дунёи қадим буд). Сипас, дар солнома навиштаанд, ки хитоиён санъа- 
ти шишагариро аз устоёни Осиёи Миёна омeхтанд. «Шишае, ки онҳо тайёр 
карданд, рахшону шаффоф буд, бинандаро дар ҳайрат мегузошт ва ҳама онро 
худоофарид мегуфтанд».101 Вале хеле сонитар ҳам, дар ибтидои асри VIII аз 
Тахористон ба Хитой шишаҳои қирмизию зумуррадӣ мефиристонданд, ки 
боиси аҷобату ҳайрати бинанда мегардид.102 
Дар Балаликтеппа намунаи ҳайратангези санъати шишагарӣ ба даст 
омад. Ин тeмори шишагини сабзтоби гирдаест, ки бо усули рехтагарӣ сохта 
шудааст. Дар рeи он зане тасвир ёфтааст, ки кeдакашро сина медиҳад. Тeмор 
чанбараки тунуки нуқрагин дорад. 103 Зарфҳои шишагини хурдакак – одатан, 
шишачаҳои тангдаҳон бисёр дучор мешаванд. Танаи ин гуна шишачаҳо рахи 
(ё тасмаи) мавҷшакл дорад ва ин раху тасмаҳо аз шишаи рангаш дигар буда, 
об карда, ба танаи шишачаҳо часпондаанд. Инчунин шаддаҳои шишагин ис- 
теҳсол карда мешуд. 
Ҳунари бофандагӣ ҳам ба дараҷаи камолот расида буд. Маъхазҳои хаттӣ 
газворҳои пашмию пахтагӣ ва сарулибоси аъёну ашрофро зикр кардаанд, ки 
хеле мураккаб дeхта мешуданд. Аз Хатлон шоҳии хушсифати гуногунранг 
меовардаанд.104 
Материалҳои археологӣ ва иконографӣ имкон медиҳанд, ки ин тавсифот 
хеле васеъ карда шавад. Дар Балаликтеппа се хел матоъ ёфт шуд – газвори 
пашмини рах-рах (рахҳои зарду сурх), газвори пашмини гулдор (гулаш кабуди 
такаш зард) ва газвори шоҳӣ (ранги кабуд ё сабз)105. Ягон шакке нест, ки ин 
газворҳои пашмин (ё пахтагин) дар худи Тахористон истеҳсол карда мешуд. 
Барои исботи ин даъво ақаллан ҳамин як фактро овардан кофӣ будагист, ки 

дар байни осори Тахористон урчуқи (сафолӣ ё сангӣ) бисёр ба даст омад, ки 
дар танаи дук шинонда мешуд. Бо ёрии ҳамин олоти оддӣ ресмон ресида ме- 
шуд (то он даме, ки газворҳои фабрикӣ газворҳои дастбофро тамоман танг 
карда набароварданд, ин усули ресмонресӣ дар ҷойҳои гуногуни Тоҷикистон 
то давраҳои навтарин вуҷуд дошт). Маълум, ки модоме ресмон мересиданд, 
пас дастгоҳҳои бофандагӣ низ буданд, ки ба воситаи онҳо газворҳои пашмину 
пахтагин мебофтанд. 
Дар масъалаи матои абрешим бояд ҳаминро гуфт, ки пештар мавҷуд бу- 
дани онро бечуну чаро ба содироти Хитой вобаста мекарданд. Навтарин бо- 
зёфтҳои археологӣ далолат мекунанд, ки кирмакдорӣ ва шоҳибофӣ дар ибти- 
дои асрҳои миёна дар Осиёи Миёна пурра азхуд шуда буд. Дар боби ҳунар- 
мандии Суғд дар ин бора таваққуф хоҳем кард. Алҳол фақат хотирнишон ме- 
намоем, ки дар қасри Зангхона (вилояти Сурхондарё) дар қабатҳои асрҳои V– 
VIII пилла ёфт шудааст.106 
Аз рeи суратҳои рeи девори Балаликтеппа аён, ки бойҳои тахорӣ сару ли- 
боси бодабдабаи гуногунранги хушдeхт мепeшиданд. Гули матоъ, ки бағоят 
кам такрор мешавад, баъзан тамоми вусъати матоъро фаро мегирад. Дар бай- 
ни ин гулҳо гулҳои муқаррарии ҳандасӣ (яъне қатори маинчаҳои якранг), 
гулҳои наботӣ (себаргаву сербарга) ва ғ. ҳастанд. Баъзан тамоми рeи матоъро 
тасвири рамзии моҳӣ, шохи оҳу ва ғ. пeшидааст. Нақши рeи матое ҷолиби 
диққат мебошад, ки иборат аз чанд доираи андарҳамаст ва дар мобайн сурати 
кадом як махлуқи афсонавӣ менамояд, ки забонашро бароварда истодаасту 
дандонҳои ашки вай намоён аст. Рeи дигари матоъ пур аз доираҳои пайваста 
буда, андаруни ҳар яки он суроби як паҳлeи сари марде нақш ёфтааст. 
Аҷоибаш ҳамин, ки сарулибоси хизматгороне, ки дар ҳамин суратҳо тасви- 
рёфтаанд, аз матои якранги бегул дeхта шудааст. 
Дар тани мардоне, ки дар сурати рeи девори Балаликтеппа кашида шуда- 
анд, яктаҳи борику дарозе ҳаст, ки гиребони секунҷаи тарафи рости он хеле 
калон буда, чаппа шуда истодааст. Яктаҳ ба тан часпида истодааст ва аз миён 
бо тасмае баста шудааст. Занон дар бар китфпeшаки васеи беостин, аз таги он 
яктаҳи остинвасеъ ва боз куртае доранд, ки фақат остини тангу борики он ме- 
намояд. Дар суратҳои рeи девори Аҷинатеппа мардоне, ки инъому тeҳфаҳо 
овардаанд, дар бар яктаҳи борику шинами бегиребон доранд ва аз рeи миё- 
нашон маҳкам бастаанд. Камарбанди онҳо хотамкорӣ аст – дар рeи он пулак- 
чаҳои зард (яъне тилло) ва сиёҳ (шояд оҳанин бошанд?) менамоянд. Дар пои 
ҳама маҳсӣ ҳаст. ҳайкали бошукeҳи кадом як бое, ки аз Аҷинатеппа ёфт шуд, 
дар бар яктаҳи шинами гиребонкушод дорад.107 
Хуллас, гуфтан мумкин, ки ҳунари бофандагӣ ба авҷи тараққиёт расида, 
беҳтарин намунаҳои маҳсулоти он ба дараҷаи асари ҳақиқии санъат расида 
буд ва зиёда аз ин, дар ҳунари дeзандагӣ ҳам комёбиҳои беназир ба назар ме- 
расанд. 
Аз дигар касбҳо, пеш аз ҳама, кулолиро ном бурдан даркор. Гарчанде са- 
фололоти асри V–VIII аз бисёр ҷиҳатҳо ба дараҷаи сифати сафололоти Кушо- 
ниён нарасад ҳам, истеҳсолоти сафололот ақиб гуфтан хатои калон мебуд. 

Сафололоти зиёде истеҳсол карда мешуд – аз ҷинчароғҳои нeгборики ниҳоят 
хурдакаки сафолӣ сар карда (дар як худи Аҷинатеппа зиёда аз 350 дона ин 
гуна ҷинчароғҳо ёфт шудаанд), то хумҳои ниҳоят бузург сохта мешуд. Сифати 
зарфҳои ҳаррeза ва идона хеле баланд буда, баъзеи онҳо шаклан ба зарфҳои 
металлӣ шабоҳат доштанд. Инчунин дигар касбҳо – чармгарӣ, дуредгарӣ, 
устухонтарошӣ,108 дорусозӣ ва ғ. мавҷуд буданд. 
Аз вусъати бениҳояти тиҷорат ҳамин чиз шаҳодат медиҳад, ки савдогаро- 
ни тахорӣ ба кишварҳои дуртарин рафтуомад мекарданд.109 Аз Тахористон, 
махсусан аз Хатлон, аспҳои хушзот ба фeрeш мерафт. Масалан, қайд шудааст, 
ки солҳои 681, 720, 748 (аз Тахористон) ва солҳои 729, 733, 746, 750 (аз Хат- 
лон) галаи ин гуна аспҳоро ба Хитой овардаанд. Инчунин миқдори зиёди 
сангҳои қиматбаҳо ба фурeш мерафт, ки як қисми он ба шакли санги носуфта 
ва қисми дигари он ба шакли маснуоти тайёр содир карда мешуд. Ҳоҷат ба он 
нест, ки дар ин ҷо тамоми мадракоти маъхазҳоро зикр кунем. Фақат чанд су- 
хан дар бораи лоҷувард мегeем. Дар давраҳои сонӣ ин санг дар Хитой бо но- 
ми «санги Хутан» маъмул буд ва дар давраҳои қадим ва асрҳои миёна аз он 
барои аъёну ашроф ашёи зебу зинат хеле бисёр тайёр карда мешуд. Вале Ху- 
тан фақат ҷое буд, ки санги мазкурро аз ҳар куҷо меоварданду баъд аз ин ҷо 
ба дигар шаҳру мамлакатҳо мебурданд ва ё, аз афти кор, дар ҳамин ҷо сай-қал 
ҳам медоданд, вале ҷои истихроҷи он ба ҳар ҳол, худи Бадахшон буд.111 
Аз Тахористон хеле навъҳои дору ҳам ба фурeш мерафт – масалан, 
ҳаббҳое буданд, ки дар намуди ин ё он мева аз маъҷунҳои гуногун тайёр карда 
мешуданд, инчунин гиёҳҳои доруӣ ва малҳамҳое ба фурeш мерафтанд, ки ба 
назари аҷнабиён «аҷоиб» менамуданд. Citқagandha ном доруе бисёр ба фурeш 
мерафт, ки аз чанд моддаи хушбeй тайёр карда мешуд. Ин дору ҳангоми зах- 
ми бадан ва шоридани хун беҳтарин даво будааст. Зeрии ин дору хитоиёнро 
ба дараҷае моту мабҳут кард, ки дар байни онҳо чунин овоза ҳам паҳн шуд – 
агар дасту пои кандашуда бо ин дору ба тан часпонда шавад, мисли пештара- 
аш сиҳат шуда меравад.112 
Мубодилаи тиҷории байни Тахористон ва дигар мулкҳои Осиёи Миёна 
низ хеле ҷоннок буд. Дар Аҷинатеппа тангаҳои суғдӣ ёфт шудааст. Ҷолиби 
диққат мебошад, ки тангаҳои нимаи дувуми асри VII ва нимаи якуми асри 
VIII мисли тангаҳои суғдӣ сикка зада мешуданд.113 Ёфт шудани миқдори зиё- 
ди тангаҳои мисин аз шимоли Тоҷикистон далолат мекунад, ки савдои 
дохилӣ, аз ҷумла, на фақат савдои умумӣ, балки савдои чакана ривоҷ ёфта, 
муомилоти пулӣ дар зиндагии рeзмарра мустаҳкам ҷой гирифта буд. 
Бинокорӣ. Меъморӣ 
Дар Тахористон бисёр шаҳрҳо, қасрҳои деҳқонон ва ибодатгоҳҳо ҳафриёт 
шудаанд. ҳафриёте, ки дар Тирмиз шуд (солҳои 1936–1938 зери раҳбарии М. 
Е. Массон), маълумоти аниқи равшан надод, ки дар он давраҳо сохт ва баъзе 
унсурҳои ин шаҳри калонтарини Тахористон чӣ гуна буд. Баръакс, ҳафриёти 
ҷойҳои нисбатан хурдтар – масалан, қасрҳои Балаликтеппа, Зангтеппа, дим- 
наи Кофирқалъа ва ғайра бештар натиҷа доданд. 
Кофирқалъа дар ибтидои асрҳои миёна маркази водии Вахш буд ва онро 

Сюан-сзан ҳам зикр кардааст. Ин димнаи чоркунҷа, ки дар райони Колхозо- 
бод мебошад, 360Х360 м андоза дорад. Димна иборат аз шаҳристонест, ки пур 
аз дeнгию пуштаҳо мебошад ва дар таги онҳо харобаи иморатҳо ниҳон аст. 
Дар кунҷи шимолу шарқии димна харобаи арк ҳаст. Суфаи чоркунҷаи болоии 
ин арк (60Х60 м) солҳои 1968–1970 хеле ҳафриёт карда шуд. Арк девори мус- 
таҳкаме дошту дар гeшаҳои девор бурҷҳои хиштӣ ва похсагӣ менамуд. Гун- 
базро ҳам бо қатори хишту похса бардоштанд. Беруни девори арк пур аз 
тоқчаҳои зина-зина ва дар мобайн як иншооти бурҷмонанде буд. Девор саро- 
сар тиркашҳои қалбакӣ дошт. Дар гeшаи шимолу шарқии арк иморати бузур- 
Дар ҳамон ҷо, р. 64, 269. Дар бораи аз Тахористон оварда шудани айғирҳо дар 
соли 
ге ёфт шуд (20Х10 м), ки аз афти кор, толори қабул будааст. Таг-таги ин толор 
суфа бардоштаанд. Яке аз суфаҳои мобайнии девори паҳлуии хона нисбат ба 
дигар суфаҳо болотар буда, андак ба дарун ҳам рафтааст ва зоҳиран замоне 
дар болои ин суфа тахт меистоду дар он малик ва дар атрофаш муқаррабони 
вай менишастанд. Рe ба рeи ин тахтасуфаи баланд дигар тахтасуфаи пасттаре 
ҳаст, ки дар миёнҷои он оташдони азими маросимӣ боқӣ мондааст. Дар ин 
толор осори катибаҳо ба даст омад. Дар арк дигар биноҳои чоркунҷаю 
росткунҷа ҳастанд, ки бо нимсутунҳо зинат ёфтаанд ва бо долонҳо пайваст 
мебошанд. Осори суратҳои рeи девор ва нақшҳои рeи сафололот ба назар ме- 
расанд. Дар яке аз гeшаҳои арк маъбади хурдакаки буддоӣ ҳаст, ки аз як 
ҳуҷраи гунбаздор ва долони атрофи он иборат мебошад. Даруни девори ҳуҷра 
пур аз суратҳои Буддо аст. Ҳавлии болои арк камаш се маротиба аз нав сохта 
шудааст. 
Шаҳри дигар, ки он пойтахт набуда, балки баръакс, як шаҳрчаи хурдакак 
аст, димнаи Қалъаи Кофарниҳон мебошад, ки дар 80 км ҷанубу ғарбии шаҳри 
Душанбе ва 0,8 км шимолтари деҳаи Эсамбой воқеъ гардидааст.114 
Дар ин маҳал водии соҳили чапи дарё ниҳоят танг буда, баръакс, водии 
соҳили рост хеле васеъ (то 1 км) мебошад. 
Дар тарафи шарқ, тахминан 5–6 км дуртар аз димна аз самти шимол ба 
тарафи ҷануб қаторкeҳи асосӣ тeл кашидааст ва мутавозӣ ба қаторкeҳ чанд 
қатор адирҳо низ ҳастанд, ки ҳар қадар ба дарё наздик бошанд, ҳамон қадар 
паст шуда, ниҳоят ба теппаю дунгиҳои пастакак табдил меёбанд, ки хушку 
холиву бедолу дарахтанд ва баъзе ҷои онҳоро набототи нимбиёбонӣ фаро ги- 
рифта аст, фақат дар доманаи кeҳ ва ёнаҳои он андак арчазор ва дар баъзе 
ҷойҳо чашмаҳо ҳастанд. 
Дар болои яке аз ҳамин гуна теппаҳои соҳили дарё, ки зоҳиран ба 
мунчакeҳи алоҳида мемонад, димнаи Қалъаи Кофарниҳон ҷой гирифтааст. 
Димна аз ду қисм иборат – як қисми он аркест, ки аз манзилгоҳҳо бо 
хандақ ҷудо мебошад. Тарҳи худи манзилгоҳ чоркунҷаи тeлонӣ буда, дар 
ҷануб танг шуда меравад. Андозаи он чунин аст: аз шимол ба ҷануб 275 м, аз 
шарқ ба ғарб 150 м ва 100 м (дар ҷануб якҷоя бо арк). Тарҳи арк панҷгeша аст, 
андозааш 55Х30 м. Масоҳати димна қариб 3,5 га. 
Аз шимоли димнаи Қалъаи Кофарниҳон сой мегузарад, ки аз он андак об 

ҷорӣ аст. Соҳилҳои сой серҷар, дар назди димна ҷарӣ то 20 м баландӣ дорад. 
Дар шарқи димна вайронаҳои деворе ҳаст, ки дар масофаи баробар дар болои 
он (дар ҳар 22–27,5 м) дунгичаҳое менамояд, ки замоне бурҷҳои девор буданд. 
Баландии бурҷҳо ва девори байни бурҷҳо нисбат ба сатҳи худи димна он 
қадар намоён нест (тақрибан 1–1,5 м баланд мебошанду бас). Фақат девори 
байни бурҷи охирини шимолӣ ва бурҷи паҳлeи он фарқ дорад, яъне он нисбат 
ба бурҷҳо 3,5 м пасттар мебошад. Ҳатто таъсири «мурури замон»-ро ҳам ба 
назар гирем (аз ин ҷо ҳозир ҳам роҳи калон мегузарад), ин ҷо аз аввал ҳам 
паст будааст. Зинаи бепоғундае, ки таг-таги девор тeл кашида, аз ҷануб ба 
шимол баланд шуда меравад, маҳз дар ҳамин ҷо қатъ мегардад. Аз имкон бе- 
рун нест, ки ин ҷо замоне дарвозаи асосӣ будааст. 
Ин ҳам аз эҳтимол дур нест, ки ин дарвозаи дувуми (дарвозаи иловагии) 
девори кeтоҳи ҷанубӣ мебошад, осори девори ғарбии рe ба дарё буда ба назар 
намерасад. Аз афти кор, онро борону барф шуста рафтааст. 
Бо ҳафриёти он солҳои 1974–1976 Экспедитсияи муттаҳидаи Институти шарқши- 
носии АФ СССР ва Институти таърихи ба номи Аҳмади Дониш машғул шудааст 
(сар-дораш Б.А. Литвинский). 
Майдони шаҳристон пур аз дeнгичаҳо мебошад ва он дeнгичаҳои бо тар- 
тиби муайян ҷойгирифта шаҳодат медиҳанд, ки шаҳр аз рeи нақшаи пешакӣ 
сохта шуда буд. Дар шимол қад-қади майдони лаби ҷарӣ осори иморатҳое 
менамоянд, ки бари он 35 м аст ва зимнан дар гeшаи шимолу шарқии ин май- 
дон теппае ҳаст, ки аз шимол ба шарқ тeл кашидааст. 
Аз дарвозаи шарқӣ 30–35 м ғарбтар осори равшани кeчае менамояд, ки 
мутавозӣ ба девори қалъа сeи ҷануб меравад. Бари ин кeча 5–7 м, тeлаш 115 м 
аст. Дар охир ин кeча якбора тоб хeрда, ба сeи ғарб меравад ва бо кeчаи ди- 
гаре мепайвандад, ки бо канори ғарбии димна мутавозӣ ҷой гирифтааст. Бари 
ин кeча андак тангтар менамояд, тeлаш 135-140 м аст. 
Ҳафриёти асосӣ дар худи шаҳристон гузаронда шуд. 
Маълум гардид, ки ин ҳисор дар давраи Кушониён сохта шуда ва дар 
ҳамон давраҳо ин ҷо маркази калони Кушониён буда, дар аввалҳои асрҳои 
миёна ҳам вуҷуд доштааст. 
Ба туфайли ҳафриёт дар қисми ҷанубии шаҳристон комплекси калони 
иморатҳои бошукeҳ кашф шуд. Маркази комплекс толори қариб чоргeша, 
аниқтараш ромбшакл мебошад (андозааш 7,35х7,55 м), ки аз тарафи шимол 
даромадгоҳи равоқӣ дорад. Деворҳо ҳама похсагӣ буда, фақат 2–3,1 м он боқӣ 
мондааст. Таг-таги девор суфаи дуболо ҳаст, як ҷои он – айнан рeбарeи дари 
даромад пеш баромада, як навъ «эстрада» барин шудааст. Дар мобайни хона 
дeнгичаи лоии чоркунҷае ҳаст, ки аз бисёр алавмонӣ мағз андар мағз пухта 
рафтааст. Аз афти кор, ин оташдони муқаддас буду дар он доимо оташ дарме- 
гирифт. Шифти толор ба чор сутун такя мекард, деворҳои хонаро лавҳаҳои 
тахтагини мусаввари бошукeҳ зинат медоданд. Ба касофати сeхтор як қисми 
чeбҳои иморат ва лавҳаҳои мусаввари тахтагин нобуд шудаанд. Се тарафи то- 
лори асосӣ – ҷанубӣ, ғарбӣ ва шимолӣ долон дорад (зоҳиран, аслан дар шарқ 
ҳам долон будааст), ки гирдогирди биноро фаро гирифтаанд ва хеле баъдтар 

баъзе қисмҳои онро вайрон карда, ба тарзи дигар сохтаанд. Дар хамгашти 
шимолӣ ва ғарбии долон як тeдаи бетартиби чeбҳои шифт ва пораҳои лавҳаи 
чeбини мусаввар ёфт шуд, ки мазмуни онҳо нақши навдаи ток мебошад. 
Кeчаи танги шаҳр ин комплексро аз маъбади буддоии шаҳр, ки дар ҷануб 
воқеъ мебошад, ҷудо кардааст. Тарҳи умумии ин маъбад чунин мебошад: би- 
нои марказӣ ибодатхонаест, ки ду дари рe ба якдигар ҷойгиршуда дорад ва аз 
берун се тарафи онро долоне печонида гирифтааст, тарафи чоруми он, яъне 
тарафи яке аз дарҳо долон не, балки айвони чорсутуна дорад. Аз ҳамон қисми 
долон, ки дар тарафи дигари бино рост ба муқобили айвон ҷой гирифтааст, 
гузаргоҳе менамояд, ки ба ҳуҷраи хурдакаке мебарад ва он дар як тарафи 
меҳвари шартие, ки дарҳоро мепайвандад, воқеъ гардидааст, гузаргоҳи дигар 
аз они иморатҳои берун аст (он ду биноест, ки бо долони дароз ба ҳамдигар 
пайваст шудаанд). Дар пеши айвон ҳавлии калони гирдогирд девордоре ҳаст, 
ки алҳол фақат як қисми ғарбии он тадқиқ шудааст. 
Тарҳи дарунии ибодатхонаро чоркунҷа гуфтан ҳам мумкин (тарафҳояш 
4,65х4,45 ва масофаи як кунҷ то кунҷи муқобили он 6,8 ва 5,68 м). Ғафсии де- 
ворҳои ибодатхона 1,2–1,25 м ва худи ибодатхона аз берун ҳам чоркунҷа ме- 
намояд ва андозаи он 7Х7,4 м аст. Тарафи беруни деворҳо рост не, балки хеле 
ба дарун уреб сохта шудаанд. Дар мобайни ду девори мутақобил ду равоқ 
ҳаст (бари равоқи тарафи дарун 1,8 м, бари равоқи тарафи айвон 1,68 м). Дар 
девори ҷанубӣ ҳам гузаргоҳ будааст, ки сонитар дар мағзи он ду пояи ҳайкал 
устувор кардаанд (аз тарафи худи ибодатгоҳ ва тарафи долон) ва дар он пояҳо 
ду ҳайкали Буддои нишастаро устувор кардаанд, ки онҳо гeё пушт ба ҳамди- 
гар менишастанд ва байни онҳо як деворчаи тунук буду бас. Девори муқобил, 
яъне девори тарафи шимолӣ ҳозир тамоман хароб аст, вале шубҳае нест, ки он 
ҳам гузаргоҳ дошт. Дар мобайни ибодатгоҳ пояи дуболои панҷгeша ҳаст. Ин 
гуна пояҳо дар чор кунҷи бино ҳам ёфт шуд ва дар ҳамаи онҳо ҳайкалҳои 
барқад буданд. Ғайр аз ҳайкалҳои маъбад нақшу нигори аҷибе ҳам дошт. 
Дар ин димна ғайр аз иншооти мазкур ҳавлии кадом як ашроф ва гузари 
косибон низ ҳафриёт карда шуд. 
Ба туфайли ҳамин навъ ҳафриёт таърихи иморати Балаликтеппа ошкор 
шуд. Таги иморат теппаи дастисохти баланд мебошад (андозааш 30Х30 м бо 
баландиаш 6 м). Дар атрофи ин таҳкурсӣ девори ғафсу мустаҳкаме сохтаанд, 
ки баландии он аз сатҳи худи таҳкурсӣ андаке болотар аст. Дар майдони ин 
таҳкурсӣ чанд иморат бино кардаанд. Дар миёнҷо ҳавлии чоркунҷае ҳаст, ки 
гирдогирди он хонаҳои тангу борик мебошад. Ин хонаҳоро бо ҳамдигар ва бо 
ҳавлӣ долоне мепайвандад. Иморат барои мудофиа мос карда шуда буд – дар 
девори беруни ҳар як хона ду-се тиркаши борик ҳаст: ғайр аз ин дар яке аз 
гeшаҳои девори ҳавлӣ бурҷе ҳаст, ки он ҳам тиркашҳо дорад. Мувофиқи тах- 
мини муҳаққиқон, дарвозаи арк дар таги ҳамин бурҷ будааст ва ба дарун 
фақат бо кeпруки болошаванда даромадан имкон дошт. Пас аз муддате тамо- 
ми қасрро аз нав сохтанд. Дар рeи ҳавлӣ чанд иморат карданд ва яке аз онҳо 
толори азими кабуд буд, ки таги-таги девори он қатор-қатор суфаҳо сохта 
шуд. Дар таги яке аз деворҳои ин толор суфаи гирдаи баланде ҳаст, ки аз афти 

кор, дар болои он оташи муқаддас меафрeхтанд. Боми толор ҳамвор буд ва 
болорҳояш кандакорӣ шудааст, дар миёнҷои бом равзане буд, ки аз он 
равшанӣ медаромаду дуд мебаромад. Хоначаи дигари суфадор ҳам ҷолиби 
диққат аст. Девори даруни ин хона пур аз расмҳои олиҷаноб мебошад. Ин 
хона ҳам баъди фатарот шудан аз нав таъмир шуда будааст. Ба ақидаи Л.И. 
Албаум, ин хона дар асри V бино ёфта, дар охирҳои асри V ё аввали асри VI 
таъмир шудааст ва деворҳои он бо расмҳо оро ёфта ва худи Балаликтеппа дар 
чоряки аввали асри VII тамоман хароб шудаст.115 
Дар наздикии Балаликтеппа дар худи ҳамон райони Анҳори вилояти Сур- 
хондарё димна ва қасри Зангтеппа ҳаст. Атрофи ин димнаи на чандон калон 
девори мустаҳкаме дошт. Дар гeшаи шимолу ғарбии димна қасри калон ёфт 
шуд. Ин қасри калони чоркунҷа (дарозии як тарафаш қариб 50 м) алҳол хароб 
шуда бошад ҳам, то баландии 20 м қомат афрохтаасту намуди бошукeҳе до- 
рад. Қасри мазкур дар болои иморатҳои асрҳои якуми милодӣ бино ёфтааст, 
яъне аввал он иморатҳоро вайрон карда, хеле шибба намудаанду теппае бар- 
доштаанд ва дар болои ҳамин теппа қаср сохтаанд. Ин қаср истеҳкоми даст- 
норасе буд. Ҳар як гeшаи он бурҷи баланди мустаҳкаме дошт. Саросари дево- 
ри қаср аз тиркашҳо ва аз тоқчаҳо, ки андаруни онҳо ҳам тиркаш дошт, пур 
буд. Дар майдончаи боло чанд иморат ёфт шуд. Иморатҳои давраи аввал 
(асрҳои V – VI) ба иморатҳои Балаликтеппа монанд аст. Вале сонитар (асрҳои 
VI – VII) иморатҳо тамоман аз дигар сохта шуданд, аксари деворҳои хонаҳоро 
бардоштанд ва иморати нав аз иморатҳои Балаликтеппа ба куллӣ фарқ пайдо 
кард ва аз чанд иморатҳои алоҳидаи беробита иборат гардид. Дар қатори хо- 
наҳои ташрифот инчунин хонаҳои истиқоматӣ, ошхонаҳо ва ғ. ҳастанд ва та- 
моми ин маҷмeи иморатҳо бо ҳаёти деҳқон – феодал зич вобаста аст. Ба ин 
асбоби анҷоми рeзгори ин қаср ҳам далолат мекунад. Дар ҳамин ҷо нодирта- 
рин бозёфт - катибаи буддоии рeи пeсти дарахт дастрас гардид. 
Ҳавлиҳои камбағалон низ ёфт шуданд, ки онҳо ҳам дар болои суфаҳои 
баланд сохта шудаанд. Ҳар як ҳавлӣ чанд кулбаи тангу хурде дошту бошиш- 
гоҳи як оила буд (масалан, чунин аст Чаёнтеппа, Тоштеппа ва ғ.). Ин манзили 
ҷамоати сернуфуси деҳот – манзили оилаи патриархалӣ буд. Инчунин бо- 
шишгоҳҳое дучор шуданд, ки як аҳли деҳот дар он ҷо зиндагӣ мекарданд – 
чунин аст Яхшибойтеппа.117 
Намунаи иморати ибодат Аҷинатеппа ном маъбади буддоист, ки дар 
асрҳои VII ва аввали VIII сохта шуда, дар водии Вахш 12 км шарқтари 
Қeрғонтеппа ҷой дорад. Ин обида на чандон калон аст (вусъаташ 100Х50 м, 
алҳол баландиаш 6 м). Осор аз ду қисми чоркунҷа иборат мебошад. Қисми 
аввал ҳавлии чоркунҷаест, ки гирдогирд хонаҳои бисёр дорад. Дар мобайни 
ҳар як тараф иморате ҳаст, ки аз ду қисм иборат – аз толори чоркунҷа (дар 
тоқчаҳои яке аз онҳо муҷассамаҳо ёфт шуд) ва аз айвоне, ки рe ба ҳавлӣ ме- 
бошад. Байни айвонҳо долоне ҳаст, ки гeшаи онҳоро ба ҳам мепайвандад ва 
бо рeи ҳавлӣ алоқаманд мекунад. 
Дар миёнҷои ҳавлӣ ступае ҳаст: ступа иншооти калонест, ки шаклан 
махрутӣ буда, дар болои суфаи зинадор гузошта шудааст; дар болои ступа 

замоне сарпeши нимдоира ва чанд чатр буд (ки онҳо боқӣ намондаанд). Су- 
фаи ступа аз чор тараф чор зина дошт. Иморати атрофи ступа аз иморати ди- 
гар қисмҳои осор фарқи калон надорад. Дар ин ҷо низ ҳамон долонҳои васеи 
16–17-метра ва ҳамон толорҳои айвондор ҳастанд. Вале ин толорҳо нисбат ба 
толорҳои қисми якуми осор андак хурд мебошанд. Дар долонҳо, дар тоқчаҳо 
ҳайкалҳои калони (аз қади одам баландтари) Буддо ёфт шуд; девору шифти 
хонаҳо ҳам аз расмҳои худи Буддо ва суратҳои дар мавзeи дини буддоӣ каши- 
дашуда пур аст. Дар яке аз долонҳо дар болои суфае Буддои хуфтаи дувоз- 
даҳметра ёфт шуд, ки дар ҳолати нирвана мебошад. Боми иморатҳои долон- 
монанд боми муқаррарӣ ва боми хонаҳои хурдтари чоркунҷа гунбазӣ аст. 
Боми яке аз толорҳои калон чор сутун дошт, ки аз афти кор, чeбин будаанд. 
Шумораи зиёди ҳайкалҳои Буддо ва суратҳои бисёри он, худи сохти 
маъбад равшану возеҳ исбот мекунад, ки Аҷинатеппа дайри буддоист ва 
мувофиқи тамоми маҷмeи мадракот, аз ҷумла, маълумоти тангаҳо, ба асри 
VII ва аввали асри VIII нисбат дорад. Осор аз ду қисм иборат аст, ки он 
қисмҳоро шартан қисми «дайрӣ» (масалан, дар ҳамин қисм хонаҳову 
ҳуҷраҳои роҳибон, толори тоату ибодат ва ғ. воқеъ буд) ва қисми «маъбадӣ» 
номидан мумкин ва ступаи марказӣ дар ҳамин ҷо, дар атрофи ступа ва дар 
долону толорҳо, ки пур аз ҳайкалу суратҳои Буддо буд, роҳибон ва диндорон 
тоату ибодат мекарданд. 
Тарҳи хоси Аҷинатеппа: тамоми қисмҳои ин иморат аниқу дақиқ мутано- 
сиб буда, асоси таносуби байни қисмҳои иншоот мавҷуд будани тарҳи чорай- 
вон мебошад. Баъди ғалабаи дини ислом ҳам, яъне дар давраҳои асрҳои миё- 
наи мутараққӣ ҳам, дар баъзе иншоотҳои меъмории Осиёи Миёна тарҳи 
меъмории чорайвон ба назар мерасад, ки ин аз робитаи дайри буддоии санг- 
харама ва мадрасаи асримиёнагии Осиёи Миёна шаҳодат медиҳад.118 
ҳам иморати Қалъаи Кофарниҳон ва ҳам маъбади буддоии Кофирқалъа 
тарҳи муайяни мутамарказ доранд ва ин ҳолат чунин ақидаҳоро барбод ме- 
диҳад, ки гeё иморатҳои динии тоисломӣ ин гуна тарҳ надоштаанд. Б.А.Лит- 
винский таъкид карда буд, ки санъати меъмории буддоӣ дар ташаккули санъ- 
ати меъмории мақбарасозии Осиёи Миёна аҳамияти ниҳоят калон дошт.119 
Қалъаи Кофарниҳон ва Кофирқалъа ин даъворо бори дигар тасдиқ карданд. 
Материалҳои навтарин исбот мекунанд, ки тамоми ҷузъиёти сохти меъмории 
мақбараҳои давраи исломии Осиёи Миёна – ҳам композитсияи меъмории он, 
ҳам сохту услуби он, ҳам зинату ороиши он дар давраҳои тоисломӣ ташаккул 
ёфта буданд. Тарҳи зоҳиран доирашакл ва дохилан чоркунҷаи мақбараҳо гeё 
бо василаҳои меъморӣ тасаввуроти ҳиндуэронии аз чор унсур иборат будани 
оламро таҷассум менамоянд. 
Мактаби меъмории Тахористон дар он даврае, ки мавриди тадқиқоти мо 
қарор гирифт, айнан ҳамон масолеҳи бинокорӣ ва усули меъмориро истифода 
мебурд, ки дар дигар вилоятҳои Осиёи Миёна кор фармуда мешуд, вале 
ҳаминро ҳам гуфтан лозим, ки он баъзе хусусиятҳои ба худ хос дошт. Масо- 
леҳи асосии бинокорӣ похса ва хиштҳои калони нимметра буд. Хишти пухта 
хеле кам – фақат барои фарши хонаҳо ва пойсутунҳо истифода мешуд. Болои 

иморатҳои танг бо тарзи муқаррарии бомпeшӣ, бе истифодаи харӣ, фақат ба 
воситаи болорҳо пeшида мешуд. Барои бардоштани гунбазҳо худи ҳамон 
хишти чоркунҷа ба кор мерафт. 
Боми баъзе хонаҳои чоркунҷа гунбазӣ буд. Дар баробари гунбазҳои оддӣ, 
ки бевосита аз сари деворҳои хона бардошта мешуд (масалан, дар 
Мунҷиктеппаи Шаҳртуз), инчунин гунбазҳои мукаммалу мураккаб низ бу- 
данд, ки бевосита ба девори хона не, балки ба доираи махсуси таги гунбазӣ 
'шинонда мешуданд. Худи гунбазро аз ду масолеҳ, ҳам аз похса ва ҳам хишт 
низ месохтанд (масалан, Кофирқалъаи Колхозобод). 
Кодокҳои махсуси таги шифтро, ки бори бомро хеле сабук мекард, яке аз 
комёбиҳои калони санъати меъморӣ гуфтан мумкин аст (Аҷинатеппа). Чанд 
навъи равоқ истифода мешуд. Ба ҳамин тариқ, усули бомпeшии он давра хеле 
гуногун ва мукаммал буд. Дар баробари усулҳои мазкури бомпeшӣ, инчунин 
бомҳои муқаррарӣ низ буданд, ки ба сари деворҳо ё ба сутунҳо такя дода ме- 
шуданд. Хонаҳои ташрифоту зиёфат бо суратҳои аҷоиби рeидевор, бо ҳайка- 
лу муҷассамаҳо ва ҳаккокию кандакорӣ зебу оро дода мешуданд.120 
 

Санъати тасвирӣ 
 
Санъати рассомӣ дар Балаликтеппа, Аҷинатеппа ва Қалъаи Кофарниҳон 
махсусан муфассал инъикос шудааст. Дар яке аз хонаҳои чоркунҷаи Балалик- 
теппа дар сатҳи девори кабудранги сиёҳча як силсила расмҳо кашида шудааст. 
Расм тасвири зиёфатест, ки дар он занону мардон иштирок доранд ва онҳо 
дар рeи қолинчаҳо нишастаанд ё якпаҳлe дароз кашидаанд. ҳар як шахси дар 
расм тасвиршуда ба тарафи шахси дар паҳлeяш нишаста андак тоб хeрда ни- 
гоҳ мекунад. Дар паси нишастагон хизматгорон менамоянд, ки онҳо нисбат ба 
нишастагон қариб ду баробар хурдтар кашида шудаанд. Зиёфат дар айни 
ҷeшу хурeш аст. Ба ақидаи Л.И.Албаум, ки e ин осори олиҷанобро кашф кар- 
дааст, сурати Балаликтеппа тасвири «саҳнаи зиёфати динӣ мебошад. Вале аз- 
баски дар маслаки ҷамъияти ибтидои асрҳои миёна дин бо маишат зич 
алоқаманд буд, ба ин сабаб сурати мазкурро маишӣ номидан ҳам мумкин 
аст».121 Л.И.Албаум ин ақидаи худро бо чанд бурҳону далел исбот мекунад, 
вале онро комилан ба исбот расида ҳисоб кардан мумкин нест. Г.А.Пугачен- 
кова122 ва Б.А. Литвинский123 дуруст мегeянд, ки ин расм тасвири зиёфати 
муқаррарии аъёну ашроф аст ва ин гуна зиёфатҳо дар байни бойҳои он давра 
хеле маъмул буд. Албатта, минбаъд батафсил тавзеҳ додани ҳар як ҷузъиёти 
ин расм кори ниҳоят мураккаб аст. Г.А. Пугаченкова ҳаракат карда буд, ки 
расми мазкурро чун инъикоси яке аз лавҳаҳои «Шоҳнома» ба қалам диҳад. 
Вале ин кор ба назар гeё ҳеҷ асос надорад. Аниқи гап бояд ҳамин бошад, ки 
расми мазкур инъикоси камубеш умумии базмест, ки дар қасри яке аз ҳокимон 
ё бойҳои маҳаллӣ барпо шуда буд.124 Тасвироти Балаликтеппа хеле моҳирона 
анҷом дода шудааст. Рангубори равшану гeёи расм пур аз нишоту тараби 
зиндагӣ мебошад. Дар расм баъзе унсурҳои шартӣ низ ба назар мерасанд, ма- 
салан, рe ба кадом тараф будани нишастагон бо ҳамдигар кам мувофиқат до- 



www.sattor.com 
 228 

рад, дар ваҷоҳати нишастагон аломати феълу хeи онҳо дида намешавад, си- 
мои онҳо ягон эҳсосеро ифода наменамояд. Дар расм ҷиҳатҳои умқӣ ва 
ҳаҷмии манзара инъикос наёфтааст. В.А.Нилсен менависад, ки дар як симои 
барҷастаи расм тасвири идеалии ин ё он аъёну ашроф ҳаст. «Дар расми маз- 
кур тавсифоти реалӣ нест ва он ба андозае шартӣ мебошад». Дар айни замон 
ҳар як ҷузъиёти сарулибос, ҳар як асбобу анҷоми нишастагон хеле бо ҳавсала, 
аниқу дақиқ кашида шудааст. 
Л.И.Албаум робита ва аҳамияти сурати Балаликтеппаро тадқиқ кардааст. 
Инчунин, бояд қайд кард, ки ба ақидаи яке аз машҳуртарин донандагони 
санъати шарқ, олими хориҷӣ М. Буссалйи кашфиёти Балаликтеппа «ба таври 
баҳснопазир нишон дод, ки аллакай дар асрҳои V вилояти ғарбии олами Оси- 
ёи Миёна (вай Тахористонро чунин номидааст.-.Б. Ғ.) ба сабку услуби навъи 
«эроникунанда» майл дошт ва ин сабку услуб ба санъати сосонӣ ё бегона аст ё 
ҳеҷ набошад, бо ҳуҷҷатҳои лозима ба таври равшан исбот нашудааст, ки ба 
санъати сосонӣ алоқаманд мебошад. Бинобар ин мо бояд эътироф кунем, ки 
баъзе равияҳое, ки дар маркази Сериндия (Туркистони шарқӣ) инкишоф ёф- 
таанд, дар ҳақиқат, равияҳои эҷодии шарқиэрониро (яъне осиёимиёнагиро.– 
Б.Ғ.) такрор мекунанд». Ба Сериндия дохил шудани ин равияҳоро М.Буссалйи 
аз ривоҷи тиҷорат ва аз алоқаҳои иқтисодӣ медонад. Муҳаққиқ, аз тарафи 
дигар, қайд мекунад, ки санъати Балаликтеппа ба санъати Афғонистони 
марказӣ, аз ҷумла, ба санъати Бомиён таъсири зeр расонд.125 Ғайр аз ин маҳз 
санъати Балаликтеппа қадимтарин намунаи санъати тасвирии Осиёи Миёна 
мебошад. Сабку услубе, ки дар санъати Балаликтеппа ташаккул ёфт, дар 
санъати Панҷакент, Варахш ва дигар осори асри VII ва миёнаи асри VIII мин- 
баъд ба камол расид. 
Суратҳои Аҷинатеппаро аз рeи сужет ба се тақсим кардан мумкин: су- 
ратҳои Буддо ва ниёгони вай, ашхоси дунявӣ ва нақшу нигор. Саросари шифт 
пур аз қатори Буддои нишаста аст. Буддо инчунин дар дигар ҳолатҳо низ тас- 
вир ёфтааст, ки чанд «авзои рeҳии» вайро ифода мекунад. Дар девори до- 
лонҳо Буддо (ба андозаи калон) ва дигар ашхоси вобаста ба вай (ба андозаи 
нисбатан хеле хурд) тасвир карда шудаанд. Дигар суратҳо, аз ҷумла сурати 
ашхоси дунявӣ ҳам, бо мавзeи умумӣ, бо равияи умумии ғоявии тамоми ин- 
шоот алоқаманд карда шудааст. Масалан, дар девори даҳлези яке аз селлаҳои 
хурд саҳнае тасвир шудааст, ки дар он ду марди мусаллаҳ дузону нишастаанд 
ва ҳар ду ба якдигар зарфи пур аз гулро дароз мекунанд (зарфи яке тиллоӣ, 
дигаре нуқрагин). Ин саҳна инъикоси маросими ба мазор назр додан аст, ки 
бо номи прандхиҳо дар дини буддоӣ маълум мебошад ва аз Сейлон сар карда, 
то ба Туркистони шарқӣ дар санъати тасвирӣ дучор мешавад. Ин сурат бо 
суратҳои Балаликтеппа хеле монанд мебошад, вале онро рассоме анҷом дода- 
аст, ки нисбат ба таъсири ашхоси дунявӣ иконографияи буддоиро хеле хубтар 
медонистааст.126 
Долоне, ки гирдогирди сeмиаи маъбади буддоии Қалъаи Кофарниҳонро 
печонида гирифтааст, саросар пур аз расму суратҳо буд. Як қисми ин суратҳо 
дастраси мо гардидааст. Аз тамоми расми долон фақат қисми марказии он ва 

як порчаи сурати дуқабата нисбатан кам зарар дидааст. Аз сурати дуқабата 
фақат аз 1/3 қисми болоии он ва қисми поёниаш пурра боқӣ мондааст. Сурати 
қисми боло аз расми Буддои нишаста иборат мебошад, ки дар мобайн кашида 
шудааст, дар ду тарафи он боз ду одами ростистода тасвир гардидааст, қабати 
поён бошад, қатори одамонеро тасвир мекунад, ки ба тарафи рост рафта ис- 
тодаанд. Дар расми қабати поён композитсияи серодаме ба назар мерасад, ки 
расми баъзе одамон қариб 70 см баланд аст ва дар мобайни онҳо расмҳои 
хурдтари одамон низ менамоянд. Дар тарафи чапи расм сурати ду зан ҳаст, ки 
рост истода 3/4 дараҷа ба тарафи рост тоб хeрдаанд. Яке аз занҳо дар даст гул 
ва дигаре шамъи шамшодӣ дорад. Либоси онҳо аз куртаи дароз ва ҷомаи 
пешкушоде иборат аст, ки то пошнаи пои онҳо мерасад. Баъди занҳо расми 
хурди марде менамояд, ки дар камар шоф дорад ва дузону нишастааст. Дар 
пеши ин мард расми марди дигар ба назар мерасад, ки рост истодааст ва 
зоҳиран ба габр мемонаду як китф ва дасташ луч мебошад. Ин мард ба дасти 
росташ шохчаи хамидаи гулеро ба сари синааш зер карда истодааст. Пеш аз 
ин мард боз расми хурди ду марди дигар ҳаст, ки рeбарeи ҳамдигар нишаста- 
анд ва яке аз онҳо дар даст ҷоми тилло дорад. Ғайр аз инҳо расми боз як одаме 
ҳаст, ки хеле зарар дидааст ва ниҳоят хира менамояд. 
Ба ақидаи Б.А.Литвинский, ин сурат тасвири маросимест, ки ҳангоми он 
ба сeмиа назру ниёз меоварданд. Ин гуна манзара дар осори буддоии Турки- 
стони шарқӣ ниҳоят маъмул аст. Аз эҳтимол дур нест, ки дар ин расм ҳокими 
шаҳр, хешу ақрабои вай ва габрҳои сeмиа тасвир шудаанд. 
Муҳаққиқи номбурда имони комил дорад, ки сурати Қалъаи Кофарниҳон 
маҳз мардумони маҳаллии тахористонӣ, сарулибоси онҳо, чизу чораи онҳоро 
инъикос менамояд. Ин чиз ҳам аз аҳамият холӣ нест, ки сурати хушобурангу 
назаррабои Қалъаи Кофарниҳон бо санъату маҳорати олидараҷаи бадеӣ ка- 
шида шудааст. Услубан ин сурат ба силсилаи суратҳои аҷоибу беамсоли Ба- 
лаликтеппа андаке шабоҳат дорад, вале айнан мисли онҳо нест. Шояд сабаб 
ҳамин бошад, ки сурати Қалъаи Кофарниҳон хеле сонитар эҷод шудааст, би- 
нобар ин дар байни санъати Балаликтеппа ва Аҷинатеппа мақоми алоҳидаи 
мобайниро ишғол мекунад. 
126 Литвинский Б.А. ва Зеймаль Т.И., 1968. Масъалаи тадқиқи ин тасаввурот дар 
адабиёти советӣ ва хориҷӣ муфассал баён шудааст, бинобар ҳамин мо дар бораи 
он таваққуф намекунем. 
ҳайкалтарошӣ, кандакории чeб ва дигар намудҳои санъат 
Баъзе асарҳои санъати ҳайкалтарошӣ дар осори гуногун дучор мешаванд. 
Дар Аҷинатеппа як силсила муҷассамаҳои буддоӣ ба даст омад. Тамоми ҳай- 
калҳои буддоӣ аз лой буда, аз дарун қафасаи чeбин надоранд. Қисмҳои кало- 
ни ҳайкал аз лой сохта шуда, ҷузъиёти он бо қолаб тайёр карда мешуд. Сари 
ҳайкалҳои андозаашон хурд ва миёна бо қолаб сохта, аз нeги по то фарқи са- 
ри ҳайкалҳо ранг дода мешуд. Сарулибоси Буддоро сурх, дасту пояшро сафед 
ва мeяшро кабуд ё сиёҳ мекарданд. 
Калонтарин ҳайкали ин маҷмeа ҳайкали Буддо дар ҳолати нирвана аст. 
Ин ҳақиқатан як муҷассамаи бениҳоят бузург мебошад, вале он рост наисто- 

да, балки дар суфаи таги девор дароз кашидааст. Ҳайкал ба паҳлeи рост хо- 
бидааст, дасти чапашро дароз карда, ба паҳлe гузоштааст. Дасти росташ қат 
буда, дар таги сараш мебошад ва дасту сар дар болои болиштаки панҷқисма 
қарор гирифтааст. Ба андозаи ҳайкал ҳамин далолат мекунад, ки дарозии ка- 
фи пои он 1,7–1,9 м мебошад. Худи ҳайкал аслан 12 м будааст. Рeи бадани 
Буддоро қатҳои либоси сурх пeшидааст, фақат панҷаи даст ва пой луч монда- 
аст. Дар пои Буддо кафши сабуке будааст, ки онро бо тасма ба пойҳо меба- 
стаанд. Фақат баъзе қисмҳои сар боқӣ мондааст. Мeйсари Буддо ҷолиби 
диққат аст – ҳар як тори онро мавҷвор шона зада, хеле шинам хобонда мон- 
даанд. Агар дар санъати буддоӣ ҳайкали Буддо тасвир шавад, он одатан дар 
ҳолати нирвана – якпаҳлe гузошта мешуд ва дар ин сурат ҳайкалтарошони 
буддоӣ ҳатто ҳаракат намекарданд, ки хусусияти аъзои бадани каси хобидаро 
аниқ таҷассум намоянд. Ҳайкали мазкури Буддо ҳам бо услуби мутлақо 
шартӣ таҳия шудааст. На тасвири воизи ба зинаи ҳақ расида, балки офарида- 
ни рамзи азими сукунати илоҳӣ – чунин буд вазифаи ҳайкалтарош. Тасаввур 
кардан душвор нест, ки ин ҳайкал 13 аср пеш чи таъсири азиме дошт ва буд- 
доиёни мeътақидро то чи андоза моту мабҳут мекард. Аз дигар ҳайкалҳои 
Буддо ҳайкалҳоеро ном бурдан даркор, ки дар тоқчаҳо истодаанд. Онҳо нис- 
бат ба Буддои хуфта хеле хурд, вале аз қади одам 1,5 баробар калонтар мебо- 
шанд. Ин ҳайкалҳои Буддо дар ҳолати падмасана таҷассум шудаанд. Дар бо- 
лои сари ҳар як ҳайкали Буддо аломати фаҷри гирдаест, ки барҷаста буда, 
ранг дода шудааст. 
Инчунин бисёр ҳайкалҳое ёфт шуданд, ки 3/4 ва 1/2 андозаи қади одам бу- 
да, аз ҷиҳати бадеӣ аз ҳама мукаммал мебошанд. Дар ин ҷо инчунин сари 
Буддо ҳаст, ки дар фарқаш махсус ғуррӣ («ушниша») дорад. Аксари ин ҳай- 
калҳо асари баландсифату олидараҷаи санъат мебошанд. Тарҳи мавзуну ши- 
нам ва таносуби мукаммалу ҳусни бенуқс – хусусияти асосии ин асарҳо аст. 
Илова бар инҳо тасвири бодисатваҳо ва дигар ашхос ба даст омадааст. Алал- 
хусус қомати ким-чи гуна деватҳо ниҳоят дилрабо баромадааст. Ҷавони тан- 
лучи зебо, ки дар бар танҳо лeнгие дорад, хеле аҷиб истодааст: синааш ба та- 
рафе хамида, миёну пойҳояш ба сeи дигар хамида ва илова бар ин яке аз 
пойҳояш ба қафо партофта. Дар синаи нақшини ҷавон асбоби зиёди зинат. 
Баъзе ҳайкалҳо пур аз кирдору рафтор ва илова бар ин бағоят мавзуну дил- 
кашу нозук. Дар тасвири рeҳониён ҳайкалтарош аз ҳама гуна банди урфу 
одатҳои динӣ озод буд ва маҳз дар ҳамин асарҳо вай ба камоли эҷодиёт раси- 
даасту реализми ҳақиқиро касб кардааст. Яке аз ҳайкалҳо, ки сари пирамарди 
хаставу лакоти пешонаву пеши чашмонаш пур аз чину оҷинг аст, 
мeйсафедони имрeзаи тоҷикро ба хотир меоварад. Инчунин сари ҳайкале низ 
ҷолиби диққат аст, ки салла дорад. Ҳайкалҳои Аҷинатеппа бисёр дигар аш- 
хосро низ таҷассум менамоянд. 
Ҳайкалҳои Аҷинатеппа гарчанде ба дигар осори санъати буддоӣ (маса- 
лан, ба санъати осори буддоии Фундуқистони Афғонистон, ки инчунин ба 
асрҳои VIII нисбат дорад) шабоҳат дошта бошад ҳам, ба ҳар ҳол, санъати ба 
худ хос ва бесобиқа аст. 

Дар ин санъат чанд анъана фароҳам омадааст - ҳам анъанаи гандхарии 
давраҳои сонии Ҳадда, ҳам анъанаи санъати гуптҳои Ҳиндустон ва ғ. ва ҳамаи 
онҳо бо анъанаи тавонои санъати ба худ хоси маҳаллии бохтару тахорӣ оме- 
зиш ёфтааст.127 
Девори бисёр хонаҳои Аҷинатеппа гаҷкорӣ буда, тоқчаву равоқҳоро оро 
додааст. 
Ҳайкалҳои Қалъаи Кофарниҳон ҳам хеле мароқангез мебошанд. 
Беҳтарини онҳо аз ҷиҳати нафосат, ҳатто аз ҳайкалҳои Аҷинатеппа болотар 
меистанд. Яке аз хусусиятҳои ин ҳайкалҳо ҳамин, ки онҳо полихромӣ, яъне 
рангоранг мебошанд. 
Дар Балаликтеппа ва дар Ҷумалактеппа (вилояти Сурхондарё) чeбҳои 
кандакорӣ боқӣ мондаанд. Алалхусус, дар Ҷумалактеппа ин хел чeбҳо бисёр. 
Дар ин ҷо болорҳои чортарош ҳастанд, ки нақши ба ислимӣ монанде доранд 
ва ё худ доиранақш канда шудаанд, инчунин лавҳаҳои калони чeбини нақшин 
ҳастанд ва нақши онҳо иборат аз доираҳои калони гирдашон хол-хол буда, 
дар мобайни доира гулбаргҳои зебое тасвир шудаанд. Ғайр аз ин қисмҳои 
арақаи аҷоибе ёфт шуд, ки онро як навъи махсуси нақш ба равоқҳои ҷудогона 
тақсим кардааст ва дар мобайни ҳар як равоқи пурнақши гулбарг сурати аз 
миён болои одам тасвир ёфтааст.128 
Дар қисми тоҷикистонии Тахористони шимолӣ чeби кандакоришуда аз 
Қалъаи Кофарниҳон ба даст омад. Аз ин ҷо зиёда аз панҷоҳ пораҳои лавҳаҳои 
кандакоришудаи чeбин ва қисмҳои чeбини иморат ёфт шуданд. Муҳимтарини 
он пораҳо лавҳаи чeбини кандакории думетра аст. Дар ин лавҳа ду товус тас- 
вир шудааст, ки рe ба ҳамдигар думҳои худро бо шукeҳи тамом ҷилва дода, 
рафта истодаанд ва дар минқори худ гул доранд. Нақши маъмули дигар 
лавҳаҳо расми пурпечутоби навдаи ток, расми хeшаҳои ангур, барги ток ва 
печакҳои навдаи ток мебошад. Инчунин нақшае бисёр вомехeрад, ки қатори 
равоқчаҳоро мемонад. Нақши қисмҳои чeбини иморат аз занҷираҳои гуногун 
иборат аст. Услуби кандакорӣ бағоят равшану гeё буда, бо маҳорати тамом 
анҷом дода шудааст. 
Дар Тахористон инчунин санъати рақс ва мусиқӣ ривоҷ ёфта буд. Дар 
Хатлон ва Қумод раққосаҳои фаттоне буданд. Ҳокимони ин вилоятҳо ба 
ҳокимони давлатҳои хориҷа чун инъом раққосаҳоро мефиристоданд. Баъзе 
мусиқачиёни Осиёи Миёна, ки ба хориҷи мамлакати худ бурда шуданд, ба 
аҳли дарбор маъқул нашуда бошанд ҳам, дар байни халқи ом шeҳрати азим 
ёфтанд. Масалан, чунин аст таърихи мусиқачиёни Қумод, ки ниёгони наво- 
зандагони имрeзаи Помир мебошад.129 Шикастапораҳои асбобҳои мусиқӣ – 
косаи чeбини тор, дастаи ғижжак ва ғайра аз Балаликтеппа ёфт шуданд.130 
Дин 
Мардуми Тахористон дар асрҳои V–VII чанд динро мепарастиданд. Дар 
партави маъхазҳои таърихӣ ва мадракоти археологӣ аниқ гуфтан мумкин, ки 
қисми асосии мардуми Тахористон, мисли давраҳои қадим зардуштӣ буданд. 
Вале падидаҳои яқин ва шаклҳои парастиши ин дин қариб мутлақо маълум 
нест. Бар хилофи Суғд, Чоч, Хоразм маросими дафн дар устадонҳо дар ин 

кишвар расм набуд, гарчанде дар баъзе ҷойҳо худи устадонҳо ёфт шуданд 
(Данғара, Ҳисор). 
Аз хеле паҳн шудани оташпарастӣ чилими калони сафолие шаҳодат ме- 
диҳад, ки аз Балаликтеппа ба даст омадааст. Чилим аз пояи офтобашакли 
пурнақш ва аз сархона иборат аст. Ин хел чилимҳо дар Хайрободтеппа131 ва 
дар ҷануби Тоҷикистон вомехeранд. Дар Кофирқалъаи Колхозобод оташдони 
муқаддас ёфт шуд. 
Мавқеи дини буддоӣ басо мустаҳкам буд. Рости гап, ҳайтолиён дар ав- 
валҳо дини буддоиро намепарастиданд. «Аз афти кор ҳокимони гуногуни ви- 
лоятҳои ҷудогонаи ҳайтолиён нисбат ба дини буддоӣ муносибати ҳархела 
доштанд. Дар рафти ҷанг дар баъзе ҷойҳо маъбади буддоиён хароб гардида, 
талаву тороҷ мешуданд. Вале, умуман гирем, тамоми маълумотҳо далолат 
мекунанд, ки дар Осиёи Миёна дар давраи ҳайтолиён дини буддоӣ таъқиб 
карда намешуд ва баъзе ҳокимони ҳайтолӣ дини буддоиро дастгирӣ мекар- 
данд».132 Дини буддоӣ ба туркҳо пеш аз ба Осиёи Миёна омадани онҳо таъсир 
дошт.133 Дар охири асри VI ва аввали асри VII баъзе ҳокимони ғарбии туркҳо 
ба дини буддоӣ эътиқод мебанданд ва ҳам дар ҷануби Осиёи Миёна, ҳам дар 
Афғонистону шимоли Ҳиндустон ба сохтмони ибодатгоҳҳои буддоӣ шурeъ 
менамоянд ва буддоиёнро тарафгирӣ мекунанд. Сайёҳи асри VIII хабар ме- 
диҳад, ки дар Тахористон «шоҳу аъёну фуқаро» бут мепарастанд. Худи ҳамин 
гап дар ҳаққи Хатлон ҳам гуфта шудааст. Дар асри VII дар пойтахти Тахори- 
стон шаҳри Балх садҳо дайр, дар Тирмиз қариб даҳҳо дайр, дар Шумон ду 
дайр, дар Қабодиён се дайр ва ғ. мавҷуд буд. Дар ҳар як дайр шумораи муай- 
яни роҳибон – аз 2 то 50 роҳиб буд. Дини буддоӣ ба Помир ҳам сар даровард, 
масалан, дар Вахон дайру роҳибон будаанд. Мувофиқи баъзе маълумотҳо, 
баъзе дайрҳо соҳиби сарватҳои калон – соҳиби замину молу мулк будаанд. 
Ҳафриёти Аҷинатеппа ва Кофирқалъа ин ахбори маъхазҳои хаттиро пурра 
тасдиқ кард. Топонимика ҳам баъзе ишоратҳо додааст. Дар ҷануби 
Тоҷикистон, дар поёноби дарёи Қизилсу Фархор ном маркази район ҳаст. 
Забоншиносон исбот карданд, ки номи Фархор аз калимаи санскритии «виха- 
ра», яъне «дайри буддоӣ» бармеояд. 
Дар Зангтеппа -катибаҳои буддоии рeи пeсти дарахт ёфт шудаанд. Ин ка- 
тибаҳо бо хати марказиосиёгии браҳмӣ навишта шуда, забонаш санскрити 
омехта мебошад. Ин катиба чандин маҷмeаи матнҳои буддоӣ буда, яке аз 
онҳо «Виная» мебошад ва он қоидаву қонунҳои рафтору кирдори роҳибону 
роҳибаҳо ва дигар эътиқодмандони қаторист, ки пайрави дини буддоӣ шуда- 
анд. Боқимондаҳои ин гуна дастнависҳо аз Кофирқалъа ҳам ёфт шудааст. 
Ҳамаи ин маълумот далолат мекунад, ки дар Тахористон дини буддоӣ хе- 
ле интишор дошт.134 
Дигар дине, ки дар Осиёи Миёна ва аз ҷумла, дар Тахористон реша да- 
вонда буд, дини монавия мебошад. Дар ибтидои асри VIII қароргоҳи пешвои 
ин мазҳаб дар Тахористон буд. Соли 719 ба сифати сафири Чағониён марде аз 
аҳли монавия фиристода шуд, ки унвонаш «дабири кабир» будааст. Монавия 
аз худи ибтидои дар Осиёи Миёна паҳн шуданаш ба аъёну ашроф ва ҳокиму 

волиён такя менамуд ва сафир будани яке аз аҳли монавия далели равшани ин 
даъво мебошад.135 
Ниҳоят боз як дини дигар – дини насронӣ136, аниқтараш, тариқати несто- 
рии ин дин хеле паҳн шуда буд. Мувофиқи маълумотҳо, дар байни ҳайтолиён 
дини насронӣ маълум будааст, туркҳои тахорӣ ин динро мепарастидаанд ва аз 
Тахористон сафорате омада будааст, ки мақсад доштааст, тариқати несториро 
паҳн кунад ва ғ. 
Хуллас, дар асри VI ва ибтидои асри VIII дар Тахористон чандин дин ба- 
робар вуҷуд дошту ҳар яки он барои «банда» кардани мардум мубориза ме- 
бурд, ба ҳамдигар таъсир мерасонд ва аксар вақт бо ҳамдигар омехта шуда 
мерафт. 
 

3. Суғд Дар Асрҳои VI-VII 
Тавсифоти Умумӣ 

 
Номи «Суғд» дар маъхазҳои гуногунзабон дар муддати мадид дучор ме- 
шавад.137 Муҳаққиқи машҳур В. Томашек тахмине пеш ниҳод, ки калимаи 
«суғд» аз калимаи умумиэроние бармеояду маънояш «рахшидан», «дурахши- 
дан» ва «сeхтан» аст.138 Дар фарҳангҳои тоҷикию форсӣ калимаи мазкур та- 
моман дигар хел шарҳ дода мешавад: «шибарзамин, ё худ пастие, ки дар он ҷо 
об кeл мешавад».139 Дар забони ҳозираи тоҷик алҳол «суғд» гуфта ҷоеро 
мегeянд, ки шибарзамину ботлоқ, ҷои киштбоби шодоб бошад, вале, аз аф- 
таш, ин тафсир сонитар пайдо шудааст. 
Ҳудуди географии Суғд чӣ гуна буд? Ба ақидаи сайёҳи асри VII Сюан- 
сзан, Суғд кишварест байни дарёи Чу дар шимолу шарқ ва Дарвозаи Бойсун 
дар ҷанубу ғарб. Маълум, ки ин ҳудуд ҳудуди сиёсию географии Суғд не, бал- 
ки макони зиндагии суғдиён мебошад. Маъхазҳои арабу тоҷикзабони дав- 
раҳои сонӣ (асосан асрҳои Х–ХIII) идроки ҳамонзамонаи масъалаи мазкурро 
таҷассум намуда, ба ҳар ҳол, баъзе гапҳои қадимаро ҳам ба инобат гирифта- 
анд. Аз ин маъхазҳо мо воқиф мешавем, ки Суғд ба ду маъно: ба маънои танг 
ва ба маънои васеъ истифода мешуд. Суғд ба маънои васеъ тамоми водии За- 
рафшон (баъзан ноҳияҳои болотарини онро истисно мекарданд) ва водии 
Қашқадарё мебошад. Дар айни ҳол, тасаввуре низ маъмул буд, ки Суғд танҳо 
ноҳияи Самарқанд мебошад. Муаррихони асрҳои миёна дар бораи «Суғди 
Самарқанд» бисёр сухан рондаанд. Инчунин «Суғди Бухоро» ном мафҳуме 
ҳам буд. Ёқут гуфтааст: «Гeянд ду Суғд ҳаст – Суғди Самарқанд ва Суғди Бу- 
хоро». Водии Қашқадарё ҷузъи Суғд дониста мешуд ва зимнан, баъзе муал- 
лифон, масалан, Яъқубӣ Кешро пойтахти Суғд гуфтаанд.141 Ҳамаи ин маълу- 
мотро муҳаққиқон муфассал тадқиқ кардаанд.142 
Сюан-сзан ва Хой Чао дар бораи Суғд 
Сюан-сзан ба Суғд соли 629 омад. Вай менависад, ки Самокиён ё Само- 
сзан (Самарқанд) – мулкест, ки аз шарқ ба ғарб тeл кашидааст. Андозаи пой- 
тахти кишвар баробари Тирмиз будааст. Мулки Самокиён аз чор тараф бо 
монеаҳои табиӣ муҳофизат шудааст. Мардумаш хеле бисёр. Дар ин мулк аз 

дигар мамлакатҳои хориҷа молу сарвати ниҳоят пурқиматтарин бисёр ҷамъ 
шуда мемонад. Заминаш ҳосилхез асту ҳосили фаровон медиҳад. Долу дарахт 
нағз месабзад (вай дарахтҳоро бешагӣ номидааст), гулу мева ниҳоят зиёд аст. 
Дар ин кишвар аспҳои хушзот ҳастанд. Мардуми ин кишвар нисбат ба мар- 
думи кишварҳои дигар дар санъат ва ҳунар (мувофиқи тарҷумаи дигар – дар 
тиҷорат) пешқадам мебошанд. Иқлим нарму мeътадил аст. Аҳолӣ серғайрату 
пухтакору нотарсу далер мебошад. Ин кишвар дар мобайни кишварҳои 
«барбарӣ» ҷой гирифтааст. Тамоми халқҳои ҳамсоя дар хушахлоқӣ ва 
накeкорӣ аз суғдиён ибрат мегиранд. Подшоҳ каси ҷасуру бебок аст ва ҳама 
ноҳияҳои атроф ба вай итоат доранд. Дар ихтиёри шоҳ лашкари сершумор, аз 
ҷумла, сарбозони савора ҳаст. Сарбозоне, ки сайёҳ онҳоро «чи-киа» номида- 
аст, мақоми махсус доштанд. Онҳо ба дараҷае фидокор буданд, ки ҳатто бо 
шодӣ сeи марг мерафтанд. Вақте онҳо ҳамла кунанд, ягон душман истодагарӣ 
карда наметавонист. 
Сипас, Сюан-сзан аз мулкҳои Мимокия ё Мимохэ (Моймурғ), Сзебудан 
(Кабудон), Сюйшуаннисзя (Кушония), Бухэ (Бухоро), Сзешуанна (Кеш) ва 
ғайра сухан меронад. Инчунин дар бораи андозаи онҳо маълумоте оварда, ба 
ҳамаи онҳо як хел тавсифи мухтасар дода мешавад: «Дар бобати урфу одат ва 
маҳсулот ба Самокиён (Самарқанд) шабоҳат дорад».143 
Хой Чао (соли 726) умуман «кишвари Ху»-ро тасвир намуда, ба ҳайъати 
он Ан (Бухоро), Сао (Иштихон), Ши (Кеш), Ши-ло - Ми (Моймурғ) ва Кан 
(Самарқанд)-ро дохил кардааст. Гарчанде ҳар яки ин мулкҳо малике дошта 
бошанд ҳам, ҳамаи онҳо ба арабҳо тобеъ мебошанд. Ин мулкҳо калон нестанд 
ва дар ҳар яки онҳо дастаи хурди сарбозон ҳаст. Аз чорвои ин ҷо шутур, ха- 
чир, гeсфанд ва аспро ном бурдан мумкин. Пахта мекоранд. Либоси мардум 
пахтагин аст, шалвор ва ҷомаҳои онҳо пашмин. Мардон саллаи сафед мебан- 
данд ва ришу мeйсари худро тоза метарошанд. Забони онҳо аз забони марду- 
ми мамлакатҳои ҳамсоя фарқ дорад. Урфу одати онҳо бад аст – ҳар занеро, 
ҳатто модар ва хоҳари худро ҳам ба занӣ мегиранд. Дар Эрон ҳам, мард ҳақ 
дошт модарашро ба занӣ гирад. Дар шаш мулк дини зардуштиро мепара- 
станд, дини Буддо расм не, фақат дар Самарқанд як дайри буддоӣ ҳасту он як 
роҳиб дорад.144 
Таърихи сиёсӣ 
Алҳол мадракоти кофӣ нест, ки таърихи сиёсии Суғд, алалхусус, таърихи 
сиёсии мулкҳои он тартиб дода шавад. Маъхазҳо фақат маълумотҳои берабти 
алоҳида-алоҳида медиҳанд. 
Дар ибтидои асри VII, мувофиқи хабари солномаи таърихӣ дар Суғди 
Самарқанд (дар солнома номашро «Кан» гуфтаанд) оли маҳаллие ҳукм ме- 
ронд, ки ба ниёгони йуҷӣ нисбат дошт (ё худро ба йуҷиҳо мансуб эълон ме- 
кард). Чунин ақида ҳаст, ки баъди ҷулуси худ ин ол бе танаффус қариб, ки аз 
ибтидои эраи нав ҳукмронӣ кардааст. Унвони малик чжаоу буд.145 Малики 
суғдиён дар ҳамон вақт дар «Алуди» ном шаҳри серодам зиндагӣ мекард Сол- 
нома навиштааст, ки «Кан давлати муқтадир аст».146 Дар натиҷа, ҳатто 
хоқони Хоқонии ғарбии туркҳо Датои (солҳои ҳукмрониаш аз 575/76 то 603) 

лозим донистааст, ки бо малики Суғд Тайшепи (Э.Шаванн ва К.Ширатори 
номи eро чунин хондаанд) хешу ақрабо шавад ва духтарашро ба занӣ додааст. 
Шоҳони Суғд ба авлоди Унаш нисбат доштанд (ин ном дар солномаҳои 
муаррихони Хитой зикр шудааст ва дар навиштаҷоти суғдиён низ 
вомехeрад).147 
Дар он давраҳо ба Кан, яъне ба Суғди Самарқанд, Ми (Моймурғ), Сао ва 
Хэ (Иштихон ва Кушония), Ани Сағир (ноҳияе дар сарҳадди шарқии воҳаи 
Бухоро), Нашебо (Насаф) барин ҳашт мулк тобеъ буданд.148 Ба ҳамин тариқ, 
қариб тамоми мулкҳои водии Зарафшон (аз афти кор, фақат ғайр аз қисми 
ғарбии он) ва инчунин водии Қашқадарё (Насаф) дар зери тасарруфи малики 
Суғди Самарқанд буд. Амалан маълум не, ки ин иттиҳод кай ба вуҷуд омад, 
чӣ хусусият дошт ва дараҷаи итоати мулкҳои алоҳида ба ҳукумати марказӣ чӣ 
гуна буд. 
Дар қасри малики Суғди Самарқанд «кохи ниёгон ҳаст, ки моҳи шашум 
дар он ҷо назр медиҳанд. Дигар маликон ҷамъ омада, ба назрдиҳӣ ёрӣ мера- 
сонанд».149 Ин хабарро далели ҳамин донистан мумкин, ки дар байни ма- 
ликҳои Суғд робитаи хешу таборие буд ва ҳамаи онҳо гeё як аҷдоди умумие 
доштанд (ба ин маъхазҳо ҳам ишорат кардаанд). Албатта, дигар гуна тавзеҳро 
ҳам аз эътибор соқит кардан даркор не, яъне эҳтимол меравад, ки фармонбар- 
дорони оли ҳукмрони Самарқанд eҳдадор буданд, дар маросими назрдиҳӣ 
ширкат намоянд ва бо ҳамин ба малики худ содиқ буданашонро нишон 
диҳанд. Аз афти кор, имконпазир будани ҳар ду тавзеҳро дар назар доштан 
даркор. 
Ба гумон аст, ки ҳайъат ва ҳудуди географии ин иттиҳод бетағйир монда 
бошад. Эҳтимол, дар ин ё он давраи мавҷудияти вай воҳаи Бухоро, ё худ 
қисми зиёди онро дар бар мегирифт. Инро аз чунин хабари Масъудӣ 
фаҳмидан мумкин, ки девори атрофи воҳаи Бухороро дар қадим яке аз под- 
шоҳони Суғд сохта будааст.150 
145 Оид ба ин унвон ду ақида ҳаст. Баъзе олимон (масалан, В.Радлов ва 
И.Маркварт) 
онро туркӣ мегeянд (оид ба охирин тавзеҳоти ин даво ниг.:Haғssig H. W., 1956), ди- 
гар гурeҳ олимон онро эронӣ мегeянд (аз давраҳои Ремюз: Аӣеl Қemғsat, 1829, р. 
227, 
п. 2). Аз тарафдорони эронӣ будани унвони мазкур В.Томашек, С.Конов, Х.Шедер 
ва дигаронро номбар кардан мумкин. 
Дар кадом як давраи вуҷуди Суғд пойтахти он Кеш буд. Ба ин маъхазҳои 
давраҳои сонитар ҳам ишорат мекунанд, дар ин бора муаррихи асри IХ 
Яъқубӣ ҳам хабар медиҳад.151 Тақвияти мулки Кеш дар чоряки якуми асри VII 
оғоз меёбад.152 Малик Тичо (мабодо ин талаффузи аҷнабии ҳамон номи эро- 
нии Тиш набошад?) малики муқтадире ҳисоб мешуд. Вай ба кадом як давлати 
хориҷӣ ҳайъати сафорат фиристод; шаҳри Ки-шеро сохт, ки одатан худи 
ҳамон Кеш мегeянд. Инчунин хабар ҳаст «Шашепи» ном дигар Малик низ 
соли 642 бо тeҳфаю инъоми зиёд ҳайъати сафорат фиристода буд.153 Дар 
маъхазҳои таърихӣ дар бораи вай дигар ягон маълумот нест. Вале ин малик 

танга мебаровардааст. Дар байни тангаҳое, ки дар Панҷакент ёфт шуд, тан- 
гаҳое ҳастанд, ки дар рeи онҳо «ихшид Шашпир» навишта шудааст. Дар тан- 
гаҳо идеограммаи оромии «подшоҳ» ҳаст, ки дар тангаҳои суғдӣ унвони 
ҳокимони тамоми Суғд–ихшидҳоро ифода мекунанд. Дар натиҷаи муқоисаи 
ин маълумот маълум мешавад, ки аз ҳама аниқтарин шарҳу тавзеҳи он ҳамин, 
ки Шашпир ном малик подшоҳи тамоми Суғд буд.154 Албатта, ин фақат яке аз 
роҳҳои таъвили масъала мебошад. 
Вале ҳукмронии Кеш дар иттиҳоди Суғд тeл накашид. Инак, мувофиқи 
хабари маъхазҳо, дере нагузашта, дар байни солҳои 656–660 малики нави Кеш 
Чжаоу Шиагйе (номро Бичурин чунин хондааст; Э.Шаванн мегeяд, ки онро 
Cho-a-ho хондан даркор) мутеи подшоҳи Самарқанд шуд.155 Дар омади гап, 
малики Суғди Самарқанд андаке пештар–дар байни солҳои 650–655 подшоҳи 
тамоми Суғд шуда буд. Аз афти кор, як фурсати муайян лозим шудааст, ки 
Кеш ҳукмронии Самарқандро эътироф кунад. Фақат тахмин кардан мумкин, 
ки дар муддати ин панҷ сол дар байни Самарқанду Кеш мубориза рафтааст ва 
дар натиҷа Шашпир сарнагун шудаасту ба ҷои вай ба тахти Кеш Шиагйе 
(Шеаҳо) баромадааст. Унвони ихшиди Суғд акнун насиби Оли Самарқанд 
шуд, ки аҷнабиён онҳоро Фухуман156 мегeянд. Як силсила тангаҳои суғдӣ 
ҳаст, ки хати онҳоро, ба ақидаи О.И.Смирнова, «ихшид Варҳуман» хондан 
даркор (ба ақидаи вай, Фухуман талаффузи аҷнабии номи шоҳи суғдиён 
Варҳуман ё худ аниқтараш Аварҳуман аст)157. Номи ин подшоҳ дар катибаи 
калони суғдии Афросиёб ҳам зикр шудааст. 
Дар баробари подшоҳони умуми Суғд маликҳои маҳаллӣ ҳам вуҷуд дош- 
танд. Малики Кеш, ки акнун тобеи Оли Самарқанд буд, «ихрид» ном унвони 
меросӣ дошт.158 
Дар маъхазҳои хитоӣ мулки Бухоро Ан, Нэуми, инчунин Бу-хо (Poғ-ho) 
номида мешуд ва унвони малики он чжаоу буд. Насаби маликҳои Бухоро ва 
Самарқанд як буд. Дар чоряки дувуми асри VII дар Бухоро Алинга (номи eро 
Яъқубӣ, 1892, с. 299. 
Умуман дар он ҷо хеле пештар аз ин оли мустақиле буд. Дар асрҳои V– VI шоҳони 
Кеш тангае мебароварданд, ки дар рeи он расм ҳаст ва дар пушти танга сурати 
ҳокимест, ки шер ё махлуқи шермонанди ба пои қафояш истодаро бо шамшер 
меза- 
над. Таклиф кардаанд, ки хати суғдии ин навъ тангаҳоро «Подшоҳи Кеш (?)» 
хондан 
даркор (Кабанов С.К., 1961, с.137 ва мобаъд; Лившиц В.А., Луконин В.Г., 1964, с. 
170, эзоҳи 110). 
Бичурин чунин хондааст; Э.Шаванн таклиф мекунад, ки Ho-ling-kia хонда ша- 
вад) ном шахсе малик шуд. Маъхази хитоӣ хабар медиҳад, ки Оли Бухоро «аз 
насл ба насл бист пушт ҳукмронӣ мекунад»,159 яъне чанд аср ҳукмронӣ карда- 
аст. 
Дар ноҳияи Бухоро тангаҳои скифатии (яъне фурeхамидаи) мисин дар 
муомилот буд, ки дар рeяш ба суғдӣ «шоҳ Асвар» навишта шуда буд. 
Мувофиқи мадракоти палеографӣ ин тангаҳо ба асрҳои IV-V нисбат дошта- 

нашон мумкин. Номи шоҳ эронист ва маънояш «аспсавор» аст. Аз рeи хати 
тангаҳо маликҳои Бухоро ду унвон доштаанд, ки маънои яке «шоҳ» ва маънои 
дигараш «ҳоким» будааст.160 
Мулки Панҷакент мулки мустақили муҳим буд. Ба ҳайъати он ғайр аз 
ноҳияи худи Панҷакент (он замонҳо номаш Панҷ буд) дар ибтидои асри VIII 
атрофи болооби Зарафшон ҳам дохил мешуд. Дар ҳуҷҷатҳои суғдие, ки аз 
кeҳи Муғ ёфта шуд, Моҳиён (ба маънои «Маҳтобӣ»), Паргор (яъне «Замини 
болои кeҳ» - Фалғари ҳозира), Кштут (Кштути ҳозира), Мартушкат (Маст- 
чоҳи ҳозира) ном бурда мешавад. Дар ин ноҳия бисёр деҳаҳо буд. Дар ин ҷо 
деҳаҳои Мадм ва Қум (алҳол бо ҳамин ном вуҷуд доранд), Заровадк (Зеробо- 
ди ҳозира), Эскотар («Замини болоӣ», Искодари ҳозира), Хшиканд (Хушекати 
ҳозира), Варз («Баланд», Варзи Манори ҳозира), Курут (Курути ҳозира), 
Фатмив (Фатмеви ҳозира), Пахут (Похути ҳозира), Эртмаут (Фалмоути ҳози- 
ра), Шавкат («Шаҳри сиёҳ», Шватки ҳозира) зикр гардидаанд. Водии Яғноб 
ҳам ба мулки Панҷакент дохил мешуд. Аз афти кор, дигар ноҳияҳои Пэтаман 
(Бутамони асри миёна), яъне дар ин маврид ноҳияҳои кeҳҳои ҳисор ва За- 
рафшон ҳам ба ҳайъати мулки Панҷакент дохил мешуданд ё ба он тобеъ бу- 
данд. Масалан, дар ҳуҷҷатҳои Муғ деҳаи ҳозираи Анзоб161 ном бурда шуда- 
аст. 
Тангаҳои сершумори Панҷакент - Панҷро муҳаққиқон батафсил тадқиқ 
мекунанд. Муқаррар шуд, ки дар Панҷакент - Панҷ оли маҳаллие ҳукмронӣ 
мекард (вале номи намояндагони оли мазкур ба ҷуз баъзе истисноҳо то ҳол 
муайян нашудааст). Дар айёми вазнинтарини вуҷуди Суғд - дар чоряки якуми 
асри VIII дар натиҷаи ҳамлаи арабҳо мақоми мулки Панҷакент хеле боло шуд 
зеро дар ибтидо вай ба толону тороҷи арабҳо гирифтор нашуда буд. ҳокими 
Панҷакент - Диваштак, ки худ аз авлоди шоҳон набуд (дар ҳуҷҷати В-4 кeҳи 
Муғ номи падари вай Едхшетака бе унвони «шоҳ» зикр шудааст), ба тахти 
Самарқанд ва ба унвони «шоҳи Суғду ҳокими Самарқанд Диваштак» иддао 
дошт ва, аз афти кор, муддате ба ин мартаба ҳам расида буд. 
Дар баробари мулкҳои калон мулкҳои хурд ҳам бисёр буданду баъзеи 
онҳо танга ҳам мебароварданд. Дар «Самитан» ном деҳаи Суғд (дар ҷои Ку- 
шонияи қадим, яъне заминҳои деҳаҳои имрeзаи Метан, Пойариқ, Чалак) мар- 
кази мулки хурде буд, ки ҳокими он аз номи худаш тангаи биринҷӣ сикка ме- 
зад.162 
Тақвияти баъзе мулкҳои алоҳидаи иттиҳоди Суғд аз маълумоти 
маъхазҳои таърихӣ, археологӣ ва нумизматӣ бармеояд. ҳокимияти марказии 
шоҳи Суғд суст мешавад, танг мегардад. Дар бораи масоҳати иттиҳод аз чанд 
маъхаз маълумот гирифтан мумкин аст. Соли 712 арабҳо ба писари ихшиди 
Суғд - Гурак ваъда додаанд, ки eро «подшоҳи Самарқанду атрофу ноҳияҳои 
он, Кеш ва Насафу шаҳру қалъаҳои он» хоҳанд кард. Ба ҳайъати иттиҳоди 
Суғд инчунин Ми (Моймурғ) ва Сао (Кабудон ё Иштихон)163 ва эҳтимол, 
баъзе дигар мулкҳо низ дохил мешуданд. Калонтарин мулки иттиҳоди Суғд - 
Бухоро истиқлол ёфт ва ба тахти он оли бухорхудотҳо164 нишаст. Дар тан- 
гаҳои намояндагони оли мазкур унвони онҳо «Шоҳи Бухоро» зикр шудааст.165 

Вилоятҳои Суғд бо дигар вилоятҳои Осиёи Миёна робитаҳои дипломатӣ 
доштанд ва ба дигар вилоятҳо ҳайъати сафорат мефиристоданд ва аз дигар 
вилоятҳо ҳайъати сафорат қабул мекарданд. Дар сурати Афросиёб, бешубҳа, 
омадани яке аз чунин ҳайъатҳои сафорат ва маросими дар Самарқанд қабул 
шудани онҳо инъикос ёфтааст. Аз навиштаҷоти суғдии таги ин сурат порчаи 
зерин боқӣ мондааст: «Вақте шоҳ Вархуман (зодаи) Унаш назди вай (яъне са- 
фир) омад ва (сафир) лаб кушод: «Манам дапирпати (сардори дабирон.- Б.Ғ.) 
Чағониён, номам Бeкарзод. Аз шоҳи Чағониён Тeронтош омадам, ба 
Самарқанд назди шоҳ барои изҳори ҳурмат ва инак, пеши шоҳ истодаам бо 
эҳтиром. Ва ту (шоҳо) нанмо шубҳае аз ман, на аз худоёни Самарқанд ва на аз 
катибҳои Самарқанд (шояд ба маънои китобҳои динӣ бошад.- Б.Ғ). Ман хуб 
воқифам ва нахоҳам расонд зиёне ба шоҳи (Самарқанд). Бодо, шоҳо, давлатат 
зиёда». Ва шоҳ Вархумон (зодаи) Унаш eро рухсат дод. Он (гоҳ) лаб кушод 
дапирпати Чоч...» 
ҳуҷҷатҳои архиви Муғ ривоят мекунанд, ки бо бисёр вилоятҳои Осиёи 
Миёна, аз ҷумла, бо Чоч, Истаравшан, Фарғона ва ғ. муносибатҳои 
дипломатӣ амал дошт. Бисёр маъхазҳо ҳикоят мекунанд, ки аз Суғд ба хориҷи 
Осиёи Миёна ҳайъати сафорат ва аз давлатҳои гуногун ба ин ҷо ҳайъати са- 
форат меомад. 
 

Обёрӣ. Хоҷагии қишлоқ 
 
Се канали асосии обёрӣ, ки заминҳои ҷануби Самарқандро шодоб мекард, 
дар асрҳои миёна аз Варағсар («Сари дарғот») ном маҳалле (ҳозир номи ин 
маҳал «Работи Хоҷа») сар мешуд. В.В.Бартолд қайд карда буд, ки аз тавзеҳу 
тафсири истилои араб маълум мешавад, ки ин канал пеш аз истилои арабҳо, 
яъне дар асрҳои VI-VII вуҷуд доштааст.166 Дар худи ҳамин давраҳо канале 
буд, ки Самарқандро аз об таъмин мекард.167 
Аз каналҳои калони тоисломӣ канали Норпайро ном бурдан даркор, ки 
он ноҳияи Кушонияро обёрӣ менамуд. Дар поёнтари Зарафшон, дар ҳудуди 
воҳаи Бухоро яке аз каналҳои дар асрҳои миёна калонтарин - канали Шопур- 
ком (баъдҳо Шофирком шуд) ном дошт ва зимнан ривояте ҳаст, ки онро Шо- 
пур ном кадом як шоҳзодаи сосонӣ сохтааст.168 Ин канал заминҳои шимоли- 
тарини воҳаи Бухоро -ноҳияҳои мулки Варзонаро шодоб менамуд, ки ҳоки- 
мони он бо бухорхудотҳо рақобат доштанду зидди онҳо меҷангиданд. Инчу- 
нин боз якчанд каналҳои калон мавҷуд буд.169 Дар воҳаи Қашқадарё ҳам ша- 
бакаи мукаммали обёрӣ амал мекард.170 
Вилояти Самарқанд ба дараҷае ободу шодоб, ба дараҷае сердолу дарахти 
пуру фаровонҳосил буд, ки аввалин волиёни араб онро «равзат-ул-амир ал- 
мeъминин», яъне «боғи халифа» номида буданд.171 
Зироат дар Суғд асосан обӣ буд, вале ин маъно надорад, ки зироати 
лалмӣ набуд, баръакс, заминҳои лалмӣ ҳам кор фармуда мешуд. Тавсифи 
умумии хоҷагии қишлоқ дар як солномаи ҳамон давраҳо чунин аст: 
«Иқлимаш нарм, барои кишти ҳамагуна ғалла мувофиқ. Мардум дар боғдорӣ 

ва обчакорӣ моҳир. Дарахт умуман месабзад. Асп, шутур, хар ҳаст».172 
Бозёфтҳое, ки ҳангоми ҳафриёти кeҳи Муғ ба даст омад, дар бораи анвои 
зироат маълумоти хеле муфассал медиҳад. Аз ин ҷо дону донакҳои гуногун ва 
боқимондаҳои ниҳоли пахта ёфт шуд.173 ҳуҷҷатҳои Муғ шаҳодат медиҳанд, 
ки дар ноҳияи Зарафшони Боло зироати асосӣ ғалла ва ангур буд. Инчунин 
ҷав, арзан ва нахeд ҳам мекиштанд.174 Истилоҳи суғдии «ғалла» аз ҷиҳати эти- 
мология ба маънои «бехта» алоқаманд аст.175 
Ғалларо дар осиёб мекашиданд. Хуҷҷати В-4-и кeҳи Муғ шартномаест 
дар бобати аз тарафи Моҳиён ном шахсе иҷора гирифтани се осиёб «бо тамо- 
ми анҳору бинову сангҳои он»; ҳаққи иҷора бо орд дода мешуд.176 Гарчанде 
дар бораи осиёбҳои он давра мо тасаввуроти мукаммал надорем, вале, ба ҳар 
ҳол, масалан, аз Афросиёб чанд санги калони осиёб ёфт шуд. Дар баробари 
осиёб дар рeзгори мардум дастосҳои хурду калон бисёр истифода мешуд. 
Дар ҳуҷҷатҳо супоришҳои зиёде ҳаст, ки ғалла, мева ва шароб дода ша- 
вад. 
Токдорӣ яке аз соҳаҳои асосии хоҷагии қишлоқ буд. 
Дар Панҷакент чархуште ёфт шуд. Чархушт чуқуриест, ки дар тагаш боз 
новачае дорад. Дар паҳлуи чуқурӣ боз як хандақча мекананд, ки он бо новае 
ба чуқурӣ пайваста аст. Девораҳои чуқурӣ ва хандақчаро бо гаҷ андова меку- 
нанд. Мумкин аст дар таги хандақча тахта ҳам мечиданд, баъд ба болои он 
янтоқи сабз меандохтанд ва ба болои янтоқ ангур рехта, онро фишор медо- 
данд. Оби ангур дар натиҷаи фишор аз байни янтоқ мегузашту ба воситаи 
новача ба чуқурӣ мерехт. Пас аз он ки оби ангур дар чуқурӣ таҳшин мегар- 
дид, онро гирифта, ба хумҳо меандохтанд. Баъзе чархуштҳои имрeзаи халқии 
тоҷикӣ ҳам маҳз чунин сохт доранд.177 
Дар солномаҳои таърихӣ маълумот ҳаст, ки дар Суғди Самарқанд шароби 
ангур бисёр буд. Хабар дода мешавад, ки дар ҳавлиҳои боён захираҳои зиёди 
он солҳо нигоҳ дошта мешуд. Мадракоти археологӣ ва ҳуҷҷатҳои Муғ 
шаҳодат медиҳанд, ки ин хабарҳо муболиға нест. Дар яке аз ҳуҷҷатҳои Муғ 
чунин супориш ҳаст: «Ба фалонӣ аз он шароби ноб бояд дод, ки канизакҳо 
менeшанд ва дар ин таъхир нашояд. Боқии шароб сар ба мeҳр шавад ва бо 
ҳамин минвол маҳфуз монад». Ин гуна хабарҳо гeё тасдиқи ривояти солно- 
маҳо мебошад. ҳатто вазифаи «сарсоқӣ» вуҷуд дошт.178 
Дар баробари токзорҳо бисёр боғҳо ҳам буданд. Дар худи ҳамон 
ҳуҷҷатҳои Муғ унвони «боғбон» зикр шудааст. Меваҳо ниҳоят хушсифат бу- 
даанд. Масалан, аз Суғди Самарқанд шафтолуе меоварданд, ки аҷнабиёнро 
дар ҳайрат мегузоштааст, зеро «ҳар яки он мисли тухми мурғобӣ калон буду 
ранги онҳо тиллоӣ метофт ва онро «заршафтолу меномиданд».179 Олуи сафеду 
зард ҳам барои фурeш ба хориҷа мерафт.180 ҳамаи ин тавсиферо, ки Сю-ан- 
сзан ба хоҷагии қишлоқи Суғд дода буд, пурра тасдиқ мекунад. 
Ба ақидаи аҷнабиёне, ки аспҳои хушзоти Самарқандро мехариданд, ин 
аспҳо ба аспҳои Фарғона монанд буданд.181 Аз Самарқанд, Бухоро, Кеш ва 
Моймурғ дар солҳои 624, 724, 726, 727, 744, 750 ба Хитой барои фурeш галаи 
аспҳои хушзоти суғдиро оварда буданд.182 Диққати муаллифони хориҷиро ин- 

чунин гeсфандони Самарқанд, ки «дунбаи бениҳоят калон»183 доштанд, ҷалб 
карда буданд, маълум, ки ин ҳамон гeсфандони машҳури думбакалон аст; 
Дар ҳуҷҷатҳои Муғ гову гeсфанду буз, аспу хару хачир зикр шудааст.184 
Дар баъзе ҷойҳои ҳамвор шутур ҳам истифода бурда мешуд.185 Шубҳае нест, 
ки дар Суғд кирмакдорӣ ҳам равнақ ёфта буд. Дар асоси ашёи хоми маҳаллӣ 
(ва ашёи аз дигар мамлакатҳо овардашуда) матоъҳои абрешимӣ, пахтагӣ ва 
пашмӣ бофта мешуд. 

 
Ҳунармандӣ Ва Тиҷорат 

 
Кeҳҳои атрофи Суғд пур аз маъданиёт аст. Мувофиқи маъхазҳои хаттӣ, 
баъзеи онҳо истихроҷ карда мешуд. Масалан, маълумоти аниқ ҳаст, ки тилло 
ва навшодир истихроҷ мешуд.186 Тилло на фақат истихроҷ мегардид, балки 
миқдори зиёди он аз Суғд, аз ҷумла, аз Кеш ва Моймурғ содир ҳам карда ме- 
шуд. 
Аз Моймурғ инчунин хeлаи металлие мекашондаанд, ки номи онро «ла- 
тун», яъне хeлаи мису руҳ тарҷума кардаанд.188 Инчунин намак ҳам истеҳсол 
карда мешуд. Намакро барои хeрок ва барои таҳияи анҷоми зинату ороиш 
истифода мебурданд. Дар маъхазҳо махсусан намаки ранга қайд карда шуда- 
аст, ки аз Моймурғ ва Кеш меовардаанд.189 
Миқдори зиёди истихроҷи маъданиёт, пеш аз ҳама, тақозои эҳтиёҷоти 
дохилӣ ва фақат қисман талаботи содирот буд. Материалҳои археологӣ оид 
ба ашёи оҳанӣ хеле гуногун аст. Ин гуна материалҳо махсусан аз ҳафриёти 
Панҷакент фаровон ба даст омад. Яке аз устохонаҳои оҳангарӣ дар ин ҷо дар 
объекти севум190 падид омад. Устохона аз ду бинои пайваст иборат аст. Дар 
яке аз ин биноҳо дар суфаи паст хуме чаппа шинонда шудааст, ки он вазифаи 
кeраро адо мекард. Ғайр аз ин дигар асбобу анҷом ҳам ёфт шуд. Ду найчаи 
думила низ ба даст омад. Оҳангарони Суғд барои ҳосил шудани ҳарорати ба- 
ланд ду дамро якбора кор мефармуданд, ки дар натиҷа дар дамидан танаффус 
намешуд, яъне сикли дамиш анҷом пайдо мекард (дар омади гап, ҳалли ин 
муаммо дар асрҳои миёна дар назди инженерони Европаи ғарбӣ ҳам истода 
буд).191 
Дар дигар устохонаи оҳангарӣ (ки он ҳам аз ду қисм иборат аст) асосан 
ҷои кори оҳангар нағз боқӣ мондааст. Кeра даҳана ва барои дам додан сeрохе 
дорад. Андаруни кeра як тeда дажғол. Ба фарши устохона ҳам пораҳои оҳан 
ва дажғол бисёр рехтааст.192 
Инчунин белчаи кeра, афзори оҳангарӣ ёфт шуд, ки аз сандон сар карда, 
то болғаву путку фонаву исканаҳои калонеро дарбар мегирад. 
Маҳсулоти оҳангарон гуногун буд. Агар яроқу аслиҳаро ба назар наги- 
рем, анвои он хеле зиёд аст. Ин ҳам олоти меҳнат - белу табару дос ва ғ; ҳам 
масолеҳи бинокорию дуредгарӣ - мех, кашак, тиргак, ҳалқа ва ғ. буданд. Аз 
ашёи оҳанини рeзгор кордҳои гуногуни оҳанӣ, сагаки оҳанию биринҷии тас- 
маҳо, пулакчақои гуногун, қайчӣ, калид, шамъдонҳои гуногуни биринҷию 
оҳанӣ, ҷиҳози зебу зинат ва ғайраро ном бурдан мумкин аст.193 

Бо оҳангарӣ истеҳсоли яроқу аслиҳа зич вобаста буд. Оҳангарон дар айни 
ҳол яроқсоз ҳам буданд, вале аз эҳтимол дур не, ки махсус устоёни яроқсоз 
ҳам вуҷуд доштанд. 
Аслиҳаи ҳамлавари суғдиён аз аслиҳаи дурзану наздикзан иборат буд. 
Онҳо камонҳои оддию мураккаб, шофу шамшер, ханҷар, гурз, табарзин дош- 
танд. Воситаи муҳофизати бадан сипар, зиреҳ, ҷавшан ва худ ҳисоб мешуд. 
Хонандаро ба маълумоти интишоршудаи ҳафриёт ва асарҳои махсус194 ҳавола 
карда, фақат ҳаминро қайд менамоем: ёфт шудани худи яроқу аслиҳа (маса- 
лан, сипару тир аз кeҳи Муғ, пайкону пулакчаи камон аз Панҷакент ва ғ., ин- 
чунин материалҳои зиёди иконографӣ), ахбори маъхазҳои хаттӣ далолат ме- 
кунанд, ки яроқсозӣ соҳаи асосии ҳунармандӣ буд. Ин миқдори азими яроқу 
аслиҳаро фақат шумораи азими устоҳои яроқсоз тайёр карда метавонистанд. 
Меҳнати онҳо вазнину пурмашаққат буд, вақти бисёр ва маҳорати баландро 
талаб мекард. Барои мисол камони мураккабро гирем. Мувофиқи мадракоти 
таърихию этнографӣ, барои тайёр кардани як дона ин гуна камон аз як то ду 
сол вақт мерафт. Аз Панҷакент ёфт шудани пулакчаҳои устухонии танаи ка- 
мон далолат мекунад, ки ин гуна камонҳо дар Панҷакент ҳам тайёр карда ме- 
шуданд. Аслиҳаи аъёну ашроф, масалан, шамшер ва ханҷарҳои онҳо, эҳтимол, 
хеле зебу ороиш доштанду асари мукаммали баландсифати санъати 
ҳунармандӣ буданд. Дар асоси он нусхаҳои яроқу аслиҳа, ки дастраси мо гар- 
дидааст, метавон гуфт, ки яроқсозони Суғд усули таҳияи яроқу аслиҳаи шак- 
лан бадеиро аз худ карда будаанд. Дастаи ханҷару шамшерҳо асари ҳақиқии 
санъат мешуданд, аз металлҳои қиматбаҳо таҳия гардида, бо усули хотамкорӣ 
ва пулакчабандӣ зинат меёфтанд, ба онҳо шакли сари аждаҳо ва ғ. дода ме- 
шуд. Баъзе сипарҳо ҳам ба ҳамин тариқ хеле зебу зинат дода мешуданд. 
Афзалияти яроқу аслиҳаи суғдиён на фақат дар шакли зебову мукаммали 
зоҳирии он буд. Аз ин ҳам муҳимтараш ҳамин буд, ки яроқу аслиҳаи Суғд ко- 
рагар буд. Шeҳрати зиреҳу ҷавшани суғдиён дар шарқу ғарб хеле дур паҳн 
шуда буд. Соли 718 суғдиён чун тeҳфа ба Хитой зиреҳ оварданд. Яроқсозони 
Хитой дар асоси ҳамин зиреҳи суғдиён зиреҳсозиро ёд гирифтанд ва дере на- 
гузашта дар лашкари хитоиён чунин зиреҳҳо пайдо шуданд.195 
Суғди Самарқанд инчунин макони «ашёи бадеии»196 баландсифат буд. 
Номи баъзеи он ашёро мо аз рeи маъхазҳои хаттӣ медонем. Ин ашё чилимҳои 
қиматбаҳо, атрдонҳои хурди аҷоиб мебошанд. Аз Самарқанд, Моймурғ, Кеш 
ба дарбори подшоҳони аҷнабӣ чун инъом сангҳои қиматбаҳо ва ашёи аз 
сангҳои қиматбаҳо сохташуда мебурданд. Масалан, аз Самарқанд гулдоне 
оварда будаанд, ки аз карнелиан сохта шудааст.197 
Дар расмҳои рeи девор бисёр ашёи заргарӣ: табақҳо, қадаҳҳо, ҷомҳо ва ғ. 
тасвир шудаанд. Баъзе ашёе, ки берун аз ҳудуди Осиёи Миёна ёфт шудаанд 
(масалан, табақи нуқрагине, ки дар деҳаи Кулагиш собиқ губернияи Перм ёф- 
ташуда, алҳол дар Эрмитажи давлатӣ маҳфуз аст), низ аз ҷумлаи асарҳои 
санъати заргарии суғдиён мебошад198 ва дар ин табақ саҳнаи ҷанги тан ба тан 
тасвир шудааст. Дигар асари санъати заргарии суғдиён гуфта баъзан ҳамон 
табақеро мегeянд, ки дар он саворе тасвир шудаасту ба тарафи шери ба вай 

ҳамлакарда тир мепаронад.199 Вале ин даъво асоси кофӣ надорад, зеро хати он 
суғдӣ нест ва дар он равшан номи шахсе навишта шудааст, ки бо супориши 
вай ин табақро тайёр карда будаанд. Таҳлили лингвистӣ ба ақидае меоварад, 
ки табақи мазкур, эҳтимол, дар Эрон, дар давраҳои баъди сосониён сохта шу- 
дааст. 
Ба туфайли ҳафриёт бисёр ашёи заргарӣ: гeшвораҳои тиллоии олиҷаноби 
ақиқсанги фирeзачашми марвориднигин, ангуштаринҳои нигинашон аз 
сангҳои қиматбаҳо ва нимқиматбаҳо ва шаддаҳои мухталифи рангинкамони 
рахшону пурнур ёфт шуданд, ки мисли шабнами саҳарии рeи барги гул партав 
меафканад. 
Дар Суғд ҳунари бофандагӣ хеле ривоҷ ёфта буд. Ба ин бозёфтҳои 
археологӣ ва хабарҳои маъхазҳои хаттӣ далел аст. Дар Қалъаи Муғ қариб 150 
намунаи матоъ ёфт шуд. Гарчанде ин матоъҳо хеле фит гаштааст ва танҳо по- 
раҳои он боқӣ мондааст,201 ба ҳар ҳол имкон медиҳанд, ки бофти онҳо муайян 
карда шавад. Мувофиқи ҳисобу китоби М.П.Винокурова, аз 135 намуд матои 
Қалъаи Муғ, ки e тадқиқ кардааст, 90-тоаш пахтагин, 44-тоаш абрешимӣ ва 
фақат 1-тоаш пашмин аст (И.Б.Бентович навиштааст, ки «дар байни матоъҳо 
матои пашмин ниҳоят кам мебошад»). Бофти тамоми матоъҳои пахтагин 
бофти оддии муқаррарии катонӣ аст. Худи ресмон суст ресида шудааст, тугу- 
ну гиреҳҳои зиёд дорад, ғафсиаш ҳам гуногун аст. Худи матоъ он қадар зич 
нест: дар як см. кв. аз 8–10 тору 10–12 пуд, то 10–14 тору 20–15 пуд ва зимнан 
намунаҳои дурушттарини он ба катони имрeза монанд. Умуман аз рeи ғафсии 
ресмон, навъи бофт ва зичии матоъ тамоми матоъҳои пахтагинро ба чор на- 
муд тақсим кардан мумкин. Ягон намуди газвори пахтагини гулдор ёфт на- 
шуд. 
Газворҳои соф абрешимӣ ҳам чор намуд доранд. Бофти аксари онҳо му- 
раккаби киперӣ (фарангӣ) ё репсӣ буда, баъзеи онҳо катонӣ ё худ муштараки 
катонию киперӣ мебошанд. Газворҳои абрешимӣ нисбат ба матоъҳои пахта- 
гин зичтар аст: дар як см. мураббаъ то 39-40 пуд ва 39-40 тор дорад. Умуман 
барои бофтани газворҳои абрешимӣ бофанда бояд усулҳои мураккаби бофан- 
дагиро азхуд мекард. Баъзе газворҳои абрешимии Қалъаи Муғ бо усули боф- 
ти матоъҳои пахтагин бофта шудаанд ва илова бар ин, намуди газворҳои 
муштараки пахтагину абрешимӣ, ки дар боло зикр намудем, ишорат мекунад, 
ки бофандаҳо тадриҷан аз усулҳои бофти матоъҳои пахтагин ба усулҳои боф- 
ти газворҳои абрешимӣ мегузаштанд. Ба воситаи ресмонҳои гуногунранг дар 
газвор гул мепартофтанд. Нақши газвор аз қатори маинчаҳо иборат буд, ки 
дар миёнҷояш гулбарге дорад (чунин газвори гулдор дар расми рeи девори 
Панҷакент ҳаст). Инчунин нақши кунгура ҳам дида мешавад, ки дар миёнҷои 
ҳар як теғаи кунгура холе ё тарҳи дилшакле ба назар мерасад; ғайр аз ин 
нақши гули чорбарга, нақши рамзии шохаву гулу барг, нақшҳои мураккаби 
иборат аз қатори доираҳо ҳаст, ки дар дохили доира гулбарге кашида шуда, 
атрофи онро шохаву баргу гул печонида гирифтааст ва ғайраву ва ҳоказо. 
Эҳтимол, баъзе намудҳои газворҳои абрешимӣ аз Хитой ҳам омада бошанд, 
вале қисми асосии он, бешубҳа, дар худи Суғд тайёр карда мешуд. 

Пораи матои пашмин ранги сурх ва рахҳои борики кабудчаи фирeза до- 
рад. 
Албатта, барои бофти ин газворҳо дастгоҳҳои махсус мавҷуд буд. Яке аз 
қисмҳои дастгоҳи бофандагӣ - шонаи он аз Қалъаи Муғ ёфт шуд (як шонаи 
бутун ва чанд шикастапораҳои он).202 
Расмҳои рeи девори Варахша (ва дар омади гап, Панҷакент), либоси боён 
нақшу гули ниҳоят мураккаби рангобаранг дорад - аз қатори оддии маин- 
чаҳою гулбаргҳо сар карда, то тарҳи ниҳоят печ дар печи доираҳо, андаруни 
онҳо расмҳои паррандаҳо ва гурозҳо кашида шудааст.203 Дар расмҳои 
рeидевории Панҷакенти қадим матоъҳое тасвир шудаанд, ки нақши онҳо аз 
суратҳои шерфил ва парранда иборат буда, гирдогирди онҳоро шаддаҳои 
марворид гирифтааст. Либоси ашхоси суратҳои Афросиёб ҳам аз газворҳои 
пурнақшу нигор дeхта шудааст. 
Дар музейҳои мамлакатҳои Европаи ғарбӣ намунаи шоҳиҳое ҳастанд, ки 
дар онҳо расми шерҳо, гeсфандон ва гулбаргҳо ҳастанд. Алҳол ин шоҳиҳои 
рангпаридаи зардчаи тиратоб ё зарди паст ё кабуди сиёҳча мебошад. Маълум, 
ки ранги ин шоҳиҳо аввал хеле равшану гeё буду бо мурури вақт, ғайр аз ран- 
ги кабуд, дигар ҳама рангҳо хира шудааст. Масалан, муқаррар гардид, ки за- 
моне ранги ин шоҳиҳо сабзи баланд, симобӣ, гулобӣ, норинҷӣ ва сафеди тоза 
буд. Баъзе аз ин шоҳиҳо бутун аст ва андозаи ҳар як порчаи он 1,6х2,41 м бу- 
да, имкон медиҳад, ки андозаи дастгоҳҳои бофандагӣ ҳам муайян карда ша- 
вад. Ба ақидаи муҳаққиқон нақши комил иборат аз қатори доираҳое буд, ки 
бо изораи мавҷдор фаро гирифта шудааст. 
Дар пушти газворе, ки дар шаҳри Юи (Белгия) маҳфуз мебошад, бо сиёҳӣ 
хате навиштаанд, ки В.В.ҳеннинг онро чунин хондааст: «дарозиаш 61 ваҷаб 
занданичӣ». Мутахассиси номии газворҳои қадимӣ Д.Шепард ин гуна ма- 
тоъҳоро дар дигар музейҳо ҳам ёфта, хусусияти онҳоро муайян намуд. Вай 
нишон дод, ки ин газворҳо аз шоҳиҳои хитоӣ фарқи калон доранд ва ин намуд 
газворҳоро газворҳои суғдӣ номид. А.М.Беленитский ва И.Б.Бентович бо ис- 
202 Винокурова М.П., 1957, с. 17-32. 
203 Шишкин В.А., 1963, с. 158-159, 220-221. 258 
боту далелҳои иловагӣ ин ақидаро тақвият доданд. Дар маъхазҳои хитоӣ ва 
дар маъхазҳое, ки воқеаҳои истилои арабҳоро тасвир менамоянд, дар бораи 
газворҳои абрешимӣ бисёр сухан меравад (яке аз намудҳои он шоҳиҳо 
«занданичӣ» ном дошт).204 
Мо дар болои дeхти либосҳои мардонаву занона, дар бораи намудҳои он 
ва ғ. таваққуф намекунем. Фақат ҳаминро мегeем, ки аз рeи расмҳои рeи де- 
вор ҳамаи онҳоро равшан муайян кардан мумкин аст.205 
«Суғдиён, - менависад И.Б.Бентович, - чармгариро нағз медонистанд». 
Мешии хушсифати олиҷаноб ба ҷои коғаз мерафт. «Масалан, ҳуҷҷати 
машҳури арабӣ (аз Қалъаи Муғ.- Б.Ғ.) маҳз дар чунин мешӣ навишта шуда- 
аст. Чарми зардчатоби тунук рeкаши сипари чeбин гардидааст. Пораҳои қут- 
тичаи чeбин ҳам бо чарми сиёҳи заррингул рeкаш шудааст. Сарпeши сабади 
чоркунҷа ҳам як қабат чарми ранга дорад. Мeзае ҷолиби диққат аст. Дeхти он 

айнан дeхти ҳамон муккиҳоест, ки дар кeҳистон тоҷикони имрeза 
мепeшанд.206 Маълум, ки ғайр аз ашёи чармини дар ҳуҷҷатҳои Муғ зикршуда 
чармгарон афзори аспу ароба, тасма, ғилоф барин чизҳоро ҳам тайёр мекар- 
данд. Дар ҳуҷҷатҳои хаттии Қалъаи Муғ «пeсти гeсфанд», «пeсти барра» ном 
бурда мешавад, агар гап аз чарм равад, онро боз ҳам тасниф карда, «пeсти 
оҳу», «пeсти гови қисир», «пeсти ҷавона» гуфтаанд, пeсти ранга ҳам зикр шу- 
дааст.207 
Мухтасар бошад ҳам, тамоми навъҳои ҳунармандиро тавсиф кардан аз 
имкон берун аст. Фақат ҳаминро қайд менамоем, ки ҳунарҳои устухонтарошӣ, 
наҷҷорию дуредгарӣ, кулолӣ ва ғ. хеле тараққӣ карда буд. 
Ривоҷи ҳунармандӣ, алалхусус, ривоҷи ҳунармандӣ дар шаҳр боиси 
равнақи ҳам савдои дохилӣ ва ҳам савдои хориҷӣ гардид. Якчанд маъхазҳо 
менависанд, ки суғдиён дар тиҷорат «маҳорат» доранд. Таълими бача аз 
панҷсолагӣ сар шуда, аввал савод меомeхтанд, сипас, баъди ба синни муайяни 
балоғат расидан ба онҳо тиҷоратро ёд медоданд. Ҷавонон 20-сола шуда, ба- 
рои тиҷорат ба мамлакатҳои хориҷа мерафтанд. Маъхазҳо хабар медиҳанд, 
ки «аксари мардум ба фоида рағбати зeр дорад».208 
Савдои хориҷӣ бо роҳҳои бисёр ба мамлакатҳои шарқ ва ғарб, инчунин 
ба аҳолии даштҳои шимол бурда мешуд. Масалан, робитаҳои тиҷоратии Оси- 
ёи Миёна ва Византия хеле равнақу ривоҷ дошт. Як қисми ин тиҷорат ба во- 
ситаи Эрон ва қисми асосии он ба воситаи Кавкази шимолӣ анҷом дода ме- 
шуд. Ба Суғд аз Византия шоҳӣ меоварданд. Дар Суғд аз рeи намунаҳои онҳо 
шоҳиҳои аҷоиб мебофтанду боз ба ғарб бурда мефурeхтанд. Дар сағонаи 
Мошенная Балка (дар Кавкази шимолӣ) пораи шоҳии суғдӣ ёфт шуд, ки 
тақлидан ба шоҳиҳои Византия бофта шудааст, вале аз рeи бисёр хусуси- 
ятҳояш маълум, ки шоҳии суғдӣ мебошад.209 
204 Беленицкий А.М., Бентович И.Б., Беленицкий А.М. ва дигарон, 1963. 
205 Сюан-сзан дар бораи Суғд навиштааст: «Кас ҳар қадар бойтар бошад, ҳамон 
қадар 
бештар eро ҳурмат мекунанд, вале зоҳиран бой аз камбағал фарқ надорад, ҳатто 
бойтарин одамон бо қаноат мехeранду бо қаноат либос мепeшанд» (Веа1s., 1906, I, 
р. 27). Вале ин «демократизм» танҳо зодаи хаёлоти Сюан-сзан аст, зеро мадракоти 
археологӣ ва материалҳои археологӣ оид ба сарулибос ин гапҳои eро тасдиқ наме- 
кунанд. 
Аз «роҳи абрешимӣ»-и Кавкази шимолӣ на фақат шоҳиворӣ, балки бисёр 
дигар молҳо кашонда мешуд. Дар ин бобат табақи византӣ, ки аз атрофи Кун- 
гур ёфт шуд, ҷолиби диққат мебошад. Бешакку шубҳа, тасвироти онро то- 
ревтҳои византӣ кандаанд. Византӣ будани табақро ҳамин ҳам тасдиқ меку- 
над, ки дар он мeҳри устои византӣ ҳаст. ҳамоно табақ дар Византия дар чо- 
ряки дувуми асри VI сохта шудааст. Сарфи назар ба ҳамаи ин дар табақ бо 
хатти суғдии бухороӣ «подшоҳи Бухоро фалонӣ» канда шудааст. Мувофиқи 
таҳлили палеографӣ, хат ба охири асри VI ва аввали асри VII тааллуқ дорад. 
Пас маълум мешавад, ки маҳсули устоҳои византӣ баъди тайёр шудан дере 
нагузашта то ба Суғди Бухоро расидааст210. 

Бисёр молҳои суғдӣ - аз сангҳои қиматбаҳову ашёи он сар карда, то мато- 
ву газворҳои аҷоиб ба Осиёи Марказӣ ва ба Хитой бурда фурeхта мешуд. 
Хуллас, ҳаҷми савдои берунӣ хеле калон буд. Дар баробари он савдои 
дохилӣ ҳам ривоҷ меёбад. Дар ин бора хеле бисёр сикка зада шудани тангаҳои 
мисин, алалхусус, тангаҳои биринҷӣ шаҳодат медиҳад. 
Муомилоти пул дар асрҳои V–VII Суғд дуруст тадқиқ нашудааст. Бисёр 
тангаҳо, масалан, тангаҳои димнаи Варахша то ба ҳол нашр нагардидааст. Аз 
асри V сар карда, дар Осиёи Миёна тангаҳои нуқрагине бароварда мешуд, ки 
он тақлид ба тангаҳои сосонии Пирeзи I (солҳои 459–484) буд. Дар водии За- 
рафшон чанд ганҷинаи ин тангаҳо ёфт шуд (дар ҳар як ганҷина садҳо дона 
танга буд). Ғайр аз ин тангаҳое буданд, ки тақлидан ба тангаҳои сосонии Ва- 
рахрани V (солҳои 420–438) бароварда мешуданд. Сонитар ин тангаҳо дар 
Суғди Бухоро воситаи асосии муомилот мешаванд. Ин тангаҳоро одамон 
«дирамҳои бухорхудотӣ» ё «тангаҳои бухорхудотӣ» меномиданд. Шарқши- 
носи рус П.И.Лерх211 оид ба ин тангаҳо махсус асар навиштааст. Сипас, 
онҳоро бисёр нумизматҳо, аз ҷумла Д.Уокер212 ва Р.Фрай213 тадқиқ карданд. 
Забоншиносон ба кушодани рамзи хати рeи тангаҳо машғул шуданд. Ба 
ақидаи ҳеннинг, дар рeи тангаҳо «Шоҳи Бухоро» навишта шудааст.214 Ну- 
мизматҳо мувофиқи санаи сикка тангаҳоро ба гурeҳҳо тасниф намуданд; дар 
бораи макони сикка зада шудани онҳо тахминҳо ҳаст, вале алҳол ягон қарори 
қатъӣ нест. 
Масалан, дар Суғди Самарқанд дар муомилот тангаҳои маҳаллии 
биринҷӣ буданд, ки хати суғдӣ ва дар рeи худ расми ду одамро доранд. Вале 
пули асосӣ ин тангаҳо не, балки тангаҳое буданд, ки дар миёна сeрохи 
чоркунҷае доранд ва аз чоряки дувуми асри VII сикка зада мешуданд. Чи 
қадар бисёр будани ин тангаҳоро ҳамин факт равшан мекунад, ки аз як худи 
ҳафриёти Панҷакент чандин ҳазор ин гуна танга ёфта шуд. Дар рeи танга ду 
аломат ҳаст, ки гeё «герб»-и подшоҳиро ташкил медиҳанд ва дар пушти танга 
номи подшоҳ ва унвони вай сабт шудааст. Аз рeи гуногун будани вазну андо- 
заи ин тангаҳо, ки дар давраҳои гуногун ҳар хел мешуд, гуфтан мумкин, ки 
тангаҳои мазкур чанд қимат дошт. 
Тангаи тилло, аз рeи ахбори маъхазҳои хаттӣ, дар муомилот иштирок на- 
дошт, гарчанде дар катибаҳои суғдӣ «динор» ном истилоҳе дучор мешавад, ки 
ба маънои «тангаи тилло» омадаасту чун меъёри баҳои ин ё он чиз хизмат ме- 
кард. 
Дар ҳуҷҷатҳои Қалъаи Муғ аксаран тангаҳои нуқрагин - дирҳамҳо зикр 
шудаанду танҳо як бор тангаи мисро ном бурдаанд. 
Ин ҳолат ба таркиби тангаҳои аз Панҷакент ёфтшуда ҳеҷ мувофиқ намео- 
яд, зеро дар Панҷакент аз ҳама бештар тангаҳои биринҷӣ ёфт шудаанд. Аз 
афти кор, дар рeзгори рeзмарра ва харидуфурeши бозор асосан тангаҳои 
биринҷиро кор мефармуданд, ки ин аз равнақи муомилоти пулӣ далолат ме- 
кунад; агар пули доду гирифту харидуфурeш хеле калон бошад ва ё арзиши 
харидуфурeшро дар ҳуҷҷат қайд карданӣ шаванд, дар ин сурат арзишро бо 
тангаҳои нуқра – дирҳамҳо ифода мекарданд. 

Ба қудрати иқтисодии Суғд ҳамин чиз далолат мекунад, ки тангаҳои их- 
шидҳои Суғд дар ҷойҳои хеле дур аз Суғд ёфт шудаанд. 
 

Мустамликадории Суғдиён 
 
Мустамликадории суғдиён дар ин давра, аз як тараф, ба ҳаёти тиҷоратию 
иқтисодӣ ва, аз дигар тараф, ба протсессҳои умумии иҷтимоию иқтисодӣ ва 
сиёсӣ вобаста буд, ки дар дохили худи ҷамъияти суғдиён ҷараён дошт. 
Яке аз самтҳои мустамликадории суғдиён ҳафтруд буд. Дар миёнаҳои ас- 
ри VII Сюан-сзан ҳафтрудро аллакай кишвари Су-ли, яъне Суғд номидааст.215 
Наршахӣ вақте дар бораи шeриши Абрeй ҳикоят мекунад, баъзе воқеаҳоеро 
низ меорад, ки каму беш бо мустамликадории суғдиён алоқаманд мебошад. 
Дар асри ХI Маҳмуди Кошғарӣ дар бораи Суғд бисёр маълумоти гаронбаҳо 
овардааст. Вай мардуми ин ноҳияро «суғдак» номида, менависад, ки «марду- 
ми сокини Баласоғун аз он Суғде омадаанд, ки байни Бухоро ва Самарқанд 
ҷой дорад, вале либосу кирдори онҳо туркӣ шудааст». Дар асрҳои Х–ХI дар 
топонимияи ҳафтруд бисёр номҳо суғдӣ буд.216 
А.Н. Бернштам маълумоти маъхазҳои хаттӣ ва мадракоти археологиро 
муқоиса намуда, ақидае пеш ниҳод, ки ҳафтрудро мустамлика кардани 
суғдиён ду марҳала дошт – марҳалаи аввал дар асрҳои III–V (ё IV) ва 
марҳалаи дувум аз асри VII ва зимнан марҳалаи дувум боз чанд давраҳо дошт, 
ки ба истилои арабҳо ва тохтутозҳои Сосониён алоқаманд мебошад. Вай ба 
пайвасти маданияти муҳоҷирони суғдӣ ва маданияти кeчманчиён диққати ка- 
лои додааст.217 Дарвоқеъ, ҳафриёти минбаъдаи археологӣ нишон дод, ки дар 
водии Чу осори ҳаёти мутараққии муқимӣ аз асрҳои V–VI пайдо шудаанд.218 
Бешакку шубҳа, дар ин бобат хизмати суғдиён калон аст, зеро маҳз онҳо дар 
шаҳрҳо косибӣ ва тиҷорат мекарданду зоҳиран бо киштукор ҳам машғул бу- 
данд. Он кeчманчиёне, ки ба ҳаёти муқимӣ мегузаштанд, низ дар шаҳрҳо мас- 
кан мегирифтанд. 
Мисли давраҳои пешина мустамликаҳои Суғд дур аз ҳудуди худи Суғд 
ҳам мавҷуд буданд. Э.Г.Пуллейблэнк, ки ин масъаларо хуб тадқиқ кардааст, 
ба масъалаи мазкур чунин тавсиф медиҳад ва мо (қариб комилан) ба фикрҳои 
вай розӣ ҳастем: «Суғдиён, ки на фақат савдогарони абҷиру кордон, балки 
ҳунарманду косибони гулдаст низ буданду динҳои навро тарғиб мекарданд, 
ҳам қад-қади роҳҳои тиҷоратии Осиёи Марказӣ, ҳам дар ноҳияҳои дурдасти 
Хитой ва ҳам дар байни кeчманчиён дар дашту саҳроҳо саёҳат мекарданду 
маскун мешуданд. Натиҷаи ин, масалан, ба туркҳо таъсири маданӣ расондани 
суғдиён, аллакай маълум шудааст». Сипас, муҳаққиқ нишон медиҳад, ки 
суғдиён нисбат ба eйғурҳо низ чунин ролро иҷро карда буданд. Баъди Осиёи 
Миёнаро ишғол кардани туркҳо муносибати байни онҳо ва суғдиён, ки пеш аз 
ин ҳам вуҷуд дошт219, хеле наздиктар шуд. Дар зимни ин муносибат на фақат 
бо туркҳои ғарб мустаҳкам гардид. Дар боргоҳи хоқони туркони шарқ, дар 
Муғулистони ҳозира бисёр суғдиён зиндагонӣ мекарданд. Зиёда аз ин маълум 
шуд, ки суғдиён баъди заволи Оли Суй ба ноҳияи ҳом ҳатто соҳиб ҳам шуда- 

анд. Онҳо ба туркони шарқ итоат доштанду дар давраҳои сонитар ҳам дар ин 
ноҳия ҳукмронӣ мекарданд. Дар чоряки дувуми асри VII зери роҳбарии Кан 
Ян-тян ном самарқандӣ суғдиён маконеро дар Лоб Нор обод карда нишаста- 
анд ва дар ин ҷо, дар шаҳре, ки аҳли он кайҳо онро тарк карда будааст, мас- 
кун шудаанд ва дар ҳамин ҷо се деҳа ҳам сохтаанд.220 Яке аз ин деҳаҳо «Ток- 
зор» (Путаочэн) ном доштааст ва дар он токи бисёре будааст.221 Мувофиқи 
рeйхати аҳолӣ, ки дар миёнаҳои асри VIII тартиб дода шуда буд, дар ноҳияи 
Дунхуан дар қарияҳои суғдиён самарқандиҳо аз ҳама зиёдтар будаанд, баъди 
онҳо миқдори аҳли дигар шаҳрҳо ба тартиби зерин будааст – Бухоро, Тош- 
канд, Сао (ду Сао буд –яке Кабудон ва дигаре Истаравшан), Тахористон, Ку- 
шония, Моймурғ ва Кеш.222 
Тоҷирон, ҳунарманду косибон, рeҳониёну воизон, сарбозу лашкаркашон 
ва ғайраи Суғд дар таърихи Осиёи Марказӣ – аз Тибету Ладак (дар ин ҷо ка- 
тибаи суғдии Нeшофарин ном самарқандие ёфт шуд, ки, ба қавли вай, азми 
Тибет доштааст) сар карда, то худи Муғулистон роли муҳим мебозиданд. Дар 
бобати Туркистони шарқӣ, гуфтан лозим, ки аз ин ҷо ҳам бисёр осори катиба 
ҳои суғдӣ ба даст омада, далолат намуд, ки суғдиён дар таърихи ин кишвар 
мақоми намоён доранд ва таъсири онҳо ба тамоми ҷанбаҳои маданияти ин 
сарзамин, алалхусус, ба санъати он ниҳоят калон аст. 
 

Кашфи Қалъаи кeҳи Муғ ва ҳафриёти Панҷакенти қадим 
 
Дар тадқиқи давраҳои аввали таърихи асримиёнагии Суғд кашфиёту 
тадқиқотҳои археологӣ чунон мақому аҳамиятеро соҳиб аст, ки зоҳиран ин 
гуна мақому аҳамияти онҳо дигар дар ҳеҷ куҷо ба назар намерасад. Мо борҳо 
ба ин гуна мадракоти археологӣ истинод кардем. Дар болои материалҳое, ки 
аз Қалъаи кeҳи Муғ ва аз Панҷакенти қадим ба даст омадаанд, андак муфас- 
сал таваққуф мекунем. 
Аҳли деҳаи Хайробод (дар ҳудуди райони Айнӣ) аз давраҳои қадим ҷоеро 
медонистанд, ки онро «Қалъаи Муғ» мегуфтанд ва ин ном дар адабиёти илмӣ 
ба шакли «Қалъаи кeҳи Муғ» маъмул шуд. Дар ибтидои солҳои 30-юм аҳли 
деҳа ба ин ҷо бисёр омадурафт доштанд ва, инак, баҳори соли 1932 Ҷeраалӣ 
ном подабон як сабад ва дар он як варақ коғази абрешимӣ ёфт, ки ба кадом як 
хати аҷоиби ғалатӣ ким-чиҳо навишта шуда буд. Хатро на маҳмадоноҳои деҳа 
ва на аҳли саводи Eротеппа хонда натавонистанд. Тирамоҳ ин хабар ба гeши 
котиби райкомпартия Абдулҳамид Пeлодӣ расид, ки ба таъриху маданияти 
қадим майлу рағбати зeр дошт. Вай бо як дидан пай бурд, ки варақ варақи 
оддӣ не ва онро фавран ба Душанбе фиристод. Айнан дар ҳамон вақт, яъне 
соли 1932 бо таклифи КМ Партияи коммунистии Тоҷикистон ва ҳукумати 
республика, бо қарори Президиуми АФ СССР Базаи тоҷикистонии АФ СССР 
таъсис ёфта буд. Аввалин роҳбари он шарқшиноси оламшумул С.Ф. Олден- 
бург таъин шуд. Мутахассисонн База муқаррар карданд, ки хат ба забони 
eйғурӣ ё суғдӣ навишта шудааст ва баҳори соли 1933 расми дастнависро ба 
эроншиноси номии советӣ А.А.Фрейман доданд. Вай муқаррар кард, ки хат 

ба забони суғдӣ ва бо ҳуруфоти суғдӣ навишта шудааст. Бозёфти подабон 
кашфиёти бузурги илмӣ гардид. Осори катибаи суғдиён хеле пеш ҳам маълум 
буд (онҳо аз Туркистони шарқӣ ёфт шуда буданд). Соли 1932 катибаи суғдӣ 
маҳз дар хоки худи Суғд ёфт шуд – оре, хати суғдӣ аз худи Суғд баромад – аз 
ин хабар дили кадом олим ба тапиш намеомад!223 
А.А. Фрейман ба Душанбе омад, бо нусхаи аслии хат шинос шуд, таърихи 
ёфта шудани онро ба тафсил пурсида гирифт ва инак, ақидае пайдо шуд, ки 
дар назари аввал гeё хаёли хом менамояд - дар ҷои ёфтшудаи хат бояд боз ди- 
гар хатҳо ҳам бошад. Бо маслиҳати А.А. Фрейман ба Қалъаи Муғ як гурeҳ 
ходимони базаи тоҷикистонии АФ СССР рафтанд. Аҳли республика бо 
иштиёқи тамом мунтазирии кашфиёти нав гардид. А. Пeлодӣ дар чунин ша- 
роит тобистони соли 1933 ба кофтуков сар кард. Албатта, гуфтан даркор, ки 
вай археолог набуд ва эҳтимол, дар ин кор саҳву ғалат ҳам карда бошад, вале 
ҳар чи ҳам набошад, ба ғайрату ҷидду ҷаҳди вай қоил шудан даркор. Моҳи 
июл зиёда аз бист ҳуҷҷат ва чанд ашёи моддӣ ба даст омад. Совети Комисса- 
рони Халқи РСС Тоҷикистон барои давом додани ҳафриёт қарори махсус 
қабул карда, маблағу воситаҳои лозимиро дод. 
Тирамоҳи ҳамон сол ба сари ҳафриёт котиби илмии Базаи тоҷикистонии 
АФ СССР А.И.Василйев бо як гурeҳ олимону мутахассисон омад. Ана ҳамон 
вақт ба кофтукови қалъа шурeъ карданд; А.И.Василйев боз 21 дастхат ёфт. Бо 
қарори идораҳои роҳбарикунандаи Тоҷикистон моҳи октябр як экспедитсияи 
калону мукаммал таъсис дода шуд, ки роҳбари он А.А.Фрейман буд. Ноябри 
соли 1933 А.И.Василйев дар ҳайъати ҳамин экспедитсия Қалъаи кeҳи Муғро 
кофтуков кард. Сонитар (дар соли 1947) Л.Воронина кори А.И.Василйев сар 
кардаро анҷом дод. 
Кeҳе, ки дар болои он харобаи қалъа ҷой дорад, як ҳарсанги босалобати 
яклухти ҳаштодметраест, ки дар соҳили чапи дарёи Зарафшон, дар қарибии 
бо он ҳамроҳ шудани дарёчаи Қум воқеъ гардидааст. Се тарафи ин харсанг об 
ва тарафи чорумаш роҳи росту фарози мушкилгузар мебошад. Майдончаи 
болои кeҳ замоне девори сангин доштааст ва қалъа ба ин сабаб қариб тамо- 
ман фатҳнопазир мешуд. Дар ин майдонча харобаи биное менамояд, ки замо- 
не дуошёна будааст. ҳангоми оғози ҳафриёт фақат харобаҳои ошёнаи якум 
менамуду бас. Иморат шаклан росткунҷаи нобаробаре буду паҳлуҳои он 18,5– 
19,5 м буд. Ошёнаи якум чунин биноҳо дошт: чор хонаи дарозу борик, ки ба 
қадди иморат баробар буданд (бари ҳар як аз ин хонаҳо 1,9-2,25 м) ва дар ши- 
моли ин хонаҳо долони аз ин ҳам бориктари кeндаланге буд, ки тамоми он 
чор хонаро ба ҳам мепайваст. Аз ин долон даре ба берун кушода мешуд. Таҳ- 
223 И.Ю. Крачковский ин воқеаро чунин ба қалам додааст: «Соли 1932 
эроншиносониЛенинград ҳама сахт ба ҳаяҷон омаданд - овоза паҳн шуд, ки дар 
Тоҷикистон ким-чи хел дастнависҳои суғдӣ ёфт шудааст. То ба ҳол дар худи Суғд 
ин хел чизҳо ёфт нашуда буд, фақат дар мулкҳои туркистонии он ёфт шуда буд. 
Дар ин мобайн овоза зeртар шуд, ки дар Қалъаи Муғ дар соҳили Зарафшон ким-
чи гуна осори архив ёфт шудааст» (Крачковский И.Ю., 1945, с. 94). 
курсии деворҳо аз хишти пухта ва сардевориҳо аз хишти хом буд. Худи бино 

калон нест. Ягон зебу ороиш надорад ва як қалъаи муқаррарии дидбонӣ аст. 
Дар рафти ҳафриёт маълум шуд, ки ҳуҷҷатҳо (шумораи онҳо аз 80 гузашт 
ва аз ҷумлаи онҳо 74-тоаш суғдӣ буд) дар баландии 50-70 м аз фарш, дар таги 
шикастапораҳои фурeрафтаи шифт хобидаанд. А.И.Василйев дуруст тахмин 
кард, ки бино аслан дуошёна буду ҳуҷҷатҳо дар ошёнаи дувум меистоданд. 
Дар рафти ҳафриёт на фақат ҳуҷҷат, балки бисёр ашёи маданияти моддӣ низ 
ба даст омад ва номгeи онҳо ба 400 расид. Алалхусус, сафолот бисёр аст. 
Ашёи бофта - сабадҳои гуногун ҷолиби диққатанд. Ин сабадҳо ниҳоят бо ҳав- 
сала бофта шудаанд ва тарзи бофти онҳо бо бофти тоҷикони Помир шабоҳат 
дорад. 
Ашёи чeбинро махсус қайд кардан даркор – карсону табақ, тугмаву сагак, 
белу қошуқ барин чизҳо хеле бомаҳорат сохта шудаанд. Сандуқчаи чeбине 
кирои зикр аст, ки бо чарми сиёҳи тунук рeкаш гардидааст ва дар сарпeши он 
ба шакли ситораҳои ҳаштгeшаи сурх нақши аҷоибе ҳаст. Дигар ашёи нодир 
сипари чeбин аст, ки низ рeкаши чармин дорад ва дар рeи он сурати ранго- 
ранги аспу савори мусаллаҳ кашида шудааст. Матоъҳое, ки аз он ҷо ёфт шу- 
даанд, асосан пахтагӣ, абрешимӣ ва пашмӣ мебошанд. Алалхусус, сарги- 
ракҳои тeрӣ ҷолиби диққат аст, ки аз ресмони пахтагӣ бофта шудааст ва осо- 
ри бағоят аҷоибу олисифатва беҳамтою бесобиқаи санъати тeрбофии Осиёи 
Миёна мебошад.224 Аз ҷумлаи асбоби ҷангӣ ғайр аз сипаре, ки дар боло зикр 
кардем эҳтимол, ин сипари ҷангӣ не, балки сипари маросимӣ ҳам бошад), боз 
ғилофи чeбини ханҷар, пайконҳои оҳанӣ, тирҳои найӣ, чeбӣ ва чeбунайиро 
номбар кардан даркор. Инчунин ашёи шишагин, шаш дона танга ва 
боқимондаҳои зироат ёфт шуд. 
Тамоми ин бозёфти фаровон дар бораи хусусияти маданияти моддии 
суғдиён бори аввал маълумоти муфассал дод ва кашфиёти ҳуҷҷатҳои хаттӣ, ки 
бозёфти беамсоли даврон ҳисоб мешуд, дарак медод, ки баъди кушодани рам- 
зи он роҷеъ ба таърих ва маданияти маънавӣ мадракоти гаронбаҳо ба даст 
хоҳад омад. Ба шарофати меҳнати пурмашаққату шадиди А.А.Фрейман ку- 
шодани рамзи дастхатҳои суғдӣ оғоз ёфт ва ин корро шогирдони вай 
М.Н.Боголюбов, В.А.Лившитс, О.И.Смирнова анҷом доданд, матнҳои араби- 
ро И.Ю.Крачковский ва В.А.Крачковская хонда, шарҳ доданд. 
Тадқиқи ин материалҳо имкон дод, ки санаи бунёди Қалъаи Муғ ва дав- 
раи истеҳсоли ашёи он аниқ муайян карда шавад. Роҳнамо як ҳуҷҷати арабӣ 
шуд, ки дар матни он В.А.Крачковская ва И.Ю.Крачковский зуд номи «Дива- 
сти»-ро хонданд (суғдиёнро «Диваштич», «Диваштак» мегуфтанд) ва ин ном 
дар маъхазҳои роҷеъ ба Осиёи Миёнаро истило кардани арабҳо зикр шудааст. 
И.Ю.Крачковский баъди 10 соли ин кашфиёт дар китобаш «Над арабскими 
рукописями» («Дар сари дастнависҳои арабӣ») тафсилоти воқеаро хеле аниқу 
дақиқ ва бо обуранг тасвир кардааст. Дар хотима вай гуфтааст: «Дар ҳақиқат, 
номи Диваштич мифтоҳи тамоми кор гардид – яъне на фақат хати арабиро 
фаҳмонда дод, балки барои тадқиқи ҳуҷҷатҳои суғдӣ заминаи мустаҳкам фа- 
роҳам овард. Диваштак ҳокими суғдиён будаасту маҳз боқимондаҳои архиви 
вай дар Қалъаи Муғ ба дасти экспедитсия афтодааст. Номи дигар волии араб, 

ки Диваштич мактубро ба вай ирсол карда буд, ба осонӣ муайян шуд ва маҳз 
224 Дар маъхазҳои хитоӣ як навъ ашёи бофта зикр шудааст, ки аз Самарқанд 
меовардаанд ва Э.Шэфер номи онҳоро «haiқ ӣқocade» тарҷума кардааст (Schafeқ 
E.N.,1963, р.202), вале аниқ муайян карда натавонистааст, ки он чӣ бошад. Шояд ин 
чиз худи ҳамон саргиракҳои тeрӣ бошад, ки аз Қалъаи Муғ ёфт шуд. 
ҳамин ном имкон дод санаи мактуб аниқ карда шавад ва он соли садуми 
ҳиҷрӣ, яъне тақрибан солҳои 718–719 будааст». 
Аллакай феврали соли 1934 дар Ленинград, дар маҷлиси Академияи 
фанҳо, ки ба экспедитсияи Қалъаи Муғ бахшида шуда буд, натиҷаи он, аз 
ҷумла, аввалин кeшиши кушодани рамзи дастнависҳои суғдӣ ва хондани 
ҳуҷҷатҳои арабӣ арз карда шуд. И.Ю.Крачковский хеле дуруст гуфтааст, ки: 
«...Ин тантана буд, тантанаи экспедитсия буд, ки илмро бо маълумоти 
бесобиқа ғанӣ кард, ин тантанаи илм буд, ки қудрати худро равшан нишон 
дод ва дар пеши назари ҳама дониши моро ба зинаи баландтаре баровард.225 
Фақат ҳаминро илова кардан даркор, ки ба ин тантана ҳам як подабони 
оддӣ ва ҳам котиби райкомпартия ва ҳам роҳбарони идораҳои республикавӣ 
ва ҳам шарқшиносони оламшумули советӣ саҳми худро гузоштанд. 
ҳамаи ин диққати олимонро ба ҳавзаи болооби Зарафшон кашид. Дар он 
вақтҳо дар Тоҷикистон муассисаҳои археологӣ вуҷуд надоштанд, вале олимо- 
не буданд, ки мехостанд гузаштаи республикаро тадқиқ намоянд. Яке аз 
ҳамин гуна одамони ташаббускор археологи кишваршинос В.Р.Чейлитко ном 
шахси кордони боғайрате буд. Вай солҳои 1934-1937 ҳавзаи болооби Зараф- 
шонро тадқиқ карда, аз ҷумла, дар Панҷакенти қадим андак ҳафриёт гуза- 
ронд. Аз ахбори мухтасару беробитаи газетаҳо дар бораи ин ҳафриёт маълу- 
моти муфассал гирифтан мумкин не, вале шубҳае нест, ки натиҷаи ин ҳафриёт 
хеле хуб буд. Вале тавсифи бозёфтҳо бисёр камбудиҳо дорад. Аммо дар айни 
ҳол бояд иқрор кард, ки В.Р.Чейлитко аҳамияти димнаи Панҷакенти қадимро 
дуруст муайян намуд ва ояндаи онро низ дуруст пешгeӣ кард, ки ба туфайли 
тадқиқоти ин димна як шаҳри калони бутун падид меояд, ки пеш аз истилои 
арабҳо вуҷуд дошт ва ба ин шаҳр «таъсири асрҳои минбаъда нест, зеро баъди 
дар ибтидои асри VIII хароб шудан мардум дигар ба ин ҷо манзил накарданд. 
Ба туфайли ҳафриёт бисёр асарҳои санъат, тамғаҳо ва сафолот ёфт шуд. 
Вале тадқиқи илмии Панҷакент фақат пас аз 10 сол оғоз ёфт. Соли 1946 
«Экспедитсияи археологии суғдшиносии тоҷик» ном экспедитсияи калони 
илмӣ ташкил карда шуд. Дар кори экспедитсия се муассиса - Институти 
таърихи маданияти моддии АФ СССР, Филиали тоҷикистонии АФ СССР ва 
Эрмитажи давлатӣ ширкат доштанд. Аъзо - корреспонденти АФ СССР, за- 
бардасттарин шарқшинос ва археологи советӣ, шогирди В.В.Бартолд- 
А.Ю.Якубовский роҳбари экспедитсия таъин карда шуд. Вай соли 1946 бо як 
гурeҳ олимон ба Панҷакент омад. А.Ю.Якубовский димнаро бодиққат таф- 
тиш кард ва бо маълумоти В.Р.Чейлитко шинос шуда, ба хулосае омад, ки дар 
ин маҳал ҳафриёти калон ташкил намудан зарур аст. Вай ҳамин нуктаро дар 
назар дошт, ки «Панҷакенти қадим дар замони ислом вуҷуд надошт». 
А.Ю.Якубовский мехост маълумоте ҷамъ кунад, ки он имкон диҳад дар бораи 

шаҳрҳои то истилои араб вуҷуддошта ақидае баён карда шавад. Вай масъалаи 
тадқиқи Панҷакенти қадимро аз гeшаву канору тангкeчаҳои сарбастаи 
кишваршиносӣ берун бароварда, ба шоҳроҳи илми советӣ ҳидоят намуд. То 
вопасин дами худ (соли 1953) А.Ю.Якубовский роҳбари ҳафриёти Панҷакент 
буд. Баъди сари вай ба ҳафриёт М.М.Дяконов роҳбар шуд (вафоташ соли 
1954), аз соли 1954 роҳбари ҳафриёт А.М.Беленитский мебошад. 
Харобаҳои Панҷакенти қадим 60 км шарқтари Самарқанд, дар канори 
Панҷакенти имрeза ҷой гирифтааст. «Дар ҳамин ҷо, дар соҳили баланди За- 
рафшон димна воқеъ аст. Пеш аз ҳафриёт ин ҷо заминҳои лалмӣ буду дар 
вусъати майдони лаби дарё тарҳи базeр аёни девори қалъа ва бурҷҳои он ба 
назар мерасид. Агар кас ба болои яке аз ин харобаҳои бурҷҳо барояд, сатҳи 
худи димнаро медид, ки он майдоне буд пур аз теппаю дeнгию дeнгичаҳои 
гуногунсохту гуногуншакл. Ин майдони худи шаҳр буд, ки сонитар ба он ис- 
тилоҳи шаҳристонро нисбат доданд. Вусъати шаҳристон 19 га ва масофаи 
гирдогирдаш 1750 м аст. Девори шаҳристон фақат дар шимол ва шарқ рост 
аст, дар ҷануб ва ғарб бошад, ба пастию баландии маҳал мувофиқ шуда, каҷу 
килебу пастубаланд мебошад. Дар тарафи ғарбии шаҳристон бошишгоҳи 
ҳоким – арк ҷой дорад, ки замоне бо деворҳои қалъа як истеҳкоми томро таш- 
кил медод. Арк дар болои теппаи 30-метра воқеъ буда, аз шаҳристон бо сое 
ҷудо аст. Дар тарафи шарқӣ ва ҷанубу шарқии шаҳристон ҳавлиҳои назди- 
шаҳрӣ ҷой дошт, ки он гeё ибтидои работҳои шаҳрҳои давраи мутараққии 
асрҳои миёна буд. Дар ҷануби шаҳристон чанд теппачаҳо ҳаст, баъди ҳафриёт 
маълум шуд, ки онҳо новусҳои зардуштӣ будаанд. Пас, қабристон ҳам дар 
ҳамин ҷо будааст. 
Шаҳристон кeчаҳои бисёр дорад. Бари кeчаҳои шаҳр 3–5 м буда, онҳо гоҳ 
мутавозӣ мераванд ва гоҳ ба ҳам пайваста мешаванд. Дар ду тарафи кeча 
маҳаллаҳои сершумор, дeкону устохонаҳои бисёр ҷой дошт. Масалан, дар яке 
аз кeчаҳое, ки шартан № 3 номида шуду ба тeли 100м муфассал тадқиқ гар- 
дид, дар як тарафаш маҳаллаҳои ХIII ва VI ва дар тарафи дигараш 
маҳаллаҳои III, ХХ, VII ва ХVI ёфт шуд, ки ҳар яке аз даҳҳо ҳавлиҳо ва зиёда 
аз 100 бино иборат аст. 
Масалан, маҳаллаи истиқоматие, ки шартан «объекти III» ном гирифт, 
дар гeшаи шимолу шарқии шаҳр ҷой дорад ва росткунҷаи тақрибан дурусте 
мебошад, ки аз шимол ба ҷануб тeл кашида, андозааш 190х35 м аст. Тарафи 
ғарбии маҳалла дар тeли 100 м ба шакли девори яклухт аст, ки панҷ дарвоза 
ва як айвон дорад, вале ҳамин ки ба ҷануб тоб хeрд, шаклаш дигар мешавад. 
Тарафи шарқии маҳалла хеле бисёр дарвозаву айвон дорад. Ба ақидаи 
О.Г.Болшаков, тамоми маҳалла аз ҳашт ҳавлӣ иборат буда, дар ҳар як ҳавлӣ 
10–15 иморат ҳаст.226 
ҳавлӣ аз бинои болохонадор иборат мебошад, ки аз хонаи поён ба хонаи 
боло бо роҳи моил ба баландӣ баромадан (пандус) мумкин аст. Маркази 
ҳавлӣ толори калони чоркунҷа мебошад. Девори ғафсу баланди бедарвоза як 
ҳавлиро аз дигар ҳавлӣ ҷудо кардааст. 
Сохти объекти VI–ХIII назар ба объекти III он қадар ботартиб нест. Би- 

ноҳои ин ҳавлӣ ба девори қалъа пайваст буда, дар гардишҳои он ҷойҳои холӣ 
мондааст, ки мисли рeйдаричаҳо мебошад. Б.Я.Ставиский дар ин ҷо бисёр 
ҳавлиҳоро муайян намудааст, ки ошёнаи якуми онҳо аз чор то даҳ хона до- 
ранд. Дар якчанд аз ин ҳавлиҳо толори калони ташрифот ҳаст, ки ба он доло- 
ни шервонисақф мебарад, ғайр аз ин чанд хонаҳои иловагӣ дорад ва барои ба 
ошёнаи дувум баромадан баромадгоҳи моили зинамонанд сохта шудааст. 
ҳамаи ин ҳавлиҳо ба ҳавлии объекти III монандӣ дорад. 
В.Л.Воронина муайян кардааст, ки иморати ҳар як ҳавлӣ ба ду тақсим ме- 
шавад: ба хонаи ташрифот ва хонаи истиқоматӣ. ҳавлиҳои бойтар дарвоза- 
хонае доштанд, ки ба намуди айвон сохта шуда буд. Хонаҳои поён одатан 
шервонисақф ва шифти онҳо хеле баланд буд (то 5 м) ва таг-таги девор барои 
хуфтухоб суфаҳо сохта шуда буд. Хонаҳои поён андак ториктару салқинтар ва 
хонаҳои боло равшантару сабуктар сохта мешуду, эҳтимол, хонаҳои тобис- 
тонӣ буданд ва ба он ба воситаи баромадгоҳи моил ё бо зина ба баландӣ ба- 
ромадан мумкин буд. Чӣ тавре дар боло ҳам қайд кардем, маркази ин ҳавлиҳо 
толори калони чоркунҷае мебошад (андозаи онҳо ба ҳисоби миёна 50-80 м2). 
Гирдогирди даруни толор суфа дошт ва суфаи рeбарeи дари даромад баланду 
барҷаста буд. Шифти толор аз чeби муқаррарӣ буда, ба чор сутун такя мекард 
ва дар миёнҷо равзан дошт. Саросари деворҳои толорро пур аз нақшу нигор 
ва танаи сутунҳоро кандакорӣ мекарданд. ҳайкалҳои чeбин ҳам дар ин то- 
лорҳо меистоданд. 
ҳар як ин гуна ҳавлӣ бошишгоҳи ашрофе мебошад, ки барои истиқомати 
худи соҳиби ҳавлӣ ва аҳли хонаводаи вай хонаҳои зиёде дошт, барои хизмат- 
горону анбору ошхонаву ва ғ. низ хонаҳо буданд (баъзан онҳоро аз хонаҳои 
асосӣ ҷудо месохтанд) ва инчунин толори ташрифот буд, ки он вазифаи меҳ- 
монхонаи ҳавлии бойи асрҳои ХIХ ва аввали ХХ-уми тоҷикро иҷро мекард. 
Дар қатори ин гуна ҳавлиҳои калон дар маҳаллаҳо ҳавлиҳое буданд, ки 
толори ташрифот надоштанд; хеле хоксорона ва ҳатто фақирона буданд ва, 
зоҳиран, дар ин ҳавлиҳо шаҳриёни қаторӣ зиндагӣ мекарданд. 
Яке аз ҳавлиҳои объекти VI сохти махсус дорад. Дар ин ҳавлӣ чор толори 
ташрифот ҳаст, аз ҷумла, толори росткунҷаи ташрифот, ки андозааш 
12,7Х7,9м мебошад. Дар ин толор 100 қол ёфт шуд, дар байни расмҳои рeи 
девор лавҳи нардбозӣ ҳам кашида шудааст. В.Л.Воронина мегeяд, ки ин то- 
лор «толори махсуси бозӣ буд», вале ин гапи eро исбот кардан мумкин набо- 
шад ҳам, ба ҳар ҳол ҷои шубҳа нест, ки ин ҳавлӣ ҳавлии ҷамоатӣ буд. 
Сохти ҳавлиҳо бетағйир намемонд. Онҳоро васеъ мекарданд, борҳо аз нав 
месохтанд. 
Дар солҳои охир муайян шуд, ки хонаҳои алоҳида-алоҳидаи (баъзан ибо- 
рат аз ду қисми) сари кeчаҳо, ки бевосита ба кeча дар доштанд, чӣ гуна хо- 
наҳо будаанд. Дар ҷои тадқиқшудаи чоркeча зиёда аз чил адад ин гуна хонаҳо 
баромад. Дар баъзе ин гуна хонаҳо кeра, пораҳои пахшшудаи оҳани гудохта, 
дошҳои пури дажғол ва дигар осори касби ҳунармандӣ падид омад. Дар 
ҳамин хонаҳо нисбат ба дигар навъ хонаҳо танга бисёр ёфт шуд. 
АМ.Беленитский мегeяд, ки ин хонаҳо устохона ё дeкон мебошанд ва ё ҳам 

устохонаву ҳам дeкон мебошанд ва ин иддаои eро беасос гуфтан мумкин нест. 
Як силсила ин гуна хонаҳо пайваста ба як ҳавлии хеле бой сохта шуда, 
дар пеш майдончае дорад, ки ба кeча мебарояд ва шумораи он хонаҳо ба 11 
мерасад. Пеши тамоми ин 11 хона як айвон дошт. Бозорҷойҳо дар қади 
кeчаҳои шаҳр воқеъ буданд. Чунончи, дар давраи мутараққии асрҳои миёна 
чунин буд, дар он давраҳо низ бозор ҳам ҷои истеҳсол буду ҳам ҷои хариду 
фурeш. 
Ба қавли А.М.Беленитский, «ҳафриёти солҳои охир тасаввуроти пешина- 
ро роҷеъ ба тартиби кeчаҳои шаҳр ба куллӣ дигар кард. Маълум шуд, ки 
кeчаҳои шаҳр кeчаҳои росту батартибе мебошанду хонаҳоро ба маҳаллаҳои 
муайян тақсим мекунанд. Бешак, майдонҳо низ буданду андозаҳои гуногун 
доштанд.227 
Дар қисми шимолии димна пастхамии калоне ҳаст, ки замоне майдон буд. 
Дар ғарби ин майдон ду теппаи калоне ҳаст, ки замоне ду иморати ҷамоатии 
ба ҳам пайваста буд ва, одатан, алҳол онҳоро маъбад мегeянд – маъбади 
227 Беленицкий А.М., 1956, с.179-186, 194-195. Барои ин тавсифу таъвили ҳафриёти 
шаҳристон асарҳои дигар роҳбарону иштирокчиёни ҳафриёт, ки нашр шудаанд, 
низ истифода бурда шуд (Беленицкий А.М., 1958; Болшаков О.Г 1964; Воронина 
В.Л., 1958, 
1964; Ставиский Б.Я., 1964, б; Распопова В.И., 1971, Исоқов А. И., 1977 ва дигарон). 
ҷанубӣ (№ 1) ва маъбади шимолӣ (№ 2). Маъбадҳо ҳам аз ду қисм иборат – 
худи бинои маъбад ва ҳавлии маъбад, ки чанд иморатҳои истиқоматӣ ва 
хоҷагиро дар бар мегирифт. Гуфтан даркор, ки маъбади № 2 дар мобайни 
ҳавлӣ ҷойгир шудаасту чор тарафи онро хонаҳои гуногун печонида гирифта- 
анд (тeли ҳавлӣ аз шарқ ба ғарб 75–80 м ва аз шимол ба ҷануб 60м). Маъбади 
№ 1 бошад, дар як кунҷи ҳавлӣ истодаасту фақат як тарафаш рe ба ҳавлӣ ме- 
бошад. Маъбад дар болои таҳкурсии баланд сохта шуда, нисбат ба ҳавлӣ бо- 
лотар аст. Кас, ҳамин ки ба ҳавлӣ даромад, рост рeбарeи дарвоза дар пеши 
маъбад роҳрави болопeшидаи ду тарафаш кушодаеро медид, ки бомаш бар 
шаш сутун устувор буд (тeли ин роҳрав қариб 21м аст). 
Дар охири ин роҳрав айвони чорсутунаи чоркунҷае рe ба ҳавлӣ, яъне рe 
ба шарқ сохта шуда буд (андозаи ин айвон дар як маъбад 7,58Х8,1 м ва дар 
маъбади дигар 8,1Х10,3 м). Аз ин айвон ба ибодатгоҳе даромадан мумкин, ки 
андак дарунтар воқеъ асту тарҳаш чоркунҷа мебошад. Аз ду тараф ва дар 
қафои маъбад роҳрави болопeшидаи сутундори ду тарафаш кушодае воқеъ 
буд, ки бо ҳамин гуна роҳрави пеши маъбад пайваст мешуд. Девори толорҳои 
марказӣ чорсутундор ва девори айвонҳо пур аз расму сурат мебошанд ва, аз 
афти кор, замоне дар ин ҷо ҳайкалҳои гилӣ ҳам будаанд. Дарвозахонаи 
маъбади № 2 бо нақши гилӣ зинат дода шуда буд. А.М.Белинитский исбот 
кард, ки як қисми ин нақшу нигор аҳамияти маросимӣ дошт ва инчунин 
таърихи ин иморатҳоро муайян намуд. 
Ин иморатҳо алҳол хароб шуда бошанд ҳам, ҳоло ҳам салобати онҳо кас- 
ро зер мекунад. Меъмор нияти муайяне доштааст ва бо маҳорати тамом ин 
нияти худро ба амал баровардааст. Аз роҳрави қаторсутуни болопeшидаи ду 

тарафаш кушодаи майдон бинои марказии маъбад хеле бошукeҳ менамояд. 
«Маъбад дар болои таҳкурсии баланд, болотар аз ҳама ва дар миёнҷои ҳавлӣ 
ҷо дошт ва баромадгоҳи моили зинамонанди васею бошавкати худ қатори 
сутунҳои мавзуну нозуки худ ва толорҳои музайяну муқарнасии худро бо 
ғурури тамом ҷилва медод. Аҷаб намуде дошт қатори назаррабои сутунҳои 
он, нақши назокатомезу пурлатофати сутуну муҷассамаҳои он ва саҳаргоҳон, 
вақте анвори заррини офтоб ба даруни айвонҳо фурe мерехт, нақшу нигори 
он ба тобиши рангинкамон партав меафканд».228 
ҳамаи ин ҳафриёт қабати болоии шаҳристонро ошкор намуд, ки ба 
асрҳои VII-VIII нисбат дорад. 
Ин давра давраи авҷи тараққиёти шаҳр буд ва онро истилои арабҳо қатъ 
намуд. Дар баъзе ҷойҳои шаҳр осори сeхтори азиме менамояд, ки, эҳтимол, 
соли 722 пеш аз милод ва ё худ андак сонитар (то солҳои 738/39) ба вуқeъ ома- 
дааст. 
Тақрибан солҳои 738-740 шаҳр боз барқарор мегардад. Вале баъдтар дар 
солҳои 70-уми асри VIII, эҳтимол, ба муносибати шeриши Муқаннаъ арабҳо 
Панҷакентро боз хароб карданд ва ин дафъа зиндагӣ дар шаҳристону работ 
дигар эҳё наёфт.229 
Дар баъзе қитъаҳои шаҳр шабакаҳои поёнтар ҳам тадқиқ карда шуд ва 
маълум гардид, ки ҳам арк ва ҳам шаҳристони деворпеч, ҳанeз дар асри V ва 
ибтидои асри VI пайдо шуда будааст. Маҳз дар ҳамин давра шаҳр тараққӣ 
мекарду ташаккул меёфт. 
«...Панҷакент шаҳри ҳақиқӣ буд. Тамоми вусъати он пур аз иморатҳои ду 
ва сеошёна буд, ки онҳо маҳаллаҳои калонро ташкил медоданд ва ба ҳамди- 
гар зич ҷой гирифта буданд. Вақти ҳафриёт дар ду тарафи кeчаҳои танг 
дeконҳои сершумори савдогарону косибон ёфт шуд, ки ба масофаи калон тeл 
кашидаанд. Алҳол зиёда аз сад иморатҳои серхонаи панҷакентиҳои қадим 
кашф гардидаанд. Қариб сеяки ин иморатҳо, яъне на фақат хонаи аъёну аш- 
роф, балки қариб ҳамаи хонаҳои шаҳриёни доро толорҳои бошукeҳе доранд, 
ки бо нақшунигори муҷассамаҳо зиннат ёфтанд. Ба туфайли ҳафриёт маълум 
шуд, ки дар Панҷакенти қадим санъати монументалӣ ниҳоят маъмул будааст, 
ҳол он ки ин ақида ба гeшаи хаёли касе намеомад. На фақат маъбадҳо, на 
фақат қасри шоҳ, балки даҳҳо хонаҳои аҳолии оддии шаҳр он қадар осори 
рассомию ҳайкалтарошӣ доштаанд, ки ҳар яки онҳоро музеи санъат гeем ҳам, 
хато намешавад».231 
Дар айни вақт бо ҳафриёти дигар қисмҳои шаҳр А.И.Тереножкин ба коф- 
тукови арк сар кард. Солҳои охир дар ин қитъаи ҳафриёт археологи ҷавон 
А.Исҳоқов бомуваффақият кор мекунад. 
Онҳо муқаррар карданд, ки арк иборат аз бурҷи марказӣ, ки ба майдон- 
чаи пеши арк пайваста мебошад ва, инчунин чанд иморати поёнӣ дорад, ки рe 
ба шаҳристон сохта шудаанд. Маҳз дар ҳамин ҷо якчанд иморатҳои калони 
ташрифотӣ, аз ҷумла, толорҳои бузург ёфт шуданд, ки суфаҳои бисёр доранд. 
Миёнҷои иморат толори азимест, ки (10х12,5) нишемангоҳи чуқуре дорад. 
Инчунин шикастапораҳои чeбии таҳкурсии тахт ҳам ёфт шуд. Девори тамоми 

хонаҳо пур аз расму суратҳои олиҷаноб мебошад, вале онҳо аз сeхтор сахт 
зарар дидаанд. Аз эҳтимол дур нест, ки ин харобаҳои қасри Диваштич бо- 
шад. 
Қитъаи наздишаҳрӣ 20–25 га вусъат дорад. Ин ҷо саросар иморат нест, 
балки ҷо-ҷо ҳавлиҳо алоҳида ба назар мерасад. Солҳои 1951–1953 нeҳ ҳавлӣ 
ёфт шуд, ки пеш аз ҳафриёт фақат теппаҳои холӣ буданд. Яке аз ин теппаҳо, 
ки алоҳида меистод, 2,5 м баландӣ ва 22Х16 м вусъат дошт. 
Дар натиҷаи ҳафриёт тарзи сохти ҳавлиҳо ҳам ошкор шуд. Иморати 
ҳавлӣ ғайр аз даҳлез боз се хонаи дигар, долон ва баромадгоҳи зинамонанд 
дорад. Тамоми биноҳо нисбатан дуруст боқӣ мондаанд. Дар хонаи аз ҳама 
дарунтар чархуште ёфт шуд, ки он далели ҳамин аст, ки аҳли ин ҳавлӣ 
машғули шаробпазӣ буд. Дар дигар хонаҳо аҳли хонаводаи соҳиби ҳавлӣ 
зиндагӣ мекарданд. Яке аз биноҳо, эҳтимол, оғилхона буд. 
Баъзан чанд метр дуртар аз хонаҳо новусҳо, яъне сағонаҳо низ ёфт шуда- 
анд, ки бошандагони қитъаи атрофи шаҳр мурдаҳои худро дар он ҷо 
мегeрониданд. 
Гeристони шаҳр аз девори ҷанубии шаҳристон тақрибан ним километр 
дуртар воқеъ буд. ҳозир дар ин ҷо 70 хоктеппаро дидан мумкин (пештар дар 
ин ҷо камаш 2–3 баробар бештар хоктеппа будааст). Сеяки онҳо кофта шу- 
данд ва маълум гардид, ки ин хоктеппаҳо ҳамон новусҳое буданд, ки ба он ҷо 
устухондонҳоро мегузоштаанд. Ин новусҳо ҳуҷраи равоқдореанд, ки баъди 
устухони мурдаро ба он гузоштан дари онро лойбанд мекарданд. Вусъати ин 
ҳуҷраҳо одатан 4-5м2 буда, баъзан то ба 10м2 мерасид. Дар таги девори ҳуҷра 
суфачаҳо бардошта, ба болои он устухондонҳоро мемонданд.234 
Дар рафти ҳафриёт дар бораи бинокорӣ, санъати меъморӣ ва дигар на- 
мудҳои косибии ҳунармандӣ материали зиёде ба даст омад.235 
Самарқанд, Варахша ва дигар бошишгоҳҳои шаҳрӣ 
Маркази Суғд шаҳри Самарқанд буд. Шаҳр дар димнаи Афросиёб ҷой 
дошт. Вусъати димна 219га аст. Дар Афросиёб Н.И. Веселовский, В.В. Бар- 
толд, В.Л.Вяткин ҳафриёт гузаронидаанд. ҳафриёте, ки А.И. Тереножкин дар 
Афросиёб гузаронд, асоси он донишҳои ҳозиразамоне гардидаанд, ки роҷеъ 
ба Афросиёб вуҷуд доранд. Тадқиқоти муфассали археологҳои eзбек, ки бо 
роҳбарии марҳум В.А.Шишкин ва Я.Г.Ғуломов дар Афросиёб гузаронда шуд, 
боиси кашфиётҳои калон гардид. Вале бисёр масъалаҳои таърихи асрҳои VI– 
VIII Самарқанд алҳол равшан нест. 
Ба ақидаи А.И.Тереножкин, ин давра давраи тараққиёти Самарқанд 
буд.237 Дар қисми шимолии шаҳр арк ва дар қисми ҷанубии он шаҳристон ҷой 
дошт. Дар ин давра ҷануби шаҳр, ки хеле калон шуда рафта буд, ду қатор де- 
вор дошт (тeли деворҳои атрофи шаҳристон қариб 2км буд), дар шимол шаҳр 
бо ҷариҳои соҳили дарёи Сиёб маҳдуд мешуд. ҳар ду қатори девори шаҳр дар 
масофаи 8-10 м дур аз ҳамдигар мутавозӣ тeл мекашид ва девори дарунӣ нис- 
бат ба девори берунӣ хеле мустаҳкамтар буду бурҷҳои он ҳам шоҳмотвор ҷой- 
гир буданд. Ин девори дуқатора (онро девори дувум ҳам мегeянд) ба қисми 
муҳофизатшавандаи шаҳр, инчунин ҳамон маҳаллаҳои атрофи шаҳрро низ 

дохил мекард, ки дар асрҳои IV–V сохта шуда буданд. Вале дар асрҳои VI– 
VII, баъди он ки девори дуқатора сохта шуд, шаҳр боз вусъат ёфта, аз ҳудуди 
деворҳо берун рафт ва қад-қади канали асосӣ ба тарафи ҷануб паҳн шуд. 
Инак, Самарқанд дар асрҳои VI-VII хеле мустаҳкам шуда буд. Бе исботи 
иловагӣ ҳам равшан, ки ду қатор девор шаҳрро нисбатан дастнорас мекард. 
Дарвозаи ҷанубии шаҳр дар ҷое сохта шуда буд, ки он бо ду девор, ба шакли 
нимдоира ба ҳам пайваст мешуд ва агар душман аз дарвоза ба дарун дарояд, 
ба як роҳрави сарбастае меафтоду аз чор тараф тирборон карда мешуд. Дар- 
возаи шарқӣ аз ин ҳам мустаҳкамтар буд - дар ду тарафи ин дарвоза ду бурҷи 
баланд меистоду аз дарун боз як девор буд, ки гузаргоҳи пинҳонӣ дошт.238 
Солҳои 1965–1968 ва дар солҳои минбаъда, тахминан дар мобайни димнаи 
Афросиёб комплекси азими меъморӣ – қасри ҳоким кашф гардид. Аз ин ҷо 
зиёда аз сӣ хона ёфт шуд. Майдони умумии ҳафриёт аз 1 га зиёд аст. Яке аз 
толорҳои асосии кашфшуда толори шаҳнишини 1 мебошад. Ин толори кало- 
ни чоркунҷаест, ки андозааш 11х11 м буда, даромадгоҳаш аз тарафи шарқ аст. 
Шифти толор ба сутунҳо такя мекунад. Қад-қади таги девор суфаи васеъ тeл 
кашида, рeбарeи даромад суфа хеле пеш мебарояд ва дар он ҷо тахт меисто- 
дааст. Деворҳои худи толор, долонҳои беруни он ва деворҳои дигар хонаҳои 
ҳамшафати он саросар аз расму сурат пур мебошанд. Аз толори дигар, ки 
Тавсифи муфассали рафти ҳафриёт ва таъвили материалҳои бадастомада дар 
асарҳои А.Ю.Якубовский, М.М.Дяконов, А.М.Беленитский ва дигарон оварда шу- 
дааст. 
Ба ақидаи В.А.Лившитс, номи аслии суғдии Афросиёб «Паршавоп» будааст 
(маънои «Паршавоп»- «Бар оби сиёҳ», яъне «Канори дарёи сиёҳ» мебошад, онро 
ба тоҷикӣ Порсиёб талаффуз мекардагӣ шуданд ва дар асрҳои минбаъда калима 
ба худ шакли «Афросиёб»-ро гирифт - Лившиц В.А., 1965 а, с. 5). 
Тереножкин А.И., 1950 б, с. 161. Муқоиса кунед: Массон М.Е., 1950, с. 160-161 (дар 
Самарқанд «ба андозае беҳтар шудани зиндагӣ ба назар мерасидааст»). 
тарҳаш мисли толори асосӣ бошад ҳам, нисбат ба он андак хурдтар аст, асбо- 
би ашёи чeбини кандакорӣ ва ҳайкалчаҳои чубини нимсeхтаи раққосаҳо ёфт 
шуд. 
Яке аз калонтарин марказҳои Суғди Бухоро димнаи Варахша буд. Онро 
солҳои 1938-1939 ва 1949-1954 В.А.Шишкин тадқиқ кард. Қисми асосии дим- 
наи Варахша теппаест, ки шаклан тақрибан секунҷа мебошад. Вусъати он 9 га 
ва баландиаш тақрибан 10м аст. Баландии харобаҳои арк бошад, аз 9,5м зиёд 
нест (аслан баландии он 30м будааст). Ин иморати калоне буд, ки (андозаи 
тарафҳояш 31м) таҳкурсии яклухти похсагӣ дошт. Дар ғарбтари арк қасри 
бухорхудотҳо воқеъ буд. Ин қаср иморату бинои зиёди хурду калон дошту 
ҳамаи онҳо ба саломхонаи бузурге мепайваст, ки дар тарафи ғарбии қаср 
воқеъ буд. Толорҳои ташрифот қатор-қатор ҷой доштанд. Баъзеи онҳо хеле 
калон буд. Деворҳои қаср пур аз нақшунигори аҷоиб ва расму суратҳои пур- 
мазмун буд. Рeбарeи қаср, аз афти кор, маъбаде сохта будаанд, ҳавлиҳои 
шаҳриён дар қисмҳои шимолӣ, шарқӣ ва ғарбии Варахша ҷой дошт.240 
Аз дигар шаҳрҳои воҳаи Бухоро Пайкандро ном бурдан мумкин, ки вусъ- 

ати он ба 20га мерасид. Ин шаҳр ҳам қалъа ва арк дошт.241 
Кофирқалъа 242 ва табақаҳои болоии Тали Барзу243 ҳам ба димнаҳои 
ноҳияи Самарқанд нисбат доранд. 
Ба шарофати ҳафриёти чандинсолаи Б.Я.Ставиский дар саргаҳи Зараф- 
шон ҳам бисёр бошишгоҳҳо ва қалъаҳо кашф ва тадқиқ гардиданд. Масалан, 
12км дуртар аз Қалъаи Муғ дар канори деҳаи Мадм Б.Я.Ставиский ва 
Ю.Ёқубов Гардони ҳисор ном димнаеро тадқиқ карданд ва он қасри кало- 
нест, ки дар болои теппае ҷой гирифтааст. Қаср дар сeхторе нобуд шуда буда- 
аст. Худи қаср биноҳои бисёр, аз ҷумла, саломхона ва намозгоҳ доштааст. Аз 
ин ҷо намунаҳои аҷоиби чeбҳои кандакорӣ ба даст омад. Дар водии Моғиён 
ҳам бисёр асарҳои қадима тадқиқ шудаанд. Умуман, дар саргаҳи Зарафшон 
зиёда аз 50 осори давраҳои аввали асрҳои миёна ёфт шудааст.244 
Ва ниҳоят, бинобар тадқиқоти С.К.Кабанов, дар Суғди ҷанубӣ дар 
ноҳияи Қашқадарё ҳам дар аввалҳои асрҳои миёна бисёр шаҳрҳои калон 
воқеъ будаанд. 
 

Бинокорӣ 
 
Дар бобҳои пешина мо камубеш бисёр масъалаҳои бинокориро аз назар 
гузарондем. Дар аввалҳои асрҳои миёна дар Суғд ва, умуман, дар тамоми 
Осиёи Миёна масолеҳи асосии деворзанӣ похса ва хиштҳои калони хом буд 
(андозаи онҳо аксаран 50-52х 25-26х10-12 см). Хишти пухта хеле кам истифода 
мешуд (асосан барои фарши хона ва ғ. истифода мебурданд). Барои такяи бо- 
лору забарравҳо асосан сутунҳои чeбинро кор мефармуданд. Чeб дар 
бомпeшӣ ҳам масолеҳи асосӣ буд. 
Деворҳоро ба дараҷае ғафс мекарданд, ки ҳоҷат ба таҳкурсӣ ҳам наме- 
монд. Фақат дар якчанд ҷой таҳкурсӣ ёфт шудааст. Масалан, дар Варахша 
дар таги сутунҳо аз хишти хому пухта пойсутуни чуқуре сохтаанд (чуқуриаш 
қариб то 2м), маъбади Панҷакент ҳам таҳкурсӣ дошт. Фарши хонаҳо асосан 
гиландова буда, баъзан онҳоро аз хишти хом ва ҳатто аз хишти пухта ҳам ме- 
карданд (масалан, дар Панҷакент ва Варахша). Дар кeҳистон фарши хонаро 
аз санг месохтанд. 
Чор навъи девор маъмул буд - похсагӣ, хиштӣ, похсагии хиштӣ ва хиштии 
похсагин. Ғафсии деворҳо ба ҳисоби миёна 1 -1,6 м буд. Хонаҳо бо даҳлезу 
долонҳое пайваст мешуданд, ки болои онҳо бо чанд усул пeшида мешуд. 
Тоқҳоро аз хишти хом мебардоштанд. Дарҳоро аз тахта месохтанд, баъзан 
дарҳоро дуқабата ҳам мекарданд ва сохти ин дарҳо ба муддати мадид 
бетағйир мондааст ва онҳоро, ҳатто ҳозир ҳам, дар баъзе иморатҳои торево- 
лютсионии тоҷикон дидан мумкин аст - яъне ҳамон дари ду забонакдор, ки 
забонакҳои он дар хонаҳои тагдарию болодарӣ ҷой гирифта, тоб мехeранд. 
Агар хона тангу борик буда, бари бомаш аз 3м зиёд набошад, болои онро бо 
хишти хом бо усули шервонии моилтоқӣ мепeшиданд, ки ин усули бомпeшӣ 
ҳанeз дар Шарқи Қадим истифода мешуд. Болои хонаҳои нисбатан хурди 
чоркунҷаро гунбазпeшӣ мекарданд. Масалан, дар Афросиёб хонаи бомаш 

гунбазие ёфт шуд, ки 4,3х4,3м вусъат дорад. Хонаҳои калонтар боми 
муқаррарии сутундор доштанд. Масалан, толорҳои чоркунҷаи Панҷакент дар 
миёнҷо, андак дуртар аз ҳамдигар, чор сутун доранд, ки дар шифт бо 
чорчeбае пайваст шудаанд ва як нeги болорҳо дар ҳамин чорчeба ва нeги ди- 
гари онҳо ба забаррави девор устувор карда мешуд. Мобайни чорчeба холӣ 
мемонду мeривор бардошта мешуд ва вазифаи равзанро иҷро мекард (маса- 
лан, дар Помир ва водии Қаротегин баъзеи хонаҳо ҳозир ҳам бо чунин тарз 
сохта мешавад). 
Чeбу тахтаҳои нимсeхтаи зиёд, ки аз ин биноҳо ёфт шуд, далолат мекунад, 
ки дар хонаҳо кату тахтакатҳои245 тахтагӣ будааст. Дигар навъҳои ҷиҳози хо- 
на аз рeи расми деворҳо аён аст. 
 

Санъати тасвирӣ 
 
Осори санъати тасвирӣ аз Панҷакенти қадим, Варахша ва Самарқанд падид омад. 
Дар Панҷакент дар 60 хона расми рeи девор ёфт шуд. Ин шумораи зиёд 
нишон медиҳад, ки одати ороиши деворҳои хона дар байни суғдиён то чи ан- 
доза маъмул будааст, ҳол он ки то ба рeзҳои мо аз он санъати бузурги ороиш 
фақат резаҳое омада расидаанд. 
Доир ба санъати тасвирии Панҷакенти қадим бори аввал 
А.Ю.Якубовский, М.М.Дяконов, А.М.Беленитский мақолаҳо чоп кардаанд. 
А.Ю.Якубовский ҷиҳатҳои аҳамияти умумитаърихии тасвирҳо, М.М.Дяконов 
хусусиятҳои услубии тасвирҳо ва А.М.Белинитский мазмуну мундариҷаи тас- 
вирҳоро таъ-вил додаанд. Тасвирҳое, ки дар солҳои охир ба даст омадаанд, бо 
эҳтимоми А.А. Беленитский интишор шудаанд (вале, мутаассифона, фақат 
қисми ками онҳо). 
Аксари толорҳои ташрифот деворҳое доранд, ки вусъати онҳо то ба 100м2 
ва ҳатто беш аз ин аст ва чанд қатор расмҳои болоӣ ҳам доранд. Сюжети 
расмҳо хеле гуногун аст. Беш аз ҳама тасвири кадом як достони қадимае ба 
назар мерасад. Масалан, дар толори 41-уми объекти VI қариб 40м2 сурат ёфт 
шуд ва дар омади гап, тамоми сурат аз поён то сари девор нағз боқӣ монда- 
аст. Тамоми вусъати девор бо изораҳои уфуқӣ ба чанд табақа тақсим карда 
шудааст. Дар яке аз пораҳои девор чор табақа ҳаст, ки табақаи аз поён дуву- 
маш нисбатан кам осеб дидааст. Дар заминаи кабудранги девор як манзараи 
томе инъикос шудааст, ки аз деворе ба деворе гузашта, ба масофаи 15м тeл 
мекашад ва қариб нисфи вусъати тамоми деворҳои толорро фаро гирифтааст. 
А.М.Беленитский сурати мазкурро чунин ба қалам додааст: «Манзара аз ҳашт 
лавҳа ва ё худ саҳна иборат буда, қаҳрамони асосии онҳо ҳамон як паҳлавони 
самандсавор аст. Дар саҳнаи аввал паҳлавони самандсавор дар сари як даста 
саворони зиреҳпeш истодааст, ки, аз афти кор, дар азми сафар мебошанд. Дар 
лавҳаи дувум паҳлавони самандсавор каманд ба душмани худ меандозад, ки 
вай ҳам савор аст. Дар лавҳаи севум паҳлавони аспсавор бо аждаҳо ҷанг кар- 
да истодааст. Дар лавҳаи дигар боз худи ҳамон паҳлавон тасвир шудааст, ки 
пешопеши дастаи сарбозон меравад ва зимнан мурдаи аждаҳо дар таги пои 

саворон хобидааст. Дар лавҳаи панҷум паҳлавон бо душмане муҳориба дорад, 
ки он ҳам савор асту дар гирду атрофаш дигар ҳамсафонаш бо тeдаи девон 
задухeрд мекунанд. Ниҳоят, дар лавҳаи охирин паҳлавони аспсавор бо дигар 
сарбози аспсавор муҳориба дорад». Аждаҳое, ки дар лавҳаҳои севум ва чорум 
тасвир шудааст, танаи дарози морпечи ҳалқа-ҳалқа дорад, ки охираш ба шак- 
ли бадани аз миён болои зан кашида шудааст ва сараш сари модашерро ба ёд 
меоварад. Эҳтимол, аждаҳо бол ҳам доштааст, вале инаш равшан не. Аз 
ҷароҳатҳои танаи аждаҳо шeълаи оташ фаввора мезанад. Танаи девҳо ба та- 
наи одам монанд, сари онҳо ҳам мисли сари одамӣ, вале андомашон ниҳоят 
бадҳайбат, мисли буз, барзагов шох доранд ва пойҳояшон мисли пойҳои буз. 
Ду дев савораи аробаҳои ҷангӣ задухeрд мекунанд. 
Ба А.Беленитский муяссар шудааст, ки манзараҳои ин суратро ба як дос- 
тони конкрети эпикӣ, яъне достони Рустам бо ҳамдигар марбут созад. Дар 
«Шоҳнома» дар байни корнамоиҳои Рустам ҷанги Рустам бо аждаҳо, гириф- 
тор шудани Авлод ба дасти Рустам, ҷанги Рустам ва Аржангдев, куштани 
Рустам Деви Сапедро инъкос шудааст.245а 
А.М.Беленитский, инчунин он манзараҳои корзорро, ки дар он замон 
ширкат доранд, низ суратҳои эпикӣ мешуморад. Дар қадим занони Осиёи 
Миёна дар муҳорибаҳо, дар ҳақиқат, иштирок мекарданд ва ривояти корно- 
маҳои аҷоиби Таҳминаву Заррина барин занони шуҷоъ дар асарҳои муарри- 
хони пешина зикр гардидааст. Корномаи ин гуна занон асоси достону риво- 
ятҳои шарқиэронӣ шудаанд ва минбаъд дар дигар осори санъат низ тасвир 
ёфтаанд. Шаммае аз ин ривоятҳо дар «Шоҳнома» низ ба назар мерасад.246 
Бисёр суратҳо дар мавзeи дин ва маросимоти динӣ ҳастанд. Яке аз онҳо 
лавҳаи сeги навҷавони марҳумест, ки, ба ақидаи А.Ю.Якубовский, қаҳрамони 
афсонавии Осиёи Миёна - Сиёвуш мебошад (дар омади гап, дар ин бора дигар 
фикрҳо ҳам ҳастанд). Инчунин сурати олиҳаи чордастаро низ ном бурдан ло- 
зим, ки А.М.Беленитский ва баъди вай бисёр дигар муҳаққиқон онро сурати 
Нана (Нанайя) мегeянд. Ҷолиби диққат аст, ки дар тангаҳои маликҳои 
Панҷакенти қадим номи ин олиҳа ба назар мерасад ва ин далолат мекунад, ки 
оли ҳукмрони Панҷакент ба ин олиҳа ибодат доштааст. Парастиши ҷисмҳои 
осмонӣ ҳам, дар суратҳои рeидевории Панҷакент акс ёфтааст. 
Бисёр суратҳои рeидевории Панҷакенти қадим мавзeъҳои гуногуни 
фолклорӣ ва масалҳо оид ба ҳайвонотро инъикос менамоянд. Дар ин бора 
А.М.Беленитский гуфтааст: «Ба ин лавҳае мисол шуда метавонад, ки дар он 
қаҳрамони афсона духтареро, ки бо ҷодуи касе андаруни танаи дарахт банд 
шуда будааст, озод мекунад. Ин гап ба пайдоиши мундариҷаи дигар суратҳо 
низ дахл дорад, ки он то алҳол аз рeи афсонаи машҳури «мурғи бахт» маъмул 
аст ва он зимнан дастраси фолклори тамоми олам гардидааст. Сурати начан- 
дон калоне ҷолиби диққат мебошад, ки дар он харгeше тасвир ёфтааст ва ин 
харгeш бо гапфурeшиҳои дилфиреб шерро маҷбур мекунад, ки худро сарозер 
ба гирдоб партояд ва бо ҳамин тадбир тамоми ҳайвонот аз зулми шер раҳо 
мешаванд. Ин сурати хушобуранг тасвири басо дақиқи ҳикоятест, ки дар 
маҷмeи афсонаҳои ҳиндӣ «Панчатантра» оварда шудааст».246а 

Рассоме, ки суратҳои рeи деворро кашидааст, аз ҳаёти гирду атрофи худ 
низ бисёр сюжету мундариҷаҳоро гирифтааст. Манзараи ҷангу муҳорибаҳо 
чунон печдарпечу боварибахшу пуртаъсир мебошанд, ки бинандаро дар ҳай- 
рат мегузоранд. Лавҳаҳои базму зиёфат низ бисёр ба назар мерасад. Инчунин 
дигар падидаҳои зиндагӣ, масалан, тасвири нардбозӣ, гeштингирӣ барин 
лавҳаҳо низ дучор мешаванд, илова ба ҳамаи ин бисёр нақшунигори меъморӣ 
низ ҳастанд, ки танҳо вазифаи зинати иморатҳоро иҷро мекунад. 
Муҳаққиқон дар рафти тадқиқи суратҳои рeидевории Панҷакенти қадим 
муқаррар карданд, ки ин суратҳо ба чанд услуб ва дар вақтҳои гуногун анҷом 
дода шудаанд. 
Вале таносуби мукаммали бенуқси ҳайратангези ин суратҳо баръало аён 
аст ва аксари онҳо бо латофату заковату назокати худ касро моту мабҳут ме- 
кунанд. Хусусан, касро расми духтараки уднавоз мафтун мекунад - қиёфаи 
пурандеша, чашмони хумор ва ангуштони нозуки вай, ки рeи торҳо ҷавлон 
мезананд, дар ҳақиқат, таъсири фавқулоддае доранд. Ё худ боз як расмро ги- 
рем: ду савора - яке мард, дигаре зан. ҳар ду паҳлу ба паҳлу ба рeи якдигар 
нигоҳкунон рафта истодаанд, - мо намедонем, ки онҳо куҷо рафта истодаанд, 
чиҳо гуфта истодаанд, вале ин ду нафар, ба назари мо, гeё зиндаанд, замони 
онҳо ба қаъри асрҳо фурe рафта бошад ҳам, онҳо ба чашми мо гарм менамо- 
янд ва таҷассуми олами томи образҳои бадеӣ мебошанд. 
Суратҳои рeидевории Варахша ҳам басо диққатталаб ва пурмаъно мебо- 
шанд. Дар толори сурхи қасри Варахша дар болои суфаҳо лавҳае ба назар ме- 
расад ва он бо як мазмуну мундариҷа бандубаст шудааст - дар лавҳа филсаво- 
роне тасвир ёфтаанд, ки аз ҳамдигар ба фосилаи баробар ҷой гирифтаанд. 
Махлуқоти гуногуни бадҳайбат (баъзеи онҳо зоҳиран шерони сурхранг мебо- 
шанд) ва ё мурғони сафедболи фeлодминқори шерчангол аз чор тараф ба 
филҳо ҳамла мекунанд. Суратҳои толори шарқӣ тамоман дигар аст. Дар яке 
аз деворҳо як гурeҳ ҷанговарони савор менамоянд. Дар маркази дигари сурат 
расми бузурги шоҳе тасвир шудааст, ки дар болои тахт нишастааст ва пояҳои 
тахтро суратҳои шутурҳои болдор зинат медиҳанд. Дар чапу рости тахт су- 
ратҳои зиёд, расми ҷои қурбонӣ кашида шудааст. Боқимондаҳои суратҳои 
рeидеворӣ дар дигар хонаҳои қаср низ ёфт шуд.248 
Чӣ тавре дар боло зикр карда будем, дар Афросиёб ҳам хонаи калоне ош- 
кор гардид, ки суратҳои олиҷаноб дорад. Дар яке аз деворҳо сурати равоқе 
ҳаст, ки дар болои он мардону занони бисёре нишастаанд. Дигар толори таш- 
рифот (вусъаташ 11х11 м) яке аз хонаҳои марказии қаср мебошад. Дар девори 
шарқии ин хона сурате ёфт шуд, ки мазмунан ба об алоқа дорад – мавҷҳои 
кабуд кашида шудаанду рe-рeи он одамону паррандагону моҳиён шино меку- 
246а Беленицкий А.М., 1967, с. 24-25. 247 Ғайр аз асарҳои номбурда боз ба баъзеи 
дигар асарҳои асосӣ ниг.: «Живопись древнего Пянджикента» (маҷм. мақ.), М., 
1954; «Скульптура и живопись древнего Пянджикента» (маҷм. мақ.), М., 1959. 
нанд. Дар девори ҷанубӣ қофилае тасвир шудааст, ки ба тарафи қаср меравад 
ва дар саҳни қаср низ мардуми бисёре истодаанд. Худи қофила асари мукам- 
мали санъати тасвирӣ мебошад ва дар он одамоне акс ёфтаанд, ки савори фил, 

уштур ва аспҳо пеш мераванд. Аз ҳама пеш фили сафед меравад ва дар тахти 
равони болои фил кадом як бойзане нишастааст, ки эҳтимол, шоҳ духтар ё 
малика бошад. Дар сағрии фил, дар пушти тахти равон канизаки шоҳдухтар 
тасвир ёфтааст. Аз паси фил се зани аспсавор менамоянд. Дар дасти яке аз 
онҳо чунин ибораи мухтасар ба забони суғдӣ сабт шудааст: «Ақрабои мали- 
ка». Аз паси онҳо ду марди мусаллаҳи шутурсавор мераванд, ки дар даст 
чeбдасти салтанат доранд, боз чор паррандаи сафед инъикос шудааст, ки 
онҳоро ду марди даҳонбаста гирифта мераванд ва ниҳоят боз як саворе ба 
назар мерасад, ки нисбат ба дигарон ду баробар калонтар кашида шудааст. 
Шояд, ки ин маросими арeсбиёрони сафир бошад (духтари филсавор арeсу 
марди аз ҳама калон кашидашуда сардори сафорат). Дар девори дигар лавҳаи 
қабули сафирон тасвир шудааст ва сафирон намояндагони қавму тоифаҳои 
гуногун мебошанд.249 Дар бари ҷомаи яке аз сафирон матни суғдие ҳаст, ки аз 
сафорати Чағониён буданаш хабар медиҳад. Ин суратҳои Афросиёб маҳсули 
ранҷи дасти рассомону наққошони пойтахт буда, асарҳои мукаммалу 
олидараҷаи санъат мебошанд. Онҳо ниҳоят зебову назаррабо кашида шуда, 
асосан рангҳои баланду равшану гуногунтобиш ба кор рафтааст (порае аз ин 
суратҳо дар лифофаи муқоваи китоб оварда шудааст). 
Расмҳои рeидевории Суғд на фақат чун осори давраи худ аҳамият доранд. 
Мо дар боло гуфта будем, ки онҳо боз чӣ гуна аҳамият доранд - аслашро ги- 
рем, ин суратҳо энсиклопедияи ҳаёт ва афкори суғдиён мебошанд, гарчанде 
тамоми ҷабҳаҳои ҳаётро фаро нагиранд ҳам, энсиклопедияи ҳақиқӣ мебо- 
шанд. Албатта, бояд дар назар дошт, ки забони ин энсиклопедия образҳои 
бадеӣ мебошад ва тавзеҳи ягонаву баҳснопазири ин забон кори осон нест. 
Аз ёфт шудани аввалин суратҳои рeидевории Панҷакент дере нагузашта 
М.М.Дяконов ақидае изҳор намуд, ки аҳамияти ин расмҳо аз доираи мада- 
нияти Суғд ва, умуман, Осиёи Миёна берун меравад. Вай дуруст тахмин кард, 
ки акнун дар санъати Туркистони шарқӣ «ҷараёни осиёимиёнагӣ»-ро ошкор 
кардан мумкин аст (баъзе осорҳои маданияти Туркистони шарқиро дар охир- 
ҳои асри ХIХ ва аввалҳои ХХ экспедитсияҳои археологҳои рус, немис, фран- 
савӣ, англис ва япон ёфта буданд) ва барои муайян кардани замони пайдоиши 
баъзе гурeҳҳои алоҳидаи онҳо имкон пайдо мешавад, ҳол он ки то ба ҳол за- 
мони пайдоиши онҳо асосан тахминӣ ва умумӣ муқаррар карда мешуд.250 
Худи М.М.Дяконов ба чанд унсурҳои суғдию осиёимиёнагии санъати 
Туркистони шарқӣ ишорат кард. Тадқиқоти олими Италия М.Буссали низ 
ҷолиби диққат ва боварибахш аст, ки вай масъалаи ба санъати Туркистони 
шарқӣ (зиёда аз ин, ба санъати тамоми Осиёи Марказӣ) таъсир расондани 
санъати Осиёи Миёнаро хеле аниқ таҳқиқ намудааст.251 Вале бояд эътироф 
кард, ки олимон фақат ба остонаи ин мавзеи аҷибу наҷиб қадам ниҳодаанд ва 
арсаи меҳнат дар ин ҷо канор надорад. 

Ҳайкалтарошӣ. 
Санъати Мусиқӣ ва Рақсӣ 

 
Дар санъати Суғд дар баробари рассомӣ ҳайкалтарошӣ ҳам мақоми 
муҳим дошт. Масолеҳи ҳайкалсозӣ гил, гаҷ ва чeб буд. 
Дар Панҷакент ҳайкали азими гилӣ ёфт шуд. Ин ҳайкал замоне айвони 
маъбадро оро медодааст. Дар ин айвон изорае ёфт шуд, ки қариб 8 м дарозӣ 
дошт. Мазмуни нақши ин изора тасвири фантастикии манзараи дарё мебо- 
шад. Заминаи нақш хатҳои шикастаи барҷаҳида аст, ки мавҷи дарёро ифода 
менамояд ва дар болои ҳамин хатҳои мавҷӣ, бо усули муқарнаси барҷаҳида 
ҳайвону моҳиҳои аҷоиб ва махлуқоти одамсимо тасвир ёфтаанд. Дар яке аз 
деворҳо дар мобайн махлуқи одамсимое нақш ёфтааст, ки аз об баромада ис- 
тодааст. Тамоми моҳиён ва махлуқоти ғароиб ба тарафи ҳамин махлуқи одам- 
симо шино мекунанд. Дар нақши изораи девори севум дар мобайн махлуқи 
одамбашарае ҳаст, ки аз ду думи ба ҳам печида иборат мебошад. Дар ҳамин 
ҷо чанд аждаҳо менамояд, ки даҳони худро калон кушода истодаанд. Чунин 
ақидаи А.М.Беленитский қобили қабул, ки ин нақши муқарнас ва ҷонварони 
он таҷассуми олами об, аниқтараш, таҷассуми Зарафшон мебошад, онро 
юнониён «Политимет» (яъне «Пурэъзоз») ва суғдиён «Номиқ» (яъне «ном- 
дор») меномиданд. 
Дар Панҷакент инчунин ҳайкалҳои хушнамои чeбӣ ҳам вуҷуд доштанд. 
Ин ҳайкали раққосаҳо мебошад, ки ба андозаи 3/4 қисми танаи одамӣ сохта 
шудаанд. Раққосаҳо аз миён боло луч буда, дар айни ҳаракатҳои мураккабта- 
рини рақс тасвир ёфтаанд. Онҳо дасти чапро ба миён монда, пои ростро қат 
карда, аз болои пои чап, ки рост аст, ба тарафи чап дароз карда истодаанд. 
Шаддаву халхолҳои зиёд ва шалвори аҷоибдeхти маҳину нозук ба қомати ра- 
сову болои раққоса боз як ҳусни барзиёде мебахшад.252 
ҳайкалҳои раққосаҳои Панҷакент муҷассамаи он мeъҷизакороне253 ме- 
бошад, ки аҷнабиён онҳоро «гирдбоди гашти духтар» меномиданд. 
Раққосаҳои Чоч, Қумод, Кеш, Маймурғ, алалхусус, раққосаҳои Самарқанд 
ниҳоят машҳур буданд. Пироҳани ҳарири шерозаҳояш зардeзии гулобӣ, шал- 
ворҳои беқасаби нилранг ва кафшҳои қирмизии кемухтӣ ба қомати расову 
дилбари онҳо чунон қоиму шинам меафтад, ки бинанда аз ҳусни онҳо дар ҳай- 
рат мемонад. Рақси онҳо баъзан дар болои тeб иҷро мешуд ва чунон бо суръа- 
ту тезу шeх буд, ки бинанда мафтун мегардид. Вақте рақс ба авҷи худ мера- 
сид, раққоса пироҳани худро кашида мепартофту аз миён боло луч мешуд ва 
ин таъсири рақсро ниҳоят зeр мекард. ҳаракати раққоса чунон тез буд, ки 
шоир пиндоштааст боз андаке суръат гирад, раққоса мисли пораи абре ба ос- 
мон мепараду ба офтоб мерасад.254 
Раққосаҳои Панҷакент шояд дар ҳамин гуна авҷи рақс таҷассум ёфтаанд. 
Мардуми Суғд ва ноҳияҳои атрофи он на фақат дар маданияти рақс, бал- 
ки дар санъати мусиқӣ ҳам шeҳрат доштанд. Номи даҳҳо асбобҳои мусиқӣ то 
ба мо расидаанд, ки дар Бухоро маъмул будааст. Бисёр навою оҳангу 
мақомҳои гeшнавоз эҷод гардидаанд. Баъзеи онҳоро яккахону якканавозон ва 

баъзеи онҳоро дастаи навозандагону ҳофизон иҷро мекарданд. Бухоро инчу- 
нин бо артистони худ машҳур буд. Театри лeхтакҳо асри VII маҳз аз Осиёи 
Миёна ба Хитой гузаштааст. 
Вале бармегардем боз ба сари чeбҳои кандакории Панҷакент - нақшҳои 
ислимию гирдобӣ арақаи иморатҳоро зиннат медод, сутуну болорҳо низ 
кандакорӣ карда мешуд.255 
Аксар нақшҳои кандакории чeб басо печдарпечу мураккаб буду одамон 
дар чорчeба ва ё даруни нимдоира гирифта мешуд, масалан, дар дохили 
чорчeба ё нимдоира тарҳи одами дар тахт нишаста ва ё сардори савори аро- 
баи ҷангӣ ва ғ. тасвир карда мешуд. Дар ин нақшҳо анъанаи санъати кушони- 
ён баръало ба назар мерасад.256 
Дар қасри Варахша бисёр деворҳои бо гаҷ андовашуда ҳастанд, ки бо 
нақшҳои мураккаб фаро гирифта шуданд. Аввал девор бо қабати тунуки (аз 
1,5 то 20см) гаҷ андова шуда, баъди хушк шудан дар он гул мебароварданд. 
Мазмуни нақш гуногун буд. Баъзан ин нақши оддии арча, баъзан қатори 
секунҷаву чоркунҷаҳои оддӣ ва ғ. буд, ки ба ҳам печида, намудеро пайдо ме- 
карданд. Чоркунҷаҳои гуландарун, ситорагулҳо, таркибу печопечи нақшҳои 
наботию геометрӣ ҳама мутаносиб ба ҳам таркиб ёфта, андаруни доираҳо 
муттаҳид карда мешуданд. Нақши наботӣ, алалхусус, баргу навдаи ток бисёр 
дучор мешавад. Дар лавҳаҳое, ки аз афти кор, манзараи табиатро инъикос 
менамоянд, дарахтони танаашон ниҳоят ғафси ду-семетра ба назар мерасанд, 
ки баргу шохаҳои онҳо ниҳоят равшану дакиқу боҳавсала кашида шудаанд ва 
ҳатто гурми шохаҳо нағз намоён аст. Дар ин лавҳаҳо, инчунин ҳавзҳо ҳам ҳас- 
танд, ки дар он моҳиён шино мекунанд. Дар заминаи ана ҳамин гуна манза- 
раҳо лавҳаҳои зиёди зиндагӣ тасвир ёфтаанд, ки дар он ҳайвону инсон ва да- 
рандагону парандагон ширкат доранд. Инчунин манзараҳои сайди гeрхар, 
гуроз ва оҳу низ тасвир шудааст. Андозаи расми саворон қариб ба андозаи 
ҳақиқии савор баробар буд. Баъзе аспҳо болдор кашида шудаанд. Махлуқоти 
афсонавӣ ҳам хеле бисёр, алалхусус сурати зане, ки ба сурати парранда каши- 
да шудааст, ҷолиби диққат мебошад, дар омади гап, гуфтан лозим, ки образи 
ин гуна занони парандасимо дар ашёи давраҳои сонии ҳунармандони Осиёи 
Миёна бисёр вомехeрад ва ҳатто онро дар айёми мо дидан мумкин (то ба 
қарибӣ ин хели нақшро дар носкадуҳои Самарқанд ҳаккокӣ мекарданд). 
Санъати гуногунмазмуну гуногунмундариҷаи кандакорӣ, басо наву тоза 
ва зарифу латиф будани он ба андозае хосияти умумӣ доранд ва ҷузъиёти он 
батафсил тасвир карда нашудааст, ки ин ҳолат хусусияти монументалӣ дош- 
тани тамоми он санъатро хеле равшан таъкид кардааст.257 
Хати суғдӣ ва адабиёти он 
Чи тавре дар боло гуфта гузаштем, хати суғдӣ аз хати оромӣ бармеояд. 
Дар он даврае, ки алҳол мавриди назар аст, хати суғдӣ хати курсив буд. Ода- 
тан дар амалия 18-19 ҳарфи алифбо ба кор мерафт ва баъзе калимаҳо бо идео- 
грамма ифода карда мешуд. Соли 1965 дар арки Панҷакент археолог 
А.Исҳоқов бори нахуст дар таърих алифбои суғдиро ёфт. Дар танаи хуме 
ҳарфҳо ва машқи хат сабт шуда буд. Алифбо 28 ҳарф дорад, ки он тамоми 

ҳарфҳои алифбои оромӣ аст ва ҳатто он ҳарфҳое низ ҳастанд, ки амалан ис- 
тифода намешуданд. Ана акнун маълум шуд, ки чаро Сюан-сзан «аз бист ан- 
Воронина В.Л., 1959. Чeбҳои кандакориро Б.Я.Ставиский ва А.Ю.Якубовский дар 
Мадм ёфтаанд. 
даке зиёд»258 гуфтаасту 18-19 ҳарф нагуфтааст, ки он амалан ба кор мерафт - 
вай ин маълумотро аз ягон суғдии босавод гирифта будааст ва ин суғдӣ ба вай 
шумораи аслӣ» яъне гуфтан мумкин, шумораи назариявии ҳарфҳоро хабар 
додааст, ки ҳар як одами саводноки он давра медонист. Хати суғдӣ дар 
ноҳияҳои гуногуни Осиёи Миёна ҳар хел буд, масалан, хати суғдии 
Самарқанд фарқ дошт. 
Осори хати суғдӣ, пеш аз ҳама, дар Туркистони шарқӣ ёфт шуд. Ин осор 
бо ҳуруфоти суриёнӣ, монӣ ва боз ба ҳуруфоти навъи севуме навишта шуда- 
анд, ки он айнан мисли ҳуруфоти уйғурӣ набошад ҳам, ба он андак шабоҳат 
дорад. ҳамаи ин матнҳо бо як забон иншо шудаанд. Дар баъзе матнҳо исти- 
лоҳи тақвим ҳаст ва он бо истилоҳи тақвим, ки Берунӣ дар «Осор-ул-боқия»-и 
худ суғдӣ номидааст, айният дорад. ҳамаи ин имкон дод муқаррар шавад, ки 
забони матнҳои мазкур забони суғдӣ ва он ҳуруфоти навъи севум ҳуруфоти 
аслии суғдӣ мебошад.259 
Материалҳои забони яғнобӣ имкон дод, ки ин матнҳо хонда шавад.260 
Аввалин маълумот дар бораи забони яғнобӣ баъди ба Яғноб сафар кар- 
дани шарқшиноси рус А.Л.Кун ва ҳамроҳи вай Мулло Абдураҳмон ном марди 
тоҷик ба даст омад. Минбаъд дар бораи ин забон Ш.Акимбетов, Е.Ф. Кол, 
Н.Г.Маллитский, К.Г.Залеман ва дигарон маълумот ҷамъ карданд. Аз ҷумлаи 
олимони советӣ, ки дар худи Яғноб забони яғнобиро тадқиқ кардаанд, М.С. 
Андреев ва Е.М. Пешерева, С.И. Климчитский ва Л.А. Хетагуров, М.Н. Бого- 
любов ва А.Л.Хромовро номбар кардан мумкин аст. Ба Яғноб забоншиносо- 
ни хориҷа - Р. Гото ва Г.Юнкер ҳам омада рафтаанд. Инчунин номи эронши- 
носи немис В.Гейгер ва олими Франсия Э.Бенвенистро бояд зикр кард. Сохти 
грамматикаи забони яғнобӣ тадқиқ карда шуд. Маълум гардид, ки ин забон 
забони шарқиэронӣ буда, дар асоси яке аз лаҳҷаҳои забони суғдӣ инкишоф 
ёфтааст. 
Аксари фонди луғавии он ба лексикаи суғдӣ тааллуқ дорад. Дар ноҳияи 
дурдасту мушкилгузари водии Яғноб боқӣ мондани ин забони нави суғдӣ дар 
тадқиқи осори хати суғдӣ мадади бебаҳое расонд.261 
Дар боло мо дар бораи алифбое сухан рондем, ки дар Панҷакент ёфт шу- 
да буд. Ин бозёфт дар айни ҳол далолат кард, ки барои саводомeзон машқҳои 
махсуси хат вуҷуд дошт. Ин гуна машқҳои хати суғдӣ дар Марв низ ёфт шу- 
данд. Дар арки Марв Л.А.Марушенко сафолпораҳои пури матни арабӣ ва 
машқҳои хати забони миёнаи форсӣ (паҳлавӣ) ва суғдиро ёфт. 
Яғнобиҳо қавми камшуморест, ки дар кeҳҳои Тоҷикистони Марказӣ, дар соҳилҳои 
дарёи Яғноб зиндагӣ мекунанд (дарёи Яғноб шохаи Фондарё аст, ки дар навбати 
худ ба дарёи Зарафшон мерезад). Шумораи яғнобиҳо хеле кам аст. Дар чоряки 
охири асри ХIХ ва аввалҳои асри ХХ шумораи онҳо 1250-1400 нафар буд. 
Мувофиқи маълумотҳои аниқтар, ки ибтидои солҳои 30-юм ба даст омад, 

шумораи яғнобиҳо (дар худи Яғноб) ба 2150 нафар расид. Алҳол шумораи онҳо аз 
3 ҳазор бештар мебошад. 
Яғнобиҳо ғайр аз худи Яғноб дар дигар ҷойҳо, масалан, дар деҳаҳои болооби Вар- 
зоб ҳам зиндагӣ мекарданд. Дар рeзҳои мо як қисми яғнобиҳо ба тоҷикӣ гап меза- 
нанд, қисми дигари онҳо (тақрибан 2,5 ҳазор нафар) дузабона мебошанд. 
Аз афти кор, ин боқимондаи дабиристон, яъне мактаби хаттотони асри 
VIII аст, ки дар он ҷо талабаҳо хати арабӣ ва хати суғдиро меомeхтанд, ки 
ҳанeз дар муносибатҳои байналхалқии он давраҳо мақоми калон дошт.262 
ҳуҷҷатҳои Қалъаи Муғ далолат менамоянд, ки дар Суғд хаттотони кас- 
бии баландихтисос буданд ва аксар ҳуҷҷатҳо бо хатти ниҳоят зебо ва хоно 
навишта шудаанд. Аксар вақт дар поёни ҳуҷҷатҳо чунин таъбир ба назар ме- 
расад: «Бо супориши фалонӣ фалонӣ навишт». Масалан, номи Аспанаки Дев- 
гон ном хаттот то ба мо расидааст. Яке аз беҳтарин хаттотони Суғд дар ибти- 
дои асри VIII Рамтиш ном касе буд, ки падараш Вғашфарн ном доштааст ва 
он никоҳхати зеборо маҳз ҳамон Рамтиш навишта будааст. 
Ба туфайли ҳуҷҷатҳои Қалъаи Муғ мукотибаи расмии суғдиён, ҳуҷҷатҳои 
юридикӣ, мактубҳои муқаррарӣ, мукотибаи хоҷагӣ ва ғ. дастраси мо шуданд. 
Сюан-сзан қайд кардааст, ки дар Суғд «як навъ адабиёт ҳаст» (ин таъбир- 
ро дигар хел хондан ҳам мумкин: «як навъ солномаҳои таърихӣ ҳаст» ё худ 
онҳо китобҳо ва солномаҳои таърихӣ доранд»).263 
Дар ҳақиқат, суғдиён соҳиби адабиёти бойи динӣ ва дунявӣ буданд. Ма- 
салан, китобҳои суғдии буддоӣ бо хати аслии суғдӣ навишта шудаанд. Аз 
ҷумлаи ин адабиёт тарҷумаи суғдии «Вессон тараҷатакӣ» аз ҳама муҳимтар 
аст. Дар ин китоб дар баробари матни суғдии ин ҷатакӣ матнҳои он ба забони 
палӣ, тибетӣ ва хитоӣ низ ҳастанд ва ин ба яке аз беҳтарин донандагони забо- 
ни суғдӣ Э.Бенвенист имкон дод, ки матни суғдии ин асари буддоиро пурра 
хонда барояд. Матни суғдӣ 1513 сатр аст (фақат чанд саҳифаи аввал ва чанд 
сатри охираш нест). 
Мазмуни ҷатакӣ чунин аст: «Баъди интизории тeлонӣ подшоҳ писаре 
меёбаду номашро Судошан мемонанд. Баъди балоғат (Судошанро ба духтари 
зебое хонадор мекунанд ва онҳо соҳиби 2 фарзанд мешаванд. Барои кадом як 
гуноҳе подшоҳ шоҳзодаро ба кeҳи дурдасти пурдаҳшате бадарға мекунад, ки 
он макони даррандагон ва ҷинҳои одамхeр буд. Занаш ду фарзандашро ги- 
рифта ва ба нею нестони шавҳараш нигоҳ накарда, ҳамроҳи вай ба сафар ме- 
барояд. Шоҳзода, ки дар ҳиммату саховат ном бароварда буд ва маҳз барои 
ҳамин ҳам ба сараш кулфати бисёр меомад), тамоми чизу чораашро ба дига- 
рон тақсим карда медиҳад. 
Ниҳоят, онҳо ба як биёбони касногузари пурбими фалокатбор рафта ме- 
расанд. Худои таоло ба онҳо раҳмаш меояду қасри пурҳаловате барои онҳо 
ато мекунад. Шоҳзода ва зану фарзандонаш каме дар қаср дам мегиранду 
шоҳзода боз азми сафар мекунад, то ин ки гуфтаи падарашро аниқ ба ҷо ова- 
рад. Дар охир онҳо ба он кeҳи мудҳиш омада мерасанд ва шоҳзода аз шоху 
алаф козае сохта, дар он ҷо маскун мешавад. Саховати Судошан ба ҷое мера- 
сад, ки вақте роҳгузаре фарзандони eро талаб мекунад, фарзандонашро ба вай 

мебахшад ва ниҳоят Худои таоло ба мардум чӣ андоза сидқ доштани Судо- 
шанро донистанӣ шуда, ба пеши вай пирамардеро мефиристонад ва ин пира- 
мард аз Судошан талаб мекунад, ки зани зебояшро ба вай бахшад. Судошан 
занашро ба пирамард мебахшад, вале пирамард мегeяд, ки дертар омада ги- 
рифта мебарад ва худаш ғайб мезанад. Раҳгузаре, ки фарзандони Судошанро 
гирифта буд, ба пойтахти падари Судошан расида меояд ва подшоҳ писарони 
Судошанро харида мегирад. Онҳо азобу кулфати падари худро ба бобояшон 
ҳикоя мекунанд. Баъди илтиҷои зиёд Судошан ба назди падари худ бармегар- 
дад ва падараш eро ба ҷои худ ба тахт мешинонад. Поёни ҷатакӣ хитобаи ху- 
ди Буддо буда, дар он гуфта мешавад, ки шоҳзода Судошан худи Буддо асту e 
дар яке аз давраҳои таносухи худ дар чунин шакл вуҷуд дошт».264 
Маълум, ки сикли ҷатакӣ яке аз муҳимтарин фаслҳои адабиёти ҳиндии 
буддоӣ мебошад. Инчунин асарҳои буддоие низ буданд, ки аз мавзeи илми 
илоҳиёт баҳс мекарданд. Е.Э.Бертелс навишта буд: «Гуфтан лозим, ки қимати 
бадеии матнҳои мазкури суғдӣ баланд нест. Вале инро ҳам фаромeш кардан 
лозим не, ки онҳо тарҷума мебошанд. Аз ҳама муҳимаш ҳамин, ки ин матнҳо 
ба зиммаи мутарҷимони суғд вазифаи бениҳоят мураккабтар гузошта буд ва 
дар айни ҳол, ин матнҳо ба мутарҷимон мадад мерасонданд, ки забони худро 
такмил диҳанд ва ба дараҷаи забони бою мукаммали адабиёти ҳиндустони 
қадим – ба дараҷаи забони санскрит баланд бардоранд».265 
Бояд қайд кард, ки тарҷумаи суғдӣ тарҷумаи таҳтуллафзӣ набуд ва баъзе 
ҷойҳои он аз асл дур мерафт. Тарҷумон ба тарҷумаи худ нуктаҳое илова кар- 
дааст, ки дар матни аслӣ нест, вале аз ҷаҳонбинӣ ва тарзи ҳаёти суғдиёни он- 
замона бармеомад. 
Ба қавли Наршахӣ, дар Бухоро як силсила ривоятҳое маъмул будаанд, ки 
аз корномаҳои Сиёвуш ном шоҳи афсонавӣ нақл мекардаанд. Ин ривоятҳо 
манзум будаанд ва онҳо дар майдону кeчаҳои шаҳрҳо суруда мешудаанд. 
ҳамон достоне, ки аз марги Сиёвуш ҳикоя мекард, номи махсус дошт ва онро 
«Сeги муғон» меномиданд. Аз афти кор, Сиёвушро суғдиёни Самарқанд ва 
инчунин дар дигар ноҳияҳои Осиёи Миёна мепарастидаанд.267 
Дигар фасли достон - достони Рустам ва аспи вай Рахш, ки ба суғдӣ иншо 
шудааст, танҳо дар намуди ду пораи ҷудогона дастрас гардидааст. Дар по- 
раҳо ҳикоят мешавад, ки Рустам девҳоро таъқиб кард, бисёрии онҳоро кушт 
ва як қисми девҳо ҷон ба саломат бурда, андаруни қалъае пинҳон шуданд. 
Рустам аз кайфи зафар завқ бурда, дар марғзоре ба истироҳат рафт, зину 
лаҷоми Рахшро кушода, ба чаро сар дод ва худаш ҳам либоси ҷангиашро ка- 
шида монду ба хоб рафт. Дар мобайн девҳо ба худ омада, аз қалъа барома- 
данду аз пайи Рустам афтоданд, ки илоҷе ёфта eро нобуд кунанд. Баъди ин 
лашкари девҳо тасвир шудааст, ки савори аробаю филу аспу дарандаву газан- 
даву хазанда бо даҳшату ваҳшату мағалу ғавғои мудҳиш ба роҳ мебароянд ва 
баъзе девҳо мисли каргасу калхот бол мезананду сарозер парвоз мекунанд. 
«Аз қиёми девҳо пардаи осмон дариду барфу борон, тагаргу жола ва раъду 
барқ бар замин фурe рехт, девҳо наъракашон замину замонро ба ларза мео- 
варданд ва аз худ дуду оташ медамиданд». Рустами Дастон бошад, бехабар аз 

ин ҳама ғарқи хоб. Аммо ҷони Рустамро Рахш халос карда, eро аз хоби 
ғафлат хезонд. Рустам пeсти шерро ба худ ҷавшан сохта, ба ҷанг омода шуд. 
Вақте ки девҳо наздик омаданд, Рустам вонамуд сохт, ки сахт тарсидаасту фи- 
рор хоҳад кард. Девҳо аз паси вай афтоданду Рустам ҳам каме онҳоро пеш 
оварда, ногаҳон пас гашту мисли шери жаён ба девон дарафтод. 
Охири достон боқӣ намондааст. Ниҳоят, ривояти суғдии масалҳои «Кали- 
ла ва Димна», аз ҷумла, ҳикояти тоҷир ва суфтагар ҷолиби диққат мебошад. 
Ғайр аз ин дигар асарҳои адабии суғдӣ низ бисёранд.268 
Ақоиди мазҳабӣ 
Дар бораи ақоиди мазҳабии аҳли Суғд дар маъхазҳои гуногуни суғдӣ, 
хитоӣ, арабӣ ва тоҷикию форсӣ маълумот ба назар мерасад. Вале муқоисаи ин 
маълумотҳо кори ниҳоят душвор аст, ба ин сабаб дар бораи тартиби диндо- 
рии суғдиён дар адабиёт то ба ҳол ягон асари мукаммале таълиф нашудааст. 
Ба маъхазҳо муроҷиат мекунем. 
Дар Суғд «арвоҳи Дэсиро мепарастанд ва аз дарёи ғарб (яъне баҳри Кас- 
пий– Б.Ғ.) сар карда, то саросари мамолики Шарқ ба он эътиқод доранд. 
Зоҳиран, ин бутест заррин, ки миёнаш 15 фут аст ва ба ҳамин мувофиқ қад 
дорад. ҳар рeз ба ин бут панҷ уштур, даҳ асп ва сад гeсфандро курбон меку- 
нанд. Шумораи қурбониовардагон баъзан ба 1000 мерасад...»269. Дар 
тарҷумаи ҳоли Сюан-сзан гуфта мешавад, ки дар Самарқанд «малик ва мар- 
дум ба Буддо имон надоранд ва оташ мепарастанд».270 Инчунин ривоят ҳаст, 
ки ба «арвоҳи бадкирдори олам»271 ва ба «худованди осмон» низ эътиқод 
вуҷуд дошт. Ба қавли Хой Чао, дар Суғд дар нимаи аввали асри VIII 
«эътиқоди арвоҳи осмон маъмул буд».272 Дар боргоҳи ҳокими Суғд, инчунин 
«маъбади ниёгон»273 низ вуҷуд дошт. 
Дар китоби олими бузурги асри ХI Осиёи Миёна - Берунӣ «Осор-ул- 
бақия» бо номи «Гуфтор андар идҳои тақвими суғдиён» боби махсусе ҳаст. 
Дар асари олими бузурги асри ХI Осиёи Миёна - Абeрайҳони Берунӣ 
«Осор-ул-бақия» фасле ҳаст, ки дар он ҷашни моҳҳои суғдиҳо тавсиф ёфтааст. 
Рeзи бисту ҳаштуми моҳи аввал «зардуштиёни Бухороро идест, ки «Ромиши 
оғом» меноманд. Ва дар он ид дар оташкадае, ки наздики қаряи Ромиш аст, 
ҷамъ мешаванд. Ва ин оғомҳо назди онон азизтарини идҳост. Ва дар ҳар деҳе, 
ки бошанд, назди раиси худ барои хeрдану ошомидан ҷамъ мешаванд. Ва ин 
ид барои эшон дар чандин навбат аст». Ин иди Соли нав аст, ки бо тасаввуро- 
ти роҷеъ ба табиати миранда ва азнав зиндашаванда алоқа дорад. Дар яке аз 
моҳҳои суғдиён расми рeзадорӣ низ мавҷуд аст. Онҳо «дар ин рeз таому ша- 
робро тарк мекунанд ва аз он чӣ бо оташ пухта шавад, парҳез менамоянд. Ва 
хамиру меваю набот мехeранд». Рeзи дувуми моҳи дигар онҳо «дар оташка- 
даҳо ҷамъ мешаванд ва чизеро, ки аз орди арзан ва равғану шакар пухтаанд, 
дар он ҷо мехeранд». Ва ниҳоят расме ҳаст, ки соле як бор «аҳли Суғд бар 
мурдагони пешини худ гиря мекунанду бар онҳо навҳа мезананд ва рeйҳои 
худро мехарошанду барои мурдагон таому шароб мебаранд». ҳамчунин расм 
дар байни Хоразмиён ва форсҳо низ мавҷуд буд. Аз ривоятҳое, ки дар бораи 
ин халқҳо карда мешаванд, баъзе ҷиҳатҳои тозае аён мегардад, аз ҷумла ин 

аст, ки онҳо «дар рeзҳои фарвардгон барои арвоҳи мурдагон дар гeристонҳо 
ғизо мегузоранд». 
Хуллас, аз гуфтаҳои Берунӣ чунин бармеояд, ки парастиши мурдагон низ 
маъмул буд. Ин нуктаро мо дар ҳикояти Наршахӣ низ мебинем, ки ба Сиёвуш 
бахшида шудааст - дар Бухоро дар субҳидами Соли Нав ҳар як аҳли шаҳр ба 
арвоҳи Сиёвуш хурусеро қурбон мекард. Муҳаққиқон ҳикояи Наршахӣ ва он 
маълумотеро, ки Вэй-сзе дар бораи Самарқанд додааст, муқоиса карданд. Ва 
моҳияти он маросим маълум шуд ва гап дар ҳамин будааст, ки мардум имони 
комил доштаанд, ки он ҷавони муқаддас моҳи ҳафтум мурдааст ва устухонаш 
гум шудааст. Вақте ки ҳамин моҳ мерасид, диндорон либоси сиёҳ пeшида, пои 
луч мебароянд ва мушт ба сина кeфта навҳа мекашанд. Онҳо дашт ба дашт 
такопe мекунанд, то ки турбати ҷавони муқаддасро ба даст оранд. Ин маро- 
сим рeзи ҳафтум ба охир мерасид.275 
Вале парастиши Сиёвуш на фақат танҳо парастиши мурдагон буд, дар ин 
ақида нуктаҳои динҳои қадимтаре инъикос ёфтаанд, ки ба худои набот имон 
дошт ва он мемурду боз зинда мешуд.276 
Мо дар боло новусҳои Панҷакентро зикр карда будем. Новусҳо аз 
Кофирқалъаи наздикии Самарқанд ҳам ёфт шудааст. Дар худи Самарқанд 
бисёр оссуарийҳо ба даст омаданд. Аз деҳаи Бия-Наймани наздикии 
Каттақeрғон бисёр оссуарийҳо ёфт шуд, ки нақши муқарнасии латифу нозуки 
хушнамуде доранд.277 
Аввалин оссуарий вақти кофтани таҳкурсии иморат соли 1971 дар Тош- 
канд падид омад. ҳангоми соли 1886 дар Афросиёб ҳафриёт кардани Н.И. 
Веселовский боз як оссуарии пурнақш ёфт шуд, ки олим онро «тобути сафо- 
лии давраи тоислом» мешумурд. Соли 1900 худи ҳамин олим истилоҳи «ос- 
суарий»-ро ҷорӣ кард (аз калимаи лотинии ossғaқiғm, ки маънояш устухондон 
мебошад), ки он дар илм маъмул гардид. Бо тадқиқи оссуарий ва маросими 
дафн дар оссуарий пеш аз инқилоб Н.И. Веселовский, В.В. Бартолд, К.А. 
Инострантсев барин олимон ва баъди инқилоб А.Я. Борисов, Ю.А.Рапопорт, 
Б.Я. Ставиский барин олимон машғул буданд. 
Ба туфайли тадқиқоти ин олимон маросими дар оссуарий дафн кардани 
суғдиёнро чунин таъвил кардан мумкин аст. Дар «Авесто» ва дар дигар 
асарҳои давраҳои сонии зардуштия гуфта мешавад, ки ҷасади зардуштиро ба 
ҷое бояд бурд, ки он дахма ном дорад ва дар ин дахма «доимӣ» сагҳо ва пар- 
рандаҳое ҳастанд, ки гeшти мурдаро хeрда, устухонашро тоза мекунанд» (ма- 
салан, дар ин бора дар «Видевдат» ҳам сухан меравад). Чи тавре маълум аст, 
ин одат қариб бе ҳеҷ гуна тағйирот дар байни габрҳои ҳиндустон боқӣ мон- 
дааст, ки онҳо дар асрҳои миёна аз Осиёи Миёна ба он ҷо кeчида рафта бу- 
данд ва ҳоло ҳам ба зардуштия имон доранд. Баъди ин устухонҳоро ҷамъ кар- 
да, ба ҷои махсусе бурда мемонданд ва номи ин ҷоро устуодон (ё астодан) ме- 
гуфтанд. Дар маъхазҳои арабӣ, ки истилои арабро ба қалам медиҳанд, он ин- 
шооте, ки дар боло зикр кардему онҳо ба арабҳо дар Осиёи Миёна дучор ме- 
омаданд, новус номида шудаанд.278 
Маъхазҳои хаттӣ бевосита шаҳодат медиҳанд, ки дар Суғд чунин маросим 

маъмул буд ва ин ҷиҳати масъала хеле муҳим аст ва инро муҳаққиқони 
пешазинқилобӣ ҳам қайд кардаанд. Сафири Хитой Вэй-сзе, ки дар ибтидои 
асри VII ба Суғд омада буд, чунин навиштааст: «Берун аз шаҳр дар ҷои 
алоҳида қариб дусад хонавода истиқомат доранд, ки махсус машғули дафн 
мебошанд, онҳо дар ҷои хилват ҳавлии махсус сохтаанд, ки дар он ҷо сагҳои 
махсусро парвариш мекунанд, агар ягон кас мурад, мурдаи eро ба миёнҷои 
ҳамин ҳавлӣ бурда мемонанд ва сагҳо гeшти мурдаро хeрда, устухонашро то- 
за мекунанд, пас аз ин устухонҳои мурдаро ҷамъ карда, дар зарфи махсус ан- 
дохта мемонанд ва онро гeр намекунанд».279 Аз рeи гуфтаҳои Табарӣ ва 
Наршахӣ маълум мешавад, ки баъзан устухони мурдаро одамони махсус тоза 
мекардаанд. Ба қавли К.А.Инострансев, маросими муқаррарӣ набуд ва он 
фақат дар мавридҳои махсус ба ҷо оварда мешуд.280 Вале устухонҳое, ки дар 
новусҳои Панҷакент ёфт шуданд, дар худ осори дандон надоранд ва ҳатто 
пайванди сутунмeҳра безарар мондааст - ҳол он ки агар гeшти устухонро 
сагҳо мехeрданд, осори дандон ҳатман боқӣ мемонд. Дар ҳар як дахмаи 
Панҷакент – ба ҳисоби миёна устухони даҳ мурдаро мегузоштаанд. Дар дах- 
маҳо ғайр аз оссуарийҳо, инчунин зарфҳои сафолӣ, тангаҳои мисӣ ва асбоби 
зинату ороиш ҳам монда мешуд.281 
Дар боло дар бораи маросими сeгвории суғдиён андак маълумот оварда 
будем. Дар ҳуҷҷати В-8 Қалъаи Муғ (ки шартномаи фурeши замин аст) гуфта 
мешавад, ки харидорон ва авлоди онҳо ҳақ доранд, дар ин замин мурда гузо- 
ранд ва сeгворӣ кунанд.282 Маросими сугвории ҳангоми дафн дар «Шоҳнома» 
ҳам тасвир шудааст.283 Ин маросим, инчунин дар санъати тасвирии суғдиён 
низ инъикос гардидааст. Аслан ин маросим ба қонуну қоидаҳои зардуштия 
хилоф мебошад, зеро зардуштия дар болои мурда гиряву нола карданро 
қатъиян манъ намудааст. Вале дар Осиёи Миёна ва, аз афти кор, дар Эрон ҳам 
ақидаҳои қадимии халқӣ нисбат ба манъи динӣ зeртар буданд.284 Дар дав- 
раҳои баъдина зидди ин маросим ислом ҳам дурудароз муборизаи шадид 
бурд, вале дар ҳама ҷо - ҳам дар Байнаннаҳрайн, ҳам дар Эрон ва ҳам дар 
Осиёи Миёна маҷбур шуд, ки ақиб нишинад. Ин ё он шакли маросими мазкур 
то ба қарибиҳо вуҷуд дошт. Дар болои мурда гиряву нола карда ва ҳатто «са- 
моъ рафтан» (ки як навъи рақси маросими дафн аст) дар байни тоҷикон дар 
рeзҳои мо ҳам маъмул мебошад. 
Дар маъхазҳо «оташкада» ва «буткада» зикр шудааст. А.М.Беленитский 
роҷеъ ба он тамоми маълумотро ҷамъ кард ва ба тафсил таҳлил намуд. Ғайр 
аз маъхазҳои номбурда, инчунин «Шоҳнома»-ро низ далел овардан мумкин 
аст, ки дар он «оташкадаҳои» Бухоро ва Пайканд қайд шудаанд. 
«Шаҳристонҳои Эрон» ном асари географии паҳлавии асри IХ хабар медиҳад, 
ки дар Самарқанд писари Сиёвуш оташкадае бино карда, ба он ҷо матни 
«Авесто»-ро, ки дар лавҳаҳои тилло (ё зарандуд) навишта шуда буд, гузошт ва 
баъд онро Сакандар (Искандари Мақдунӣ) хароб кард ва ниҳоят, Тури Фра- 
стак (Афросиёб) «хонаи худоёнро ба лонаи девон табдил дод». Мувофиқи ри- 
вояти маъхазҳои хитоӣ, дар Кушония маъбаде будааст, ки дар деворҳои он 
сурати шоҳони қадимии халқҳои гуногуни ҳамсоя кашида шудаанд. Малики 

Кушония ҳар рeз дар ин маъбад ибодат мекардааст. Наршахӣ ҳам аз «оташ- 
кадаҳо»-и Ромитану Бухоро дарак медиҳад ва сухан на дар бораи асари 
афсонавӣ, балки дар бораи асари конкретӣ-таърихӣ меравад. Дар Самарқанд 
дар айёми истилои арабҳо «буткадаву оташкадаҳо» будаанд ва дар бораи 
деҳаи Тавовис низ чунин хабар ҳаст (Табарӣ, Балозурӣ). Маъхазҳо бисёр таф- 
силоти ин бутҳоро тасвир кардаанд ва ин бутҳо чeбини зарандуд, нуқрагин ва 
тиллоӣ будаанд. Вақте ки бутҳои бутхонаи калони Самарқанд сeхта шуд, аз 
хокистари онҳо 50 ҳазор мисқол тилло баромад. Яке аз бутҳои симини 
Самарқанд баъди об карда шудан 24 ҳазор мисқол нуқра шуд. Наршахӣ аз 
Пайканд сухан ронда менависад, ки арабҳо дар буткадаи он буте ёфтаанд, ки 
аз нуқра буда, 4 ҳазор дирам вазн доштааст, вале мувофиқи ривояти дигар, ин 
бут тиллоӣ буду 50 ҳазор мисқол вазн дошт. Парастиши ин бут дар 
Самарқанду Бухоро баъди ғалабаи ислом ҳам хеле давом кард. Буткадаҳо 
ниҳоят бой буданд, тиллову нуқраи бешумор, ҷавоҳироти бисёр доштанд, ма- 
салан, гавҳарҳое доштанд, ки ба андозаи тухми мурғ меомад. 
А.М.Беленитский ҳамаи ин хабару ривоятро ба тафсил тадқиқ намуда, ба 
хулосае омад, ки «буткадаҳо» ҷудо аз «оташкадаҳо» вуҷуд доштанд.285 Ба 
фикри мо, А.М.Беленитский ин ақидаи худро пурра исбот накардааст, гар- 
чанде аз як ҷиҳат даъвои вай ҷон дорад. Дигар ақидаи асосии А.М.Беле- 
нитский ҳамин аст, ки дар Осиёи Миёна рeҳониёни оташкадаҳо, ки онҳоро 
зардуштӣ меномад, зидди бутпарастӣ мубориза мебурданд ва дар ин мубориза 
зардуштиён дастболо буданд. Вале, ба фикри мо, ин даъво асоси казоӣ надо- 
рад. А.М.Беленитский ба ақидаҳои худ ҳамон қоидаву қонунҳои зардуштияро 
асос кардааст, ки дар Эрони сосонӣ маъмул буд. Вале зардуштияи Осиёи 
Миёна ба зардуштияи Эрон айнан монанд нест. Бинобар ин дар ҳалли ин 
масъала бисёр эҳтиёт шудан даркор. ҳанeз В.В.Бартолд тахмин карда буд, ки 
ақоид ва русуми зардуштиёни Осиёи Миёна «аз ақоиди пайравони аслии Зар- 
душт хеле фарқ мекунанд». А.Ю.Якубовский навишта буд: «Асоси ҳам зар- 
душтияи Эрон ва ҳам дини суғдиёну бохтарҳову хоразмиён ким-чӣ хел 
эътиқоду ақоиду русуми ягона буд ва он эътиқод, аз як тараф, тасаввуроти 
дуалистонаро дар бораи муборизаи олами некӣ ва бадӣ, аз тарафи дигар, па- 
растиши оташро дарбар мегирифт. Дар Эрон зардуштия ба дини давлатӣ таб- 
дил ёфт ва соҳиби ақоиди мустаҳкаму аниқ гардид ва ташкилоти мураккаби 
пешвою роҳбарони он ба миён омад, ки ба корҳои давлатӣ, алалхусус, дар 
ҷабҳаи идеология таъсири зeр доштанд. Дар Осиёи Миёна тақдири зардуштия 
дигар хел шуд – яъне ақоиди аниқу мустаҳкам ба вуҷуд наовард, ба дини 
давлатӣ табдил наёфт, зеро худи он давлати ягона набуд ва пешвои роҳбарони 
он ҳам ба як ташкилоти тавонои мустаҳкам муттаҳид шуда натавонистанд. 
Зардуштия бо динҳои маҳаллӣ омехта шуд, ки онҳо, аз афти кор, ба парасти- 
ши оташ хеле мувофиқат доштанд.286 Барои ифодаи дини суғдие, ки ба он 
давраҳо нисбат дошт, ҳатто истилоҳи махсус «маздоия» пешниҳод карда 
шуд.287 Эроншиноси машҳури имрeза В.Б.ҳеннинг ҳам «ба бутпарастии аслии 
Суғд таъсир расондани таълимоти Зардуштро» имконпазир донистааст.288 
Гарчанде ҳанeз В.В.Бартолд хусусияти динҳои маҳаллии тоисломиро 

мавриди тадқиқ қарор дода бошад ҳам, то ба ҳол дар ин бора қарори ягона 
вуҷуд надорад ва бисёр масъалаҳо ё торик мебошанд ё роҷеъ ба онҳо ду 
ақидаи ба ҳам мутлақо хилоф ҳастанд. Масалан, ду муҳаққиқи мeътамад - 
А.М.Беленитский ва А.Ю.Якубовский дар масъалаи муайян намудани муно- 
сибати байниҳамдигарии динҳои маҳаллӣ ва зардуштия ақидаҳои ба ҳам та- 
моман зид доранд. Муҳаққиқони таърихи маданият ва археологҳо матери- 
алҳои лингвистиро бояду шояд истифода намебаранд, дар навбати худ, за- 
боншиносон материалҳои археологӣ ва иконографиро дуруст кор намефар- 
моянд ва тадқиқи онҳо низ душворию мушкилоти зиёде дорад, ки алҳол пурра 
муайян карда нашудааст. 
Барои тафҳими ҷаҳонбинии суғдиён, аз ҷумла, барои тафҳими дини онҳо, 
суратҳои рeи девор маъхази хеле муҳим, вале дар айни ҳол, маъхази бениҳоят 
мушкилу мураккаб мебошанд. Дар Панҷакент суратҳо мувофиқи як тартиби 
муайян ҷой гирифтаанд, Масалан, дар толори чоркунҷа рост – рeбарeи дари 
даромад, аксар вақт андаруни токчаҳо «...муҷассамаи калони худоро ҷой ме- 
доданду баъзан дар паҳлeи он дигар шахсони муқаддасро низ мегузоштанд. 
Дар пеши сурати худо иштирокчиёни ибодат–суғдиёни рост ё базонуистода 
тасвир карда мешуданд. Агар худо дар пешгоҳи токча кашида шуда бошад, 
расми одамон дар деворҳои паҳлeи токча ҳам тасвир шуданаш мумкин буд. 
Дар ду тарафи қисми марказии расм тасмавор чанд қабат манзараи 
муҳорибаҳову зиёфатҳо ва аксар вақт достонҳои мукаммали пурмаъно тасвир 
мегардиданд ва бари ҳар як қабати ин расмҳо қариб 1м буд». Дар қисми аз 
ҳама поёни расм дар лавҳаҳои чоркунҷа суратҳои афсонавӣ ё маишӣ кашида 
мешуданд.289 Аз худи ҳамин тартиби ҷойгиршавии расм маълум, ки дар 
ҷаҳонбинии суғдиён ақидаҳои динӣ ва дунёвии онҳо чӣ гуна ба ҳам омезиш 
ёфта буданд. 
Дини маҳалли Суғд соҳиби анъанаҳои мукаммали тасвироти динӣ буд. Ба 
ҷумлаи худоҳо - худои ҷирмҳои осмонӣ, худои ҳодисаҳои табиат дохил шуда, 
инчунин парастиши баъзе габрҳо низ вуҷуд дошт. Аз байни расмҳои худоҳо 
расмҳои зеринро номбар карда мумкин – олиҳаи чордаста, худои урён, ки ба- 
данаш кабуд буда, дар миён лeнгии пустипалангӣ дорад, олиҳае, ки дар тахт 
нишастаасту дар паҳлeяш шерҳои болдор тасвир шудааст, худои сесараю 
шашдастае, ки соскан дошта истодааст ва ғайраву ва ҳоказо. Дар тасвири баъ- 
зе аз ин худоҳо аломатҳои суратҳои ҳиндӣ (шивагӣ) баръало ба назар мерасад. 
Ба ақидаи А.И. Беленитский ва Б.И. Маршак, суғдиён дар муддати дароз со- 
ҳиби хати муайян ва анъанаи тасвироти динӣ набуданд. Дар натиҷа ба туфай- 
ли рақобати дини буддоия ва монавия, ки чунин анъанаро соҳиб буданд, 
габрҳо анъанаи тасвироти динии ҳиндуро андак дигар сохта, барои эҳтиёҷи 
худ мувофиқ намуданд. Ин ақида, ба назари мо, ба ҳақиқат хеле наздик аст. 
Ҷолиби диққат аст, ки дар Панҷакент дар хонаҳои гуногун худоҳои гуно- 
гун тасвир ёфтаанд ва ба ақидаи муҳаққиқони номбурда, ин кор далели ҳамин 
мебошад, ки ҳар як хона соҳиби худои «худаш» буд. Камбағалон бошанд, им- 
кон надоштанд, ки дар кулбаҳои худ расми худоро кашанд, бинобар ин ҳар як 
камбағал як бутчаи сафолӣ мехариду ба ҳамон ибодат мекард. 

Дар ҳар як хонаи бой меҳробе буд, ки дар он шабонарeз оташи муқаддас 
дармегирифт ва ин шаҳодат медиҳад, ки дар системаи онзамонаи динӣ па- 
растиши оташ аҳамияти калон дошт.290 
Тадқиқотҳои солҳои охири забоншиносон хеле маълумоти муфид дод. 
Дар никоҳхати Қалъаи Муғ қасаме зикр мешавад, ки ба номи Баг ва Митра 
ном худоҳо дода шудааст. Баг ин худи ҳамон худо аст, ки ҳанeз дар «Ригведа» 
дар қатори Митра дучор мешавад ва худоест, ки мартабааш андак поёнтар 
аст. Ба ақидаи В. Б. ҳеннинг, дар никоҳхати Қалъаи Муғ Баг баробари Мит- 
ра ва ҳатто аз Митра ҳам андак болотар меистад. Митра бошад, мисли Багчун 
худое тасвир шудааст, ки мутасаддии муоҳида мебошад. 291 Ношири никоҳхат 
- В.А.Лившитс ба ин даъво зид баромад ва ба ин кор асос ҳам дошт. 
Муқоисаву таҳлили ҳамаи матнҳои Қалъаи Муғ (ва дигар ҳуҷҷатҳои суғдӣ) В. 
А. Лившитсро ба чунин хулосае водор кард, ки ин номи худои асосӣ, яъне но- 
ми Аҳуро Маздо мебошад, вале суғдиён одатан номи пурраи ин худоро 
(хωқmzt'βγ «Баг Ахура Маздо») ба забон намеоварданд ва ба қалам намедо- 
данд (ба ҳар ҳол навишти он ниҳоят кам вомехeрад). 
Аз ҷумлаи худоёни олимартабаи суғдиён Зарвонаро зикр кардан даркор, 
ки он ба худои олии ҳиндуҳо Браҳма айният дорад ва дар матнҳои тарҷу- 
мавии суғдию буддоӣ ба сифати «аъзам» ва «шоҳи худоён» дучор мешавад. 
Ғайр аз ин Вэрэтрагна (Wsyn– Вашэгн), Нанайя, Хварэнаҳ (дар шакли ргп – 
Фарн), Тиштрийа (tys Тиш – ситораи Шаб – Оҳанг) ва дигар худоҳо низ маъ- 
мул буданд. Ба ин силсилаи худоёни накeкор худои бадсигол - Аҳриман муқо- 
бил меистад, ки ба суғдӣ ба тарзи махсус Шимну (Smnғ) талаффуз карда ме- 
шуд ва дар атрофи худ девҳои (ǒyw ) бисёр дошт. Мо дар байни суғдиён бисёр 
мафҳуму тасаввуротеро мебинем, ки хеле пештар дар «Авесто» зикр шудаанд. 
Масалан, маъбад вағн (βγn) ном дорад. Муаррихони асрҳои Х–ХIII (ва 
дигар маъхазҳои давраҳои сонитар) бисёр деҳаҳои Суғдро ном бурдаанд, ки 
дар таркиби номи онҳо калимаи фағн («бағн», «вағн») ҳаст ва он, бешубҳа, аз 
калимаи «вағн» бармеояд (ва инро бори аввал В. Б. ҳеннинг муқаррар кард). 
Чунинанд деҳаҳои Миёнбағн (дар Вобканд), Вануфағ (н)-и қарибии Тавовис 
(дар атрофи Бухоро), Устувағн ва Хурбағн (дар Ғиждувон), Рустовағн ва 
Карасвағн (дар атрофи Самарқанд), Хушуфағн (дар қарибии Каттақeрғон ё 
Самарқанд ё худ, эҳтимол, ду деҳа буд), Кукшибағн (дар қарибии Ургут) ва ғ. 
Ақидае ҳаст, ки маънои «хушуфағн» «шаш маъбад» мебошад. Хуллас, дар то- 
понимикаи Суғд бисёр номҳое боқӣ мондаанд, ки асли онҳо калимаҳои суғдӣ 
буда, маънои «маъбад»-ро доранд. Вале агар мо ҳам мисли баъзе муаррихони 
имрeза гумон кунем, ки мавқеи он ҷойҳое, ки номи онҳо дар таркиби худ ка- 
лимаи суғдии «маъбад»-ро доранд ва ин ҷойҳо дар хоки Суғд ҷойгир шудани 
маъбадҳои зардуштиро айнан нишон медиҳанд, ба хатои дағал роҳ хоҳем дод. 
Дар воқеъ, қонунияти пайдоиши номҳои мураккаб хеле амиқ ва печ дар печ 
аст. Худи ҳамин гапро дар бораи он номҳои мураккаби маҳалҳо гуфтан мум- 
кин, ки дар таркиби худ Ву, яъне «олиҳа», «худо»-и суғдӣ доранд. 
Номи пешвои маъбад, сардори маъбад вағнпат буд; ин истилоҳ дар «Мак- 
тубҳои қадимии суғдӣ» ҳам вомехeрад. Ин ном дар ҳуҷҷатҳои Қалъаи Муғ 

ҳам ҳаст. Курчи ном вағнпат (ҳуҷҷати I) дар иҷрои супориши муҳими 
дипломатӣ иштирок кардааст. Ғайр аз ин дар дигар як ҳуҷҷати Қалъаи Муғ 
(А-5) муғпат зикр шуда» аст, ки маънояш пешвои муғон аст. 
Дар қатори дини маҳаллӣ, ки онро ҳозир баъзан дини маздоия ҳам мено- 
манд, дар Суғд дигар динҳо ҳам паҳн шуда буд. Дар ин давра буддоия обрeи 
казоӣ надошт ва онро дигар динҳо танг карда буданд. Буддоия пайравони 
бисёр ҳам надошт, вале сарфи назар аз ин, аҳамияти буддоия ва дигар динҳои 
ҳиндуён дар ҳаёти Суғд паст набуд. Мувофиқи баъзе ривоятҳо, насрония хеле 
паҳн шуда будааст. Дар ибтидои асри VI дар Самарқанд епископи насронии 
равияи несторӣ менишаст, дар асри VIII бошад, ҷои eро митрополит ги- 
рифт.292 Дигар дин, ки онро монавия меномиданд, низ хеле реша давонда буд. 
Дар ҳаёти Суғди тоисломӣ чи мақом доштани монавияро А.М.Беле- 
нитский муфассал тадқиқ кардааст. Қарибиҳои солҳои 600 дар байни монави- 
ён тафриқа афтод, дар Осиёи Миёна мазҳаби диноварии монавиён барқарор 
гардид, ки маркази он дар Самарқанд буд. Ба ақидаи А.М.Беленитский, агар 
тахмин кунем, ки расмҳои рeидевории Панҷакент расмҳои монавӣ мебошанд, 
ба ҳамин шарт мазмуни онҳоро тафсир кардан мумкин аст.293 Ва ин тафсир 
кори хеле душвор мебошад. 
Кирои таъкид аст, ки ҳатто ҳамин материали на он қадар муфассал чӣ 
қадар мураккаб будани масъалаи ҳаёти Суғди асрҳои VI–VIII-ро равшан ни- 
шон медиҳад. Дар Суғд вуҷуд доштани динҳои гуногун боиси пайдо шудани 
системаҳои динии муттаҳида (синкретӣ) гардид. 
 

4. дигар ноҳияҳои осиёи миёна 
Уструшан 

 
Дар маъхазҳои хитоӣ ин ноҳия Сао (Саои шарқӣ), ё худ Су-дуй-ша-на 
(Sғо-tғâi-şа-nâ)294 номида шудааст. Маълумоти маъхазҳо дар бораи ин ноҳия 
ниҳоят кам аст. «Тан-шу» хабар медиҳад, ки қароргоҳи малик дар ёнаи шимо- 
лии кeҳи Боси (ё Поси) мебошад (эҳтимол, қаторкeҳи Туркистон бошад.– 
Б.Ғ.). Ин маҳал дар қадим ба шаҳри Арши, яъне Фарғона тобеъ буд. Ши 
(Тошканд) ва Кан (Самарқанд) аз ин ноҳия дар масофаи баробар воқеъ бу- 
данд. Тухоло (Тахористон) андак дуртар дониста мешуд. Йе-ча ном шаҳре низ 
буд, ки он ғори сарбастае дошт ва ба ин ғор соле ду бор қурбонӣ медоданд. 
Мардум ба даҳони ғор омада, рeбарeи он меистанд ва дуде, ки аз он зада ме- 
баромад, одами аз ҳама наздик истодаро мекушт. 
Дар солҳои 618–626 дар Су-дуй-ша-на малики ҷавоне ҳукмронӣ мекард. 
ҳамроҳи Кан (Самарқанд) ин малик ба Хитой ҳайъати сафорат фиристода- 
аст.295 Ба ақидаи Э. Шаванн, шаҳри Су-ду ҳам аз они ҳамин ноҳия буд. 
Сюан-сзан ин ноҳияро Сутулисена номидааст ва хабар медиҳад, ки андо- 
заи гирдогирди он 1400 ё 1500 ли мебошад (нисбат ба ноҳияи Чоч 1,5 баробар 
калонтар ва нисбат ба ноҳияи Самарқанд андак камтар.–Б.Ғ.) Сарҳадди 
шарқии ноҳия дарёи калонест (номи хитоии Сирдарё оварда шудааст, вале 
дар ин маврид Сюан-сзан ғалат рафтааст, яъне Сирдарё сарҳадди шимолии 

Уструшан аст, на сарҳадди шарқии он). Хeрду хeрок ва расму одати мардум 
айнан ҳамонест, ки дар Чоч аст. Аз он даврае, ки дар Сутулисена подшоҳ 
ҳаст, ноҳия ба туркҳо тобеъ мебошад. Дар тарафи шимолу ғарбии ноҳия биё- 
бони бекароне ҳаст, ки на об дораду на алаф.296 
Ба ҳамин тариқ, ҳудуде, ки ин ноҳия дар асрҳои VI–VIII дошт, аниқ 
маълум аст ва маркази он ҳавзаи Eротеппаю Шаҳристон буд. Дар ҷануб 
ноҳияи болооби Зарафшонро дар бар мегирифт ва, аз афти кор, то ба ёнаҳои 
шимолии қаторкeҳи ҳисор тeл мекашид. Дар шимол ҳудуди ноҳия Сирдарё 
буд, дар шарқ бошад, сарҳадди ноҳия мулкҳои Хуҷанд ҳисоб мешуд (тахми- 
нан), дар шимолу ғарб бошад, мулкҳои Самарқанд (ба маънои васеи 
Самарқанд) ҳудуди ноҳия дониста мешуд. Дар бораи номи ноҳия ҳаминро 
гуфтан лозим, ки транскрипсияи хитоии он аз талаффузи аслии он хеле дур 
аст. ҳатто географҳои асримиёнагии арабу форс ҳам номи ноҳияро ҳар яке ба 
тарзи худ навиштаанд ва ин ҳолат боиси ҳамин шуд, ки даъвоҳои беасосу но- 
дуруст ба миён омад ва баъзе олимони ҳозиразамон иддао карданд, ки «Ус- 
рушан навиштан дурусттар мебошад.297 Вале ин гуна олимон ба назар наме- 
гирифтанд, ки ҳам дар навишти хитоии ном ҳарфи «т» ҳаст ва дар талаффузи 
имрeзаи тоҷикӣ ҳам ноҳия «Истравшан» («Истаравшан») аст, яъне «т» дорад. 
Ниҳоят ҳуҷҷатҳои Қалъаи Муғ ҳам қатъиян исбот карданд, ки дар ибти- 
дои асрҳои миёна вилоят Уструшана298 ном дошт, вале сонитар ҳарфи «т» со- 
қит гардид. ҳокимони Уструшана соҳиби унвони «афшин» буданд.299 
Дар майдони Уструшана ҳафриёти зиёде гузаронда шуд. Қароргоҳи аф- 
шинҳои Уструшана андак дуртар аз посёлкаи ҳозираи Шаҳристон воқеъ буд. 
Дар ин ҷо, дар соҳили ғарбии сойи Шаҳристон, дар ҷои баланд димнаи 
Қалъаи Қаҳқаҳа ҷой дорад, ки деворҳои он нағз боқӣ мондаанд. Вусъати 
димна 5 га аст. Димна аз ду қисм иборат мебошад – дар тарафи ғарб 8–10 м 
болотар аз майдони димна теппаи арк қад афрохтааст. 
Аз арк қасри афшинҳои Уструшан ёфт шуд. Аз ҷумлаи хонаҳои қаср то- 
лори ниҳоят азим (вусъаташ 230м2) мақоми махсус дорад, Ин толор се қабат 
ва айвончае дорад, ки дар он тахт меистод. Дар шафати он толор боз як толо- 
ри қабул ҳаст, ки он хурдтар мебошад, вале вусъати ҳамин толори «хурд» ҳам 
95м2 аст. Дар ин ҷо инчунин ибодатхонаҳо, хонаҳои хоб, ошхона, нонвойхона, 
қeрхона ва ғ. ҷойгир шудаанд. Так-таки деворҳои толор ва долон суфаҳои 
дароз сохта шудаанд ва дар даҳлезҳо, рeбарeи дари даромад, суфаҳо барҷаста 
пеш баромадаанд ва як навъ «эстрада»-ро ба вуҷуд овардаанд. Барои нигоҳ 
доштани озуқа дар фарши хона хумҳои бисёре шинонда шудаанд, ки зарфияти 
умумии онҳо қариб 10м3 мебошад. Девори толорҳо ва долонҳо саросар бо 
нақшу нигори назаррабо ва лавҳаҳои чeбии кандакоришуда пeшида шуда бу- 
данд. 
Қаср муддати дароз вуҷуд дошт ва ниҳоят тeъмаи оташ гардид. Ба касо- 
фати сeхтор аксари ороиши он нобуд шуд, вале ҳамон қисми ночизе, ки то ба 
рeзҳои мо расидааст, аз санъати баланди Уструшани давраҳои қадим шаҳодат 
медиҳад. 
Дар қисми поёнии долоне, ки кeндаланг тамоми иншоотро бурида гузаш- 

тааст, силсилаи расмҳои аҷоиб ба назар мерасад. Дар тарафи чапи расм марде 
тасвир шудааст, ки дар болои кати қолинфарш нишастааст. Андак дуртар аз 
ин мард расми як зану як мард менамояд, ки кeдакеро дудаста дошта истода- 
анд. Дар паҳлeи онҳо боз расми як мард ҳасту дар қафои вай як чизи «дарё- 
монанд» кашида шудааст ва дар рeи он як махлуқи моҳибашара тасвир ёфта- 
аст. Баъди ин чанд одам хира менамоянд, ки ба тарафи чап, ба тарафи «дарё» 
рафта истодаанд. Ин қисми расм хеле зарар дидааст ва қариб базeр менамояд. 
Ниҳоят, баъди ин одамон расми модагурги калоне ҳаст, ки сарашро ба рост 
гардонда, ба қафояш менигарад ва ду кeдак синаи модагургро макида истода- 
анд. 
Н.Н.Неъматов аввал пайдоиши ин расмро андак рeякӣ шарҳ додааст ва 
гумон кардааст, ки расми мазкур ба ин ҷо дар асрҳои V–VII эраи мо аз 
соҳилҳои баҳри Миёназамин омадааст, вале гуфтан даркор, инчунин қайд 
кардааст, ки дар Осиёи Миёна «барои азхудкунии анъанаҳои асотирии насро- 
нияи Ғарб заминаи муайяни динӣ вуҷуд дошт»300. 
Дар нашри русии китоб мо таъкид карда будем, ки халқҳои гуногуни 
Осиёи Миёна ва Марказӣ ривоятҳое доранд, ки ба ривояти машҳури 
этрусскуримӣ хеле монанд аст. Сабаби дар Осиёи Миёна вуҷуд доштани ин 
расмро бояд дар ҳамин донист, ки ривояти модагургро макида ба воя расида- 
ни шоҳзода (ё шоҳзодагон) дар Шарқ дар давраҳои ниҳоят қадим пайдо шуда 
буд.301 Н.Н.Неъматов дар асарҳои минбаъдааш ақидаи худаш ва ақидаи моро 
дар ин бобат хеле инкишоф дода, фикри худро хеле мукаммал намуд,302 вале 
гуфтан даркор, ки оид ба якчанд нуктаҳои муҳим ҳоло ҳам ақидаи вай 
баҳснок мебошад. 
Дар толори хурд пораҳои расмҳое гирд омадаанд, ки аз унсурҳои 
алоҳидаи тамоми композитсия маълумот медиҳанд. Масалан, чунин аст расми 
се савори дартоз, ки дар бар либоси ҷангӣ доранд ва ба тарафи чап рафта ис- 
тодаанд. Дар таги суми аспҳо мурдаи душман тасвир ёфтааст. Инчунин 
расмҳои якчанд олиҳаву худоҳо ба назар мерасанд, масалан, расми худои 
чордаста, расми олиҳаи ҳоладор, ки дар болои шери лаҷомзада нишастааст, 
боз як расми дев менамояд, ки дандонҳояшро гиз карда истодааст. Боз як 
расми олиҳаи чордастаи шерсавор ҳаст, ки ба тарафи вай ҷанговаре савори 
ароба давида истодааст ва ба ароба аспҳои болдор қeш карда шудаанд. Худи 
ҷанговарон низ ҳама бол доштаанд. Бисёр дигар расмҳое низ ба даст омада- 
анд, ки дар онҳо манзараҳои муҳорибаҳо ва зисту зиндагонии мардум (маса- 
лан, расми духтари уднавоз) инъикос гардидаанд. Расмҳо бағоят аниқу дақиқ, 
равшану возеҳ ва бо маҳорати комил кашида шудаанд. ҳама расмҳо бисёрран- 
гаанд, тобиши рангҳо ниҳоят гeё буда, бештар ранги кабуд ва зарду сурхча 
истифода шудаанд.303 
Н.Н.Неъматов менависад, ки аз харобаҳои қаср қариб 200 пораҳои 
чeбҳои кандакорӣ ёфт шуданд. Аз ҷумла «...якчанд ҳайкалчаҳои одамону па- 
рандагон ва варақаву лавҳаҳои зиёде дастрас гардидаанд, ки соҳиби манза- 
раҳои мукаммалсюжет буда, дар онҳо расми одамон, ҳайвонот, парандагон, 
коҳинон тасвир шудаанд. Инчунин арақаи аҷоиби таги равоқ ёфт шуд, ки дар 

он расми одамон сабт гардидааст. Боз як пештоқ (тимпан) ба даст омад, ки 
ҳамто надорад. 
Дар вусъати ин пештоқ ривояти қадимиэронии муборизаи бадию некӣ 
инъикос шудааст, ки дар он образҳои шоҳзода Фаридун, Коваи оҳангар ва 
шоҳ Заҳҳоки одамхeри мордаркитф таҷассум ёфтааст.304 Ин пештоқ ва уму- 
ман, тамоми осори санъати шаҳристон барои тадқиқи маданияти бадеӣ, асо- 
тир ва зисту зиндагонии Осиёи Миёнаи аввалҳои асрҳои миёна аҳамияти 
ниҳоят калон дорад. 
Андаке дуртар аз димнаи номбурда теппаи дигар ҳаст, ки онро қалъаи 
Каҳқаҳаи II мегeянд. Тарҳи ин қалъа тамоман дигар аст. Майдончаи (210х230 
м) ҳамвори чоркунҷа гирдогирд девор дорад. Дар яке аз гeшаҳои майдонча 
теппае ҳаст. Маълум шуд, ки дар таги ин теппа харобаҳои бинои сеошёнаи 
қасрмонанд ниҳон будааст. Дар ин ҷо ҳам бисёр толорҳои ташрифот ва хо- 
наҳои истиқоматӣ ёфт шудаанд. Шифти хонаҳо хиштини гунбазӣ ва 
муқаррарии болорпeши сутундор мебошанд. Бинои ёфтшуда қасри ис- 
теҳкомдор буда, деворҳояш пур аз нақшунигор ва болору шифту сутунҳояш 
кандакорӣ шудаанд.305 
Дигар ёдгории Шаҳристон - Чилҳуҷра, ки дар қарибии андароби 
Кулқутан ва сойи Шаҳристон воқеъ аст, чунон хуб боқӣ мондааст, ки кас дар 
ҳайрат мемонад. Ин бинои дуошёнаи қасрмонанд мебошад. Иморат таърихи 
дурударози мураккаб дорад ва борҳо аз дигар сохта шудааст. Вале сарфи на- 
зар аз ин хонаҳои ошёнаи якум ва қисми хонаҳои ошёнаи дувум чунон хуб 
боқӣ мондаанд, ки дар бораи сохти аслию аввалаи иморат ба мо маълумоти 
пурра медиҳад.306 Қасри Eртақeрғон, ки дар қарибии Чилҳуҷра воқеъ аст, низ 
ҷолиби диққат мебошад. 
Мо расму суратҳо ва чeбҳои кандакории иморатҳои Уструшанро дар бо- 
ло зикр карда будем. Ин расму суратҳо дар айни ҳол ёдгории маданияти бадеӣ 
мебошанд, онҳо инчунин маъхазе мебошад, ки дар асоси он дар бораи идео- 
логияи уструшаниҳо, аз ҷумла дар бораи дини уструшаниҳо тасаввуроте 
ҳосил кардан мумкин аст. Мувофиқи баъзе мадракоти мавҷуда, масалан, аз 
рeи мурофиаи ҷинояти ҳайдар ном афшин (асри IХ), ки гуноҳаш пинҳонӣ 
парастидани дини ниёгони қадимааш будааст, ба чунин хулоса омадан мум- 
кин, ки дар Уструшан равияи осиёимиёнагии зардуштия ҷараён доштааст307 ва 
ин равияи зардуштия аз зардуштияи суғдӣ фарқи казоие надошт. Масалан, 
маълумоте ҳаст, ки маросими дар оссуарий дафн кардан маъмул буд. 
Забони уструшаниҳо яке аз лаҳҷаҳои забони суғдӣ мебошад. Дар 
Чилҳуҷра ҳуҷҷатҳое ёфт шуданд, ки бо ранги сиёҳ дар тахтачаҳо сабт гарди- 
даанд. Яке аз ин ҳуҷҷатҳо пурра ба дасти мо расидааст ва онро В.А.Лившитc 
хондааст. Ин ҳуҷҷат ҳам мисли ҳуҷҷатҳои суғдӣ мебошад. Мазмуни он чунин 
аст: «Бипурсидам, ман Чийус, дар 39-ум рeзи ҳсар карда] аз рeзи ватӣ ҳрeзи 22- 
юми моҳи суғдӣ] моҳи вағониҷ ҳмоҳи 8-уми соли суғдӣ] харҳоро. Фарнарч 
овард онҳоро барои ман аз ҳдеҳаи] Атрипазмак ҳва 30 тан] байни онҳо якто 
ҳам бадаш набуд». Дар қафои тахтача чунин ибора ҳаст: «Нависанда Гушнас- 
пич бо супориши Фарнарч». Услуби хат ба услуби хати ҳуҷҷатҳои Қалъаи 

Муғ хеле монанд аст.308 
Ҷолиби диққат аст, ки чунон ки дар Суғд мебинем, дар Уструшан ҳам ко- 
тибони касбӣ будаанд ва акнун мо номи яке аз он котибонро медонем. Аз ди- 
гар тараф, номи одамон хоси номи зардуштиён аст 
Дар бораи равнақу ривоҷи косибӣ, зироат ва ғ. низ маълумот ба даст 
омадааст. ҳамаи ин материалҳо шаҳодат медиҳанд, ки дар ибтидои асрҳои 
миёна Уструшан маданияти баланде дошт ва бисёр падидаҳои ин маданият ба 
маданияти Суғд хеле наздик ва баъзан айнан ба он монанд буд. 
 
 

Фарғона 
 
Дар маъхазҳои хориҷӣ Фарғона дар асрҳои VI-VII Фейхан, Бохан, Пахан- 
на номида шудааст. Дар асоси ин транскрипсия ва номи суғдии Фарғона гуф- 
тан мумкин аст, ки дар қадим Фарғона Фарҳо]ғона ё Фрағона талаффуз карда 
мешуд.309 
Мувофиқи хабари Сюан-сзан, Фарғона аз чор тараф бо кeҳҳо иҳота шу- 
дааст.310 Ин гап далели ҳамин, ки дар асри VII Фарғона гуфта водии 
Фарғонаро дар назар доштанд. Сюан-сзан боз менависад, ки замини Фарғона 
пурфайзу серҳосили пуроб асту аз гулу мева саршор мебошад. Аспу говҳои 
Фарғона шeҳрати зиёд доранд.311 Хой Чао ба ин гапҳо боз илова мекунад, ки 
дар Фарғона аспу хачиру гeсфанд ҳаст. Пахта мекоранд, либосро аз пeст (яъне 
аз чарм ё пашм.– Б.Ғ.) ва пахта медeзанд.312 
Силсилаи олии Фарғона дар муддати чандин аср гусиста нашудааст.313 
Фақат тақрибан соли 630 ноҳияи Фарғона ягон даҳ сол бе подшоҳ буд. 
Мувофиқи хабари маъхазҳо, ҳокимони зeртар ниҳоят тавоно шуда мерафтанд 
ва онҳо ба ҳамдигар итоат надоштанд.314 
Қарибиҳои соли 720 дар Фарғона подшоҳи муқтадире ҳукм меронд, ки 
маъхазҳои арабӣ eро Алутар гуфтаанд.315 
ҳокимони Фарғона унвони маҳаллӣ доштанд, ки он «ихшид» ё «ихшад» 
буд. Андаке сонитар, дар соли 726 дар Фарғона ду ихшид буд: ихшиди мулк- 
ҳояш дар ҷануби дарё буда ба арабҳо ва ихшиди мулкҳояш дар шимоли дарё 
буда ба туркҳо итоат мекард.316 Соли 739 дар Фарғона Арслон Тархон ном 
турк ҳукмронӣ мекард.317 Дар он давраҳо пойтахти Фарғона, мувофиқи баъзе 
маъхазҳо, шаҳри Косон ва, аз рeи як қатор дигар маъхазҳо, Ахсикат буд.318 
Тавсифу тафсири воқеаҳои давраи истилои араб далолат менамояд, ки 
Фарғона сарзамини тавоное буд ва дар ҳаёти сиёсии Осиёи Миёна мақоми 
муҳим дошт. Яке аз сабабҳои ин иқтидори ҳарбӣ он буд, ки ба пойгоҳи мус- 
таҳками иқтисодӣ такя мекард. Дар боло қайд карда будем, ки хоҷагии 
қишлоқ, ҳам зироат ва ҳам чорводорӣ хеле равнақу ривоҷ дошт. Маҳорати 
косибони Фарғона ҳам ба дараҷаи баланд расида буд. ҳамин ҷиҳат ҳам хеле 
аҳамият дошт, ки савдои хориҷӣ басо вусъат ёфта буд ва ба мамлакатҳои ҳам- 
соя аспҳои хушзот, доруворӣ, рангубор, маснуоти шишагии нилранг ва ғ. ба 
фурeш мерафт.319 

Пештар номи ин подшоҳро Аттор мехонданд (ва дар имлои арабӣ ин гуна хондан 
раво аст) ва В.А. Лившитс, ҳатто этимологияи ин номро пешниҳод кард, ки он 
«сиёҳ» мебошад (Лившиц В.А., 1962 6, с.85). Алутар талаффуз шудани ин номро 
О.И.Смирнова (1969, с. 213–214) муқаррар кардааст. 
Харобаҳои Косон дар канори Косонсой воқеъ буд, ки аз ду қисм - аз шаҳр 
ва аз қалъа иборат аст. Тарҳи шаҳр ба шакли трапетсия буда, андозаи та- 
рафҳои он 160, 180 ва 80 м мебошад. Девори шаҳр морпечи шикаста аст ва дар 
гeшаҳо бурҷҳои мустаҳкам дорад. Арк дар ҷанубу ғарби шаҳр ҷой гирифта- 
аст. Иқтидори мудофиаи шаҳрро боз девори иловагие меафзуд, ки 15м дарун- 
тар аз девори асосӣ сохта шуда буд ва паси дарвозаи шаҳрро банд мекард. 
Қалъа андаке дуртар аз шаҳр дар баландие меистод (умуман, намуди ин ҷой 
Қалъаи Қаҳқаҳаи I ва II-и Шаҳристонро ба хотир меоварад). Қалъа ин девори 
ғафсу мустаҳкаме мебошад, ки майдончаи вусъаташ 90х70 м бударо гирдо- 
гирд печонида гирифтааст. Девори мазкурро боз шаш бурҷи дигар мустаҳ- 
камтар кардаанд. Аз ин майдонча то дарвозаи шаҳр ду қатор девор будааст, 
ки аз афти кор, роҳи байни шаҳру қалъаро муҳофизат мекард ва ҳардуро ба 
ҳам мепайваст. Тeли умумии атрофи ҳамаи ин харобаҳо ба 2 км мерасад. Соли 
1948 дар ин ҷо А.Н. Бернштам каме ҳафриёт карда буд. Маълум шуд, ки ин 
маскан ҳанeз дар давраи Кушониён низ вуҷуд доштааст. Дар болои ана ҳамин 
маскан ва ҳамин масканро ба асос гирифта, дар ибтидои асрҳои миёна Косон 
қомат афрохт ва иморатҳои сершумору қалъаи мустаҳками худро барпо на- 
муд. 
Дар ибтидои асрҳои миёна дигар шаҳри марказии Фарғона шаҳри Қува 
буд, ки дар он ҷо археологҳои Eзбекистон ҳафриёт мебаранд.321 
Маркази ноҳияи Исфара – қароргоҳи ҳоким Қалъаи Боло буд. Қалъаи 
Боло дар соҳили дарёи Исфара, 4 км ҷанубтари райони ҳозираи Исфара ҷой 
дорад. Баландии қалъа 11–12 м андозааш 16Х65 м. ҳангоми ҳафриёти қалъа, 
ки ба он Е.А.Давидович роҳбарӣ мекард, маълум шуд, ки дар асрҳои VI–VII, 
дар вақти бардоштани таҳкурсии баланди қалъа, дар таги ин таҳкурсӣ де- 
ворҳои кадом як бинои қадимтаре монда будааст. Дар асрҳои VI–VIII ин 
қалъа дар болои таҳкурсии баланде меистоду деворҳои ғафси қалъа пур аз 
тиркашҳо буд. Ин қалъа бурҷҳои муқаррарӣ, ки хоси санъати меъмории қалъа 
мебошад, надошт, вале ба ҷои ин тарҳи беруни девори қалъа зинапояҳои мах- 
сус дошту имкон медод, ки аз ду паҳлу ҳам душман тирборон карда шавад. 
Даруни қалъа иборат аз ҳавличаест, ки дар шимоли он воқеъ буд, дар ҷануби 
қалъа чанд хонаҳои истиқоматӣ ва хоҷагӣ барпо шуда буд. Деворҳо бо похсаи 
муқаррарӣ ва хишти чорқирраи хоми андозааш 52х26х10 м бардошта шуда- 
анд, деворҳои бинои қадимтари таги таҳкурсии қалъа ҳам аз чунин масолеҳ 
сохта шудаанд. Деворҳо ҳама андова буда, ранги деворҳои дарун сиёҳ аст ва 
деворҳои берун нақши хиштӣ доранд. Хонаҳои чоркунҷа бо сақфҳои шарафа- 
дори гунбазшакл пeшида шудаанд. 
Ғайр аз Қалъаи Боло, ки дар водӣ сохта шудааст, дар райони Исфара 
дизҳо, яъне қалъаҳои кeҳӣ низ буданд, ки дар рeи мунчакeҳҳои мусаттаҳ сохта 
мешуданд. Масалан, чунин аст Қалъаи Кофир, ки дар соҳили чапи рeди Ис- 

фара ҷой дорад. Дар ин мавзеъ як тарафи мунчакeҳ рост то ба 50–60 м ба лаби 
дарё мефарояд. Аз ин тараф ба қалъа баромадан ҳеҷ имкон надорад. Аз дигар 
тарафҳо ҳам ба қалъа наздик шудан душвор аст. Дар болои ин мунчакeҳ дар 
майдончае (80х60 м) боқимондаи девори қалъа ёфт шуд, ки замоне вуҷуд дош- 
тааст. Тарҳи девори ин қалъа печдарпечи каҷукилеб буда, мувофиқан ба шак- 
ли сатҳи болои мунчакeҳ сохта шудааст ва девор се бурҷ доштааст. Ин қалъаи 
себурҷа қалъаи дастнорасе буд. Ин гуна қалъачаҳо дар қарибии деҳаҳои Сурх, 
Ворух ва ғайра низ сохта шуда буданд. Онҳо гeё сипаре буданд, ки даромад- 
гоҳи водии Исфараро муҳофизат карда, дар пеши роҳи душман садди рахна- 
нопазире мегардиданд. Дар айни ҳол, худи ҳамон қалъаҳо такягоҳи мус- 
таҳками феодалҳои маҳаллӣ буданд ва онҳо имкон медоданд, ки ба тақсими 
об соҳибӣ кунанд.322 
Қалъаҳои кeҳӣ ва қалъаҳои дигар, ки дар водӣ сохта шуда буданд, дар он 
давраҳо дар райони Ашт ҳам вуҷуд доштанд. Дар ҷануби Фарғона, дар водии 
дарёи Хоҷабоқирғон (райони Лайлаки РСС Қирғизистон) харобаҳои ҳавлии 
калони қадимии ҳокиме ёфт шуд. Ба туфайли ҳафриёте, ки Г.А.Брикина дар 
ин ҷо гузаронд, иморатҳои зиёде падид омад, ки дар байни онҳо биноҳои хо- 
ҷагӣ (масалан, анборе, ки дар он 16 хум будааст) ва хонаҳои истиқоматӣ ҳас- 
танд. Дар ибодатхонаи ҳавлӣ, ки деворҳояш пури нақшунигор мебошад, чанд 
суфача ба назар расид. Дар яке аз суфачаҳо бутҳои гаҷии одамсимое истода- 
анд, ки бо услуби махсус сохта шудаанд. Дар худи ҳамин ҷо се бухурдон ёфт 
шуд. Г.А. Брикина фаразияе пешниҳод кард, ки дар ин ибодатхона ба арвоҳи 
ниёгон ибодат мекарданд ва, ба фикри мо, ин ақидаи вай аз ҳақиқат дур 
нест. 
Дар водии Фарғона дар қатори аҳолии тубҷоӣ аҳолии кeчманчӣ ва 
нимкeчманчӣ ҳам бисёр буд. Дар қаторкeҳи Қурама, дар ҳамон қисми он, ки 
кeҳи Қаромазор ном дорад (шимоли вилояти Ленинобод), чанд осори маро- 
сими дафн ёфт шуд, ки онҳо маҳз ба ҳамин аҳолии кeчманчию нимкeчманчӣ 
тааллуқ дорад. Дар ин ноҳия аз посёлкаи Қуруқсой сар карда, то худи Ашт ва 
Понғоз бисёр гeрҳое ёфт шуданд, ки сангпeш мебошанд ва мардуми тубҷоӣ он 
гeрҳоро «қурама» ё «муғхона» меноманд. 
Ба туфайли тадқиқоти археологӣ маълум шуд, ки ин гeрҳо, дар ҳақиқат, 
сағонаи калоне доштаанду ба он сағона нақби махсус канда шудааст. Дар ин 
сағона як ё якчанд устухони одамӣ ва асбобу ашёи маросими дафн - косаву та- 
бақ, яроқу аслиҳа, зебу зинат ва ғ. ҳастанд. Дар яке аз сағонаҳо ҳатто ас-перо 
гeр кардаанд. Як рикобе ҳам ёфт шуд, ки маҳсули косибони Осиёи Мар-казӣ 
мебошаду баъд дар асрҳои V–VI дар Осиёи Миёна маъмул гардидааст.324 
Баъзе аз гeрҳо, аз ҷумла, баъзе муғхонаҳо, эҳтимол, бо туркон алоқаманд 
бошад, беҳуда нест, ки дар як ангуштарини биринҷие, ки дар яке аз муғхонаҳо 
ёфт шудааст, ҳатто ба назар мерасад, ки аз чор ҳарфи рунии туркии қадимӣ 
иборат мебошад ва номи соҳиби ангуштаринро ифода мекунад.325 
Дар Фарғона алҳол бисёр ёдгории хаттии рунии миёнаи туркӣ ба даст 
омадааст.326 Шумораи ин гуна бозёфтҳо рeз аз рeз зиёд шуда истодааст. Онҳо 
инчунин дар қисми тоҷикистонии Фарғона, аниқтараш, дар кeҳҳои 

Қаромазор ва дар водии Исфара ёфт шудаанд. Ёдгории хати рунӣ, гeрҳои 
туркӣ ва мадракоти маъхазҳои хаттӣ шаҳодат медиҳанд, ки дар аввалҳои 
асрҳои миёна туркон на фақат дар таърихи сиёсӣ, балки дар таърихи этникии 
Фарғона ҳам таъсире доштанд. 
Ин нукта ба ноҳияи ҳамсояи Фарғона – ба Чоч ва, алалхусус, ба ҳафтруд 
ҳам пурра дахл дорад. Вале, мутаассифона, мо имкон надорем, ки дар таърихи 
ин ноҳияҳо, ҳамчунин дар таърихи Хоразму Туркманистони ҷанубӣ ва ёдго- 
риҳои аҷоиби он ҷойҳо таваққуф намоем. 
Чанд маълумоту мадракот ҳаст, ки қисми асосии аҳолии Фарғонаи қадим 
аслан мардуми шарқиэронӣ буданд, инчунин забони махсуси фарғонагӣ вуҷуд 
дошт, ки ба гурeҳи забонҳои шарқиэронӣ мансуб буд.327 
 

5. Сохти иҷтимоию иқтисодӣ. Ташаккули муносибатҳои феодалӣ 
 
Маъхазҳои хаттӣ дар бораи сохти иҷтимоию иқтисодии давраҳои аввали 
асримиёнагии Осиёи Миёна он қадар маълумоти воқеӣ намедиҳанд, ки сохти 
иҷтимоию иқтисодии асрҳои V–VIII Осиёи Миёнаро, алалхусус, рафти инки- 
шофи онро муфассал тадқиқ кардан мумкин бошад. То ба қарибиҳо муарри- 
хон маҷбур буданд, ки танҳо ба маълумоти ниҳоят кам, ба маълумоти, бе 
муболиға, ночизи маъхазҳои арабию форсии давраҳои сонитар қаноат ку- 
нанд. 
ҳатто дар ҷилди II-юми муфассалу макаммали «Таърихи халқи тоҷик» 
(М., 1964), ки ба ин масъала бахшида шудааст, дар қисми маъхазҳои хаттӣ 
фақат таъвили маълумотҳои маъхазҳои арабию форсӣ ба назар мерасад. 
Мо дар ин боб муфассал таваққуф намекунем, балки ба он маълумоте рe 
меоварем, ки ба ҳамон давраҳо тааллуқ дошта, дар ҳуҷҷатҳои суғдии Қалъаи 
Муғ ва дигар ҳуҷҷатҳои суғдизабон, аз ҷумла, дар ҳуҷҷатҳои хоразмӣ зикр 
гардидаанд. 
Дар яке аз ҳуҷҷатҳои Қалъаи Муғ, ки дар бораи воқеаҳои Кeча нақл ме- 
кунад, тамоми ҷамъият, яъне халқ (n'β, n'βw) аз се табақа - ашроф ("ztk'қ), 
тоҷирон (γw' kқy) ва «коркунон» (k'қyk'қ), яъне зироаткорон ва косибон иборат 
аст. Ғайр аз ин чанд тоифаи ғуломон мавҷуд буд. И.Гершевич ва 
В.А.Лившитс дар асоси таҳлили истилоҳоти ҳуҷҷатҳои Қалъаи Муғ тахмин 
мекунанд, ки дар Суғди асри VII ва ибтидои асри VIII чанд тоифа ғуломон ва 
бандагон вуҷуд доштанд – масалан, ғуломони муқаррарӣ (βntk ё σyh), 
ғуломони гаравӣ (nр'k), асирони ғуломшуда (wn”k') ва ниҳоят, «ба васигӣ до- 
дашудагон» (γγpσ) буданд. Зимнан соҳибхона ҳақ дошт узви хонаводаи худро 
ба ғуломӣ диҳад.328 Дар катибаҳои рeи оссуарийҳои Тeққалъа (Хоразм) исти- 
лоҳи ҳунаник (ғулом) ба назар мерасад.329 Дар маъхазҳои арабии давраи исти- 
лои Осиёи Миёна рeирост ишорат ҳаст, ки дар Суғди ибтидои асри VIII 
ғуломон бисёр буданд.330 
Вале ба ҳар ҳол на ғуломон, балки тоифаҳои гуногуни коркунони шаҳру 
деҳот қувваи асосии истеҳсолкунанда буданд. Деҳқононе, ки барои иҷрои ко- 
ре сафарбар карда мешуданд, дар ҳуҷҷатҳо mқtγmkt («мардум») номида шуда- 

анд. Ғайр аз ин 'қkқ'kt номи тоифае ба назар мерасад, ки бо исботи забоншино- 
сон маънои «маҷбуран коркунанда»-ро дорад. Инчунин mқ'z ном тоифае низ 
вуҷуд дошт ва он коркунонеро дар бар мегирифт, ки барои музде кор мекар- 
данд.331 Хокпошон ба ду тоифа – ба тоифаи кштичкорон (kšt ckқ'k ва кашовар- 
зон (kšwқzy mқty, ks wқz'k) тақсим мешуданд ва ба ақидаи И.Гершевич онҳо 
«зироаткор» буданд (онҳоро вай faқmeқ ва Plғghman гуфтааст). Деҳқонони зи- 
роаткор кадивар ном доштанд. Ҷамоати деҳот (шояд агнатӣ бошанд?) мақоми 
муҳимро соҳиб буд ва дар ҳуҷҷатҳо бо унвони n'β зикр шудаанд (ин исти- 
лоҳот, инчунин ба маънои «мардум» ва «кишвар» ҳам меояд). 
Деҳқонон ба ҷумлаи синфи ҳукмрон озодҳо дохил мешуданд.332 Дар ибти- 
дои асрҳои миёна (ва қисман дар давраҳои мутараққии асрҳои миёна) деҳқон 
заминдори калоне буд, ки ба як вилояти калон (масалан, ба Бухоро ё Чоч ба- 
рин вилоятҳо), ба як ноҳия ё худ ба як маҳаллае ҳукмронӣ мекард. Дар 
маъхазҳо онҳо «деҳқонони акбар» ё худ танҳо «деҳқон» номида шудаанд. 
Доираи ҳукми ин қабил деҳқонон, алалхусус барои ҳамин ҳам хеле васеъ буд, 
ки онҳо дар ихтиёри худ дастаҳои сершумори ҳарбӣ доштанд ва аъзои ин дас- 
таҳоро чақирҳо (ё шақирҳо) меномиданд. Сюан-сзан дар бораи Самарқанд 
сухан ронда менависад: «Лашкари онҳо тавоно аст ва аскари он аз чжэ-гэ 
(чақирҳо) иборат мебошад. Феъли чжэ-гэ ниҳоят тезутунд ва худи онҳо нотар- 
су ҷасуранд. 
Ба ақидаи онҳо, реҳлат ба он дунё бозгашт ба хонаи худ аст. Агар ҳамла 
кунанд, чизе садди роҳи онҳо шуда наметавонад». Дигар маъхаз Ан (яъне Бу- 
хоро)-ро тасвир карда, менависад, ки чжэ-гэ «мардуми ғаюру ҷасур» мебо- 
шанд». 
Дар маъхазҳои арабию форсӣ ҳам чақирҳо бисёр номбар шудаанд. ҳамаи 
ин мадракотро ҷамъбаст намуда,334 ба хулосае омадан мумкин, ки ҳокимон ва 
деҳқонон дастаҳои сершумори ҳарбӣ доштанд, онҳо аз ҷумлаи тоифаҳои озо- 
ди мардум ташкил мешуданд ва онҳоро чақир меномиданд. Чақирҳо ҳарбиёни 
касбӣ буданд ва маҳз онҳо маркази лашкар ҳисоб мешуданд. Шумори 
чақирҳои баъзе ҳокимон аз ҳазорҳо беш буд. 
ҳам аз ҳуҷҷатҳои Қалъаи Муғ ва ҳам аз маъхазҳои арабӣ чунин бармео- 
яд, ки дар байни синфи ҳукмрон дараҷоти мураккаби тобеият вуҷуд дошт. 
Баландтарин нуқтаи ин дараҷот ихшид буд. ҳанeз дар «Мактубҳои қадимии 
суғдӣ» (ибтидои асри IV) ихшиди деҳаи Тамархуш зикр шудааст, ки деҳа дар 
водии Исфара ҷой дорад ва дар асрҳои IХ-Х ҳам маълум буд. Дар ҳуҷҷатҳои 
Қалъаи Муғ истилоҳи «ихшид» бо идеограммаи MLK’ (яъне «малик») ифода 
ёфтааст. Муаррихони арабу форсизабони асрҳои миёна ин истилоҳро ҳамчун 
«шоҳи шоҳон» маънидод мекарданд ва ба ин асос ҳам доштанд, маънои аслии 
он дар ибтидои асрҳои миёна дар Осиёи Миёна ба истилоҳи «ҳокими олӣ» 
мусовӣ буд. 
Мувофиқи маълумоти Наршахӣ, мо воқиф шудем, ки деҳқонҳо либоси 
махсус ва камари заррин доштанд (ва ин маълумоти Наршахиро материалҳои 
иконографии на фақат Суғд, балки Тахористон ҳам пурра тасдиқ менамоянд). 
Наршахӣ ривоят мекунад, ки маликаи Бухоро дар арафаи истилои арабҳо дар 

тахт менишаст (аниқтараш аз номи писараш подшоҳӣ мекард), одатан ҳар рeз 
аз арки Бухоро баромада, болои тахт менишасту машғули ҳалли масъалаҳои 
давлатӣ мешуд, фармону супоришҳо медод, аз ҷумла мукофоту муҷозот низ 
дар eҳдаи вай буд. ҳар рeз дусад деҳқонони навҷавон ба саломи вай меома- 
данд ва ба ду тараф қатор шуда, то ғуруби офтоб меистоданду баъд ба 
деҳаҳои худ бармегаштанд. 
Рeзи дигар ба ҷои онҳо боз дусад деҳқони дигар ҳозир мешуданд. ҳамаи 
ин маросим ба сифати хизмат буд ва зимнан ба ҳар гурeҳ соле чор бор навбат 
мерасид. 
Ба туфайли ҳуҷҷатҳои Қалъаи Муғ мо дар бораи тартиби маъмурии Суғд 
тасаввуре ҳосил мекунем. 
Ба ҳайъати маъмурияти марказии мулкҳои калони Осиёи Миёна тудун 
ном яке аз мансабҳои олитарин, ки, эҳтимол, сардори маъмурияти гражданӣ 
буд ва инчунин тархон дохил мешуд. Боз як мансаби олӣ n' ztγқyw, n' ztγқ' yw 
(«наздикон», «ёрдамчӣ») буд. Мақоми δp' yқpt - дапирпат (яъне «саркотиб», 
«сардори дабирон») низ хеле баланд буд. Коргузори хоҷагии дарбор – фра- 
мандор ба дахлу харҷи маҳсулоти зироат, маснуоти косибон ва масолеҳи ҷанг 
мутасаддӣ буд, вай фармон мебаровард, ки фалон чиз фалон қадар ба фалон 
кас дода шавад, молу ашёро ба рeихат мегирифт ва харҷи онро қайд мекард. 
Мақоми вай низ ниҳоят баланд буд, дар ихтиёри худ коркунони бисёре дошт 
(аниқтараш вакилони махсус дошт), eро мисли худи малик иззату ҳурмат ме- 
карданд ва ба вай «соҳиб, малик, пуштибони аъзам, фрамандар» гeён 
муроҷиат мекарданд. Ғайр аз ин мансабҳо соҳибони мансаби «мири соқӣ», 
«мири шифо», «мири охур» ва «мири чорбоғ» вазифаҳои махсусро иҷро ме- 
карданд. Инчунин мансаби ҷаллод ҳам буд (ҳуҷҷати А-5). Дар ҳуҷҷати В-4 бо 
истилоҳи 'wқnyk'm амалдоре зикр шудааст, ки аз афти кор, ким-чӣ хел вазифаи 
политсияро баҷо меовард. Инчунин амлокдорон ҳам буданд. Идораи лашкар 
низ вазифаи муҳим дониста мешуд. Дар ҳуҷҷатҳои Қалъаи Муғ «сарлашкар» 
(š'ykn) зикр гардидааст. 
Дар баробари маъмурияти марказӣ маъмурияти маҳаллӣ ҳам вуҷуд дошт. 
Маъмурияти маҳаллӣ сардорони деҳа ва заминҳои атрофи он (ба истилоҳ 
онҳоро «деҳхудо» гуфтаанд), «арбобони деҳа», «арспона» ва «соҳиб»-ро дар 
бар мегирифт.336 
Вазифаи асосии тамоми ин системаи маъмурӣ аз аҳли меҳнат кашида ги- 
рифтани хироҷу андозу закот буд. Ин «идораи иҷбор» мисли соати 
равғанхeрда бекамукост амал мекард. Тамоми дахлу харҷу нақлу ҳамли моли- 
ёт хеле аниқу дақиқ ба ҳисоб гирифта шуда, дар ҳуҷҷатҳои сершумори дахлу 
харҷ қайд мегардид, аз тамоми ҳуҷҷатҳо нусха гирифта мешуд (аксар вақт ду 
нусха бардошта мешуд), зери он имзо гузошта, ба ҳар яки он мeҳр мемонданд. 
Муассисаҳое низ буданд, ки вазифаи идоракуниро ба ҷо меоварданд. 
Маъхазҳо хабар медиҳанд, ки «намуди ҷазоро мувофиқи низомномае 
муқаррар мекунанд, ки дар маъбад нигоҳ дошта мешавад».337 
Дар никоҳхате, ки аз Қалъаи Муғ ба даст омад, навишта шудааст, ки он 
дар «маҳкама» анҷом ёфтааст ва номи «сардори» маҳкама низ зикр шудааст, 

ки, эҳтимол, шахси рeҳонӣ буд.338 
Синфҳои мазлум бениҳоят қашшоқу бенаво ва аъёну ашроф ба дараҷаи 
гeшношунид бой буданд. Мисоли равшани ин даъво сарвати бухорхудотест, 
ки дар ҳикояи Наршахӣ оварда шудааст. Ин бухорхудот, ки баъди неҳзати 
Абрeй ба ватанаш баргаштааст, соҳиби он қадар молу мулк будааст, ки ҳисо- 
би онро касе намедонистааст. 
Дар ин бора боз як мисол овардан мумкин - Моҳиён ном суғдӣ аз Диваш- 
тич «се осиёбу анҳори он, бинову сангҳои онро» ба иҷора гирифтааст. 
Иҷорагир ба ҷои ҳаққи иҷора соле бояд 460 кафча, яъне зиёда аз 3,5 тонна орд 
медод. 
Мадракоти археологӣ (ки як қисми онҳо дар бобҳои пешина зикр гарди- 
данд) дар бораи тақсимоти амиқи иҷтимоӣ ва молумулкӣ равшан шаҳодат 
медиҳанд. Мо мебинем, ки дар шаҳр дар паҳлуи кулбаҳои фақиронаи бенаво- 
ён иморатҳои бошукeҳу пурдабдабаи аъёну ашроф ва қасрҳои ҳангомадори 
ҳокимон сохта мешуданд. 
Ҳаёти серупур, сарвати бекарони бойҳо дар ёдгориҳои санъат ҳам инъи- 
кос шудааст. Дар расму суратҳо тасвир шудааст, ки аъёну ашроф чӣ гуна кай- 
фу сафо мекунанду дар болои кату кeрпачаҳои мулоим якпаҳлу ёзида, зиёфат 
мехeранд ва агар базм ба дилашон занад, аз ҷой мехезанду ба ҳамдигар дар 
гeштину шамшерзанӣ мусобиқа мекунанд. Ва дар ин расму суратҳо дар қафо, 
ноаёну назарногир хизматгорони сарупобараҳнаи зору ҳақир тасвир карда 
шудаанд. 
Тадқиқи воҳаи Бургутқалъаи Хоразм, ки С.П.Толстов ва ҳамкоронаш 
Е.Е.Неразик, Б.В.Андрианов340 анҷом додаанд, барои тавсифи ҳаёти деҳоти 
он давраҳо материали пурқимати фаровон дод. 
Ба туфайли шароити мусоиди маҳаллӣ ёдгориҳои воҳаи Бургутқалъа то 
ба рeзҳои мо дар ҳолати хуб омада расидаанд ва зимнан на ёдгориҳои ало- 
ҳида хуб боқӣ мондаанд, балки тамоми системаи истиқоматӣ ва иншооти об- 
ёрӣ кам вайрон шудаанд. Воҳа ба шакли тасмаи дарози камбар дар ду тарафи 
канали асосӣ тeл кашидааст (дарозиаш қариб 40км, бараш тақрибан 4-5км). 
Дар ҳар 200-300м якто ҳавлии истеҳкомдор ҷой дорад, ки дар воҳаи 
Бургутқалъа дар аввалҳои асрҳои миёна намуди асосии манзилгоҳи деҳот ба 
шумор мерафт. Дар ин гуна ҳавлиҳо хонаҳои мустаҳкаму калони де- 
ворҳояшон ғафс сохта мешуд, ки онҳо баъзан гирдогирди ҳавлиро фаро меги- 
рифтанд. Ғайр аз ин қалъаҳои мустаҳкам низ буданд. Тамоми манзилгоҳҳо ба 
8-13 гурeҳ тақсим мешуданд ва зимнан дар ҳар гурeҳ як қалъае буд, ки ба та- 
моми дигар манзилҳои гурeҳи худ ҳукмронӣ мекард. Андозаи ҳавлиҳо ниҳоят 
гуногун буд ва фақат 1/3 қисми онҳоро калон гуфтан мумкин буд, дигар ҳав- 
лиҳои боқимонда вусъати казоӣ надоштанд. Дар баъзе маҳалҳо муқаррар 
карда шуд, ки дар ҳар гурeҳ андозаи майдони кишт ҳар хел мебошад ва ин 
ҳолат бевосита набошад ҳам, далолат мекунад, ки дар ҷамоати деҳот 
тақсимоти молумулкӣ (ва иҷтимоӣ) вуҷуд дошт. Ҷолиби диққат аст, ки бисёр 
қалъаҳо маҳз дар ҳамин давра сохта шудаанд. Дар атрофи Бургутқалъа, ки 
калонтарин қалъа ҳисоб мешуд, ҳатто шаҳрчае ба вуҷуд омад, ки яке аз мар- 

казҳои косибони воҳа буд. 
Тамаркузи ҳавлиҳо ба гурeҳҳои алоҳида, махсусан дар маркази воҳа бо- 
суръат ҷараён дошт. Дар асрҳои VII-VIII қалъаҳо ва дар атрофу наздикии 
онҳо ҳавлиҳо пайдо шуданд ва марказҳои пештараи воҳа рe ба таназзул 
ниҳоданд. 
С.П.Толстов фикре изҳор намуд, ки топографияи воҳаи Бургутқалъа та- 
шаккули муносибатҳои феодалиро инъикос мекунад. Ин ақидаҳоро 
тадқиқотҳои минбаъдаи археологии Е.Е.Неразик тасдиқ ва аниқ намуданд. Аз 
афти кор, дар территорияи воҳа якчанд ҷамоатҳои калони деҳот вуҷуд дошт, 
Дар ҳавлиҳо гурeҳҳои агнатие зиндагӣ мекарданд, ки шумораи онҳо гуно- 
гун буд ва ин гурeҳҳо оилаҳои калоне мебошанд, ки молумулки умумӣ дош- 
танд ва ҳам дар ҳаёти ҷамъиятӣ коллективи ягонаро ташкил медоданд ва ғайр 
аз ин оилаҳои калон, инчунин оилаҳои хурд ҳам буданд, ки аз афти кор, 
мақоми намоён надоштанд. 
Бинобар баъзе мадракот дар дигар маҳалҳои Осиёи Миёна ҳам вазъият 
чунин буд. Қалъаҳо, ки қароргоҳи деҳқонон ба ҳисоб мерафтанд, дар сари 
иншоотҳои обёрӣ сохта мешуданд ва ин кор ба деҳқон имкон медод, ки ба 
тақсими об соҳибӣ кунад - дар шароити Осиёи Миёна бошад, соҳиби об будан 
ҳамин маъноро дошт, ки ихтиёри ҳаёту мамоти аҳли деҳот дар дасти касе буд, 
ки ба тақсими об соҳибӣ мекард. 
Дар адабиёти таърихии мо дар солҳои 40-50-ум чунин ақидаи 
С.П.Толстов маъмул буд, ки дар аввалҳои асрҳои миёна ҳаёти шаҳр таназзул 
дошт. Вале алҳол ин ақида ба маълумоту мадракоти навтарин тамоман хилоф 
аст. Ҳатто он маълумоти мунтахабу мухтасаре, ки дар ин китоб оварда шуд, 
шаҳодат медиҳад, ки шаҳрҳо ва ҳаёт дар онҳо хеле равнақу ривоҷ доштанд. 
Шаҳрҳо маркази косибию тиҷорат, маркази маданияти баланд буданд (вақти 
ҳафриёти Панҷакент ин нукта хеле равшан падид омад). Ба деҳоти он давраҳо 
сохтмони қалъаҳое хос буданд, ки баъзан дар наздикии шаҳрҳо бунёд карда 
мешуданд. Дар ин қалъаҳо, шаҳристонҳо, аркҳо аъёну ашрофон - бойҳое 
зиндагӣ мекарданд, ки дар маъхазҳои хаттӣ зикр гардидаанд. Сохти шаҳр ва 
бисёр будани қалъаҳо, хусусияти санъат ва анъанаҳои «тарзи зиндагии 
баҳодурона», дар ихтиёри аъёну ашрофи калон мавҷуд будани дастаҳои 
ҳарбӣ, парокандагии сиёсӣ ва аломатҳои васаллитет далолат менамоянд, ки 
дар ҳаёти иҷтимоӣ ва иқтисодии он давраҳо дигаргуниҳои ниҳоят амиқ ба 
амал меомаданд. Ҷои форматсияи ғуломдориро дигар форматсия – форматси- 
яи феодалӣ мегирифт. 
Дар асрҳои V-VIII бисёр хусусиятҳои феодализм ҳанeз дар шакли 
ибтидоӣ, дар шакли хоми номуайян зоҳир мегардиданд, дар бораи аксари он 
хусусиятҳо дар дасти мо маълумоти бевосита ҳам нест, вале сарфи назар аз 
ҳамаи ин моҳияти масъала возеҳу равшан аст, яъне дар асрҳои V-VIII 
ноҳияҳои аҳолиашон муқимии Осиёи Миёна ба роҳи тараққиёти феодалӣ 
қадам ниҳода буданд. 
Дар шароити таърихии он давра пайдоиши ҷамъияти феодалӣ воқеаи 
муҳими прогрессивӣ буд. Дар Осиёи Миёна (ҳамчунин дар дигар мамлакатҳо 

ҳам) пайдо шудани феодализм фақат ба туфайли хеле пеш рафтани қувваҳои 
истеҳсолкунанда имконпазир гардид, ки тараққиёти қувваҳои ис- 
теҳсолкунанда дигар ба доираи форматсияи ғуломдорӣ мувофиқат намекард. 
Форматсияи феодалие, ки дар Осиёи Миёна ба вуҷуд омад, боиси он гардид, 
ки дар ҳаёти ҷамъиятӣ бисёр дигаргуниҳои муҳим ба амал пайваст. Аллакай 
дар давраҳои аввали феодализми Осиёи Миёна сарчашмаҳои муҳими пеш- 
рафти таърихӣ - шаҳрҳои феодалӣ пайдо шуда, рe ба тараққӣ ниҳоданд, гар- 
чанде мақоми деҳот ҳоло ҳам хеле баланд буд. 
ҳамаи ин тараққиёт дар шароити муборизаи шадиди синфӣ ва шeришҳои 
мазлумон ба амал меомад (масалан, неҳзати Абрeйро ба хотир оваред). 
Ф.Энгелс дар бораи давлат навишта буд: «Мақсади асосии ин ташкилот 
ҳамеша иборат аз он буд, ки бо ёрии қувваи мусаллаҳ ба аксарияти 
заҳматкашон зулми иқтисодӣ кардани ақаллияти хеле боимтиёзро таъмин на- 
мояд». Ин тавсифи аниқу дақиқ ба Осиёи Миёнаи ибтидои асрҳои миёна 
ҳам пурра дахл дорад. 
 
 
 


